
پێشەکی

ئاراسـتەی باڵادەسـت و بـاو لـە نووسـینەوەی مێـژووی کـورددا ئاراسـتەی 
وەسـفی یـان وەسـفکردنە، واتـە Descrptive History. مەبەسـت لـەم شـێوازەی 
نووسـینەوەی مێـژوو، گێڕانـەوەی رووداوەکانـە لەگـەڵ وەسـفکردنیان لـە دیـوی 
دەرەوە بەو ئەندازەی چاوی ئاسـایی دەیانبینێت. هەندێجار ئاسـتی وەسـفکردن 
ئەوەنـدە باڵادەسـت دەبێـت کـە درێـژەی رووداوەکان وەکـو داڕشـتنی هونـەری 
دەگێڕدرێتـەوە. لـە راسـتیدا ئـەم شـێوازەی نووسـینەوەی مێـژوو بـە لاوازتریـن 
شـێواز دادەنرێـت و لـە هـەر شـێوازێکی تری نووسـینەوەی مێـژوو زیاتر بواری 
زیاد پێوەنان، یان کەمکردنەوە، یان گۆڕینی راسـتی رووداوەکانی تێدایە بەپێی 

ویسـت و تێڕوانیـن و بەرژەوەنـدی و ئـارەزووی مێژوونـووس.
بە پێچەوانەی شێوازەی وەسفیی نووسینەوەی مێژووەوە، کە وەکو گوتمان 
لـە روانگـەی توێژینـەوەی زانسـتیەوە لاوازترین شـێوازە، شـێواز یان ئاراسـتەی 
شـیکارییە.  خوێندنـەوەی  مێـژوو،  خوێندنـەوەی  یـان  نووسـینەوە،  بەهێـزی 
مەبەسـت لـەم ئاراسـتەیەش خوێندنـەوەی ئـەو دیـوی یـان پشـتی رووداوەکانـە. 
بـۆ تێگەیشـتن لـەوەی لـە پشـتی رووداوەکانەوەیەو هۆکاری سـەرەکی روودانی 
رووداوەکانـە، دەبێـت ئـەم پرسـیارانە بەرزبکرێنـەوەو مێژوونـووس بـە دوای 
دۆزینـەوەو ئاشـکراکردنی وەڵامـی ئـەو پرسـیارانەدا بگەڕێـت. پرسـیارەکانیش 
سـەبارەت بەهـەر رووداوێـک ئەمانـەن: ئـەم رووداوە کـەی روویـدا؟ لـە کـوێ 
روویـدا؟ بۆچـی روویـدا؟ دەرئەنجامـی ئـەم رووداوە چی بـوو؟ کێ و چ هۆکارو 
چ هێزێـک لـە پشـتیەوە بـوو؟ لـە بەرژەوەنـدی کـێ کۆتـای هـات؟ چ کاریگـەری و 
شـوێنەوارێکی کۆمەڵایەتی، سیاسـی، ئابوری، فیکری، کەلتوری...  بەجێهێشـت؟ 

بێگومـان کاری مێژوونـووس لـە روانگـەی مێـژووی شـیکارییەوە گەڕانـە بـە 
دوای دۆزینـەوەی وەڵامـی ئـەو زنجیـرە پرسـیارەدا کـە هەموویـان پەیوسـتن 
بـە یەکتـرەوەو پەیوەنـدی لۆجیکـی لـە نێوانیانـدا هەیـە. رووداوەکان تەنیـا وەکـو 
بنەمـا یـان ئامرازێـک بەکاردەهێنرێـن بـۆ زانیـن و ئاشـکراکردنی وەڵامـی ئـەو 
پرسـیارانە. بێگومـان دۆزینـەوەی وەڵامـی ئـەو پرسـیارانە رووناکیەکـی تـەواو 
دەخاتـە سـەر واقیعـی کۆمەڵایەتـی و سیاسـی و کەلتـوری و فیکـری و مەعریفـی 
ئـەوەی  بەبـێ  روویـداوە،  تیایـدا  رووداوە  ئـەو  کـە  مێژووییـەی  قۆناغـە  ئـەو 
بوارانـە  ئـەم  بـۆ  رووداوەکـەش  خـودی  روودوەکـەو  گێڕانـەوەی  وردەکاری 
بایەخێکـی هێنـدە گرنگـی هەبێـت، بەڵکو ئەوەی گرنگە وەڵامە بەدەسـتهاتووەکانە 
بـۆ ئـەو پرسـیارانەی سـەرەوە سـەبارەت بەهـەر رووداوێـک. لـە راسـتیدا گەڕان 
بـواری مێژووییمـان  تـری  بـەرەو روانینـی  ئـەو پرسـیارانەدا  بـەدوای وەڵامـی 
دەبـات، کـە ئەیـش سـەیرکردنی مێـژوو، خوێندنـەوەی مێـژووە وەکـو زانسـتی 
پرسـارە  ئەوەشـەوە  پشـتی  لـە  مێـژوو.  فەلسـەفەی  وەکـو  هەروەهـا  مێـژوو، 
سـەرەکیەکانی زانسـتی مێـژوو، هەروەهـا فەلسـەفەی مێـژوو راوەسـتاون کـە 
بریتیـن لـە: مـن کێـم یـان ئێمـە کێیـن؟ بۆچـی هـەم یـان بۆچـی هەیـن؟ ئەرکـی 
سەرشـانم، یـان ئەرکـی سەرشـانمان لـە بـوون یـان لـە ژیانـدا چیـەو دەبـێ چـی 

بکەیـن و چـی بەرهەمبهێنیـن؟ 
»گوتـاری  نـاوی  بـە  کتێبـەدا  زنجیـرە  لـەم  ئێمـە  خۆشەویسـت  خوێنـەری 
An�  ناسـیونالیزمی کـوردی« هەوڵمانـداوە لـە روانگـەی مێـژووی شـیکارییەوە
گێڕانـەوەی  لەبـری  و  بکەیـن  کـورد  مێـژووی  خوێندنـەوەی   alytical History
وردەکاری رووداوەکان، بەدوای ئەو هۆکارانەدا گەڕاوین کە بە ئەرێنی یان بە 
نەرێنـی بوونەتـە هـۆی دروسـتبوونی رووداوەکان، بـە تایبەتی ئـەو رووداوانەی 
کوردیـان خسـتۆتە دەرەوەی مێـژوو، هەروەهـا روونەدانـی ئـەو رووداوانەی کە 
کـورد دەهێننـە نـاو مێـژووەوە. هـەروەک لـە خوێندنـەوەی رووداوەکانـی هـەر 
قۆناغێکـدا ئـەو پرسـیارانەی سـەرەوەمان بەرزکردۆتـەوەو بـەدوای دۆزینـەوەی 

وەڵامـی ئـەو پرسـیارانەدا گەڕاویـن.
لـە بەرگـی یەکەمـی ئـەم کتێبەدا ئەو پرسـیارانەمان کرد: مەبەسـت لە گوتاری 
ناسیونالیزمی کوردی چیە؟ پایەکانی ناسیونالیزمی کوردی چین؟ ناسیونالیزمی 



عه تا قه رەداخی

9

کـوردی خـۆی لـە چ ئاسـتێکدایەو کـەی دەرکەوتـووەو رەهەندەکانـی چیـن؟ ئایـا 
بووەتـە ناسـیونالیزمێکی خـاوەن پـرۆژە؟ ئایـا گوتـاری ناسـیونالیزمی کـوردی 

گوتارێکـی خـاوەن شوناسـە؟ ئـەی گوتـار خۆی چیە؟
لە سـێ بەرگی پێشـوودا بە دوای وەڵامی ئەو پرسـیارانەدا گەڕاوین، ئەویش 
لـە رێـگای پێناسـەکردنی ناسـیونالیزم و گوتـاری ناسـیونالیزمەوە لـە لایـەک و 
خوێندنەوەی شیکارییانەی بنیادی کۆمەڵایەتی کۆمەڵگای کوردی و خوێندنەوەی 
شـیکارییانەی مێـژووی کـورد لـە سـەرەتای سـەدەی شـانزەیەمەوە لـە لایەکـی 
ترەوە. دیاریکردنی ئەو مێژووە بۆ قسەکردن لە بارەی بابەتی ناسیونالیزمەوە 
پەیوەنـدی بـە دوو هـۆکارو دوو سـەردەمەوە هەیـە، کـە یەکەمیـان سـەرەتای 
ئاشـکرای دەرکەوتنـی ناسـیونالیزمە وەکـو بەرهەمـی شۆڕشـی پیشەسـازی کـە 
دەرکەوتنی چینی ناوەندو دروستبوونی پەیوەندی بەرهەمهێنانی سەرمایەداری 
لـە رۆژئـاوا لـەو مێـژووەوە دەسـت پێـدەکات. هـۆکاری دووەم پەیوەنـدی بـە 
تایبەتمەندی بارودۆخی مێژوویی و سیاسی و کۆمەڵایەتی کوردستان خۆیەوە 
هەیە، کە لە سـەرەتای سـەدەی شـانزەیەمدا و لە دوای جەنگی چاڵدێرانی سـاڵی 
١5١٤ لـە نێـوان عوسـمانی و سـەفەوییەکاندا، کوردسـتان بـووە مەیدانـی ئـەو 
جەنگـەو خـودی جەنگەکـەش لەسـەر کێشمانکێشـی نێوان ئـەو دوو ئیمپراتۆرێتە 
خێڵایەتیە ئایینیە بوو لەسـەر کوردسـتان. سـەرئەنجام ئەو جەنگە بە رێکەوتنی 
نێـوان ئـەو دوو ئیمپراتۆرێتە لەسـەر دابەشـکردنی کوردسـتان لـە نێوان خۆیاندا 
کۆتایـی هـات. ئـەو دابەشـکردنە بـۆ یەکەمجار جوگرافیای کوردسـتانی لە رووی 
سیاسـیەوە دابەشـکرد. لـە ئاکامـدا هەریەکـە لـەو دوو ئیمپراتۆرێتـە بـوون بـە 
سـەرەتای  یەکەمیـن  دابەشـبوونە  ئـەو  کوردسـتان.  دیـاری  بەشـێکی  خاوەنـی 
کارەسـات و بـە تراژیدیـا کردنـی قۆناغەکانـی دواتـری ژیانـی کـوردەواری بـوو. 
تـورک  و  فـارس  بڵێیـن دەسـەڵاتکردنی  ئەگـەر  نەچووبیـن  بەهەڵـەدا  رەنگـە 
بەسـەر کوردسـتانداو پەرت و بڵاوی و ناهوشـیاری میرو بەگ و شـێخ و کۆی 
کۆمەڵگای کوردی یەکێک لە هۆکارەکانی جوڵاندنی شاعیرێکی داهێنەری وەکو 
ئەحمـەدی خانـی بـوو بێـت بـۆ باسـکردنی تراژیدیـای کوردی وەکـو نەتەوەیەکی 
سـتەم لێکراو لە مێژوویەکدا کە هێشـتا نەک لە کوردسـتاندا وەکو کۆمەڵگایەکی 
لـەو کاتـەدا  لـە زۆربـەی کۆمەڵگاکانـی رۆژئاواشـدا،  بەڵکـو  دەرەوەی مێـژوو، 

هێشـتا سـادەترین سـەرەتای ناسـیونالیزم دەرنەکەوتـووە. بـەڵام خانـی وەکـو 
تاکەکەسـی هوشـیار، واتە تاکەکەسـی ناسیونالیسـت لە نەبوونی ناسـیونالیزمدا، 
باسـی مەسـەلەی نەتەوایەتـی کـوردی و ئـەو تراژیدیایـە دەکات کـە نەبوونـی 

دەوڵـەت هـۆکاری روودانێتـی. 
پارتـە  و  راپەڕیـن  گوتـاری  دەربـارەی  کتێبـەدا  ئـەم  دووەمـی  بەرگـی  لـە 
سیاسـیەکانی کوردسـتان ئاخاوتنمان کردووەو هەوڵمان داوە گوتاری هەریەکە 
لـەو راپەڕیـن و پارتـە سیاسـیانە شـیبکەینەوەو لەسـەر ئـەو بنەمایـەش گوتـاری 
هەریەکەیـان دیـاری بکەیـن و لـەوەش بدوێیـن کە گوتـاری هەریەکەیان لە کوێی 
گوتاری ناسیونالیزمدایە. ئەگەر گوتارەکانیان نەبوونەتە گوتاری ناسیونالیزمی 
خـاوەن شـوناس، هـۆکارەکان چیـن؟ چـۆن و کـەی و بـە چ شـێوەیەک گوتـاری 
پـارت و راپەڕیـن و بزوتنەوەکانـی کـورد دەبنـە گوتـاری ناسـیونالیزمی خـاوەن 

شوناس؟
لە بەرگی سێیەمدا، ئاخاوتنی گوتاری مێژوویی ژمارەیەک لە مێژوونووسان 
و نووسـەرانی هـەرە دیـاری کوردمـان کـردووەو سروشـتی گوتارەکانیانمـان 
لەسـەر بنەمـای شـیکردنەوەی دەقـە مێژوویـی و کۆمەڵایەتـی و سیاسـیەکانیان 
دیـاری کـردووەو لـەوەش دواویـن کـە شـوێن و پێگـەی گوتـاری هەریەکەیـان لە 

کوێـی گوتـاری ناسـیونالیزمی کوردیدایە.
لـەم بەرگـەی بەردەسـتی ئێوەی خۆشەویسـتدا، گفتوگـۆی تیۆرییە دیارەکانی 
ناسـیونالیزممان کـردووەو لـە روانگـەی بنەماکانـی ئـەو تیۆرییانـەوە ئاخاوتنـی 
سروشـتی ناسـیونالیزمی کوردیمان کردووەو خاسـێتە دیارەکانی ناسیونالیزمی 
کـوردی پەیوەسـت بەهـەر تیۆرییەکـی ناسـیونالیزم تاوتـوێ کراوەو لەسـەر ئەو 
لـە  لـە هـەر قۆناغێکـی مێژوویـداو  بنەمایـەش گوتـاری ناسـیونالیزمی کـوردی 
روانگـەی ئـەو ئاراسـتەی ناسـیونالیزمەوە کـە لـە چوارچێـوەی هـەر تیۆرییەکـدا 
جێـگای دەبێتـەوە دیـاری کـراوە. هەروەهـا لـە سـەر بنەمـای شـیکاری بنیـادی 
گوتاری ناسـیونالیزمی کوردی لە روانگەی تیۆرییە جیاوازەکانەوە گەیشـتووین 
ناسـیونالیزمی  ناسـیونالیزم،  تیۆرییەکـی  هیـج  بەپێـی  کـە  دەرئەنجامـەی  بـەو 
کـوردی نەبۆتـە خاوەنـی پـرۆژەی ناسـیونالیزم کـە سـەربەخۆیی و بنیادنانـی 
دەبێتـە  کـوردی  ناسـیونالیزمی  خـودی  ئـەوە  لەبـەر  نەتەوەییـە.  دەوڵەتـی 
ئـەوەش  تـر،  نەتەوەکانـی  ناسـیونالیزمی  لـە  جیاوازبوونـی  و  سـەرنج  جێـگای 

بنیـادی  و  پەرەسـەندنی  شـێوازی  کـوردو  کۆمەڵایەتیبوونـی  چوارچێـوەی  لـە 
پێکهێنەرانـەی کۆمەڵـگای کـوردی وەکـو فاکتـەرە خودیـەکان و دابەشـکردن و 
بـە کۆڵۆنیبوونـی نێودەوڵەتـی یـان ناوخۆیـی کوردیـدا لێکدراوەتـەوە. پەیوەسـت 
کـردووە،  تیایـدا دەرکەوتـووەو  گەشـەی  کـوردی  ناسـیونالیزمی  بـارەی  بـەو 
گوتـاری ناسـیونالیزمی کـوردی لـە سـەرهەڵدان و دەرکەوتنیـەوە هەتاکـو ئێسـتا 
نەبووەتـە گوتارێکـی خـاوەن شـوناس. لـە کاتێکدا گوتاری ناسـیونالیزمی خاوەن 
شـوناس تەنیا لە بوونیدا بە گوتاری بزوتنەوەیەکی جەماوەری گشـتگر، پێناسـە 
دەکرێـت بەجۆرێـک کـە توانیبێتـی یەکێتی و یەکبوون لـە نێو هەموو پێکهاتەکانی 
کۆمەڵـگادا دروسـت بـکات و هەمـوو سـنورە جیاکەرەوەکانـی ناوخـۆی کۆمەڵـگا 

هەڵبوەشـێنێتەوەو کۆمەڵـگا بکاتـە یەکەیەکـی یەکگرتـوو.
بـۆ  هەوڵێکـە  دەیخوێنیتـەوە  لێـرەدا  ئـەوەی  خۆشەویسـت  خوێنـەری 
بنەمـای  لەسـەر  کـوردی  ناسـیونالیزمی  خوێندنـەوەو شـیکردنەوەی گوتـاری  
خوێندنـەوەی واقیعیانـەی ئـەوەی هەبـووەو هەیـە، نـەک ئـەوەی کـە ئێمـە وەکـو 
داگیرکەرانـی  کـە  ئـەوەی  نـەک  هەروەهـا  هەبوایـە،  کـە  ئاواتەخوازیـن  کـورد 
کوردسـتان ئاواتەخـوازن کـە کـورد هـەر نەبووایـەو بـۆ ئەمـەو دواش نەتوانێـت 
بوونـی خـۆی بسـەلمێنێت. هـەروەک ئێمـە لێـرەدا بـە وردی سـەرنجی تێڕوانینـی 
کوردناسـانمان داوە سـەبارەت بـە کـورد و مەسـەلەی کـورد کـە ئەویـش پۆلێـن 
دەکرێـت بـۆ دوو پـۆل یـان دوو ئاراسـتە، کـە یەکەمیـان روانینـە بـۆ کـورد لـە 
روانگـەی رۆژهەڵاتناسـیەوە بـە روانینـی ئیـدوارد سـەعید بـۆ رۆژهەڵاتناسـی. 
واتـە روانینـی ئـەوی رۆژئاوای شارسـتانی و پێشـکەوتوو بـۆ ئێمەی رۆژهەڵاتی 
ناشارسـتانی و دواکەوتـوو. ئاراسـتەیەکی تریـش لـە بەرامبـەر ئـەم ئاراسـتەیەدا 
هەیـە، کـە وەکـو نەتەوەیەکـی شارسـتانی و خـاوەن رابـردوو سـەیری کوردیـان 
کـردووە. کـە بـە بۆچوونـی ئێمـە دەبێـت بەچـاوی رەخنەگرانـەوە لـە روانیـن و 
لێکدانـەوەی هەریەکـە لـەم دوو ئاراسـتەیە بـۆ کورد بڕوانیـن. بەڵام لە نێوان ئەم 
دوو ئاراسـتەیەدا ئاراسـتەیەکی تـر هەیـە کـە تـا ئەندازەیەکـی دیـارو لەبەرچـاو 
خوێندنەوەیـان بـۆ مێـژووی کـوردو بۆ مەسـەلەی ناسـیونالیزمی کوردی بابەتی 
و  ریـچ  وەکـو  کوردناسـانی  ئاراسـتەیەش  ئـەم  نوێنەرایەتـی  زانسـتیانەیە،  و 
مینۆڕسـکی و وەدیع جوەیدەو ڤاسـیلیڤا و لازارێف و مارتین ڤان برۆنیسـین و 

دایڤـد ماکـدۆواڵ و ئیسـماعیل بێشـکچی و چەندانـی تـر دەیکـەن.

ناسـیونالیزم،  تیۆرییەکـی  و  قۆنـاغ  هـەر  بـە  پەیوەسـت  بەرگـەدا  لـەم  ئێمـە 
راوبۆچوونی ئەم سێ ئاراستەیەمان راستەوخۆ یان ناڕاستەوخۆ لێکداوەتەوەو 
لەگەڵ ئەوەی لەسەر زەمینەی واقیعی کۆمەڵگای کوردەواری هەیە بەراوردمان 
کـردون. ئـەوەش بـە مەبەسـتی رەتکردنـەوەی ئەوەی کـە کوێرانەو بێ بنەما راو 
بۆچوونی کوردناسان وەکو خۆی وەربگرین، یان بە تەواوی رەتیان بکەینەوە، 
چونکـە ئاشـکرایە یەکێـک لـە گرفتەکانـی خوێندنـەوەی مێـژووی کـورد شـێوازی 
هاوشـێوەکردنە. واتـە خوێندنـەوەی مێـژووی کـورد بـە هاوشـێوەکردن لەگـەڵ 
کۆمەڵگاکانـی تـردا چـی کۆمەڵـگا پێشـکەتوو پەرەسـەندووەکان بێـت، چ کۆمەڵـگا 
خێڵایەتـی و دواکەوتـووەکان بێـت. خوێندنـەوەی دوو ئاراسـتە ناواقیعیەکـەی 
کوردناسـان بـۆ مێـژووی کـورد لەسـەر بنەمـای هاوشـێوەکردن بنیادنـراوە، کـە 
ئـەوەش دوورە لـەوەی لـە راسـتیدا کـورد خـۆی چیـەو چۆنـەو لە چ ئاسـتێکدایە. 
چونکـە ئاشـکرایە کـە هـەر کۆمەڵگایـەک تایبەتمەنـدی خۆیـی هەیـەو پێویسـتە بـە 
پێـی تایبەتمەندییەکانـی خـۆی خوێندنـەوەی بـۆ بکرێـت. بێگومـان هـەر لەسـەر 
بنەمـای خوێندنـەوەی بابەتیانـەی واقیعـی کـوردەواری دەگەینـە ئـەو ئەنجامـەی 
کـە کۆمەڵـگای کـوردەواری نـە هاوشـێوەی کۆمەڵـگای پەرەسـەندوی رۆژئاوایە، 
کـە تیایـدا لـە قۆناغێکـی دیاریکـراودا ناسـیونالیزم دەرکەوتبێـت، نـە هاوشـێوەی 
کۆمەڵگاکانی دەرەوەی رۆژئاوایە، کە خاوەنی دەوڵەتی خێلایەتی ئایینی بوون.
کۆمەڵگای کوردی وەکو کۆمەڵگایەکی دەرەوەی دەوڵەت، کە دەشـێ پێیشـی 
بگوترێـت کۆمەڵـگای دەرەوەی مێـژوو، تایبەتمەنـدی خۆیـی هەیـە و لەسـەروی 
ئـەم  تۆمارکـراوی  مێـژووی  بەدرێژایـی  و  بـەردەوام  ئەوانەشـەوە  هەمـوو 
کۆمەڵگایـە لـە ژێـر سـایەی دەسـەڵاتی ئەوانـی تـردا بـووەو لـە مێـژووی نوێشـدا 
کـورد  کۆڵۆنـی،  کراونەتـە  دەوڵەتـەکان  بـێ  ئیتنیکـە  پێکهاتـەو  لـە  زۆرێـک  کـە 
کراوەتـە کۆڵۆنـی ناوخـۆی چەنـد کۆڵۆنیالیسـتێک، واتـە بـە چەمکـی بێشـكچی 
کراوەتـە کۆڵۆنیەکـی نێـو دەوڵەتـی. هـەر بـەو پێیە شـێوەی ناسـیونالیزمەکەی بە 
سروشـتی دەبێت ناسـیونالیزمی دژە کۆڵۆنیالیزم بێت. ئەمەش مانای ئەوەیە لە 
کاتێکدا ئەرکی ناسیونالیزمی نەتەوە خاوەن دەوڵەتەکان دروستکردنی دەوڵەتی 
کۆڵۆنیکـراوەکان  دەوڵەتـە  خـاوەن  نەتـەوە  ناسـیونالیزمی  ئەرکـی  نەتەوەییـە، 
سـەربەخۆیی و دروسـتکردنی دەوڵەتـی نەتەوەیـە، ئەرکـی ناسـیونالیزمی کـورد 
وەکـو ناسـیونالیزمی کۆڵۆنـی نێودەوڵەتـی یـان کۆڵۆنـی ناوخـۆ و بـێ دەوڵـەت، 

دروسـتکردنی  و  بەدەسـتهێنانی سـەربەخۆیی  و  نیشـتیمانی  رزگاری  خەباتـی 
دەوڵەتـی نەتـەوەو بەدەسـتهێنانی سـەروەری نەتەوەییـە، چونکـە وەکـو کۆڵۆنـی 
بـێ دەوڵـەت بـە پێچەوانـەی دوو جۆرەکـەی تـری کۆمەڵگاکانـەوە ئـەم خاوەنـی 
سـەروەری نەتەوەیی نەبووەو نیە. لێرەوە ئاشـکرایە، کە گوتاری ناسـیونالیزمی 
کوردی، گوتاری رزگاری نیشـتیمانی و سـەربەخۆیی و دروسـتکردنی دەوڵەتی 
نەتەوەییـە. کەواتـە لێـرەدا دەردەکەوێـت کـە هـەم ناسـیونالیزمی کـوردی و هـەم 
گوتـاری ئـەم ناسـیونالیزمە تایبەتمەنـدی خۆیـان هەیـە، کـە ئەویـش دەرئەنجامی 

تایبەتمەندییەکانـی کۆمەڵـگای کوردیـە.
سلێمانی، ١-٦- ٢٠٢١





١5

بەشی یەکەم
نەتەوە چیە؟

زمانەکانـدا  فەرهەنگـی  لـە  زاراوەیەکـە  نەتـەوە  زاراوەی  ئێسـتاش  تاکـو 
پێناسـەیەکی تـەواو جێگیـری نیـە، هـەر فەرهەنگـەو بـە جۆرێـک پێناسـەی دەکات 
و جیـاوازی ئاشـکرا لـەو پێناسـانەدا دەبینرێـت. بـە تایبەتـی لـە دوو روانگـەوە کە 
ئەوانیـش پەیوەسـتن بـە پێناسـەی کلاسـیکی نەتـەوەو پێناسـەی نوێـی نەتەوەوە. 
یەکەمیـان پشـت بـە رەگـەزو بنەماکانـی وەکـو رەچەڵـەک و زمـان و خاک و داب 
و نەریت و مێژوو دەبەسـتێت، دووەمیشـیان نەتەوە دەبەسـتێت بە دەوڵەتەوەو 
لـەو روانگەیەشـەوە بنەمـای بەرژەوەنـدی هاوبـەش و شوناسـی نیشـتیمانی و 
هاوشوناسـی  گرنگـن و رەچەڵـەک و هاوئیتنیکـی و هاوزمانـی نـەک جێـگای 
نابینـن،  ئەوتـۆ  نەتـەوەدا رۆڵێکـی  بنیادنانـی  لـە پرۆسێسـی  بەڵکـو  نیـن،  بایـەخ 
بەڵکـو زەقکردنەوەشـیان وەکـو بەربەسـتی بـەردەم دروسـتکردنی نەتەوە سـەیر 
ناسـیونالیزمی  دیـدی  بنەمـاو  لەسـەر  کـە  ئاراسـتەیەیە  ئـەو  ئەمـەش  دەکرێـت. 

مەدەنـی بـۆ نەتـەوە دەڕوانێـت و سـەیری نەتـەوە دەکات.
لـەو پێناسـانە بکەیـن کـە بـۆ نەتـەوە  لێـرەدا ئامـاژە بـۆ هەنـدێ  بـا  کەواتـە 
کـراون. وشـەی نەتـەوە�Nation کـە وشـەیەکی ئینگلیزیـە لـە وشـەی Nacio ی 
فەڕەنسـی وەرگیـراوە، کـە بەمانـای Naissance دێـت، واتـە شـوێنی پەیدابـوون، 
سـەرچاوە، ئەسـڵ، بنچینـە، رەگوڕیشـە. ئـەم وشـەیەش لـە بنەڕەتـدا لـە وشـەی 
مانـای  لـە  دەگەیەنێـت.  دایکبـوون  لـە  مانـای  کـە  هاتـووە،  لاتینیـەوە  ی   Natio
وشـەی نەتـەوەوە دەردەکەوێـت کـە لـە گەوهـەردا ئـەم وشـەیە مانای ئەسـڵ یان 

سەرچاوەی دروستبوونی بوویەک یان پێکهاتەیەک دەگەیەنێت. بەڵام ئاشکرایە 
مانـای ئـەو وشـەیەو ئـەو رەهەندانـەی کـە دەیگرێتـەوە لـە کات و سـەردەمێکەوە 
بـۆ کات و سـەردەمێکی تـر جیاوازییـان هەیـە. هەڵبـەت وشـەکە وەکـو دالێـک 
جێگیرە، بەڵام ئەو دەلالەت یان مانایانەی کە چوارچێوە کۆمەڵایەتی و سیاسی 
و ئابـووری و کەلتوریـەکان دەیبەخشـن بـە وشـەکە، جیـاوازەو ئـەو جیاوازیەش 
دەبێتە هۆی دروسسـتکردنی جیاوازی لە مانای وشـەی نەتەوەدا بەپێی کات و 
تەنانـەت هەندێجـار بـە پێـی شـوێنیش. بـۆ نموونە جیاوازی روانیـن بۆ نەتەوە لە 
نێـوان سـەدەی نـۆزدەو سـەدەی بیسـتدا جیـاوازە، هەروەک روانینـی رۆژئاوایی 
پشـت بەسـتوو بـە سروشـتی پەرەسـەندوو، جیـاوازە لـە روانینـی رۆژهـەڵات و 

پەراوێـزی رۆژئـاوا بـۆ زاراوەو چەمکـی نەتـەوەو زۆر چەمکـی تریـش. 
پێناچێـت مێـژووی زاراوەی نەتـەوە زۆر کـۆن بێـت، واتـە لە مێـژووی دێریندا 
بـەو پێکهاتانـەی کـە هەبـوون نەوتـراوە نەتـەوە.  بـۆ نموونـە هیـچ بەڵگەیـەک نیـە 
کـە باسـی ئـەوە بـکات بـە میسـریە کۆنـەکان یـان بـە چینیـە کۆنـەکان گوترابێـت 
نەتـەوە. هەرچەنـدە باسـی ئـەوە دەکرێـت کـە لـە کتێبـی پیـرۆزدا چەندیـن جـار 
وشـەی Gentile هاتـووە، کـە مەبەسـت لـەم وشـەیە خەڵـک یـان نەتەوەیـە. ئـەم 
عیبریـدا،  زمانـی  لـە  دێـت   )gowy, goy, go�ee( بـە وشـەی  بەرامبـەر  وشـەیە 
کـە واتـای خەڵـک یـان نەتەوەیـە. هـەروەک وشـەی Gentile لـە زمانـی گریکیـدا 
بەرامبـەر بـە وشـەی Hellen دێـت، کـە ئەویـش بە مانای دانیشـتوان، یان خەڵکی 
و  تێکەڵاوبـوون  پێکهاتـەی  کـە  دێـت،  گریکـی  و  رۆمانـی  ئیمپراتـۆری  سـەربە 
وەکـو خەڵکـی نەتەوەیـەک دانـراون. لێرەشـدا وادەردەکەوێـت کـە ئـەو پێکهاتەیـە 
لـە بنەچەیـەک زیاتریـان هەبووبێـت، بۆیـە لەگـەڵ پێناسـەی کلاسـیکی نەتـەوەدا 
سـەدەکانی  بـۆ  تایبەتـی  بـە  دواتـر  قۆناغەکانـی  بـۆ  بـەڵام  یەکناگرێتـەوە.  زۆر 
ناوەڕاسـتی ئەوروپـای رۆژئـاوا، نووسـەرێکی وەکـو سـوزان راینۆڵـد رای وایـە: 
زۆر شانشـینی سـەدەکانی ناوەڕاسـتی ئەوروپـا بەدیـدی نـوێ نەتـەوە بـوون)١(. 
لـە راسـتیدا ئەسـیناو سـپارتا و تایـری زۆر لـە دەسـەڵاتەکانی سـەردەمی دێریـن 
وەکـو ناوەنـدی دەسـەڵات کـە دەسـەڵاتی خێڵایەتـی، فیودیالـی، ئایینـی بـوون، 
پەیوەسـتبوون بەخاکـەوەو بەرهەمهێـن و پارێـزەرو پاسـەوانی خاکیـش بـوون. 
ئەوەش ئەگەر لە رووکەشـدا لێی بڕوانرێت وەکو ئەوە وایە هەسـتی نیشـتیمانی 
پەیوەسـتبوونی  زیاتـر  پەیوەسـتبوونە  ئـەو  راسـتیدا  لـە  بـەڵام  هەبووبێـت، 

خۆڕسـکی مرۆڤە بە زێد، یان شـوێنی لە دایکبوونەوە، هەمان شـێوەی زۆربەی 
زیندەوەرانـی تـر.

بـۆ  تەمومژاویـە.  کۆنـدا  مێـژووی  لـە  نیشـتیمانی  و  نەتەوەیـی  بابەتـی   
و  پاراسـتن  گریکـی، سـەرباری  و  فارسـی  و  ئاشـوری  ئیمپراتۆرێتـی  نموونـە 
مانـەوەی ناویـان، ناشـێت بابەتـی نەتـەوەو نیشـتیمان بوونـی هەبووبێـت تیایاندا. 
واتـە دەسـەڵاتی نیشـتیمانی نەبـوون، بەڵکـو بریتیبـوون لـە دامـەزراوەی بنیـاد 
خێڵایەتـی پەیوەسـتبوو بـە خاکـەوە، واتـە خـاک تەنیا وەکو شـوێنی لە دایکبوون 
و دەسـتکەوتنی پێداویسـتیەکانی ژیـان. بـە ئاشـکرا دیـارە کـە لـە سـەرەدەمی 
هەربۆیـە  نەبـووە.  بوونـی  نەتـەوە  ئاسـەوارێکی  هیـچ  گـەورەدا  ئەسـکەندەری 
گـەڕان لـە مێـژووی کۆنـدا بـەدوای بوونـی چەمکـی نەتـەوەو پێکهاتـەی نەتـەوەدا 
وەکـو پێکهاتەیـەک کـە بتوانرێـت لەسـەر بنەمـای بوونـی خاسـێتەکانی نەتـەوە 
پێناسـە بکرێـت رەنگـە هـەم کارێکـی ئاسـان نەبیت، هەم لە رووی زانسـتیەوە کە 
مەبەسـتمان زانسـتی کۆمەڵناسـیە کارێکـی بەرهەمهێـن نەبێـت. هەربۆیـە کاتێـک 
باسـی نەتـەوە دێتـە ئـاراوە، سـەرنج لەسـەر مێژوویەکـی نزیـک جێگیـر دەبێـت 
کـە ئەویـش دەرکەوتنـی بنەماکانـی سـەرمایەداری و دەرکەوتنـی چینـی ناوەنـدە 
بـە رێنیسـانس و شۆرشـی پیشەسـازی و رۆشـنگەری و  بەنـدە  ئـەوەش  کـە 

دەرکەوتنـی چینـی ناوەنـد یـان بـۆرژواوە.   
لـە ویکیپیدیـادا بـەم شـێوەیە پێناسـەی نەتـەوە دەکرێـت: نەتـەوە کۆمەڵێکـی 
سـەقامگیرو جێگیـرە لـە مـرۆڤ کـە لەسـەر بنەمـای زمـان و خـاک و مێـژوو، 
پێکـەوە  دەروونیـەوە  رووی  لـە  پێکهاتەیەکـە  یـان  پێکدێـت،  هاوبـەش  ئیتنـی 
زۆر  دەکات.  خـۆی  لـە  گوزارشـت  هاوبەشـدا  کەلتورێکـی  لـە  پەیوەسـتەو 
ئیتنیکـی  گروپێکـی  لـەوەی  زیاتـر  سیاسـیە  پێهاتەیەکـی  نەتـەوە  ئاشـکرا  بـە 
تـەواوی  یـان بەدامـەزراوە بوویەکـی  تـەواو  بێـت، کـە وەکـو کۆکردنەوەیەکـی 
کەلتـوری  نەتـەوە وەکـو کۆمەڵێکـی  ئیتنیکـی وەسـفکراوە. هەروەهـا  گروپێکـی 
سیاسـی پێناسـە کـراوە کـە بەئاگایـە لـە سـەربەخۆیی خۆیـی و لـە یەکێتـی و 
لـە بەرژەوەندەییـە تایبەتیەکانـی)2(. بێگومـان ئـەم پێناسـەیەی لـە ویکیپیدیـادا بـۆ 
نەتـەوە کـراوە ئامـاژەی بـۆ هەنـدێ لـەو رەگەزانـە کـردووە کـە لـە تێڕوانینـی 
هاوبـەش،  مێـژووی  و  زمـان و خـاک  نەتـەوە، وەکـو  بـۆ  بنەمـان  کلاسـیکەوە 
بـەڵام ئامـاژە نـاکات بـۆ بنچینـە یـان ئەسـڵی هاوبـەش، هەروەهـا باسـی نەریتـی 



گوتاری ناسیونالیزمی کوردی

١8

هاوبەشـیش نـاکات کـە باسـنەکردنی ئەسـڵی هاوبـەش و کەلتـوری هاوبـەش، 
سـەرنج بـۆ ئـەوە رادەکێشـێت کـە ئـەم پێناسـەیە دەیەوێـت تێکەڵاوێـک دروسـت 
لـەو  بەشـێک  لەگـەڵ  نەتـەوە  کلاسـیکیەکانی  رەگـەزە  لـە  هەنـدێ  لـە  بـکات 
رەگەزانـەی کـە مۆدێرنێتـە یـان چەمکـی ناسـیونالیزمی مەدەنـی وەکـو بنەمـای 
نەتـەوە سـەیریان دەکات، کـە پێێوایـە مـەرج نیـە نەتـەوە لە یـەک ئیتنیک یان یەک 
ئەسـڵ و رەگوڕیشـە پێکبێت. هەروەها باسـنەکردن لە دابونەریت مانای ئەوەیە 
بـە جۆرێـک بەگرنـگ سـەیرنەکردنی رابـردووی ژیانـی کۆمەڵایەتـی و ئـەوەی 
لـە سـاڵی ١882دا  لـە رابـردوودا بەرهەمـی هێنـاوە. ئێرنسـت رینـان  کۆمەڵگـە 
دەپرسـێت: نەتـەوە چیـە؟ پاشـان بـە داوی بنەمـای بابەتـی نەتـەوەدا دەگەڕێـت- 
هەریەکـە بـە دەوری خـۆی و ئـەوەی پەیوەسـتە بە رەگەزەوە Race� ئاشـکرایە 
خوێنـی نەتـەوە نوێیـەکان تێکـەڵاوە)3(. هـەروەک رینـان.. وای دادەنێـت کە نەتەوە 
لـە گەوهـەردا بریتیـە لـە رۆح یـان بنەمایەکـی رۆحیـە، یـان جۆرێکـە لـە ویژدانـی 
مەعنـەوی، تـا دەگاتـە ئـەوەی دەڵێـت: نەتـەوە بریتیـە لـە هاریکاریەکـی رەهەنـد 
فـراون، کـە بەهـۆی هەسـتکردن بـەو قوربانیدانانـەوە درووسـتبووە کـە مـرۆڤ 
لـە رابـردوودا داوێتـی و ئـەو قوربانیانـەی کـە وادەردەکەوێـت مـرۆڤ ئامادەیـی 
هەبێـت لـە داهاتـوودا پێشکەشـیان بـکات)٤(. هـەروەک دایڤـد مـاک کـرۆن لەبارەی 
نەتـەوەوە دەڵیـت: نەتـەوەکان قـەوارە، یـان پێکهاتـە سـەرەتاییە شـاراوەکانن لـە 
ناوجەرگـەی مرۆڤایەتـی و مێـژووی مرۆڤایەتیـدا، کە دەشـێت لە رێگای کەلتورە 
جیاوازەکانەوە بناسـرێن، کە دەشـێت لە رێگای زمان و ئایین و رۆشـنبیری و... 

گوزارشـتی لـێ بکرێـت)5(. 
نەتـەوە  بوونـی  تـرەوە  لـە لایەکـی  بۆچوونانـە  ئـەم  راسـتیدا سـەرباری  لـە 
ئەمـەش   .-Race  – رەچەڵەکـەوە  یـان  رەگوڕیشـە  بـە  دەکرێـت  پەیوەسـت 
سـەرنجمان بۆ ئەوە رادەکێشـیت کە نەتەوە پێکهاتەیەک بێت کە کۆی ئەندامانی 
هەمـان رەگەزییـان هەبێـت. ئەمـەش دەمانباتـەوە بـۆ سـەرنجدان لـە پەیوەنـدی 
خوێـن و دەمـار کـە دوو بنەمـای سـەرەکی دروسـتکردنی دامـەزراوەی خێـڵ و 
عەشـیرەتن. هـەروەک ئیبـن خەلـدون لەبـارەی ئـەو دامەزراوەوە دەڵێـت: بنەمای 
سـەرەکی پێکهاتنـی خێـڵ و عەشـیرەت یـەک خوێـن و یـەک دەمـارە)6(. بێگومـان 
هـەر ئـەم دوو رەگـەزە بایۆلۆجیـەش وەکـو هـۆکاری سـەرەکی توونـدو تیـژی 
و داخـران سـەیردەکرێن لـە دامـەزراوەی خێـڵ و عەشـیرەتدا. بۆیـە ئەگـەر ئـەم 

دەروازەیـە راسـتبێت بـۆ قسـەکردن لەسـەر نەتـەوەو دامـەزراوەی نەتـەوە، ئەوە 
گۆڕینـی ئـەم دامەزراوەیـە بـۆ توونـدو تیـژی و بـۆ تەنیـا سـەیرکردنی خۆی و تا 
دەگات بە ئاسـتەکانی رەگەزپەرسـتی پەیوەندی بەو بنەمایەی دروسـتبوونیەوە 
هەیـە، کـە هاوشـێوەی دەکات لەگـەڵ دامـەزراوەی خێڵـدا. لـە بارێکـی وەهاشـدا 
رۆڵی بنەماڵەی خاوەن هەژموون و خاوەن پێگەو دەسەڵاتدار لە دروستبوونی 
نەتـەوەدا دەردەکەوێـت و دێتـە پێشـەوە. لـەم بـارەوە ئێرنیسـت گیلنـەر دەڵێـت: 
فیودیالیـەوە  بنەمـا  خێزانێکـی  لایـەن  لـە  هاوچەرخـەکان  نەتـەوە  زۆرینـەی 
خێزانـە  ئـەو  روویەکـەوە  لـە  خاکـەوە،  بـە  پەیوەسـتبوون  کـە  دروسـتکراون 

دەسـەڵاتدارە ناوکـی دروسـتبوونی ئـەو نەتـەوە بـووە)7(.
 سـەرباری ئـەوەی گیلنـەر باسـی بنەمـای خێزانـی دەکات بـۆ دروسـتبوونی 
نەتـەوە هاوچەرخـەکان، کـە ئـەوەش مانـای بوونـی بنەمـای خوێـن یـان رەگـەزە 
بـۆ پێناسـەکردنی  لـەوەش دەدوێـت کـە  بـەڵام  بـۆ بـوون و پێکهاتنـی نەتـەوە، 
نەتـەوە دەشـێ پشـت بـە کەلتـوری هاوبـەش ببەسـترێت، بـەڵام دیسـان دەشـێت 
رەگوڕیشـە یان رەچەڵەک پێش کەلتورو شارسـتانی هاوبەش بکەوێت. هاوکات 
گیلنـەر پێیوایـە: ناسـیونالیزم نەتـەوە دروسـت دەکات و کارەکـە بەپێچەوانـەوە 
دەوڵەمەنـدی  خزمەتـی  ناسـیونالیزم  کـە  بنرێـت  بـەوەدا  دان  دەبێـت  نیـە، 
کەلتـوری و کەلتـوری پێشـتر دەکات، کـە لـەرووی مێژووییـەوە ماوەتـەوە. لـەو 
پرۆسێسەشـدا بەشـێوەیەکی گوڵبژێـری و بەشـێوەیەکی ریشـەیی ئـەو کەلتـورە 
دەگۆڕێـت. زمانـە مـردووەکان زینـدوو دەکاتـەوە، نەریـت دەخوڵقێنرێـت، پاکژیـە 
بـە  بـڕوای  گیلنـەر  لێـرەوە  کەواتـە  دەگێڕرێنـەوە)8(.  خەیاڵیـەکان  و  رەسـەن 
پێکـەوە کۆکردنـەوەی رەگـەزە کلاسـیکیەکانی نەتـەوەو روانینـی هاوچـەرخ بـۆ 
دروسـتبوونی نەتـەوە هەیـە. ئـەوەی ئـەو باسـی دەکات دەچێتـە چوارچێـوەی 
جۆرێـک لـە رێنیسانسـەوە لـە بنەمـا کلاسـیکیەکانی نەتـەوەدا، کـە بکـەری ئـەو 
رابوونەوەیـە یـان ئـەو رێنیسانسـە، ناسـیونالیزمە. رەنگـە شـتێکی هەڵە نەبێت کە 
بگوترێت هەرچەندە لەگەڵ کەلتوری هاوبەشدا باسی ئەوە دەکرێت کە رەگەزی 
خاوێـن بوونـی نیـەو ئـەوەی ئێسـتا نەتەوەیـە مـەرج نیـە لـە یـەک رەگـەزو یـەک 
خوێنـی خاوێـن بێـت، بـەڵام هێشـتا ناشـێت ئـەم بۆچوونـە بـۆ هەمـوو نەتـەوەکان 
راسـت بێـت، بەتایبەتـی بـۆ ئـەو پێکهاتانـەی کـە بـە بێ ئـەوەی دەوڵەتیـان هەبێت 
یان گەیشـتبنە ئاسـتی دروسـتکردنی دەوڵەت، بوونی خۆیان هەیەو لە ئاسـتێکدا 

پاراسـتوویانە. دەشـێ بـۆ ئـەو بۆچوونـە بـۆ نەتەوەکانـی ئەوروپـا و ئەمەریـکا 
راسـتبێت کـە ناسـیونالیزم یـان دەوڵـەت دروسـتیکردوون.

تێڕوانینـی  دوو  کـە  دەبینرێـت  سـەرەوە  بۆچوونانـەی  بنەمـاو  ئـەم  لەسـەر 
ئاشـکراو هـاوکات لەیەکتـر جیـاواز بـۆ نەتـەوە هەیـە.. نەتـەوە کۆمەڵێکـی دیـارن 
لـە خەڵـک، کـە بـە رەچەڵەک و زمان و مێـژووی هاوبەش جیادەکرێنەوە)9(. بەڵام 
بوونـی نەتـەوە لـەم ئاسـتەدا بریتیـە لە پێکهاتەیەکی ئیتنی کـە بارێکی وەرگیراوە 
لەسـەر بنەمـای کۆمـەڵ و دیـارە پەیوەسـتبوون تیایـدا بەنـدە بـە هاوبەشـی لـە 
میراتی کەلتوری و زۆر لە رەگەزەکانی رابردووی وەکو رەگوڕیشەو ئەفسانەی 
رەسـەنایەتی و مێـژوو، زمـان و خـاک و داب و نەریـت و هونـەرو ئـەدەب و 
کەش و سـرووتە کۆمەڵایەتیەکان، کە لە ئاسـتێکدا یان لە قۆناغی دیاری ژیانی 
کۆمەڵایەتیـدا دامەزراوەکانـی خێـڵ و عەشـیرەتیش کـە بنەمـای پێکهاتنیان خوێن 
و دەمـارە دەگرێتـەوە. ئەمـەش هاوشـیوەیە لەگـەڵ روانیـن بـۆ ئیتنیـک تەنیـا لـە 
روانگـەی رەگـەز، یـان رەچەڵەکـەوە، کـە ئەمەیان زیاتر دەلالەتی رەگەزپەرسـتی 
یـان ئـەوەی لـە عەرەبیـدا پێـی دەوترێـت بنەمـای عیرقـی دەگرێتـەوە، کـە ئەوەش 
دەربڕینێکی ناجۆرەو هەڵگری ماناو دەلالەتی رەگەزپەرستیە. هەڵبەت نموونەی 
گەشـەکردووی ئەم  بۆچوونە، بە پیرۆز سـەیرکردنی ئەسـڵ و بنەچەو بەرزتر 
نیشـاندانێتی لەچـاو ئەوانـی تـردا. بـۆ نموونـە بـە پیـرۆز سـەیرکردنی رەگـەزی 
ئـاری لای ئەڵمانـەکان بەرهەمهێنـی نازیزمـی ئەڵمانیـە. هـەر لێرەوەیـە ئەگـەر بـە 
وریایـی مامەڵـە لەگـەڵ نەتـەوەو نەتەوەییبـوون نەکرێـت، ئەگـەری زۆری هەیـە 
ببێتـە بزوتنەوەیەکـی رەگەزپەرسـتی یـان شـۆڤێنیزم، چونکـە پەیوەسـتبوونی لـە 
ئەندازەبـەدەر بـە رەگـەزو رەچەڵەکـەوە پیرۆزکـردن و پەرسـتنی ئـەو رەگـەزە 
بەرهـەم دەهێنێـت. بەهەرحـاڵ ئـەوەی تـا ئێسـتا لـە ناوەندی رۆشـنبیریی گشـتیدا 
نـەک تەنیـا لـە ناوەنـدی رۆشـنبیریی کـوردی باسـی لێـوە دەکرێـت، ئەوەیـە کـە 
رەگـەزی زمـان وەکـو بنەمـای جیاکردنـەوەو بوونـی نەتـەوە سـەیر دەکرێـت و 
هـەر کۆمەڵێـک خاوەنـی زمانـی جیـاوازی ئاخاوتنـی خۆیـان بـن، وەکـو نەتـەوە 
پۆلێـن  نەتـەوەکان  رووەشـەوە  لـەم  هـەر  دەکرێـن.  بـاس  یـان  سـەیردەکرێن 
دەکرێـن بـۆ نەتـەوە پەرەسـەندوو خـاوەن دەوڵەتەکان و نەتـەوە بێ دەوڵەتەکان 
و لەسـەر ئـەم بنەمایـەش کـورد وەکـو گەورەتریـن پێکهاتـە، یـان نەتـەوەی بـێ 
دەوڵـەت سـەیر دەکرێـت. بـەڵام ئایـا لـە رووی زانسـتی و ئامادەبوونـەوە تەنیـا 

بوونـی زمـان و خـاک و مێـژووی هاوبـەش و دابونەریتـی هاوبـەش بەسـە بـۆ 
سـەلماندنی بوونـی نەتـەوە؟

ئاراسـتەی دووەم بـۆ پێناسـەکردنی نەتـەوە، پشـت بـە بوونـی یـەک رەگـەزو 
نابەسـتێت،  کەلتوریـش  یـەک  و  هاوبـەش  زمانـی  یـەک  تەنانـەت  و  رەچەلـەک 
بەڵکـو بوونـی کەلتـوری هاوبـەش یـان گشـتی، خـاک و سـەروەی دەبنـە بنەمـا، 
کـە ئەمانـەش بـە بـێ بوونـی دەوڵـەت هیـج ناگەیەنـن. کەواتـە لێـرەوە بـاس لـە 
بـوون و پێناسـەکردنی نەتـەوە دەکرێـت لـە بوونـی دەوڵەتـدا، کـە لە راسـتیدا لەم 
روانگەیـەوە ئـەوەی لـە پرۆسیسـی نەتـەوە سـازیدا نەتـەوە دروسـت دەکات یـان 
بەرهـەم دەهێنێـت دەوڵەتـە. هەرچەنـدە بۆچوونی لەوجۆرەش هەیە کە پێیوابێت، 
نەتـەوە وەکـو هـەر دیاردەیەکـی تـر یـان وەکـو هەربوونێـک لـەم گەردوونـەدا 
نەتـەوە  کـە  دەدا  واینیشـان  فەرەنسـا  نموونـە شۆڕشـی  بـۆ  دەبێـت.  دروسـت 
لەخۆیـدا دێتـە بـوون و هیـچ هێـزو بەربەسـتێکیش ناتوانێـت رێگـری لـێ بـکات. 
بەهەرحـاڵ لـە وڵاتێکـی وەکـو سویسـرادا، سـێ زمـان هەیـە، بـەڵام لەبـری گەلـی 
سویسـرا یـەک نەتـەوەی سویسـری هەیـە، کـە خاوەنـی کەلتورێکـی هاوبەشـن، 
بـەڵام فـرە رەگـەزن و ئەمـەش لـە لایـەن بەشـێک کۆمەڵناسـانەوە دەکرێتـە بەڵگە 
بۆ ئەوەی کە نەتەوە دیارەکانی ئەوروپا ئەوانەن کە لە خوێنی تێکەڵاون و ئەو 
بۆچوونـە بـەلاوە دەنێـن کـە دەبـێ ئەندامانـی نەتـەوە لـە یـەک خوێنـی پـاک بـن و 
سـەربە یـەک خوێـن و یـەک دەمـار بـن، واتـە نەوەی یەک باپیر بن و هاوشـێوەو 
هاوسـیماو لـە هەمـوو شـتێکدا هاوشـێوەی یەکتـری بـن. ئەنتۆنـی دی سـمیس 
دەڵێت: نەتەوە کۆمەڵێکی مرۆییە، نیشـتیمانێکی هاوبەش و ئەفسـانەی هاوبەش 
و مێـژووی هاوبـەش و کەلتـوری جەماوەریـی گشـتی و یـەک ئابـوری و مـاف 
و ئەرکـی گشـتی بـۆ کـۆی ئەندامانـی هەیـە)١0(. لێـرەدا دیـارە کـە دی سـمیس لـە 
پێناسـەی نەتەوەدا باسـی بەشـێک لە رەگەزەکانی پێناسـەی کلاسـیک بۆ نەتەوە 
دەکات، بـەڵام خـۆی بـەدوور دەگرێـت لە باسـکردنی ئـەو رەگەزانەی کە داخران 
بـۆ رەگەزپەرسـتی،  بنامـا  ببنـە  دەهێنـن و دەشـێت  بەرهـەم  توونـدڕەوی  یـان 
لەوانـەش رەگوڕیشـە و خوێنـی پـاک. لـەم پێناسـەی ئەنتۆنـی دی سمیسـدا خـاک 
و ئەفسـانەو کەلتـوری هاوبـەش دەبنـە بنەمـا و رایەڵـە بـۆ پێکهێنانـی یەکەیەکـی 
یـان  باسـکردنی رەگوڕیشـەو خوێـن  لـە  پێویسـتبوون  کـە  ئەوتـۆ  کۆمەڵایەتـی 
بنەمایەکـی  هاوبـەش  کەلتـوری  پەراوێـزەوە.  دەخەنـە  هاوبـەش  باوباپیـری 

کراوەتـرو جیڕتـرو بەپێزتـرە بـۆ پێکهێنانـی یەکەیەکـی یەکگرتـوو کـە مەبەسـت 
لەمەش ئەوەیە کاتێ پێداگری لەسـەر رەگەز یان رەگوڕیشـە ناکرێت، بۆ بوونە 
بنەمـای پێکهاتنـی پێکهاتەیـەک کـە پێـی دەوترێـت نەتەوەو کەلتوری هاوبەشـیش 
بەجۆرێـک ئامـاژە بـۆ زیاتـر لەرەگەزێـک دەکات و بنەمایەکـی فرەیـی تێدایـە کـە 
ئـەوەش زیاتـر دوورکەوتنەوەیـە لـە خانە سـەرەتاییە داخراوەکانی دروسـبوونی 
کۆمەڵگـە لـە جـۆری بنەماڵـەو عەشـیرەت و خێـڵ و دامەزراوەکانـی تـر کـە پشـت 

بـە رەچەلـەک دەبەسـتن.
جیاواز لە بۆچوونەکەی ئەنتۆنی دی سیمس، کۆرنەر نەتەوە واپێناسە دەکات 
کـە بریتیـە: لـە کۆمەڵێـک لـە خەڵـک کـە بڕوایـان وایە لـە باپیرانەوە پەیوەسـتن بە 
یەکترەوە)١١(. ئەم رستەیە کە وەکو پێناسەی نەتەوە نیشان دەدرێت، رستەیەکی 
تـا ئەندازەیـەک گشـتیەو رەنگـە بـۆ پێناسـەکردنی خێڵ یان عەشـیرەت گونجاوتر 
بێـت، کـە لـەو دوو دامـەزراوەدا کـە هەمـان سروشـتی پێکهاتنیـان هەیـە، خوێـن 
و دەمـار بنەمـای پێکهاتنـن، خوێـن و دەمـاری هاوبەشـیش بـە بـێ بوونـی هەمان 
باپیـر نابێـت، بـەڵام ئەگـەر لـە روانگـەی مۆدێرنێتـەو ناسـیونالیزمی مەدەنیـەوە 
سـەیری نەتـەوە بکەیـن ئـەوا رەگـەزو رەگوڕیشـەو رەچەڵـەک کـە هەمـان خوێـن 
و دەمـار دەگرنـەوەو ئـەوەش لـە بوونـی باپیـری هاوبەشـدا بەرهـەم دێـت، بنەمـا 
نیـە بـۆ دروسـتبوونی نەتـەوە، بەڵکـو کەلتـوری گشـتی جێـگای باپیـری هاوبـەش 
دەگرێتەوە. دەشـێت لەسـەر بنەمای ئەم لێکدانەوەیە ئەو پرسـیارە سـەرهەڵبدات 
ئایـا هـەر تاکـە گروپێـک کـە باپیـری هاوبەشـیان هەبێـت دەشـێت نەتەوەیـەک 
پێکبهێنێـت، یـان بـە چەنـد گروپێکـی لـەم جـۆرە نەتەوەتـەک پێکبهێنـن؟ ئەگـەر بـە 
چەنـد گروپێکـی لەمجـۆرە نەتەوەیەکیـان پێکهێنا، ئایا خاسـێتی باپیرەی هاوبەش 

لـە ناوناچێت؟
دابەشـبووە  ئیتنـی  پێکهاتـەی  هەمـان  کـە  هـەن  دیاریـش  نموونـەی  هەنـدی 
بـۆ پێکهاتـەی جیـاواز یـان دەوڵەتۆچکـە، بـۆ نموونـە ئیتنیکـی ئەڵمانـی لـە پێـش 
دروسـتبوونی نەتـەوەی ئەڵمانیـدا، یـان بـە دەربڕینێکـی تـر پێـش دروسـتبوونی 
دەوڵەتـی ئەڵمانـی یەکگرتـوو لـە چەنـد بەشـێکی پـەرت و بـڵاو پێکهاتبـوو، بـەڵام 
نەتـەوەی ئەڵمانـی جەخـت دەکاتـە سـەر ئیتنیکـی ئەڵمانـی یـان وەکـو فێختـەو 
کـە  دەوڵەتێـک  سـەر  دەکاتـە  جەخـت  ئەڵمانـی  نەتـەوەی  دەیانگـوت  هێـردەر 
گوزارشـت لـە رۆحـی ئەڵمـان وەکـو نەتـەوە بـکات. ئـەو کۆمەڵـە خەڵکانـەی کـە 

مێژووی هاوبەش و کەلتورو کەلەپوری هاوبەش و زمانێکی هاوبەشیان هەیە، 
پێویسـتە ئـەم خەڵکانـە لـە چوارچێـوەی دەوڵەتێکـدا کۆببنـەوە کە گوزارشـت لەو 
بوونـە مێژووییـە بـکات.. ئـەو خەڵکانـەی کـە رەگوڕیشـەیەکی ئیتنـی هاوبەشـیان 
ئیرادەیەکـی  بـە جۆرێـک  پێویسـتە  قسـەدەکەن،  هاوبـەش  زمانێکـی  بـە  هەیـەو 
هاوبەشیشـیان هەبێـت، پێویسـتە ئـەو ئیـرادە هاوبەشـە لـە شـێوەی دەوڵەتێکـی 
رەنگـە  بکرێـت)١2(.  لـێ  گوزارشـتی  یەکگرتـووە  دەوڵەتێکـی  کـە  پێیـان  تایبـەت 
جێـگای خـۆی بێـت ئامـاژە بـۆ ئـەوە بکرێـت کـە عـەرەب خۆیـان بـە یـەک ئیتنیـک 
دەزانـن و چەندیـن دەوڵەتیـان هەیـە، لەسـەر بنەمـای هەمـان ئـەم تێڕوانینەیە، کە 
عـەرەب باسـی یەکێتـی عـەرەب دەکـەن و بەهیـوان دروشـمی تاکـە نەتەوەیەکـی 
عـەرەب کـە گوایـە پەیامێکـی نەمـری هەیـە پێکبێـت، کـە بێگومـان ئـەم نەتـەوە 
پارچـە پارچەیـە یـەک ئەسـڵی ئیتنیـان هەیـە.  بێگومـان لەگـەڵ پێداگـری لەسـەر 
بنیادنانـی نەتـەوە، تەنیـا لەسـەر بنەمـای ئیتنیـک، دەروازەیەکـی تریـش هەیـە کـە 
باسـی بنیادنانـی نەتـەوەی لێـوە دەکرێـت ئەویـش بوونـی خاکـە کە لەسـەر خاک، 

هاونیشـتیمانی دروسـت دەبێـت.
وشـەی هاونیشـتیمانی لەگـەڵ خۆیـدا بـە مـەرج نەبوونـی ئیتنیکـی هاوبـەش 
هەڵدەگرێـت. واتـە مـەرج نیـە کـۆی ئـەو هاونیشـتیمانیانەی کـە لـەم روانگەیـەوە 
نەتەوەیـەک پێکدەهێنـن لەیـەک ئیتنیـک بـن و تەنانـەت یـەک زمانیشـیان هەبێـت. 
باشـترین نموونـەش فەڕەنسـایە کـە نـەک هـەر پێـش شۆڕشـی١789، بەڵکـو لـە 
سـەروەختی شۆڕشیشـدا نیـوەی فەڕەنسـیەکان بـە زمانـی فەڕەنسـی قسـەیان 
نەدەکرد، بەڵام هەموویان هاووڵاتی فەڕەنسی بوون و سەرئەنجام سەرکەوتنی 
شـۆڕش، چەمکـی هاونیشـتیمانیبوونی چەسـپاندو نەتـەوەی فەڕەنسـی پێکهـات. 
ئـەو ئاراسـتە بۆچوونـەی کـە لـە روانگـەی بنەمـای ئیتنیکیـەوە سـەیری نەتـەوە 
دەکات، واتـە گفتوگـۆ لەبـارەی پێشـینە یـان بنچینەکانـەوە دەکات، وەکـو دایڤـد 
مـاک کـرۆن دەڵێـت: ئـەوەش لـە گەوهـەردا گفتوگۆکردنـە لەبـارەی رەگوڕیشـەی 
نەتـەوەکان  دەڵێـت  هەیـە  راوبۆچوونێـک  لایەکـەوە  لـە  نەتەوەییـەوە.  هەسـتی 
لـە  و  مرۆڤایەتـی  ناوجەرگـەی سروشـتی  لـە  پێکهاتـەی سـەرەتایی شـاراوەن 
مێژووی مرۆڤایەتیداو دەشـێت لە ڕێگای کەلتورو رۆشـنبیری دیارو جیاوزەوە 
بناسـرێن، کـە بەهـۆی زمـان و ئاییـن و رۆشـنبیری و شـتی تـری لـەو بابەتـەوە 
گوزارشـتیان لـێ دەکرێـت. پێکهاتـە سـەرەتاییەکان مەیلـی ئەوەیـان هەیـە ببنـە 

نەتەوەیـی- ناسـیونالیزم-و خۆیـان تێڕوانینـی بنچینەیـی و گەوهەریـی بەرامبـەر 
بـە نەتـەوە وەردەگرن)١3(. ئەمەش هاوشـێوەی هەمـان بۆچوونی فێختەو هێردەر 
و رۆمانتیکـە ئەڵمانیەکانـە سـەبارەت بـە نەتـەوە. دیـارە ئاشـکرایە ئـەم بۆچوونـە 
لـە رونگـەی مۆدێرنێتـەوەو لـە توێژینـەوەی نوێـدا سـەبارەت بـە دەرکەوتـن و 
پێکهاتنـی نەتـەوە بایەخێکـی ئەوتـۆی پێنادرێـت و وەهـاش سـەیردەکرێت دانانـی 
نەتـەوە تەنیـا لـە روانگـەی پێکهاتنیـەوە لەسـەر بنەمـای ئـەو بنچینە سـەرەکیە کە 
رەگوڕیشـەی ئیتنیـە، رێگایەکـە بـەرەو رەگەزپەرسـتی و تەنانـەت رەتکردنـەوەی 
ئەوانـی تـر. سـتۆری دایڤـد پێیوایـە بنەمـا سـەرەتاییەکان یـان پێشـینەکان باسـی 
ئـەوە دەکـەن نەتـەوەکان رەگوڕیشـەی مێژووییـان هەیـەو دەگەڕێنـەوە بـۆ پێـش 

چەندیـن سـەدە، بـۆ سـەرەتاو دەسـتپێکی شارسـتانی مرۆیـی)١٤(.
پێکهاتەیەکـی  وەکـو  و  چەمـک  وەکـو  نەتـەوە  باسـکردنێکی  هـەر  بێگومـان 
کۆمەڵایەتـی، مانـای سـەیرکردنی ئـەو پێکهاتەیـە وەکـو بوویـەک تیایـدا بنەمـای 
سـەرەکی بـۆ پێکهاتـن و دەرکەوتنـی نەتـەوە، بریتیـە لـە ئیتـن یـان رەچەڵـەک و 
رەگوڕیشـە. دەشـێت لێـرەوە ئامـاژەی ئـەوە هەبێـت کـە بـە پشتبەسـتن بـە بنەمـا 
سـەرەتایی یان پێشـینەکان وەکو رێبازێک کە لێیەوە نەتەوە دەربکەوێت، ئاماژە 
هەبێـت بـۆ پەرەسـەندنی ئۆرگانـی گـروپ و پێکهاتـە ئیتنیکیەکان و پەرەسـندنیان 
بـۆ بـوون بەنەتـەوە. واتـە لێـرەدا گواسـتنەوەی شوناسـی ئیتنیکـی بـۆ شوناسـی 
نەتەوەییـە  شوناسـە  ئـەو  نمایشـکردنی  و  پیشـاندان  ئـاراوە.  دێتـە  نەتەوەیـی 
بەرهەمهاتووە لە شوناسـی ئیتنیکیەوە چونکە بناما ئەسـڵەکەی ئیتنیکەو ئەویش 
پایـەی سـەرەکی رەچەڵـەک یـان باپیـرەی هاوبەشـە. ئـەم شوناسـە نەتەوەییـەش 
جەخـت دەکاتـە سـەر بـوون و رۆڵـی باپیـرەی هاوبـەش و بێگومـان شانبەشـانی 
ئەویـش خـاک و زمانـی هاوبەشـیش رۆڵـی خۆیـان دەبینیـن. ئێرنسـت گیلنـەر 
دەڵێت: بە ڕاستی دەشێت نەتەوە لە رووی ئیرادەو کەلتورەوە پێناسە بکرێت و 
بەڕاسـتیش لە روانگەی یەکگرتنی ئەو دووانەوە لەگەڵ یەکە سیاسـیەکاندا، لەم 
هەلومەرجەشـدا کەسـەکان لـە رووی سیاسـیەوە لەگـەڵ هەمـوو ئەوانـەدا، تەنیـا 
لەگـەڵ ئەوانـدا، یەکدەگـرن کـە بەشـداری کەلتورەکەیان دەکەن)١5(. لەم پێناسـەی 
گیلنـەردا نەتـەوە لەسـەر بنەمـای دوو پایـە پێناسـە دەکرێت کـە ئەوانیش ئیرادەو 
کەلتـورن. کـە ئـەم دوو رەگـەزەش پەیوەسـتنین بـە رەگوڕیشـە یـان ئیتنیکـەوە، 
بەڵکـو پێناسـەی نەتـەوەو دەرکەوتنـی نەتـەوە دەبەسـتێت بـە قۆناغیکـی تـرەوەو 

بـە بوونـی بکەرێکـی تـرەوە بـۆ دروسـتکردنی نەتـەوە کـە قۆناغـی مۆدێرنێتـەو 
بکـەری ناسـیونالیزمە.          

سەرەتای مێژووی دروستبوونی نەتەوە لە روانگەی کلاسیکەوە کۆنە بەڵام 
لەبەرئـەوەی پێناسـەی کلاسـیک بـۆ بوونـی نەتـەوە کەمتـر لەگـەڵ دیدی ئێسـتادا 
بـۆ بوونـی ئـەو دامـەزراوە دەگونجێـت، دیاریکردنـی مێژوویەکـی دێرینیـش بـۆ 
نەتـەوە لـە رووی زانسـتیەوە بـە ئاسـانی جێـگای بـۆ ناکرێتـەوە. بۆیە لـە بارێکی 
وادا دێینـە سـەر باسـی دیـدو تێڕوانینـی نـوێ بـۆ بـوون و پێناسـەی نەتـەوەو 
پێکهاتنـی نەتـەوە کـە ئـەوەش مێژوویەکـی هێنـدە کـۆن نیـە. یـان دروسـتتر بڵێین 
ئاراسـتەی دووەم پێکهاتـن و دەرکەوتنـی نەتـەوە دەبەسـتێت بـە مۆدێرنێتـەوە، 
ئایـا نەتـەوە  کـە پێناسـەکەی گیلنەریـش دەچێتـە ئـەو چوارچێوەیـەوە. کەواتـە 
ئـەوەی  پێـش  بـەڵام  دەرکـەوت؟  چـۆن  و  کـەی  مۆدێرنێتـەوە  روانگـەی  لـە 
باسـی مۆدێرنێتـەو رۆڵـی دەوڵـەت لـە دروسـتکردنی نەتـەوەدا بکەیـن، پێویسـتە 
بگەڕێینـەوە بـۆ باسـکردنی شۆڕشـی پیشەسـازی و کەریگـەری ئەو شۆڕشـە لە 
هێنانـە کایـەی قۆناغێکـی نوێـی ژیان لە هەموو ئاسـتەکاندا، بە تایبەتی لە ئاسـتی 
کۆمەڵایەتـی و درسـتبوونی چینـی ناوەنـدو پەیوەنـدی چینـی ناوەنـد بـە بابەتـی 
دروسـتکردنی دەوڵـەت و لەوێشـەوە رۆڵـی دەوڵـەت لـە درسـتکردنی نەتـەوەدا.
لە پێش شۆڕشـی پیشەسـازیدا کە مەبەسـت لێی گواسـتنەوەی کارە لە کاری 
دەسـتەوە بـۆ کاری ئامێـرو جۆرەکانـی ئامێرو ئامرازی درسـتکراو، کۆمەڵگاکان 
لـە سـایەی سیسـتێمی فیودیالـی و کاری کشـتوکاڵ و شـوانکاریدا دەژیـان و 
سیستێمی ئابوری فیودیالی سیستێمی باڵادەست بوو. ئەو سیستێمەش دەوڵەتی 
ئایینـی بەرهەمهێنـاوەو چینـی باڵادەسـت  فیودیالـی و ئیمپراتۆرێتـی خێڵایەتـی 
فیودیـال و خـاوەن زەوی و زاربـووەو چینـی بەرهەمهێـن جوتیـارو کشـتیارو 
لەسـایەی  وەهـاداو  بارودۆخێکـی  لـە  بـوون.  بـێ زەوی  رەنجبـەری  وەرزێـرو 
سیسـتێمی فیودیالـی و دەسـەڵاتی دەوڵـەت و ئیمپراتۆرێتـی ئایینـی و خێڵایەتیـدا 
فراوانـی  هێنـدە  ناشـێت رووبەرێکـی  ئیتنیکـی  نەتەوایەتـی و جیـاوازی  بابەتـی 
داگیرکردبێـت. لـە سـایەی ئـەم سیسـتێمەی فیودیالـی بەرهەمهێنانـدا پێداویسـتیە 
سـادەی  ئامـرازی  ئامێـرو  دروسـتکردنی  لـە  بەرهەمهێنـان  سـەرەتاییەکانی 
بەرهەمهێنانی کشـتوکاڵدا دەرکەوتووە، کە ئەوەش لە جوڵەی سروشـتی خۆیدا 
گەشـەی زیاتـری کـردووە تـا گەیشـتووەتە ئاسـتی دروسـتبوونی مانیفاکتۆریـا، 

واتـە شـوێنی بچووکـی بەرهەمهێنانـی ئـەو ئامێـرو ئامـرازە سـادانەی کارکـردن 
کـە ئـەوەش بـە سـەرەتایەکی زۆر سـادەی بـەرەو سـەرهەڵدان و دەرکەوتنـی 

پیشەسـازی دادەنرێـت. 
شۆڕشـی پیشەسـازی کە سـەرەتای سـەرهەڵدانی دەگەڕێتەوە بۆ ناوەڕاستی 
چنینـەوە  و  رسـتن  کاری  لـە  پیشەسـازی  بەریتانیـاوە  لـە  هـەژدە،.  سـەدەی 
بەرهەمهێنانـی  لـە  بەرهەمهێنانـە  ئەویـش گۆڕینـی شـێوەی  کـە  دەسـتپێدەکات، 
دەسـت و پیشـەی دەسـتەوە بـۆ بەرهەمهێنـان بەهـۆی ئامێـرەوە. کرێـکار لەبـری 
بـکات، کار بەئامێـر دەکات و ئامێـر کاری  ئـەو کارە  ئـەوەی خـۆی بەدەسـت 
بەرهەمهێنـان ئەنجـام دەدات. واتـە کرێـکار لـە بـری ئـەوەی تەنیـا هێـزی فیزیکـی 
بەکاربهێنێت، ئەمجارەیان هۆش و هێزی عەقڵیش بەکاردەهێنێت. دیارە لە کاتی 
ئیشـی دەسـتدا چنین و رسـتن لە نێو ماڵدا دەکرا، بەڵام لەگەڵ داهێنانی ئامێری 
چنیـن و رسـتندا کار گوازرایـەوە بـۆ قۆناغێکـی تـر کـە قۆناغـی بەرهەمهێنانـی 
نـاو کارگەیـە. دیـارە بـەدوای رسـتن و چنینـدا، پیشەسـازی زۆر بـواری تـری 
گرتەوە لە دروسـتکردنی ئامێرو ئامرازی جۆراوجۆر، بەرهەمهێنانی وزەی ئاو 
و بـا، بەرهەمهێنانـی وزەی هەڵـم و داهێنانـی ئامێـری هەڵمـی بـۆ بەرهەمهێنـان، 
بەرهەمهینانـی هۆکارەکانـی گواسـتنەوەو پەیوەندیکـردن و دۆزینـەوەی کارەبـاو 
پیشەسـازی خەڵوزو دۆزینەوەی ئاسـن و سـتیل و.... واتە گۆڕانکاری ریشـەیی 
لـە شـێوازی کارکـردن و بەرهەمهێنانـدا روویـدا. ئەوەش گواسـتنەوەیەکی تەواو 
بـوو لـە پەیوەندییەکانـی بەرهەمهێنانی فیودیالیەوە بۆ بۆ شـێوازی بەرهەمهێنان 
و  بەرهەمهێنـان  لـە  بریتیـە  کـە  پیشەسـازی  بەرهەمهێنانـی  پەیوەندییەکانـی  و 

پەیوەنـدی بەرهەمهێنانـی بـۆرژوای سـەرمایەداری.
ئـەم گۆڕانکاریـە لـە شـێوازی بەرهەمهێنـان و پەیوەندییەکانـی بەرهەمهێنانـدا 
گۆڕانکاری کۆمەڵایەتی و کەلتوری و عەقڵیشی لەگەڵدا دەبێت. چونکە ئاشکرایە 
گواسـتنەوە لـە قۆناغـی بەرهەمهێنانـی فیودیالیـەوە بـۆ قۆناغـی پیشەسـازی، یان 
بـۆرژوازی، لەگـەڵ خۆیـدا قۆناغـی بەشـاریبوون و بەشـاریکردنی کۆمەڵـگاش 
دروسـتبوونی  و  پیشەسـازی  سـەرهەڵدانی  چونکـە  دەهێنێـت،  خۆیـدا  لەگـەڵ 
گارگـەو کارخانـە مانـای راکێشـانی دەسـتی کار بـۆ شـوێنی کاری تـازە، شـوێنی 
بنیادنانـی کارگـەو کارخانـەش شـارە. ئەمـەش دەبێتـە هـۆی راکێشـانی هێـزی 
ئـەوەش  کـە  لەشـاردا،  خەڵـک  زیاتـری  کۆبوونـەی  شـارو  بـۆ  لادێـوە  لـە  کار 

ئـاراوە.  دە ێنێتـە  بەشـاریکردن  و  شـاریبوون  بـە  پرۆسێسـی  خۆیـدا  لەگـەڵ 
پیشەسـازی،  قۆناغـی  بەرهەمهێنانـی  سروشـتی  کـە  لـەوەی  بێجگـە  ئەمـە 
شـێوازی دابەشـبوونی کۆمەڵایەتـی دەگۆڕێـت و پەیوەنـدی پێشـتری فیودیالـی 
بـۆ  دەگۆڕێـت  بەرهەمهێنـە،  جوتیـاری  زارو  و  زەوی  خـاوەن  پەیوەنـدی  کـە 
پەیوەنـدی نێـوان بـۆرژوای خـاوەن هۆیەکانـی بەرهەمهێنـان و کرێـکاری تەنیـا 
خـاوەن هێـزی کارو بەرهەمهێـن. لـەم گواسـتنەویەدا لـە نێـوان چینـی سـەرەوە- 
بـۆرژوای سـەرمایەدار- و چینـی خوارەوەدا- کرێـکار، پرۆلیتاریا- چینی ناوەند 
دروسـت دەبێـت کـە بـۆرژوای نیشـتیمانیە. ئـەم بـۆرژوای نیشـتیمانیە پەیوەنـدی 
بـە ئامانجـی سـەرەکی لێکۆڵینەوەکـەی ئێمـەوە هەیـە، کە مەسـەلەی نەتەوایەتیە.. 
بیرۆکـەی ئـەوەی کـە بـۆرژوای نـوێ پەیوەسـتە بـە پێکهاتنـی نەتـەوەی نوێـوە، 
لـە مێژوونووسـیی مارکسـیدا داکوتـاوە. بـە مانایەکـی  بـە قوڵـی رەگوڕیشـەی 
تـر لـە روانگـەی مارکسـیزمەوە مەسـەلەی نەتەوایەتـی لـە ئەرکەکانـی قۆناغـی 
دیموکراسـیەو بکـەری جێبەجێکـەری ئەرکـە دیموکراسـیەکان چینـی ناوەنـد یـان 
بۆرژوازی نیشتیمانیە، کە سەرەکیترینی ئەو ئەرکانەش بریتیە لە دروستکردنی 
دەوڵەتـی نەتـەوە. واتـە لـەم روانگەیـەوە چینـی ناوەنـد دەبێتـە هەڵگـری پـرۆژەی 
نەتەوەیـی و هەڵگـرو جێبەجێکـەری گوتـاری  ناسـیونالیزم. کەواتـە چینـی ناوەند 

کێیـەو چیـە؟
لـە سـادەترین پێناسـەدا، چینـی ناوەنـد پێکهاتـە یـان چینێکـی کۆمەڵایەتیـە لـە 
نێـوان چینـی بـاڵا- بـۆرژوای سـەرمایەدار- و چینـی خـوارەوە- پرۆلیتاریـادا-. 
دەکـەن،  دیـاری  داهـات  بنەمـای  لەسـەر  ناوەنـد  لـە شـارەزایان چینـی  هەنـدێ 
هەندێکـی تریـان لەسـەر بنەمـای شـێوازو جـۆری ژیـان و هەندێکـی تریـش چینی 
ناوەنـد لـە روانگـەی بیرکردنـەوەو عەقـڵ و روانینـەوە دیـاری دەکـەن. بێگومـان 
رەنگـە هیـچ کام لـەو بوارانـە بـە تەنیـا بـەس نەبێـت بـۆ ئـەوەی کـە پێناسـەیەکی 
گونجـاو و گشـتگر بـۆ چینـی ناوەنـد بکرێـت. هـەر لـە چوارچێـوەی ئامادەکردنـی 
زەمینەیەکـی گونجـاو بـۆ ناسـاندن و پێناسـەکردنێکی گونجـاو بـۆ چینـی ناوەنـد 
ئامـاژە بـۆ چەنـد بنەمایـەک دەکرێـت کـە دەشـێت پێکـەوە بەشـداری بکـەن لـە 
داڕشـتنی پێناسـەیەکی گونجاودا بۆ چینی ناوەند. کە ئەوانیش بریتین لە داهات 
وسـامان و خەرجکـردن و خواسـت و ویسـتی ژیـان و دیمۆگرافیـا کـە لەمـەی 
دواییاندا باری کۆمەڵایەتی و ئابوری بەشداری دەکەن لە شێوەی دابەشبوونی 



گوتاری ناسیونالیزمی کوردی

28

دانیشـتواندا. هەڵبـەت ئەمـەش پەیوەنـدی هەیە بە دابەشـبوونی دیمۆگرافیەوە، لە 
کاتێکـدا ئاشـکرایە کـە چینـی ناوەنـد چینێکـی کۆمەڵایەتی شـارییە، واتە بەرهەمی 
پیشەسـازیە،  شۆڕشـی  دەرئەنجامـی  ئـەوەش  کـە  بەشـاریبوونە،  پرۆسێسـی 
کارخانـەو  کارگـەو  بەرهەمهێنـی  کـە  پیسەسـازی  ئاشـکرایە شۆڕشـی  چونکـە 
بـازاڕە لەگـەڵ خۆیـدا هێـزی کار بـەرەو بـازاڕی کار رادەکێشـێت کـە ئـەوەش 
بـە ئاراسـتەی شـارو تەنانـەت دروسـتکردنی شـارو پەیوەنـدی کۆمەڵایەتـی و 
بەرهەمهێنانـی شـارە. هـەر لێرەوەیـە کـە دەگوترێـت: چینـی ناوەنـد وەکـو چیـن 

یـان پێکهاتـەو جۆرێکـی کۆمەڵایەتـی ئاراسـتە شـاری دەردەکەوێـت)١6(.
چینـی  کـە  سـەرمایەداری  بەرهەمهێنانـی  و  ئابـوری  سیسـتێمی  بێگومـان 
ناوەندیـش یەکێکـە لـە چینـە کۆمەڵایەتیـە سـەرەکیەکانی ئـەم قۆناغـە، دابڕانێکـی 
تـەواو دەکات لەگـەڵ سیسـتێم و پەیوەندییەکانـی بەرهەمهێنانـی قۆناغـی پێـش 
و  نـوێ  قۆناغـی  فیودیالیـە.  بەرهەمهێنانـی  پەیوەنـدی  و  سیسـتێم  کـە  خـۆی 
سیسـتێمی نوێـی بەرهەمهێنـان جیـاوازەو بـەو پێیـەش شـێوازی ژیـان و کـۆی 
خاسـێت و پەیەندییەکانی ژیانی کۆمەڵگا گۆڕانیان بەسـەردێت، کە گواسـتنەوەی 
کۆمەڵـگا لـە شـێوازی ژیانـی لادێ و ئابـوری لادێـوە بـۆ ژیانی کۆمەڵگەی شـارو 
ژیانـی شـار دیارترینـی ئـەو گۆڕانکارییانەیـە. دیـارە لـەم زەمینـە نوێیـەدا چینـی 
ناوەنـد وەکـو چینێکـی کۆمەڵایەتـی لە نێوان چینی باڵاو چینی خوارەوەدا لەدایک 
راسـتیدا..  لـە  دەکات.  دیـاری  پێگـەی خـۆی  و  دەبێـت و گەشـەدەکات و رۆڵ 
داینامیکـی  پەیوەندییەکـی  ناسـیونالیزمەوە  بـە  ناوەنـدە  چینـی  ئـەم  پەیوەنـدی 
لـە کۆمەڵگـەدا  بنیـاد دەنێـن. چینـی ناوەنـد  لـە پرۆسێسـێکدا یەکتـر  بنیادیـە،  و 
ناوەنـد  تـرەوە چینـی  لـە روویەکـی  پێکدێـت)١7(.  ناسیونالیسـت  وەکـو بەشـێکی 
وەکـو بکـەری ناسـیونالیزم لـە رۆژئـاوادا خـۆی نمایـش کـردووە، چونکـە نـەک 
هـەر رۆڵـی کارای هەبـووە لـە دروسـتکردنی دەوڵەتـی نەتـەوەدا، بەڵکـو بکـەری 
دروسـتکەری دەوڵەتـە نەتەوەییـەکان بـووە. دروسـتبوونی دەوڵەتـی نەتـەوە کـە 
بکەرەکـەی چینـی ناوەنـد- بـۆرژوا یـان ناسیونالیسـتە، ئایدیۆلۆجیـای ئـەم چینـە 
کۆمەڵایەتیە ناسـیونالیزمە، ئەم ئایدیۆلۆجیایەش گەوهەرو رۆحی دروسـتبوون 
و دەرکەوتنـی لـە بەئاگاهاتنـەوەی نەتەوەییـەوە بەرهەمدێـت. ئـەوەش ئاشـکرایە 
بەئاگاهاتنـەوەی نەتەوەیـی هاوشـان دەڕوات لەگـەڵ پێکهاتنـی چینـی ناوەنـددا. 
چینـی  بەرهەمهێنـی  کـە  پیشەسـازی  شۆڕشـی  بڵێیـن  دەتوانیـن  لێـرەوە  واتـە 

ناوەنـدە، هـاوکات بەرهەمهێنـی مەسـەلەی نەتەوایەتیەو ئەم چینە کۆمەڵایەتیەش 
زیاتر خاسـێتی ناسیونالیسـتی دەبێت و ناسـیونالیزم ئایدیۆلۆجیای ئەم چینەیە، 
کـە گەوهـەری ئـەم ئایدیۆلۆجیایـەش دروسـتکردنی دەوڵەتـی نەتەوەیـە. ئێسـتا 
شۆڕشـی  نێـوان  لـە  پەیوەنـدی  هـەر  نـەک  کـە  ئـەوەن  لەسـەر  بۆچوونـەکان 
پیشەسـازی و دەرکەوتنی چینی ناوەند و مەسـەلەی نەتەوایەتی یان ئاشـکراتر 
بـۆرژوای  یـان  ناوەنـد  چینـی  دەرکەوتنـی  بەڵکـو  هەیـە،  ناسـیونالیزمدا  بڵییـن 
شۆڕشـی  بەرهەمـی  وەکـو  ناسـیونالیزم  نـوێ  چەمکـی  بـە  یـان  نەتەوایەتـی 
لـە  ئـەم دووانـەش پێکـەوە بریتیـە  پیشەسـازی سـەیر دەکرێـن، کـە بەرهەمـی 
پێکهێنـان و دەرکەوتنـی دەوڵەتـی نەتەوەیـی. لەم روانگەیەوە نەتەوە لە ئەنجامی 

دروسـتبوونی دەوڵەتـدا دروسـت دەبێـت یـان پێکدێـت.
سەرباری ئەم بۆچوونە، ئێرنیست  گیلنەر دەڵێت: دەشێت نەتەوە بە ڕاستی 
لـە روانگـەی ئیـرادەو کەلتـورەوە پێناسـە بکرێـت، بـە یەکگرتنی ئـەو دوو بنەمایە 
لەگەڵ یەکە سیاسـیەکان. لەم هەلومەرجەشـدا، مرۆڤەکان لە رووی سیاسـیەوە 
کەلتورەکەیـان  بەشـداری  کـە  پێدەگیرێتـەوە،  یەکیـان  ئەوانـەدا  هەمـوو  لەگـەڵ 
دەکـەن)١8(. کەواتـە لێـرەدا دوو بنەمـای سـەرەکی هـەن بـۆ پێناسـەکردنی نەتەوە، 
وەکـو پێشـتریش باسـکران، کـە ئەوانیـش بریتیـن لـە ئیـرادەو کەلتـور. کەلتـور 
رووبەرێکـی فـراون دەگرێتـەوە لـە کۆی سـەرخانی کۆمەڵایەتی. کە دیارە لێرەدا 
هیـچ ئاماژەیـەک بـۆ بوونـی کەلتـوری ئیتنیکـی نیـە، بەڵكـو زیاتـر ئاماژەکـردن بۆ 
کەلتورێکی هاوبەش هەیە، کە زیاتر لە پێکهاتەیەکی ئیتنیکی دەشـێت بەشـداری 
ئیتنیکـی  کەلتورێکـی  بـە  پەیوەسـتبوون  کەمـەوە  لایەنـی  بـە  یـان  بکـەن،  تێـدا 
داخـراوەوە بوونـی نیـە. لـە نێوەندی ئەم کەلتورەو بەرهەمهێنەران و بەشـدارانی 
دروسـتکردنی  بـۆ  هەبێـت  بوونـی  دەبێـت  بەهێـز  ئیرادەیەکـی  کەلتـورەدا،  ئـەم 
پرۆسێسـی یەکگرتـن، کـە لـە ئاسـتی یەکەمـدا یەکگرتنـی ئـەو ئیـرادەو کەلتـورە 
بـوون و  لـەو کۆمەڵگایـەدا هـەن و  کـە  یەکـە سیاسـیانەدا دەبێـت  ئـەو  لەگـەڵ 
ئامادەبوونیان هەیە. لە ئاسـتی دووەمیشـدا درووسـتکردنی پرۆسێسی یەکگرتن 
لەگـەڵ کـۆی هەمـوو ئەوانـەی بەشـدارن لـەو کەلتورە هاوبەشـەدا. لێرەدا ئەوەی 
باسـی  ئـەوەی  بەبـێ  مرۆڤـەکان.  یەکگرتنـی  لـە  بریتیـە  لێدەکرێتـەوە  جەختـی 
رەگوڕیشەی هاوبەش و زۆر لە هاوبەشەکانی تریش بکرێت، بێجگە لە کەلتور، 
و  ئەفسـانەو چیـرۆک  و  نەریـت  و  داب  و  زمـان  کەلتـور  دەشـێت  هەرچەنـدە 

گێڕانـەوەو خەیاڵـی هاوبەشـیش بگرێتـەوە. کـە هەمـوو ئـەم هاوبەشـانەش وەکـو 
رەگـەز یـان پایەکانـی شـوناش یـان ئەو پایانـەی نەتەوە سـەیردەکرێن و کاریش 
دەکـەن و هاوکاتیـش دەوڵـەت رۆڵ دەبینێـت لـە دروسـتکردن و گەشـەپێدانیاندا، 

وەکـو رەگـەزو بنەماکانـی دروسـتکردنی نەتـەوە.
بـۆ  پایـە  دەکرێنـە  کـە  بنەمایانـەی  رەگـەزو  ئـەو  یـان  رابـردوو  بێگومـان 
ئـەوەی نەتەوەیـان لەسـەر پێناسـە بکرێـت یـان بـە مانایەکـی تـر بوونیـان دەبێتـە 
سـەلمێنەری بوونـی نەتـەوە لـە دەرەوەی بوونـی دەوڵەت، هەرچۆن رۆڵ دەبینن 
ئامادەکردنـی  لـە  بایەخـدارن  و  گرنـگ  بەدەسـتهێنانی شوناسـدا، هەروەهـا  لـە 
زەمینـەی دروسـتبوونی هەسـتی نەتەوەیـدا، کـە ئـەوەش هەسـتی خودناسـین و 
هەسـتی خۆجیاکردنەوەیـە لەوانـی تـر. هەرچەنـدە لـە هەنـدێ لاوە ئـەو هەسـتی 
خۆجیاکردنەوەیـە لەوانـی تـر وەکـو رێـگا یـان ئاراسـتەیەک لە پیشـدانانی رەگەز 
یان ئیتنیکێک لە پێش ئەوانی ترەوە سـەیر دەکرێت، بەڵام لە راسـتیدا مەبەسـت 
بـۆ  بەڵکـو  نیـە،  بـۆ خۆسـەپاندن  تـر  لەوانـی  و خۆجیاکردنـەوە  لـە خۆناسـین 
پاراسـتنی بنەمـاو تایبەتمەندییەکانـە، بـۆ گەڕانـە بە دوای وەڵامی ئەو پرسـیارەدا 
وەڵامدانەوەیەکـی  بـۆ  کات  زۆربـەی  کێیـن؟  ئێمـە  یـان  کێـم،  مـن  دەڵێـت:  کـە 
گونجـاو و بـۆ زیاتـر ئاشـکراکردنی بـوون لـە ئێسـتادا مـرۆڤ نـەک هـەر وەکـو 
دەسـتەو گـروپ، بەڵکـو تەنانـەت وەکـو تاکەکەسـیش پێویسـتی بـەوە دەبێـت پەنا 
بـۆ وەبیرهێنانـەوەی رابـردوو، هەروەهـا ئامادەکردنـەوەی رابـردوو لـە ئێسـتادا 
ببـات. لێـرەوە دایڤـد سـتۆری دەڵێـت: هەمـوو نەتـەوەکان رابردوو دەخـوازن یان 
رابـردوو وەردەگـرن بـۆ پاسـاودانەوەی بوونـی ئێسـتایان و بـۆ خسـتنەڕووی 
فۆلکلـۆرو  و  واقیعیـەکان  شـتە  خاکەکەیـان.  وانواندنەکانـی  و  داواکـردن 
چیـرۆک و- بەرهەمەکانـی خەیـاڵ- یەکپێدەگـرن بـۆ بەرهەمهێنـان و دووبـارە 
بەرهەمهێنانـەوەی هەسـتی نەتەوایەتـی. ئەفسـانەو داسـتانەکان بەشـێکی گرنگـن 
لـە بنیادنانـی نەتـەوەدا)١9(. بێگومـان ئـەم بۆچوونـە دەقـاودەق لەگـەڵ روانینـی 
کلاسـیک بـۆ نەتـەوەو پێناسـەی نەتـەوە یەکدەگرێتـەوە، بـەڵام لەگـەڵ ئەوەشـدا 
جەخـت دەکاتـە سـەر رۆڵـی رەگەز و بنەمـا بابەتی و جێگیرەکانی بوونی نەتەوە 

بـۆ بەرهەمهێنانـی هەسـتی نەتەوەیـی.
پرسـی  سـەرهەڵدانی  بـۆ  دەسـتپێکە  سـەرەتاو  نەتەوەیـی  هەسـتی  راسـتە   
گـەڕان بـەدوای شوناسـدا، بـەڵام دیسـان وەکـو دەسـتپێکی قۆناغێکـی تـر سـەیر 

دەکرێـت، کـە قۆناغـی دەرکەوتنـی هوشـیاری نەتەوەییـە، کـە ئـەوەش نـەک هـەر 
پەیوەسـتە بە شۆڕشـی پیشەسـازی و دەرکەوتنی بۆرژوا یان چینی ناوەندەوە، 
بەڵکـو لـە راسـتیدا بەرهـەم و دەرئانجامـی ئـەو قۆناغەیەو بەرهەمـی دەرکەوتنی 
چینـی ناوەنـدو دروسـتبوونی دەوڵەتـی نوێیـە لـە شـوێنی دەوڵەتـی فیودیالـی و 

ئیمپراتۆرێتـی ئایینیـدا.  
 هەرچەنـدە لـە روانگـەی پێـش مۆدێرنێتـەوە، وەهـا سـەیری نەتـەوە دەکرێـت 
کـە بوویەکـی ئامادەیـەو بوونـی هەیـەو خاوەنی شوناسـەو دەشـێت لە قۆناغێکی 
دیاریکـراودا دەوڵـەت دروسـت بـکات، یـان دەوڵەت بەرهەمبهێنێـت. ئەمەش ئەوە 
نیشـان دەدات کـە لـەم روانگەیـەوە نەتـەوە دەوڵـەت دروسـت دەکات و دەوڵـەت 
بەرهەمی نەتەوەیە. ئەگەر نەتەوە لە روانگەی ئیتنیک و خاسـێتە هاوبەشـەکانی 
بکرێـت،  سـەیر  خاکـەوە  بوونـی  و  هاوبـەش  نەریتـی  و  داب  مێـژوو  و  زمـان 
وەکـو بـوون یـان پێکهاتەیەکـی بـێ سـەروەری و تەنانـەت نەپارێـزراو ئـەوا ئـەم 
بۆچوونـە راسـتە چونکـە پاراسـتنی نەتـەوە بەبێ سـەرەروەری نەتەوەیی نابێت، 
سـەروەریی نەتەوەیش بەبێ دەوڵەت بوونی نیە . دەشـێ کورد خۆی باشـترین 
نموونـە بێـت بـۆ سـەلماندنی ئـەم قسـەیە یـان ئـەم بۆچوونـەی کـە پێیوایـە هـەر 
پێکهاتەیـەک خاوەنـی ئیتنیـک و زمـان و مێژووی هاوبەش بێت نەتەوەیە، چونکە 
ئاشـکرایە کـورد کـۆی ئـەو رەگەزانـەی هەیـە کـە پێناسـەی کلاسـیکی نەتەوەیـان 
لەسـەر دەکرێـت. هـەر بـەو پێیـە کـورد نەتەوەیـە بـەلام پارێـزراو نیـە چونکـە 
سەروەری نیە. لە کەلتوری سیاسیشدا لە کاتێکدا بە نەتەوە خاوەن دەوڵەتەکان 
دەگوترێـت نەتـەوەی خـاوەن دەوڵـەت، بە کورد دەگوترێت نەتەوەی بێ دەوڵەت 
یـان گەورەتریـن نەتـەوەی بـێ دەوڵەتـی دنیـا. لـە راسـتیدا ئـەم بۆچوونـەش لای 
ئێمەی کورد خۆیشـمان وەکو شـتێکی جێگیرو چەسـپاو سـەیر دەکرێت و پێمان 
وایـە کـورد نەتەوەیەکـی گەورەیـە. راسـتە لـە رووی ژمـارەو خـاک و زمانـەوە 
کـورد بـە چەمکـی کلاسـیک نەتەوەیەکـی گەورەیـە، بـەڵام پێکهاتەیەکـی پارێزراو 
نیە، هۆکەشـی ئەوەیە کە سـەروەری نیە. دیارە ئاشـکرایە سـەروەریش تەنیا لە 
بوونـی دەوڵەتـدا بەدیدێـت. لـە روانگـەی نوێـوە نەتەوە بە بێ سـەروەری پێناسـە 
ناکرێـت، سـەروەریش لـە بوونـی دەوڵەتـدا بوونـی دەبێـت، بۆیـە لـەم روانگەیەوە 
بوونـی نەتـەوە پەیوەسـتە بـە بوونـی دەوڵەتـەوە. واتـە لـەم روانگەیـەوە ناشـێت 
هیـچ پێکهاتەیـەک وەکـو نەتـەوە سـەیر بکرێـت ئەگـەر دەوڵەتـی نەبێـت، ئەمـە 

بێجگـە لـە رۆڵـی پرۆسێسـی بنیادنانـی نەتـەوە لـە پێکهاتنـی دەوڵەتـدا. ئەمـەش 
دەمـان گەیەنێتـە ئـەو بۆچوونـەی بڵێین کـە دەوڵەت و نەتەوە پێکەوە هەن. بەڵام 
کام دەوڵـەت؟ بێگومـان دەبـێ لێـرەدا ئامـاژە بۆ ئەوە بکەین کە مێژووی دەوڵەت 
زۆر کۆنتـرە لـە مێـژووی نەتـەوە. دەوڵەتـی پاشـایەتی و ئایینـی و خێڵایەتـی 
کـە زۆرینەیـان فەرمانڕەوایـی خوایانەیـان کـردووە لەسـەر زەوی و دەسـەڵاتی 
رەهایـان هەبـووە، نـە دەوڵەتـی نەتـەوە بـوون، نـە ئـەو دەوڵەتە بوون کـە نەتەوە 
دروسـت دەکات، بەڵکـو دەوڵەتـی فـرە رەگـەزو فـرە کەلتـورو ئاییـن و فیودیالـی 
یان خێڵایەتی بوون. ئەو دەوڵەتەی کە نەتەوە دروسـت دەکات، دەوڵەتی چینی 
لێـرەوە  بۆرژوایـە، ئـەو دەوڵەتەیـە کـە بەرهەمـی شۆڕشـی پیشەسـازیە. هـەر 
لـەو  تـەواوی جیادەبێتـەوە  بـە  نەتـەوە  لـە سـەر بوونـی  سـەرەتای قسـەکردن 
مێـژووە سـەرەتاییەی کـە روانینـی کلاسـیک بـۆ نەتـەوە پێداگـری لەسـەر دەکات 

و دەیگێڕێتـەوە بـۆ قۆناغـە دێرینەکانـی مێـژوو.
دەرکەوتـن  سـەرەتای  مۆدێرنـەوە،  روانگـەی  لـە  واتـە  روانگەیـەوە  لـەم 
پیشەسـازی  شۆڕشـی  سـەرهەڵدانی  بـە  پەیوەسـتە  نەتـەوە  دروسـتبوونی  و 
و دەرکەوتنـی چینـی ناوەنـد یـان چینـی بـۆرژوای نیشـتیمانیەوە، کـە ئەویـش 
و  رێنیسـانس  سـەرهەڵدانی  هـاوکات  پیشەسـازیە.  شۆڕشـی  بەرهەمـی 
هـەم  وەهـاداو  بارودۆخێکـی  لـە  نیـن  بێلایـەن  سـیکیولاریزم   و  رۆشـنگەری 
کاریگـەری گۆڕانکارییەکانـی ئـەو قۆناغـە مێژوویە رۆڵی لە کۆی ئەم دەرکەوتنە 
دیـاردەو دەرکەوتنـە  لـەم  تـردا هەریەکـە  بارێکـی  بـە  بینیـووە، هـەم  نوێیانـەدا 
نوێیانـە کاریگەرییـان لەسـەر دروسـتبوونی دەوڵەتـی نوێ و بەو پێیەش لەسـەر 

هەبـووە.     نەتـەوە  بنیادنانـی 
ئاشـکرایە بنیادنانـی نەتـەوە وەکـو دەرئەنجامـی دروسـتبوونی دەوڵەتـی نوێ 
کـە ئەویـش بەرهەمـی شۆڕشـی پیشەسـازیە، پەیوەنـدی توونـدو بەهێـزی هەیـە 
بەو زەمینەوە کە شۆڕشی پیشەسازی تیادا روودەدات. واتە پێگەیشتنی بنەماو 
رەگـەزو هۆکارەکانـی روودانـی ئـەو شۆڕشـە لـە هەمـوو ئاسـتەکاندا پەیوەنـدی 
بەهێـزی هەیـە بـە سروشـتی ئـەو دەوڵەتـەوە کـە دروسـت دەبێـت. سروشـت و 
بەهێزیـی ئـەو دەوڵەتـەش کـە دروسـت دەبێـت پەیوەنـدی هەیـە بـە پرۆسێسـی 
و  مـەرج  نەتـەوە  بنیادنانـی  واتـە  نەتـەوەوە.  یـان دروسـتکردنی  نەتەوەسـازی 
پێداویسـتی خۆیـی هەیـە، ناشـێت هیـچ بنیادنانێـک لـە بۆشـایدا بگاتـە ئەنجـام.. 

بنیادنانـی نەتـەوە پێویسـتی بـە ژێرخانـە، هۆکارەکانـی گواسـتنەوە، ئامرازەکانـی 
و  هەرێـم  ئابـووری  لـە  نیشـتیمانی  ئابـووری  پەرەسـەندنی  پەیوەندیکـردن، 
ناوچەکانـەوە، میدیـای جەمـاوەری فراوانی نیشـتیمانی- نەتەوەیی، بە مەبەسـتی 
دامەزراندنی گوتارێکی سیاسی و رۆشنبیری نەتەوەیی و شانبەشانی ئەمانەش 
پێکهاتـن و دامەزراندنـی کۆمەڵگایەکـی مەدەنـی)20( لـە پێداویسـتیەکانی بنیادنانـی 
پێداویسـتیەکانی  بنەمـاو  کـە  دەبێـت  ئاشـکرا  ئـەوە  لێـرەدا  بێگومـان  نەتـەوەن. 
بنیادنانـی نەتـەوە هاوشـێوەی بنەمـاو پێداویسـتیەکانی دەوڵەتـن. ئەمـەش زیاتـر 
پاڵپشـتی ئـەو بۆچوونـە دەکات کـە دەوڵـەت نەتـەوە دروسـت دەکات و بـە بـێ 
ناشـێت  ناوەنـدە،  دامـەزراوەی چینـی  کـە  نـوێ  دامـەزراوەی دەوڵەتـی  بوونـی 
بنیادنانـی نەتـەوە بگاتـە ئەنجـام، بـە تایبەتـی لـەو روانگەیـەوە کـە بەبـێ دەوڵـەت 
ئـەوەی بـە چەمکـی کلاسـیک پێـی دەوترێت نەتـەوە، خاوەنی هیچ سـەروەرییەک 

نابێت.
بێگومـان بـەو ئەنـدازەی کـە پێداگـری لەسـەر ئـەوە دەکرێت کە رەگوڕیشـەی 
مێـژوو  و  هاوبـەش  باپیـری  بـۆ  دەگەڕێتـەوە  واتـە  رابردوودایـە،  لـە  نەتـەوە 
راسـتەوخۆ  کـە  هەیـە  بۆچوونـەش  ئـەو  هاوبـەش،  زمانـی  و  نەریـت  و  داب 
هاوبـەش  کەلتـوری  هەروەهـا  رابـردوو،  بـە  پشتبەسـتوو  تێروانینـی  هـەردوو 
و کاریگەرییەکانـی شۆڕشـی پیشەسـازیش بـۆ دروسـتبوونی نەتـەوە پێکـەوە 
لـە  یەکێـک  بنەمـای سـەرەکین،  دوو  پێکدەهێنێـت  نەتـەوە  ئـەوەی  دەبەسـتێت.. 
رابردوودایـەو یەکێـک لـە ئیسـتادایە. ئـەوەی رابردوو گەڕانەوەیـە بۆ یادەوەریی 
میـرات و کەلتـورو کەلەپـوری کـۆن، واتـە هەمـوو ئەوانـەی پێکهاتەیەکـی ئیتنیکی 
لە مێژووی خۆیدا بەرهەمی هێناون و بوونەتە رەگەزو بنەماو پایەی شوناسی 
ئـەو پێکهاتـە ئیتنیکیـە. دەشـێ لـە لایـەک جیاکردنەوەو پاراسـتنی ئـەو پێکهاتەیان 
مسـۆگەر کردبێـت، لـە لایەکـی تریشـەوە بنەمـای هەسـت بەخۆکردنـی ئێسـتاو 
ئامادەبوونـی سـادەی ئێسـتای ئـەو پێکهاتـە ئیتنیکیـە بـن. کـە ئەمە زیاتر دەشـێت 
بـۆ ئـەو پێکهاتـە ئیتنیکیانـە راسـتتربێت کـە تاکـو ئێسـتا دەوڵەتیـان نیـە، واتـە لـە 
دەرەوەی بەدەسـتهێنانی سـەروەرین. بنەمـای هەبـوو یـان ئامـادەی رانەبـردوو 
یـان ئێسـتا، بریتیـە لـە گونجانـدن یـان مامەڵەکردنـی ئەمـڕۆ، کـە ئەویـش بوونـی 
خواسـت و ویسـت و ئـارەزووە بـۆ پێکـەوە ژیـان و پێکـەوە گونجانـدن، ئەویـش 
لـە ئاسـتی یەکەمـدا لـە سـنووری ئیتنیکێکـداو، لـە ئاسـتی دووەمـدا لـە سـنووری 

زیاتـر لـە یـەک ئیتنیکـدا. هەروەهـا بوونـی ئیـرادە لە ئێسـتادا بۆ کارکردن لەسـەر 
رەگەزەکانـی رابـردوو بـە مەبەسـتی کردنیان بە بەشـێک لـە رەگەزەکانی زەمینە 
بەهـای  بەرهەمهێنانـی  نەتـەوەو  بنیادنانـی  ژێرخانـی  ئامادەکردنـی  بـۆ  سـازی 
زینـدوو تەمەندرێـژو گونجـاو و خۆگونجێـن و سـازاو بەپێـی کات و شـوێن و 
تاکێـک  بنەمایەکـی دابەشـنەبوو کـە هـەر  پێداویسـتیەکانی هـەر سـاتێک وەکـو 
وەریـان دەگرێـت و بـۆی دەبنـە رەگەزێکـی پتـەو و دابەشـنەبوو کـە کاردەکات 
تـردا  قۆناغێکـی  و  ئاسـت  لـە  ئـەوەش  کۆمەڵایتیـداو  کەسـێتی  بنیادنانـی  لـە 
لـە پرۆسێسـی بنیادنانـی نەتـەوەدا. هەروەهـا  دەبێتـە رەگەزێکـی زینـدوو کارا 
بوونـی ئیرادەیەکـی لـەم جـۆرە رۆڵ و کاریگـەری دەبێـت لـە زەمینـە سـازیدا 
بـۆ بەرهەمهێنانـی  کەلتـوری هاوبـەش، کـە ئەمـەش بنەمایەکـی پێناسـەکردنی 

نەتەوەیـە لـە روانگـەی نوێـوە.
دروسـتبوونی  و  دەرکەوتـن  نەتـەوەو  پێناسـەی  بـۆ  نـوێ  روانگـەی  بـەڵام 
نەتـەوە، نـەک هـەر بـڕوای بە پشتبەسـتن بـە رابردوو نیە لـە پێکهێنانی نەتەوەدا، 
نەتـەوە  پێناسـەی  تەنیـا  رەتدەکاتـەوەو  رابـردوو  رۆڵـی  تـەواوی  بـە  بەڵکـو 
نـاوی  بـە  نیـە  تێـزەوە شـتێک  ئـەم  لـە روانینـی  بـە مۆدێرنێتـەوەو  دەبەسـتێت 
نەتـەوەوە لەپێـش بوونـی دەوڵەتـی نوێـدا. لـەم رووەوە مارشـاڵ پیلسۆدسـکی 
دەڵێـت: ئـەوە دەوڵەتـە نەتـەوە دروسـت دەکات، نـەک نەتـەوە دەوڵـەت دروسـت 
بـکات. ئـەم بۆچوونـەش پشـتگیری ئـەو رایـەی هۆبسـباوم دەکات کـە دەڵێـت: 
پێچەوانەکـەی  بەڵکـو  ناکـەن،  دروسـت  ناسـیونالیزم  و  دەوڵـەت  نەتـەوەکان 
راسـتە، واتـە دەوڵـەت و ناسـیونالیزم نەتـەوە دروسـت دەکـەن. بێگومـان پێـش 
ئـەم بۆچوونانـەش رایەکـی هاوشـێوە هەیـە کـە رای ئێرنیسـت گیلنـەرە  لەبارەی 
پەیوەنـدی دەوڵـەت و نەتـەوەوە کـە هۆبسـباوم لـە زۆر شـوێن و بارودۆخـدا 
کـە  ناسـیونالیزمە  ئـەوە  دەڵێـت:  کـە  کردووەتـەوە  دووبـارە  بۆچوونـەی  ئـەو 
بەراسـتی نەتـەوە دەخوڵقێنێـت- خەیاڵـی دەکات- هۆبسـباوم  وشـەی دەوڵـەت 
بـۆ قسـەکەی گیلنـەر زیـاد دەکات، بـۆ ئـەوەی وا لـە قسـەکەی گیلنـەر بـکات کـە 
ئـەوە بگەیەنێـت کـە پێویسـتە ئێمـە تێبگەیـن نەتـەوەکان بنیـادە ئایدیۆلۆجیەکانـی 
دروسـتکردنی دەوڵەتن. بەدەربڕینیکی تر، رەوایەتی پشـتگیریکەر کە لە بنەمای 
لـە دەوڵەتـەوە دەردەچێـت، کارایـە بـۆ رۆشـنبیری، واتـە بـۆ  سیاسـیەوە واتـە 
نەتـەوە)2١(. لـە کاتێکـدا لـە روانگـەی کلاسـیکەوە بـۆ نەتـەوە، نەتـەوە واپێناسـە 

دەکرێـت کـە بـوون و قـەوارەی هەتاهەتایـی بـن، بـەڵام ئەگـەر سـەرنجی ئـەم 
بۆچوونانـە بدەیـن کـە نەتـەوە بـە بەرهەمـی ناسـیونالیزم و دەوڵـەت دەزانـن، 
دەردەکەوێـت کـە نەتـەوەکان نەمـرو هەتاهەتایـی نیـن، بەڵکـو دروسـت دەکرێـن 
و  و سیاسـی  ئابـوری  و  کۆمەڵایەتـی  پەرەسـەندنی  لـە  بەرهەمـی جۆرێـک  و 
کەلتوریـن. تـا ئـەو ئاسـتەی دەگەینـە بۆچوونەکـەی بێندینکـت ئەندریسـۆن کـە 
تەنانـەت  ئەندامانـی  نەتـەوەکان »کۆمەڵـی سیاسـی خەیاڵیـن« چونکـە  دەڵێـت: 
بچوکتریـن نەتـەوەش هەرگیـز زۆربـەی ئەندامانـی تـری نەتەوەکەیـان ناناسـن، 
نایانبینـن، تەنانـەت گوێیـان لـە دەنگیشـیان نابێـت، لەبەرئەوە بەخەیاڵ لە مێشـکی 

دەژیـن)22(. هاونەتەوەییەکانیـان  هەریەکەیانـدا 
بێگومـان ئـەم بۆچوونـەی سـەرەوە دەشـێت بـۆ هەریەکـە لـە ئێمـەش شـتێکی 
هەسـتپێکراو و زانـراو بێـت. بـۆ نموونـە ئێمـە وەکـو کورد کە یەکێکیـن لە نەتەوە 
بـێ دەوڵەتـەکان، تەنانـەت گرفتمـان لـە دروسـتکردنی سـنووری جیاکردنـەوەدا 
هەیـە لەگـەڵ پێکهاتـەی نەتەوەکـەی خۆمـان کـە چەندیـن هێڵـی دابەشـکردن و 
پارچـە  بـۆ  ئیتنیسـتی کوردیـدا کێشـراون  بـە چـەق و گەوهـەری  جیاکردنـەوە 
پارچـە کردنـی. کـە ئـەوەش سـەرباری بوون بە بەربەسـت لەبەردەم پرۆسێسـی 
یەکگرتنـدا، بوونەتـە هـۆی دابەشـکردن لـە قـەوارەی هەمـان پێکهاتـەی ئیتنیکیـدا، 
کـە ئـەوەش لەیەکتـر پەرتکردنـی دروسـتکردووەو سـەرئەنجام ئـەو پەرتبـوون 
و دابەشـبوونە رۆڵـی ئاشـکرای گێـڕاوە لـە زیاتـر دوورخسـتنەوەی بەشـەکانی 
هەمـان پێکهاتـەی ئیتنیکیـدا. ئـەوەش رایەڵەی پەیوەسـتبوونی مادیانـەی لە نێوان 
ئەندامانـی هەمـان پێکهاتـەدا لاواز کـردووە، کە دەرئەنجامەکەی یەکتر نەناسـینی 
زیاترو یەکتر نەبینین و تەنانەت گوێ لە یەکتر نەبوونیشـە. بۆیە لێرەوە ئەگەر 
سـەیری کـورد وەکـو نەتـەوە بکەیـن ئـەوا رەنگـە زیاتر وەکو کۆمەڵێکی سیاسـی 
خەیاڵـی ببینرێـت، کـە کـۆی ئەندامـان لـە رووبـەری خەیاڵـی یەکتـردا دەژیـن و 
بـوون و ئامادەبوونیـان هەیـەو ئـەوەش جۆرێـک لە پەیوەسـتبوون بە یەکترەوە، 
یـان جۆریـک لەسـەربەیەکبوونی بەرهەمهێنـاوە بـە تایبەتـی لـە رووی سـۆزو 

پەیوەسـتبوونی مەعنەویـەوە.
دیـارە ئـەوە جێـگای گومـان نیـە کـە شۆڕشـی پیشەسـازی بـۆ یەکەمجـار لـە 
ئەوروپـا و بەتایبەتیـش لـە بەریتانیـا دەسـتی پێکـرد، هەر بەوپێیـەش دەرکەوتنی 
چینی ناوەند، واتە بۆرژوا کە بکەری دروستکردنی دەوڵەتی نوێیە لە ئەوروپاوە 

دەسـتیپێکردووە، بەوپێیـەش دەرکەوتنـی ناسـیونالیزم و بنیادنانـی نەتـەوە بـە 
دەسـتپێدەکات..  ئەوروپـاوە  لـە  مۆدێرنێتـەوە  روانگـەی  لـە  یـان  نـوێ  چەمکـی 
روانینـی گشـتی لـە نێـو مۆدێرنیسـتەکاندا ئەوەیـە کـە نەتـەوەکان و ناسـیونالیزم 
بـۆ یەکەمجـار لـە ئەوروپـای نێـوان سـەدەی شـازدەیەم و سـەدەی هەژدەیەمـدا 
دەرکەوتـوون. کلیلـی ئـەم پەرەسـندنەش گەشـەکردن و پەرەسـندنی کۆمەڵـگای 
پیشەسازیە، کە ئەوەش بەهۆی دەرئەنجامی نایەکسانی دابەشکردنی سامانەوە 
و  یاسـادانان  خۆیـدا  لەگـەڵ  مۆدێـرن  دەوڵەتـی  هاتنـی  ئـەوە  سـەرباری  بـوو. 
رێکخسـتن و هاونیشـتیمانیبوونی هێنا. هەروەها فراوانبوونی بەرەبەرەی زمانە 
گشـتیەکان و پـەروەردەو بەرزبوونـەوەی ئاسـتی خوێنـدەواری، بەشـێوەیەکی 
هەسـتپێکراو دەرکەوتنـی کەلتـوری جەماوەریـی و هوشـیاری گشـتی نەتەوەیـی 
ئاسـانکرد)23(. ئێسـتا ئـەوەی لـە بـارەی نەتـەوەوە زیاتر پێداگری لەسـەر دەکرێت 
دوو بۆچوونـی سـەرەکیە. ئـەو بۆچوونـەی نەتـەوە دەباتـەوە بـۆ مێژوویەکـی 
کۆنتـرو دەیخاتـە پێـش شۆڕشـی پیشەسـازی و دەرکەوتنـی چینـی ناوەنـدەوە. 
واتـە ئـەو بۆچوونـەی کـە نەتـەوە لە سـەر بنەمـای رەگەزە میراتیە هاوبەشـەکان 
پێناسـە دەکات. کـە نەتـەوە وەکـو بوویەکـی ئامـادەو تەنانـەت بـێ کۆتایـی یـان 
پایەیەکـی  بنەمـاو  بـە  بەهیـچ شـێوەیەکیش سـەروەری  و  دەکات  نەمـر سـەیر 
سـەرەکی بوونـی نەتـەوە دانانێـت، کـە مەبەسـت لە سـەروەریش بوونی دەوڵەتە.
تێڕوانینـی دووەم ئەوەیـە کـە سـەرباری ئیتنیکـی جیـاوازو زمـان و مێـژووی 
جیـاواز کـە هەریەکـەش لـەو جیاوازانـە کۆمـەڵ، یـان دەسـتەو گرۆپـی خەڵـک 
بەشـدارن لەهـەر یەکـە لـەو ئیتنیـک و زمـان و مێـژوو، خـاک و داب و نەریـت 
و رابـردووەدا، بـەڵام تێڕوانینـی نـوێ بایەخێکـی ئەوتـۆ بـەو بنەمایانـە نـادات و 
دابڕانێکی تەواو لەگەڵ قۆناغی پێش شۆڕشی پیشەسازیدا دەکات و بڕوای وایە 
شـتێک نیە بەناوی نەتەوە کە لە پێش شۆڕشـی پیشەسـازیدا بوونی هەبووبێت. 
واتـە راسـت و دروسـت نەتـەوە وەکـو بەرهەمـی ئـەو شۆڕشـەو دەرکەوتنـی 
چینـی ناوەنـد سـەیر دەکات و پێیوایـە ئـەوەی نەتـەوە دروسـت دەکات دەوڵەتـی 
نوێیـە. واتـە ئـەم چەمکـە بۆچوونـە، وای دەبینێـت کـە نەتـەوە دروسـتکراوی ئـەو 
دەوڵەتەیـە کـە بەرهەمـی شۆڕشـی پیشەسـازی و دروسـتبوونی چینـی ناوەنـدە. 
هـەر لێرەوەیـە کـە لـە روانگـەی نوێـوە ئـەو گفتوگۆیـە یەکلابووەتـەوە کـە دەڵێت: 
نەتـەوە  دەوڵـەت  پێچەوانـەوە  بـە  یـان  دەکات،  دەوڵـەت دروسـت  نەتـەوە  ئایـا 

دروسـت دەکات؟ بێگومـان لـە روانگـەی نـوێ یـان مۆدێرنێتـەوە دەوڵـەت نەتەوە 
دروسـت دەکات. کەواتـە نەتـەوە چـۆن دروسـت دەبێـت؟ لـەم بارەیـەوە ئەنتۆنـی 
بـۆ دروسـتبوونی نەتـەوە  بـە کورتـی چەنـد بنەمایەکـی پێویسـت  دی سـمیس 
دیاری دەکات و دەڵێت: بۆ دروستبوونی نەتەوە دەبێت پرۆسێسی پێکهاتن یان 
گەشـەکردنی نەتەوە دەسـتپێبکات. دەبێ سـۆزو هوشـیاری سـەربەنەتەوەبوون 
یـان پەیوەسـتبوون بـە نەتـەوەوە بوونیـان هەبێـت. دەبێـت زمـان و سـیمبوڵی 
نـاوی  بـە  سیاسـی  و  کۆمەڵایەتـی  بزووتنـەوەی  دەبێـت  دروسـتببن.  نەتـەوە 
بوونـی  نەتـەوە  ئایدیۆلۆجیـای  یـان  بـڕوا  دەبێـت  هەبێـت.  بوونیـان  نەتـەوەوە 

هەبێـت، ئەویـش لەسـەر ئاسـتی گشـتی و تایبەتـی)2٤(.
بـەڵام ئێسـتا پرسـیار ئەوەیـە ئایـا ئـەم بنەمایانـەی کـە ئەنتۆنـی دی سـمیس 
وەکو بنچینەی نەتەوە دیارییان دەکات، کەی و چۆن و لە سـەر چ زەمینەیەکی 
لـە  ئابـوری و کەلتـوری و سیاسـی دروسـت دەبـن؟ بێگومـان  کۆمەڵایەتـی و 
بـارەی بوونـی ئـەم بنەمایانـەوە، لـە بەردەمـی ئـەم پرسـیارەدا رادەمێنیـن: ئایـا 
ئـەم بنەمایانـە فەراهـەم  لـە قۆناغـی پێـش بوونـی دەوڵەتـی نەتـەوەدا  دەشـێت 
ببـن یـان ئامادەبکرێـن، یـان لـە راسـتیدا ئـەم بنەمایانـە تەنیـا لـە سـایەی دەوڵەتدا 
دەسـتەبەر دەبن؟ بە تایبەتی کاتێ باسـی پرۆسێسـی پێکهاتنی نەتەوە دەکرێت، 
ئـەو ئاماژەیـە دەردەکەوێـت کـە پرۆسێسـێکی لـەم جـۆرە بەشـێکە لـە بنیادنانـی 
ئـەو  کـە  دەبێـت  ئاشـکرا  ئـەوە  بەوپێیـە  هـەر  دەوڵەتـەوە.  لایـەن  لـە  نەتـەوە 
بنەمایانـەی لەسـەرەوە باسـکران، بەشـێکن لـە بنەماکانـی بنیادنانـی نەتـەوە لـە 
روانگـەی نوێـوە کـە مەبەسـت دروسـتبوونی نەتەوەیـە لـە ئەنجامـی شۆڕشـی 

پیشەسـازی و دەرکەوتنـی چینـی ناوەنـددا.

٤١

بەشی دووەم
ناسیونالیزم و رەگو ڕیشەکانی یان بنەماو پایەکانی

سەرەتا: مەبەست لە نەسیونالیزم چیە؟ ئایا ناسیونالیزم چ پەیوەندییەکی بە 
نەتـەوەوە هەیـە؟ پەیوەنـدی ناسـیونالیزم و بـە پیشەسـازیکردن چیـە؟ پەیوەندی 
ناسـیونالیزم و مۆدێرنێتە چیە و کامیان بەرهەمهێن یان دروسـتکەری کامیانە؟ 
سـەرەتای دەرکەوتـن و سـەرهەڵدانی ناسـیونالیزم کەیـەو لـە کەیـەوە سـەری 
هەڵـداوە؟ ئەمانـە کۆمەڵێـک پرسـیارن، کە ئەم باسـە هەوڵـدەدات وەڵامی گەنجاو 
بـۆ ئـەم پرسـیارانە پێشـکەش بـکات و لـە دوای ئـەوەش هەوڵـدەدات رووناکـی 
و  کـوردی  ناسـیونالیزمی  دەربـارەی  و  ناسـیونالیزم  پێناسـەی  سـەر  بخاتـە 

دەرکەوتـن و شـێوازی کارکردنـی ئاخاوتـن بـکات.
لێکۆڵەرانـی  لایـەن  لـە  ناسـیونالیزم  پێناسـەی  چەندیـن  دەشـێ  ئاشـکرایە 
بـواری ناسـیونالیزمەوە کرابێـت، کـە بـە گشـتی لێکۆڵەرانـی ئـەو بـوارە بریتیـن 
لـە مێژوونووسـان و کۆمەڵناسـان، بەتایبەتـی کـە ئـەوە ئاشـکرایە ناسـیونالیزم  
بیرمەنـدی تایبـەت بەخۆیـی نیـە. رەنگـە راسـتیەکەش ئـەوە بێـت کە ناسـیونالیزم 
وەکو بیر ناناسـرێت، یان بە بیر دانانرێت و هەر لەو روانگەیەشـەوە بیرمەندی 
نیـە، هەرچەنـدە هەندێجـار دەربرینی وەکو »بیری ناسـیونالیزم« دەبیسـتین یان 
دەبینیـن. هـەر لێـرەوە باسـکردن لـە ناسـیونالیزم یان چەمکی ناسـیونالیزم وەکو 
»بیـر� Thought« دەکەوێتـە بـەردەم گومانـەوە. لـە راسـتیدا ناسـیونالیزم زیاتر 
وەکو ئایدیۆلۆجیا باس دەکرێت. ئەنتۆنی دی سـمیس دەڵێت: ناسـیونالیزم بیرو 
بزووتنەوەیەکـە کـە بەرژەوەندییەکانـی نەتەوەیەکی دیاریکراو وەکو دەسـتەیەک 

لە خەڵک پتەو و بەهێز دەکات)١(. لێرەدا دەردەکەویت کە ناسیونالیزم راستەوخۆ 
پەیوەندی بە نەتەوەوە هەیە، یان بە واتایەکی تر ئەو مادەیەی کە ناسیونالیزمی 
لەسـەر بەرهـەم دێـت نەتەوەیـە، ئەگەرچـی بـە بارێکـی تـردا ناسـیونالیزم نەتەوە 
دروسـت دەکات. بەهەرحـاڵ هـەر لـەم پێناسـەیەدا دەردەکەوێت کە ناسـیونالیزم 
دیـارو  ئامانجێکـی  کـە  دەکرێـت  سـەیر  بزووتنەوەیـەک  یـان  جوڵانـەوە  وەکـو 

ئاشـکرای هەیـە، کـە ئەویـش بەرژەوەندییەکانـی نەتەوەیەکە.
بەرژەوەندییەکانـی  ئایـا  سـەرهەڵبدات  پرسـیارە  ئـەو  رەنگـە  بێگومـان 
نەتەوەیـەک یـان هـەر نەتەوەیـەک چیـە؟ زۆر بـە سـادەیی بەرژەوەنـدی هـەر 
نەتەوەیـەک ئەوەیـە کـە خـۆی دەسـەڵاتدارو فەرمانـرەوای سـەر خاکـی خـۆی 
بێت. بە مانایەکی تر ناسیونالیزم ئامانجی ئەوەیە کە نەتەوە خاوەنی سەروەی 
خـۆی بێـت لەسـەر خاکـی خـۆی، کـە ئـەوەش پێش هەموو شـتێک دەبێ دەوڵەتی 
خۆماڵـی خۆیـی هەبێـت لەسـەر خاکـی خـۆی، چونکـە بـە بـێ بوونـی دەوڵـەت 
ناتوانرێـت باسـی سـەروەری بکرێـت، کـە سـەروەریش تەنیـا لـە بوونـی دەوڵەتی 
نەتـەوەدا بوونـی دەبێـت. هـەر لەسـەر ئـەم بنەمایـە دەتوانیـن بڵێیـن ناسـیونالیزم 
پشـتگیری ئـەوە دەکات و داکۆکیکـەری ئەوەیـە کـە هـەر نەتەوەیـەک خۆی خۆی 
بڕیارێکـی  هەمـوو  و  خـۆی  چارەنووسـی  بڕیاردانـی  خاوەنـی  و  بەڕێوەببـات 
پەیوەسـت بەخۆی بێت و پارێزراو بێت لە دەسـتتێوەردانی دەرەکی و نەکەوێتە 
ژێـر هەژموونـی راسـتەوخۆ و ناڕاسـتەوخۆی دەرەکیـەوە. هـەر نەتەوەیـەک لـە 
رووی سروشـتیەوە هەمـان مافـی نەتەوەکانـی تـری هەیـەو بـەو پێیـەش هیـچ 
نەتەوەیـەک بـە هیـچ بیانـوو پاسـاوێک مافـی ئـەوەی نیـە کـە دەسـەڵات بەسـەر 
نەتەوەکانـی تـردا بـکات و داگیریـان بـکات و بە ویسـتی خۆی سـەرکوتیان بکات 
و بەکاریـان بهێنێـت، چونکـە هـەر نەتەوەیـەک خـۆی بنەمـاو بنچینـەی سروشـتی 
و نموونەییـە بـۆ فەرمانڕەوایـی خـۆی وهیـچ نەتەوەیەکـی تـر نابێتـە ئـەو بنچینـە 
سروشـتیە بـۆ فەرمانڕەوایـی ئـەم. بـە مانایەکـی تـر هـەر نەتەوەیـەک خـۆی تاکە 
سـەرچاوەی دروسـت و رەوایە بۆ بەرهەمهێنان و بنیادنانی دەسـەڵاتی سیاسـی 
و بەڕێوەبەرێتـی خـۆی و لەسـەر ئـەو بنەمایـەش وەک هەمـوو نەتەوەکانـی تـر 

مافـی بەدەسـتهێنانی سـەروەرێتی خۆیـی هەیـە.
حاڵەتێکـی  ناسـیونالیزم  دەڵێـت:  ناسـیونالیزمدا  پێناسـەی  لـە  کۆهـن  هانـس 
دانیشـتوان  گـەورەی  زۆرینەیەکـی  نـاوەوەی  چوونـە  زیادکردنـی  بـۆ  زیهنیـە 

ئەندامانـی  نێـوان  لـە  پەیوەسـتبوون  بنچینـەی هەڵوێسـتی دڵسـۆزی و  لەسـەر 
کۆمەڵگەدا)2(. لێرەدا سـێ بنەمای سـەرەکی بۆ دروسـتبوونی هەر جوڵانەوە یان 
بزووتنەوەیەک باس دەکرێت. یەکەمیان بارێکی زیهنیە واتە پەیوەستە بە عەقڵ 
یان مێشـکەوەو ئەویش یان لەسـەر بنەمای سـۆزو هەڵچوون یان لەسـەربنەمای 
عەقڵ و بەئاگایی کاردەکات، کە ئەم دوو رەگەزەش هەردووکیان هەم پێویستن 
بـۆ بەرهەمهێنانـی جوڵانـەوە یـان بزووتنـەوە، هەم لە خاسـێتە دیارەکانی مرۆڤن 
و لە لایەک پەیوەسـتتن بە بنەمای بایۆلۆجی و لە لایەکی تریشـەوە پەیوەسـتن 
دیاریکردنـی  دووەم  بنەمـای  مەعنەویـەوە.  و  دەرونـی  و  عەقڵـی  بنەمـای  بـە 
ژمـارەی ئـەو کەسـانەیە لـە کۆمەڵگـەدا کـە دەچنـە چوارچێـوەی بزووتنەوەیەکـی 
وەهـاوە کـە زیاتریـن ژمـارەی ئەندامانـی کۆمەڵگای تێدایە. ئەمەش ئاسـایی ئەوە 
دەردەخات کە ناسـیونالیزم پەیوەسـتە بە کۆمەڵگاوەو لەچوارچێوەی کۆمەڵگادا 
ژمـارەی  زیاتریـن  دەشـخوازێت  و  دەکرێـت  لەبـارەوە  قسـەی  هەیـەو  بوونـی 
زیاتریـن  کـە  فاکتەرەیـە  ئـەو  بنەمـای سـییەم  بێـت.  تێـدا  ئەندامانـی کۆمەڵـگای 
ژمـارەی ئەندامانـی کۆمەڵـگا دەبڕێـت یـان دەخاتـە نـاوەوە کـە ئەویـش دڵسـۆزی 
و پەیوەسـتبوونە کـە دەشـێت بـە چەمکـی سـەربەبوون یـان ئینتیمـا ناوببرێـت. 
لێـرەوە شـتێک لەبـارەی سروشـتی ناسـیونالیزمەوە ئاشـکرا دەبێـت کـە دەشـێت 
لـە  لـە چوارچێـوەی کۆمەڵـگاو  ئامانجـدار  وەکـو بزووتنەوەیەکـی جەماوەریـی 
زەمینیەیەکـدا سـەیر بکرێـت کـە گەوهـەر یـان رەگـەزی سـەرەکی بـۆ پێکهینانـی 
ناسـیونالیزم بوونـی هەبێـت کـە ئەویـش نەتەوەیـە. بـەڵام لێـرەدا مەبەسـت ئـەوە 
نیـە کـە لـە پێـش دەرکەوتنـی ناسـیونالیزمدا نەتـەوە بوونـی هەبـووە یـان بوونـی 

هەیە.
هەروەک هانس کۆهن لە شوێنێکی تردا دەڵێت: ناسیونالیزم ئایدیۆلۆجیایەکە 
خۆتەرخانکردنـی  و  دڵسـۆزی  تیایـدا  کـە  بنچینەیـەی  ئـەو  سـەر  دەوەسـتێتە 
نەتـەوە باڵادەسـت دەبێـت بەسـەر بەرژەوەندییەکانـی  بـۆ دەوڵەتـی  تاکەکـەس 
تـری تاکەکـەس و گروپـدا)3(. لێـرەدا زیاتـر چەمکـی ناسـیونالیزم ئاشـکرا دەبێـت 
و تەنیـا وەهـا بـاس ناکرێـت کـە بیرۆکـە یـان جوڵانـەوەو بزووتنەوەیـەک بێـت، 
بەڵکـو خاسـێتی ئایدیۆلۆجیـای دەدرێتـە پـاڵ، کـە ئەویـش لـە گەوهـەردا باسـی 
ئـەو هێـزو پاڵنـەرە دەکات کـە وا لـە تاکەکـەس و گروپیش دەکات دەسـتبەرداری 
تەرخـان  خـۆی  و  ببێـت  خـۆی  گروپیەکانـی  یـان  تاکەکەسـی  بەرژەوەندییـە 

بـکات بـۆ بەرژەوەندییەکـی فراوانتـر کـە بەرژەوەنـدی دەوڵەتـی نەتەوەیـە، واتـە 
ئاسـتێکیش  گەیشـتووەتە  و  دەکات  خاوەندارێتـی  نەتـەوە  کـە  دامەزراوەیـەک 
کـە بووەتـە خاوەنـی سـەروەری چونکـە وەکـو دامـەزراوەی دەوڵەتـی نەتـەوە 
ناودەهێنرێـت. کەواتـە لێـرەدا ئـەوە ئاشـکرا دەبێـت کاتـێ خاسـێتی ئایدیۆلۆجیـا 
دەدرێتە پاڵ ناسیونالیزم مانای وایە ناسیونالیزم ئایدیۆلۆجیایەکە لە گەوهەردا 
خۆتەرخانکـردن و پەیوەسـتبوون و ئینتیمـای زیاتریـن تاکەکانـی کۆمەڵـگا بـۆ 
کارکـردن لـە پێنـاوی بەرژەوەندییەکانـی دەوڵەتی نەتەوە لەخۆیـدا کۆدەکاتەوەو 
پەیوەنـدی  مۆدێرنـەو  یـان  نـوێ  بزووتنەوەیەکـی  ناسـیونالیزم  لەخۆدەگرێـت. 
لـە سـەدەی حەڤدەیـەم و هەژدەیەمـدا  بـەو گۆڕانکارییـە گرنگانـەوە هەیـە کـە 
لـە کۆمەڵـگای ئەوروپـی و پاشـان ئەمەریکـی و دواتریـش لـە شـوێنانی تـر لـە 
پیشەسـازی  تایبەتـی شۆڕشـی  بـە  روویانـداوە،  کۆمەڵگەکانـدا  گشـتی  بنیـادی 
خەڵـک  گۆڕانکارییانـەدا  ئـەم  دەرکەوتنـی  لەگـەڵ  مۆدێرنێتـە.  دەرکەوتنـی  و 
پەیوەسـتبوون بـە زێـدی خۆیـان و بـە خاکـی نەتەوەکانیـان و بـە داب و نەریتـی 
بـاوک و باپیرانیانـەوەو بـەو دەسـەڵاتانەی کـە لەسـەر خاکـی خۆیـان هەیانبووە، 
بـە تایبەتـی نەتـەوە خـاوەن دەوڵەتـە فیودیالـی و ئیمپراتۆرێتـە ئایینیـەکان، کـە 
دیـارە لەگـەڵ دەرکەوتنـی سـادەترین سـەرەتای ناسـیونالیزمدا ئامانجـی گۆڕینی 
بەجۆرێـک  ئـەوان  بەڵکـو  نەبـووە.  خۆیانیـان  رەهایـەی  دەسـەڵاتە  جـۆرە  ئـەو 
لەگـەڵ دەرکەوتنـی ناسـیونالیزمدا هەوڵـی مانـەوەی خۆیانیـان داوەو، پـرۆژەی 
دروسـتکردنی دەسـەڵاتی نوێـی خۆیانیـان لەسـەر خاکـی خۆیـان هەبـووە، کـە 

لێکەوتووەتـەوە. نەتەوەییەکانـی  ئـەوەش درووسـتبوونی دەوڵەتـە 
هـەر لێـرەوە ناسـیونالیزم زیاتـر بـەرەو فۆرمەلەبـوون دەچێـت و هەسـتێکی 
ئەوتۆ دروست دەکات کە ببێتە مایەی جۆرێک لە دانپێدانانی گشتی و شێوەیەک 
بـە ژیانـی تـاک و کۆمـەڵ دەبەخشـێت و رۆڵـی گرنـگ و دیـاری دەردەکەوێـت و 
خـۆی وەکـو هێـز یـان جوڵانەوە یـان ئایدیۆلۆجیایەکی کاراو بزوێنەرێکی چالاک 
لـە مێـژووی نوێـدا نمایـش دەکات، کـە ئامانجـی دیـارو ئاشـکرای دروسـتکردنی 
لـە سـەروەری  نەتەوەکانـە. هەڵبـەت مەبەسـت  دەسـەڵاتی خـاوەن سـەروەری 
نەتەوەییـش دروسـتکردنی دەوڵەتـی نەتەوەیـە، چونکە وەکو پێشـتریش باسـمان 
کـرد بەبـێ بوونـی دەوڵەتـی نەتـەوە شـتێک نیـە بـە نـاوی سـەروەری نەتەوەیی.

بێندیکت ئەندرسـۆن رای وایە: ناسـیونالیزم هێزیکی سیاسـی پتەوە، بەڵام لە 

رووی فەلسـەفیەوە هـەژارە. سـەرباری ئـەوەی “ism”ی پێوەیـە، بـەڵام هەرگیـز 
زمانـەوە  لـە رووی  ئاشـکرایە  ئـەوە  بێگومـان  نەهێنـاوە)٤(.  بەرهـەم  بیرمەنـدی 
درووسـتکراوە،    National ئاوەڵنـاوی  لـە   Nationalism ناسـیونالیزم وشـەی 
ئەویـش بـە زیادکردنـی پاشـگری “�ism” کـە ئـەم پاشـگرە بـە مانـای بڕوایەکـی 
دیـار یـان پیادەکـردن یـان سیسـتێمێکی دیار یان فەلسـەفەیەک، یان سیسـتێمیکی 
فیکـری دێـت. بنچینـەی ئـەم نـاوە داڕێـژراوە ناوێکـی تـرە لـە زمانـی ئینگلیزیـدا 
ناسـیونالیزم  داڕشـتنی وشـەی  بنچینـەی  واتـە  “Nation”ە.  نـاوی  ئەویـش  کـە 
کـە دەشـێت بـە کـوردی پێـی بگوترێـت »نەتەوایەتـی« وشـەی نەتەوەیـە. ئێسـتا 
دەردەکەوێـت کـە پێـش دەرکەوتنـی یـان بوونـی وشـەی ناسـیونالیزم لـە زمانـدا 
وشـەی نەتـەوە بوونـی هەبـووە. ئەگـەر لـەم روانگـە زمانیەوە سـەیر بکرێت ئەوا 
لـە پێـش بـوون یـان دەرکەوتنـی ناسـیونالیزمدا نەتـەوە هەبووە. ئەمـە روانینێکی 
دروسـتە لـە رووی مێژوویـی و کۆمەڵناسیشـەوە، بـەڵام نەتـەوە وەکـو مـادە، 
وەکـو بوویەکـی بایۆلۆجـی کۆمەڵایەتی نەک وەکـو بوویەک یان دامەزراوەیەکی 
کۆمەڵایەتـی سیاسـی. ئـەوە ناسـیونالیزمە نەتـەوە دەگۆڕێـت بـۆ دامەزراوەیەکی 
کۆمەڵایەتـی سیاسـی و بارگاویـی دەکات بـە خواسـت و ویسـتی سیاسـی کـە 

دروسـتکردنی دەوڵەتـی نەتـەوە لوتکـەی ئـەو خواسـت و ویسـتانەیە. 
لـە فەرهەنگـی مێریـەم وێبسـتەردا بەم جۆرە پێناسـەی ناسـیونالیزم دەکرێت: 
ناسـیونالیزم بریتیـە لـە دڵسـۆزی و خۆتەرخانکـردن بـۆ نەتەوەیـەک، بەتایبەتـی 
نەتەوەیـەک  باڵابوونـی  پێشـکەوتن و  ئاسـتی  نەتەوەیـی و  دیمەنـی هوشـیاری 
بەسەر هەموو نەتەوەکانی تردا نیشان دەدات و دانانی جەختکردنی سەرەتاییە 
بـە  بەرامبـەر  نەتەوەیـە  ئـەو  بەرژەوەندییەکانـی  کەلتـورو  پتەوکردنـی  لەسـەر 
بەرژەوەندییەکانـی نەتەوەکانـی تـر یـان گروپـە نەتەوەییـە باڵاکان)5(. دیسـان لەم 
پێناسـەیەدا خاڵـی سـەرەکی خـۆ تەرخانکردنـە بـۆ بەرژەوەندییەکانـی نەتـەوە. 
واتە لێرەدا ناسـیونالیزم وەکو بابەتێکی گرنگ و تەنانەت بە گوێرەی ئەندامانی 
هەر نەتەوەیەک وەکو شـتێکی پیرۆز سـەیر دەکرێت، تا ئەو ئاسـتەی ئەندامانی 
نەتـەوە یـان کۆمەڵـگا خۆیانـی بـۆ تەرخـان دەکـەن، کـە ئـەو خـۆ تەرخانکردنـە 
جـۆرە سروشـتێکی تەسـەوفی تێـدا دەبینرێـت. واتـە چـۆن سـۆفی خـۆی تەرخان 
دەکات بـۆ شـوێنکەوتنی پرینسـیپی رێبازەکـەی و لـەو پێنـاوەدا هەمـوو کارێـک 
دەکات و واز لـە هەمـوو خواسـت و ویسـتە دنیاییـەکان دەهێنێـت بـە ئومێـدی 

ئـەوەی بـگات بـە رۆحـی بـاڵای خـوداو تیایـدا بتوێتـەوە، بەهەمـان شـێوە خـۆ 
تەرخانکردنی ئەندامانی نەتەوە بۆ بەدەستهێنان و پاراستنی بەرژەوەندییەکانی 
نەتـەوە مانـای دەسـتبەرداربوونیانە لـە بەرژەوەندیـە تایبەتەکانیـان لـە پێنـاوی 

بەرژەوەنـدی نەتـەوەدا.
و  یەکخسـتن  توانـای  ناسـیونالیزم  کـە  هۆکارانـەی  لـەو  یەکێـک  بێگومـان 
یەکپێگرتنـی نەتـەوەی هەیـە، ئـەو گیانـی خودنەویسـتیەی تاکەکەسـە لـە پێنـاوی 
کـە  دەکرێـت  ئـەوە  باسـی  پێناسـەیەدا  لـەم  دیـارە  نەتـەوەدا.  بەرژەوەنـدی 
ئەندامانـی هـەر نەتەوەیـەک هەوڵـی باڵابوونـی یـان بەرزتردانانـی نەتەوەکـەی 
خۆیـان دەدەن لـە بەرامبـەر بەرژەوەنـدی یـان لـە بەرامبـەر نەتەوەکانـی تـردا. 
ئەگـەر لـە رووکەشـدا سـەیری ئـەم رسـتەیە بکەیـن ئـەوا ئامـاژەی جۆرێـک لـە 
رەگەزپەرسـتی تێدا دەبینرێت. بەڵام لە رووی راسـتیەوە بابەتەکە بەو شـێوەیە 
نیـە کـە ئەندامانـی هـەر نەتەوەیـەک بیانەوێـت نەتەوەکـەی خۆیـان لەوانـی تـر بـە 
باشـترو تەنانەت بە پیرۆزتر لەوانی تر سـەیر بکەن، نەخێر مەبەسـتەکە ئەوەیە 
کـە بنەمـای بـەراوردی هـەر نەتەوەیـەک لەگـەڵ نەتەوەکانـی تردا ببێـت بە پاڵنەر 
بـۆ گەشـەکردن و پەرەسـەندن و پێشـکەوتنی زیاتـر بـە ئامانجـی بەرهەمهێنانـی 

زیاتـری ئـەو بنەمایانـەی کـە خزمەتـی مرۆڤایەتـی دەکـەن بـە گشـتی.
جۆن کانی پێناسەیەکی نزیک لەم پێناسانەی سەرەوە بۆ ناسیونالیزم دەکات 
و دەڵێت: ناسیونالیزم ئایدیۆلۆجیایەکە جەخت دەکاتە سەر دڵسۆزی بۆ نەتەوەو 
پەیوەسـتبوون بـە نەتـەوەوە)6(. تۆمـاس هایلانـد ئیرێکسـین دەڵێـت: ناسـیونالیزم 
جۆرێکـی لێڵـی ئایدیۆلۆجیایـە، دەشـێت لە ناوەوەو دەرەوەی سـنووری دەوڵەتدا 
دوژمنکارانـەو فراونخـواز بێـت، هەروەک دەشـێت ناسـیونالیزم وەکـو پارێزەری 
راسـتی و ئاشـتی وەکـو هێـزی یەکگرتنـی کەلتـوری لـە دەوڵەتـی نەتـەوەدا یـان 
لـە هەرێمێکـدا خزمـەت بـکات)7(. هـەروەک زۆربـەی کات ناسـیونالیزم لـە لایـەن 
خـاوەن تیۆرییانـی لیبراڵـەوە بـە ئایدیۆلۆجیایەکـی جیهانـی دادەنرێـت کـە جەخت 
دەکاتە سەر یەکسانی و مافی مرۆڤ لە چوارچێوەی فەرمانڕەواییەکەیدا)8(. لەم 
پێناسـانەی سـەرەوەو چەندیـن پێناسـەی تریشـدا دەردەکەوێـت کـە ناسـیونالیزم 
دڵسـۆزی و خۆتەرخانکردنـە لـە پێنـاوی نەتـەوەو بەرژەوەندییەکانـی نەتـەوەو 
پاراسـتنی ئـەو بەرژەوەندییانـەدا، لەگـەڵ هەوڵـی بەدەسـتهێنانی سـەروەریدا کـە 
ئەویش لە دروستکردنی دەوڵەتی نەتەوەو بنیادنانی نەتەوەدا دەستەبەر دەبێت. 

هەروەهـا دەردەکەوێـت کـە ناسـیونالیزم ئـەو ئایدیۆلۆجیایـە کـە ئامانجی یەکێتی 
و یەکبوونـی نەتـەوەی لـە خۆیـدا هەڵگرتـووە، واتـە ئایدیۆلۆجیـای دروسـتکردنی 
ئـەو  لەگـەڵ پتەوکـردن و بەهێزکردنـی  هەسـتی پێکەوەبـوون و دەسـتەجەمیە 
رەگـەزو بنەمایانـەی کـە نەتـەوە پێکدەهێنـن. یان بـە دەربڕینێکی تر ناسـیونالیزم 
ئایدیۆلۆجیـای دەوڵەتـی نەتەوەیـە کـە دەوەسـتێتە سـەر هەسـتی پێکەوەبوونـی 
خەڵـک لـە رووی ئیتنیکـی و زمـان و خـاک و نەریـت و مێـژوو ئایین و بنەماکانی 
تـری نەتـەوەوە. لـە راسـتیدا سـەرباری باسـکردنی ئاییـن یـان تێـزی مارکسـیزم 
یـان ئەنارکیـزم و رۆڵبینینیـان لـە بەرهەمهێنانـی ناسـیونالیزمدا یـان بوونیـان بـە 
پایـەی ناسـیونالیزم، ئـەوە بۆچونێکـە هەریەکەیـان بـە جۆرێـک رەتدەکرێتـەوە. 
بـە گوێـرەی ئاییـن کـە چەمکێکـی تـەواو ئومەمیـە، پەیوەسـتبوونی لەگـەڵ هـەر 
رەگوڕیشـەیەکی ئیتنیکیـدا ناگونجێـت، هـەر بۆیـە ناشـێت ببێتـە بنەمـای کاراو 
بەگشـتی  ناسـیونالیزم  تـرەوە  لایەکـی  لـە  هـەروەک  ناسـیونالیزم.  زینـدوی 
چەمکێکـی عیلمانیـە، واتـە لـە گەوهـەردا نـەک هـەر لەگـەڵ چەمکی ئایینـی ناکۆکە 
بەڵکو دژیشـە. دەشـێت لە روویەکی ترەوە باسـی ناسـیونالیزمی ئایینی بکرێت، 
بـەڵام ئـەو ناسـیونالیزمی ئایینیـە دژی دەوڵەتـی نەتەوەیـە، خـۆ ئەگـەر دەوڵەتـی 
نەتەوەیـی ئایینیشـی پێکهێنـا ئـەوا لەبـەر داخرانـی ئاییـن ئـەو دەوڵەتـە شـمولی، 
رەگەزپەرسـت، تۆتالیتـار یـان فاشـیزم دەردەچێـت. ئـەوەی ئێسـتا بـە تایبەتـی 
لـە جەنگـی دووەمـی جیهانـی بـۆ دواوە بـە نـاوی دەوڵەتـی ئایینـی بـە تایبەتـی 
بـە  دەردەکـەون،  نەتـەوە  دەوڵەتـی  وەکـو  و  دروسـتبوون  ئیسـلامی  دەوڵەتـی 
تایبەتـی دەوڵەتانـی عەرەبـی و ئێـران و تورکیـای ئێسـتا، تەنیـا لـە رووکەشـداو 
بـۆ پەردەپۆشـکردن روخسـارێکی ئایینـی بەسـەر دەوڵەتەکانیانـدا دراوە، ئەگینـا 
دەوڵەتی نەتەوەیی یان ناسـیونالیزمن و تەنانەت ناسـیونالیزمەکانیان کە دەشـیا 
بـە پشتبەسـتن بـە بنەمـای نائیتنیکـی ئاییـن بگوازرانایەتـەوە بـۆ ناسـیونالیزمی 
مەدەنـی و دەوڵەتـی فـرە ئیتنیـک و فـرە کەلتوریان بەرهەمبهێنایە، گەیشـتوونەتە 

ئاسـتی رەیسـیزم و فاشـیزم.
عەقڵـی  بـە  ئەگـەر  ناسـیونالیزم  خراپەکانـی  خاسـێتە  لـە  یەکێـک  ئاشـکرایە 
و  تەسـک  تێڕوانینـی  هەنـدێ  بەپێـی  و  ناسیونالیسـت  دەسـتەبژێری  داخـراوی 
پەیوەسـتبوونی لـە رادەبـەدەر بـە ئیتنیـک و بنەماکانـی بوونـی نەتـەوەو خـۆ بـە 
پیرۆزسـەیرکردن مامەڵـەی لەگەڵـدا بکرێـت، یـان لـە روانگەی داخـراوی ئایینەوە 

کاری پێبکرێـت، ئـەوا دەگۆڕێـت بـۆ شـۆڤێنیزم و بەرهەمهێنانـی فاشـیزمی ئیتالی 
و نازیزمی ئەڵمانی و فاشیزمی تورکی و فارسی و عەرەبی بەرهەمی پێداگری 
زۆرە لەسـەر چڕکردنـەوەی بنەماکانـی ناسـیونالیزم و ئاییـن وەکـو کەلتـوری 

داخـراو و تـاک رەهەنـد.
ئـەوەی بـە نـاوی دەوڵەتـی ناسـیونالیزمی ئایینیەوە لە رۆژهەڵاتی ناوەڕاسـت 
رووپۆشـکراون  نەتەوەیـی  دەوڵەتـی  ئـەوە  دەبینرێـت،  تـر  شـوێنی  هەنـدێ  و 
داخـراوی  بـە  ئاییـن  و  ئیتنیـک  رگـەزی  هـەردوو  و  ئایینـی  ئایدیۆلۆجیـای  بـە 
مامەڵەیان لەتەکدا کراوەو فاشـیزمی نەتەوەیی ئایینیان بەرهەمهێناوە. بەگشـتی 
دەوڵەتانـی عەرەبـی ئەگەرچـی پێشـتر هەندێکیـان ئیدیعـای عیلمانیەتیـان دەکـرد، 
بـەڵام لـە سـەرەتای دەیـەی دووەمـی سـەدەی بیسـت و یەکـەوەو لـە ئەنجامـی 
ئـەو خۆپیشـاندانانەی کـە نـاوی بەهـاری عەرەبییـان لەخۆیـان نابـوو، هەنـدێ لـە 
دەسەڵاتەکانیان گۆڕی، بەڵام لە خراپترەوە بۆ خراپترین و ئەو رووکەشە بەناو 
عیلمانیـەش نەمـاو بەتـەواوی بـوون بـە دەوڵەتـی ناسـیونالیزمی ئیتنیکـی ئایینـی، 
کـە ئاشـکرایە کۆکردنـەوەی دوو رەگـەز یـان دوو پایـەی وەکـو ئیتنیـک و ئاییـن 
پێکەوە خراپترین جۆری داخسـتن پێکدەهێنێت بە تایبەتی لەو کۆمەڵگایانەدا کە 
بـە پیشەسـازیکردن و بەشـاریبوون بـە سرووشـتی دروسـتنەبوون. لـە راسـتیدا 
ناسـیونالیزم لـە دوو سـەرچاوەوە درووسـتبووە، یەکەمیـان سـەرچاوەی خێـڵ، 
واتـە خوێـن و دەمـار کـە گەوهـەری داخـراوی ئیتنیکـن، لەگـەڵ پایـەی دووەم کە 
گەیشـتنی هەسـت و ئایدیۆلۆجیـای ناسـیونالیزمە بـەم کۆمەڵگایانـە لـە رێـگای 

داگیرکـردن و کۆڵۆنیالیزمـی رۆژئـاواوە.
بەسـەر  هەژموونکردنـی  رۆژئـاواو  کۆڵۆنیالیزمـی  گەیشـتنی  هـەروەک 
رۆژهەڵاتی ناوەڕاستدا لە مێژوویەکی درەنگتردا لەچاو گەیشتنیدا بە ئەمەریکاو 
لەسـەر سروشـتی  هەبـووە  دەوری  ئاسـیادا،  رۆژهەڵاتـی  تەنانـەت  و  ئەفریقـا 
کوردستانیشـەوە.  بـە  جوگرافیـەدا  رووبـەرە  لـەم  ناسـیونالیزم  دەرکەوتنـی 
لەبەرئـەوەی کۆڵۆنیالیسـتی ئەوروپـی زووتـر گەیشـتە ئەمەریـکا، هـەم شۆڕشـی 
پیشەسـازی لـە ئەمەریـکا زووتـر روویـداو، هـەم ناسـیونالیزمی ئەمەریکـی پێـش 
کۆڵۆنیالیزمـی  دەرکـەوت.  دروسـتبوو،  ئەفەریقایـی  و  ئاسـیایی  ناسـیونالیزمی 
بەریتانـی لـە ئاسـیادا زووتـر گەیشـتە هیند، ناسـیونالیزمی هینـدی زووتر لە چاو 

وڵاتانـی تـری ئاسـیادا گەشـەی کـرد. واتـە هۆکارێکی تری سـەرەکی دەرکەوتنی 
ناسـیونالیزمێکی نەبەکام لە ئاسـیاو ئەفریقادا رۆڵی کۆڵۆنیالیکردنی ئەم وڵاتانە 

بـوو لـە لایـەن ئەوروپـاوە. 
وەکو پێشـتر ئاماژەمان بۆ کرد، ناسـیونالیزمی ئایینی دوژمنی سەرسـەختی 
دەوڵەتی نەتەوەیە، ئەگەر ئەو دەوڵەتە نەتەوەییە بەرهەمی شۆڕشی پیشەسازی 
ئامانجـە سـەرەکیەکانی  لـە  یەکێـک  بێـت، چونکـە  ناوەنـد  و دەرکەوتنـی چینـی 
دەوڵەتـی  دروسـتبوونی  و  ناوەنـد  چینـی  دەرکەوتنـی  پیشەسـازی  شۆڕشـی 
نەتەوەییـە. لـە راسـتیدا دەرکەوتنـی کۆڵۆنیالیـزم و کۆڵۆنیالیسـت پەیوەندیەکـی 
واتـە  رۆژئـاوا.  لـە  هەیـە  نەتـەوەوە  دەوڵەتـی  دروسـتبوونی  بـە  رەتنەکـراوەی 
کۆلۆنیالیـزم دەرئەنجامـی دروسـتبوونی دەوڵەتـی نەتەوەیـە. واتـە پرۆسێسـی 
کۆڵۆنیالیزم لە دوای دەرکەوتنی دەوڵەتی نەتەوەوە دەسـت پێدەکات لە پێناوی 

فراوانکردنـی هەژمـوون و دەسـەڵات و دۆزینـەوەی سـەرچاوەی ئابووریـدا. 
ناسـیونالیزم وەکـو ئایدیۆلۆجیـای دەوڵەتـی نەتـەوە یـان وەکـو دڵسـۆزی و 
بەرژەوەندییانـە  ئـەو  دانانـی  نەتـەوەو  بەرژەوەندییەکانـی  بـۆ  خۆتەرخانکـردن 
رۆیشـتنی  لەگـەڵ  پێناسـەکرا.  تـرەوە  بەرژەوەندییەکـی  هەمـوو  سـەرووی  لـە 
و  پەرەسـەندن  مـەودای  رەهەنـدو  ناسـیونالیزمەوە،  سـەرهەڵدانی  لـە  کاتـدا 
پتەوبوونـی ناسـیونالیزم وەکـو چەمکێـک زیاتـر فـراوان بـووەو مانـای دیـارو 
ئاشـکرای وەرگرتـووە. لـەم بارەیـەوە ئەنتۆنـی دی سـمیس دەڵێـت: ناسـیونالیزم 
پرۆسێسـی پێکهاتـن یـان گەشـەکردنی نەتەوەیـە، بەهـا، یـان هوشـیاری سـەربە 
و  کۆمەڵایەتـی  بزووتنـەوەی  نەتـەوە،  سـیمبۆلیزمی  و  زمـان  بوونـە،  نەتـەوە 
سیاسـی بەنـاوی نەتـەوەوە، بیروبـاوەڕ، یـان ئایدیۆلۆجیـای نەتـەوە، لـە هەردوو 
ئاسـتی گشـتی و تایبەتیـدا دەگرێتـەوە)9(. ئەگـەر سـەرنجی ئـەم مانایانـە بدەیـن 
کـە ئەنتۆنـی دی سـمیس باسـیان دەکات، ئـەوا بەلایەنـی کەمـەوە ناسـیونالیزم 
لـە سـەدەی نۆزدەیەمـەوە ئـەم مانایانـەی وەرگرتـووە، کـە بـە ئاشـکرا دەبینرێـت 
کـۆی ماناکانـی ناسـیونالیزم پەیوەسـتن بـە نەتـەوەوە. لـە ئاسـتی یەکەمـدا وەکـو 
گرنگتریـن مانایـەک کـە ناسـیونالیزم وەریبگرێـت کـە وەکـو ئەرکـی سـەرەکی 
نەتەوەیـە.  پێکهاتنـی  دیاریکـراوە،  مۆدێرنیتـەوە  روانگـەی  لـە  ناسـیونالیزمیش 
ئەمەش ئەوە دەگەیەنێت یەکێک لە خاسێتە سەرکی و یەکەمەکانی ناسیونالیزم 

بنیادنـان و پێکهێنانـی نەتەوەیـەو بـەدوای ئەوەشـدا گەشـەپێدان و پەرەپێدانـی 
نەتـەوە دێـت. هـەروەک مانایەکـی تـری گرنـگ کـە ناسـیونالیزم وەری دەگرێـت 
ئامادەکـردن و پەرەپێدانـی ئاسـتی هوشـیاری ئەندامانـی کۆمـەڵ، یـان نەتەوەیـە 
بـۆ ئاسـتی گەیشـتن بـە دروسـتبوونی پەیوەسـتبوونی بەهێـز بـە نەتـەوەوە کـە 
ئەوەش بە سـەربەنەتەوەبوون یان ئینتیمای نەتەوەیی ناودەبرێت. ناسـیونالیزم 
وەکـو ئایدیۆلۆجیایـەک کە سـەرئەنجام ئایدیۆلۆجیایەکـی جەماوەریە، بەتەواوی 
بـارگاوی دەبێـت بـە مانـای سـەربە نەتـەوە بـوون، کـە ئـەوەش لـە ئاسـتی قوڵـدا 
نەتـەوە  بـۆ بەکردارکردنـی پرۆسێسـی سـەربە  پتـەوە  مانـای بوونـی هێزێکـی 
بـوون و گواسـتنەوەی لـە تەنیـا رایەڵەیەکـی مەعنەویـەوە بـۆ پەیوەسـتبوونێکی 
پیادەکـراوی واقیعـی بینـراو. ناسـیونالیزم هەرچـۆن جەخـت دەکاتـە سـەر زمانی 
دایـک و سـیمبوڵ یـان هێمـای نەتـەوە، لـە هەمـان کاتـدا مانـای ئـەم رەگەزانـە 
لـە خۆیـدا کۆدەکاتـەوە. هەروەهـا ناسـیونالیزم وەکـو چەمـک و وەکـو زاراوە 
مانای بزووتنەوەی کۆمەڵایەتی و سیاسـی وەردەگرێت. هەروەها لە خۆیشـیدا، 
لـە روویەکـی تـرەوە وەکـو ئایدیۆلۆژیـای بزووتنەوەیەکـی کۆمەڵایەتـی سیاسـی 
چـۆن  ناسـیونالیزم  رووەشـەوە  لـەو  هـەر  و  دەکرێـت  سـەیر  جەماوەریـی 
وەکـو ئایدیۆلۆجیـای دەوڵەتـی نەتـەوە سـەیردەکرێت، بـە هەمـان شـێوە مانـای 
دەگەیەنێـت  ئـەوە  ئەمـەش  کۆدەکاتـەوە.  لەخۆیـدا  نەتـەوەش  ئایدیۆلۆجیـای 
کـە ..ناسـیونالیزم بـە مانـا نەتەوەییـەکان و بـە بیـرو بـە مەعریفـەی نەتەوەیـی 

بارگاویـی کـراوە)١0(.
سـەرباری مەترسـی ئـەوەی کـە ناسـیونالیزم بگۆڕێـت بـۆ رەگەزپەرسـتی و 
فاشیزم، بەڵام روانینی تریش هەیە کە بە ئاراستەیەکی تەواو پێچەوانە سەیری 
ناسـیونالیزم دەکات و پێێوایـە کـە رۆڵـی گرنـگ دەبینێـت لـە بنیادنانی کۆمەڵگەی 
باش و تەنانەت کاریگەری لەسـەر رەفتاری تاکەکان دەبیت بە ئاراسـتەی باش. 
بێندینکت ئەندرسۆن لە گفتوگۆیەکیدا باسی ئەوە دەکات کە.. ئەو ناسیونالیزمی 
بـەلاوە پەسـەندە چونکـە ئـەم چەمکـە وەکـو دیـدو وەکـو ئایدۆلۆجیـا بەشـداری 
دەکات لـە پێکهێنانـی کۆمەڵگەیەکـی باشـداو وا لەخەڵـک دەکات باشـتر رەفتـار 
بکـەن چونکـە ئـەوان دەبنـە ئەنـدام لـە کۆمەڵگەیەکـدا )١١(. لێـرەدا ناڕاسـتەوخۆ و 
لە پشـتی ئەم بۆچوونەوە ئەو تێروانینە ئامادەیە کە ناسـیونالیزم رۆڵ دەبینێت 
پەیوەسـتبوونی  یـان  کـە سـەربەبوون  پێکهێنانـی کۆمەڵگـەدا، کۆمەڵگەیـەک  لـە 

تاکەکانـی بـە سیسـتێمی ئـەو کۆمەڵگەیـەوە پتـەوو بەهێزبێـت و هەڵسـوکەوتی 
ئەندامانـی کۆمەڵگـە لـە چوارچێوەیەکـی رێکخراودا بێت و بە پێی رێسـاو نەریتی 
ناسـیونالیزم وای  ئـەو کۆمەڵگایـەی  دیـارە  بێـت.  ئـەو کۆمەڵگایـە  کۆمەڵایەتـی 
لـێ بـکات ببێتـە کۆمەڵگایەکـی بـاش، کۆمەڵـگای دوای دروسـتبوونی دەوڵەتـی 
نەتەوەیە، کە ئەویش دەبێ بەلایەنی کەمەوە بووبێتە کۆمەڵگایەکی پیشەسـازی 
هاوشـانی  بووبێـت.  دروسـت  کۆمەڵگایـە  ئـەو  کەلتـوری  ئەوەشـدا  لەگـەڵ  و 
بەپیشەسـازیبوون دەبـێ بەشـاریبوون گەیشـتبێتە ئەنجـام، کـە ئەویـش لەگـەڵ 
خۆیـدا کەلتـوری کۆمەڵگـەی شـار دروسـت دەکات، کـە کەلتـوری دروسـتبوونی 
تاکەکەسـی خاوەن شوناسـە. ئەو کۆمەڵگایەی لە دوای دەرکەوتنی ناسـیونالیزم 
و بنیادنانی دەوڵەتی نەتەوەو دروستکردنی نەتەوە دەبینرێت، ئەگەر بەم شێوە 
سروشـتیە درووسـت بووبێـت، ئـەوا کۆمەڵگایەکـی خاوەن شوناسـی مەدەنیە بە 
کۆی خاسـێتەکانی کۆمەڵگای مەدەنیەوە. بۆیە بە پێویسـت دەبێت کۆمەڵگایەکی 
باش بێت و تاکەکانی دەگەنە ئاسـتێکی هوشـیاری ئەوتۆ لە رووی کۆنەسـتەوە، 
وابەسـتە دەبـن بـە نەریـت و رێسـاکانی کۆمەڵگاکەیانـەوە، کـە یاسـاو رێسـای 
کۆمەڵگایەکـی خـاوەن شوناسـە لـەو رووەوە کـە خاوەنی سـەروەری خۆیەتی و 

پارێزراوە.=== 
لە پێناسەی ناسیونالیزمدا دوو ئاراستە دەردەکەوێت، کە دیارە ناسیونالیزم 
زیاتر لە پێناسـەیەکی بۆ کراوە، بەڵام کۆی ئەو پێناسـانە دابەش دەبن لە نێوان 
دوو ئاراسـتەدا، ئاراسـتەی بابەتی و ئاراسـتەی نابابەتی، کە یەکەمیان بێلایەنی 
پێوەدیـارەو وەکـو دیاردەیـەک سـەیری ناسـیونالیزم دەکات، کـە ئـەوەش لـەو 
پێناسـانەی سـەرەوەدا دەبینرێـت، بـەڵام لەبەرامبـەر ئـەوەدا پێناسـەی نابابەتیش 
هەیـە کـە زۆر بـە خراپـی دەڕوانێتـە ناسـیونالیزم و لەباشـترین باریـدا وەکـو 
دوژمنـی  بـە  و  دەکات  سـەیری  نەتەوەیـی  کۆمۆنیزمـی  و  نازیـزم  و  فاشـیزم 
مۆرڤایەتـی دەزانێـت. واتـە لـە روانگـەی نابابتیـەوە، دەشـێت ناسـیونالیزم وەهـا 
سەیر بکرێت کە هاوبەشە لە ئایدیۆلۆجیای فاشیزم و نازیزم و لە ئایدیۆلۆجیاو 
دیـدی شـێوەکانی کۆمۆنیزمـدا کـە بەگشـتی ئەمانـە، واتـە ئـەم سـیانە فاشـیزم و 
نازیـزم و کۆمۆنیـزم دەسـەڵاتیان بەسـەر مێـژووی سـەدەی بیسـتدا کـردووەو 
بێجگـە لـەوەی کـە لـە دوو جەنگی جیهانی گەورەدا بەشـێکی زۆری مرۆڤایەتیان 
لەناوبـردووە، دیسـان لـە سـنووری دەوڵەتەکانـی خۆیشـیاندا وەکـو خراپتریـن 

شـێوەی سیسـتێمی سـتەمکار بێ پەروا مرۆڤیان کوشـتووەو مرۆڤایەتیان لەناو 
بـردووە. بەشـێک لـە توێژەرانـی بـواری کۆمەڵناسـی و مێـژوو، ناسـیونالیزم بـە 
روانگەیـەوە  لـەو  و  دەزانـن  رەگەزپەرسـت  و  فاشـی  دەوڵەتـی  ئایدیۆلۆجیـای 
لـە نموونـەی  پێیانوایـە فاشـیزم و نازیـزم و دەوڵەتـی کۆمۆنیزمـی نەتەوەیـی 

بـاڵای ناسـیونالیزمن.
بێگومـان بەگشـتی روانینـی ئەنارکیـزم بـۆ نەتـەوەو ناسـیونالیزم و دەوڵـەت 
ئەوەیە کە نەتەوەو ناسیونالیزم بەڵاو بەدبەختین بۆمرۆڤایەتی، چونکە ئاشکرایە 
ئەنارکیزم لە روانگەی ململانێی چینە کۆمەڵایەتیەکانەوە سـەیری دنیا دەکات و 
بڕوای بە ململانێ و جیاوازی ئیتنیکی نیەو وەکو دروسـتکراوی دەسـتەو چینی 
دەسەڵات و دەوڵەت سەیری دەکات، بۆ درێژەدان بە ستەمکاری. واتە ئەنارکیزم 
وایدەبینێـت کـە نەتـەوە بوونێکـی راسـتەقینە یـان واقیعـی نیـەو دروسـتکراوی 
خەیاڵـە و ئـەوەی بوونـی راسـتەقینەو واقیعـی هەیـە چینـە کۆمەڵایەتیەکانـن و 
هـەر لەبـەر ئـەوەش ململانێـی راسـتەقینەو خەباتـی راسـتەقینەش بـە روانینـی 
ئـەو ململانـێ و خەباتـی چینایەتیـە نـەک نەتەوایەتـی. ئـەوەش لەبـەر هۆکارێکـی 
زۆر سـادە کـە پێیانوایـە لەنـاو پێکهاتـە کۆمەڵایەتیـە فـرە چینایەتیەکانـدا شـتێک 
نیـە پێـی بگوترێـت بەژەوەنـدی هاوبـەش، چونکـە ناشـێت بەرژەوەنـدی هاوبەش 
لـە نێـوان کرێـکارو بـۆرژوا، لـە نێـوان هێـزی کارو خاوەنـی کاردا هەبێـت، بەڵكـو 
بەرژەوەنـدی هاوبـەش لـە نێـوان ئەندامانی چینێکی کۆمەڵایەتیدا هەیەو هەر ئەو 
بەرژەوەندییانـەش یەکێتـی چینایەتـی دروسـت دەکـەن. بـەڵام پێکهاتـەی نەتـەوە 
کـە لـە چینـی جیـاواز پێکهاتـووە نـەک بەرژەوەنـدی هاوبـەش لـە نێوانیانـدا نیـە، 
بەڵکـو بەرژەوەندییەکانیشـیان دژی یەکتـرە. هەربۆیـە هەرگیـز یەکێتی نەتەوەیی 
دروسـت نابێـت، چونکـە لەنـاو ئـەو پێکهاتەیەدا هەر چینێکـی کۆمەڵایەتی بەدوای 
بەرژەوەندییەکانی خۆیەوەیە. هەر لێرەوە بە بۆچوونی ئەنارکیزم ئەو دروشم، 
یان ئەرکە سـەرەکیەی کە ناسـیونالیزم دەبێ بیگرێتە ئەسـتۆ و دروسـتی بکات 
کە یەکێتی نەتەوەییە، بێجگە لە خەیاڵ هیچی تر نیە. بۆیە ئەنارکیزم وایدەبینێت 
کـە ناسـیونالیزم بێجگـە لـە وێرانـکاری هیچـی تـری بـۆ مرۆڤایەتـی نەهێنـاوە. بـۆ 
دەرخسـتنی روانینی دژە ناسـیونالیزم، ئەلبێرت ئەنیشـتاین دەڵێت: ناسـیونالیزم 
نەخۆشـی ئیفلیجیە، سـورێژەیە بۆ مرۆڤایەتی. هەروەها بێرتراند رەسـڵ دەڵێت: 
لـە  کـوژران  بـۆ  یـان  کوشـتن  بـۆ  ئامادەبوونـە  (ناسـیونالیزم)  نیشـتیمانیبوون 

پێنـاوی ئامانـج یـان هـۆکاری پڕوپووچـدا. دان فرێـد دەڵیـت: ناسـیونالیزم وەکـو 
ئەلکحـول- خواردنـەوە- وایـە، سـەرەتا مەسـتت دەکات، پاشـان کوێـرت دەکات، 
لـە کۆتایـدا دەتکوژێـت)١2(. ئەمـەی سـەرەوە تێڕوانینـی دژە بـۆ ناسـیونالیزم، کـە 
ئێمـە بـە تیڕوانیـن یـان ئاراسـتەی نابابەتـی ناومـان بـرد. راسـتە ناسـیونالیزم 
وەکـو دیاردەیەکـی بەهێـز لـە سـەدەی هەژدەیەمـەوە دەرکەوتـووە، بـەڵام هـەم 
رێگـری هەبـووەو هـەم خۆیشـی ئەگـەر بـە وریایـی مامەڵـەی لەگەڵـدا نەکرێـت 
دەبێتە دیاردەیەکی دزێو و ناشـیرین و سیسـتێمی فاشـیزم و تۆتالیتار بەرهەم 

دێنێت.   
لەخۆیـی  ناسـیونالیزم  کـە  دەکات  شـێوازانە  لـەو  بـاس  هێـرن  جۆناسـان 
لەنـاو  ئـەو شـێوازانەش  دەگرێـت و ناسـیونالیزمیان پـێ دەناسـرێتەوەو کـۆی 
پرۆسێسـی گەشـەکردنی ناسـیونالیزم و کارکردنـی ناسـیونالیزمدا بـۆ گەیشـتن 
بە ئامانجی سـەرەکی پێکدێن و پەرەدەسـەنن. ئەوانیش بریتین لە: هەسـتکردن، 
شـوناس، ئایدیۆلۆجیـا، بزووتنـەوەی کۆمەڵایەتـی و پرۆسێسـی مێژوویـی، کـە 
ئەمانـە هـاوکات روودەدەن)١3(. بێگومـان ئـەو شـێوازانەی هێـرن باسـیان دەکات 
دابڕاونین لە کۆمەڵگاو لە راسـتیدا پەیوەسـتن بە شـێوەی گەشـەو پەرەسـەندنی 
کۆمەڵایەتیـەوە لـە هـەر کۆمەڵگایەکـدا، یـان لـە چوارچێـوەی هـەر پێکهاتەیەکـی 
ئیتنیکـی یـان نەتەوەییـدا. هێـرن »هەسـتکردن«ی لـە یەکەمـدا دانـاوە، ئـەوەش 
ناسـیونالیزمە.  دەرکەوتنـی  بـەرەو  یـان  دەرکەوتـن  پرۆسێسـی  دەسـتپێکی 
هەسـتکردنی هـەر گروپێکـی کۆمەڵایەتـی بەخـۆی و بـە دەوروبـەری، کە ئەوەش 
لـە  شـوناس  پرسـی  شوناسـە.  پرسـی  کـە  دەڕوات  دووەم  شـێوازی  بـەرەو 
سـادەترین شـێوەیدا، پرسـیارکردنە دەرباری خۆ، کە ئەویش لەوەدا بەرجەسـتە 
دەبێـت کـە »مـن کێـم، ئێمـە کێیـن، تـۆ کێیـی، ئێـوە کێـن، ئەویتـر کێیـە، ئەوانـی تـر 
کێـن؟ تـۆ و ئیـوە و ئـەو و ئەوانـی تـر پەیوەندیتـان بـە مـن یان بـە ئیمەوە چیە؟« 
کـە ئاشـکرایە بنەمـای سـەرەکی بـۆ دیاریکردنی شـوناس جیاوازیـە. ئەمەش ئەو 
قۆناغەیـە کـە تیایـدا هـەر گـروپ و پێکهاتەیەکـی ئیتنیکـی یـان کۆمەڵایەتـی لـە 

پرۆسێسـی بـەرەو پێکهاتنـدا ئـەم پرسـیارانە لـە خۆیـی دەکات.
 ناسـیونالیزم کاتـێ دەگاتـە شـێوازی گـەڕان بـە داوی شوناسـدا، مانـای وایـە 
لـە قۆناغـی تەنیـا هەسـتکردن تێپەڕیـووەو بـەرەو قۆناغـی هوشـیاری دەچێـت، 
ئایدیۆلۆجیایەکـی  وەکـو  ناسـیونالیزم  پێکدێـت.  ئایدیۆلۆجیـا  لەوێشـەوە  کـە 

جەماوەریی کە لەسەر بنەمای هەستکردن و هوشیاری و بەئاگابوون لەوەی کە 
ویسـتەکانی نەتەوە چین و چۆن بە ئاراسـتەی گەیشـتن بەو ویسـتانە دەجوڵێت، 
پێکدێـت. گەیشـتنی ناسـیونالیزم بـەم ئاسـتە لەسـەر ئاسـتی کۆمەڵـگا یـان نەتەوە 
بنەماکانـی یەکبـوون نەخـش دەکات و شـێوەی لەیەکتـر نزیکبوونـەوەی تاکـەکان 
و هەسـتکردن بـە بوونـی یـەک بەرژەوەنـدی دەردەکەوێـت، کـە بەرژەوەنـدی 
هەموویانـە، واتـە بەرژەوەنـدی نەتـەوە. لـەم دۆخـەدا بەرژەوەنـدی نەتـەوە لـە 
ئامانجـی  کۆدەبنـەوەو  بەرژەوەندیـە  ئـەو  دەوری  لـە  هەمـوو  و  دەبێـت  دایـک 
کۆمەڵایەتـی  رێکخسـتنی  لـە  جۆرێـک  هاوبەشـە  بەژەوەندیـە  ئـەو  پاراسـتنی 
دروسـت دەکات، کـە لەگـەڵ رۆیشـتنی کاتدا دەبێتـە بزووتنەوەیەکی کۆمەڵایەتی 
دەوڵەتـی  دروسـتکردنی  کـە  دەردەکەوێـت،  سـەرکی  ئامانجـی  و  سیاسـی 
نەتەوەیـە. دروسـتکردنی دەوڵەتـی نەتـەوەش بـە مانـای قۆناغێـک دێـت کـە تیایدا 
پرۆسێسـی بنیادنابـی نەتـەوە دەسـتپێدەکات کـە پرۆسێسـێکی مێژووییـە و بـە 
گوێـرەی هـەر نەتەوەیەکیـش گرنگتریـن قۆناغـە چونکـە قۆناغـی دروسـتبوون و 
بنیادنانـە. راسـتە لـە رووکەشـدا جۆرێـک لـە ریزبەنـدی لـەم چۆنێتی گەشـەکردن 
و شـێوازوەرگرتنەی ناسـیونالیزمدا هەیـە، بـەڵام لـە راسـتیدا کـۆی شـێوەکان 
بەنـاو یەکتـردا چـوون و لـە رووی روودانیشـیانەوە وادەردەکەوێـت هـاوکات 

رووبـدەن.  

رەگوڕیشەی ناسیونالیزم:
بێگومـان گفتوگـۆی ئـەوەی کـە ئایـا نەتـەوە ناسـیونالیزم بەرهـەم دەهێنێـت 
و دروسـتی دەکات، یـان ناسـیونالیزم نەتـەوە دروسـت دەکات بابەتێکـە هەتاکـو 
ئێستا توێژەرانی مێژوویی و کۆمەڵناسی ئەو بوارەی کردووەتە دوو سەنگەرو 
هەیـە.  بابەتـە  ئـەو  بـۆ  خۆیـان  تایبەتـی  لێکدانـەوەی  و  بۆچـوون  هەریەکـەش 
دیـارە کاتێـک باسـی رەگوڕیشـەی ناسـیونالیزم دەکەیـن، رووبـەڕووی جیاوازی 
ئاراسـتەیەک  هـەر  دەبینـەوە.  ئاراسـتەیە  دوو  ئـەو  روانینـی  نێـوان  ئاشـکرایی 
لەسـەر بنەمای روانینی خۆیی و ئەو کەرەسـتانەی کە کاری لەسـەر دەکات بۆ 
سـەلماندنی بۆچوونی خۆی، ناڕاسـتەوخۆ باسـی رەگوڕیشـەی ناسـیونالیزم بە 
پێی ئەو ئاراستەی بڕوای پێیەتی دەکات. بەڵام دەبێ بزانین بنەماکانی نەتەوەو 
رەگوڕیشـەی ناسـیونالیزم بـۆ هـەر یەکێـک لـەو دوو ئاراسـتەیە بنەمـای مـادی 

و بەرجەسـتەن. ئـەوەش وا دەکات هـەر ئاراسـتەیەک بتوانێـت بەڵگـەی بابەتـی 
بـۆ سـەلماندنی بۆچوونـی خـۆی بهێنێتـەوە. ئەمە سـەرباری جیـاوازی بۆچوونی 
و  یەکتربڕیـن  ناسـیونالیزمدا،  رەگوڕیشـەی  باسـکردنی  لـە  ئاراسـتەیەک  هـەر 
تیکەڵاویـش لـە بۆجوونیانـدا سـەبارەت بـە شوناسـی نەتەوەیـی دروسـت دەبێت. 
بـەڵام ئەمـە هەرگیـز ئـەوە ناگەیەنێـت کـە جیـاوازی لـە نێـوان ناسـیونالیزم و 
و  نەتەوەییبـوون  نەتـەوەو  و  نەتەوەیـی  شوناسـی  یـان  نەتەوەیـی،  شوناسـی 
ئایدیۆلۆجیـای نەتەوەیـدا نیـە. راسـتە سـنووری نێـوان ئـەم چەمکانـە زۆر پتـەو 
و بەهێزنیـن، بـەڵام سـنوورگەلێکن کـە دەتوانـن ئەرکـی جیاکردنـەوەی پێناسـەو 

گەوهـەرو رەهەنـدی نێوانیـان ببینـن.
شوناسـی  و  نەتـەوەکان  کـە:  دەکـرد  ئـەوەی  گفتوگـۆی  گیلنـەر  ئێرنیسـت 
نەتەوەیـی و ناسـیونالیزم بەرهەمـی مۆدێرنێتـەن)١٤(. هـەروەک مۆدێرنیسـتەکان 
وای دادەنیـن کـە نەتـەوە لـە گەوهـەردا دیاردەیەکـی سیاسـیە)١5(. هانـس کۆهـن 
و ئیلیـا خـەدوری ناسـیونالیزم وەکـو ئایدیۆلۆجیایەکـی سیاسـی پێناسـە دەکـەن 
ئـەم  لـە هێنانـەوەی  لـە سـەدەی نۆزدەیەمـدا دەرکەوتـووە)١6(. مەبەسـتمان  کـە 
وتانـە کـە پێداگـری لەسـەر رۆڵـی مۆدێرنێتـە لەسـەر دەرکەوتنـی ناسـیونالیزم 
لـە  ئـەوە بکەیـن  بـۆ  ئامـاژە  بـەو مەبەسـتەیە کـە  و پێکهاتنـی نەتـەوە دەکـەن، 
دێرینـی  رەگوڕیشـەیەکی  ناسـیونالیزم  نەتـەوەو  ئاراسـتەیەوە  ئـەم  روانگـەی 
نیـەوە بەرهەمـی دوای شۆڕشـی پیشەسـازین. ئـەم بۆچوونـەش تـەواو ناکۆکـە 
لەگـەڵ بۆچوونـی نەریتخوازەکانـدا، کـە ئـەوان مێـژووی نەتـەوە زۆر بـە کـۆن 
دەزانـن و هـاوکات نەتـەوە بـە یەکـەم و ناسـیونالیزم و دەوڵەتـی نەتەوەیـی بـە 
دووەم دادەنێـن.. نەریتیـەکان بڕوایـان وایـە ناسـیونالیزم زۆر پێش دەرکەوتن و 
هاتنـی مۆدێرنێتـە دەرکەوتـووەو شـێوەی خۆیی وەرگرتـووە)١7(. ئەم بۆچوونەی 
نەریتیەکانیـش پەیوەنـدی بـە گەوهـەری تێڕوانینـی ئەوانـەوە هەیـە بـۆ بوونـی 
نەتـەوە، کـە پێیـان وایـە نەتـەوە مێژوویەکـی دێرینتـری هەیـە لەچـاو شۆڕشـی 
پیشەسـازی و دروسـتبوونی دەوڵەتی نەتەودا.. لای زۆربەی ناسیونالیسـتەکان، 
نەتـەوەکان ئـەو رێکخـراوە سروشـتیانەن، کـە بـە سروشـتی و زۆر لـە پێـش 
دروسـتبوونی دەوڵەتـەوە هـەن)١8(. لێـرەوە تـەواو ئاشـکرا دەبێت کـە رووبەرێکی 
فـراون لـە نێـوان تێڕوانینـی نەریتیەکان و مۆدێرنیسـتەکاندا هەیـە بۆ دەرکەوتنی 
نەتەوەو ناسـیونالیزم. بەوپێیەش وەکو لەسـەرەوەش ئاماژەمان بۆ کرد دەشـێ 

رەگوڕیشـەی  یـان  سـەرچاوە،  لـە  بـاس  ئاراسـتەیەکیانەوە  هـەر  روانگـەی  لـە 
ناسـیونالیزم بکرێـت.

دایڤـد هیـوم گفتوگـۆی ئـەوەی دەکـرد کـە کەسـێتی نەتەوەیـەک- بـەو پێیـە 
ناسیونالیزمەکەیشـی- تەنیا وەسـتاوەتە سـەر فاکتەرە رەفتاری و کۆمەڵایەتیە- 
سیاسـیەکان و هەروەهـا هەنـدێ بنەمـای تـری کـردووە بە پاشـخان بۆ خاسـێتی 
نەتەوەیـی- ناسـیونالیزم- وەکـو زمانـی هاوبـەش و ئایینـی هاوبـەش و نەریتـی 
کەلتوری و ژێردەستەیی و بوونی یەک حکومەت)١9(. دایڤد هیوم باس لەو بنەما 
هاوبەشـانە دەکات کە لە روانگەی نەریتیەکانەوە وەکو بنەما یان رەگوڕیشـەی 
نەتـەوەو ناسـیونالیزم دادەنرێـن. ئـەو بایـەخ بـە فاکتـەرە رەفتارییـەکان دەدات و 
تـا ئەندازەیـەک شـۆڕدەبێتەوە بـۆ قوڵایـی بنیادی کەسـێتی و ئەوەش دەبەسـتێت 
بـە ئـەو زەمینـە جوگرافیـەوە کە هەر پێکهاتەیەکی تێدا دەژی و رۆڵی جوگرافیاو 
کـەش و هـەواش لەسـەر تاکەکـەس و گروپەکانیـش بەهێنـد وەردەگرێـت. ئـەو 
بـاس لـەوە دەکات کـە خەڵکـی باشـوری ئەوروپـا بـە تایبەتـی ئیسـپانیا و ئیتالیـا 
ژیرتـرن لەچـاو خەڵکـی باکـوری ئـەو کیشـوەرەدا، کـە ئـاو وهەوایەکـی سـاردی 
پێیوایـە خەڵکـی  ئـەو  و خەماویـە.  تەمومـژاوی  و  لێهەڵنایـەت  هەتـاوی  هەیـەو 
باشـور چالاکترن و ئارەزووی زیاتریان بۆ شەروشـۆڕ هەیەو سـەرئەنجام ئەو 
چالاکـی و جوڵەیـە رۆڵیـان دەبێـت لە زەمینەسـازیدا بـۆ نزیکبوونەوەو یەکگرتنی 

زیاتـر، کـە ئـەوەش وەکـو بنەمایەکـی نەتـەوەو ناسـیونالیزم سـەیر دەکرێت. 
ئاراسـتەی نەریتیـەکان زیاتـر پێداگـری لەسـەر بوونـی نەتـەوەو بـەو پێیـەش 
سـەرهەڵدانی ناسـیونالیزم دەکەنەوە لە پێش شۆڕشـی پیشەسـازیداو لەوێشەوە 
دەیانەوێـت بیسـەلمێنن ئـەو بۆچوونـەی مۆدێرنیسـتەکان راسـت نیـە کـە پێیوایـە 
نەتـەوەو ناسـیونالیزم بەرهەمـی مۆدێرنێتـەن. نەریتیـەکان پێیان وایـە کە نەتەوە 
وەرگرتـووەو  خۆیـی  تایبەتـی  شـێوازی  پێکهاتـووەو  زووتـردا  قۆناغێکـی  لـە 
بووەتە دامەزراوەیەک یان کۆمەڵگایەکی سیاسـی کەلتوری. بۆ سـەلماندنی ئەم 
بۆچوونـەش ئامـاژە بـۆ کۆمەڵـگای ئینگلیـزی و سـویدی و فەڕەنسـی و هۆڵەندی 
ئینگلیـز  ئەندریـان هاسـتینگ دەڵێـت:  ئینگلیزیـەوە  لەبـارەی کۆمەڵـگای  دەکـەن. 
هەسـتی  کـە  دەنوێنێـت  نەتـەوە  دەوڵەتـی  نەتـەوەو  لـە  بنچینەیـی  نموونەیەکـی 
یەکێتی نەتەوەیی تیایدا لە کۆتایی سەدەی دەیەمەوە دەرکەوتووە)20(. ئاشکرایە 
کە سـەرەتای شۆڕشـی پیشەسـازی لە بەریتانیا دەسـتیپێکرد و هەر بەوپێێەش 

لـە روانگـەی مۆدێرنیسـتەکانەوە دەوڵەتـی نەتـەوە لـەو وڵاتـە لـە پێـش شـوێنانی 
ترەوە دروسـتبووەو نەتەوەو ناسـیونالیزمیش ئەگەر وەکو بەرهەمی شۆڕشـی 
پیشەسـازی سـەیربکرێن، ئـەوا دیسـان سـەرەتای دەرکەوتنیـان دەگەڕێتـەوە بـۆ 
بەریتانیـا. لەپـاڵ ئـەم بۆچوونـەدا لێکدانـەوەی لەوجـۆرەش دەکرێـت گوایـە لـە 
سیسـتێمی فیودیالـی و لـە چوارچێـوەی ئیمپراتۆرێتـە خێڵایەتـی و ئایینەکانیشـدا 
کە خاسێتی دەوڵەتیان هەبووە، بە جۆرێک نەتەوەو دەوڵەتی نەتەوەش دەشێت 
ببینرێـن، واتـە نەتـەوەو دەوڵەتـی نەتـەوە بـەو پێیـە دەگەڕێنەوە بـۆ قۆناغی پێش 

شۆڕشـی پیشەسـازی. 
لەسـەر  دیـار  ئـەم بۆچوونـەی سـەرەوە، رسـتەیەکی  بنەمـای  لەسـەر  هـەر 
زمانی ناسیونالیسـتانەوە بەردەوام دەبیسـترێت کە دەڵێت: هەسـتی نەتەوایەتی- 
مرۆڤایەتیـەوە.  مێـژووی  نـاو  رۆدەچێتـە  بەقوڵـی  رەگوڕیشـەی  ناسـیونالیزم- 
ئەمـەش بـەو مانایـە دێـت کـە گوایـە نەتـەوەو ناسـیونالیزم مێژوویەکـی کۆنیـان 
هەیـە.. گـەڕان بـە دوای دەسـەڵات و سـامان و هەژموونـدا ئـارەزووی مرۆڤـە، 
بناغـەی  و  مـرۆڤ  بۆماوەیی-جێنەتیکـی-  پێکهاتنـی  لـە  بەشـێک  زیاتـر  کـە 
ناسیونالیزم پێکدەهێنێت کە لە مێژووی دوورو درێژی مرۆڤایەتیدا پێکهاتووەو 
بـە  بابەتـی نەتـەوەو ناسـیونالیزم پەیوەسـت دەکرێـت  لێـرەدا  دەرکەوتـووە)2١(. 
و  سـەیردەکرێت  مـرۆڤ  خۆڕسـکی  خاسـێتی  وەکـو  یـان  بۆمـاوەوە،  بنەمـای 
بـەلای ئـەو بۆچوونـەدا دەچێـت کـە مەسـەلەی نەتـەوەو هەسـتی نەتەوایەتـی و 
ناسـیونالیزم پەیوەنـدی بـە هیـچ قۆناغێکـی مێژووییـەوە نیـە، بەڵکـو دیاردەیەکـە 
لێـی  مـرۆڤ  دیـاری  خاسـێتی  وەکـو  هەیـەو  مرۆڤـەوە  بوونـی  بـە  پەیوەنـدی 
دەڕوانرێـت. باسـکردنی نەتـەوەو ناسـیونالیزم و گێرانەوەیـان بـۆ مێژوویەکـی 
کۆنتـر لـەوەی مۆدێرنیسـتەکان دیـاری دەکـەن، زیاتـر پشـت بـە هەنـدێ بنەمـا 
دەبەسـتێت کـە وەکـو رەگوڕیشـەی ناسـیونالیزم سـەیر دەکرێـن کـە بریتیـن لـە:
یەکـەم: کەلتـورو نەریتـی هاوبـەش، مەبەسـت لـە کەلتـور کـۆی خاسـێتەکانی 
مێـژوودا  درێـژەی  لـە  کـە  ئیتنیکیـە  پێکهاتەیەکـی  یـان  خەڵـک،  لـە  گروپێـک 
بەدەسـتیانهێناوەو رووبـەری مـادی و مەعنـەوی دەگرێتـەوە، لەوانـەش زمـان، 
نەریـت،  فۆلکلـۆر،  مۆسـیقا،  گۆرانـی،  ئـەدەب،  فەلسـەفە،  بیروبـاوەر،  ئاییـن، 
بالـۆرەو  و  بەیـت  چیـرۆک،  و  ئەفسـانە  کەلەپـور،  و  میـرات  ژیـان،  شـێوازی 
سـرووتی کۆمەڵایەتـی بـۆ هـەردوو بـاری ئاسـودەیی و خەمبـاری و شارسـتانی 

و کـۆی بەرهەمەکانـی تـری هـەر پێکهاتەیـەک. ئـەم رەگەزانـە رووبەرێکی فراون 
لـە بوونـی هـەر پێکهاتـەو کۆمەڵگایـەک داگیردەکـەن و هـەم بەرهەمـی کۆمەڵـگان 
هەم دەبنە پایەی بەهێز بۆ بوون و خۆنمایشـکردن و ناسـاندن و پێناسـەکردنی 
هـەر پێکهاتـەو گروپێـک. کاتـێ دەگوترێـت کەلتـوری هاوبـەش، مەبەسـت لە کۆی 
ئـەو رەگەزانەیـە کـە لەسـەرەوە ناویانهێنـراو تایبەتـن بـە ئیتنیکێکـی تایبـەت یـان 
پێکهاتەیەکـی کۆمەڵایەتـی تایبـەت. رەگەزەکانـی کەلتـور ئـەو خاسـێتانەیان هەیـە 
کە ئەو پێکهاتەیە بەرهەمیان دەهێنێت و بە کۆی خاسێتە ئەنتۆلۆجیەکانی خۆی 
بارگاویـان دەکات. هـەر لەبەرئەوەشـە کـە کەلتـور وەکـو بنەمایەکـی سـەرەکی 
دیاریکردنی شـوناس سـەیردەکرێت و پشـتی پێدەبەسـترێت. کەلتور ئاسـایی لە 
هەر کۆمەڵگایەکدا بڕوای هاوبەش و شـێوازو رێگای هاوبەشـی ژیان دروسـت 
دەکات و رێککەوتـن و رێکخسـتنێکی گشـتی ژیـان لـە نێـوان کـۆی ئەندامانـی 
ئـەو پێکهاتـە یـان کۆمەڵگەیـەدا دروسـت دەکات. کەلتـور بەرهەمـی مەعنـەوی و 
مـادی ژیانـی کۆمەڵگایـە و لەگـەڵ رۆیشـتنی کات و کارلێکـی کۆمەڵایەتـی نێـوان 

تاکەکانـی هـەر پێکهاتەیەکـدا بەرهـەم دێـت. 
ئێمـە باسـکردن لـە ئاییـن و زمـان و هەنـدێ لـەو رەگەزانـەی تـری کەلتـور 
جیادەکەینـەوەو سـەربەخۆ لێیـان دەدوێیـن، چونکـە سـەرباری ئـەوەی کـە کـۆی 
ئـەو رەگەزانـە رۆڵـی دیـار دەبینن لە گەشـەپێدان و پەرەسـەندنی ناسـیونالیزمدا، 
نەتـەوەو  پایـەی سـەرەکی  یـان دوو  بنەمـا،  ئاییـن وەکـو دوو  بـەڵام زمـان و 
ناسـیونالیزم سـەیردەکرێن. کەلتـورو نەریتی هاوبەشـی کۆمەڵـگا وەکو ئاماژەی 
بۆ کرا زۆر رەگەز لەخۆدەگرن، بە تایبەتی بواری ئەفسانەو حیکایەت و خەیاڵی 
مێژوویـی، کـە لـەم بوارانـەدا زۆربـەی کات رابردوویەکـی گـەش و پـڕ لە بەها لە 
رێگای دروستکردنی ئەفسانەی هاوبەشەوە بۆ ئەو پێکهاتەیە دروست دەکرێت. 
کـە پاڵەوانـی ئەفسـانەیی و ئەفسـانەی مێژوویـی و کۆمەڵایەتـی لەخۆدەگرێـت. 
ئایـا ئـەو جـۆرە پاڵەوانـە ئەفسـانەییانە لـە رابـردووی کوردیـدا تۆمارکـراون و 
خاسـیتی خەیاڵیـان وەرگرتبێـت؟ ئایـا کاریگـەری هێمـای ئەفسـانەیی و پاڵەوانـی 
هەیـە؟  هەبـووە  ناسـیونالیزم  وەکـو  نەتـەوەو  وەکـو  کـورد  لەسـەر  نموونەیـی 
ئایـا پاڵـەوان یـان هێمـای ئەفسـانەیی کـوردی توانیوێتـی لەسـەر زەمینـەی واقیـع 
پاڵـەوان و هێمـا بێـت، یـان تەنیـا لـە خەیاڵـدا دروسـتکراون؟ ئایـا ئەگـەر هێمـای 
ئەفسـانەیی لەوجـۆرە لـە رابـردووی کـورددا هـەن بۆچـی خاسـێتی کاریزمییـان 

وەرنەگرتـووەو نەیانتوانیـووە ببنـە هێمـای نەتەوەیـی و لـە رووی مەعنەویـەوە 
کـورد پشـتیان پێببەسـتێت؟

بدەیـن.  کـوردی  ئەفسـانەیی  هێمایەکـی  چەنـد  سـەرنجی  بـا  نموونـە  بـۆ 
بـە  کـە  بکەیـن،  ئەیوبـی  ئاسـنگەرو سـەلاحەدینی  بـا سـەیری کەسـێتی کاوەی 
ئاسـتی جیـاواز وەکـو هێمـای ئەفسـانەیی لـە رابـردووی کـورددا سـەیر دەکرێـن. 
یەکەمیـان کـە گوایـە لاوێکـی کـورد بـووەو دژی پاشـایەکی خوێنڕێـژ راپەڕیووە، 
لـە کۆنەسـتی کۆمەڵایەتـی کوردیـدا رووبەرێکـی فراوانـی داگیرکـردووەو وەکـو 
هێمـای ئازایەتـی و بەرخـوردان و قوربانیـدان سـەیردەکرێت و نـەورۆزو هێمای 
ئاگریـش پەیوەسـت دەکرێـن بـەوەوە. بـەڵام بۆچوونـی لەوجـۆرە هەیـە کـە ئـەو 
مێژووە ئاوەژوو کراوەتەوەو ئەو پاشایەی کە بە خوێنڕێژ ناودەبرێت، دەشێت 
کـورد بێـت و کاوەی ئاسـنگەر فـارس یـان رەگەزێکـی تـری ئێرانـی بێـت. رێـگای 
بێـت، چونکـە  ئەفسـانەدا راسـت  لـە چوارچێـوەی  بۆچوونەیـان  ئـەم  تێدەچێـت 
فارسـەکان لـە هەمـوو روویەکـەوە ئـەوەی بـاش و بەرهەمهێنـە بـۆ خۆیانیـان 
تۆمارکـردووەو ئەوەیشـی خـراپ و روخێنـەرو دزێـوە داویانەتـە پـاڵ ئەوانـی تر 
بە تایبەتی کورد. ئەگەر کاوە کوردیش بووبێت ئاوا پێدەچێت دژی دەسەڵاتێکی 
کـوردی راپەڕیبێـت و مەرجیـش نیـە ئـەو ئەفسـانەیەی دەگێڕدرێتـەوە سـەبارەت 
بـە ئەژدیهـاک راسـت بێـت، بەڵكـو پێدەچێـت بەرهەمـی عەقـڵ و مێژوونووسـی 
فارسـی بێت و زیاتر بۆ سـووککردنی کوردو شـێواندنی راسـتیەکانی مێژوو لە 

بەرژەوەنـدی خۆیـان بەوجـۆرە نووسـیبێتیانەوە.
کاوەی  بـەڵام  رابـردووە،  ئـەو  تەمومژاویبوونـی  سـەرباری  بەهەرحـاڵ 
ئاسـنگەر وەکـو پاڵەوانێکـی ئەفسـانەیی لـە رابـردووی کـورددا سـەیر دەکرێـت و 
رۆڵـی بنیادنـەری لـە هەسـت و پەیوەسـتبوونی تاکـی کـورددا دروسـتکردووەو 
پتەوکـردن  لـە  هەیـە  رۆڵـی  ئەفسـانەیی  پاڵەوانێکـی  وەکـو  بگوترێـت  دەشـێت 
و  ئازایەتـی  وێنـەی  وەکـو  کوردیـداو  ناسـیونالیزمی  گیانـی  بەهێزکردنـی  یـان 
پاڵەوانێکـی  کـە سـەلاحەدینە  ئەویتریـان  دەکرێـت.  ئیـرادە سـەیر  و  خۆڕاگـری 
نەتەوەیـی و  روانگـەی  لـە  بـەڵام  کـوردە،  بەڕەگـەز  کـە  ئەفسـانەییە  مێژوویـی 
ناسـیونالیزمی کوردیـەوە هیـچ ئامادەبـون و پێگەیەکـی نیـە، چونکـە پەیوەسـت 
بـە رابـردووی کـوردو کەسـێتی کـوردی هیـچ رۆڵ و کاریگەرییەکـی نەبـووە، 
بەڵکـو بـە پێچەوانـەوە رۆڵـی ئـەو لـە رووی نەتەوەییـەوە نەرێنیـەو وەکـو هێمای 

خزمەتکردنـی ئەوانـی تـر سـەیردەکرێت و لـە دوای خۆیشـیەوە زەمینـەی بـۆ 
ئاراسـتەیەک لـە کۆمەڵـگای کوردیـدا خـۆش کـردووە بـۆ خزمەتکردنـی ئەوانـی 
تـر بـە نـاوی ئاییـن و ئایدیۆلۆجیـا ئومەمیەکانـەوە. تاکـو ئیسـتاش ئاراسـتەیەک 
لـە شـێوەی پارتـی  ئایینـی خۆیـان دەنوێنـن، خۆیـان  کـە وەکـو ناسـیونالیزمی 
سیاسـی ئایینیـدا رێکخسـتووەو لـە راسـتیدا نەتەوەیـان لـە پێنـاوی ئایینەکەیانـدا 
دەوێـت، بـە جۆرێـک سـرۆش لـە کەسـێتی سـەلاحەدین وەردەگـرن، کـە خزمەتی 
ئیسـلام و عەرەبـی کـردووە. کەواتـە لێـرەوە دەتوانیـن بڵێیـن کەلتـوری کـوردی 
نەیتوانیـووە پاڵەوانـی ئەفسـانەیی ئەوتـۆ بەرهەمبهێنێـت کـە ببێتـە هێمـای بەهێـز 
بـۆ پتەوکردنـی ناسـیونالیزمی کـوردی یـان وەکـو پایەیەکـی ئـەو ناسـیونالیزمە 

دەربکەوێـت و رۆڵـی نموونـەی بـاڵا ببینێـت.   
دووەم: ئاییـن وەکـو بنەمایەکـی ناسـیونالیزم سـەیر دەکرێـت، ئەمـە بێجگـە 
ئاشـکرایە  ئایینـی.  ناسـیونالیزمی  نـاوی  بـە  هەیـە  ناسـیونالیزمێک  کـە  لـەوەی 
ئاییـن ئـەو بڕوایەیـە کـە زۆرینـەی دانیشـتوانی کۆمەڵگـەکان پەیـڕەوی دەکـەن 
و بڕوایـان پێیەتـی، کـە دەشـێت ئایینێکـی ئاسـمانی یـان زەمینـی بێـت. ئاشـکرایە 
ئاییـن پانتایـی رۆحیـی کۆمەڵـگا داگیـر دەکات. ئەسـتەمە کۆمەڵگایـەک ببینرێت لە 
دەرەوەی ئایین یان بەبێ ئایین. لەبەرئەوەی ئایین پەیوەندی رۆحیی تاکەکەس 
و کۆمەڵگەیـە بـە خودایەکـەوە کـە بـە دروسـتکەرو جوڵێنـەرو پارێـزەری ژیـان 
دەزانرێـت و بـە پیـرۆز سـەیر دەکرێـت و دەپەرسـترێت. مـرۆڤ لـە زۆربـەی 
سـرووتە  دەبێـت.  پەیوەسـت  ئایینـەوە  بـە  زیاتـر  تـر  رەگوڕیشـەکانی  بنەمـاو 
لـە هـەر کۆمەڵگایەکـدا رۆڵـی کاریگـەر  ئاییـن  یاسـاو رێسـاکانی  ئایینیـەکان و 
دەبینـن لـە رێکخسـتنی ژیانـی کۆمەڵایەتیـدا. هـەروەک ئاییـن لـە رووی رۆحیەوە 
بڕوادارانـی پێکـەوە دەبەسـتێت. لـە رووی رەفتـارو کەشـە کۆمەڵایەتیەکانـەوە 
جۆرێک لە هاوبەشـی لە نێوانیاندا دروسـت دەکات و تەنانەت ئایین بڕوادارانی 
ناچـاری یەکگرتـن دەکات یـان بـێ هیـچ سـەپاندن و زۆرلێکردنێـک لـە رووی 
رۆحیـەوە یەکیـان دەخـات و کاری هاوبەشـیان پێـدەکات و وایـان لێـدەکات کـە 
هـاوکاری یەکتـری بـن و خۆیـان بـۆ یەکتـری تەرخـان بکـەن. بێگومـان ئاییـن 
لـە  جۆرێـک  وەکـو  دەبێـت  کۆمەڵایەتـی  و  رۆحـی  رووبـەری  تێکـەڵاوی  کـە 
یەکگرتـن  و  یەکبـوون  بەرنامـەی  گەوهەریشـیدا  لـە  و  کاردەکات  ئایدیۆلۆجیـا 
هەڵدەگرێـت. رەگـەزی یەکگرتـن کـە ئاییـن لـە رووبەرێکـی فراوانـدا بەرهەمـی 

دەهێنێـت، دەبێتـە خاسـێتێکی دیـاری ناسـیونالیزم و لـەم رووەوە ئاییـن وەکـو 
لـە  یەکێـک  دەبێتـە  بڵێیـن  یـان دەتوانیـن  ناسـیونالیزم سـەیردەکرێت  پایەیەکـی 

ئایینـی. ناسـیونالیزمی  بـەلام  ناسـیونالیزم،  رەگوڕیشـەکانی 
رەنگـە ئـەو پرسـیارە سـەرهەڵبدات کـە دەڵێـت: ئایـا لە مێژووی کـورددا ئایین 
توانیوێتـی  ئەگـەر  کـوردی؟  ناسـیونالیزمی  پایـەی  یـان  بنەمـا  ببێتـە  توانیوێتـی 
چـۆن؟ ئەگـەر نەیتوانیـووە بۆچـی؟ ئایـا رۆڵـی گۆڕینی ئایین لـە مێژووی کورددا 
لـەم رووەوە چ کاریگەرییەکـی هەبـووەو تاکـو ئێسـتا چـی کاریگەرییەکـی هەیـە؟ 
رەنگـە قسـەکردن لـە مەسـەلەی ئایینیـش لـە کۆمەڵگـەی کوردیـدا تـا ئەندازەیـەک 
تەمومـژاوی بێـت. ئاشـکرایە لـە بڵاوبوونـەوەی ئایینـی ئیسـلامەوە کـورد بەهـەر 
شـێوەیەک بێت بووەتە پەیڕەوکەری ئەم ئایینەو تەنانەت بەسـەر مەزهەبەکانی 
ئـەو ئایینەشـدا دابەشـبووە. هـەروەک پێـش ئایینـی ئیسـلامیش ئـەوەی بـاوەو 
بـاس دەکرێـت گوایـە کـورد پەیڕەوکـەری ئایینـی زەردەشـتی بـووە. کەمایەتـی 
کـوردی پەیڕەوکـەری ئایینـی جـوو، فەلـە بـوون. ئەمـە بێجگـە لـە پەیڕەوکەرانـی 
ئایینـی ئێزیـدی و یارسـان یـان کاکەیـی. لەنـاو ئیسلامیشـدا کـورد پەیڕەوکـەری 
مەزهەبـی سـونەی شـافیعی و شـیعەن. هەروەهـا کـورد لـە بـواری تەسەوفیشـدا 
شـوێنکەوتووی زیاتـر لـە رێبازێکـی تەسـەوفن. ئەگـەر سـەیری ئـەم نەخشـەی 
دابەشـبوونەی ئاییـن و مەزهـەب و رێبـازی تەسـەوف بکەیـن لـە کوردسـتاندا، 
ئـەوە راسـتەوخۆ ئـەو نەخشـەیە ئـەم پرسـیارەمان لـەلا دروسـت دەکات: ئایـا 
ئاییـن لـە کۆمەڵگـەی کوردیـدا هـۆکاری یەکگرتنـە یـان بـە پێچەوانـەوە هـۆکاری 
دابەشبوونە؟ بێگومان ئەو نەخشەی دابەشبوونەو رەوشی ئایینی لە کوردستاندا 
زیاتـر لـە هـۆکاری یەکگرتـن و یەکبـوون، هـۆکاری دابەشـبوون و پەرتکردنـی 
زیاتـرە. ئەمـەش دەریدەخـات کـە ئاییـن نـەک نەیتوانیـووە ئەرکـی یەکخسـتن و 
یەکگرتـن لـە نێـوان شـوێنکەوتووانیدا دروسـت بـکات، بەڵکو زەمینـەی پەرتکردن 
و دابەشـبوونی زیاتـری ئامادەکـردووە. ئەمـەش ئـەوە نیشـان دەدات کە ئایین لە 
کوردسـتاندا نەیتوانیـووە زەمینـەی تەنانـەت یەکبوونی رۆحی لە نێوان تاکەکانی 
کۆمەڵـگادا دروسـت بـکات و لـەو روانگەیەشـەوە نەیتوانیـووە ببێتـە پایەیەکـی 
دیـارو فاکتەرێکـی چـالاک و رەگوڕیشـەیەکی پەل هاوێشـتوو بەناخـی کۆمەڵگادا 
و دەرکەوتنـی وەکـو ئایینـی ئیتنیکێکـی دیاریکـراو کـە ئیتنیکـی کوردیـە. بەڵکـو بە 
پێچەوانەوە ئیتنیکی کوردی چەندین ئایین دەپەرسـتێت و پیادەی سـرووتەکانی 

ئایینـی جیـاوازو مەزهەبـی جیـاوازو رێبـازی جیـاوازی تەسـەوف دەکـەن، کـە 
ئەوانـەش نـەک هـەر جیـاوازی لـە نێوانیانـدا هەیـە، بەڵکـو زۆرجـار لەگـەڵ یەکتـر 
دەکـەن  ئاراسـتەی  و  رێکدەخـەن  بەوپێیـەش کۆمەڵـگا  هـەر  ناکۆکیشـن.  و  دژ 
ئایینـی و  پێـی سرووسـتی  بـە  بێگومـان  دەکـەن.  ئامـادە  و رووبـەری رۆحـی 
جۆراوجـۆری و دابەشـبوون لـە رووبـەری ئایینـدا رۆحـی کۆمەڵـگاش دابـەش 
دەبێـت کـە ئـەو دەبەشـبوونەش نەک لەگەڵ رۆح و ئایدیۆلۆجیای ناسـیونالیزمدا 
کـۆک نیـە، بەڵکـو دژو ناکۆکیشـە. هـەر لێرەوەیە کـە ئایین لە مێژووی کورددا لە 
هیـچ سـەردەمێکدا نەیتوانیـووە رۆڵـی بوون بە رەگوڕیشـەی یـان پایەی بەهێزی 
ناسـیونالیزم ببینێـت. لەبەشـەکانی دواتـری ئـەم بەرگـەدا باسـی ناسـیونالیزمی 

ئایینـی دەکەین. 
سـێیەم: ئیتنیک� Ethnic، یەکێکی تر لە رەگوڕیشـەکانی یان بنەماو پایەکانی 
لـە  ئیتنیـک گروپێکـە  ئیتنیـک چیـە؟  لـە  ئیتنیکـە. کەواتـە مەبەسـت  ناسـیونالیزم 
خەڵـک کـە وا دادەنرێـت بـە رێگایـەک یـان بـە رێـگای جۆراوجـۆر هاوشـێوە بـن. 
هەمـان رەچەڵـەک و باوباپیرانیـان هەبێـت، بەهەمـان زمـان قسـەبکەن و هەمـان 
ئایینیـان هەبێـت و لەسـەر هەمـان خـاک، یـان نزیـک لەیەکتـرو لەسـەر خاکێکـی 
دیاریکـراو بژیـن و بنەمـا هاوبەشـەکانی تـری وەکـو کەلتورو مێـژوو دابونەریتی 
هاوبەشیان هەبێت. بنەمای سەرەکی بۆ ئیتنیک بریتیە لە رەگەز یان رەچەڵەکی 
هاوبـەش، واتـە کـۆی ئەندامانـی گروپێکـی کۆمەڵایەتـی نـەوەی هەمـان باپیرانـن 
و رایەڵـەی بەهێـزی پێکەوەبەسـتنیان پەیوەندییەکانـی خوێـن و دەمـارە. لێـرەوە 
لـە  ئیتنیـک  ئەگەرچـی  ئیتنیـک.  بەهێـزی  پایەیەکـی  دەبێتـە  هاوخوێنـی  چەمکـی 
رووی پەرەسـەندنەوە وەکـو شـوێنگرەوەی دامـەزراوە کۆمەڵایەتیەکانـی پێـش 
خـۆی دێـت لـە بنەماڵـەو تیـرەو خێـڵ یـان عەشـیرەت، بـەڵام ئاسـتی فراوانبوونـی 
دامـەزراوەی  وەکـو  کـردووەو  گەشـەیان  زیاتـر  خاسـێتەکانی  دامەزراوەکـەو 
گرنگـی  پایەیەکـی  بنەڕەتیشـدا  لـە  و  دەردەکەوێـت  نەتـەوە  پێـش  کۆمەڵایەتـی 
نەتـەوە یـان ناسـیونالیزمە. بەتایبەتـی بـەو خاسـێتانەوە هەیەتـی لە زمان و خاک 
و مێـژوو نەریـت و ئاییـن لـە رووکەشـدا وەکـو نەتـەوە دەردەکەوێـت، بـەڵام بـە 

بـێ ئـەوەی سـەروەریی هەبێـت.
ئەفسـانە  یـان  خەیـاڵ  لـە  جۆرێـک  وەکـو  لەخۆیـدا  رەچەڵـەک  ئاشـکرایە 
دەردەکەوێـت. هـەروەک لێـرەدا، لـە چوارچێوەی خەیاڵ و خەیاڵی دروسـتکردندا 

کـە  سـەرهەڵدەدات،  رەچەڵەکیـش  سـەیرکردنی  پیـرۆز  بـە  هەندێجـار  تەنانـەت 
ئـەوەش رێـگای بـەرەو رەیسـزم دەگرێتەبـەر، ئەگەر نەوەسـتێندرێت. ئەفسـانەی 
ئـەو  چوارچێـوەی  لـە  پاڵـەوان  هێمـاو  دروسـتکردنی  تەنانـەت  و  رەچەڵـەک 
ئەفسـانەیەدا هەندێجـار وەکـو رەگـەزی بەهێـزو ئەرێنـی بۆ پتەوکردنـی پایەکانی 
نەتـەوەو ناسـیونالیزمیش سـەیر دەکرێـت. بـە مانایەکـی تر ئەفسـانەی رەچەڵەک 
دەرکەوتـن یـان وانواندنـی نەتەوەیـی بەهێـزدەکات و لەوێشـەوە دیسـان دەبێتـە 
بنەمایەکـی ناسـیونالیزم، چونکـە رەچەڵـەک یەکێـک لـە بەهێزتریـن رایەڵەکانـی 
پێکەوەبەستن و دروستکردنی یەکێتی و یەکبوون، کە وەکو ئەرکێکی سەرەکی 
ناسـیونالیزم دادەنرێـت و سـەیردەکرێت. بـەڵام سـەرباری ئـەوەی کـە ئیتنیـک 
وەکـو پایـە یـان ریشـەیەکی سـەرەکی ناسـیونالیزم دادەنرێـت، بـەڵام ئـەوەش 
ئاشـکرایە، گومـان دەکرێـت رەگـەز یـان رەچەڵەکـی خاوێـن هەبێـت، ئەمـە بێجگـە 
لـەوەی کـە خـودی رەگـەزو رەچەڵـەک وەکـو جۆرێـک لـە بوویەکـی لـە خەیاڵـدا 

دروسـتکراو یـان شـێوەیەک لـە ئەفسـانە سـەیر دەکرێـن.  
چـوارەم: خـاک یەکێکـە لـە بنەمـا سـەرەکیەکانی نەتـەوەو ناسـیونالیزم. خـاک 
ئـەو شـوێنە جوگرافیـە دیاریکراوەیـە کـە کۆمەڵـە خەڵکێـک یان گروپێکـی ئیتنیکی 
یان کۆمەڵایەتی لەسەری دەژین و بەخاکی ئەوان ناودەبرێت. پەیەوەندی خاک 
و رەچەڵـەک پەیوەندییەکـی پتـەو و لەیەکتـر جیانەکراوەیـە. زاراوەکانـی خاکـی 
بـاوک، خاکـی دایـک و پاشـان خاکـی نیشـتیمان، ئەوە دەردەخـەن کە مرۆڤ هەر 
لە سـەرەتای نیشـتەجێبوونیەوە بە تووندی بە خاکەوە پەیوەسـتبووە. پەیوەندی 
مرۆڤ و خاک پەیوەندییەکە خاسێتێکی ئەنتۆلۆجیانەی هەیەو تا ئەو ئاستەی کە 
جیاکردنـەوەی مـرۆڤ لـە خاکەکـەی لەو شـوێنەی تیایدا لەدایکبـووەو پەروەردە 
بـووە کارێکـی ئەسـتەمە. هەربۆیـە دەتوانرێـت بگوترێـت پەیوەنـدی مـرۆڤ و 
خـاک دەکەوێتـە سـەرووی تەنانـەت رایەڵـەی بەهێزی پەیوەنـدی نەتەوە بە خاک 
یـان بـە نیشتیمانیشـەوەو دەگوازرێتـەوە بـۆ چوارچێـوەی بـوون کـە خـاک رۆڵی 
پایەیەکـی ئـەو بوونـە دەبینێـت. بەهەرحـاڵ سـەرباری پەیوەسـتبوونی مـرۆڤ 
بەگشـتی بـە خاکـەوە، هـەر پێکهاتـەو گروپێکـی کۆمەڵایەتـی هـەر لـە سـەرەتای 
خاکـەوەو  لـە  رووبەرێـک  بـە  پەیوەسـتیکردون  ژیـان  پێداویسـتی  بوونیانـەوە 
و  خێـڵ  تیـرەو  بنەماڵـەو  پێشـتر  کـە  کۆمەڵایەتیـە،  گروپـە  ئـەو  سـنوورەکانی 
عەشـیرەت بـوون و پاشـان ئیتنیـک و نەتـەوە، سـنوورەکانی ئـەو خاکـە، یان ئەو 

رووبـەرە جوگرایەیـان دیاریکـردووە. بەهەرحـاڵ تەنانـەت ئەگـەر لـە دەرەوەی 
مەسـەلەی نەتـەوەو نەتەوایەتـی و ناسـیونالیزمیش سـەیری خـاک بکەیـن، ئـەوا 
تاکەکەسـیش  تەنانـەت وەکـو  مـرۆڤ  بەگشـتی  کـە  بشـارینەوە  ئـەوە  ناتوانیـن 
بەخاکەوە پەیوەسـتە و ئەسـتەمە بە ئاسـانی بەو گروپە مەعنەویەوە پەیوەسـت 
نەبێـت کـە لەگەڵیانـدا نـەوەی یـەک خاکـە. واتە هەموو تاکێک لە رووی نەسـتەوە 
بـە زێـدی خـۆی و بـە خاکـی بـاوک یـان دایـک یـان نیشـتیمانەوە پەیوەسـتەو 
پەیوەنـدی تاکەکـەس و خـاک لـە زۆر ئاسـتدا دەبێتـە پەیوەندییەکـی ئۆنتۆلۆجـی. 
هـەر لێـرەوە شـوێنی لـە دایکبـوون و پەروەردەبوون کە دەلالەتی نیشـتیمان یان 
خاکـی هەیـە، لەخۆیـدا بنەمـای یەکگرتـن و یەکخسـتنی ئەندامانـی کۆمەڵـگا یـان 

نەتـەوە هەڵدەگرێـت.
پێنجـەم: زمـان، زمـان یەکێکـە لـە رەگوڕیشـە یـان پایـە سـەرەکیەکانی بوونـی 
نەتـەوەو هەروەهـا ناسـیونالیزمیش. زمـان ئامـرازی پەیوەندیکـردن و دەربڕینـە. 
نەتـەوەش،  و  ناسـیونالیزم  پایەیەکـی  وەکـو  دەکەیـن  زمـان  باسـی  کاتێـک 
سـەرنجمان بـۆ لای بوونـی زمانێکـی دیاریکـراو دەچێـت، واتـە زمانێـک ئەگـەر 
کـۆی دانیشـتوانیش پێـی نەدوێـن و ئاخاوتنـی پـێ ناکـەن، ئـەوا دەبێـت زۆرینـەی 
دانیشـتوان پێی بدوێن، بەجۆرێک کە بەتەواوی خاسـێتی هاوبەش یان گشـتێتی 
تێـدا بێـت و هەمـووان قسـەی پێبکـەن و پێیبنووسـن و پێـی بخوێننـەوە. زمـان و 
ئـەدەب کـە ئەدەبیـش لـە رێـگای زمانـەوە دەردەبڕرێـت و بەرجەسـتە دەکرێـت 
و دەگات بـەوی خوێنـەر، هانـدەری گرنگـن بـۆ ناسـیونالیزم. لـە ڕێـگای زمانـەوە 
خەڵـک پەیوەنـدی بەیەکتـرەوە دەکـەن و لەیەکتـر تێدەگـەن و ئـاگاداری یەکتـر 
دەبـن و هەسـت بەیەکتـر دەکـەن. هـەر لـە ڕێـگای زمانـەوەو بەهـۆی زمانـەوە 
بیـرو بۆچـوون و تێڕوانیـن و بەهـا نەریتیـەکان لـە نەوەیەکـەوە بۆ نەوەیەکی تر، 
لـە قۆنـاغ و سـەردەمێکەوە بـۆ قۆنـاغ و سـەردەمێکی تر دەچـن و دەگوازرێنەوە. 
زمانـی گشـتی یـان زمانـی هاوبـەش هـۆکاری سـەرەکی یەکگرتـن و یەکبوونـی 
کۆمەڵایەتیـە، چونکـە دروسـتبوونی هەسـت و بیـرو ئەندێشـە ئاسـان دەکات و 
بـرەو بـە پەرەسـەندنی ئەدەبـی نەتـەوە دەدات و داب و نەریـت بەهێـز دەکات و 
هەمـوو ئەمانـەش بێجگـە لـەوەی وەکـو بنەمـای شوناسـی نەتەوەیـی کاردەکـەن، 
وەکـو  ناسـیونالیزمداو  نەشـونوماکردنی  لـە  دەبینـن  گرنـگ  رۆڵـی  دیسـان 
بنەمایەکی سەرەکی ناسیونالیزم سەیردەکرێن و فاکتەرێکی بەهێزی پێکهێنەری 

ناسیونالیزمن و لەراستیشدا بە بیرو ئایدیۆلۆجیاو خەیاڵ و مەعریفەی نەتەوەیی 
بـارگاوی دەکرێـن و بەوپێیـەش دەبنـە رەگـەزی بەرهەمهێنانـی ناسـیونالیزم و 

گوتـاری ناسـیونالیزم.
ئەگـەر لـەم روانگەیـەوە سـەیری زمانـی کـوردی بکەیـن، ئـەوا دەشـێت ئـەو 
پرسـیارەمان لـە لا دروسـت ببێـت کـە دەپرسـێت: ئایـا زمانـی کـوردی توانیوێتـی 
ناسـیونالیزمی  نەتـەوەو  لـە رەگوڕیشـەی  بەشـێک  یـان  پایـە  یـان  بنەمـا  ببێتـە 
کـوردی؟ ئەگـەر توانیوێتـی ئـەوە بـکات، چـۆن و کـەی و بەرهەمەکانـی چیـن؟ 
ئەگـەر نەیتوانیـووە ئـەو ئەرکـە جێبجـێ بـکات، هـۆکار چیـە؟ ئایـا هـۆکارەکان 
ناوخۆییـن یـان دەرەکـی، بـە دەربڕینێکـی تـر هـۆکارەکان  زاتیـن یـان بابەتیـن؟ 
گومانـی تێـدا نیـە کـە سـەرباری نەبوونـی دەسـەڵاتێک کـە بوونی کـوردو هەموو 
پایەکانـی بوونـی بپارێزێـت، بـە لایەنـی کەمـەوە لـە دوای روخاندنـی دەوڵەتـی 
میـد، بـەڵام هێشـتا هـەم کـورد خـۆی وەکـو پێکهاتەیەکـی ئیتنیکـی، هـەم زمـان 
و پایەکانـی تـری بوونـی لـە سـەرووی هەمووشـیانەوە زمـان، پارێزگارییـان لـە 
بوونـی خۆیـان کـردووەو سـەرباری هـەوڵ و کۆششـی بەردەوامـی ئەوانـی تر- 
فـارس و عـەرەب و تـورک- بـۆ تواندنـەوەو لەناوبردنـی تەواوەتـی، بەڵام هێشـتا 
لـەوەدا سـەرکەوتوو نەبـوون، چونکـە کـورد وەکـو پێکهاتەیەکـی ئیتنیکـی مـاوەو 
زمانەکەشـی سـەرباری ئـەو هەمـوو کۆسـپ و تەگەرەیـەی لەبەردەمیـدا بـووە، 
یـان بـۆی دروسـتکراوە، هێشـتا وەکـو زمـان مـاوەو توانیوێتـی ئەرکـی زمـان 
کـە پەیوەندیکـردن و تێگەیشـتن و گواسـتنەوەی بیـرو بۆچـوون و روانینەکانـە، 

جێبەجـی بـکات.
بـەڵام دیـارە نەبوونـی دەسـەڵاتێکی کـوردی و پـەرت و بـڵاوی کۆمەڵگـەی 
کـوردی و بـوون و ژیـان و دواتریـش نیشـتەجێبوونی کـورد لـە جوگرافیایەکـی 
و  گشـتی  کۆمەڵایەتیبوونـی  بنەمـای  ئاڵـۆزدا  تۆپۆگرافیایەکـی  لـە  و  فـراون 
تێکەڵاوبوونـی دواخسـتووەو ئـەوەش سـەرئەنجام کاریگـەری نەرێنـی هەبـووە 
لەسـەر ئامادەکردنـی زەمینـەی زمانـی سـتاندەر یـان یەکگرتـوو کـە وا پێدەچێـت 
بەگوێـرەی نەتەوەیەکـی وەکـو کـورد هەتـا دەوڵەتـی سـەربەخۆی خـۆی لەسـەر 
یەکگرتـووی  زمانـی  دروسـتبوونی  زەمینـەی  نـەکات،  دروسـت  خـۆی  خاکـی 
کـوردی پێکنایـەت. ئـەم دەوڵەتـە لـە رابـردووداو تاکـو ئێسـتاش پێکنەهاتـووە. لـە 
روویەکـی تـرەوە زمانـی کـوردی لـە چەنـد دایەلێکـت و زاری جیـاوازی ئاخاوتن 

پێکهاتـووە، کـە هەنـدێ جـارو لـە هەنـدێ ئاسـتدا پەیوەندیکـردن و تێگەیشـتنی 
قسەکەرانی دوو زاری جیاواز لەگەڵ یەکتری و لەیەکتری زۆر گرانە. زۆرینەی 
قسـەکەرانی کرمانجی بە ئاسـانی لە سـۆرانی تێناگەن و بە پێچەوانەشـەوە. ئەم 
دوانـەش هەردووکیـان مەگـەر بـە دەگمـەن یـان تەنیا لە ئاسـتی وشـەدا لە نیمچە 
زارەکانـی گۆرانـی و لـوڕی تێبگـەن، سـۆرانی و زارەکانـی لـوڕی زۆر دوورن لە 
زازاوە. کەواتـە ئاسـتی پەیوەندیکـردن لـە نێـوان قسـەکەرانی زارە جیاوازەکانـدا 
زۆر لاوازە. ئـەوەش بـە بارێکـی تـردا ئـەوە دەگەیەنێـت کـە ئاسـتی تیکەڵاوبـوون 
و پەیوەندیکـردن لـە نێـوان پێکهێنەرەکانـی یـەک پێکهاتـەی ئیتنیکیـدا کـە کـوردە 
زۆر لاوازەو لـە رووکەشـدا یـان لـە ئاسـتی بینـراودا هەسـت دەکرێـت کە ئاسـتی 
یەکێتـی و یەکبـوون لـە نێـوان پێکهێنەرانـی هەمـان پێکهاتـەدا زۆر لاوازە، تـا ئـەو 
ئەنـدازەی لـە هەنـدێ بـارودۆخ و لـە هەنـدێ ئاسـتدا لـە رووی زمـان و لـە یەکتـر 
تێگەیشتنەوە وەکو یەک نەتەوە دەرناکەوێت. فرە زاری زمان و لاوازی ئاستی 
تیگەیشـتن لـە یەکتـری، لەبـری هەسـتی لـە یەکتـر نزیکبوونـەوەو تێکەڵاوبـوون، 
جۆرێک لە هەسـتی بەیەکتر نامۆبوون و دوورکەوتنەوەی لە یەکتری دروسـت 

کردووە.
لـە راسـتیدا لـە ئێسـتادا بێجگـە لـە دەسـتەبژێرێکی ناسیونالیسـت کـە وەکـو 
یەکەیەکی یەکگرتوو سەیری کورد دەکەن، لەسەر ئاستی گشتی ئەو هەستکردنە 
کوردسـتان  داگیرکەرەکانـی  لـە  هەریەکـە  ژێرسـایەی  کـوردی  لاوازەو  زۆر 
پەیوەندییان بە زمانی نەتەوە سەردەستەکەی دەوڵەتی کۆڵۆنیالیستی وڵاتەکەی 
خۆیانـەوە لـە رووی تیگەیشـتن و پەیوەندیکـردن و بەکارهێنانـەوە، بەهێزتـرە 
لەگـەڵ زاری ئاخاوتنـی ئـەو بەشـانەی تـری کوردسـتان کـە زاری ئاخاوتنیـان 
لـەوان جیـاوازە. بـۆ نموونـە کـوردی سـۆرانی لـە باشـوری کوردسـتان و لـە 
رۆژهـەڵات ئاسـتی تێگەیشـتن و مامەڵەکردنیـان لەگـەڵ زمانەکانـی عەرەبـی لـە 
عێـراق و فارسـی لـە ئێـران بەهێزتـرە لـە ئاسـتی بەکارهێنـان و مامەڵەکردنیـان 
لەگـەڵ زاری کورمانجـی و بەهەمـان شـێوە کـوردی باکـورو رۆژئـاوا ئەوەنـدەی 
پەیوەندییـان بـە تورکـی و عەرەبیـەوە بەهێـزەو بـەکاری دەهێنن و لێی تێدەگەن، 
ئەوەنـدە پەیوەندییـان بـە زاری سـۆرانیەوە نیـەو لێـی تیناگـەن و مامەمەڵـەی 
پێناکـەن. ئـەم واقیعـە ئەگەرچـی زۆر تاڵـە بەڵام تا ئاسـتێکی زۆر راسـتی تێدایەو 
ئـەوە نیشـان دەدات کـە زمانـی کـوردی نەیتوانیـووە سـادەترین بنەمـای زمانـی 

هـۆکاری  ببێتـە  نەیتوانیـووە  هـەروەک  بـکات.  دروسـت  گشـتی  یـان  هاوبـەش 
یەکگرتـن و یەکبـوون و تەنانـەت بەشـێوەیەکی گشـتی نەبووتـە هەڵگـری بیـرو 
بۆچـوون و دیـدی هاوبـەش لەسـەر ئاسـتی کۆمەڵـگا. راسـتە زمـان پایەیەکـی 
نەبووەتـە  کـوردی  زمانـی  دیسـان  بـەڵام  ناسـیونالیزمە،  نەتـەوەو  زینـدووی 
بنەمـا یـان پایـەو ریشـەیەکی بەهێـزو پتـەو بـۆ ناسـیونالیزمی کـوردی چونکـە 
زمانەکـە خـۆی دابەشـبووەو بەوپێیـەش زیاتر لـەوەی لەخۆیدا پەیامی یەکگرتنی 
هەڵگرتبێـت، هـۆکاری دابەشـبوون و لـە یەکتـر دوورکەوتنـەوەی زیاتـر بـووەو 
ئەوەنـدە  دابەشـبوونە  زیاتـری  یارمەتیـدەری  ئەنـدازەی  بـەو  ئێسـتاش  تاکـو 

یارمەتیـدەری یەکگرتـن نیـە.
تۆمـاری  لـە  بریتیـە  مێـژوو  چیـە؟  مێـژوو  لـە  مەبەسـت  مێـژوو،  شەشـەم: 
زنجیـرەی رووداوەکانـی رابـردوو کـە پەیوەسـتن بە مرۆڤ و سـەردەمەکەیەوە، 
کـە لەخۆیـدا تۆمـاری کرۆنۆلۆجیانـەی ئـەو رووداوانەیە کە پەیوەسـت بە مرۆڤ 
روویانـداوە. بێگومـان سـەرباری ئـەوەی مێژوویەکـی گشـتی هەیـە کـە مێـژووی 
مرۆڤایەتیـە، هـەر گـرۆپ و دەسـتەو پێکهاتـەو چینێکـی کۆمەڵایەتیـش مێـژووی 
تایبەتـی خۆیانیـان هەیـە، کـە مێـژووی هـەر پێکهاتەیـەک دەشـێت هێڵێکـی کاتـی 
درێژکـراوە بێـت و ئـەو هێڵـەش لـە روانگەی تۆماری رووداوەکانەوە دەناسـرێت 
و دەشێت لە مێژووی هەندێک لە میللەتاندا دابڕانی گەورە لەو مێژووەدا هەبێت 
بـە تایبەتـی کـە تۆمـاری رووداوی گـەورەو دیـار سـنووری نێـوان قۆناغێـک و 
قۆناغێکـی تـری دیـاری کردبێـت. مێژووی هاوبەش وەکـو تۆماری رووداوەکانی 
ئـەو  ئامادەبوونـی  و  بـوون  لایـەک  لـە  ئیتنیکـی  پێکهاتەیەکـی  هـەر  رابـردووی 
پێکهاتە لە رابردوودا نیشان دەدات، لەلایەکی ترەوە تێگەیشتن لە رووداوەکانی 
رابـردوو، شـیکردنەوەی ئـەو رووداوانـە دەشـێت وەکـو ئەزمـوون ببێتـە مایـەی 

سـوود لێوەرگرتـن بـۆ ئێسـتاو یارمەتـی بـدات بـۆ پێشـبینیکردنی داهاتـووش.
بێگومـان لـە رووی سروشـتیەوە پێویسـتە هـەر پێکهاتەیـەک یـان دانیشـتوانی 
ئـەو مێـژووە دەبێـت  یـان رابردوویەکـی هاوبەشـیان هەبێـت.  وڵاتێـک، مێـژوو 
ئامادەبوونـی ئـەوان لـە رابـردوودا بنوێنێـت. ئەگـەر لـەم رووەوە سـەیر بکەیـن، 
ئەوا زۆربەی رابردووی میللەتان یان پێکهاتەو گروپەکان نابێتە مێژوو، چونکە 
شـتێکی ئەوتۆیـان تێـدا تۆمـار نەکـردووە، بـە تایبەتـی ئەوانەیـان کـە بەشـداری 
بەرهەمهێنانـی شارسـتانێتی مرۆڤایەتییـان نەکـرووە، یـان بـە لایەنـی کەمـەوە لـە 

رابـردوودا نەبوونەتـە خاوەنـی دامـەزراوەی دەوڵـەت و سـەروەرییان نەبـووە. 
بـە گوێـرەی کـورد ئـەوەی وەکـو مێـژوو سـەیر دەکرێـت، مێـژووی سـەردەمی 
میـدە ئەگـەر پێداگـری ئـەوە بکرێـت کـە میـد دەوڵەتێکـی کـوردی بـووە. بێگومـان 
ئاشـکرایە کـە میـد بەرهەمهێنـی کەلتـورو بەشـێک لـەو شارسـتانێتیەیە کـە ئێسـتا 
فـارس  واتـە  ئێرانیـەکان،  لەراستیشـدا  ئێرانـی.  شارسـتانێتی  دەگوترێـت  پێـی 
هەوڵیانـداوە ئـەوەی میـد بەرهەمیهێنـاوەو ئەوەی مێژووی میدە ناو و شوناسـی 
میـدی لـێ بسـڕنەوەو بەنـاوی ئەخمینـی یـان ساسـانیەوە تۆمـار بکرێـت. ئەگـەر 
ئەوەش بۆ هەموو شـتێک سـەری نەگرت کە بە شارسـتانێتی و مێژووی ئێرانی 
ناوببرێـت، ئـەوا گرنـگ ئەوەیـە نـاوی میـدی لێبکریتـەوەو ئـەو ناوە لەیـاد بکرێت. 
ئامانـج لـە فەرامـۆش کـردن و پشتگوێخسـتنی ناوی مید هەوڵێکە بۆ سـڕینەوەی 
رابردوویـەک کـە تیایـدا کـورد ئامادەبوونـی هەبووە. ئـەو تۆمارکردنەش بەناوی 
تۆمـارو  و  کـورد  یـادەوەری  رووبـەی  سـڕینەوەی  بـۆ  ئێرانـەوە،  یـان  فـارس 
ئامادەبوونـی کـوردە لـە ڕابـردوودا. ئەویـش بـۆ وادەرخسـتنی ئـەوەی کـە کـورد 
لـە رابـردوودا بـوون و ئامادەبوونێکـی ئەوتـۆی نەبـووە تـا ببێتـە پاشـخان و 
زەمینـەو ئێسـتای خۆیـی لەسـەر بنیـاد بنێتـەوەو لەسـەر ئـەو بنەمایەش سـەیری 

ئاینـدە بکات.
مێـژووی کـورد وەکـو تۆمـاری رابـردوو، کەمتـر ئامادەبوونـی کـوردی تێـدا 
تۆمارکـراوە، هـەروەک لـە لایەکـی تـرەوە کەمتـر خاسـێتی مێژوویەکـی گسـتی 
ئەوتـۆی هەیـە کـە مێـژووی هەمـوو نەتـەوە بنوێنێـت. بەڵکـو لەراسـتیدا ئـەوەی 
هەیـە زیاتـر وەکـو مێـژووی پێکهاتـە ناوچەییەکانـی کـورد نمایـش دەکرێـت و 
خۆیشـی هـەر ئـەوە نیشـان دەدات. مێـژووی کـورد وەکـو تۆمـاری رابـردوو، 
مێـژووی  دەگاتـە  تـا  عەشـیرەتەکانە  و  خێـڵ  پاشـان  و  بنەماڵـەکان  مێـژووی 
لـە رووی پەرەسـەندنی  دەسـەڵاتی میرنشـینەکان، کـە بەگشـتی میرنشـینەکان 
کۆمەڵایەتیەوە  دامەزراوەکانی پێش گەیشتن بە ئاستی دروستکردنی دەوڵەتن. 
نابنـە  و  ناوچەییەکانـن  دامـەزراوە  مێـژووی  مێژووەکەیـان  بەوپێیـەش  هـەر 
مێـژووی هەمـوو کـورد وەکـو نەتـەوە یـان مێـژووی گشـتی. مێـژووی نەتـەوە 
یـان مێـژووی هاوبـەش کاتێـک بوونـی دەبێـت و وەکـو مێـژوو سـەیر دەکرێـت 
کـە ئـەو پێکهاتـە ئیتنیکیـە خاوەنـی هەمـوو شـتێکی خـۆی بێت بۆ ئـەوەی بتوانێت 
بـێ بەربەسـت و بـێ تـرس رابـردووی خـۆی تۆمـار بـکات وەکـو نەتـەوە. بـەڵام 

ئەگـەر سـەروەریی نەتەوەیـی نەبێـت، ئـەوا نووسـینەوەی مێـژوو بەجۆرێـك لـە 
بـەردەم گومانـدا دەبێـت. هـەر لێرەوەیـە کـە مێـژووی کورد لە روانگـەی تۆماری 
رابـردووەوە نەیتوانیـووە خاسـێتی تەواوەتـی مێـژووی هاوبەشـی هەبێـت، واتـە 
هەموو ئەندامانی کۆمەڵگای کوردی بە مێژووی خۆیانی بزانن و هەسـت بکەن 

تیایـدا بەشـدارو هاوبەشـن و ببێتـە بنەمـاو مایـەی یەکگرتـن و یەکبوونیـان.
حەوتەم: ئابووری. سـەرباری ئەو خاڵە سـەرەکیانەی لە سـەرەوە باسـکران، 
وەکـو بنەمـا و پایەو رەگوڕیشـەی ناسـیونالیزم، چەندیـن بنەماو هۆکاری تریش 
ناسـیونالیزم  بنەمـای  رەگوڕیشـەو  وەکـو  جۆرێـک  بـە  هەریەکەیـان  کـە  هـەن 
ئابـووری.  هاوبەشـی  بەرژەوەنـدی  یـان  ئابـووری  نموونـە  بـۆ  کاردەکـەن. 
ئاشـکرایە کـە ئابـووری رۆڵـی کاریگـەرو لەبەرچـاوی هەیە لە نەخشـەڕێژکردنی 
ژیانـی تـاک و کۆمەڵـگادا. هـەروەک لـە روانگـەی تێـزی مارکسـیزمەوە ئابـووری 
وەکـو بزوێنـەری مێـژوو سـەیر دەکرێـت و ئـەوەش راسـتە کـە ئابـووری ئـەو 
ژێرخانەیـە کـە هـەم سروشـتی ژیانـی کۆمەڵـگا دیـاری دەکات و رێکدەخـات، 
هـەم بەشـێوەیەکی ئاڵوگـۆڕ پەیوەندییەکانـی بەرهەمهێنـان و ئاسـتی ململانێـکان 
و ئاراسـتەی پەرەسـەندنیش لەهـەر کۆمەڵگایەکـدا دیـاری دەکات. ئابـووری ئـەو 
بنەمایەیـە کـە پەیوەنـدی بـە ژیانـی کـۆی تاکەکانـی کۆمەڵـگاوە هەیـەو هەمـووان 
بەرژەوەندییـان تێیـدا هەیـەو بەهێزتریـن هـۆکارە کە وەکو ناوەندێک سـەرجەمی 
ئەندامانی کۆمەڵگا هەریەکە بە پێی ئاستی چینایەتی و شوێن و پێگەی خۆی لە 
کۆمەڵـگاداو لـە ژیانـی ئابووریـدا پێوەی پەیوەسـتن. پەرەسـەندن و گەشـەکردنی 
ئابووری و سیستێمێکی ئابووری گونجاوی ئەوتۆ کە هەمووان لێی سوودمەند 
بـن، دەبێتـە بنەمـا بـۆ خـۆش گوزەرانـی کۆمەڵایەتـی. لێـرەوە دەردەکەوێـت کـە 
هەمـان  ئەندامانـی  نێـوان  لـە  هاوبـەش  ئابـووری  بەرژەوەنـدی  دروسـتبوونی 
کۆمەڵـگادا دەبێتـە رایەڵەیەکـی بەهێز بۆ پێکەوەبەسـتنی کـۆی ئەندامانی کۆمەڵگا 
پێکـەوەو لێـرەوە بەرژەوەنـدی ئابـووری هاوبـەش تاکەکانـی کۆمەڵـگاو دەسـتەو 
گروپـە جیـاوازەکان لەیەکتـر نزیـک دەکاتـەوەو بـەرەو یەکگرتـن و یەکبوونیـان 
هاوبەشـی  بەرژەوەنـدی  کـە  یەکبوونـەی  و  یەکێتـی  ئـەو  بێگومـان  دەبـات. 
لەچـاو زۆرێـک  پتەوتـرە  بەهێزتـرو  پەیوەندییەکـی  ئابـووری دروسـتی دەکات 
لـەو پەیوەندییانـەی کـە هەنـدێ بنەمـاو هـۆکاری تـر لـە کۆمەڵـگادا بەرهەمیـان 
لـە کۆمەڵـگادا  ئابـووری  هـۆکاری  کـە  یەکگرتنـەی  یەکخسـتن و  ئـەو  دەهێنـن. 

دروسـتی دەکات کاریگەری ئاشـکرای لەسـەر پەرەسـەندنی ناسیونالیزم دەبێت. 
بەرهەمـی  بـە  ناسـیونالیزم  مۆدێرنیسـتەکانەوە  روانگـەی  لـە  چـۆن  هـەروەک 
شۆڕشـی پیشەسـازی و بەپیشەسـازیکردن و بەشـاریبوون و دەرکەوتنی چینی 
ناوەنـد دادەنرێـت، وەکـو چینێـک کـە دەبێتـە خاوەنـی هۆیەکانـی بەرهەمهێنـان و 

رێکخـەری پەیوەندییەکانـی بەرهەمهێنانیـش.
کاتـێ باسـی ئابـووری و بەرژەوەنـدی هاوبەشـی ئابـووری دەکرێـت، ئـەو 
پرسـیارە سـەرهەڵدەدات: ئایـا بەرژەوەنـدی هاوبەشـی ئابـووری لـە کۆمەڵـگای 
ژیرخانـە  ئـەو  بووەتـە  کوردسـتاندا  لـە  ئابـووری  ئایـا  دروسـتبووە؟  کوردیـدا 
لـە  بـکات و  دیـاری  پەرەسـەندنی کۆمەڵایەتـی  قۆناغەکانـی  کـە  کۆمەڵایەتیـەی 
هـەر قۆناغێکـدا چینـە کۆمەڵایەتیـەکان بـە سروشـتی بخەمڵێـن و گەشـە بکـەن 
و کەلتـورو پەیوەنـدی بەرهەمهێنانـی خۆیـان بەرهەمبهێنـن؟ ئایـا لـە کۆمەڵـگای 
کوردیـدا بەدرێژایـی مێـژووی تۆمارکـراوی ئـەم کۆمەڵگایـە سیسـتێمی ئابووری 
و  بەرهەمهێنـان  پەیوەندییەکانـی  ئایـا  پێکهاتـووە؟  خاسـێتەکانیەوە  بـە  دیـار 
شێوازی بەرهەمهێنان زەمینەی بەرهەمهێنان بەجۆریک بوون کە لە کورستاندا 
لـە  راسـتیدا  لـە  ئایـا  پێکبێـت؟  کـوردی  ئابـووری  واتـە  سـەربەخۆ،  ئابـووری 
کۆمەڵـگای بـێ دەوڵـەت و بـێ سـەروەری و دابەشـکراو و داگیرکـراودا ئەگـەری 
ئـەوە هەیـە سیسـتێمی ئابـووری دروسـت ببێـت؟ یان ئابووری وڵاتـی داگیرکراو 
ئابـووری  لـە سیسـتێمی  بەشـێک  یـان  پاشـکۆ  دەبێتـە  هەمـوو روویەکـەوە  لـە 
دەوڵەتـی داگیرکـەر یـان کۆڵۆنیالیسـت؟ وەڵامدانـەوەی هەمـوو ئـەم پرسـیارانە 
رووناکـی دەخاتـە سـەر رۆڵـی لاوازی ئابووری لە پەرەسـەندنی کۆمەڵایەتیدا لە 
کۆمەڵـگای کوردیـدا، کـە دیـارە ئاشـکرایە ناسـیونالیزم راسـتەوخۆ پەیوەنـدی بە 

پەرەسـەندنی کۆمەڵایەتیـەوە هەیـە. 
و  بەهێزکـردن  هـۆی  دەبنـە  کـە  هـەن  تریـش  بنەمـای  هـۆکارو  بێگومـان 
پەرەسەندنی ناسیونالیزم، لەوانەش دووچاربوونی پیکهاتەیەکی ئتنیکی بە شەڕ، 
بەتایبەتـی کاتێـک دەوڵەتێکـی دەرەکـی پەلاماری خاکەکـەی دەدات و هەوڵدەدات 
ناسـیونالیزم  و  نەتەوەیـی  و  نیشـتیمانپەروەری  ئـەوا هەسـتی  بـکات،  داگیـری 
یەکدەگـرن و دەبنـە هـۆی کاردانـەوەی بەهێـزو بەرگریکـردن. لـە بارێکـی وەهادا 
و  هاوچارەنووسـن  کـە  دەکـەن  هەسـت  پێکهاتەیـە  ئـەو  ئەندامانـی  بەگشـتی 

پێکـەوەو بەهـاوکاری و هاوبەشـی دەتوانـن خۆیـان و نیشـتیمانەکەیان بپارێـزن. 
لـە بارێکـی وەهاشـدا لـە یەکتـر نزیکبوونـەوەو یەکگرتـن و یەکبـوون دروسـت 
دەبێـت، کـە ئـەوەش هـەم بنەمایەکـە بـۆ بەهێزکردنـی ناسـیونالیزم، هـەم ئـەو 
پێداویسـتی بەرگریکردنـە وەکـو یەکێـک لـە ئەرکەکانـی ناسـیونالیزم دادەنرێـت 
و سـەیر دەکرێـت. بـە گوێـرەی پێکهاتەیەکـی وەکـو کـورد کـە نـەک هـەر چەندین 
بـەردەوام  بەڵکـو  جـار دووچـاری شـەڕی داگیرکەرانـی وڵاتەکـەی بووەتـەوە، 
لەبەرگریـدا بـووە بەرامبـەر بـە سیاسـەتی پاکتاوکردنـی لەلایـەن ناسـیونالیزمی 
نەتـەوەی شـۆڤێنیزم و فاشـیزمی دەوڵەتانـی داگیرکـەری وڵاتەکەیـەوە. ئەمـەش 
رۆڵی بینیووە لە زیاتر بەهێزکردنی ناسیونالیزمی کورددا بە جۆرێک سەرباری 
بانگەشـەی دەوڵەتانـی داگیرکـەری فـارس و عـەرەب و تورک بـۆ پێکەوەژیانێکی 

درۆینەئـەم بـەردەوام لـە ئاسـتی جیاجیـادا لەبەرگریـدا بـووە. 
هەوڵی پێکەوەژیانی درۆینەی نەتەوەی کۆڵۆنیالیسـتەکانی کوردسـتان لەگەڵ 
کـورددا کـە لەراسـتیدا لەسـەر بنەمـای نەتـەوەی یەکـەم و خـاوەن دەوڵـەت و 
هەژمووندارو کوردی پاشـکۆو سـەرکوتکراو بووە. ئەوەش بەرهەمی ئەوجۆرە 
ناسیونالیزمە مەدەنیەیە کە ئەو سێ ناسیونالیزمە ئیتنیکیە رەیسیزمە بانگەشەی 
بـۆ دەکـەن، بـەڵام لـە ناوەرۆکـدا سـادەترین خاسـێتی ناسـیونالیزمی مەدەنییـان 
ناسـیونالیزمی  سروشـتی  هەمـان  ناسـیونالیزمەکەیان  سروشـتی  بەڵکـو  نیـە، 
فاشـیزمی  کـە  ئیتالـی  ناسـیونالیزمی  و  بەرهەمهێنـا  نازیزمـی  کـە  ئەڵمانیـە 
داگیرکەرانـی  ناسـیونالیزمەکانی  هەڵوێسـتی  بـۆ  کاردانـەوەدا  لـە  بەرهەمهێنـا. 
کوردسـتان، ناسـیونالیزمی کوردی زیاتر گەشـەی کردووەو پەرەی سـەندووە، 
ئەگەرچـی نەبووەتـە خاوەنـی گوتارێکـی دروسـت و تەواوی ناسـیونالیزم، بەڵام 
لەگـەڵ ئـەوەدا بووەتـە هەڵگـری بەشـێکی دیـار لـە خاسـێتەکانی ناسـیونالیزم، 
کـە ئەگـەر بەشـێوەیەکی زۆر ئاشـکراش نەبێـت، بـەڵام لـە گەوهـەردا خواسـتی 
سـەربەخۆیی و دروسـتکردنی دەوڵـەت و بەدەسـتهێنانی سـەروەری بەشـێکە 
بێگومـان جەنـگ و  ناسـیونالیزمە.  ئـەم  نەدرکێنـدراوی  پـرۆژەی  بەرنامـەو  لـە 
پـرۆژەی ناسـیونالیزمی ئەوانـی داگیرکـەر بـۆ پاکتاوکردنـی ئیتنیکـی کـورد کـە 
و  دەرکەوتـن  زیاتـر  لـە  بینیـووە  ئاشـکرای  رۆڵـی  بەردەوامـە،  ئێسـتاش  تاکـو 

ناسـیونالیزمی کوردیـدا.  پەرەسـەندنی 

خاڵێکـی تـری گرنـگ کـە بـە تایبەتی دوای دروسـتبوونی دەوڵـەت، زیاتر رۆڵ 
دەبینێـت لـە پەرەسـەندن و پتەوکردنـی پایەکانـی تـری ناسـیونالیزمدا، ئەویـش 
پەرەسـەندنی دیموکراسـی و بـە دیموکراتـی کردنـی کۆمەڵگایـە. لـە کۆمەڵـگای 
دیموکراسـیدا ئینتیمـا و سـەربەبوون، واتـە سـەربە دامـەزراوەی بەڕێوەبردنـی 
دەسـەڵاتی  دامەزراوەکانـی  و  دیموکراتـی  دەسـەڵاتی  بـۆ  دڵسـۆزی  و  وڵات 
دیموکراتیـدا  سیسـتێمی  لـە  چونکـە  دەبێـت  بەهێزتـر  زیاتـرو  دیموکراسـی 
لـە بڕیاردانـی چۆنێتـی  ئـەو مافـی هەیـەو بەشـدارە  تاکەکـەس هەسـت دەکات 
بەڕێوەبردنـی وڵاتـداو ئاسـتی نامۆبوونـی دەسـەڵات بەهاووڵاتی نـزم دەبێتەوەو 
دیـواری ئەسـتوور لـە نێـوان تاکەکـەس و دەسـەڵاتدا دروسـت نابێـت و لەگـەڵ 
پەرەسـەندنی زیاتـری دیموکراسـی و دامەزراوەکانـی کۆمەڵـگای دیموکراسـی و 
گواسـتنەوەی بەرنامـەی دیموکراسـی لـە قسـەوە بـۆ کـردار دڵسـۆزی تاکەکـەس 
زیاتـر گەشـە دەکات و ئـەو دڵسـۆزیە دەگوازرێتـەوە بـۆ رووبـەری فراونتـری 
دڵسـۆزی  دەبێتـە  و  دەگرێتـەوە  نەتـەوە  جوگرافیـای  پانتـای  و  دەسـتەجەمی 
سیسـتێمی  لەسـایەی  نەتەوەیـی.  گشـتی  پەیوەسـتبوونی  یـان  سـەربەبوون  و 
دیموکراتیـدا هـەم گەشـەکردنی تاکەکـەس روودەدات، هـەم لـە کـۆی گەشـەی 
تاکەکانـی کۆمەڵـگا گەشـەو پەرەسـەندنی میللـی یـان گشـتی روودەات، کـە ئـەو 
گەشـە میللیـە بەچەتـری سـەروەرێتی دادەنرێـت و دەوڵەتیـش کـە بەرهەمهێنـی 
ئـەو سـەروەرێتیەیە دەپارێزرێـت. لـە پێش دروسـتبوونی دەوڵەتداو بە تایبەتیش 
و  دیموکراسـی  کـورد،  وەکـو  کۆڵۆنیەکانـی  بـۆ  دەوڵـەت  دروسـتبوونی  دوای 
ئـازادی بیـروڕا دەبێتـە هـۆی رەخسـاندنی زەمینـەی باشـتر بـۆ گەشـەکردن و 

ناسـیونالیزم. زیاتـری  پەرەسـەندنی 
بێگومـان بـەو ئەنـدازەی رەهەنـدی دیموکراسـی فـراوان دەبێـت، بنەماکانـی 
ناسـیونالیزم  گۆڕانـی  ئەگـەری  و  گەشـەدەکەن  زیاتـر  مەدەنـی  ناسـیونالیزمی 
بـۆ توونـدڕەوی و داخـران و سـەرئەنجام هەنگاونـان بـەرەو رەگەزپەرسـتی و 
شـۆڤێنیزم و فاشـیزم کەمتـر دەبێتـەوە. کەواتـە دیموکراسـی لـە دوو رووەوە 
پەرەسـەندنی  زیاتـر  هـۆی  دەبێتـە  یەکەمیـان  ناسـیونالیزم،  بـۆ  گرنگـە  زۆر 
ئـەو ناسـیونالیزمە. دووەمیـان دیموکراسـی، ناسـیونالیزم لـە ئەگـەری گۆڕانـی 
زیاتـر  بـۆ  دەخاتـەوە.  دووری  فاشـیزم  و  شـۆڤێنیزم  و  رەگەزپەرسـتی  بـۆ 
ئاشـکرکردنی ئـەم بۆچوونـە دەتوانیـن ئامـاژە بـۆ ژمارەیەکی زۆر لـە دەوڵەتانی 

بـە رەگەزپەرسـت و  بـوون  و  ناسـیونالیزمن  بەرهەمـی  کـە  بکەیـن  نەتەوەیـی 
فاشـیزم و شـۆڤێنیزم، بـۆ نموونـە سـەرجەمی ئـەو دەوڵەتـە نەتەوەییانـەی لـە 
رۆژهەڵاتـی ناوەڕاسـتدا یـان لـە ئەوروپـای رۆژهەڵاتـدا یـان لـە ئەمەریکای لاتین 
ئیتالیـا و هەروەهـا دەوڵەتـە  لـە ئەوروپـای رۆژئـاواش ئەڵمانیـا و  و تەنانـەت 
ناسیونالیسـتە کۆمۆنیسـتەکان لەوانـەش یەکێتـی سـۆڤێت و چیـن دیارتریـن و 
ناشیرینترین نموونەی فاشیزم و شۆڤێنیزم و تەنانەت رەگەزپەرستین. هۆکاری 
سـەرەکیش ئەوەیـە لـە دوای دروسـتبوونی دەوڵەتـی نەتـەوە لـەم وڵاتانـەدا نەک 
دیموکراسـی گەشـەی نەکردووەو پەرەی نەسـەندووە، بەڵکو سـادەترین بنەمای 
دیموکراسـیش بوونـی نەبـووە. بەڵکـو لەبـری دامەزراندنـی دەوڵەتێکـی نەتەوەیی 
دیموکراتـی، دەوڵەتـی شـموڵی تاکـە ئایدیۆلۆجیـاو تاکـە روانیـن دروسـتبووەو لە 
سـایەی دەوڵەتی لەم جۆرەشـدا نە تاکەکەس گەشـەدەکات و نە کۆمەڵ، چونگە 
گەشـەکردنی تاکەکـەس و گەشـەکردنی دەسـتەجەمی کۆمەڵـگا تەنیـا لـە سـایەی 
سیسـتێمی دیموکراتـی و لـە ئازادیـدا دەگەتـە ئەنجام. نەبوونی دیموکراسـی نەک 
رێگربـووە لـە گەشـەکردنی ناسـیونالیزم بەڵکـو گۆڕیوێتـی بـۆ ئایدیۆلۆجیایـەک 
لێرەوەیـە ئەگـەر  بـووە. هـەر  لـە گەوهـەردا هەڵگـری پەیامـی دژە مـرۆڤ  کـە 
دەوڵەتـی نەتـەوە دەوڵەتێکـی دیموکراسـی نەبێـت ئـەوە لـە جـۆری ئـەو دەوڵەتـە 
ناسیونالیسـتە رەگەزپەرسـتت و فاشـییزم و شـۆڤێنیانە دەبێـت کـە لەسـەرەوە 

ناویـان هێنـرا. 
     



7٤

سەرچاوەکان

1. Anthony D. Smith, Nationalism, Theory, Ideology, History, Policy,2nd edition, Cam�
ridge university press,2010, p.9.

2. Hans Kohn: political Ideologies of Twentieth Century,New York, Harper and Row, 
1966, p. 14.

3. Hans kohn: political Ideologies of twentieth Century, p.16.
4. Benedick Anderson, Imagined Community, London, 1983, p.5
5. Merriam Webster Dictionary.
6. John Kane, The politics of Moral Capital ( Cambridge, 2001), p. 17.
7. Thomas Hylland Eriksen: Ethnicity versus Nationalism, in Journal of Peace re�

search, Vol.28, No:3, p. 263-278 .
8. Ibd, p.263-278.
9. Anthony D. Smith, Nationalism: Theory, Ideology, History, Policy, 2nd edition, 

Cambridge university press, pp.5-6. 
عەتـا قەرەداخـی، گوتـاری ناسـیونالیزم، بەرگـی سـێیەم، سـلێمانی، دەزگای رۆشـنبیری . ١0

جەمـال عێرفـان، 20١9، ل ١2.
11. Lorenzo Khazaleh, written for University of Oslo, published at Culcom Uio, De�

cember 15, 2005.
12. http:ll Socialistlbvation. Blogost.
13. Jonathan Hearn: Rethinking nationalism, Red Globe Press, 2006, p.6
14. Ernest Gellner: Nations and nationalism ( Oxford: Blackwell, 1983),p.12
15. The Roots of Nationalism, National Identity Formation (1600- 1815), edited by 

Lotte Jenson, Amsterdam university press, 2016, p.10
16. Ibd. Pp.11-12.    
17. Ibd. P.12.
18. Anthony D. Smith, Ethno-Symbolism and Nationalism, London, Routledge 

Books, 2009, p.74.
19. The Roots of Nationalism, edited by Lotte jenson , p.9



75

20. Andrian Hastings, The construction of Nationhood, Ethnicity, Religion and Na�
tionalism (Cambridge university press,1977), p.5

21. The Roots of Nationalism, p.xii





77

بەشی سێیەم
ناسیونالیزمی ئیتنیکی و ناسیونالیزمی مەدەنی

پێشـتر لەبـارەی ناسـیونالیزمەوە ئاماژەمـان بـۆ چەندیـن پێناسـە کـرد، بـەڵام 
دەڵێـت:  کـە  بـوو  سـمیس  دی  ئەنتۆنـی  پێانسـەکەی  پێناسـانە  ئـەو  دیارترینـی 
ناسـیونالیزم بیـرو بزووتنەوەیەکـە بەرژەوەندییەکانـی نەتەوەیەکـی دیاریکـراو 
وەکـو گروپێـک لـە خەڵـک پتـەو دەکات و بەرزیـان دەکاتـەوە، بەتایبەتـی لەگـەڵ 
دەوڵەتـی  (واتـە  نەتەوەیـدا  سـەروەریی  پاراسـتنی  و  بەدەسـتهێنان  ئامانجـی 
ناسـیونالیزم  دەڵیـت:  کەیـن  جـۆن  هـەروەک  خاکەکـەی)١(.  لەسـەر  خۆماڵـی) 
ئایدیۆلۆجیایەکـە جەخـت دەکاتـە سـەر دڵسـۆزی بـۆ نەتـەوەو پەیوەسـتبوون بـە 
نەتەوەوە)2(. ئێمە پێشـتر باسـی دوو تێڕوانینی دیارمان بۆ نەتەوەو ناسـیونالیزم 
کـرد، کـە یەکەمیـان تێڕوانینـی نەریتیـە بـۆ نەتەوەو ناسـیونالیزم و دووەمیشـیان 
روانینە بۆ ئەو دوو چەمکە لە روانگەی مۆدێرنیسـتەکانەوە کە دەرکەوتنی ئەو 
دوو چەمکـە بـە بەرهەمـی شۆڕشـی پیشەسـازی و دەرکەوتنـی چینـی ناوەنـدو 
مۆدێرنێتـە دەزانـن. لێـرەدا بـاس لـە دوو جـۆری دیـاری ناسـیونالیزم دەکەین کە 

ئەوانیـش ناسـیونالیزمی ئیتنیکـی و ناسـیونالیزمی مەدەنـی یـان لیبراڵـە. 
رووی  لـە  ئیتنۆناسـیونالیزم،  دەگوترێـت  پێیشـی  کـە  ئیتنـی  ناسـیونالیزمی 
مێژووییـەوە کۆنتریـن جـۆری ناسـیونالیزمە. هەرچەنـدە بۆچوونی لەو جۆرەش 
هەیـە کـە ناسـیونالیزمی مەدەنیـش هەر شـێوەیەکی تری ناسـیونالیزمی ئیتنیکیە، 
بـەڵام ئاخاوتـن بـەو ئاراسـتەیە دوورە لـە ئامانجـی ئـەم لێکۆڵینەوەیـەوە. بۆیـە 
لێـرەدا ئاخاوتـن لەسـەر ناسـیونالیزمی ئیتنیکـی و پاشـان ناسـیونالیزمی مەدەنی 

دەکەیـن. ناسـیونالیزمی ئیتنیکـی ئـەو شـێوەیەی ناسـیونالیزمە کـە لـە روانینـی 
لەمـەش  مەبەسـت  دەکرێـت،  پێناسـە  ئیتنیـک  بنەمـای  لەسـەر  نەتـەوە  ئـەوەوە 
بنەمـا  ئـەو  هاوبـەش  کەلتورێکـی  بوونـی  هاوبـەش،  رەچەڵەکـی  سـەرباری 
سـەرەکیەیە کـە نەتـەوەی لەسـەر پێکدێـت و بـە پێـی ئـەو کەلتـورە هاوبەشـە بـە 
هەمـوو توخـم و رەگەزەکانیـەوە نەتـەوە پێناسـە دەکرێـت، کـە کـۆی ئـەو بنەمـا 
بەشـدارن.  تیایـدا  ئیتنیکـی  پێکهاتەیەکـی  ئەندامانـی  کـە  دەگرێتـەوە  هاوبەشـانە 
لەوانـەش زمانـی هاوبـەش، داب و نەریتـی هاوبـەش، مێـژووی هاوبـەش، بیـرو 
بـاوەڕو ئەندێشـەی هاوبـەش، خاکـی هاوبـەش و رەگوڕیشـە و رەچەڵـەک یـان 
بنچینـەو باپیرانـی هاوبـەش. ئـەم رەگەزە هاوبەشـانە لە روانگـەی نەریتیەکانەوە 
بنەمـان بـۆ بوونـی نەتـەوەو ناسـیونالیزم کـە بـە روانینی ئەوان نەتـەوە بوونێکی 

کۆنتـرو لـە پێشـتری هەیـە لەچـاو ناسـیونالیزم و دەوڵەتـی نەتـەوەدا.
لـە راسـتیدا ناسـیونالیزمی ئیتنیکـی لـە روانگـەی مۆدێرنیسـتەکانەوە زیاتـر 
زیاتـر  کـە  دەکرێـت،  سـەیر  رۆژهەڵاتـی  یـان  ناسـیونالیزمی سـەرەتایی  وەکـو 
خاسـێتی ناوچەییان هەیە. لەم رووەوە ئێرنیسـت گیللنەر دابەشـبوونی کەلتوری  
زیاتـر دەردەخـات کاتـێ دەڵێـت: نەتـەوە مەدەنیەکانـی رۆژئـاوا لەسـەر بنەمـای 
کەلتـوری بـەرزو بـاڵا یەکدەگـرن، لـە کاتێکـدا بەرامبەرەکانیـان لەسـەر بنەمـای 
ئیتنیکـی رۆژهەڵاتـی یەکدەگـرن، واتـە لەسـەر بنچینـەی کەلتـوری ناوچەیـی و 
میللـی و نەریتـی)3(. لـەم روانینـەی گیللنـەردا دوو ئاسـتی جیـاواز بۆ ناسـیونالیزم 
بەرهەمـی  یەکێـک  پەرەسـەندوو،  یەکێـک  یەکێـک سـەرەتایی و  بـاس دەکرێـن. 
و  ناوچەیـی  و  نـزم  کەلتـوری  بەرهەمـی  یەکێـک  گەردوونـی،  بـاڵاو  کەلتـوری 
میللـی و نەریتـی. کـە ئـەم بـەراوردەش راسـتەوخۆ ئـەوە دەردەخـات کـە گیللنـەر 
ناسـیونالیزم وەکـو بەرهەمـی پەرەسـەندنی کۆمەڵـگا سـەیر دەکات، بـەڵام مـەرج 
نیە تەنیا کۆمەڵگا پێشـکەوتوو گەشەسـەندووەکان ناسـیونالیزم دروسـت بکەن، 
بەڵکـو کۆمەڵـگا دواکەوتـوو، سـەرەتاییەکان لـە رووی کەلتـوری و، داخـراو لـە 
کـە  دەهێنـن،  بەرهـەم  ناسـیونالیزم  لـە  دیسـان جۆرێـک  پەیوەندییـەوە،  رووی 
ئەویـش ناسـیونالیزمی ئیتنیکیـە. باسـکردنی ئـەم جـۆرە لـە ناسـیونالیزم وەکـو 
ناسـیونالیزمی رۆژهەڵاتـی ئـەو دەلالەتـە هەڵدەگرێـت کـە رۆژ هـەڵات یـان ئەوەی 
ئـەو بـە رۆژهـەڵات نـاوی دەبـات بریتیـە لـە کۆمەڵـگا دواکەوتـووەکان لـە رووی 
قۆناغـە  خاسـێتی  وەکـو  ئیتنیکـی  ناسـیونالیزمی  کەلتوریـەوە..  و  کۆمەڵایەتـی 

سـەرەتاییەکانی پەرەسـەندن وێنـا دەکرێـت، لـە کاتێکـدا ویسـتی کارکـردن، کـە 
ناسـیونالیزمی  یاسـادا بگونجێـت، خاسـێتی  لەگـەڵ دەوڵەتـی  بێـت  بـە جۆریـک 
مەدەنیـە، کـە وەکـو دەربڕیـن و گوزارشـتکردن لـە قۆناغیکی زۆر پێشـکەوتووی 
پەرەسـەندنی ئیتیکـی و سیاسـی کۆمەڵـگاکان نیشـان دەدرێـت)٤(. ئێسـتا ئـەوەی 
ناسـیونالیزمە وەکـو  ئـەم دوو جـۆرەی  نیشـاندانی  دەکرێـت  لەسـەر  پێداگـری 
بەرهەمـی دوو ئاسـتی تـەواو جیـاواز لـە ژیانـی کۆمەڵـگاو ئاسـتی پەرەسـەندنی 
ژیانی کۆمەڵایەتی. ئەمەش دەریدەخات کە ناشـێت باس لە ناسـیونالیزم بکرێت 
لـە دەرەوەی باسـکردنی ژیانـی کۆمەڵـگاو لـە دەرەوەی بەسـتنەوەی بـە ژیانـی 
کۆمەڵگاوە لەسەرجەم ئاستە جیاوازەکاندا. لێرەدا ئاماژەیەکی تریش دەکرێت بۆ 
ئەوەی کە ئاسـتی پەرەسـەندنی ناسـیونالیزم پەیوەسـتە بە ئاسـتی پەرەسـەندنی 
کۆمەڵایەتیـەوەو ناشـێت لـە کۆمەڵگایەکـی دواکەوتوو، یان سـەرەتاییدا پێشـبینی 
گیللنـەر  ئێرنسـت  بارەیـەوە  لـەم  هـەر  بکرێـت.  مەدەنـی  ناسـیونالیزمی  بوونـی 
دەڵێـت: ناسـیونالیزم وەکـو زنجیرەیـەک رووداو – دیـاردە - سـەیر دەکرێت، کە 
هێـزی جوڵێنـەرو بزوێنـەری بریتیـە لـە زنجیرەیـەک هەلومەرجـی کۆمەڵایەتـی و 

ئابـوری و سیاسـی، نـەک تیۆریـی بیجوڵێنێـت)5(.
لەراسـتیدا بابەتـی نەتـەوەو ناسـیونالیزم بـە جـۆری جیاوازیانـەوە، یـان بـە 
تێڕوانینـی جیـاوازەوە بـۆ هەردووکیـان وەکـو دوو چەمـک لـە دەرەوەی فیکـرو 
لـە دەرەوەی تیۆریـی تایبـەت بـاس دەکرێـن و تۆێژەرانـی بـواری مێژوویـی و 
کۆمەڵناسـی و سیاسـەت لەم بابەتانە دەکۆڵنەوەو توێژینەوەکانیش زیاتر وەکو 
توێژینـەوەی مێژوویـی، کۆمەڵناسـی، سیاسـی بەرهـەم دەهێنرێـن و مەسـەلەی 
نەتـەوەو ناسـیونالیزم نـە وەکـو تیۆریـی تایبـەت و نـە وەکـو بیری تایبەت سـەیر 
ناکرێن و هەر بەو پێیەش نە بیرمەندو نە خاوەن تیۆرییان هەیە. لێرەوە دەشێت 
بگوترێـت نەتـەوەو ناسـیونالیزم وەکـو دیـاردەی کۆمەڵایەتـی مێژوویـی سیاسـی 
سـەیر دەکرێـن و ناسـیونالیزمیش زیاتـر وەکـو ئایدیۆلۆجیایەکـی کۆمەڵایەتـی 
کەلتوریـە  سیاسـی  کۆمەڵایەتـی  دیاردەیەکـی  ناسـیونالیزم  دەکرێـت..  پێناسـە 
کـە رەگـی بـە تایبەتمەندیـدا داکوتـاوە، لەبـەر ئـەوە ناتوانرێـت و پێویسـتیش نیـە 

بکرێـت بـە شـتێکی گشـتی بکرێـت بـە تیـۆری)6(.
بوونـی  بنەمـای  لەسـەر  ئیتنیکـی  ناسـیونالیزمی  کـرد  بـۆ  ئاماژەمـان  وەکـو 
رەگوڕیشـەو رەچەڵەکـی هاوبـەش پێناسـە دەکرێـت، هـەر لەسـەر ئـەو بنەمایـە 

ناسـیونالیزمی  روانگـەی  لـە  نەتـەوە  ئەندامێتـی  یـان  نەتـەوەدا  لـە  ئەندامبـوون 
سـەر  دەوەسـتێتە  کلاسـیک  کۆمەڵناسـی  خوێندنـەوەی  بەپێـی  ئیتنیکیـەوەو 
هاوبـەش  خوێنـی  لـە  ئـەوەش  کـە  بۆمـاوە،  -یـان  نەسـەب  بنەماڵـە-  درەختـی 
بەرجەسـتە  و  دەکرێـت  گوزارشـت  خزمایەتیـدا  و  هاوبـەش  دەمـاری  لـە  یـان 
دەبێـت، کـە لـە روانگـەی کۆمەڵناسـی نوێـوە پێـی دەوترێـت باپیـرەی هاوبـەش. 
ئـەم خاسـێتانەش لـە راسـتیدا بنەمـا، یـان خاسـێتی پێکهاتـەی خێڵایەتیـن. هـەر 
لێـرەوەو لـەم روانگەیـەوە نزیکـی ناسـیونالیزمی ئیتنیکـی لـە دامـەزراوەی خێڵ و 
عەشـیرەتەوە دەردەکەوێـت. کـە ئاشـکرایە رووبەرێکـی فـراون لـە ناسـیونالیزمی 
لـەم روانگەیـەوە لەسـەر بنەمـای  رۆژهەڵاتـی وەکـو لەسـەرەوە باسـمان کـرد 
پەیوەسـتبوون بە بنەماو نەریتەکانی ناسـیونالیزمی ئیتنیکیەوە پێناسـە دەکرێت، 
یـان تەنانـەت لـە چوارچێـوەی دەوڵەتانـی نەتەوەیـی بنیادنـراو لەسـەر بنەمـای 
ناسـیونالیزمی ئیتنیکـی و ئەندامبـوون لـە نەتـەوەدا یان هاووڵاتیبوون لە سـایەی 
ئـەو دەوڵەتـە نەتەوەییـەدا بـە پێـی یاسـای خوێن و دەمار یـان خزمایەتی دەبێت، 
کە دەشـێت لە ئاسـتێکی تردا بگوترێت هاووڵاتیبوون لەسـەر بنەمای رەچەڵەک 
یـان باپیـرەی هاوبـەش پێناسـە دەکرێـت نـەک لەسـەر پەیوەسـتبوونی کەلتـوری. 
چەمکـی  ئیتنیکیـدا،  ناسـیونالیزمی  بەرامبـەر  لـە  کـرد  بـۆ  ئاماژەمـان  وەکـو 
یـان  رۆژئـاوا،  ناسـیونالیزمی  بـە  کـە  ئـاراوە  دێتـە  مەدەنـی  ناسـیونالیزمی 
ناسـیونالیزمی  کەواتـە  دەناسـرێت.  پێشـکەوتووەکان  کۆمەڵـگا  ناسـیونالیزمی 
مەدەنـی چیـە؟ ناسـیونالیزمی مەدەنـی کـە دیسـان بـە ناسـیونالیزمی لیبراڵیـش 
ناودەبرێـت لـە روانگـەی هاووڵاتیبـوون و ئازادیەکانـی تاکەکـەس و کۆمەڵێـک 
خاسـێتی تـرەوە پێناسـەدەکرێت کـە تـەواو جیـاوازە لـە ناسـیونالیزمی ئیتنیکـی.. 
ناسـیونالیزمی مەدەنـی شـێوەیەکی ناسـیونالیزمە کـە پێناسـە دەکرێـت لـە لایـەن 
ئـەو فەیلەسـوفە سیاسـیانەوە کـە بڕوایـان بـە شـێوەی گشـتگری ناسـیونالیزم 
ئازادیەکانـی  و  یەکسـانی  لێبوردەیـی،  ئـازادی،  لیبراڵەکانـی  نەریتـە  کـە  هەیـە 
تاکەکـەس یەکدەخـات)7(. ناسـیونالیزمی مەدەنـی کـە بایـەخ بـە ئیتنیـک و خاسـێتە 
مەبەسـتی  کۆمەڵـگاو  کـۆی  دەڕوانێتـە  زیاتـر  نـادات،  ئیتنیکیـەکان  هاوبەشـە 
و  زمـان  و  رەچەڵـەک  و  دانیشـتوانی سـەر خاکەکەیەتـی  هەمـوو  لەخۆگرتنـی 
ئایینیـان هەرچیـەک بێـت، نـە جێـگای بایەخـەو، نـە دەبێتـە بنەمـا بـۆ ئـەم جۆرەی 
ناسیونالیزم. ئەنتۆنی دی سمیس دەڵێت: نموونەی مەدەنی نەتەوە بەشێوەیەکی 

باو-باڵادەسـت- پەیوەسـتە بـە رووبەرێـک لـە خاکـەوە. رەگەزێکـی تـری گرنـگ 
و  دەنگێـک  تاکـە  لەگـەڵ  دامەزراوەکانـە  یاسـاو  کۆمەڵـگای  و  بـاوک  و  خـاک 
دەربڕینێکی باشی سیاسی ئامانجە هاوبەشەکان و بەرژەوەندیە سیاسیەکان)8(. 
لـەم روانگەیـەوە خـاک وەهـا پێناسـە دەکرێـت کـە نیشـتیمانی هەمـوو ئەوانەیـە 
لەسـەری دەژین و پێکەوە خاوەنی ئامانجی هاوبەش و بەرژەوەندی هاوبەشـن 
تیایـدا، لەگـەڵ کۆمەڵـگای یاسـاو دامـەزراوەکان و کۆدەنگـی ئـەو کۆمەڵگایـە کـە 
ئەویـش گوزارشـتکردنە لـە ئامانـج و بەرژەوەندیەکان کـە ئامانج و بەرژەوەندی 
هاوبەشـی تاکەکانـی نەتەوەیەکـە کـە بنەمـای دروسـتبوونی ئیتنیـک نیـە، بەڵکـو 
هاووڵاتیبوونـە. لـە راسـتیدا ناسـیونالیزمی مەدەنـی بـە واتـای بیرکردنـەوە دێـت 
پێکـەوە  و  پێکەوەبەسـتن  رایەڵەکانـی  کـە  نەتـەوە  لـە  سیاسـی  کۆمەڵێکـی  لـە 
پەیوەسـتبوون لـەم کۆمەڵـە سیاسـیەدا پەیوەندی زۆرەملێ نیـە، بەڵکو پەیوەندی 
خۆویسـتانەو شـێوە برایانـەی کـۆی هاووڵاتییانـە، کـە لـەم کۆمەڵـە یـان یەکـە 
کۆمەڵایەتیـەدا کۆبوونەتـەوە. کـە لـە راسـتیدا مـادەم ئـەم پێکهایـە کۆمەڵایەتیـە 
بـووە بـە نەتـەوە کەواتـە دەوڵـەت و سـەروەریی بوونـی هەبووەو لەو سیسـتێمە 
و لـە چوارچێـوەی ئـەو یەکەیـەدا مافی یەکسـانی و ئـازادی هاووڵاتیان نەک هەر 
بوونـی دەبێـت بەڵکـو دەبـێ گەشـە بـکات و پەرە بسـەنێت. ئـەوەش لەگەڵ خۆیدا 
ئـازادی تاکەکەسـی خـاوەن شـوناس دروسـت دەکات و بیـری ئۆرگانـی نەتـەوە 
کە لە بارێکی وەهادا گەشـەدەکات، بەدوای پێکهێنانی بنەمای کۆمەڵایەتی زیاتر 
سروشـتیدا دەگەڕێـت و هەوڵـی پێکهێنانـی دەدات. واتـە لێـرەوە زەمینـەی باشـتر 
بـۆ یەکگرتـن و یەکێتـی نەتەوەیـی پێکدێـت، کـە ئەویـش بریتیـە لـە یەکێتـی کـۆی 
دانیشـتوانی نیشـتیمان بێ رەچاوکردنی ئیتنیک و زمان و مێژوو ئایین و رەنگ 
و جێنـدەر. کـە بنەمـای سـەرەکیش بـۆ دروسـتبوون و دەرکەوتـن و کارابوونـی 
ناسـیونالیزمی مەدەنـی کـە دەوڵەتـی هەمـووان وەکـو دەوڵەتـی نەتـەوە بەرهـەم 
دەهێنێـت کۆبوونـەوەی کـۆی تاکەکانە بـێ لەبەرچاوگرتنی ئەو تایبەتمەندییانەی 
لـە دەرەوەی ئیـرادەی خۆیانـە وەکـو رەچەڵـەک و زمـان و رەنـگ و جێنـدەر، کـە 
ئـەوەش هـاو واتایـە لەگـەڵ بنەمـاو چەمکـی هاووڵاتییبـوون و خاکـی هاوبەشـدا.
ئیتنیکـی  ناسـیونالیزمی  لـە  ئاشـکرا  سـنووری  بـە  مەدەنـی  ناسـیونالیزمی 
جیادەکرێتـەوە. ئەگـەر لـە ئێسـتادا سـەیری دوو دەوڵەتـی دیـاری جیهـان بکەیـن 
دوو  ئـەو  جیـاوازی  ئـەوا  ئەڵمانیـان،  ئەمەریـکاو  یەکگرتووەکانـی  وڵاتـە  کـە 

دەوڵەتـە بـا ئاشـکرا دەبینیـن. ئەڵمانیـا نموونـەی دەوڵەتێکە کە ناسـیونالیزمەکەی 
لەسـەر  پێداگـری  بـەدەردا  ئەنـدازە  لـە  ئاسـتێکی  لـە  ئیتنیکیـە  ناسـیونالیزمێکی 
تاکـو  بەرهەمهێنـاوەو  نازیزمـی  کردووەتـەوەو سـەرئەنجام  ئەڵمانـی  رەگـەزی 
یـان تێکەوڵاوبـوون بـە رەگـەزی  لـە ئەڵمانیـا  ئێسـتاش تێکەڵاوبوونـی ئیتنیکـی 
ئەڵمانـی شـتێکە بـە ئاسـتەم روودەدات، یـان هـەر روونـادات. بـۆ نموونـە ئـەو 
ژمـارە گـەورەی کرێـکاری تـورک کـە چەنـد نەوەیەکـە لـە ئەڵمانیـا کاردەکـەن 
تاکـو ئێسـتاش سـەرباری فێربوونـی زمانـی ئەڵمانـی و شـارەزابوونی مێـژوو 
کەلتـورو نەریتـی ئەڵمانـی، بـەڵام هەرگیـز نەبوونەتـە بەشـێک نـە لـە نەتـەوەی 
ئەڵمانـی و تەنانـەت نـە لـە کۆمەڵـگای ئەڵمانیـش. بـەڵام هەموو ئـەو کۆچکەرانەی 
ئەوروپـا، ئەفریقـا و ئاسـیا کـە لـە دوای سـەربەخۆیی ئەمەریـکاوە لـە چارەکـی 
ئـەو وڵاتـە، هەموویـان  بـۆ  کـردووە  هەژدەیەمـەوە کۆچیـان  کۆتایـی سـەدەی 
بـوون بـە هاونیشـیمانی ئـەو وڵاتـەو خۆیـان بـە خاوەنـی وڵاتەکـە دەزانـن و لـە 
مـاف و ئازادیشـدا ئەمەریکیـەکان لـە هـەر ئیتنیـک و ئاییـن و رەنـگ و زمـان و 
مێژوویەک بن یەکسـانن. کۆمەڵگای نەتەوەی ئەمەریکی نەتەوەیەکی مەدەنی و 
ناسـیونالیزمێکی مەدەنـی هەیـە. ئەڵمانیـاش نەتەوەیەکـی رەچەڵەک ئاری و بنەما 
ئیتنیکـی ئەڵمانـی و تەنانـەت باسـی رەچەڵەکـی خاوێـن و خوێنـی پـاک دەکـەن و 
ناسـیونالیزمێکی ئیتنیکـی هەیـەو گواسـتنەوەی ناسـیونالیزمی ئیتنیکـی ئەڵمانـی 
بـۆ نازیـزم، یـان گواسـتنەوەی ناسـیونالیزمی ئیتنیکـی ئیتالـی بـۆ فاشـیزم، رۆڵـی 
نەرێنیـان هەبـووەو تاکـو ئێسـتاش هەیانـە لەسـەر ناسـیونالیزمی نەتەوەکانـی 
تـرو بەشـێک لـە ناسـیونالیزمی نەتەوەکانـی تـر بـە تایبەتـی لـە ئەفریقـاو ئاسـیاو 
تەنانـەت لـە ئەوروپـای رۆژهەڵاتیش نموونەی ناسـیونالیزمی ناشـیرینی ئەڵمانی 
و ئیتالیایـان وەکـو نموونـەی بـاڵا وەرگرتـووە. لـە لایەکـی تریشـەوە ناشـیرینی 
ناسـیونالیزمی ئەڵمانـی و ئیتالـی کاریگـەری لەسـەر دەسـتەبژێری خوێنـدەواری 
جیهانـی و رووبەرێکـی فـراوان لـە جەمـاوەر هەبـووەو هەیـە بـە جۆرێـک نـەک 
پاڵپشـتی ناسـیونالیزم نەکـەن، بەڵکـو وەکـو مەترسـیش بـۆ سـەر چارەنـووس و 

ئایینـدەی مرۆڤایەتـی سـەیری بکـەن.
مەدەنـی  ناسـیونالیزمی  نێـوان  لـە  بـەراورد  لـە  جۆرێـک  ئیگناتیـف  میشـیل 
بیرۆکـەی  لـە  بەشـێک  لێـرەدا  ئێمـە  دەکات)9(.  ئیتنیکیـدا  ناسـیونالیزمی  و 
بەراوردکردنەکـەی ئـەو وەردەگریـن و دەیکەیـن بـە دەروازەیەک بۆ قسـەکردنی 

زیاتر لەسەر جیاوازی ئەم دوو جۆرەی ناسیونالیزم. ئیگناتیف لە بەراوردەکەیدا 
باسـی ئـەوە دەکات کـە ناسـیونالیزمی مەدەنـی لەسـەر بنەمـای هاووڵاتیبـوون 
نەتـەوە پێناسـە دەکات و نەتـەوەی مەدەنـی لـەم روانگەیـەوە لـە کـۆی هەمـوو 
ئەوانـەی لەسـەر خاکـی نەتـەوە دەژیـن و بەشـداری دەکـەن لـە رێبـازی سیاسـی 
یەکسـانەو  کۆمەڵگایەکـی  بنەمـادا  لـە  مەدەنـی  نەتـەوەی  پێکدێـت.  نەتـەوەدا 
هاووڵاتیانـی خاوەنـی مـاف و ئـازادی یەکسـانن و لـە پەیوەسـتبوون و سـەربە 
نیشـیمان بوونـدا یەکگرتـوون و هەمـووان هاوبەشـن لـە پیادەکردنـی سیاسـی و 
لـە هەڵگرتنـی بەهاکانـدا. نەتـەوەی مەدەنـی نەتەوەیەکـی دیموکراتیە لەو رووەوە 
کـە کـۆی هاونیشـتیمانیانی ئـەو نیشـتیمانە بەرگـی سـەرەرییان لەبەردایـە، کـە 
ئەویـش لـە بوونـی دەوڵەتـدا دەسـتەبەر دەبێـت. کـە دەوڵەتـی نەتـەوەی مەدەنـی 
داوای مافـی نەتـەوە وەکـو دەسـتەجەم و کـۆی ئەندامانـی وەکـو مـاف و ئـازادی 
تاکەکەسـی دەکات و هـاوکات داوای مافـی حکومەتـی خۆماڵـی بـۆ هاووڵاتیانـی 
دەکات و دەیەوێـت دەوڵەتـی نەتەوەیـی- نیشـتیمانی خۆیـی هەبێـت، هاوشـیوەی 

دەوڵەتانـی تـری نەتەوەیـی.
بەهـۆی  ئیتنیکـی  ناسـیونالیزمی  باسـکرا،  لەسـەرەوە  وەکـو  بەرامبـەردا  لـە 
رەچەڵەک و زمان و نەریت و ئایین و میژووەوە پێناسە دەکرێت و لە تێڕوانینی 
ناسـیونالیزمی ئیتنیکیـەوە نەتـەوە دەوڵـەت دروسـت دەکات نـەک بەپێچەوانـەوە، 
واتـە دەوڵـەت نەتـەوە دروسـت نـاکات. ناسـیونالیزمی ئیتنیکـی پێیوایـە ئـەوەی 
خاڵـک یـان ئەندامانـی ئیتنیکێکـی دیاریکـراو پێکـەوە دەبەسـتێت و یەکیان دەخات 
و یەکیان پێدەگرێت مافە سیاسـیە هاوبەشـەکانی لە جۆری ئازادی و یەکسـانی 
نیـە، بەڵکـو ئـەو خاسـێتە ئیتنیکیانـەن کـە لـە دروسـتبوونی ئـەو ئیتنیکـەوە هـەن 
و جۆرێکـن لـە میـرات یـان بۆمـاوە. لـە کاتێکـدا ناسـیونالیزمی ئیتنیکـی جەخـت 
پەیوەسـتبوونی  و  باپیـران  هەمـان  واتـە  هاوبـەش،  رەچەڵەکـی  سـەر  دەکاتـە 
خوێـن و سـۆزو کۆبوونـەوەی دەسـتەجەمی لـە دەوری تاکـە کەسـێک یـان لـە 
دەوری زۆرینـەی ئیتنیکـی لەسـەر بنەمـای برایەتـی و خزمایەتـی و خوێـن و 
مانـەوەی هەمـوو شـتێک وەکـو میـرات و بۆمـاوە لـە زمـان و نەریـت و مێـژوو. 
ناسـیونالیزمی مەدەنی جەخت دەکاتەسـەر چەمکی هاووڵاتییبوون و رێکخسـتن 
بەڕێوەبـردن  دامـەزراوەی  پێگـەو  و  دیاریکردنـی شـوێن  یاسـاوەو  رێـگای  لـە 
لـە رێـگای هەڵبژاردنـەوە. پەیوەنـدی تاکـەکان لـە کۆمەڵـگاداو پەیوەسـتبوونیان 

بنەمایەکـی عەقڵانـی هەیـەو دوورە لـە بنەمـای سـۆزو پەیوەندییەکانـی خوێـن و 
دەمـارو خزمایەتیـەوەو کۆبوونـەوەو یەکێتـی و یەکبـوون بـەدەوری نیشـتیمان 
بەڕێوەبردنـی  و  رێکخسـتن  بنەمـای  نەتەوەدایـەو  هاوبەشـی  بەرژەوەنـدی  و 
بـری وابەسـتەبوونی  لـە  فرەیـی دیموکراتیـەوە دەبێـت و  لـە رێـگای  کۆمەڵگـە 
سـەرەتایی خزمایەتـی و برایەتـی، پێکەوەبەسـتنی تاکـی ئـازادو خـاوەن شـوناس 
بوونـی دەبێـت، تاکەکەسـێک کـە لەسـەر پێـی خـۆی راوەسـتاوەو خاوەنـی بـوون 
و شوناسـی خۆیەتـی و کـۆی ئـەو تاکەکەسـە پێگەیشـتوو خـاوەن شوناسـانە 

نەتـەوە دروسـت دەکـەن، نـەک نەتـەوە تاکەکـەس دروسـت بـکات.
نێـوان  جیاکـەرەوەی  سـنووری  تەمومـژ،  و  تاریکـی  لـە  دوور  ئێسـتا 
ناسـیونالیزمی ئیتنیکـی و ناسـیونالیزمی مەدەنـی ئاشـکرایە. بـەڵام بـا سـەیری 
ئـەوە بکەیـن کـە هەریەکـە لـەم دوو ناسـیونالیزمە کە لـە رووی تیۆریی و بنەماو 
ئـەوە  لـە سـەر زەمینـەی واقیـع چیـن و چۆنـن؟  ئایـا  پایەکانیانـەوە جیـاوازن، 
ئاشـکرایە سـەرباری ئـەوەی هەنـدێ لـە توێژەرانـی ناسـیونالیزم، ناسـیونالیزمی 
وەکـو  مەدەنـی  ناسـیونالیزمی  و  رۆژهەڵاتـی  ناسـیونالیزمی  وەکـو  ئیتنیکـی 
ناسـیونالیزمی رۆژئاوایـی سـەیر دەکـەن و ناودەبـەن، بـەڵام ناتوانن نکوڵی ئەوە 
بکـەن کـە خراپتریـن شـێوەی ناسـیونالیزم لـە ئەوروپـادا دروسـتبووە کـە دوو 
ترسـناکترین بزووتنـەوەو چەمکـی دژە مرۆڤایەتییـان بەرهەمهێناوە کە ئەوانیش 
ناسـیونالیزمی ئەڵمانـی و ناسـیونالیزمی ئیتالـی بـوون واتـە بەرهەمهێنـی نازیـزم 
و فاشـیزم کە هەردووکیان ناسـیونالیزمی ئیتنیکی بوون لە زەمینەی رۆژئاوادا 
ئـەو بۆچوونـە لەجێـی  لـە زەمینـەی رۆژهـەڵات. هەربۆیـە  دەرکەوتـوون نـەک 
خۆیـدا نیـە کـە وێنـای رۆژهـەڵات وەکـو زەمینـەی توونـدڕەوی و بەرهەمهێنـی 
بـۆ  نیـە  پاسـاوهێنانەوە  ئەمـەش  بکرێـت.  نادیموکراتـی  نەتەوەیـی  دەوڵەتـی 
درووسـتبوونی سیسـتێمە ناسیونالیسـتیە تۆتالیتـارو فاشـیزمەکانی رۆژهـەڵات، 
یـان ئـەو کۆمەڵگایانـەی کـە ناسـیونالیزمەکانیان بـە ناسـیونالیزمی رۆژهەڵاتـی 

ناودەبرێـت.
بێگومان وەکو پێشتر ئاماژەمان بۆ کرد ناسیونالیزم وەکو ئایدیۆلۆجیایەکی 
کۆمەڵایەتـی جەماوەریـی و هـەم وەکـو بەرهەمـی شۆڕشـی پیشەسـازی سـەیر 
دەکرێـت، چونکـە هەڵگـری چەمکـی نەتـەوەو بکەری ناسـیونالیزم بریتیە لە چینی 
ناوەنـد، چینـی ناوەندیـش کـە مەبەسـت چینـی بۆرژوایـە، بەرهەمـی شۆڕشـی 

پیشەسـازیە. هۆکاری گەشـەکردن و پەرەسـەندنی چەمکی نەتەوەو ناسیونالیزم 
لـە رۆژئـاوا لـە پێـش رۆژهەڵاتـەوە، یـان بـە دەربڕینێکـی تـر لـە ناوەنـد لـە پێـش 
کەنـارەوە، دەگەڕێتـەوە بـۆ دەرکەوتنـی چینـی ناوەنـد لە رۆژئـاواو و دواکەوتنی 
شۆڕشـی  کـە  جوگرافیایـەی  لـەو  کەنـار.  لـە  یـان  رۆژهـەڵات  لـە  دەرکەوتنـی 
پیشەسـازی روویـداوە، یـان لـەو کۆمەڵگایـەی کـە چینـی بـۆرژوا دەرکەوتـووەو 
مێژووییەکـەی  قۆناغـە  بکـەری  بووەتـە  پێگەیشـتتووەو  کـردووەو  گەشـەی 
خـۆی و دەسـەڵاتی بەسـەر هۆیەکانـی بەرهەمهێنانـدا کـردووەو پەیوەندییەکانـی 
بەرهەمهێنـان گـۆڕاون بـۆ پەیوەنـدی بەرهەمهێنانـی بـۆرژوازی سـەرمایەداری 
ئابـووری و  متمانـەی  بووەتـە چینێکـی کۆمەڵایەتـی خـاوەن  بـۆرژوا  و چینـی 
ئـەم  بـکات.  درووسـت  نەتـەوە  دەوڵەتـی  بتوانێـت  کـە  جۆرێـک  بـە  کەلتـوری، 
چینـە کۆمەڵایەتیـە نوێیـە لەگـەڵ خۆیـدا هەڵگـری کـۆی خاسـێتەکانی کۆمەڵـگای 
شـارەو کەلتوری شـار بەرهەم دەهێنێت. ئەو دەوڵەتە نەتەوەییەی کە دروسـتی 
دەکات بـە رۆحێتێکـی مەدەنیانـە دروسـتی دەکات و سـەرباری بوونـی خاسـێتە 
ئیتنیکیـە چەسـپاوەکان لـە زمـان و مێـژوو، نەریـت و ئایینـی هاوبـەش، بـەڵام 
بنەمـا دیموکراتیـەکان لـەو دەوڵەتـەدا بوونیـان دەبێـت کە چەمکـی هاووڵاتیبوون 
و ئـازادی بیـروڕاو مافـی تاکەکـەس لـەو بنەمـا سـەرکیانەن و لـە خاسـێتەکانی 
کۆمەڵـگای مەدەنیشـن. هـەر لێـرەوە، ئـەو نەتەوەیـەی کـە ئـەم دەوڵەتە دروسـتی 
ناسـیونالیزمێکی  ناسیونالیزمەکەیشـی  دەبێـت و  نەتەوەیەکـی مەدەنـی  دەکات، 
بـە  نـەک  دەبەسـتێت،  بـە چەمکـی هاووڵاتیبـوون  واتـە پشـت  دەبێـت،  مەدەنـی 
رەچەڵەکـی هاوبـەش و سـەربە هەمـان ئیتنیـک بوون و گەڕانـەوە بۆ باپیرەیەکی 
مەدەنـی  ناسـیونالیزمی  کـە  دەبێـت  ئاشـکرا  بۆچوونـە  ئـەو  لێـرەوە  هاوبـەش. 
بەرهەمـی ئـەو کۆمەڵگایانەیـە کـە بـە سروشـتی پەرەیـان سـەندووەو شۆڕشـی 
پیشەسـازییان تێدا گەیشـتووەتە ئەنجام و چینی ناوەند وەکو بۆرژوای خاوەن 
شـوناس دەرکەوتـووەو بکـەری جێبەجێکـەری ئەرکەکانی قۆناغـە مێژووییەکەی 
ژیانـی خۆیەتـی کـە دروسـتکردنی دەوڵەتـی نەتـەوەو دروسـتکردنی نەتەوەیـە.

لەسەر ئەو زەمینەو پاشخانە، دەوڵەتی ناسیونالیزمی مەدەنی یان رۆژئاوایی 
دەوڵەتێکـی دیموکراتـی دەبێـت و پشـت بـە دامـەزراوەو هەڵبـژاردن و دەسـتوور 
دەبەسـتێت، لەکاتێکدا ناسـیونالیزمی رۆژهەڵاتی کە مەبەسـت لێی ناسـیونالیزمی 
لـەو دەوڵەتانـەدا زیاتـر دەردەکەوێـت، کـە پەرەسـەندنێکی سروشـتی  ئیتنیکیـە 

یـان ئاسـایی کۆمەڵایەتییـان نیـەو شۆڕشـی پیشەسـازی وەکـو ئـەوەی پێویسـتە 
تیایانـدا رووینـەداوەو بـەو پێیـەش چینـی ناوەنـد دروسـت نەبـووەو دەوڵەتـی 
نەتەوەیـی وەکـو دەوڵەتـی چینـی ناوەنـد پێکنەهاتـووە. بەڵکـو ئـەم کۆمەڵگایانـە 
لـە لایـەن ئیمپراتۆرێتـە ئۆتۆکراتـەکان و ئیمپراتۆرێتـە ئایینیـەکان و دەرەبەگـە 
خـاوەن موڵکەکانـەوە کـە هەموویـان نموونـەو هێمای سـتەمکارین فەرمانڕەوایی 
دەکرێـن و بنەماکانـی دیموکراسـی و کۆمەڵـگای مەدەنـی تیایانـدا لاوازە، یـان لـە 
ئاسـتی نەبووندایـەو بەوپێیـەش هیـچ بنەمایەکـی مـادی و زەمینەیەکـی ئامـادە بۆ 
درووسـتبوونی ناسـیونالیزمی مەدەنـی و دەوڵەتـی مەدەنـی و نەتـەوەی مەدەنی 

فەراهـەم نابێت.  
وەکـو ئاماژەمـان بـۆ کـرد لـە دروسـتبوونی یـان دەرکەوتنـی ناسـیونالیزمی 
مەدەنیدا، ئیتنیک و رەچەڵەک و باپیری هاوبەش رۆڵ و کاریگەرییان نیە، بەڵکو 
هاووڵاتیبوون و خاکی هاوبەش پایەی سەرەکین لە دەرکەوتن و دروستبوونی 
ناسـیونالیزمی مەدەنیـدا. هەربۆیـە ناسـیونالیزمی مەدەنی لـە ئیتنیک و رەچەڵەک 
و زمـان و نەریتـی جۆراوجـۆر پێکدێـت و پێکەوە کۆبوونەوەی ئەم جیاوازانەش 
لە یەکەیەکی یەکگرتوودا تەنیا لە کۆمەڵگا پەرەسـەندو پێشـکەوتووەکاندا دەبێت 
کـە روانیـن بـۆ مـرۆڤ وەکـو تاکەکـەس پێـش هـەر پێوانەیەکـی تـر کەوتبێـت. 
لـەم بارەشـدا هیـچ ئیتنیکێـک نابێتـە ئیتنیکـی هەژموونـدارو لەراسـتیدا بنەمـای 
ئیتنیـک و رەچەڵـەک هیـچ بایەخێکـی نیـە. جـۆن کۆهـن بۆچوونـی خـۆی لەبارەی 
و  مەدەنـی  ناسـیونالیزمی  کـە  ڕوو  دەخاتـە  کۆمەڵایەتیانـەوە  پاشـخانە  ئـەو 
ناسـیونالیزمی ئیتنیکـی بەرهـەم دەهێنـن. بۆچوونەکـەی کۆهـن لـە لایەن بەشـێک 
پێیوایـە:  کۆهـن  دەکرێـت.  پشـتگیری  ناسـیونالیزمەوە  بـواری  توێژەرانـی  لـە 
کەلتورییـەوە  لـە رووی  کـە  نەتەوانەیـە  ئـەو  مەدەنـی خاسـێتی  ناسـیونالیزمی 
 - لەبەرئـەوە  بەخۆبوونـدان.  متمانـە  بـڕواو  پێگـەی  لـە  سـەندووەو  پەرەیـان 
ئەندامانـی ئـەم کۆمەڵگایانـە سـەرباری جیـاوازی ئیتنیکییـان- لـە یەکتـر نزیـک 
دەبنـەوەو لەسـەر بنەمایەکـی یەکسـان و لەسـەر بنچینـەی رێزگرتنـی هاوبـەش 
هەوڵـی هاریـکاری کردنـی یەکتری دەدەن. بەپێچەوانەوە، ناسـیونالیزمی ئیتنیکی 
خاسـێتی نەتـەوە سـەرەتاییەکانە کـە بزوێنەرەکەی هەسـت بەکەمیکردنـە)١0(. ئەم 
بۆچوونـەی کۆهـن لـە راسـتیدا سـەیرکردنی کۆمەڵگاکانـە تەنیـا بـە پێوانەیـەک و 
بـێ لـە بەرچاوگرتنـی تایبەتمەندیـەکان. واتـە خوێندنـەوەی کۆمەڵـگا جیاوازەکانە 

خوێندنـەوەی  بـۆ  هاوشـێوەکردن  چەمکـی  هاوشـێوەکردن)١١(.  بنەمـای  لەسـەر 
مێـژوو، بـۆ شـیکردنەوەی کۆمەڵایەتـی چەمکێکـی لاوازەو ناتوانێـت تایبەتمەندی 
وەکـو خـۆی  نەتەوەیـەک  و  ئیتنیـک  هیـچ  یـان  کۆمەڵایەتـی  پێکهاتەیەکـی  هیـچ 
دەربخـات. یەکێـک لـە دیارتریـن شـێوەکانی  خوێندنـەوەی مێژوو لای زۆرێک لە 
مێژوونووسـان و شـیکردنەوەی کۆمەڵایەتی لای زۆرێک لە نووسـەرانی بواری 
کۆمەڵایەتـی و تەنانـەت لای کۆمەڵناسـانیش خوێندنـەوەی مێـژووی میللەتانـی 
جیـاوازو قۆنـاغ و سـەردەمە جیاوازەکانـی ژیانـی ئـەو میللەتانـەو شـیکردنەوەی 
بـە  بەڵکـو  میتـۆد،  هەمـان  بـە  هـەر  نـەک  جیاوازەکانـە  کۆمەڵـگا  کۆمەڵایەتـی 
هەمـان پێوانـەو بۆچـوون و لـە قاڵبنانـی کۆمەڵگـە جیـاوازەکان لـە هەمـان قاڵب و 
چوارچێـوەدا. لـەم رووەوە بۆچوونەکانـی کۆهـن و لایەنگرانیشـی هەمان روانین 
و لێکدانەوەیـان هەیـە بـۆ ناسـیونالیزم و نەتـەوە لە هەمـوو کۆمەڵگاکانی جیهاندا 
و دابەشـیان دەکـەن بەسـەر دوو هێڵـدا، رۆژئاوایـی و رۆژهەلاتـی، رۆژئاوایـی 
و  سـەرەتایی  رۆژهەڵاتـی  بـاش،  و  دیموکراسـی  پێشـکەوتوو،  پەرەسـەندو 
دواکەوتـوو، توونـدو تیـژو توونـدڕەوو خـراپ. بە بێ ئەوەی سـەیری ئەوە بکەن 
ئـەو قۆناغـە ترسـناکانەی کـە ناسـیونالیزمی ناوجەرگـەی کۆمەڵـگای ئەوروپـی 
پێیگەیشتوون، لە نموونەکانی ناسیونالیزمی ئەڵمانی و ئیتالی وەکو بەرهەمهێنی 
ناسـیونالیزمی  یـان  رۆژهەڵاتـی،  ناسـیونالیزمی  ئاشـکرایە  فاشـیزم.  و  نازیـزم 
دەرەوەی رۆژئـاوا یـان کەنـار، یـان کۆمەڵـگا دواکەوتووەکانـی ئاسـیاو ئەفریقـاو 

ئەمەریـکای لاتیـن پێینەگەیشـتوون.
 دروسـتبوونی سیسـتێمە تۆتالیتـارە رووکـەش ناسیونالیسـت و سـەربازی 
و خێڵەکـی و ئایینیەکانـی کەنـار یـان دەرەوەی رۆژئـاوا، زیاتـر سرۆشـیان لـە 
نازیزمـی ئەڵمانـی و فاشـیزمی ئیتالـی و دیکتاتـۆری کۆمۆنیزمـی ئایدیۆلۆجـی 
ستالینیزم و ماویزم و هاوشیوەکانیانەوە وەرگرتووە. ئەمەش دەیسەلمێنێت کە 
تەنیا ناسیونالیزمی ئیتنیکی کۆمەڵگە دواکەوتووەکان نیە کە سیستێمی سیاسی 
دەوڵەتـی توونـدو تیـژو نادیموکـرات پێکدەهێنێـت، بەڵکـو ناسـیونالیزمی کۆمەڵگە 
بەرهەمهێنـاوەو  ئیمپریالیزمیـان  قۆناغێکـدا  لـە  رۆژئـاواش  پێسـکەوتووەکانی 
پەلامـاری وڵاتـان و کۆمەڵـگاو میللەتانـی تریان داوەو وێرانیان کردون. بەریتانیا 
وەکـو یەکـەم وڵاتـی رۆژئـاوا کە شۆڕشـی پیشەسـازی تیایدا روویـداوە، بووەتە 
فراوانـی  رووبەرێکـی  و  ئیمپریالیسـتی  و  کۆلۆنیالیسـتی  هێـزی  ترسـناکترین 

دنیـای داگیرکـردووەو کوشـتن و بڕینـی میللەتانـی ئەنجامـداوە. لـە لایـەک بەرەو 
رۆژئـاوا دەڕوات و ئەمەریـکا داگیـردەکات، لـە لایەکـی تـرەوە بـەرەو رۆژهـەڵات 
لـە جەنگـی جیهانـی یەکەمیشـدا  دەکەوێتـە جوڵـەو هیندسـتان داگیـر دەکات و 
بەشـێک لـە رۆژهەلاتـی ناوەڕسـت داگیـر دەکات. ئاشـکرایە ئـەو جەنگـەش واتـە 
جەنگـی یەکـەم، دەرئەنجامـی گەیشـتنی ناسـیونالیزمی رۆژئـاوا بـوو بـە قۆناغـی 
ئیمپریالیـزم و بـە بەرزتریـن و ترسـناکترین ئاسـتی توونـدو تیـژی و دڕندەیـی 
ئـەو هێزانـەی رۆژئـاوا بـە ناسـیونالیزمی مەدەنـی و ئیتنیکیـەوە، کـە گەورەتریـن 

کارەسـاتیان بەسـەر مرۆڤایەتیـدا هێنـا.
داگیرکـرد،  ناوەڕاسـت  رۆژهەڵاتـی  لـە  فراوانـی  رووبەرێکـی  بەریتانیـا 
فەڕەنسـای نموونـەی بـاڵای ناسـیونالیزمی مەدەنـی رووبەرێکـی فراوان لە شـام 
و باکـوری ئەفەریقـای داگیرکـردو ئیسـپانیا و پورتـوگال و هۆڵنـدا کـە نموونـەی 
پەلامـاری  هەریەکەیـان  بـوون،  ناسـیونالیزمەکەی  ئەوروپـاو  پەرەسـەندووی 
لایەکیـان داو داگیریـان کـردو وێرانیـان کـرد. لـە جەنگـی جیهانـی دووەمیشـدا 
بکـەری سـەرەکی  پلاندانـەرو  کـە  ئیمپریالیزمـی سـەرمایەداری  وەکـو جەنگـی 
جێبەجێکـەری ئـەو جەنگـەش ناسـیونالیزمی رۆژئاوابـوو، گەڕێکی تر، کۆمەڵگای 
مرۆڤایەتـی وێـران کـردەوە. ئەمـە شـوێن و پێگـەی ناسـیونالیزمی رۆژئاواییـە 
لەسـەر زەمینەی واقیع، کە نموونەی ناسـیونالیزمی کۆمەڵگا پێسـکەوتووەکانەو 
زیاتـر وەکـو ناسـیونالیزمی مەدەنـی پێناسـە دەکرێت. دیارە لە رووی راسـتیەوە 
ئەگـەر ئـەم ناسـیونالیزمە رۆژئاواییـە بـە مەدەنی و ئیتنیکیەوە، ترسـناکتر نەبێت 
لـە رووی  ئـەوا  یـان کۆمەڵـگا دواکەوتـووەکان،  لـە ناسـیونالیزمی رۆژهەڵاتـی 
روانینیـەوە بـۆ بەهـا مرۆییـەکان هیـچ لـەو باشـتر نیـە. لـە کاتێکـدا ناسـیونالیزمی 
و  کۆڵۆنیکـراوەکان  کۆمەڵـگا  ناسـیونالیزمی  بووەتـە  زیاتـر  کـە  رۆژهەڵاتـی 
رەوایەتی چەمکی رزگاری نیشـتیمانی بەدەسـتەوەیە، ناسـیونالیزمی رۆژئاوایی 
ئـەو رەوایەتیەشـی نیـە، بەڵکـو لـە پێگـەو هەڵوێسـتێکی ناڕەواشـدایە چونکـە ئـەو 
دەوڵەتانـەی نوێنەرایەتـی ئـەو دەکـەن مـاف و ئـازادی و تەنانـەت بـوون و ژیانی 
نەتـەوە یـان کۆمەڵگاکانـی تریـان داگیرکـردووەو بوونـی مرۆیـی ئەوانـی تریـان 

تێکشـکاندووە. 
کەلتـوری  بنەمـای  لەسـەر  نەتەوەییـەکان  کەلتـورە  دابەشـکردنی  بێگومـان 
کەلتـوری  دەلالەتـی   مانـاو  لەخۆیـدا  کـە  رۆژهەڵاتـی  کەلتـوری  و  رۆژئاوایـی 

بـەرزو شارسـتانی لـە بەرامبـەر کەلتـوری نـزم و سـەرەتایی هەڵدەگرێـت و لـە 
روانگـەی عەقڵـی رۆژئـاواوە ئـەم دابەشـکردنە دەکرێـت و لـە گەوهـەردا بەشـێکە 
لـە تێڕوانینـی رۆژهەڵاتناسـی رۆژئـاوا بـۆ رۆژهـەڵات کە لەسـەر بنەمـای روانین 
لـە سـەرەوە بـۆ خـوارەوە یـان لـە بـەرزەوە بـۆ نـزم، لـە ئامـادەوە بـۆ نائامـادە 
کەلتوریـی  دابەشـبوونی  دەڵێـت:  گیللنـەر  ئێرنسـت  بارەیـەوە  لـەم  بنیادنـراوە. 
لەسـەر ئاسـتی نەتەوەیـی رەت دەکرێتـەوە، ئەویـش بـە گفتوگۆکردنـی ئـەوەی 
کـە نەتـەوە مەدەنیەکانـی رۆژئـاوا لەسـەر بنەمـای کەلتـوری بـەرز یەکدەگرن، لە 
کاتێکـدا بەرامبەرەکانیـان لـە ئیتنیکـی رۆژهەڵاتـی یەکدەخرێـن لەسـەر بنچینـەی 
کەلتـوری ناوچەیـی، میللـی، نەریتـی)١2(. ئێسـتا ئـەو پرسـیارە سـەرهەڵدەدات ئایـا 
کەلتـوری رۆژئاوایـی بووەتـە یـەک کەلتـورو یـەک نەتـەوەی رۆژئاوایـی و یـەک 
ناسیونالیزمی رۆژئاوایی پێکهاتووە؟ یان بە پێچەوانەوە هەموو ئیتنیکە گەورەو 
دیارەکانـی رۆژئـاوا لـە ئیتنیکـی ئینگلیـز، فەڕەنسـی، ئەڵمانـی، ئیسـپانی، ئیتالـی، 
دەچ، روس، گریـک، رۆمـان، بەڵتیـک... مـاون و خاوەنـی کەلتـوری باڵادەسـتی 
خۆیانـن و ئیتنیکـە بچووکـەکان یـان راسـتتر بڵێیـن ئەو ئیتنیکانەی کە دەسـەڵاتی 
دەوڵەتیان بەدەستەوە نەبووەو نیە، لە ناو ئیتنیکە گەورە یان دەسەڵاتدارەکاندا 
تواونەتـەوە؟ ئایـا ئیتنیکـە جیاوازەکانـی ئینگلتەرا یان ئیسـپانیا یان سویسـرا، یان 
روسـیا لـە سـنووری هەریەکـە لـەو جوگرافیایانـەدا توانیویانـە نەتـەوەی مەدەنی 
پێکبهێنـن؟ ئەگـەر ئـەوە پێکهاتـووە بۆچـی بـۆ مـاوەی دوورو درێـژ ئێرلەنـدای 
باکور لە هەوڵی جیابوونەوەدا بوو لە ئینگلتەرا؟ ئەی بۆچی کەتەلۆنیا دەیەوێت 
لـە ئیسـپانیا جیابێتـەوەو لەبەرامبـەردا نەتـەوەو ناسـیونالیزمی مەدەنـی ئیسـپانی 
وەکـو هـەر رژێمێکـی تۆتالیتـاری شـۆڤێنی رۆژهەڵاتـی رێگرییـان لـێ دەکات و 
هێـرش دەکاتـە سـەریان؟ کەواتـە ئایـا ئـەو کەلتورە هاوبەشـە بەرزە شارسـتانیە 
کامەیـە کـە بەشـێک لـە توێـژەران لـە بەرامبـەر کەلتـوری وەکـو خۆیـان دەڵێـن 

سـەرەتایی رۆژهەڵاتیـدا دایدەنێـن؟   
هەر بۆ زیاتر رووناکی خسـتنە سـەر جیاوازی نێوان ناسـیونالیزمی مەدەنی 
و ناسـیونالیزمی ئیتنیکـی، ئیگناتیـف دەڵێـت: کۆمەڵگایـەک ناسـیونالیزمی مەدەنی 
دروسـت دەکات کە تاکەکانی لە رووی مافەوە یەکسـانن و لە پەیوەسـتبوونێکی 
پیادەکردنـی  لـە  هاوبـەش  زنجیرەیەکـی  مەبەسـتی  بـە  یەکدەگـرن  نیشـتیمانیدا 
سیاسـی و بەدیهێنانـی بەهـاکان، لـە کاتێکـدا ناسـیونالیزمی ئیتنیکـی بەهـۆی ئـەو 

پەیوەسـتبوون و وابەسـتەبوونە قوڵانـەوە دەجوڵێنرێـت کـە بەمیراتی دەمێننەوە، 
نەک لە رێگای هەڵبژاردنەوە بێنەدی، چونکە ئەوە کۆمەڵگای نەتەوەییە کە تاکە 
کـەس پێناسـە دەکات، نـەک تاکەکـەس نەتـەوە پێناسـە بـکات، کـە رکەبەرایەتـی 
کۆمەڵـگای نەتەوەیـی دەکات)١3(. ئێسـتا دەپرسـین لـە چ کۆمەڵگایەکـدا تاکـەکان 
یەکسـان دەبـن؟ ئـەوە کام سیسـتێمی کۆمەڵایەتـی و سیاسـی و بەڕێوەبردنـە کە 
یەکسـانی تێـدا دەسـتەبەر دەبێـت؟ بێگومـان مافـی یەکسـانی یـان دروسـتبوونی 
یەکسـانی لـە نێـوان تاکەکانـی کۆمەڵـگادا راسـتەوخۆ پەیوەنـدی بـە سروشـتی 
کۆمەڵـگاو ئاسـتی پەرەسـەندنی کۆمەڵـگاوە هەیـە. یەکسـانی نـە لـە کۆمەڵـگای 
رۆژهەڵاتیـدا  دواکەوتـووی  کۆمەڵـگای  لـە  نـە  و  سـەرمایەداری  چینایەتـی 
ناگاتـە ئەنجـام. یەکسـانی لـە چوارچێـوەی سیسـتێمێکی دیموکراتـی ئـازاددا تـا 
ئەندازەیـەک دەگاتـە ئەنجـام، بـەڵام ئایـا ئـەو سیسـتێمە دیموکراتیـە سیسـتێمی 
دەوڵەتـی نەتـەوە دەبێـت یـان نـا؟  هەروەها ئەگەر دیموکراتی خاسـێتی دەوڵەتی 
نەتـەوە بێـت، ئایـا دەوڵەتـی نەتەوەیـی ئیتنیکـی یـان نەتەوەیـی مەدەنـی ئەگـەری 
بوونـی بـە سیسـتێمی دیموکراتـی زیاتـرە؟ بێگومـان هـەم دیموکراسـی و هـەم 
مەدەنیـەوە  ناسـیونالیزمی  بـە  پەیوەسـتن  ئیگناتیفـەوە  تێڕوانینـی  لـە  یەکسـانی 
نەتـەوە  دەوڵـەت  روانگەیەشـەوە  لـەو  کـە  رۆژئاواییـەوە،  ناسـیونالیزمی  یـان 
دروسـت دەکات، کـە ئەویـش لەسـەر بنەمـای هاووڵاتیبـوون و دادپـەروەری و 
یەکسـانی دەبێـت. کەواتـە لـە پەیوەندییەکـی ئاڵوگـۆڕدا هەرچـۆن هاووڵاتیبـوون 
و یەکسـانی بنەمـای ناسـیونالیزمی مەدەنیـن، بەهەمـان ئاسـت لـە کۆمەڵگایەکـدا 
ناسـیونالیزمی مەدەنـی دروسـت دەبێـت کـە چەمکـی هاووڵاتیبـوون و یەکسـانی 
کاتێکـدا  لـە  کاربکـەن.  مەدەنـی  ناسـیونالیزمی  بەرهەمهێنانـی  مۆتیڤـی  وەکـو 
ناسـیونالیزمی ئیتنیکـی بەرهەمـی ئـەو خاسـێتانەیە کـە وەکـو میـرات یـان بۆماوە 
دەردەکـەون، لـە رەچەڵـەک و باپیـری هاوبـەش و زمـان و نەریـت و مێـژووی 
لەبەرامبـەر  رۆژئاوایـی  یـان  مەدەنـی  ناسـیونالیزمی  راسـتیدا  و...لـە  هاوبـەش 
ناسـیونالیزمی ئیتنیکـی یـان رۆژهەڵاتیـدا وەکـو دوو پێکهاتـە یـان دوو چەمکـی 
زۆر جیـاواز دادەنرێـن. لـەم رووەوە جـۆن پلامێناتـز جیـاوازی ئاشـکرای نێـوان 
ناسـیونالیزمی رۆژئاوایـی زۆر نـەرم و نیـان و مەدەنـی لەگـەڵ ناسـیونالیزمی 
نارۆژئاواییـدا – دەرەوەی رۆژئـاوا- دەپارێزێـت کـە بـە بۆچوونـی ئـەو ئەمـی 
دواییانـان دوژمنکارانـەو سـەرکوتکەرو نالیبـراڵ و ترسـناکە)١٤(. دیسـان لێـرەدا 

یـان  ئـەوە دەکرێـت کـە ناسـیونالیزمی مەدەنـی  تـر پێداگـری لەسـەر  جارێکـی 
لـە  دوور  بەخۆبـووی  متمانـە  و  نیـان  و  نـەرم  ناسـیونالیزمێکی  رۆژئاوایـی 
و  یەکسـانی  مافـی  و  ئـازادی  رەگەزەکانـی  بـە  بارگاویکـراوە  تیژیـەو  توونـدو 
هاووڵاتیبـوون. لـە کاتێکـدا ناسـیونالیزمی رۆژهەڵاتـی یـان ئیتنیکـی پەیوەسـتە 
بـە رەچەڵـەک و ئـەو رەگـەزو بنەمایانـەوە کـە پارێـزگاری لـە خاسـێتەکانی تەنیـا 
خۆبینیـن و خـۆ لـە پێـش ئەوانـی تـرەوە دانـان دەکات و رەچەڵـەک و زمـان و 
نەریـت و ئاییـن و مێـژووی خـۆی دەخاتـە پێـش ئەوانـی تـرەوەو ئـەوەش وای 
لێـدەکات بـە جۆرێـک خۆیـی لـە ئەوانـی تـر پـێ گرنگتـر بێـت و بـۆ پیادەکردنـی 
ئـەم روانیـن و بۆچوونانـەش دەگاتـە ئاسـتی رەتکردنـەوەی ئەوانـی تـرو تەنیـا 
کـە  بۆچوونانـەش  ئـەم  گەیاندنـی  بەئـاکام  بـۆ  دەکات.  بوونـی خـۆی  بـە  بـڕوا 
دووانەی خۆپەسـەندکردن و رەتکردنەوەی ئەوانی تر بەرهەم دێت، هەڵوێسـتی 
ئـەم روانیـن یـان ئایدیۆلۆجیایـە کـە ناسـیونالیزمی ئیتنیکیـە دوژمنکارانـە دەبێـت 
بەرامبـەر بـە ئەوانـی تـرو سـەرکوتکەرو ترسـناک و نالیبـراڵ دەبێـت لـە ئاسـتی 
ناوخـۆدا. نموونـەی دیـاری ئـەم جـۆرە ناسـیونالیزمە ناسـیونالیزمی ئەڵمانـی و 
ئیتالین لە جوگرافیای رۆژئاوادا کە یەکەمیان نازیزم و دووەمیان فاشـیزمی بە 

هەمـوو خاسـێتە دزێـوو وێرانکـەرو دژە مرۆییەکانیانـەوە بەرهەمهێنـاوە.  
ئاشـکرایە روانینـی تێـزی مارکسـیزم بـۆ بابەتـی نەتـەوەو نەتەوایەتـی یـان 
ناسـیونالیزم سـەرباری باسـکردنی بڕیاردانی مافی چارەنووس کە دەربڕینێکی 
لاسـتیکیە، ئەوەیـە کـە ئـەم بابەتـە واتـە مافـی چارەنووس ویسـتێکی بۆرژوازیەو 
ویسـتەکانی  و  خواسـت  لەگـەڵ  بەڵکـو  نـاکات،  پرۆلیتاریـا  بـە  خزمـەت  نـەک 
پرۆلیتاریـا  مارکسـیزمەوە  روانگـەی  لـە  چونکـە  ناکۆکـە،  دژو  پرۆلیتاریـادا 
و  ئینجلـس  و  مارکـس  بۆرژوازیانەیـە.  چەمکێکـی  نیشـتیمان  نیـە،  نیشـتیمانی 
دواتریـش لینیـن لەبـری ناسـیونالیزم خـەون و خواسـتی سۆشـیالیزمیان هەبـوو. 
واتـە دامەزراندنـی سیسـتێمێکی سۆشیالیسـتی لـە وڵاتـدا یـان بـۆ کۆمەڵـگا کـە 
تیایـدا یەکسـانی دەسـتەجەمی دەسـتەبەر بکرێـت و لەسـەر بنەمـای ئیتنیـک و 
رەچەڵەک و زمان و رەنگ و مێژوو نەریت و ئایین و جێندەر جیاکاری نەکرێت. 
ئـەو یەکسـانیەی لـە دیـدی مارکسـیزمەوە بـاس دەکرێـت بێجگـە لـە ناوەکـەی تـا 
ئەندازەیەکـی ئاشـکرا نزیکـە لـەو دەوڵەتـە نەتەوەییەی کە ناسـیونالیزمی مەدەنی 

دروسـتی دەکات.

تێـزی  لـە  چارەنـووس  بڕیاردانـی  بابەتـی  کـە  ئاشـکرایە  ئـەوە  بێگومـان 
مارکسـیزمدا لـە گەوهـەردا رازیبوونـە بـە بڕیاردانـی چارەنـووس لـە روانگـەی 
ئیتنیکـە  ئاشـکرایە  چونکـە  ئیتنیکیـەوە،  ناسـیونالیزمی  ویسـتی  و  خواسـت 
پێکهێنانـی  جیابوونـەوەو  ویسـتی  ئیتنیکـی  ناسـیونالیزمی  یـان  جیـاوازەکان 
دەوڵەتـی نەتەوەیـی خۆیـی هەیـە لەسـەر جوگرافیـای خـۆی. چەمکـی بڕیاردانـی 
دەکرێـت.  بـاس  هەیـەو  بوونـی  تیۆرییـدا  چوارچێـوەی  لـە  تەنیـا  چارەنـووس 
تەنانـەت لـە دوای شۆڕشـی ئۆکتۆبەریـش بـە تایبەتـی لەسـەردەمی لینین خۆیدا، 
بڕیاردانـی مافـی چـارەی خۆنووسـین بـەو شـێوەیەی مارکسـیزم باسـی دەکات 
جێبەجـێ نەکـرا. لـەو هەمـوو نەتەوانـەی لەچوارچێـوەی یەکێتـی سـۆڤێتیدا بوون 
یـان پێشـتر لـە سـەروەختی ئیمپراتۆرێتـی قەیسـەریدا داگیـری کردبـوون، لینیـن 
تەنیـا رەزامەنـدی لەسـەر جیابوونـەوەی فینلەنـدا دەربـڕی. ئاشـکرایە پاسـاوی 
لـە  فینلەنـدا  کـە  ئەوەبـوو  فیلەنـدا  جیابوونـەوەی  لەسـەر  رازیبـوون  بـۆ  لینیـن 
رووی ئابووریـەوە پێشـکەوتووەو وەکـو وڵاتێکـی رۆژئاوایـی وایـەو لـە رووی 
پەرەسـەندنی ئابـووری و چینایەتیـەوە جیـاوازە لـەو نەتەوانـەی تـر کـە لـە ژێـر 
سـایەی دەسـەڵاتی سـۆڤێتیدان. ئەمـە سـەرباری ئـەوەی کـە لینیـن بـڕوای وابـوو 
ئەو نەتەوە یان وڵاتانەی لە روسیا جیادەبنەوەو سەربەخۆ دەبن، دواتر خۆیان 
دێنـەوە نـاو یەکێتـی سـۆڤێت یـان نـاو فیدرالیزمی سـۆڤێتی. بەهەرحـاڵ نموونەی 
فینلەندامـان بـۆ ئـەوە هێنایـەوە کـە رووناکـی بخەینـە سـەر ئـەوە کـە چەمکـی 
بڕیاردانـی چارەنـووس چەمکێکـە زیاتـر پەیوەسـتە بە ناسـیونالیزمی ئیتنیکیەوە. 
لـە کەلتـوری مارکسـیزمدا کاری پێنەکـراوەو تەنیـا وەکـو تێزێـک پێشکەشـکراوە. 
ئەگینـا لـە رووی راسـتیەوە روانینـی مارکسـیزم بـۆ ناسـیونالیزمی ئیتنیکی، واتە 
بـۆ دروسـتکردنی نەتـەوە لەسـەر بنەمـای ئیتنیـک هەمـان روانینی ناسـیونالیزمی 
مەدەنیـە، کـە دژی دروسـتکردنی دەوڵەتـی نەتەوەییـە لەسـەر بنەمـای ئیتنیـک و 
زمـان و نەریـت و مێـژووی هاوبـەش. هـەر لەسـەر ئـەم بنەمایەشـە تاکـو ئێسـتا 
دوای جەنگـی  لـە  یـان شـێواز رۆژئاوایـی،  مەدەنـی  ناسـیونالیزمی  دەوڵەتانـی 
دووەمـی جیهانـەوە بـە ئاسـانی داننانێـن بـە دروسـتبوونی هیـچ دەوڵەتێکی نوێدا 

لەسـەر بنەمـاو پایـەی ئیتنیکـی یـان تـاک ئیتنیکـی درووسـت بکرێـت. 
لـە  هەریەکەیـان  و  دەکات  ناسـیونالیزم  جـۆری  دوو  لـە  بـاس  کیملیـکا 
جەمسـەرێک دادەنێت و ماوەی جیاوازی نێوانیان زۆر بە فراون نیشـان دەدات. 

لیبـراڵ و دیموکراتـن،  لـەم رووەوە دەڵێـت: هەنـدێ ناسـیونالیزم ئاشـتیخوازو 
لەکاتێکـدا ئەوانـی تریـان لـە بێگانـە ترسـاو و سـتەمکارو فراوانخـوازن)١5(. ئـەم 
توێـژەرە بەئاشـکراو راسـتەوخۆ نـاوی ئـەو دوو جـۆرەی ناسـیونالیزم ناهێنێـت، 
بـەڵام لـە دەربڕینەکەیـدا ئاشـکرایە کـە مەبەسـتی لـە ناسـیونالیزمی ئاشـتیخوازو 
یـان  لیبـراڵ  ناسـیونالیزمی  یـان  مەدەنـی  ناسـیونالیزمی  دیموکـرات  و  لیبـراڵ 
متمانـە  و  ترسـاو  فراوانخـوازو  سـتەمکارو  ناسـیونالیزمی  رۆژئاواییـەو، 
بەخۆنەبـوو، ناسـیونالیزمی ئیتنیکـی یـان رۆژهەڵاتیـە. هـەر لەراسـتیدا لـە زۆر 
بۆنـەو لێکۆڵینەوەشـدا لـە بـری ناسـیونالیزمی مەدەنـی دەربڕینـی ناسـیونالیزمی 
هەمـان  کیملیـکا  جیاکردنـەوەی  بـەراوردو  ئـەم  بەکاردەهێنرێـت.  لیبـراڵ 
دووبارەکردنـەوەی ئـەو بۆچوونـە سـادەیەیە کـە دەڵێـت ناسـیونالیزمی مەدەنـی 
ئیتنیکـی ناسـیونالیزمێکی خراپـە.  بـەڵام ناسـیونالیزمی  ناسـیونالیزمێکی باشـە، 
هۆکەیشـی دەگێڕنـەوە بـۆ ئـەوەی کـە ناسـیونالیزمی ئیتنیکـی رەگوڕیشـەی لـە 
چەمکـی نەتەوەدایـەو تایبەتمەنـدەو ئەندامێتـی یـان سـەربە نەتەوەبـوون لەسـەر 
بنەمـای رەچەڵـەک واتـە باپیـری هاوبـەش پێناسـە دەکات و ئـەوەش بەهـۆکاری 
و  بەربەسـت  وەکـو  و  دادەنرێـت  داخـراودا  لـە جوغزێکـی  مانـەوە  و  داخـران 
باڵاتـرو شارسـتانینەتردا  تیکەڵاوبـوون و کۆمەڵایەتیبوونێکـی  لەبـەردەم  رێگـر 
دادەنرێـت و ئـەم پاشـخانەش بەرهەمهێنـی عەقڵـی داخـراو و ئاسـۆی تەنـگ و 
کورت مەودای بینینە و سەرئەنجامیش سنووردارکردنی ئازادیەکان و تەنانەت 

تاکەکەسیشـە. تواناکانـی 
هـەر لێـرەوە دەشـێت ئامـاژە بـۆ ئـەوە بکرێـت کـە ئـەو ناسـیونالیزمەی لـە 
ئەڵمانیـا و ئیتالیـا دەرکەوتـووە بـێ هیـچ گۆڕانکارییـەک لـە روانینـدا بـۆ چەمکـی 
و  نادیموکـرات  ناسـیونالیزمێکی  بێگومـان  ئیتنیـک،  بنەمـای  لەسـەر  نەتـەوە 
بەرهەمهێنـاوە.  فاشـیزمی  و  نازیـزم  فراونخـوازەو  سـتەمکارو  و  نالیبـراڵ 
ئاشـکرایە ئـەو ناسـیونالیزمە ناسـیونالیزمێکی خراپـەو لەسـەر بنەمـای ئیتنیکـی 
دروسـتبووەو شـوێنی دەرکەوتـن و هەژمـوون پەیداکردنـی جوگرافیای رۆژئاوا 
بـووە. هـاوکات ناسـیونالیزمی فەڕەنسـی و هۆڵنـدی و ئەمەریکـی و ئیسـپانی 
لەسـەر  و  دادەنرێـن  مەدەنـی  ناسـیونالیزمی  بـە  کـە  بەریتانیـش  تەنانـەت  و 
بنەمـای هاووڵاتییبـوون و خـاک پێکهاتـوون، ئەگەرچـی لەسـەر ئاسـتی ناوخـۆ 
پێداگریـی لەسـەر ئـازادی و مافـی تاکەکـەس و یەکسـانی دەکـەن، بەڵام ئەوانیش 

لـە قۆناغێکـدا ئیمپریالیزمیـان بەرهەمهێنـاوەو رووبـەری فراوانیـان لـە خـاک و 
وڵاتـی میللەتانـی تـر داگیرکـردووەو بـێ هیـچ سـنوورێک نـەک هـەر ئـازادی و 
مافـی ئەوانـی تریـان پێشـێل کـردووە، بەڵکـو رووبەرێکـی فـراوان لـە کۆمەڵـگای 
مرۆڤایەتییـان وێرانکـردووەو مرۆڤەکانیـان کوشـتووە لـە پێنـاوی بەرژەوەندییـە 

خۆیانـدا. ئابووەییەکانـی 
هـەردوو جەنگـی جیهانـی یەکـەم و دووەم بـە پلـەی یەکـەم دروسـتکراوی 
نموونـەی  بەرزتریـن  دەوڵەتانـە  ئـەو  بـوو.  رۆژئـاوا  پێشـکەوتووی  دەوڵەتانـی 
ناسـیونالیزمی  زۆرینەیـان   کـە  بـوون  ناسـیونالیزمی  دەوڵەتـی  پەرەسـەندوی 
مەدەنـی دروسـتکەرو بەرهەمهێنیـان بـوو. ئـەم وتەیە بـۆ دژایەتیکردنی جۆرێکی 
ناسـیونالیزم نیـە بـە دژی جۆرێکـی تـری، بەڵکـو بۆ نیشـاندانی ئەو راسـتیەیە کە 
دەسـەڵات بـە هەمـوو جۆرەکانیـەوە بـە تووندو تیژی بارگاویکـراوە. هەروەک لە 
لایەکـی تـرەوە ئـەوە دەردەخـات کـە زۆرێـک لەو کۆمەڵناس و مێژوونووسـانەی 
بـە بـواری ناسـیونالیزمەوە خەریکبـوون، کەمتـر سـەیری ئەوەیـان کـردووە کـە 
ناسیونالیسـتەکەیان  ئەوانـەی  تایبەتـی  بـە  رۆژئـاوا  ناسیونالیسـتی  دەوڵەتانـی 
بـە ناسیونالیسـتی مەدەنـی ناودەبرێـت، کـە گوایـە لـە ئاسـتی ناوخـۆدا دەوڵەتـی 
پرۆسێسـەکانی  لـە  بۆچـی  ئازادیـن،  بەرهەمهێنـی  و  لیبـراڵ  و  دیموکراتـی 
کۆڵۆنیالیزمـدا هێنـدە توونـدو تیـژو خوێنڕێـژو وێرانکـەرن،؟ ئایـا ئـەم سیاسـەتی 
وێرانکردنـەی وڵاتانـی تـر ئـەوە ناسـەلمێنێت کـە ئەمانیـش لـە گەوهـەرو ماهیەتدا 
دژی هەمـوو ئیتنیکەکانـی تـرن بێجکـە لـە ئیتنیکەکانـی کۆمەڵگاکانـی خۆیان؟ یان 
ئایا ئەوە ناسەلمێنێت کە هەموو دەسەڵاتێک لە پێناوی بەرژەوەندییەکانی خۆیدا 
هەمـوو پێوانـەو رێسـاو بەهـاکان پێشـێل دەکات؟ یـان ئایـا ئـەوە ناسـەلمینێت کـە 
هەمـوو دەسـەڵاتێک لـە پێنـاوی بەرژەوەندییەکانـی خۆیـدا بەرامبـەر بـە نەتـەوەو 

ئیتنیکەکانـی تـر رەگەزپەرسـت و تۆتالیتـارو فاشـیزمە؟  

بەشی چوارەم
ناسیونالیزمی کەلتوری

سـەرەتا: مەبەسـت لـە ناسـیونالیزمی کەلتـوری چیـە؟ پایەکانی ناسـیونالیزمی 
ناسـیونالیزمی  و  کەلتـوری  ناسـیونالیزمی  نێـوان  جیـاوازی  چیـن؟  کەلتـوری 
ئیتنیکـی چیـە؟ جیـاوازی ناسـیونالیزمی کەلتوری و ناسـیونالیزمی مەدەنی چیە؟ 
دەگەڕێتـەوە  کەلتـوری  ناسـیونالیزمی  سـەرهەڵدانی  یـان  دەرکەوتـن  مێـژووی 
بـۆ کـەی و لـە کـوێ دەرکەوتـووە یـان سـەریهەڵداوە؟ نموونـەی ناسـیونالیزمی 
دروسـتکردنی  دەڕوانێتـە  چـۆن  کەلتـوری  ناسـیونالیزمی  کامەیـە؟  کەلتـوری 

نەتـەوەو دەوڵەتـی نەتـەوە؟
زاراوەی کەلتور لە  Culture ەوە هاتووە کە بە مانای چاندن یان چاککردن 
بەکارهاتووە. سـەرباری کۆنی ئەم زاراوەیەو گەڕانەوەی بۆ سـەردەمی رۆمان 
و بەتایبەتـی گوتاربێـژی رۆمانـی سیسـیرۆ، بـەڵام لـە سـەدەی هـەژدەو نـۆزدەدا 
لـە ئەوروپـا بەکارهێنانـی ئـەم زاراوەیـە لـە چاندنـەوە گواسـترایەوە بـۆ بـواری 
لـەو کاتـەوە ئـەم زاراوەیـە رەهەنـدی فراوانـی کۆمەڵناسـی  کۆمەڵایەتـی. هـەر 
فۆلکلـۆرو  هونـەرو  و  ئـەدەب  و  زمـان  بەهـاو  بـڕواو  بوارەکانـی  و  وەرگـرت 
ئەفسـانەو پەیوەندیکـردن و ئـەو پیادەکردنـە گشـتیانەی دەگرتـەوە کـە مـرۆڤ 
بەشـداری پیادەکردنیانـی دەکـرد وەکـو سـرووت و کەشـە کۆمەڵایەتیـەکان و 
تەنانـەت هـەردوو ئاسـتی مـادی و مەعنـەوی دەگرتـەوە. رەگەزەکانـی کەلتـور 
بەکاردێـن بـۆ پێناسـەکردنی دەسـتەجەمی یـان گـروپ و پێکهاتـەکان، کە ئەوەش 
لەسـەر بنەمـای هاوبەشـیکردن لـە هەمـان ئـەو رەگەزانـەی پیادەکردنـی ژیانـی 

رۆژانـدا دەبێـت. هەڵبـەت ئـەم رەگەزانەش کە بەگسـتی لـە چوارچێوەی کەلتوردا 
تەنانـەت  هەیـەو  ناسـونالیزمەوە  دەرکەوتنـی  بـە  پەیوەندییـان  کۆدەکرێنـەوە، 
کەلتورییانـە  رەگـەزە  ئـەم  بنەمـای  لەسـەر  ناسـیونالیزم  لـە  تایبـەت  جۆرێکـی 

دروسـتبووە، کـە ناودەبرێـت بـە ناسـیونالیزمی کەلتـوری.
پێناسـە  نەتـەوە  کـە  ناسـیونالیزم  لـە  شـێوەیەکە  کەلتـوری  ناسـیونالیزمی 
دەکات بەهـۆی کەلتـوری هاوبەشـەوە، بـەڵام بـڕوای بـە ئیتنیکـی هاوبـەش یـان 
ناسـیونالیزمی  کـە  دەریدەخـات  ئەمـەش  نیـە.  هەوبـەش  باپیـری  رەگوڕیشـەو 
کەلتوری دەکەوێتە نێوان ناسـیونالیزمی ئیتنیکی و مەدەنیەوە. بەشـێک لە توخم 
و رەگـەزو پایەکانـی هەریەکەیانـی تێدایـەو بە تەواویش هاوشـێوەی هیچ کامیان 
نیـە. ناسـیونالیزمی کەلتـوری بایـەخ بـەو شوناسـە دەدات کە بەهۆی یان لەسـەر 
بنەمـای نەریـت و بنچینـە کەلتورییـەکان پێکدێـت، بـەڵام نەریتێک نـا کە بەرهەمی 
ویکیپیدیـادا  لـە  بێـت.  هاوبـەش  باپیـری  یـان  دەمـار  و  خوێـن  یـان  رەچەڵـەک 
هاتـووە: ناسـیونالیزمی کەلتـوری شـێوەیەکەیە لـە ناسـیونالیزم تیایـدا نەتـەوە 
بەهـۆی کەلتـوری هاوبەشـەوە پێناسـە دەکرێـت)١(. هەڵبـەت لێـرەدا بـۆ ئـەوەی 
سـنوورو چوارچێوەی ئەو بنەما هاوبەشـە بزانین کە بەهۆیەوە نەتەوە پێناسـە 
دەکرێـت، پێویسـتە سـەرەتا بزانیـن کەلتـور چیـە؟ توخـم و رەگەزەکانـی کەلتـور 
چیـن؟ هەروەهـا پەیوەنـدی نێـوان کەلتـورو شوناسـی نەتەوەیی چیـە؟ پەیوەندی 
نێـوان کەلتـور بـە کـۆی رەگەزەکانیـەوە لەگـەڵ ناسـیونالیزمدا چیـەو چۆنـە؟ لـە 
راسـتیدا پایەکانـی کەلتـور بـە شـێوەیەکی گشـتی بریتیـن لـە: زمـان، هێمـاکان-
سـیمبوڵ-، پێوانـە یـان نموونـەو بنچینـە، بەهـاکان، بیروبـاوەڕ، ئـەدەب و هونـەر 
و سـرووت و کەشـە کۆمەڵایەتیـەکان. هەریەکـە لـەم پایانـەی کەلتـور چەندیـن 
رەگـەزی دووەمـی لەخـۆ دەگـرن و پەیوەنـدی راسـتەوخۆ و بوونگەراییانەیـان 
بـە کۆمەڵگـە و ژیانـی کۆمەڵایەتـی و سروشـتی ژیـان و ئاسـتی پەرەسـەندن و 
پێشـکەوتنەوە هەیـە. هەڵبـەت کـۆی ئـەم رەگەزانـەش پەیوەندییـان بـە شوناسـی 
نەتـەوەوە هەیـەو تەنانـەت لـە روویەکـی تـرەوە وەکـو پایەکانی نەتەوەش سـەیر 
دەکرێـن. هەربۆیـە لـەم تیشـکەنیگایەوە دەشـێت باس لە پەیوەنـدی نێوان کەلتور 

بـە گشـتی و رەگەزەکانـی بەتایبەتـی بـە ناسـیونالیزمەوە بکرێـت.
لـە پیـت و وشـەو  لـە پایەکانـی کەلتـور دادەنرێـت و  بـە یەکێـک  زمـان کـە 
سـەرەکی  هـۆکاری  دەربڕینـەو  سـەرەکی  ئامـرازی  و  پێکدێـت  دەنـگ  رسـتەو 

پەیوەندیکردنـی نێـوان مرۆڤـەو هەڵگـرو گوێـزەرەوەی هەمـوو پەیـام و نامەیەکە 
لـە نێـوان تاکەکانـی کۆمەڵـگادا. ئەگەر ناسـیونالیزم وەکـو ئایدیۆلۆجیا یان گوتار 
سـەیر بکرێـت، ئـەوا بنەمـای سـەرەکی ئەو گوتـارە یان ئـەو ئایدیۆلۆجیایە زمانە 
کـە بـارگاوی دەکرێـت بـە بیـرو زانیـن. هـەروەک هێمـا بریتیـە لـە هـەر شـتێک 
کـە بەکاردەهێنرێـت بـۆ نوانـدن یـان دەربڕیـن و گوزارشـتکردن لـە هـەر شـتێک 
یـان رووداوێـک یـان بارودۆخێـک یـان کـەس و گـروپ و بیـرو ئایدیایـەک، یـان 
هێمـا بەکاردێـت بـۆ نیشـاندانی رووداوێکـی رابـردوو، یـان ئێسـتا یـان داهاتـوو. 
هێمـا رەگوڕیشـەی قوڵـی لـە نـاو مێـژوو، هەروەهـا لەنـاو کۆنەسـتی کۆمەڵایەتی 
هـەر دەسـتەو گروپێکـی کۆمەڵایەتیدا هەیە. ئاشـکرایە هـەر نەتەوەیەک کۆمەڵێک 
هێمـای تایبـەت بـە خۆیـی هەیـە. ئاگـر، رەنـگ، شمشـێر. خەنجەر، باڵنـدە، ئاژەڵ...
هەریەکەیـان هێمـان بـۆ شـتێک و هەریەکـەش پەیوەسـتن بـە گـەل و نەتـەوەی 
جیـاوازەوە. هێمـای گشـتیش هـەن کـە بـۆ هەمـوو گـەل و نەتـەوە جیـاوازەکان 
و  سـوتان  هێمـای  خۆڵەمێـش  شـوێنێک  هەمـوو  لـە  هەیـە.  مانایـان  هەمـان 
وێرانبوونـە. لـە راسـتیدا کەلتـور وەکـو سیسـتێمێک یـان رێکخسـتنێکی هێمـاکان 
سـەیر دەکرێـت و هێمـاش دەربڕینـە بـە رێگایەکـی کـورت و چـڕ. ئـەو هێمایانەی 
کـە لەنـاو پانتایـی بوونـی نەتـەوە یـان ئیتنیکێکـدا بوونیـان هەیـە، روڵ دەبینـن 
لـە زیاتـر کۆکردنـەوەی تاکەکانـی ئـەو ئیتنیـک و نەتەوەیـە لـە دەوری خۆیـان و 
بەوپێیـەش لـە دەوری یەکتـرو ئـەوەش نـەک پەیوەندیکـردن ئاسـانترو بەهێزتـر 
دەکات، بەڵکـو جۆرێـک لـە وابەسـتەبوون و سـەربەیەکتربوون لـە نێـوان ئـەو 
ئەندامانەدا درووست دەکات. ئەوەش سەرئانجام دەبێتە دروستکردن و بوونی 
ئینتیمـا بـۆ یەکتـری و بـۆ ئـەو زەمینـەو پاشـخانە کۆمەڵایەتـی و مێژوویـی و 

زمانیـەی کـە رۆڵیـان بینیـووە لـە بەرهەمهێنانـی ئـەو هێمایانـەدا. 
هەروەهـا  Norms کـە بەمانـای پێوانـە، بنچینـە، رەفتار دێـت، یەکێکە لە بنەما، 
یـان رەگەزەکانـی کەلتـور، یـان ئـەو رێسـاو پەیڕەوەیـە کـە رەفتـاری تاکەکـەس 
دیـاری دەکات و تاکەکـەس لـە نـاو کۆمـەڵ و لـە چوارچێـوەو سـنووری کۆمـەڵ 
و کەلتـوری ئـەو کۆمەڵـەدا دەپارێزیـت و هەروەهـا نـۆرم یـان پێوانـە سـنوور بـۆ 
ئەنجامدانـی شـتێک یـان ئەنجامنەدانـی دیـاری دەکات و لێرەشـەوە سـنووری 
ئـەو رەفتارانـە دەکێشـیت کـە تاکەکـەس لەنـاو ئۆرگانێکـی گەورەتـردا بـۆی هەیە 
ئەنجامیـان بـدات، یـان نـا کـە ئەو یەکە، یان ئەو ئۆرگانە رێکخراوەش کۆمەڵگایە. 

هەروەک نۆرم زانیاری سـەبارەت بە راسـتیی یان هەڵەبوونی شـتێک پێشـکەش 
دەکات. نـۆرم، پێوانـە، بنچینـە، رەفتـار بەشـێوەیەکی سـەرەکی دابـەش دەبێـت بۆ 
فۆلکلـۆر و داب و نەریـت. فۆلکلـۆر بەرهەمـی ژیانـی کۆمەڵایەتی خەڵکە لە کاری 
لـە راسـتیدا فۆلکلـۆر  ئاسـایی و رەفتـاری تاکەکـەس و دەسـتەجەمیش، بـەڵام 
هەمیشـە وەکو بەرهەمی میللی یان خەڵک سـەیر دەکرێت و کۆمەڵگا خاوەنێتی. 
فۆلکلـۆر بەرهەمـی میللـی دانپێدانـراو یـان پەسـەندکراوی کۆمەڵگایـەو لـە ژیانـی 
کۆمەڵایەتـی خەڵـک جیاناکرێتـەوە. داب و نەریـت و عـورف، ئەمانیـش بەرهەمـی 
پیادەکردنـی تاکەکانـی کۆمەڵـگان کـە شـێوەی رێسـاو چوارچێـوەی جێگیـر و 
دەسـت لێنـەدراو وەردەگـرن و سـنووری رەفتـاری تاکەکـەس و تەنانـەت کـۆی 
یـان  لـە کۆمەڵـگا رۆژهەڵاتـی  نەریـت و عـورف  داب و  کۆمەڵـگاش دەکێشـن. 
نەریتیەکانـدا زۆربـەی کات نـەک هـەر شـوێنی یاسـا دەگرنـەوە، بەڵکـو پێشیشـی 
دەکەون و تەنانەت عورفە کۆمەڵایەتیەکان لە کۆمەڵگا ئایینیەکاندا بۆ نموونە لە 
کۆمەڵگای ئیسـلامیدا، لە زۆر بارو هەلومەرجدا پێش بنەماو بڕیارەکانی شـەرع 
و شـەریعەت دەکـەون. ئایـا نـۆرم یـان پێوانـەو بنچینـەو رەفتـار پەیوەندییـان بـە 

ناسـیونالیزمەوە چیە؟
نـۆرم وەکـو رەگەزێکـی کەلتـور، رۆڵێکی گرنگ دەبینێت لە رێکخسـتنی ژیانی 
کۆمەڵایەتی و لە چۆنێتی ئەنجامدانی سـروتە کۆمەڵایەتیەکان و لە دیاریکردنی 
کۆمەڵایەتـی  ئاسـتی  لەسـەر  هەمیشـەش  قەدەغـەدا.  رێگاپێـدراو  سـنووری 
نـۆرم وێنـەی یەکەیەکـی فراوانتـر لـە تاکەکـەس و گروپـی بچـووک دەکێشـێت 
لـە پتەویـی دەدات بـە پرۆسێسـی  لـە لایـەک جۆریـک  و بـۆ ئـەو مەبەسـتەش 
کۆمەڵایەتیبـوون و کۆمەڵایەتیبـوون وەکـو خاسـێتێکی کۆمەڵـگای مرۆڤایەتـی 
دەسـتەو  و  ئەندامـان  کـۆی  پەیوەسـتبوونی  پێکـەوە  و  پەیوەنـدی  و شـێوازی 
گـروپ و ئاسـتە جۆراوجۆرەکانـی کۆمەڵـگا سـەیر دەکات. ئەمـەش لـە گەوهەردا 
ئامـاژەی جۆرێـک لـە یەکێتـی و یەکبـوون هەڵدەگرێـت. لـە راستیشـدا هـەم نۆرم، 
واتـە پێوانـەو بنچینـە، هـەم داب ونەریـت و عـورف ئەوەنـدەی وەکـو بەرهەمـی 
کۆمەڵـگای مرۆڤایەتـی بـە گشـتی، یـان کۆمەڵـگای رووبەرێکـی جوگرافـی فراوان 
بە تایبەتی سەیر دەکرێن، بۆ نموونە رۆژهەڵات، رۆژئاوا، کۆمەڵگای ئەوروپی، 
ناوەراسـت...ئەوەندە  رۆژهەڵاتـی  ئەفەریقـی،  کۆمەڵـگای  ئیسـلامی،  ئەمەریکـی، 
وەکـو بەرهەمـی پێکهاتەیەکـی ئیتنیکـی یان دەسـتەو گروپی سـنوردارو ناوچەیی 

یـان کۆمەڵـگای رووبەرێکـی جوگرافـی  ناکرێـن. کۆمەڵـگای مرۆڤایەتـی  سـەیر 
وەک کۆمەڵـگای ئەوروپـی، رۆژهەڵاتـی... کۆمەڵـگای فـرە ئیتنیکیـن و ناکرێـت 
وەکـو کۆمەڵـگای تاکـە ئیتنیـک سـەیر بکرێـن. لێرەوە دەشـێ رەگەزەکانی کەلتور 
بەگشـتی وەکـو بنەمـاو پایـەی ناسـیونالیزمی کەلتـوری سـەیر بکرێـن. کە خودی 
ناسـیونالیزمی کەلتـوری لەسـەر بنەمـای کەلتـوری هاوبـەش و رەتکردنـەوەی 
ئیتنیـک یـان باپیـرەی هاوبـەش دروسـت دەبێـت و لـەم روانگەیەشـەوە نەتـەوە 

لەسـەر بنەمـای کەلتـوری هاوبـەش پێناسـە دەکرێـت.
رەگەزێکـی تـری بایەخـداری کەلتـور بریتیـە لـە بەهـاکان. مەبەسـت لـە بەهـا 
چیـە؟ هـەر شـتێک لـە ژیانـی رۆژانـەی مرۆڤـدا بایەخـی هەبێـت، دەبێتـە بەهـا 
ئایـا بەهـاکان  ئـەو پرسـیارە سـەرهەڵبدات کـە دەپرسـێت:  بـۆ مـرۆڤ. دەشـێ 
ئەسـڵێکی بایۆلۆجیانەیـان هەیـەو لـە شـێوەی بۆماوە یان میراتدا لـە نەوەیەکەوە 
بۆ نەوەیەکی تر دەگوازرێنەوە؟ بێگومان ئاشکرایە کە بەهاکان بەرهەمی ژیانی 
کۆمەڵایەتین.کـۆی بەهـاکان لـە کۆمەڵـگادا لەگـەڵ ژیانـی کۆمەڵگاو کـۆی کارلێکە 
کۆمەڵایەتیەکانـدا دروسـت دەبـن و گەشـەدەکەن و پەرەدەسـێنن. مەبەسـت لـە 
بەهـاکان چیـە؟ بەهـاکان ئـەو شـتانەن کـە ئیمـە وەکـو مـرۆڤ نـەک هـەر حەزبـە 
چەسـپاندنیان دەکەیـن، بەڵکـو لـە ژیانـی کۆمەڵایەتیـدا وەکـو پێویسـتیان لـێ دێت 
و لـە لایـەک لەگـەڵ گەشـەکردنی کۆمەڵـگادا گەشـە دەکـەن و لـە لایەکـی تـرەوە 
دەبنـە هـۆکاری زیاتـر پەرەسـەندن و گەشـەکردنی کۆمەڵـگا. لـەو بەهایانـەش 
بـۆ نموونـە: یەکسـانی، ئـازادی، دیموکراسـی، دادپـەروەری، نیشـتیمانپەروەری، 
برایەتی، هاونیشـتیمانیبوون، گیانی بەرگری و یەکترقبوڵکردن، ئاشـتیپەروەری، 
هەندێکیـان  بەهایەنـاش  ئـەم  سـادەیی...  خۆنەویسـتی،  راسـتگۆیی،  دڵسـۆزیی، 
بـە سروشـتی کۆمەڵـگاو شـێوازی رێکخسـتنی و پەرەسـەندنیەوە.  پەیوەسـتن 
هەندێکیـان پەیوەسـتن بـە بـاری ئابـووری و شـێوازی رێکخسـتنی ئابـووری و 
چۆنێتـی بەڕێوەبردنیـەوە. هەندێکیـان پەیوەسـتن بـە سیسـتێمی بەڕێوەبردن یان 
دەوڵەتـەوە لـە جـۆری ئـازادی و دیموکراسـی و مافـی هاووڵاتیبـوون و ئـازادی 
کەسـیەکان.  ئازادیـە  لـە  دەسـەڵات  سیسـتێمی  دەسـتوەرنەدانی  و  تاکەکـەس 
هـەروەک کـۆی بەهـاکان پەیوەسـتن بـە ژیانـی کۆمەڵایەتـی و ئاسـتی گەشـەو 
پەرەسـەندنی هـەر کۆمەڵگایەکـەوەو لـە کۆمەڵگایـەک بـۆ کۆمەڵگایەکـی تـرو لـە 
بارودۆخێـک بـۆ بارودۆخێکـی تـر لـە یەکتـر جیـاوازن. بەهـاکان کـە پایەیەکـی 

بەهێـزی کەلتـورن و بوونیـان دەبێتـە زەمینـەو پاڵنـەر بۆ بنیادنانـی کۆمەڵگایەکی 
پێگـەی  و  شـوێن  بـە  هەسـت  تاکەکـەس  تیایـدا  کـە  چەسـپاو  و  پەرەسـەندو 
راسـتەقینەی خـۆی بـکات و هەسـت بـە بوونـی مرۆیـی خـۆی بـکات کـە ئـەوەش 
گیانـی هەسـت بـە بەرپرسـیارێتیکردن بەهێـز دەکات و پەیوەسـتبوون و سـەربە 
کۆمەڵگابـوون پتـەو دەکات و تاکەکانـی کۆمەڵـگا دەگەیەنێتـە ئاسـتی هەسـتکردن 
بـە بەرپرسـیارێتی بەرامبـەر بـە کۆمەڵگاکەیـان و گیانـی نیشـتیمان پـەروەری 
گشـتی  بـە  کۆمەڵگاکەیـان  لـە  بەرگریکـردن  و  وڵاتپارێـزی  و  وڵاتپـەروەری  و 
بـە هەمـوو جیاوازییەکانیـەوە بەهێـزدەکات. واتـە سـەرباری جیـاوازی ئیتنیکـی، 
پێکهاتەکانـی کۆمەڵـگا دەکات وەکـو  لـە  وا   ... ئایینـی، رەنـگ، جێنـدەر  زمانـی، 
یەکەیەکـی یەکگرتـوو سـەیری هەمـوو کۆمەڵـگا بکـەن و وەهـا بڕوانـن کـە کـۆی 

ئـەو بەهـا هاوبەشـانە دەبنـە بنەمـا بـۆ بنیادنانـی نەتـەوە.  
رێبـازو  هیـچ  بیروبـاوەڕە.  یـان  بـڕوا  کەلتـور  رەگەزەکانـی  لـە  تـر  یەکێکـی 
شـێوازێکی ژیـان نیـە کـە بیروباوەڕێـک لە پشـتیەوە نەبێت. بیروبـاوەڕ هەروەکو 
بـۆ  بەهێزیشـە  پاڵنەرێکـی  دیسـان  دەکات،  دیـاری  ژیـان  گشـتی  ئاراسـتەی 
دروسـتکردنی ئیـرادەو بەرهەمهێنانـی جوڵـە. هەروەهـا بیروبـاوەڕ لـە ئاسـتێکدا 
بەرنامەو شێوازی کارکردن بۆ گەیشتن بە ئامانج و خواستەکان دیاری دەکات. 
رووبەرێکـی فـراون لـە خەڵـک هەڵگـری بیروبـاوەڕی ئایینیـن و سـەربە ئایینـە 
جیاوازەکانـن. بـڕواداری مسـوڵمان خـودا دەپەرسـتێ و بـڕوای بـە پێغەمبـەرو 
قورئـان و رۆژی کۆتایـی و زیندوبوونـەوەو لێپرسـینەوە هەیـەو لـەو پێناوەشـدا 
هەوڵـدەدات ئەرکـە ئایینیـەکان بـە باشـی جیبەجـێ بـکات بـۆ بەدەسـتهێنانی ئـەو 
بەڵینانەی ئایینەکە بە بڕوادارانی خۆیی داوە بۆ رۆژی کۆتایی. ئەم بیروباوەڕە 
ئایینیـە زۆربـەی کات کەسـێتیەکی متمانـە بەخۆبـوو، خۆنەویسـت، خاوێن، زاهید 
و قوربانیـدەر لـە پێنـاوی راسـتیدا بەرهەمدەهێنێـت. بیروباوەڕە دنیاییەکانیش بۆ 
بڕوادارانیـان هەمـان رۆل و کاریگەرییـان دەبێـت، بەمەرجێـک ئـەو بیروبـاوەڕە 

بیروباوەڕێکـی مرۆییانـە بێـت و لـە خزمەتـی مرۆڤایەتیـدا بێـت.
 لەسـەر بنەمـای بیروبـاوەڕ، بنیادنانـی کەسـێتی لـەم جـۆرە پتـەو لـە لایـەک و 
یەکگرتنـی لایەنـە گـەش و دروسـتەکانی بیروبـاوەڕی ئایینـی لەگـەڵ خواسـت و 
ویسـتە رەواکانـی هـەر کۆمەڵگەیەکـدا لـە لایەکـی تـرەوە، زەمینـە بـۆ دۆزینەوەی 
کۆمەڵگایەکـی  کـە  دەدۆزێتـەوە  نادروسـتە  ناهەمـوارو  بـارە  لـەو  دەربازبـوون 

تێدایـە بـە هەمـوو پێکهاتـە جیاوازەکانیـەوە لـە ئیتنیکـی جۆراوجـۆرو و زمـان 
رەگەزێکـی  وەکـو  هاوبـەش  بیروبـاوەڕی  کـە  جۆراوجـۆر  ئایینـی  و  رەنـگ  و 
کەلتوری یەکیان دەخات و یەکیان پێدەگرێت. ئەم یەکگرتن و یەکبوونە بەهۆی 
بیروبـاوەڕی هاوبەشـەوە بـێ رەچاوکردنـی ئیتنیکـی هاوبـەش یـان بوونـی یـەک 
رەچەڵـەک و یـەک باپیـرە دەبێتـە دەروازەیەکـی تـر بـۆ پێکهێنانـی دەوڵـەت و 
بنیانانـی نەتـەوە لـە سـەرخاکێکی هاوبـەش نـەک لەسـەر بنەمایـەی تاکـە ئیتنیـک 

یـان تاکـە رەگوڕیشـەیەک.
،یـان  زانـرو  شـتە  دەگوترێـت  پێـی  کـە  ئەوەیـە  کەلتـور  تـری  رەگەزێکـی 
شـتانە  ئـەو  ئەمـەش   .Cognitive Elements پەیپێبـراوەکان  و  هەسـتپیکراو 
دەگرێتـەوە کـە مـرۆڤ یـان تاکەکـەس بـە خۆڕسـکی یان لە نێو ژیانـی کۆمەڵگادا 
وەکـو رەگەزێکـی کۆمەڵایەتیبـوون، یـان لـە ئەنجامـی هەسـتکردن و لێکدانـەوەو 
پەیبردنـەوەو دەشـێ لـە رووی غەریزەشـەوە ئـەو شـتانە بزانیـت یـان فێـر ببێـت 
و فێریـش دەبێـت کـە چـۆن لـە ژیانـی رۆژانـەدا مامەڵـە لەگـەڵ ئـەو رەگەزانـەدا 
بـکات و چـۆن لەگـەڵ واقیـع رێکیـان بخـات و لەگـەڵ بـارودۆخ و هەلومـەرج و 
زەمینـەی کۆمەڵایەتیـدا بیانگونجێنێـت، یـان کاریـان پێبـکات، یـان بیانپارێزێت. بۆ 
نموونە مرۆڤ چۆن رووبەڕووی کارەسـات و رووداوە نائاسـاییەکان ببێتەوە، 
چۆن خۆی لە مەترسـیەکان بپارێزێت، چۆن پێشـبینی کارەسـاتە سروشـتیەکان 
بـکات و رێ و شـوێنی پێویسـت بـۆ خۆپاراسـتن لێیـان دابنێـت. چـۆن کاربکات و 
پێداویسـتیەکانی ژیانـی دەسـتەبەر بـکات، چـۆن هەڵـس و کەوتی خۆی رێکبخات 
و وەڵامدانـەوەی بـۆ هـەر رووداو و کارەسـات و رووبەڕووبوونەوەیـەک چـۆن 
بێت و سرووت و ئەتەکیتی ژیانی رۆژانە چۆن رێکبخات بەجۆرێک لە ئاستێکی 
تردا ئەم رەگەزە زانراو و پەیپێبراوانە وەکو بەشـێک لە داب و نەریتیان لێبێت. 
ئـەم رەگـەزە زانراوانـە کـە دەبنـە بەشـێک لـە کەشـی کۆمەڵایەتـی دەچنـە نـاو 
بنیادی هوشیاری و عەقڵی تاکەکەس و بەشداری دەکەن لە بنیادنانی کەلتوری 
گشـتیداو وەکو رەگەزێکی هاوبەشـی کۆی ئەو پێکهاتانەیان لێ دێت کە لەسـەر 
رووبەرێکـی دیاریکـراوی خـاک یـان جۆگرافیـا دەژیـن. هـەر لێرەوە ئـەم رەگەزە 
زانراوانـە دەبنـە بەشـێک بـۆ بنیادنانـی شـوناس و جیاکردنـەوەی کۆمەڵگایـەک 
لـە کۆمەڵگاکانـی تـر. هـەروەک دەشـێت ببنـە پاڵنـەرو هـۆکاری دروسـتکردنی 
جوڵـە بـە ئاراسـتەی بەرهەمهێنانـی هەسـتی لـە یەکتـر نزیکبوونـەوەو پێکـەوە 

پەیوەسـتبوون و سـەربەیەکتربوون. ئەمانـەش لـە ئاسـتێکی تـردا دەبنـە بنەمـا 
ئـەم رەگەزانەیـە کـە  بـۆ دروسـتکردنی ناسـیونالیزمێک کـە بنەماکـەی خـودی 
هەمـووان تیایـدا هاوبەشـن و ئیتنیکـی هاوبـەش و باپیـرەی هاوبـەش رۆڵێکـی 
بنەمایەکـی  وەکـو  زانراوانـە  رەگـەزە  ئـەم  نابینـن.  دروسـتکردنیدا  لـە  ئەوتـۆ 
کەلتـور بەشـداری دەکـەن لـە پێکهێنـان و دەرکەوتنی ناسـیونالیزمدا. لەسـەر ئەو 
بنەمایـەش لـە ئاسـتێکی تـردا دەبنـە بەشـێک لـە رەگەزەکانـی بنیادنانـی نەتـەوەو 

شوناسـی نەتەوەیـی. 
دەزانیـن  ئێمـە  دەکرێـت،  کەلتـوری  ناسـیونالیزمی  باسـی  کاتێـک  بێگومـان 
لەسـەرەوە  کـە  کەلتورییانەیـە  رەگـەزە  ئـەو  کـۆی  کەلتـور،  لـە  مەبەسـتمان 
ناومـان هێنـان. بـەڵام ئایـا ئـەم رەگـەزە کەلتورییانـە چـۆن بەشـداری دەکـەن لـە 
بنیادنانـی یـان لـە بەرهەمهێنانـی ناسـیونالیزمدا. بەگشـتی کەلتـوری هاوبـەش، 
تەنانـەت لـە روانگـەی کلاسـیکەکانەوە بـۆ بوونـی نەتـەوە وەکـو توخمێـک یـان 
ناسـیونالیزمی  روانگـەی  لـە  بـەڵام  سـەیردەکرێت،  نەتـەوە  بوونـی  پایەیەکـی 
کەلتورییـەوە ناوسـیونالیزمی کەلتـوری لەسـەر بنەمـای کەلتـوری هاوبـەش بـە 
کـۆی رەگەزەکانیـەوە پێکدێـت. بنەمـای کەلتـوری هاوبـەش بنەمایەکـی نەرمتـرو 
جیـڕو پڕکێشـترە لەچـاو ئیتنیکـی هاوبـەش و باپیـرەی هاوبەشـدا بـۆ پێکهێنانـی 
ناسـیونالیزم، کـە ئەمانـەی دواییـان توونـدو گرژن و ئـەوەش زۆرجار دەگۆڕێت 
بـۆ رەگەزپەرسـتی و شـۆڤێنیزم. هـەر لێـرەوە نزیکـی لـە نێـوان ناسـیونالیزمی 
کەلتـوری و ناسـیونالیزمی مەدەنیـدا زیاتـر ئاشـکرا دەبێـت و ئـەو سـنوورەی 
لـە یەکتریـان جیادەکاتـەوە ناتوانێـت بەتەواوەتـی رێـگا لـە بەناویەکتـر چونیانـدا 
شـێوازی  دوو  ئـەم  نێـوان  نزیکـی  سـەرباری  ئاشـکرایە  ئـەوە  بـەڵام  بگرێـت. 
ناسـیونالیزم بـەڵام هەریەکەیـان بوونـی سـەربەخۆی خۆیـی هەیـە و لەویتریـان 

جیـاوازە. 
ناسـیونالیزمی کەلتـوری بزووتنەوەیەکـی فراوانـە بـۆ پێناسـەکردنی نەتـەوە 
پێداگـری  لێرەشـدا  کەلتورییەکانـەوە)2(.  میراتیـە  هاوبەشـە  خاسـێتە  رێـگای  لـە 
لەسـەر خاسـێتە هاوبەشـە کەلتورییـەکان دەکرێـت، کـە خەڵـک تیایانـدا بەشـدارن 
و وەکو میراتی هاوبەشـی هەموویانی لیهاتووە. یان ئەو خاسـێتە هاوبەشـانەی 
پێکـەوە وەکـو سـەرخانی کۆمەڵـگا سـەیر دەکرێـن و بەرهەمـی هەمـوو کۆمەڵـگا 

یـان هەمـوو خەڵکـن، دەبنـە بنەمـای یەکگرتـن و یەکخسـتنی هەمـوو کۆمـەڵ بـێ 
رەچاوکردنـی ئـەو زمانـەی پێـی دەدوێـن یـان ئـەو ئایینـەی پەیـڕەوی دەکـەن 
یـان رەنـگ و جێندەریـان. ئەمـە بێجگـە لـەوەی رەچەڵەکـی هاوبـەش و باپیـرەی 
هاوبـەش هەرگیـز لـەم روانگەیـەوەو لـەم رووبـەرەدا جێگایـان نابێتـەوە. رەگەزە 
هاوبەشەکانی کەلتور کۆی خەڵک یەکدەخەن و دەیانکەنە یەکەیەکی یەکگرتوو. 
واتـە لێـرەدا کەلتـور بـە هەمـوو رەگەزەکانیـەوە رۆڵـی بزووتنـەوەی کەلتـوری 

کۆمەڵایەتـی دەبینێـت بـۆ کۆکردنـەوەی خەڵـک و یەکخسـتن و رێکخسـتنیان.
بنەمایەکـی  و  ژێرخـان  وەکـو  هاوبـەش  تـری  رەگەزێکـی  ئەمانـەدا،  لەپـاڵ 
پەیوەسـت بـە بوونـی تاکەکـەس و بـە خۆپێناسـەکردنی تاکەکـەس کـە خاکـی 
ئـەو  دەرکەوتنـی  و  پێکهاتـن  زەمینـەی  وەکـو  خـاک  دەبینێـت.  رۆڵ  هاوبەشـە 
بزووتنەوەیـە رۆڵ دەبینێـت کـە ئامانجـی ئاراسـتەکردنی کۆمـەڵ یـان خەڵکـە بـۆ 
پێناسـەکردنی خـۆی وەکـو نەتـەوە. لـە بارێکـی وەهاشـدا نەتـەوە لە بـری ئەوەی 
بـە نـاوی ئیتنیـک یـان زمانـەوە پێناسـە بکرێـت، یـان بناسـێنرێت، بەنـاوی خـاک 
یـان نیشـتیمانەوە دەناسـێنرێت و پێناسـە دەکرێـت. بـۆ نموونـە نەتـەوەی یـان 
گەلـی ئەمەریکـی، سیویسـری، کەنـەدی، ئوسـترالی، هینـدی. تەنانـەت لـە هەنـدێ 
سـادەترین  کـە  ناوەڕاستیشـدا  رۆژهەڵاتـی  ئیتنیکـی  فـرە  دواکەوتـووی  وڵاتـی 
بنەمـای دیموکراسـیش بوونـی نیـە، بـەڵام لـە بـری ئیتنیـک یـان نەتـەوە، گـەل 
بـە نـاوی خـاک یـان نیشـتیمانەوە ناودەبرێـت. لێـرەوە ئـەوە ئاشـکرا دەبێـت کـە 
ئـەو وڵاتانـەی لـە ئیتنیکێـک زیاتریـان تێـدا دەژی، لەبـری ناونانـی وڵات بـە نـاوی 

ئیتنیـک یـان زمانـەوە، بەنـاوی خاکـەوە ناونـراوە.
وەکـو ئاماژەمـان بـۆ کـرد ناسـیونالیزمی کەلتـوری لەسـەر بنەمـای کەلتـوری 
هاوبـەش بـە کـۆی رەگەزەکانیـەوە بەرهـەم دێـت، کـە بێگومـان ناسـیونالیزمی 
کەلتـوری، لـە کەلتـوری تاکـە ئیتنیـک و تاکـە رەچەڵـەک و تاکـە زمـان پێکنایـەت 
و بەرهـەم نایـەت، بەڵکـو لەسـەر بنەمـای کۆکردنـەوەی کەلتـورە جیـاوازەکان بە 
هەمـوو رەگەزەکانیـەوە بەرهـەم دێـت. هەر لـەم رووەوە بکەرانی ناسـیونالیزمی 
و  پاراسـتن  بـۆ  دەکـەن  کۆشـش  کەلتوریـن  ناسیونالیسـتانی  کـە  کەلتوریـی، 
سـەروەریی  ئەگەرچـی  کەلتورییـەوە  جیـاوازی  بـە  شـانازیکردن  بەهێزکردنـی 
سـەرەکیەکانی  بنەمـا  لـە  یەکێـک  کەواتـە  نـا)3(.  یـان  هەبێـت،  بوونـی  سیاسـی 

کۆبوونـەوەو  پێکـەوە  کۆبوونـەوەو  یـان  جیاوازیـە،  کەلتـوری  ناسـیونالیزمی 
یەکگرتنـی جیاوازییەکانـە، کـە ئـەوەش لـە ئاسـتێکی تـردا فرەێتـی پێکدەهێنێـت. 
دیـارە ئـەو فرەێتیـە ئەگـەر لـە ئاسـتێکی پتـەودا بێـت، دەبێتـە سـەرچاوەی هێـز. 
هـەر لـەم روانگەیـەوەی دەبینرێـت ئەو نەتەوانەی لەسـەر بنەمای ناسـیونالیزمی 
کەلتـوری بنیادنـراون یـان پێکهاتـوون، هـەم لـە رووی دیموکراسـیەوە هـەم لـە 
گروپەکانـەوە  و  تاکەکـەس  ئازادیەکانـی  روانگـەی  لـە  ئامادەبوونـەوە  رووی 
کـە  پەرەسـەندوترن  کۆمەڵگایانـە  لـەو  کۆمەڵـگا،  ئـازادی  دەبێتـە  ئـەوەش  کـە 
ناسیونالیسـتانی  بـووە.  چـەپ  یـان  ئایینـی  یـان  ئیتنیکـی  ناسـیونالیزمەکیان 
کەلتـوری هەوڵـدەدەن بـۆ بەکارهێنانـی هێـزی میراتـی هاوبـەش و مێـژوو بـۆ 
پەڕینـەوە بەسـەر دابەشـبوونەکانداو بـۆ یەکگرتنـی هەمـووان و بەشـداریکردن 
لـە ئەرکـی بنیادنانـی کۆمەڵێکـی یەکگرتـووی جیـاوازی سـەربەخۆدا، کـە بتوانێت 
نەتـەوە لـە هەڵوەشـاندنەوەوە بگوازێتـەوە بـۆ زیندووبوونـەوە)٤(. کەواتـە لێـرەوە 
ئامانجـی ناسـیونالیزمی کەلتـوری بـە ئاشـکرا دەردەکەوێـت کە سـوود وەرگرتنە 
لـە بنەمـا کەلتوریـە هاوبەشـەکانی پێکهاتـە ئیتنیکیـە جیـاوازو جۆراوجـۆرەکان و 
کردنی ئەو بنەما هاوبەشـانە بە هۆکارو جوڵینەری دروسـتکردن و کارپێکردنی 
دیـدو تێڕوانینـی هاوبـەش لـە نێـوان جیاوازەکانـدا بـۆ کەمکردنـەوەو نەهێشـتنی 
ئاسـتەکانی دابەشـبوون و لـە یەکتـر نزیـک کردنـەوەی جیـاوازەکان تـا ئاسـتی 
کۆکردنەوەیـان لـە یەکەیەکـی یەکگرتـوودا. کـە مەبەسـت لـەوەش دروسـتکردنی 
کۆمەڵگایەکـی یەکگرتـووە، بـەڵام نـەک لەسـەر بنەمـای تواندنـەوەی لاواز لەنـاو 
بەهێـزدا، نەخێـر، بەڵکـو لەسـەر بنەمـای ئامادەبوونـی هەموو جیـاوازەکان بەپێی 
بـوون و ئامادەبوونیـان و پارێـزگاری کـردن لـە تایبەتمەندییەکانیـان و ئـازادی 
پیادەکردنـی سـرووت و کەشـە تایبەتـی و جیاوازەکانـی هـەر پێکهاتـەو دەسـتەو 

گروپێکـی ئیتنیکـی کۆمەڵایەتـی کەلتـوری.
زیندووکردنـەوەی گیانـی نەتەوەیـی لـە رووی کەلتورییـەوە، نـەک لـە رووی 
ئیتنیکیەوە، دەبێتە پاڵنەرێکی بەهێزی گەشەکردن و پەرەسەندنی ناسیونالیزمی 
کەلتـوری. بـەڵام لێـرەدا ئـەو پرسـیارە سـەرهەڵدەدات: یایـا مەبەسـت لـە گیانـی 
نەتەوەیی چیەو چۆن لە رووی کەلتورییەوە ئەو گیانە زیندوو دەکرێتەوە؟ ئایا 
ئەو گیانە پێشتر بوونی هەبووە؟ ئەگەر بوونی هەبووە چی وای لێ کردووە کە 
بمرێـت یـان سسـت ببێـت؟ ئایـا ئـەو رەگەزانەی گیانـی نەتەوەیـی بەرهەمدەهێنن 

چیـن؟ ئایـا زیندووکردنـەوەی ئـەو رەگەزانـە بـە مەبەسـتی زیندووکردنـەوەی 
گیانـی نەتەوەیـی، ئەگـەری ئـەوەی نیـە بـە ئاراسـتەی زیندووکردنـەوەی گیانـی 
نەتەوەیـی لـە چوارچێـوەی ناسـیونالیزمی ئیتنیکیدا بـڕوات و ئایدیۆلۆجیاو دیدی 

ناسـیونالیزمی ئیتنیکـی تیایـدا باڵادەسـت بێت؟ 
کاتـێ باسـی گیانـی نەتەوەیـی دەکرێـت، راسـتەوخۆ قسـەکردن لەسـەر دوو 
لایـەن دێتـە ئـاراوە، رووبەرێکـی مادی و رووبەرێکـی مەعنەوی. واتە هەرچەندە 
بەرجەسـتەکەی  لایەنـە  لێـرەدا  بـەڵام  ئایدیالیـە،  زاراوەیەکـی  خـۆی  بـۆ  گیـان 
بوونێکـی مادییانـەی هەیـە. لایەنی دووەمیشـی کە پانتایـی مەعنەوی یان مۆراڵی 
دەگرێتـەوە، ئەویـش لەگـەڵ لایەنـی مـادی پەیوەنـدی و کارلێکیـان هەیـە پێکـەوە. 
بێگومـان لایەنـە مادیەکـە بنەمایـە بـۆ زیندووکردنـەوەی یـان زیندووبوونـەوەی 
ئایدیالـی  یـان  مەعنـەوی  بنەمایەکـی  کـە  ئیـرادە  هـەروەک  مەعنـەوی.  لایەنـی 
هەیـە هـۆکارو بزوێنـەرە بـۆ دروسـتکردنی جوڵـە لـە رەگـەزە مادییەکانـی گیانـی 

نەتەوەییـدا.
هەرچـۆن ئابـووری وەکـو بنەمـای دروسـتکردن و بنیادنـان لـە هەمـوو بـوارە 
بەهێـز  سـەرخانێکی  ئـەوەی  بـۆ  ژێرخـان  زەمینـەو  دەبێتـە  جۆراوجۆرەکانـدا 
بەرهـەم بێـت. بەهەمـان شـێوە گیانـی نەتـەوە زینـدوو نابێتـەوە ئەگـەر بنەمـای 
مـادی رۆڵـی خـۆی لـەو بـوارەدا نەبینێـت و لەوێشـەوە دەبێـت هـەردوو بـواری 
مـادی و مەعنـەوی پێکـەوە کاربکـەن. ئەمـە بـۆ نەتـەوە یـان کۆمەڵـگای ئاسـایی 
و دەرەوەی کۆڵۆنیالیکـردن یـان کۆڵۆنـی نەکـراو روانینێکـی دروسـتە، بـەڵام بـۆ 
ئـەو نەتەوانـەی کـە کۆڵۆنیکـراون بـە تایبەتـی کۆڵۆنیالیکردنـی کەلتوری سـەرەتا 
دەبێـت لـە رزگارکـردن و زیندووکردنـەوەی کەلتـورو گێڕانـەوەی کەلتـور بـە 
هەمـوو رەگەزەکانیـەوە بـۆ لای نەتـەوەو بـۆ ژێردەسـتی نەتـەوە دەسـت پێبکات، 
چونکە ئاشـکرایە داگیرکەر نەتەوەی داگیرکراو لە کەلتورەکەی جیادەکاتەوە بە 
مەبەسـتی ئەوەی بیخاتە باری نامۆبوون و شـلۆقیەوەو لەوێوە بەرەو روخانی 
خۆدروسـتکردنەوەو  لـە  رێـگا  و  ببـات  مـادی  پاشـان  و  مەعنـەوی  تەواوەتـی 
رابوونـەوەی بگرێـت. هـەر لێـرەوە دەشـێت ئاماژەیەکـی روون بـۆ ئـەوە بکرێـت 
گیانـی  زیندووکردنـەوەی  لـە  مـادی  بنەمـای  رۆڵـی  کەلتـور  رەگەزەکانـی  کـە 

نەتەوەییـدا دەبینـن.

بنەمـای  وەکـو  دەکەیـن  کەلتـور  رەگەزەکانـی  باسـی  کاتێـک  دیـارە 
زیندووکردنـەوەی گیانـی نەتـەوە، دەبـی ئامـاژە بۆ کۆی رەگـەزە کەلتورییەکانی 
تەنانـەت  کەلتـوری.  ناسـیونالیزمی  بـۆ  بنەمـا  بـە  دەبـن  کـە  بکەیـن  نەتـەوە 
رەگەزانـە  ئـەو  بـۆ  نەگەڕێنـەوە  ناتوانـن  سیاسـیش  و  ئیتنیکـی  ناسـیونالیزمی 
چونکـە لـە هەمـوو بارێکـدا نەتـەوە چـی بەرهەمـی ناسـیونالیزمی ئیتنیکـی بێـت 
یـان مەدەنـی یـان کەلتـوری، بەبـێ کەلتـور وەکـو قەوارەیـەک یـان لاشـەیەکی 
بـێ گیـان وایـە. هیـچ لاشـە یـان تەنێـک بەبـێ گیـان توانـای جوڵـەی نیـە. رەگـەزە 
کەلتورییـەکان بەرهەمـی ژیانـی دوورودرێـژی کۆمـەڵ یان نەتـەوەن.. کە هەموو 
ئـەو نموونـەو شـێواز یـان دەربڕینانـەی کۆمەڵـگان، کـە رەفتـارو هەڵسـوکەوتی 
لـە  بـە جۆرێـک  دەیانکـەن  و  پێدەگـرن  یەکیـان  و  رێکدەخـەن  کۆمەڵگایـە  ئـەو 
چەمک یان تێگەیشـتن، هەروەها شـێوازی بوون و بیرکردنەوەش رێکدەخەن)5(. 
بێگومـان رووبـەری ئـەم رەگەزانـەش فراونـەو بریتیـە لـە زمـان و مێـژوو، ئاییـن 
و داب و نەریـت و خـوو هەڵسـوکەوت و سـرووت و عـورف و بیروبـاوەڕو جـل 
و بـەرگ و خـواردن و گۆرانـی و مۆسـیقاو فۆلکلـۆرو هونـەرو نەخشەسـازی 
و شـایی و شـین و..تـاد. کـە هەمـوو ئامانـە رەسـانایەتی کۆمەڵـگا یـان نەتـەوە 
نیشـان دەدەن و وەکـو بەرهەمـی راسـتەقینەو سروشـتی ژیانـی کۆمەڵـگا سـەیر 
دەکرێـن و بـۆ زیندوکردنـەوەی گیانـی نەتەوەیـی رۆڵ و کاریگەرییـان دەبێـت. 
دیـارە  دوور لـە روانینـی داخـراو و دوور لـەوەی بکرێـن بـە بنەمـا بـۆ بەرهەمـی 
روانینێکـی لەوجـۆرە کـە نەتەوەیـەک بخریتـە پێـش یـان سـەرووی نەتەوەکانـی 

تـرەوە.
وابەسـتەبوون  لـە  جۆریـک  کەلتـورەوە  رەگەزانـەی  بـەم  پەیوەسـتبوون 
لـە کاتێکـدا کـە  بەتایبەتـی  تاکەکانـی کۆمەڵـگا دروسـت دەکات،  ئینتیمـا لای  و 
هەمـووان هاوبەشـن لـە پەیوەنـدی و پەیوەسـتبوون بـە کـۆی ئـەو رەگەزانـەوە. 
ئەو هەسـتی پەیوەسـتبوون و هاوبەشـبوونە لە کۆمەڵێک رەگەزدا کە بەردەوام 
لـە ژیانـی رۆژانـەدا پیـادە دەکرێـن و چەنـد بـارە دەبنـەوەو لـە ئاسـتی کۆنەسـتی 
کۆمەڵایەتیدا ئامادەبوونیان هەیە، نەک هەر تاکەکانی کۆمەڵگا پێکەوە دەبەستن، 
بەڵکـو دەبنـە بنەمـای یەکێتـی و یەکبـوون و لـە ئاسـتی رۆحـی و مەعنەویـدا ئـەو 
بۆچوونـە لای ئەندامانـی کۆمەڵـگا دروسـت دەکـەن، کـە هاوبەشـی یەکتـرن و 
هاوچارەنـووس و هاوبەرژەوەندیـن و ئـەوەش دەبێتـە بنەمـای دروسـتبوون و 



عه تا قه رەداخی

١09

برەوسـەندن و جوڵـەی رابوونـەوەی گیانـی یەکێتـی و یەکبـوون و رێکخسـتنی 
کۆمەڵـگا یـان نەتـەوە وەکـو تاکـە پێکهاتەیـەک یـان قەوارەیـەک.

بزانیـن  بدەیـن و  لـە رەگەزەکانـی کەلتـوری کـوردی  لێـرەدا سـەرنجێک  بـا 
یـان دەرکەوتنـی ناسـیونالیزمی  بـۆ بوونـی  ئاماژەیـەک  یـان  ئایـا ئاراسـتەیەک 
کەلتوریـی هەیـە لـە کۆمەڵـگای کوردیـدا یـان لـە مێـژووی کۆمەڵـگای کوردیـدا. 
ئاشـکرایە وەکـو پێشـتریش ئاماژەمـان بـۆ کـرد یەکێک لە رەگەزە سـەرەکیەکانی 
کەلتـور زمانـە. کەواتـە ئایـا زمانـی کـوردی لـە رووی بوونـی کـوردەوە چیـەو لە 
کوێدایـەو چـی پێکـراوەو چ رۆڵ و کاریگەرییەکـی هەبـووەو لەبەرامبەریشـدا لـە 
کوێـداو بۆچـی هەندێجـار سروشـتی زمانی کوردی کاریگـەری نەرێنی هەبووەو 

هەیە؟
زمانـی کـوردی پەیوەسـت بـە ناسـیونالیزمی کەلتـوری لـەو رووەوە گرنگـە 
کـە زمانـی ئـەو پێکهاتـە یـان کۆمەڵگایـە کـە بـە کۆمەڵـگای کـوردی نـاو دەبرێـت 
و لـە راسـتیدا زمانـی ئیتنیکـی کوردیـە یـان زمانـی نەتەوەیـی کـوردە. لە راسـتیدا 
ئـەوەی زمانـی کـوردی سـەربە چ خێزانێکـی زمانیـە هیـچ بایەخێکـی نیـە، چونکـە 
لـە هەمـوو بارێکـدا زمـان ئامـرازی پەیوەندیکردنـەو زمانـی کوردیـش وەکـو هەر 
زمانێکـی تـر ئـەو ئەرکـە جێبەجـێ دەکات، بـەڵام تـا چ ئاسـتێک بـە بیـرو زانیـاری 
بـۆ ئـەوەی گوتـار بەرهـەم بهێنێـت،  یـان دەکرێـت  بـارگاوی کـراوە  نەتەوەیـی 
ئەوەیـان بابەتێکـی تـرە. ئاشـکرایە زمانـی کـوردی یەکێکـە لـە زمانـە دێرینـەکان، 
بـەڵام لـە رووی زیندوێتـی کەلتورییـەوەو وەکـو تۆمارکـردن، زمـان لـەو کاتـەوە 
لـە  بەشـێک  وەکـو  تۆمارکردنـەوەو  چوارچێـوەی  دەچێتـە  پێیدەنووسـرێت  کـە 
کەلتـوری تۆمارکـراوی لـێ دێـت. پێشـتر ئێمـە لـە باسـی رێنیسانسـی کەلتوریـدا 
باسـی ئەوەمان کرد کە بابا تاهیری هەمەدانی (935�١0١0) یەکەمین شـاعیری 
کـورد بـووە کـە گەڕاوەتـەوە بـۆ نـاو هێمـاو رەگـەزە کوردیـەکان. بێگومـان ئـەم 
پەهلـەوی  بـە زمانـی  تاهیـر  بابـا  دیـارە  بـەڵام  لـە روویەکـەوە راسـتە،  قسـەیە 
نووسـیووێتی. واتـە پایـەی سـەرەکی بـۆ زیندووکردنـەوەی کەلتوری کوردی کە 
زمانـی کوردیـە ئـەو بـەکاری نەهێنـاوە. مەبەسـتمان لـەم قسـەیەش ئەوەیـە دەبێ 
نووسـین بـە زمانـی نەتـەوە وەکـو بنەمـای زیندووکردنـەوە، یـان رابوونـەوەی 

کەلتـوری بەکاربهێنرێـت.

کـوردی، سـۆران حەمـە ڕەش  زمانـی  بـە  نووسـین  لەبـارەی سـەرەتاکانی 
زانیـاری ورد پێشـکەش دەکات و باسـی ئـەوە دەکات کـە نزیکـەی هـەزار سـاڵ 
پێـش ئێسـتا نووسـین بـە کـوردی دەسـتی پێکـردووەو لـەو بارەیـەوە دەڵێـت: 
نووسـیووێتی:  یارسـانی  دەودانـی  سـەرهەنگی  ئێسـتا  پێـش  سـاڵ  هـەزار 
»سـەرهەنگ دەودان سـەرهەنگ دەودان ئـەز کـە ناممـەن سـەرهەنگ دەودان 
چەنـی ئیرمانـان مەگێڵـم هـەردان مەکۆشـم بـەری ئاییـن کـوردان«. شـاوەیس 
قولـی کـە سـاڵی ١٤07 لەدایکبـووە، دەڵێـت: »ئەسـڵمەن جـە کـورد، ئەسـڵمەن جە 
کـورد بـا بـۆم کوردەنـان، ئەسـڵمەن جـە کورد من ئەو شـێرەنان چەنی دەسـتەی 
گـورد سلسـلەی سـپای زەحـاک  کـەردم هـورد«. خانـای قوبـادی (١672�١735( 
دەڵێت: »راسـتەن مەواچان فارسـی شـەکرەن، کوردی جە فارسـی بەل شـیرین 
تـرەن، پـەی چێـش نـە دەوران ئی دنیـای بەرکێش، مەعلومەن هەرکەس بە زمان 
وێـش)6(«. هـەروەک ئاشـکرایە سـەرەتای نووسـینی کـوردی بـە زاری گۆرانـی 
بـووە، بـەڵام ئـەوە هیـچ لـە بایەخـی دەسـتکردن بـە نووسـین بـە زمانـی کـوردی 
کـەم ناکاتـەوە، چونکـە زمانـی کـوردی لـە چەنـد زارێـک پێکهاتـووەو کـۆی ئـەو 
زارانـەش وەکـو یـەک کوردیـن و مـادەم زمانـی یەکگرتـووی کـوردی بوونـی 
نیـە، کەواتـە بەهـەر زارێـک نووسـین دەسـت پێبـکات بایەخەکـەی هەمـان شـتە. 
هـەروەک نووسـین بـە زاری کورمانجـی دەشـێت لـە مێژوویەکـی زوو دەسـتی 
پێکردبێـت، بـەڵام مـەلای جزیـری لـە کۆتایـی سـەدەی شـانزەو نیـوەی یەکەمـی 
نووسـیووە.  زارە  بـەو  بـاڵای شـیعری کلاسـیکی  نموونـەی  سـەدەی حەڤـدەدا 
نووسـین بـە زمانـی پەخشـان و دانانـی فەرهەنـگ لـە سـەدەی نـۆزدەداو دانانـی 
سـەرەتاکانی رێزمانـی کـوردی و فەرهەنـگ لـە نیـوەی یەکەمـی سـەدەی بیسـتدا 
دەسـتیان پێکـردووە. ئـەم پەرەسـەندنانەی لـە زمانـی کوردیـدا روویانـداوە وەکو 
ئاسـتێکی تریشـدا وەکـو زیندووبوونـەوەی  لـە  زیندووبوونـەوەی کەلتـوری و 
پایەیەکی گرنگی کەلتوری کوردی سەیر دەکرێن. هەروەها سەرهەڵدانی ئەدەبی 
نووسـراو بە تایبەتی لە سـەروەختی خانای قوبادی و مەلاجزیری و ئەحمەدی 
خانـی و شـاعیرانی تـری گۆرانـی و دەرکەوتنـی شـاعیرانی بابـان و مەولـەوی 
و بەرهەمهێنانـی ئاسـتێکی بـەرز لـە داهێنـان سـەرەتایەکی بەهێـزی رابوونەوەی 
ئەدەبیـەدا،  و  زمانـی  پەرەسـەندنە  ئـەم  لەگـەڵ  بێگومـان  کوردیـە.  کەلتـوری 
فۆلکلۆرو گۆرانی و پەیوەسـتبوون بە داب و نەریت و سـرووتە نەتەوەییەکانی 

کـوردەوە لەگـەڵ سـەرهەڵدانی هەسـتی نەتەوایەتیـدا بـە تایبەتـی لـە ناوەڕاسـتی 
سـەدەی نـۆزدەوە زیاتـر پـەرەی سـەندووەو لەگـەڵ هاتنـی سـەدەی بیسـتدا بـە 
ئاشـکرا جوڵـەو رابوونەوەیەکـی دیـاری کەلتوری لە کۆمەڵـگای کوردیدا بەرچاو 
کەوتـووە، بەجۆرێـک کـە هاوشـانی دەرکەوتـن و سـەرهەڵدانی ناسـیونالیزمی 
وەکـو  هونەرمەنـد،  نووسـەرو  شـاعیرو  لـە  رۆشـنبیر  دەسـتەبژێری  ئیتنیکـی، 
دەستەبژێری ناسونالیستی کوردی دەرکەوتوون و لە کاتێکدا ئەم دەستەبژێرە 
بـڕوای وابـووە کـە دەبـێ لـە رێگای ئـەدەب و هونەرەوە کە بەرهەمی هاوبەشـی 
پێکهاتەکانی کۆمەڵگایە ئاسـتی هوشـیاری بەرزبکرێتەوەو بەرخوردان و ئیرادە 
بەرهـەم بهێنرێـت و لـەم رێگایـەوە داوا ناسیونالیسـتیەکانی کـورد بەرجەسـتە 
بکرێـن و رێکبخرێـن کـە خۆیـان لـە سـەربەخۆیی و بنیادنانـی دەڵەتـی نەتـەوەدا 

دەبیننـەوە.
لە کۆمەڵگای کوردی و هاوشێوەکانیدا کە مێژووی سەخت و دوورو درێژی 
ئەزموونـی داگیرکردنیـان هەیـە، دەشـێت بزوتنـەوەی ناسـیونالیزمی ئیتنیکیـش 
لـە لایـەن ئـەم دەسـتەبژێرە رۆشـنبیرەوە رابەرایەتـی و سـەرکردایەتی بکرێـت. 
ئەمـەش بـە پێچەوانـەی ناسـیونالیزمی ررۆژئاواوەیـە کـە چینی ناوەنـد داهێنەرو 
رابـەرو جێبەجێکـەری کـۆی ئـەو داخـوازی و ویسـتانەیە کـە لـە چوارچێـوەی 
پـرۆژەی ناسـیونالیزمدا کۆدەکرێنـەوەو رێکدەخرێـن. لـە بـارەی پەیوەندی نێوان 
ئـەدەب و نەتـەوەوە شـاعیری دیـاری ئێرلەنـدی ییتس دەڵێـت: ئەدەبی گەورە بێ 
بوونی نەتەوایەتی- ناسیونالیزم- بوونی نیە، هەروەک نەتەوایەتی گەورە بەبێ 
بوونـی ئـەدەب بوونـی نیـە)7(. ئاشـکرایە ییتـس شـاعیرێکی دیـاری ئێرلەندایـەو لە 
رابەرانی نوێگەری بواری شیعرە. ئەو ئەدەبە گەورەیەی ئێرلەندا کە ئەو باسی 
دەکات بەرهەمـی چەندیـن رەچەڵەکـە نـەک بەرهەمـی تاکـە رەچەڵەکێک یان تاکە 
ئیتنیکیـک بێـت. واتـە ئەدەبـی ئێرلەنـدی بەرهەمـی هاوبەشـی چەنـد رەگەزێکـی 
جیـاوازە، بـەڵام هەمـوو ئـەو جیاوازانـە پێکـەوە ئەدەبـی ئێرلەنـدی پێکدەهێنـن 
نـەک تاکـە ئیتنیکێـک ئـەو ئەدەبـەی بەرهەمهێنابێت. ئەدەبـی داهێنەرانەی ئێرلەندا 
وەکـو رەگەزێکـی سـەرەکی کەلتـوری هاوبەشـی ئـەو کۆمەڵگایـە رۆڵـی گرنگـی 
بینیـووە لـە زیندووکردنـەوەی گیانـی نەتەوەیـی ئێرلەندیـدا و لەوێشـەوە دەبێتـە 

بنەمـا یـان پایەیەکـی ناسـیونالیزمی کەلتوریـی ئێرلەنـدی. 



گوتاری ناسیونالیزمی کوردی

١١2

پێناسـەی  بنەمـای کەلتـوری هاوبـەش  ناسـیونالیزمی کەلتـوری کـە لەسـەر 
نەتـەوە دەکات، لەراسـتیدا وەهـا دەناسـرێت کـە داهێنەرەکـەی یـان بکەرەکـەی 
بزووتنـەوەی  بـاردا  هەنـدێ  لـە  تەنانـەت  رۆشـنبیرانن.  گشـتی  بەشـێوەیەکی 
ناسـیونالیزمی کەلتـوری وەکـو شۆڕشـی رۆشـنبیری ناوبـراوە یـان ناودەبرێـت. 
و  رۆشـنبیران  کـە  کەلتـوری  ناسیونالیسـتی  کـە  ئەوەیـە  هۆکارەکەشـی 
هونەرمەندان و خاوەن بیرو تێڕوانینەکانن لە پێش ئاسـتەکانی تری کۆمەڵگاوە 
هەسـتی نەتەوەیـی و هوشـیاری نەتەوەییـان لـەلا دروسـت دەبێـت.. لـە راسـتیدا 
لـە هەمـوو شـوێنێک لـە دنیـای نوێـدا کـە خەبـات بـۆ نەتەوەییبـوون کـراوە یـان 
ئـەو  پێشـی  کەلتورییـەکان  ناسیونالیسـتیە  بزووتنـەوە  دەرکەوتنـی  دەکرێـت، 
خەباتـە کەوتـووە)8(. بێگومـان هـۆکاری دەرکەوتنـی ناسیونالیسـتە کەلتورییەکان 
دەسـتەبژێری  کـە  ئەوەیـە  بەئاشـکرا  کەلتـوری  ناسـیونالیزمی  تەنانـەت  و 
و  گـروپ  بـە  بـەراورد  بەئاگاتـرن  هوشـیارترو  هونەرمەنـدان  و  رۆشـنبیران 
توێـژو چینـە کۆمەڵایەتیەکانـی تـری نـاو هـەر کۆمەڵگایـەک و زووتـر هەسـت بـە 

دەکـەن. کۆمەڵگەکەیـان  و  کۆمەڵایەتـی  ژیانـی  پێداویسـتیەکانی 
ئەگـەر لێـرەوە سـەیری مێـژووی کـورد بکەیـن، لـە سـەردەمی میـری بۆتانـدا 
دەسـتەبژێرە  ئـەو  پێشـڕەوی  دیـارو  کەسـێتیەکی  وەکـو  خانـی  ئەحمـەدی 
لەبارەیـەوە  کـردووەو  کۆمەڵگاکـەی  کاتـەی  ئـەو  پێداویسـتیەکانی  بـە  هەسـتی 
دواوەو بەرنامـەی ناسیونالیسـتێکی کەلتـوری هەبـووە لـە داواکردنـی یەکێتـی و 
یەکبوونی کورداندا بۆ بەدەسـتهێنانی خواسـت و ویسـتەکانیان و رزگاربوونیان 
لـە دەسـتی تـورک و عەجـەم. هەڵویسـتی نالـی بـۆ پێداگـری لەسـەر بەرگریکردن 
لـە زمانـی کـوردی و لاواندنـەوەی هـەرەس و روخانـی میرنشـینەکە لـە لایـەن 
نالـی و سـالمی سـاحێب قەرانـەوە، دیسـان هەڵوێسـتی ناسیونالیسـتی کەلتوریـە 
کـە لـە هەسـتکردندا پێـش کۆمەڵگاکەیـان کەوتـوون. بایەخدانـی حاجـی قـادری 
نیـوەی دووەمـی سـەدەی  لـە  تایبەتـی  بـە  کـورد  ناهەمـواری  بـاری  بـە  کۆیـی 
ناسیونالیسـتێکی  هەڵوێسـتی  دیسـان  شـیعرەکانیەوە،  رێـگای  لـە  نۆزدەیەمـدا 
کەلتوری بەرجەسـتە دەکات. هەروەها تێروانین و هەڵویسـت و جوڵەی مەولانا 
خالیدی نەقشـبەندی لە رێگای تەسـەوفەوە کە ئەویش یەکێکە لە رەگەزە دیارو 
بەهێزەکانی کەلتوری ئیسلامی و کوردی، بۆ دروستکردنی یەکێتی و یەکبوونی 
کـوردو کردنـی ئـەو رێبـازەش بـە رێبـازی گشـتی ئاسـتەکانی خـوارەوەی خەڵک 

لـەو  کەمـەی  ئەنـدازە  بـەو  پیشـەوەر  و  بەرهەمهێـن  کارکـەرو  لـە جەمـاوەری 
کاتـەدا هەبـوون، روانیـن و هەڵوێسـتی رابەرێکـی ناسیونالیسـتی کەلتوریـە کـە 
کۆکردنـەوەی ئیتنیکـە جیاوازەکانیـش لـە دەوری رێبازەکـەی و ئاراسـتەکردنیان 
بـۆ پێکـەوە ژیـان لەسـەر بنەمـای کەلتـوری هاوبـەش بـە تایبەتـی لەسـەر بنەمای 
پرینسـیپەکانی رێبـازی نەقشـبەندی پێگـەی ئـەو وەکـو رابەرێکـی ناسیونالیسـتی 
کەلتوری نیشان دەدات. هەروەک دوای ئەمانیش دەستەبژێری رۆشنبیری کورد 
زیاتـر لـە پێگـەی ناسیونالیسـتی کەلتوریدا بوون و لـە بزووتنەوەو راپەڕینەکانی 
کـوردداو دواتریـش لـە دروسـتبوونی حیزبـی کوردیدا رۆڵی پێشـەنگیان بینیووە 

وەکـو ناسیونالیسـتی کەلتـوری.
بێگومـان خاسـێتێکی ئاشـکراو دیـاری رۆشـنبیری کـورد لـە کۆتایـی سـەدەی 
رۆڵـی  عوسـمانیدا،  ئیمپراتـۆری  قەڵەمـڕەوی  لـە  تایبەتـی  بـە  نۆزدەیەمـەوە، 
ناسیونالیسـتی کەلتـوری بـووە لـەو روانگەیـەوە کـە لەگـەڵ رۆشـنبیرانی ئیتنیکی 
تورک و ئەوانی تریشـدا تێکەڵاوبوون بە پشتبەسـتن بەو بۆچوون و سیاسـەتە 
بـاوەی فەرمانڕەوایـی عوسـمانی، کـە هەمـووان هاووڵاتـی عوسـمانین و بنەمـاو 
پەیوەسـتبوونی ئیتنیکی رۆڵێکی ئەوتۆی نەبوو لەو سـەردەمەو لە چوارچێوەی 
ئـەو ئیمپراتۆرێتـەدا. پاشـتریش دەسـتەبژێری رۆشـنبیری کـوردی کـە لـە هەمان 
کاتـدا دەتوانرێـت بـە ناسیونالیسـتانی کەلتـوری ناوببرێـن، بەشـدارییان کـرد لـە 
ئیتیحادو تەرەقیدا بە مەبەسـتی گۆڕینی دەوڵەتی عوسـمانی بۆ دەوڵەتێکی نوێ 
و هاوچـەرخ و بنیادنانـی نەتـەوەی تورکـی لـە جێی نەتەوەی عوسـمانیدا لەسـەر 
بنەمـای کەلتـوری هاوبـەش. تەنانـەت دوای روخاندنـی دەوڵەتـی عوسـمانی و 
دروسـتکردنی دەوڵەتی عێراقی و لکاندنی باشـوری کوردسـتان بەو دەوڵەتەوە، 
زۆرینـەی ئـەو دەسـتەبژێرە خوێنـدەوارەی کـورد کـە لـە دەوڵەتـی عوسـمانیدا 
شـوێن و پێگەیـان هەبـوو، یـان لـە ئیتیحـادو تەرەقیـدا کاریان کردبـوو، نموونەی 
دەوڵەتـی  لەچوارچێـوەی  زوو  هـەر  بـوون،  کـوردی  کەلتـوری  ناسیونالیسـتی 
نوێـی عێراقیـدا جێگایـان گـرت بـێ لەبەرچاوگرتنـی رەچەڵـەک و پەیوەسـتبوونی 
ئیتنیکـە  ئـەو  لەگـەڵ  هاوبـەش  کەلتـوری  بنەمـای  لەسـەر  بەڵکـو  ئیتنیکیـان. 
سـەرەکیەی کـە ئـەو دەوڵەتـەی بـۆ دروسـتکرا، کـە ئیتنیکـی عەرەبـی بـوو، ئـەم 
دەسـتبژێرە کـوردە بـوون بە بەشـێک لـە دەسـتەبژێری بەڕێوەبەرانی دەوڵەتەکە 
. بنەمـای شـوێنگرتنی ئـەم دەسـتەبژێرەی کـورد لـەو دەوڵەتـە نوێیـەدا کەلتـوری 

هاوبـەش و رەگەزێکـی سـەرەکی تـری هاوبـەش بـوو کـە ئەویـش ئایینی ئیسـلام  
بـوو، لەگـەڵ عەرەبـی عێـراق وەکـو هاووڵاتی یەک وڵات لـە دامەزراندنی بنەمای 
یـان  نەتـەوە  بنیادنانـی  دەوڵەتـی نوێـی عێراقـدا بەشـدارییان کـرد بەمەبەسـتی 
گەلـی عێراقـی. هەتـا ئێسـتاش هەسـتکردنی رووبەرێکـی فـراون لـە رۆشـنبیرو 
دەسـتەبژێری سیاسـی و خوێنـدەوار و تەنانـەت خەڵکـی ئاسـایش بـە عێراقـی 
دەرئەنجامـی  بـوون،  سـوریایی  بـە  و  بـوون  تورکـی  بـە  تەنانـەت  و  بـوون 
بزووتنەوەی ناسـیونالیزمی کەلتوری و تەنانەت ناسـیونالیزمی مەدەنیشـە کە لە 
هەردووکیانـدا ئیتنیـک و رەچەڵـەک هیـچ بایەخێکیان نیەو نەتەوە لەسـەر بنەمای 
کەلتـوری هاوبـەش پێناسـە دەکرێـت و لـەو رووەشـەوە چەمکـی هاووڵاتیبـوون 
و مافـی تاکەکـەس دەکرێـت بـە بنەمـا نـەک مافـی نەتـەوەو بنیادنانـی نەتـەوە 
لەسـەر بنەمـای دروسـتکردنی دەوڵەتـی نەتەوەیـی کـە ناسـیونالیزمی ئیتنیکـی لە 

پشـتیەوەیەتی. 
هەڵبـەت بـە گوێـرەی وڵاتێکـی وەکـو ئێـران بنەمـای بـوون و پەرەسـەندنی 
ناسـیونالیزمی کەلتـوری بـۆ کـورد بەهێزتـرە، ئەویـش بەهـۆکاری ئـەوەی کـە 
گوایـە کـوردو فـارس تەنانـەت لـە رووی رەچەڵەکـەوە یـەک رەچەڵەکیـان هەیـە 
و هـەروەک هەموویـان لەگـەڵ پێکهاتەکانـی تـری گەلـی ئێرانـدا خاوەنـی یـەک 
کەلتـوری دەوڵەمەنـدی هاوبەشـن، کـە ئەویـش کەلتـوری ئێرانیـە. ئـەو چەمکـی 
هاوکەلتوریە رۆڵی گرنگی بینیووە لەوەیدا کە کوردی رۆژهەڵات بەو ئەندازەی 
خۆیان بە کورد دەزانن ئەوەندەش خۆیان بە ئێرانی بزانن. خۆ بە ئێرانی زانین 
دیاردەیـەک نیـە لەخۆیـەوە دروسـتبووبێت، بەڵکـو بەرهەمی کەلتوری هاوبەشـی 
ئێرانیـە کـە ئیتنیکـە جیاوازەکانـی ئێـران تیایدا هاوبەشـن و ئـەوەش زیاتر لەوەی 
بووبێتـە هـۆی بەرهەمهێنـان و دروسـتکردنی ناسـیونالیزمی ئیتنیکـی کـوردی 
لـە رۆژهەڵاتـی کوردسـتاندا، زیاتـر بووەتـە هـۆی دروسـتکردنی ناسـیونالزمی 
لـە  رۆژهـەڵات  هونەرمەنـدی  نووسـەرو  رۆشـنبیرو  زۆرینـەی  و  کەلتـوری 
ئێرانبـوون  سـەربە  جۆرێـک  بـە  هەیـە،  ئامادەبوونـی  ئێرانیبـوون  کۆنەسـتیاندا 
پێدەچێـت بەهێزتـر بێـت لەسـەربە ناوەنـدی کوردسـتانی بـوون، ئەگەرچـی ئـەو 
وەکـو  کوردسـتان  هەمـوو  ئاسـتی  لەسـەر  هێشـتا  کوردسـتانیبوونە  ناوەنـدی 
نەبـوو وایـە. دەبـێ لێـرەدا ئامـاژە بـۆ ئـەوە بکەیـن کـە خـۆ بـە ئیرانیزانیـن و 
خـۆ بـە عێراقـی زانیـن و خـۆ بـە تورکیایـی زانیـن و خـۆ بـە سـوریایی زانینـی 

کـورد لەسـەر بنەمـای کاریگـەری کەلتوریـەو بـەو پێیـەش وەکـو دەروازەیـەک 
بـۆ دروسـتبوونی ناسـیونالیزمی کەلتـوری لـە چوارچێـوەی ئەو چـوار دەوڵەتەدا 
سـەیر دەکرێت. لەم بارەدا کەمتر باسـی ناسـیونالیزمی مەدەنی دەکرێت چونکە 
یەکێـک لـە پایـە سـەرەکیەکان بـۆ دروسـتبوونی ناسـیونالیزمی مەدەنـی بوونـی 
سیسـتێمێکی دیموکراتـی فەرمانرەاواییـە، کـە لـەم دەوڵەتانـدا کـە کوردسـتانیان 
پێـوە لکێنـدراوەو بوونەتـە کۆڵۆنیالیسـتی ناوخـۆی کوردسـتان، هیـچ بنەمایەکـی 
دیموکراتـی بوونـی نەبـووەو تاکـو ئێسـتاش بوونـی دیموکراتـی تیایانـدا تەنیـا 

قسەیە.
بـۆ  دەبەسـتێت  هاوبـەش  کەلتـوری  بـە  پشـت  کـە  کەلتـوری  ناسـیونالیزمی 
بـۆ  بێـت  زیاتـر چەمکێکـی گونجـاو  نەتـەوە، دەشـێ  بنیادنانـی  و  پێناسـەکردن 
کۆمەڵـگا فـرە ئیتنیکیـە سـەربەخۆکان، واتـە ئـەو کۆمەڵـگا فـرە ئیتنیکیانـەی کـە 
دەوڵەتـی سـەربەخۆی خۆیـان هەیـەو دەوڵەتەکـە دەوڵەتـی وڵاتـە، یـان دەوڵەتـی 
جوگرافیایەکـی دیاریکـراوەو لەسـەر بنەمـای ئیتنیـک دروسـتنەبووەو لـە رێـگای 
هەڵبـژاردن و پارتـی سیاسـی نیشـتیمانیەوە حکومـەت دروسـت دەکرێـت نـەک 
نموونـەی  تائیفیـەوە.  و  ئایینـی  و  ئیتنیکـی  و  حیزبـی  هەڵبژاردنـی  رێـگای  لـە 
ناسـیونالیزمی کەلتـوری دەشـێ بـۆ کۆمەڵگایەکـی وەکـو کۆمەڵـگای ئەمەریـکا 
گونجـاو بێـت کـە بنەمـای ئیتنیکـی نـەک هـەر ئامادەبوونـی نیـە لـە بەڕێوەبردنـی 
وڵات و لـە بنیادنانـی نەتـەوەدا، بەڵکـو ئـەو بنەمایـە وەکـو دژو ناکۆکیـش لەگـەڵ 

بنەمـای درسـتبوونی نەتەوەیـی ئەمەریکیـدا سـەیر دەکرێـت.
 ئێسـتا جێـگای خۆیەتـی بپرسـین، ئایـا ناسـیونالیزمی کەلتـوری بـۆ کۆمەڵـگا 
داگیرکراوەکانـی وەکـو کۆمەڵـگای کـوردی کە نەک هـەر خاوەنی دەوڵەتی خۆی 
نیـە، بەڵکـو ئـەو دەوڵەتانەشـی کـە داگیریـان کـردووە، دەوڵەتـی لەسـەر بنەمـای 
ئیتنیـک دامـەزراون و لـە راستیشـدا نـەک دەوڵەتـی ئیتنیکـی دیموکراسـی نیـن، 
بەڵکـو دەوڵەتـی ئیتنیکـی شـۆڤێنیزم و فاشـیزمن و تەنیـا بڕوایـان بـە ئیتنیکـی 
خۆیـان و بوونـی خۆیـان هەیـەو، نـەک هـەر بڕوایـان بـە پێکهێنانـی گەلێـک نیـە 
لەسـەر ئـەو جوگرافیایـەی کـە نـاوی دەوڵەتـی لێنـراوەو ناوەکـەش نـاوی خـاک 
یـان جوگرافیایـە، بەڵکـو بـەردەوام لـە هەوڵی تواندنەوەی کـورددان لەناو ئیتنیک 
یـان نەتـەوەی خۆیانـدا. واتـە ئـەم دەوڵەتانەی کە کوردسـتانیان کردووەتە چوار 
کۆڵۆنـی ناوخـۆ، نـەک دەوڵەتـی ناسیونالیسـتی نەتەوەی کۆڵۆنیالیسـتن، بەڵکو لە 

نـاوەوەڕا بێجگـە لـە ئیتنیکـی نەتـەوەی خـاوەن دەوڵەتـی داگیرکـەر، دان بـە هیـچ 
ئیتنیـک و پێکهاتەیەکـی تـردا نانێـن. لەپـاڵ ئەوەشـدا ئیتنیکـی عـەرەب و فـارس و 
تـورک کـە دەوڵەتەکانیـان کوردسـتانی داگیرکـردووە، بـە بەرنامـە، نـەک رێگایان 
نـەداوە کەلتـوری کـوردی زینـدوو ببێتـەوە، بەڵکـو هەوڵـی لە ناوبردنـی کەلتوری 
کوردیشـیان داوەو زۆرێکیـان بـردووە بـۆ خۆیـان و بەهـۆی ئـەو دەسـەڵاتەی 
بۆخۆیـان  کوردییـان  کەلتـوری  هەروەهـا  رابـردوو  فراوانـی  بەشـێکی  هەیانـە 
تۆمـار کـردووە. بـۆ نموونـە داگیرکردنـی کەلتـوری مـاد لە لایەن فارسـەکانەوەو 
سـڕینەوەی نـاوی مـادەکان و بـاس نەکردنـی مـادو دەوڵەتـی مـاد لـە مێـژووی 
ئێرانـدا ئێسـتا بـە ئاشـکرا دەبینرێـت. لێـرەدا ئـەو پرسـیارە خـۆی دەسـەپێنێت: 
ئیتنیکـەکان باڵادەسـت  لـە  ئیتنیـک جیـاوازدا کـە یەکێـک  لـە کۆمەڵگایەکـی  ئایـا 
بێـت؟  دروسـت  هاوبـەش  کەلتـوری  هەیـە  ئـەوە  بـواری  بێـت،  دەسـەڵاتدار  و 
یـان کەلتـوری ئیتنیکـی باڵادەسـت خـۆی بەسـەر ئیتنیکەکانـی تـردا ناسـەپێنێت؟ 
بەتایبەتـی لـە کاتێکـدا هیـچ بنەمایەکـی دیموکراسـی و ئـازادی بوونـی نەبێـت و 
دەوڵـەت دەوڵەتـی تاکـە نەتـەوە یـان ئیتنیکـی باڵادەسـت بێـت، وەکـو سـەرجەم 
ئـەو دەوڵەتانـەی کوردسـتانیان داگیرکـردووە. کـە ئاشـکرایە ئـەم دەوڵەتانـەی 
و  زمـان  بەڵکـو  سیاسـەت،  هـەر  نـەک  باڵادەسـت،  هەژموونـدارو  نەتـەوەی 
کەلتوری خۆیان بەسـەر کورددا سـەپاندووە. بە گوێرەی کورد تەنیا لە ئاسـتی 
ناوخـۆو ناوچەییـدا مەگـەر توانیبێتـی پیـادەی کەلتـوری خـۆی بـکات، ئەویـش 
وەکـو کەلتـوری دووەم، لـە کاتێکـدا زمـان و کەلتـوری نەتـەوەی باڵادەسـت و 

خـاوەن دەوڵـەت و حکومـەت بـە رەسـمی بەسـەر کـورددا سـەپێندراوە.
 لێـرەوە ئاشـکرایە کـە لـە نێـوان ئیتنیکی خـاوەن دەوڵەتی داگیرکـەرو ئیتنیکی 
داگیرکـراودا هیـچ جـۆرە هاوبەشـیەک دروسـت نابێـت، نـە لـە بـواری کەلتوریداو 
نە لە بواری بەرژەوەندیدا، چونکە هاوبەشـی بە بێ یەکسـانی نێوان دوو لایەن 
و بەبـێ بوونـی ئـازادی و دیموکراسـی بـۆ پیادەکردنـی ئـەو یەکسـانیە هەرگیـز 
ناسـیونالیزمی  شـێوەیەک  بەهیـچ  کـە  دەردەکەوێـت  لێـرەوە  هـەر  پێکنایـەت. 
کەلتـوری بـۆ نەتـەوە یـان کۆمەڵـگای داگیرکـراو هیـچ بەرهـەم ناهێنێـت، چونکـە 
هەرگیـز ئەگـەری ئـەوە نیـە کـە گـەل یـان نەتـەوە بەنـاوی وڵاتـەوە وەکـو گەلـی 
عێـراق، ئێـران، تورکیـا، سـوریا لـە نەتـەوە سەردەسـتەکان و کـوردی بندەسـت 
و پەراوێزخـراو دروسـت ببێـت. هـەر لێرەوەیـە کـە دوای تێپەڕبوونـی مـاوەی 

سـەد سـاڵ بەسـەر لکاندنـی کـورد بـەم دەوڵەتانـەوەو باسـکردنی پێکهاتنی گەلی 
لـە وڵاتـدا، دوو گـەل هەیـە کـە  لەبـری یـەک گـەل  بـەڵام هێشـتا  ئـەم وڵاتانـە، 
نـەک لەگـەڵ یەکتـر ناکۆکـن، بەڵكـو دوژمنـی یەکتریشـن لـەم بەنـاو وڵاتانـەدا. 
گەلانـی عـەرەب و فـارس و تـورک ی داگیرکـەرن و گەلی کوردیش ژێردەسـتەو 
داگیرکـراو و دابەشـکراوە لـەم وڵاتانـدا. ئیتـر چـۆن کەلتـوری هاوبـەش پێکدێـت؟ 
لە راسـتیدا تاکە بنەمایەکی هاوبەش لە نێوان کوردو ئەم ئیتنیکە باڵادەسـتانەدا 
هەبێت ئایینە، واتە پەیوەسـتبوونی کورد بە ئیسـلامەوە وەکو ئەوانی عەرەب و 
تورک و فارس، بەڵام لە جیابوونەوەی مەزهەبیشـدا لە راسـتیدا ئەو هاوبەشـیە 
ئایینیـەش زۆر لاوازە، چونکـە ئاشـکرایە ناکۆکـی مەزهەبـە دیارەکانـی ئیسـلام 
بـە تایبەتـی سـونەو شـیعە هێنـدە قوڵـە لـە بنەمـاکای هاوئایینـی بەهێزتـرە. واتـە 
بـە ئاشـکرا پەیوەنـدی نـەک هـەر کـوردی سـونە، بەڵکـو هەمـوو پەیڕەوکەرانـی 
مەزهەبی سـونە لەگەڵ پەیڕەوکەرانی ئایینی مەسـیحی پتەوترە، هەتا پەیوەندی 
سـونەی ئیسـلامی بە شـیعەی ئیسـلامیەوە. ئەمەش ئەوە دەگەیەنێت ئایینیش کە 
لێـرەدا مەبەسـت ئایینـی ئیسـلامە، نەتیوانیـووە رەگەزێکـی هاوبەشـی بەهێزبێـت 
لـە نێـوان کـوردی سـونەو فـارس و عەرەبـی شـیعەو تورکـی سـونە و عەرەبـی 

عەلەویدا.
بێگومان بۆ کۆمەڵگای فرە ئیتنیکی خاوەن دەوڵەت و سەروەری بە مەرجێک 
بنەمـای ئیتنیـک پێوانـە نەبێـت بـۆ دەسـەڵات، هـاوکات بنەماکانـی دیموکراتـی و 
مـاف و ئـازادی هەبـن و فەراهـەم کرابـن، کـە بنەمـای ناسـیونالیزمی مەدەنیـن 
و هـاوکات پایـەی پێویسـتن بـۆ ناسـیونالیزمی کەلتـوری، ئـەوا ناسـیونالیزمی 
کەلتـوری  بنەمـای  لەسـەر  و  هاوبـەش  کەلتـوری  روانگـەی  لـە  کـە  کەلتـوری 
ئەرکـی  لـە  دەکات  ئەرێنـی  دەکات..بەشـدارییەکی  پێناسـە  نەتـەوە  هاوبـەش 
بەشـداری  کەلتـوری  ناسـیونالیزمی  تـر  دەربڕینێکـی  بـە  نەتـەوەدا،  بنیادنانـی 
دەکات لـە دیاریکـردن و لـە رێکخسـتنی سیاسـی و لـە یەکگرتنـی کۆمەڵـگادا)9(. 
بـەڵام  ئـازادن و خاوەنـی سـەروەرین.  ئـەو جـۆرە کۆمەڵگایـەی کـە  بـۆ  ئەمـە 
ئاشـکرایە بـۆ کۆمەڵـگای داگیرکـراوی وەکـو کۆمەڵـگای کوردی کـە داگیرکەرانی 
ناسـیونالیزمی  ئیتنیکیـن و هاوشـێوەی  ناسـیونالیزمی  وڵاتەکـەی سیسـتێمێکی 
ئیتنیکـی ئەڵمانـی و ئیتالـی کـە چـۆن لـە قۆناغێکـدا بـوون بـە سیسـتێمی نازیـزم 
و فاشـیزم، دەوڵەتانـی ناسیونالیسـتی ئیتنیکـی عێراقـی و ئێرانـی و تورکـی و 

سـوری کـە داگیرکەرانـی کوردسـتانن، سیسـتێمی ناسیونالیسـتی ئیتنیکـی تائیفی 
مەزهەبـی فاشـیزمن و هیـچ ئەگەرێـک بـۆ کارابوونـی ناسـیونالیزمی کەلتـوری 
لـەم دەوڵەتانـەدا نیـە، چونکـە هیـچ ئازادییەکـی تاکەکەسـی و کۆمەڵایەتـی و هیـچ 
بنەمایەکـی دیموکراسـی و هیـچ جـۆرە مافێکـی کەلتـوری بـۆ کـورد بوونـی نیـە، 
بۆیـە هیـچ ئەگەرێـک بـۆ دروسـتبوونی کەلتـوری هاوبـەش لـەم وڵاتانـەدا بوونـی 
نیـە، چونکـە ئیتنیکـی باڵادەسـتی خـاوەن دەوڵـەت و داگیرکـەر بـە گوێرەی کورد 
ناتوانێـت بێجگـە لـە خـۆی دان بـە بوونـی هیـچ ئیتنیکێکـی تـردا بنێت. بـە گوێرەی 
کـورد وەکـو ئیتنیکێکـی وڵات داگیرکـراو و کەلتـور تێکشـکێندراو و لەناوبـراو، 
تەنانـەت ئەگـەر هەوڵـی ئـەوەش بـدات لەسـەر بنەمـای کەلتـوری هاوبـەش گـەل 
یـان نەتـەوە لەگـەڵ ئیتنیکـی سەردەسـتدا پێکبهێنێـت، هیـچ رۆڵ و کاریگەرییەکـی 
نابێـت و ناشـتوانێت پارێـزگاری لـە کەلتـوری ناوچەیـی خـۆی بـکات و ئەویـش 
دەخاتـە بـەردەم مەترسـی سـڕینەوەو لەناوچوونـەوە، چونکـە لـە هەوڵێکـی لـەو 
جـۆرەدا دەوڵەتانـی ناسیونالیسـتی ئیتنیکـی داگیرکـەری کوردسـتان لـە روانگەی 

داگیرکـردن و توانـەوەوە مامەڵـە لەگـەڵ کـورد دەکـەن.
کەلتـوری  کـورد،  گوێـرەی  بـە  کەلتورییـەوە  ناسـیونالیزمی  روانگـەی  لـە 
هاوبـەش لەگـەڵ ئیتنیکـی دەوڵەتـی داگیرکـەردا پێکنایـەت، بـەڵام خاڵێکـی گرنـگ 
بـە گوێـرەی ناسیونالیسـتی کەلتوریـی کـوردی کـە ئامـاژەی بـۆ بکرێـت ئەوەیـە 
هونەرمەنـدو  نووسـەرو  لـە  کـورد  رۆشـنبیری  کەلتوریـدا  ناسـیونالیزمی  لـە 
رۆژنامەنـووس و تەنانـەت بەشـێک لـە ئەکادیمیـەکان لـە پێگـەی ناسیونالیسـتی 
کەلتوریـدا بـوون، بـە تایبەتـی لـە دوای جەنگی یەکەمـی جیهانیەوە پێگەی خۆیان 
وەکـو ناسیونالیسـت لـە بزووتنەوەکانـی کـورددا دیاریکـردووە، بەتایبەتیـش لـە 
دروسـتبوونی پارتـی سیاسـی کوردیـدا، ناسیونالیسـتی کەلتـوری کـوردی هـەم 
رۆڵیـان هەبـووە لـە دروسـتکردنی پارتـە سیاسـیەکاندا، هـەم وەکـو دەسـتەبژێر 
ئەگـەر سـەرکردایەتی بزووتنـەوە نەتەوەییەکانی قۆناغـی دوای جەنگی دووەمی 
ئـەو  سـەرکردایەتی  لـە  بەشـدارییان  ئـەوا  نەکردبێـت،  کوردیشـیان  جیهانـی 
لـە بەڕێوەبردنـی ئـەو بزووتنەوانـەدا کـردووە کـە ئـەو بزووتنەوانـە   پارتانـەو 

زیاتـر بزووتنـەوەی ناسـیونالیزمی ئیتنیکـی بـوون. 

بەشی پێنجەم
ناسیونالیزمی رۆمانسی

چیـە؟  رۆمانسـی  یـان  رۆمانسـیزم  ناسـیونالیزمی  لـە  مەبەسـت  سـەرەتا: 
بنەماکانی ناسـیونالیزمی رۆمانسـیزم چین؟ پەیوەندی نێوان رێبازی رۆمانسـی 
کـەی  ناسـیونالیزمی رۆمانسـیزمدا چیـە؟  لەگـەڵ  ئـەدەب و هونـەر  بـواری  لـە 
شـێوەکانی  کوێـی  دەکەوێتـە  دەرکەوتـووەو  ناسـیونالیزم  شـێویەی  ئـەم 
زەمینـەدا  لـەکام  زیاتـر  ناسـیونالیزم  شـێوەیەی  ئـەم  ناسـیونالیزمەوە؟  تـری 
بـوون  نەتەوەیـی  سـەروەری  خاوەنـی  کـە  کۆمەڵگایانـەدا  لـەو  سـەریهەڵداوە؟ 
یـان لـە کۆمەڵـگا داگیرکـراو و سـەرکوتکراوەکاندا، واتـە ئـەو کۆمەڵگایانـەی کـە 
بـواری ئازادییـان لـێ تەنـدراوە؟ پەیوەنـدی ئـەم شـێوەیەی ناسـیونالیزم چیـە بـە 
دەوڵەتـی نەتـەوەوە؟ چ پەیوەندیـەک هەیـە لـە نێـوان خاسـێتەکانی رۆمانسـیزم و 

ناسـیونالیزمدا؟ شـێوەیەی  ئـەم 
ناسـیونالیزمی رۆمانسـیزم جۆرێکـە لـە ناسـیونالیزم کـە دەشـێ لـە هەنـدێ 
بـاردا لەگـەڵ ناسـیونالیزمی کەلتوریـدا لـە هەنـدێ خاسـێتدا هاوبـەش بـن، بـەڵام 
ئەمـە مانـای ئـەوە نیـە کـە ئـەم دوو جـۆرەی ناسـیونالیزم هاوشـێوەن، یـان زۆر 
نزیکـن لەیەکتـری.. ناسـیونالیزمی رۆمانسـیزم کـە بـە ناسـیونالیزمی ئۆرگانـی 
یـان ناسـیونالیزمی شوناسـیش دەناسـرێت، جۆرێکـە لـە ناسـیونالیزم کـە تیایـدا 
دەوڵەت رەوایەتی سیاسی خۆی وەکو دەرئەنجامێکی ئۆرگانی یەکێتی ئەوانەی 
پیادەکـردن،  تایبەتـی  بەشـێوەیەکی  ئەمـەش  دادەڕێژێـت.  دەبـات،  بەڕێوەیـان 
نەتەوەیـەک  نەریتـی  و  ئاییـن  رۆشـنبیری،  رەچەڵـەک،  زمـان،  بـە  پشتبەسـتن 

لـە هەسـتی سـەرەتایی ئەوانـەی لـە چوارچێـوەی ئـەو کەلتـورەدا لەدایکبـوون، 
ناسـیونالیزمی رۆمانسـیزمەوە  لەبـارەی  ئـەوەی  پێـش  لێـرەدا  لەخۆدەگرێـت)١(. 
بدوێیـن، وشـەی دەوڵەتمـان بەرچـاو دەکەوێـت لەگـەڵ ئەوانـەی کـە بەڕێوەیـان 
دەبـات، کەواتـە دوانەیـەک ئامادەبوونـی هەیـە، کـە دوانـەی دەسـەڵاتی دەوڵەتـە 
لەگـەڵ خەڵـك. ئەمـەش ئـەوە دەگەیەنێـت کـە لێـرەدا سیسـتێمێکی بەڕێوەبـردن 
ئامادەبوونی هەیە، کە ئەویش سیسـتێمی دەوڵەتە. بەڵام دیارە باسـی شوناسـی 
ئەو دەوڵەتە نەکراوە، یان لێرەدا باسی ناکەین. بەڵام ئەوەی بۆ ئێمە پەیوەست 
بـەم شـێویەی ناسـیونالیزم گرنگـە بوونـی دامـەزراوەی دەوڵەتـە. ئەمـەش مانای 
ئەوەیـە کـە باسـی جۆریـک لـە ناسـیونالیزم دەکرێـت کـە لـە چوارچێـوەی ئـەودا 
دەوڵەت رەوایەتی سیاسـی خۆی دادەڕێژێت، ئەویش لە یەکێتی و یەکگرتوویی 
ئەوانـەوە کـە بەڕێوەیـان دەبـات. لێـرەدا دیسـان ئـەو پرسـیارە سـەرهەڵدەداتەوە 
کـە ئایـا ئـەو دەوڵەتـە لـە پێـش درووسـتبوون یـان دەرکەوتنـی ئـەم جـۆرەی 
ئـەو  ناسـیونالیزمە  ئـەم  یـان  هەبـووە،  بوونـی  دەرکەوتـووەو  ناسـیونالیزمدا 
دەوڵەتـە دروسـت دەکات؟ لێـرەدا وەڵامـی ئـەم پرسـیارە بەجێدەهێڵین، چونکە لە 

درێـژەی باسـەکەدا وەڵام دەدرێتـەوە.
لـە  هەندێـک  بـە  دەبەسـتێت  پشـت  ناسـیونالیزم  شـێوازەی  ئـەم  هـەروەک 
ناسـیونالیزمی  تـر  دەربڕینێکـی  بـە  یـان  کەلتـوری  ناسـیونالیزمی  پایەکانـی 
رەگەزەکانیانـدا  لـە  دیـار  بەشـێکی  لـە  رۆمانسـی  ناسـیونالیزمی  و  کەلتـوری 
هاوبەشـن لەوانـەش زمـان، ئاییـن، داب و نەریـت... ئەمـەش سـەرنج بـەلای ئـەو 
بۆچوونـەدا رادەکێشـێت کـە سـەرباری رەهەنـدو دیـدی جیـاوازی جۆرەکانـی 
ناسـیونالیزم، بـەڵام سـەرئەنجام هەرچـۆن جـۆرە جیـاوازەکان لەژێـر ناوێکـی 
گشـتیدا کۆدەبنـەوە، بەهەمـان شـێوە سـەرباری بوونـی جیـاوازی لـە رەگـەزو 
بنەماکانـی پێکهاتنیانـدا، بـەڵام رەگـەزو بنەمـای هاوبەشیشـیان هەیـە. ئاشـکرایە 
کە ئەم شـێوازەی ناسـیونالیزم پەیوەندییەکی راسـتەوخۆی هەیە بە دەرکەوتنی 
رێبـازی رۆمانسـیەوە لـە بـواری ئـەدەب و هونـەردا، کـە دیـارە دەرکەوتنـی ئـەو 
رێبازە هونەری و ئەدەبیەش پەیوەندی بەو گۆڕانکارییانەوە هەیە کە لە هەناوی 
کۆمەڵگای فیودیالی و سیستێمی فیودیالی و دەسەڵات و هەژموونی ئیمپراتۆری 
فیودیالـی و ئۆتۆکراتـی دەسـەڵات رەهـاوە هەیـە، کـە فەرمانڕەوایەتیەکـەی ئـەو 
هەرەمـی  دەسـەڵاتیکی  وەرگرتـووەو  خواوەنـدەوە  دەسـەڵاتی  لـە  رەهایەتیـەی 

لەسـەرەوە بـۆ خـوارەوە بـووە. هەرچـۆن دەرکەوتنـی رۆمانسـیزم پەیوەنـدی 
بـەم پاشـخانە کۆمەڵایەتـی و ئابـوری و سیاسـیەوە هەبـووە، بەهەمـان شـێوە 
دەسـەڵاتی  و  هەژمـوون  بـۆ  کاردانەوەیـەک  وەکـو  رۆمانسـی  ناسـیونالیزمی 
داینامیکـی یـان ئیمپراتـۆری ئایینـی یـان فیودیالـی دەرکـەوت. کـە وەکـو گوتمـان 
ئاراسـتەی فەرمـان و رەوایەتـی سروشـتی دەسـەڵاتی ئـەم جـۆرە سیسـتێمە کـە 
تاکـە کـەس لـە لوتکەیدایـە هەرەمیـە، واتـە لەسـەرەوە بـۆ خوارەوەیـەو لوتکـەی 
ئـەم دەسـەڵاتەش رەوایەتـی خۆیـی وەکـو هەسـتێکی گشـتی یـان گەردوونـی لـە 
پێـش خۆیـەوە وەرگرتـووەو بەتەواویـش وەکـو هاوشـێوەی دەسـەڵاتی خواوەند 
داڕێـژراوە. لـەم بارودۆخـەو لەسـەر ئـەم پاشـخانە، رۆمانسـیزم سـەریهەڵداوە، 
کـە پایـەی بوونـی جەختکردنـە لەسـەر تاکەکـەس و تاکگەرایـی. ئایـا شـوێنی ئەم 
لـە  لـە چوارچێـوەی ناسـیونالیزمی رۆمانسـیدا چۆنـە کـە رۆمانسـیزم  چەمکـە 

ئاسـتیکی گشـتیدا وەکـو رۆحـی ئـەم شـێوازەی ناسـیونالیزمە؟ 
دەشـێت  راسـتەوخۆ  دەبیسـتین،  »رۆمانسـیزم«  زاراوەی  کاتـێ  راسـتە 
خەیاڵمـان بـۆ ئـەوە بچێـت کـە ئـەم زاراوەیـە بێجگـە لـە ئاراسـتەیەکی ئەدەبـی و 
هونـەری هیچـی تـر نیـە، بـەڵام ئاوە ئاشـکرایە کـە رۆمانسـیزم رێبازیکە بۆ ژیان 
یـان شـێوەیەکە لـە ژیـان کـە خاسـێت و کەشـی تایبەتـی خۆیـی هەیـە. کەواتـە لـە 
ئاسـتێکی تـردا دەتوانیـن بڵییـن رۆمانسـیزم وەکـو رێبازیکـی ئەدەبـی و هونـەری 
و وەکـو شـێوازێکیش بـۆ ژیـان هـەم خـاوەن بەهای هونەری و ئێسـەتیکیەو هەم 
سیسـتێمێکە بـۆ بەهـاکان و بـۆ هەڵسـوکەوت و رەفتارکـردن. هـەر لێـرەوە لـە 
ئاسـتی نەگوتـراودا ئـەوە دەبینرێـت کـە رۆمانسـیزم پەیوەندیەکـی راسـتەوخۆی 
بەژیانـەوە هەیـە. ئەمـەش بەئاشـکرا لـەو بوارانـەدا دەردەکەوێـت کە رۆمانسـیزم 
جەخـت دەکاتـە سـەریان کـە ئەوانیش بریتین لە سـۆزو هەڵچـوون، لە زاتیبوون، 
لـە پەیوەسـتنەبوون بـە نەریتـەوە، بەمانایەکـی تـر لـە رۆمانسـیزمدا بەچەقبوونی 
تاکەکەس و هەسـتی تاکەکەس بنەمای سـەرەکین نەک گشـت و هەسـتی گشـتی. 
لە سـەروی هەموو ئەمانەشـەوە پەیوەندی رۆمانسـیزم  بەژیانەوە دەشـێ وەها 

لێکبدرێتـەوە کـە رێبازێکـی ناواقیعیـە بـۆ سـەیرکردنی دنیـا. 
دوای  کـە  رێبازێـک  وەکـو  رۆمانسـیزم  کـە  دەردەکەوێـت  لێرەشـەوە  هـەر 
کلاسـیک دەرکەوتـووە، بریتیـە لـە جۆرێـک لـە کاردانەوە بۆ رێبازی کلاسـیک کە 
پایەی سـەرەکی لە بری سـۆزو هەڵچوون و تاکگەرایی و نانەریتیبوون، بریتیە 



گوتاری ناسیونالیزمی کوردی

١2٤

لە عەقلانیەت و گشـتیبوون و پایە جێگیرەکانی کلاسـیک و روانینی عەقڵانیانەو 
واقیعیانـە بـۆ دنیـاو بـۆ ژیـان. ئـەوە ئاشـکرایە ژیانـی قۆناغـی کلاسـیک ژیانێکـی 
نامۆبوونـە،  لـە  پێکەوەیـی و دوور  لـە هەڵچوونـە و ژیانـی  چەسـپاو و دوور 
لەکاتێکـدا ژیانـی قۆناغـی رۆمانسـی ژیانـی نامۆبوونـی کۆمەڵایەتـی و هەسـت 
بەتەنیاییکـردن و گۆشـەگیری و تەنانـەت خۆپەرتکـردن و گەڕانەوەیـە بـۆ نـاو 
سروشـت بـە مەبەسـتی هەسـت بـە دڵنیاییکـردن و دەربازبـوون لـە هارمۆنیـای 
عەقڵانیەتـی  و  کلاسـیک  قۆناغـی  عەقڵانیەتـی  سـایەی  ژێـر  ژیانـی  شـێواوی 

رۆشـنگەری.
رۆمانسـیزم وەکـو رێبازێـک بریتیـە لـە گەڕانـەوە بـۆ سـاتە نموونەییـەکان، 
هەمـوو شـتەکان  مانـای  پـڕ  بەسـەردەمی  دەشـێت  کـە  ئـەو سـەردەمانەی  بـۆ 
رابـردوو،  قۆناغـی  بـۆ  پێشـتر،  بـۆ  گەڕانەوەیـە  مانـای  ئەمـەش  لێکبدرێتـەوە. 
بـۆ ئـەو سـەردەمانەی کـە هێشـتا ژیـان خاوێـن و بێگەردبـوو، کـە مـرۆڤ یـان 
مرۆڤایەتی هێشتا لە قوڵایی خاوێنی و دڵسۆزی و خۆنەویستیدا دەژیاو هێشتا 
سـەرەتاکانی پیشەسـازی و تەکنۆلۆجیـا، یـان ژیانـی شارسـتانی و کۆمەڵگـەی 
شـار، جوانیەکانـی ژیانـی پیـس و پـەڵاوی نەکردبـوو. رۆمانسـیزم گەڕانەوەیـە 
بـۆ قۆناغێـک کـە هێشـتا توونـدو تیـژی و ژاوەژاو و پشـێویی کۆمەڵـگای شـارو 
سروشـتی  رەگەزەکانـی  گونجاندنـی  پێکـەوە  و  سـازان  پێکـەوە  تەکنۆلۆجیـا 
تێکنەچووبـوو.  گـەردوون  ژیـان، سروشـت،  هارمۆنیـای  هێشـتا  نەشـێواندبوو، 
ئاشـکرایە لـە گەڕانـەوەدا بـۆ رابردوویەکـی لـەم جـۆرە، مەبەسـت گەڕانەوەیە بۆ 
لای خەڵـک، بـۆ لای ئـەو رووبـەرە فراوانـەی لـە رێبـازی رۆمانسـیدا ناودەبرێـت 
بـە فۆلـک Folk کـە مەبەسـت خەڵکـە، واتـە کـۆی گشـتی جەمـاوەری ئاسـایی 
خەڵـک، کـە دەشـێ لـە ئاسـتێکی تـردا بـە گـەل ناوببرێـت. هـەروەک لـە تێڕوانینـێ 
رۆماسـیانەوە سـەرئەنجام گـەل مێـژوو دروسـت دەکات کـە ئەمـەش لـە تیۆریـی 
کۆمەڵناسـی دواتـردا رووبەرێکـی فراوانـی داگیرکـردووە، بەتایبەتـی لـە تێـزی 
مارکسـیزمدا. هەروەهـا لەگەڕانـەوەدا بـۆ رابـردوو، بـۆ نـاو خەڵکـی ئاسـایی کـە 
بـە پێـی چەمکـی کلاسـیک ئـەوان گـەل یـان نەتـەوەن، کـە ئەوانیـش بەرهەمـی 
میللـی  یـان  خەڵـک  یـان  گـەل  بەرهەمـی  وەکـو  هەیـەو  خۆیانیـان  رابـردووی 
ناودەبرێـت، واتـە فۆلکلـۆر. فۆلکلـۆر دواجـار بـە یەکێـک لـە پایـە سـەرەکیەکانی 
رۆمانسـیزم دادەنرێـت و دەشـبێتە پایـەی سـەرەکی ناسـیونالیزمی رۆمانسـی. 

رۆمانسـیزم جەخـت دەکاتـە سـەر زمانـە نەتەوەییـەکان و فۆلکلـۆر لەگـەڵ بەهـا 
رۆحیەکانی داب و نەریتە ناوخۆییەکان. فۆلکلۆر لەگەڵ دەرکەوتنی رۆمانسـیدا 
وەکـو چەمکێکـی نیشـتیمانی رۆمانسـی گەشـەی کـرد. لێـرەوە فۆلکلـۆر وەکـو 
مەبەسـت  کـە  ناسـیونالیزم  رۆحـی  وەکـو  لەوێشـەوە  و  رۆمانسـیزم  رۆحـی 

ناسـیونالیزمی رۆمانسـیە وەسـف دەکرێـت و رۆڵ دەبینێـت. 
لەکاتێکـدا رۆمانسـیزم وەکـو رێبازێکـی ئەدەبـی و هونـەری دەگەڕێتـەوە بـۆ 
رابـردووی نەتـەوەو زمـان و فۆلکلـۆرو داب و نەریـت و رۆحـی گشـتی دەکاتـە 
پایـەی خۆیـی و تاکەکـەس تیایـدا دەبێتـە چـەق، بـەڵام ئـەو تاکەکەسـە بەشـێکە 
لـە گشـت و لـە رێـگای گوزارشـتکردن لـە خواسـت و ویسـتەکانی تاکەکەسـەوە، 
تیایـدا  کـە  کۆمەڵێـک  بەتایبەتـی  دەکرێـت،  کۆمـەڵ  لـە  یـان  کـۆ  لـە  گوزارشـت 
سـنوورەکانی جیـاوازی چینایەتـی و ئاسـتی چینایەتـی لەبەرچـاو ناگیرێـن یـان 
کـە  رەگەزانـەی  ئـەو  هـەروەک  دەنرێـن.  بـەلاوە  رۆمانسـیزمەوە  روانگـەی  لـە 
رۆمانسـیزم دەیانکاتـە پایـەی بوونـی خـۆی، لـە هەمان کاتدا ئـەم رەگەزانە دەبنە 
پایـەی ناسـیونالیزمیش. لەسـەر ئـەم بنەمایـە دەتوانرێـت بگوترێـت کـە هەریەکـە 
تـا  ناسـیونالیزم و رێبـازی رۆمانسـیزم هەرچـۆن  یـان  نەتەوەیـی  لـە رێبـازی 
بەهەمـان  هاوبەشـە،  بەرهەمهێنانیـان  رەگەزەکانـی  ئاشـکرا  ئەندازەیەکـی 
شـێوە هەمـان رەگوڕیشـەی کۆمەڵایەتییـان هەیـەو هەردووکیـان هەریەکـە بـە 
شـێوازو میکانیزمـی خـۆی بـە دوای زیندووکردنـەوەو ژیانـەوەی نەتەوەوەیـە. 
ناسـیونالیزم دەیەوێـت نەتـەوە ببێتـە خاوەنـی شوناسـی خۆیـی و سـەبەخۆیی 
خۆیـی و سـەروەری بەدەسـتبهێنێت و پارێـزراو بێـت، رۆمانسـیزمیش دەیەوێـت 
لـە گەڕانەوەیـدا بـۆ رابـردووی زێڕیـن و بـۆ زیندووکردنـەوەی زمانـی نەتەوەیی 
و فۆلکلۆرو داب و نەریت و لە رێگای جەختکردنە سـەر تاکەکەس و لە رێگای 
ئەویشـەوە جەختکردنـە سـەر گشـت کـە مەبەسـت کۆمـەڵ یان نەتەوەیـە، نەتەوە 
لە پشـێویی و تووندو تیژی و فشـاری پەیوەندی شـاروعەقڵانیەتی رۆشـنگەری 
و دەسـەڵاتی رەهـای دەوڵەتـی فیودیالـی و ئیمپراتۆرێتـی ئایینـی دەربازبـکات و 
هارمۆنیـای شـێواوی ژیـان رێکبخاتـەوە لەسـەر شـێوەی هارمۆنیـای سروشـت 
دەکات.  فەراهـەم  تێـدا  پێکهێنەرەکانـی  رەگـەزە  ئـازادی  و  سـازان  پێکـەوە  کـە 
لێرەوە ناسیونالیزم و زەمینەو تێڕوانینی هاوبەشی  ناسیونالیزم و رۆمانسیزم 
پێکدێـت. لـەم پێگەیـەوە ئامـاژەی ئـەوە دەردەکەوێـت کـە ناسـیونالیزم لـە رێـگای 

بایەخدانی بە رەگەزە نەتەوەییەکان، مەبەستیەتی جوڵە لە جەماوەری نەتەوەدا 
رۆمانسـیانەی  سـۆزی  و  هەسـت  جوڵاندنـی  شانبەشـانی  و  بـکات  دروسـت 
تاکەکـەس بـۆ خواسـتە مرۆییـە تاکەکەسـیەکان و پەیوەسـتبوون بـە جوانـی و 
بـە سروشـت و بـە خـاک و زێـدەوە وەکـو زەمینـەی پـڕ لـە هارمۆنیـای ژیـان بـۆ 
ئاسـودەیی تاکەکـەس، مانـای نەتەوەییبوونیـش بـەم رەگەزانە ببەخشـێت کە ئەو 
خـاک و زێـدو نیشـتیمانە بەرهەمـی دەهێنـن. هارمۆنیـای زێـدو خاکـی نیشـتیمان 
و سروشـتی نیشـتیمان بەگشـتی ئاسـایش و هێمنـی و پاراسـتنی تاکەکـەس و 
لەوێشـەوە کۆمەڵ بەرهەم دەهێنن. واتە لێرەدا رەگەزە مادییەکانی رۆمانسـیزم 
و رەگەزە مادیەکانی ناسـیونالیزم هاوشـێوەن و هەردووکیشـیان کاردەکەن بۆ 
فەراهەمکردنـی زەمینـەو کەشـێک کـە تاکەکـەس و کۆمـەڵ تیایـدا پارێـزراو بـن و 
بـە هێمنـی و لـە ئاسایشـدا بژیـن، کـە ئـەوەش تەنیـا لـە بەدەسـتهێنانی شوناسـدا 
دەبێت، ئەویش ئەو شوناسـەیە کە ناسـیونالیزمی رۆمانسـیزم وەکو رێبازەکانی 

تـری ناسـیونالیزم لـە هەوڵـی بەدەسـتهێنانیدایە.
وەکـو ئاماژەمـان بـۆ کـرد رۆمانسـیزم مەبەسـتیەتی نەتـەوە ئامـادە بـکات.
هـەر لێـرەوە رۆڵـی رێبـازی رۆمانسـیزم لە چوارچێوەی ئەو هـۆکارو پاڵنەرانەدا 
بگوترێـت  دەشـێ  یـان  نەتـەوە،  پێکهێنانـی  بـۆ  کاردەکـەن  کـە  دەردەکەوێـت 
لـە سـەروەختی دەرکەوتنـی  زیاتـر  ئەمـەش  نەتـەوە.  بنیادنانـی  بـۆ  کاردەکـەن 
رێبـازی ناسـیونالیزم لـە ئـەدەب و هونـەردا دەردەکەوێـت کـە ئـەو قۆناغـەش تـا 

ئاسـتێکی ئاشـکرا قۆناغـی دەرکەوتـن و بوونـی بزوتنـەوە نەتەوەییەکانـە.  
بیـرو بۆچوونەکانـی رۆسـۆ(١7١2�١778)لە پەیمانـی کۆمەڵایەتیدا بە تایبەتی 
و  یەکسـانی  و  ئـازادی  لەسـەر  پێداگـری  و  شۆڕشـگێڕیەکانی  بـاوەڕە  بیـرو 
جەختکردنـی لەسـەر فۆلکلـۆری میللـی و زمـان و شـێوازی نووسـینی پێکـەوە 
گونجـاو و پـڕ لـە هارمۆنیـا، کـە هاوشـێوەی هارمۆنیـای سروشـتە کاریگـەری 
زۆری هەبـوو لەسـەر شۆڕشـی فەرەنسـی و گەشـەکردنی بیـری سۆشیالیسـتی 
و لەسـەر بیـرو مەسـەلەی نەتەوایەتـی. هەروەهـا بیـرو بۆچوونەکانـی جۆهـان 
پێکهاتنـی  لەسـەر  هەبـوو  دیاریـان  کاریگـەری  هێـردەر(١7٤٤�١803)  گۆتفریـد 
چەمکی ناسیونالیزمی رۆمانسی، بەجۆرێک بیرو بۆچوونەکانی ئەو سرۆشییان 
بـە ناسـیونالیزمی رۆمانسـی لـە هەمـوو ئەوروپـادا بەخشـی. هێـردەر سـەرباری 

باسـکردنی پایەکانـی زمـان و فۆلکلـۆرو حیکایەتـی میللـی و داب و نەریـت، وەکو 
بنەمـای رۆمانسـیزم و ناسـیونالیزمی رۆمانسـی، دیسـان ئـەو ئامـاژە بـۆ رۆڵـی 
چـۆن  کـە  جوگرافیـا  رۆڵـی  بگوترێـت  پێیشـی  دەشـێت  کـە  دەکات،  سروشـت 
دەبێتـە پایەیەکـی بەهێـزی ناسـیونالیزمی رۆمانسـی. هـەر لـەم رووەوە دەشـێت 
نموونەیەکـی دیـارو لەبەرچـاو، رۆڵـی سروشـتی جوانـی جوگرافیـای هیندسـتان 
بێت، لە بوونیدا بە یەکێک لە پایەکانی ناسـیونالیزمی رۆمانسـی هیندیدا، ئەویش 
لـە رووی رۆڵـی کاریگـەری ئـەو سروشـتە جوانـەوە لـە راکێشـانی خەڵکی هیندو 
پەیوەسـتکردنیان بـە جوانـی سروشـتەوە، کـە جوانـی خاکەکەیانـە. هـەروەک لـە 
لایەکـی تـرەوە خـاک یـان جوگرافیـا بێجگـە لـەوەی لـە رووی جوانیـەوە دەبێتـە 
بنەمایەکـی ناسـیونالیزمی رۆمانسـی، دیسـان ئابـووری خەڵـک یـان کۆمـەڵ یـان 
نەتـەوە پێکدەهێنێـت کـە یەکێـک لـە بنەمـا سـەرەکیەکانی ناسـیونالیزم بـە هەمـوو 

جۆرەکانیـەوە ئابوریـە، لـە ناویانـدا ناسـیونالیزمی رۆمانسـی. 
ئێمـە پێشـتر ئاماژەمـان بـۆ ئـەوە کـرد کـە حیکایەتـی میللـی و فۆلکلـۆر لـە 
پایە سـەرەکیەکانی رۆمانسـیزم و ناسـیونالیزمی رۆمانسین. زۆرینەی رابەرانی 
رۆمانسـیزم پێداگرییـان لەسـەر گەڕانـەوە بـۆ ئـەو رەگـەزە سـەرەکیانە کـردووە 
کە لەسـەرەوە باسـکران، بە تایبەتی تێزەکانی هێردەر لەو بوارەدا کاریگەرییان 
لەسـەر نووسـەرانی دوای خـۆی هەبـووە. بـۆ نموونـە لـە رۆمانسـیزمی ئەڵمانیدا 
دایـە  دەسـتیان  هێـردەرەوە،  نووسـینەکانی  کاریگـەری  بەهـۆی  گریـم  برایانـی 
ئەڵمانیایەکـی  گەوهـەردا  لـە  کـە  حیکایەتانـەی  ئـەو  یەکخسـتنی  کۆکردنـەوەو 
راسـتەقینەو تەواویان نیشـاندەدا. ئەم حیکایەتانە هەرچۆن پایەی رۆمانسـیزمی 
ئەڵمانـی بـوون، بەهەمـان شـێوە بوونەتـە یەکێـک لـە بنەماکانـی ناسـیونالیزمی 
گەلـی  هاوبەشـی  کەلتوریـی  میراتـی  کـە  حیکایەتانـە  ئـەم  ئەڵمانـی.  رۆمانسـی 
یـان  بنەمـا  دەبنـە  ئـەو خەڵکـەن،  رابـردووی  لـە  بەشـێک  هەڵگـری  و  ئەڵمانیـن 
گەوهـەری ناسـیونالیزمی رۆمانسـیزم و رۆحـی یەکخسـتنی نەتـەوەی ئەڵمـان.
فێختـە (١775�١85٤) قسـە لەبـارەی زمـان و نەتـەوەوە دەکات کـە مەبەسـتی 
نەتەوەی ئەڵمانیە. ئەو دەڵێت: یەکەم سنوورە بنەڕەتی و بەڕاستی سروشتیەکانی 
دەوڵەتـەکان لـەو دیـووی گومانکـردن لە سـنوورە ناوخۆییەکانەوەن. ئەوانەی بە 
هەمـان زمـان قسـەدەکەن هاوبەشـی یەکتـری دەکـەن لـە رووی پێکەوەبەسـتنی 

مـرۆڤ  هـەر هونەرێکـی  لـەوەی  بـەر  ئـەوەش  نەبینـراوی سروشـت خۆیـەوە، 
دەربکەوێـت. ئـەوان لەیەکتـر تێدەگـەن و هێـزی بەردەوامییـان هەیـە بـۆ ئـەوەی 
وایان لێبکات زۆر بە روونتر تێبگەن کە ئەوان پێکەوە پەیوەستن و بەسروشتی 
یەکن و گشتێکی دابەشنەبوون)2(. لە روانینی فێختەوە زمان بایەخێکی گەورەی 
هەبـوو سـەرباری ئـەوەی کـە وەکـو پایەیەکـی سـەرەکی رۆمانسـیزم سـەیری 
دەکـرد. هەروەهـا فێختـە زمانـی وەکـو بوونـی نەتـەوە دەبینـی و نەتـەوەی بـە 
زمـان دادەنـا: فێختـە وا سـەیری نەتـەوەی دەکـرد کـە لـە بنچینـەدا زمـان بێـت. 
هەروەهـا جەختـی لـەوە دەکـردەوە کـە زمـان بـە پێـی کات گـۆڕاوە، بـە جۆرێـک 
کـە مێـژووی نەتـەوەو مێـژووی زمـان پێکـەوەو هـاوکات روویانـداوە)3(. بێگومان 
لێـرەدا ئـەوە دەردەکەوێـت کـە سـەیرکردنی فێختـە لـەو روانگەیەوەیـە کـە زمانی 
خەڵـک یـان زمانـی نەتـەوە پایەیەکـی گرنگـی رۆماسـیزمە. لێـرەدا رۆمانسـیزم و 

ناسـیونالیزم بەهـۆی بنەمـای زمانـەوە لێـک دەئاڵێـن.
ئاشکرایە فێختە لەو روانگەیەوە کە بڕوای بە منی رەها هەبوو، وای دەبینی 
تاکەکـەس بوویەکـی تەوەرییـە لـە روانیـن بـۆ ئـەدەب و هونـەردا، کـە ئەمـەش 
وەکـو بنەمایەکـی دیـاری رۆمانسـیزم سـەیر دەکرێـت. بوونـی تاکەکـەس وەهـا 
سـەیرناکرێت کـە شـتێکی پـەرت و ناپەیوەسـت بێـت بـە گشـت یـان بـە خەڵکـەوە، 
کـە سـەرئەنجام ئـەو خەڵکـە کـۆی کۆمـەڵ یـان نەتـەوەن بـە گشـتی و لـە بارێکـی 
وەهاشـدا سـنورە ناوخۆییەکانـی جیاکردنـەوەی چیـن و توێـژە کۆمەڵایەتیـەکان 
ئەڵمانیـدا گوزارشـت  بـۆ گەلـی  لـە گوتـار  یـان کاڵ دەبینرێـن. فێختـە  دیارنیـن 
لـە بڕوابوونـی خـۆی دەکات بـە شارسـتانێتی و بـە گیانـی نیشـتیمانپەروەری 
کـە ئـەوەش کاریگـەری ئاشـکرای لەسـەر پەرەسـەندنی ناسـیونالیزم بەگشـتی 
و ناسـیونالیزمی رۆمانسـیزم بەتایبەتـی هەبـوو. ئەویـش لـەو روانگەیـەوە کـە 
یـان هەمـووان و  لەگـەڵ گشـت  ئاخاوتنـە  زیاتـر  ئەڵمانیـا«  گەلـی  بـۆ  »گوتـار 
سـۆزو هەڵچوونـی خەڵـک  هەوڵێکـە بـۆ دروسـتکردنی جۆرێـک لـە یۆتۆپیـا، کـە 
مەبەسـت یۆتۆپیـای بـوون و ئازادیـە. ئـەوەش جۆرێکە لە ئەفراندن و داهێنان لە 
چوارچێـوەی خەیاڵـدا. لـە کاتێکـدا خەیـاڵ لـە بنەمـا سـەرەکیەکانی رۆمانسـیزمە، 
ئاشـکرایە تـا ئەندازەیەکـی روون لـە رووبـەری عەقڵانیەتـی رۆشـنگەری و لـە 
چوارچێـوەی رۆڵ و پێگـەی عەقڵـدا لـە رێبـازی کلاسـیکدا، بوارێکـی ئەوتـۆ بـۆ 

کارکردنـی خەیـاڵ نیـە.

ناسـیونالیزمی رۆمانسـی بایەخـی تـەواو دەدات بـە رەگەزەکانـی رۆماسـیزم 
و لـە راستیشـدا ئـەو رەگەزانـەش دەبنـە پایەکانـی رێبـازی رۆمانسـی. هـەر لـەم 
ئەفاسـنە  بـە  دەبەخشـێت  سـرۆش  رۆمانسـی  ناسـیونالیزمی  نیگایـەوە  تیشـکە 
فۆلکلۆرییـەکان، وەکـو بەرهەمـی میللـی و تەنانـەت حیکایەتـە خەیاڵیەکانیـش، کـە 
دەشـێت بـە زارە ناوچەییـەکان گێڕرابنـەوە، جارێکـی تـر بە زمانـی نەتەوە ئەگەر 
زمانی یەکگرتووی نەتەوە دروستبووبێت بڵاودەکرێنەوە، کە ئەوەش وێنەیەکی 
نوێ و زیندووی زمان پێشکەش دەکات. ناسیونالیستانی رۆمانسی وای بۆ دەچن 
لەگەڵ پەرەسـەندنی ئەو زمانەدا کە لەگەڵ رۆیشـتنی کاتدا سـنوورە جیاکەرەوە 
ناوخۆییەکانـی دەڕوخێـن، بەگشـتی هاونیشـتیمانیان بە سروشـتی ئـەو زمانە کە 
خاسـێتی زمانـی نەتەوەیـی وەردەگرێـت فێردەبـن و منـداڵ و نەوەکانیشـیان وا 
لـێ دەکـەن بـەو زمانـە بدوێـن و پەیوەندییەکانیـان جێبەجـێ بکـەن وەکو بەشـێک 
لـە بەرنامـە یـان رێگایەکـی گشـتی بـۆ دروسـتکردنی شوناسـێکی دەگمـەن، کـە 
شوناسـی نەتەوەییـەو هـاوکات ئـەوە دەبێتـە هەنگاوێـک بـۆ بنیادنانـی نەتـەوە. 
ناسـیونالیزمی رۆمانسـیەوە  روانگـەی  لـە  زمانەوانیـەکان  جوڵـەو گەشـەکردنە 
بـەدوای نموونـەو شـێوەکانی کەلتـوری زمانەوانیـەوەن. لێـرەوە ئەگـەر سـەیری 
مێـژوو بکرێـت کەسـانێک دەرکەوتـوون کـە لـە ڕێـگای ئەدەبـەوە یـان باشـتروایە 
بگوترێـت لـە رێـگای نووسـینەوە زمانـی ناوچەییان گۆڕیووە بـۆ زمانی نەتەوەو 
ئـەو کەسـانەش وەکـو نموونـەی بـاڵای نەتەوەکانیـان دەرکەوتـوون کـە پاڵنـەری 
رۆمانسـی گەڕاندونێتیـەوە بـۆ نـاو زمانـی میللـی خۆیـان، ئەگەرچـی دەشـێت ئەو 
کەسـانە لـە رووی کاتـی دەرکەوتنـەوە بکەونـە پێـش قۆناغـی رۆمانسیشـەوە. 
بـۆ نموونـە دەشـێ لـەم روانگەیـەوە سـەیری پێگـەی شکسـپیر بکرێت نـەک تەنیا 
لـە جوگرافیـای ئەدەبـی ئینگلیزیـدا، بەڵکـو رۆڵ و کاریگـەری ئـەو نـەک تەنیـا لـە 
زیندووکردنـەوەی زمانـی ئینگلیزیـدا بەڵکـو لـە بەنەتەوەیـی کردنـی ئـەو زمانـەدا. 
هەمـان بۆچـوون دەشـێت بـۆ شـوێنی دانتـی لـە زمانـی ئیتالیـدا راسـت بێـت. ئایـا 

لـە مێـژووی نووسـینی کوردیـدا نموونـەی لەمجـۆرە دبینرێـت؟
بـە کـوردی، دیسـان  بایەخـی دەسـتپێکردنی نووسـین  سـەرباری گرنگیـی   
هەوڵـی هەنـدێ لـە نووسـەرانی کـورد بـۆ نووسـینەوەی ئەفسـانەو حیکایەتـی 
کـوردی بـە زمانـی نەتـەوەو بـە شـێوەی هونەری خاسـێتێکی رێبازی رۆمانسـیە 
زیندووکردنـەوەی  مەبەسـتی  بـە  نەتـەوە  رابـردووی  نـاو  بـۆ  گەڕانەوەیـە  کـە 

چیرۆکـی  نووسـینەوەی  بـۆ  خانـی  ئەحمـدی  گەڕانـەوەی  زێڕیـن.  رابـردووی 
ئەفسـانەیی مـەم و زیـن بـە زمانـی کـوردی و بـە شـێوەیەکی هونـەری و بـە 
شـێوەی شـیعرو سـەرباری بەکارهێنانی ناوەرۆکەکەی بە مەبەسـتی نەتەوەیی، 
بەرهەمـەو قۆناغـی ژیانـی  ئـەو  ئـەوەی کاتـی مێژوویـی نووسـینی  سـەرباری 
ئەحمـەدی خانیـش بـە گوێـرەی کـورد دەکەونـە پێـش دەرکەوتنـی رۆمانسـیزم و 
ناسیونالیزمیشـەوە، بـەڵام ئـەم کارەی خانـی نموونەیەکـی زینـدووە کە لە لایەک 
بنەماکانـی رۆمانسـیزمی تێدایـەو لـە رووی گەڕانەوەشـەوە بـۆ حیکایەتـی میللـی 
و ئەفسـانەی نەتەوەیـی و نووسـینەوە بـە زمانـی نەتـەوە هـەم جێىەجێکردنـی 
هـەم  دەقەکـەدا،  لـە  هەیـە  بوونیـان  کـە  رۆمانسـیزمە  بنەماکانـی  لـە  هەنـدێ 
بەکارهێنـان و بەکارخسـتنی هەنـدێ لـە رەگەزەکانـی ناسـیونالیزمی کوردیـە لـە 

ناسـیونالیزمدا. پێـش دەرکەوتنـی 
واتـە لێـرەدا بنەمایەکـی سـەرەتایی ناسـیونالیزمی رۆماسـیزم دەبینرێـت کـە 
وەکـو گوتمـان زۆر پێـش قۆناغـی دەرکەوتـن و سـەرهەڵدانی ناسـیونالیزمە لـە 
کۆمەڵی کوردیدا. هەر لێرەوە دەتوانرێت بگوترێت ئەحمەدی خانی وەکو شاعیر 
سـەرباری پێگـەی بـەرزی داهێنانـی، خاوەنـی ئاسـۆیەکی بینینـی قوڵـە و پێـش 
قۆناغەکـەی خـۆی کەوتـووە. ئـەو ناسیونالیسـتێکی کـوردە لـە پێـش دەرکەوتنـی 
ناسـیونالیزمی کوردیـدا. هەروەهـا دواترێـش گەڕانـەوەی هەنـدێ لـە نووسـەران 
و هونەرمەندانـی کـورد بـۆ نووسـینەوەو تۆمارکردنـی ئەفسـانەو حیکایـەت و 
فۆلکلـۆری کـوردی هەنگاوێکـی تـرە لـە گەڕانـەوەدا بـۆ رابـردوو. بـۆ تۆمارکردن 
و وەبیرهێنانـەوەو ئامادەکردنـەوەی بەشـێک لـەو رەگەزانـەی کـە دەبنـە بنەمـا 
بـۆ ناسـیونالیزم. ئـەوە ئاشـکرایە نـەک هـەر نووسـەران و هونەرمەندانـی کـورد 
بەڵکـو زۆر لـە نووسـەران و هونەرمەندانـی نەتەوەکانـی تریـش گەڕاونەتـەوە 
بـۆ تۆمارکـردن و بەکارهێنانـی فۆلکلـۆرو حیکایـەت و ئەفسـانەی رابـردووی 
میللەتەکانی خۆیان لە بەرهەمەکانیاندا بە مەبەسـتی دەربڕین و گوزارشـتکردن 
لـە ناسـیونالیزمی خۆیـان. تەنانـەت رەگەزێکـی وەکـو ئیپیـک- داسـتان- وەکـو 
سـەرچاوەیەک یـان رەگەزێکـی تـری ناسـیونالیزمی رۆمانسـی سـەیر دەکرێت و 
زیندووکردنـەوەی سـرۆش و لەهەمـان کاتـدا هێـز دەبەخشـێت بـە خاوەنەکـەی 
کـە نەتـەوە یـان گەلـە. تەنانـەت هەنـدی داسـتان و فۆلکلـۆرو حیکایەتی خەیاڵی و 
ئەفسـانەو ئـاوازو رەگـەزی تـری فۆلکلۆری هـەن کە زیاتر لە نەتەوەیەک خۆیان 

بـە خاوەنـی دەزانـن و دەشـێت هەریەکەیـان لـە روانگەی خۆیـەوە تۆماری بکات 
و بـەکاری بهێنێـت، وەکـو رەگەزێکـی ناسـیونالیزمی رۆمانسـی خـۆی و بیکاتـە 

بنەمایـەک بـۆ بنیادنانـی شوناسـی نەتەوەیـی.
دەشێت گفتوگۆی ئەوە بکرێت کە ئایا ناسیونالیزمی رۆمانسی تا چ ئاستێک 
پەیوەنـدی بـە تێڕوانینـی هیگڵـەوە هەیـە بـە تایبەتـی کاتێـک هیـگڵ باسـی رۆحـی 
گشـتی کۆمەڵـگا دەکات، لەگـەڵ هەنگاوەکانـی دروسـتبوونی رۆحـی گشـتی و 
چۆنێتـی گوزارشـت لەخۆکردنـی ئـەو رۆحـە کـە بـە بۆچوونی ئەو رۆحی گشـتی 
تەنیـا لـە بەرهەمهێنانـی دەوڵـەت و گەیشـتنی کۆمەڵـگا بـە ئاسـتی بەرهەمهێنانـی 
لەبـارەی  ئاخاوتـن  هـەروەک  بـکات.  لەخـۆی  گوزارشـت  دەتوانێـت  دەوڵەتـدا 
رۆحـی سـەردەمەوە لـەو روانگەیـەوە کـە رۆحـی سـەردەم خەڵکێکـی دیاریکـراو 
لـە کاتێکـی دیاریکـراوداو لـە زەمینەیەکـی دیاریکـراودا نیشـتەجێ دەکات، کە ئەو 
نیشـتەجێکردنەش قۆناغێکـی دیـاری کۆمەڵایەتیبوونـە، واتـە بنیادنانـی جۆریکـی 
لـە  ئـەو شـوێنەیە  پەیوەسـتبوونە بەخاکـەوە، خاکیـش  کـە  پەیوەنـدی  لـە  نـوێ 
کاتێکـی دیاریکـراودا کۆمەڵێکـی دیاریکـراو دەتوانـن مێـژووی لەسـەر دروسـت 
بکـەن. کـە پاڵنـەری دروسـتکردنی ئـەو مێـژووەش رۆحـی گشـتی کۆمەڵگایـە کـە 
رۆحیش چەمکێکی ئایدیالیسـتیەو لەگەڵ خەیاڵ و یۆتۆپیا هەمان سـەرچاوەیان 

هەیـە، کـە ئاشـکرایە خەیاڵیـش لـە بنەمـا سـەرەکیەکانی رۆمانسـیزمە.
لێرەوە مێژوویەک بەرهەم دێت کە خەیاڵ یەکێکە لەسەرچاوەکانی. کاتێکێش 
باسـی مێـژووی شارسـتانێتی دەکەیـن، راسـتەوخۆ بابەتی دامـەزراوەی دەوڵەت 
دێتە پێشەوەو بە بێ بوونی ئەو دامەزراوەیە کە باڵاترین ئاستی خۆنمایشکردن 
و خۆدەربڕینـی رۆحـی گشـتی کۆمەڵگایـە، نـە مێـژووی خـاوەن شـوناس و نـە 
شارسـتانێتی بەرهـەم نایـەت. کەواتـە دەتوانرێـت بگوترێـت مەسـەلەی رۆحـی 
گشـتی و رۆحـی سـەردەم وەکـو رەگـەزی زینـدووی ناسـیونالیزمی رۆمانسـی 
سـەیر دەکرێـن لـەو روانگەیـەوە کـە ئـەو رۆحـە یەکگرتـن و یەکبـوون دروسـت 
دامـەزراوەی  پێکهێنانـی  بـەرەو  پاڵنـەری جوڵاندنـی کۆمەڵـگا  دەکات و دەبێتـە 
دەوڵـەت، کـە ئـەو دامـەزراوەش زیاتـر لـەوەی خاسـێتی دامـەزراوەی ئیتنیکـی 
هەبێـت، خاسـێتی دامـەزراوەی هەمـوو کۆمەڵگای دەبێت، واتـە دەوڵەتی کۆمەڵگا 
دەبێت. بەو پێیەش کە رەگەزەکانی رۆمانسیزم لە دروستکردنی ئەو دەولەتەدا 

بەشـدار دەبن، لە رووی نەتەوەییەوە وەکو دەوڵەتی ناسـیونالیزمی رۆماسـیزم 
سـەیر دەکرێت.

ئیتنیکـی  ناسـیونالیزمێکی  لـەوەی  زیاتـر  کـوردی  ناسـیونالیزمی  ئاشـکرایە 
یـان  مەدەنـی،  ناسـیونالیزمێکی  یـان  کەلتـوری  ناسـیونالیزمێکی  یـان  تـەواو 
ناسـیونالیزمێکی  زیاتـر  بێـت،  شـوناس  خـاوەن  سیاسـی  ناسـیونالیزمێکی 
رۆمانسـیە. هەڵبـەت ئەمـەش ئـەوە ناگەیەنێـت کـە شـێوەکانی تـری ناسـیونالیزم 
لـە رووبـەری گشـتی ناسـیونالیزمی کوردیـدا بوونیـان نیـە، بەتایبەتـی لـە کاتێکدا 
بنەمـای هاوبـەش و رەگـەزی هاوبـەش لە نێوان جۆرەکانی ناسـیونالیزمدا هەیە. 
بـۆ نموونـە بەگشـتی زمانـی هاوبـەش، مێـژووی هاوبەش، دابونەریتـی هاوبەش، 
کەلتـوری هاوبـەش لـە بەشـی زۆری جۆرە جیاوازەکانی ناسـیونالیزمدا رەگەزو 
کـە  کـرد  ئـەوە  بـۆ  ئاماژەمـان  پێشـتر  ناسـیونالیزمن.  بەرهەمهێنانـی  بنەمـای 
رۆمانسـیزم  ناسـیونالیزمی  پێیـەش  بـەو  و  رۆمانسـیزم  سـەرەکی  بنەمایەکـی 
گەڕانەوەیـە بـۆ رابـردوو. لـەو رووەشـەوە گەڕانەوەیەکـی لەبەرچـاو هەیـە بـۆ 
فۆلکلـۆری کـوردی و بـۆ حیکایـەت و ئەفسـانەی کـوردی و بۆ ئاوازو مۆسـیقای 
کـوردی و بـۆ بەیـت و بێـژەی کـوردی و تەنانـەت گەڕانـەوە بـۆ هێماکانـی ئایینی 
زەردەشـتی و هەوڵـدان بـۆ سـەلماندنی ئـەوەی کـە ئایینـی زەردەشـتی ئایینـی 
کـوردی بـووەو دیسـان هەوڵـدان بـۆ ئـەوەی ئـەو ئایینـە بکرێـت بـە بنەمایـەک 
بـۆ ناسـیونالیزمی کـوردی. هەروەهـا هەنـدێ هەوڵـی گەڕانـەوە بـۆ بەکارهێنانـی 
رێنووسـی لاتینـی بـۆ نووسـینی کـوردی هەیـە بـە تایبەتـی لـە باکـورو رۆژئاوای 
باشـووریش  لـە  لەمجـۆرەش  هەوڵـی  هەنـدێ  دواییانـەدا  لـەم  و  کوردسـتان 
دەبینرێـت. هەرچەنـدە یەکەمیـن دەسـتپێکردنی نووسـینی کـوردی بـە ئەلفابێتـی 
رۆمانـی لـە لایـەن جـەلادەت بەدرخانـەوە بـوو کـە لـە گۆڤـاری هەتـاو کـە لـە 
سـاڵی ١93٤لـە شـام دەرچـووە دەسـت پێـدەکات...  ئەمانـە هەمـووی گەڕانەوەیە 
و  بـوون  نـاو  بـۆ  رۆمانسـیزمەوە  ناسـیونالیزمی  و  رۆمانسـیزم  روانگـەی  لـە 
رەسـەنایەتی و رابـردووی زێڕیـن. شانبەشـانی ئـەم رەگەزانـە گەڕانـەوە بـۆ نێـو 
سروشـتی جوانـی کوردسـتان و پەیوەسـتبوون و خۆشەویسـتی بـۆ خـاک چ 
وەکـو زێـدو چ وەکـو نیشـتیمان، هەسـتی بـە پیـرۆز سـەیرکردنی سروشـت و 
خاکـی دروسـتکردووەو هـەر ئـەو هەسـتەش کـە هەسـتی رۆمانسـی تاکەکـەس 
شـیعری  دەقـی  هـەزاران  هەوێنـی  بووەتـە  دەسـتەجەمیە،  ئاستێکیشـدا  لـە  و 

رۆمانسـی کوردی و سـەدان سـرودی رۆمانسـی نیشتیمانی. ئەمەش وایکردووە 
لـە چیـاو دەشـت  بـە سروشـتی جوانـی کوردسـتان  کـە شـاعیرانی پەیوەسـت 
نـزار، خۆیـان  تاڤگـەو روبـارو دەشـت و  و دۆڵ و شـیو و گـوڵ و گوڵـزارو 
وەکـو هێمـای نەتەوەیـی و کوردایەتـی و بەرهەمەکانیشـیان وەکـو دروسـتکەرو 
بزوێنەرو وروژێنەری هەسـتی نەتەوایەتی کوردی سـەیر بکرێن. ئەم رەگەزانە 
لـە روانگـەی رۆمانسـیزمەوە دەبنـە رۆح و گەوهـەری ناسـیونالیزمی کـوردی.
رۆمانسـیزم  دەرکەوتنـی  پێـش  زۆر  کـوردی  کۆمەڵـگای  کـە  ئاشـکرایە 
تەنانـەت  بـووەو  تـردا  ئەوانـی  دەسـەڵاتی  سـایەی  ژێـر  لـە  ناسـیونالیزم  و 
بەڕێوەبردنـی  دەسـەڵاتی  نـە  واتـە  دابەشـکراوە.  ئیتنیکێـک  جوگرافیـاو  وەکـو 
خۆیـی هەبـووە کـە مەبەسـتمان دەوڵەتـە، نـە لـە رووی سیاسـی و ئابـوری و 
دەرکەوتنـی  لەگـەڵ  هـەر  واتـە  بـووە.  یەکگرتـوو  یەکەیەکـی  کۆمەڵایەتیشـەوە 
سـادەترین بنەمـای ناسـیونالیزمی کوردیـداو لـە پێـش سـەربەخۆیی و لـە پێـش 
پێویسـتییەکی  کـورد  گەلـی  یەکخسـتنەوەی  و  یەکگرتـن  نەتـەوەدا  بنیادنانـی 
سـەرەکی بـووە. دیـارە پـاش تێپەڕبوونـی مـاوەی درێژێـش بەسـەر دەرکەوتنـی 
ناسیونالیسـت و ناسـیونالیزمی کوردیشـدا هێشـتا ئـەو یەکگرتـن و یەکبوونـە 
لـەم جـۆرەش  نەهاتووەتـە دی. هەڵبـەت یەکگرتنێکـی  لەسـەر زەمینـەی واقیـع 
تەنیـا لـە روانگـەی رەچەڵـەک یـان ئیتنیکی هاوبەشـەوە سـەیر ناکرێـت. هەروەها 
شـتێک نیـە کـە دەسـتکرد بێـت یـان دروسـتکراوی خەیـاڵ بێـت، بەڵکـو یەکگرتـن 
هەیبێـت  دەبێـت  پێویسـتەو  کەلتـوری  زەمینەیەکـی  لـەم جـۆرە  یەکبوونێکـی  و 
کـە ئەویـش لـە ئاسـتی یەکەمـدا زمانـی هاوبەشـەو لەگـەڵ ئەوەشـدا یەکگرتنێکـی 
وەها کۆبوونەوەیەکی سیاسـیەو دەربڕین و گوزارشـتکردنە لە بیرکردنەوەو لە 

وردبوونـەوەو تێڕوانینـی سیاسـی کـە مێـژووی کـۆن و نوێـی هەیـە. 
ئیـرادەی  و  سیاسـی  ویسـتی  دەوڵەتـدا،  دەرەوەی  کۆمەڵگایەکـی  هـەر  لـە 
کۆمەڵایەتـی بـۆ دروسـتکردنی دەوڵـەت و بـۆ بەرژەوەنـدی گشـتی و هـاوکات 
ویسـتی کەلتـوری پەیوەسـتن بـەو ناسـیونالیزمەوە کـە ئـەو یەکێتیـەی هەمـوو 
پێکهاتەکانی کۆمەڵ پێکدەهێنێت، کە رۆحی ئەو ناسیونالیزمەی کوردی رەگەزە 
ناسـیونالیزمێکی  زیاتـر  خـۆی  ناسـیونالیزمەکەش  بەوپێیـە  و  رۆمانسـیەکانن 

رۆمانسـیە. 

رەگـەزە  بـە  کـوردی  ناسـیونالیزمی  کـە  بکەیـن  سـەیر  وەهـا  دەشـێت  ئایـا 
خواسـت  تـرو  هیچـی  رۆمانسـیەو  ناسـیونالیزمێکی  تەنیـا  رۆمانسـیەکانیەوە 
رۆمانسـیانەدا  دیدێکـی  و  روانیـن  چوارچێـوەی  لـە  تەنیـا  ویستەکانیشـی  و 
داچوونێکـی  و  هەڵچـوون  لـە  زیاتـر  لێـدەکات  وای  ئـەوەش  دەمێنێتـەوەو 
بەردەوامـدا بێـت و نەبێـت بـە خاوەنـی پرۆژەیەکـی سیاسـی کۆمەڵایەتـی دوور 
مـەودا، یـان بـە پێچەوانـەوە ناسـیونالیزمی کـوردی تەنیـا شـتێکی رۆمانسـی نیە، 
بەڵکـو بەرهەمـی جۆرێـک لـە پەرەسـەندنی کۆمەڵایەتیـەو وەکـو پێداویسـتیەکی 
پراگماتیکانـە سـەیر دەکرێـت و هەڵگـری ویسـت و بەرنامەیەکـە بـۆ پیادەکـردن؟ 
کـە ئـەم دوو رەگـەزەش واتـە بەرژەوەنـدی- پراگماتیـک- و پیادەکردنی بەرنامە 
ئامـاژە بـۆ دیدێکـی ئایندەیـی دەکەن کە گەوهەرەکەی گەیشـتنە بـە کۆمەڵگایەکی 
نـوێ، نـەک تەنیـا لەسـەر بنەمـای پەیوەسـتبوون و وابەسـتەبوونی تاکەکەسـی، 
بەڵکـو بـۆ بەخشـینی شوناسـێکی رۆشـنبیری گشـتگرو هەمەلایـەن بـە هاووڵاتـی 
کە پەیوسـتبوون و وابەسـتەبوونە ناوچەیی و نەریتیەکانی لە جۆری خێڵایەتی 
و ئایینـی و مەزهەبـی و حیزبـی بخاتـە لاوەو پەیوەسـتبوون و وابەسـتەبوونی 

سیاسـی تاکەکـەس دیـاری بـکات. 
لـە  خەیـاڵ،  و  هەڵچـوون  سـۆزو  و  هەسـت  لـە  رۆمانسـیزم  رەگەزەکانـی 
بزووتنـەوەو بەرنامـەو ئایدیۆلۆجیـا نەتەوەییەکانـی کۆمەڵـگا دواکەوتووەکانـدا 
نەتـەوەوە  و  نیشـتیمان  بـە  ئینتیمـا  و  پەیوەسـتبوون  بـە  پیـرۆزی  خاسـیتی 
تاکەکـەس  دەبەخشـێت و هـاوکات وەهـاش سـەیر دەکات کـە پەیوەسـتبوونی 
و کۆمەڵیـش بـەو بزووتنەوانـەوە جۆریکـە لـە ئـەرک و دەبێـت جێبەجـێ بکرێـت. 
هـەروەک رۆمانسـیزم لـە بزووتنـەوە نەتەوەییەکانـی کۆمەڵـگا دواکەوتووەکانـدا 
گوێڕایەڵـی  و  و  دیسـپلینکردن  و  رێکخسـتن  و  خۆنەویسـتی  مۆتیڤـی  دەبێتـە 
بەهـا  دەبەخشـێت و چوارچێـوەی  بزووتنەوانـە  بـەو  ئیـرادە  هێـزو  ئەمـەش  و 
نەبێـت  نەتەوەییـەکان فراوانتـرو چەسـپاوتر دەکات. رەنگـە بۆچوونێکـی هەڵـە 
ئەگـەر ئامـاژە بـۆ ئـەوە بکەین کە بنەما رۆمانسـیەکان لە ناسـیونالیزمی کۆمەڵگا 
دواکەوتووەکانـدا، شـوێنی بەشـێک لـەو مۆتیـڤ و فاکتەرانـە دەگرنـەوە کـە لـە 
کۆمەڵـگا پێشـکەوتوو، گەشـە ئاسـاییەکاندا بـە پیشەسـازیکردن و بەشـاریبوونی 
کۆمەڵـگا و دروسـتبوونی چینـی ناوەنـدو بوونـی تاکەکەسـی خـاوەن شـوناس 

دەهێنـن. بەرهەمیـان 

ئەگـەر لێـرەوە سـەرنجی بزووتنـەوە نەتەوەییەکانـی کـورد بدەیـن، هـەر لـە 
دوای روخاندنـی میرنشـینەکانەوە کـە بزووتنـەوەی بەدرخانیـەکان وەکـو یەکەم 
سـەرکردایەتی  یەکەمیـان  پێکهاتبـوو،  ئاسـت  دوو  لـە  دەرکـەوت،  بزووتنـەوە 
بزووتنەوەکـە کـە بریتبـوون لـە ئەندامانـی بنەماڵـەی بەدرخـان پاشـا و کەسـە 
دەوڵەتـی  تـری  گەورەکانـی  شـارە  ئەسـتانەو  لـە  لایـەک  لـە  کـە  نزیکەکانیـان 
رۆشـنبیرییەوە  رووی  لـە  ئـەوەش  و  ژیابـوون  و  خوێندبوویـان  عوسـمانییدا 
لـە  کوردیـدا.  کۆمەڵـگای  لەچـاو  پەرەسـەندووتر  زۆر  ئاسـتێکی  گەیاندبوونیـە 
لایەکـی تریشـەوە ئەندامانـی بنەماڵـەی بەدرخانیـەکان تیکـەڵاوی ژیانـی ئەوروپـا 
بووبـوون و دروسـتبوونی بزووتنـەوە نەتەوەییـەکان و دروسـتبوونی دەوڵەتـی 
زیاتـر  هـۆی  بووبـووە  ئـەوەش  بینیبـوو،  رۆژئـاوا  ئەوروپـای  لـە  نەتەوەییـان 
هوشـیارکردنەوەیان و بیریـان لـەوە دەکـردەوە کـە پێویسـتە کوردیـش وەکـو 
ئاسـتی  بێـت.  خـۆی  نەتەوەیـی  دەسـەڵاتی  و  بـوون  خاوەنـی  تـر  نەتەوەکانـی 
کـە  بـوو  جەمـاوەرە  ئـەو  بەدرخانیـەکان  بزووتنـەوەی  پێکهێنـەری  دووەمـی 
بزووتنەوەکـەی پێکهێنابـوو، واتـە خەڵـک کـە ئەوانیـش هاووڵاتیانـی کـورد بوون. 
مەسـەلەی  کـە  کەوتبـوون  بزووتنەوەیـەک  دوای  کاتێکـدا  لـە  جەمـاوەرە  ئـەم 
نەتەوایەتـی و ناسـیونالیزم لـە کۆمەڵـگای کوردیـدا هیـچ ئامادەبوونێکـی نەبـوو. 
سـەرهەڵدانی  بـۆ  زانسـتیانەوە  روانینـی  رووی  لـە  بۆچوونـەش  ئـەم  هەڵبـەت 
مەسـەلەی نەتەوایەتـی و ناسـیونالیزم بۆچوونێکـی راسـت و دروسـتە، چونکـە 
لـە  لـە کۆمەڵـگای کوردیـدا کـە  بـۆ ناوەراسـتی سـەدەی نۆزدەیـەم نـەک هـەر 
بارێکـی تـەواو دواکەوتوویـدا بـوو، تەنانـەت بـۆ کـۆی کۆمەڵـگا رۆژهەڵاتیـەکان 
بەگشـتی و کۆمەڵگاکانـی سـنووری قەڵەمـڕەوی عوسـمانی بەتایبەتـی مەسـەلەی 
نەتەوایەتـی بـۆ ئـەو مێـژووە هێشـتا نەبووبـووە بابەتێـک کـە جێـگای بـاس بێـت. 
واتـە شـوێنکەوتووانی بزووتنـەوەی بەدرخـان پاشـا کـە نـە لەژێـر کاریگـەری 
ئـەو  دوای  فاکتـەری چینایەتیـدا  کاریگـەری  لەژێـر  نـە  و  فاکتـەری هوشـیاری 
بزووتنەوەیـە نەکەوتبـوون، بەڵکـو ئـەوەی لـە پشـتی کۆکردنـەوەو ئامادەکردنـی 
هێـزی بزووتنەوەکـەوە بـوو لـە ئاسـتی یەکەمـدا فاکتـەری رۆمانسـی بـوو، واتـە 
بـۆ  تەنانـەت  و  ئـازادی  و  بـوون  بـۆ  خەیـاڵ  و  هەڵچـوون  سـۆزو  و  هەسـت 

کۆکردبـووەوە. بزووتنەوەکـە  لـەدەوری  جەمـاوەرەی  ئـەو  سـەربەخۆیی 
سـەرهەڵدانی  لـە  رۆمانسـیەکان  رەگـەزە  کـە  رەتنەکراوەیـە  شـتێکی  ئـەوە 

ناسـیونالیزمی کوردیـدا رۆڵ و شـوێنی دیاریـان هەبـووە. لـە ئاسـتی یەکەمـدا 
هەسـت و سـۆزو هەڵچـوون و گەڕانـەوەو پەیوەسـتبوون بـە سروشـتی جوانـی 
لـە رووی جوانـی و  لەلایـەن شـاعیرانەوە  باسـکردنی  تەنانـەت  کوردسـتان و 
خۆشـیەوە وەکو بەهەشـتی سـەرزەمین و جوانترین شـوێن و باسی کورد خۆی 
وەکـو رەسـەنترین و رەگـەزو خـاوەن مێـژوو، خـاوەن شارسـتانێتی و خـاوەن 
عیلـم و عیرفـان و هونـەرو باسـی کەسـێتی کـوردی وەکـو پاڵـەوان و پتـەو وەکو 
چیـاکان، هەروەهـا گەڕانـەوەی ناسیونالیسـتەکانی کـورد بـۆ زمـان و فۆلکلـۆرو 
چیرۆکـی خەیاڵـی و ئەفسـانەی کـوردی و بایەخپێـدان و بەکارهێنانیـان وەکـو 
بنەمـا بـۆ رۆمانسـیزمی کـوردی و تەنانـەت گەڕانەوە بۆ شـوێنەوارە دێرینەکانی 
کوردسـتان و هەوڵدان بۆ پەیوەسـتکردنەوەی کورد بەو شـوێنەوارەنەوە وەکو 
هەنگاوێکـی ناسیونالیسـتانی کـورد سـەیر دەکرێـت لە دۆزینەوەی رەگوڕیشـەی 
رۆچـووی کـورد بەنـاو مێـژووی دێرینـی ئـەم خاکـەدا. لێـرەوە بـە ئاشـکرا دیـارە 
کە ئاراسـتەی دیاری ناسـیونالیزمی کوردی ناسـیونالیزمی کەلتوری بووەو ئەم 
گەڕانەوانـەش لـە ئاسـتی یەکەمـدا بـۆ بەدەسـتهێنانی شـوناس بـووە. هەڵبـەت لـە 
پشـتی بەدەسـتهێنانی شوناسیشـەوە ئامانجێکی فراوانتر هەیە کە بەدەسـتهێنانی 

سـەربەخۆیی بـووە.
بـە  ئاسـتێک  بـە  هەریەکـە  کـورد  بزووتنەوەکانـی  گوتمـان  پێشـتر  وەکـو 
رەگەزەکانی ناسیونالیزم بارگاوی کراون، کە لێرەدا رۆڵی رەگەزە رۆمانسیەکان 
دیـارو لەبەرچـاوە. تەنانـەت لـە بزووتنەوەکانـی کـورددا هـەر لـە بزووتنـەوەی 
بەدرخانیەکانـەوە هەتـا بەرنامـەو سـتراتیژی ئـەو پارتـە سیاسـیانەی ئێسـتای 
کوردسـتان، کە هەریەکەیان بەجۆرێک خۆی وەکو پارتی ناسیونالیسـتی نیشـان 
دەدات، بەرنامەکانیـان بـە بەشـێک لـە رەگەزەکانـی ناسـیونالیزم بارگاویکراوە)٤(، 
زیاتـر خاسـێتەکانی ناسـیونالیزمی رۆمانسـی بەسـەریاندا زاڵـەو لەبـری لۆجیکی 
خەیـاڵ  و  هەڵچـوون  عاتیفـەو  سـۆزو  واقیعیانـە،  تێڕوانینـی  بیـرو  و  عەقـڵ 
کۆکـەرەوەو بزوێنـەری ئـەم بزووتنەوانـە بـووەو بـەردەوام لەبـەر کاریگـەری 
دروسـتبوونی  تەنانـەت  و  بزووتنـەوەکان  رۆمانسـیانە  هەڵچوونـی  سـۆزو 
پارتـە سیاسـیەکانیش وەکـو کاردانـەوەو هەڵچـوون و هەنـدێ جاریـش وەکـو 
چاولێکـەری و لاسـاییکردنەوە دەرکەوتـوون. تەنانـەت هـۆی سـەرەکی شکسـت 
نزیکبوونـەوە  نەتوانینـی  کـوردو  بزووتنەوەکانـی  و  راپەڕیـن  و هەرەسـهێنانی 

لـە ئامانجـی سـەرەکی کـە بریتیـە لـە سـەربەخۆیی و دروسـتکردنی دەوڵـەت، 
باڵادەسـتبوونی رەگەزە رۆمانسـیەکان و لاوازی یان نەبوونی بیرو عەقڵ بووە 

لـە دروسـتبوون و لـە بەڕێوەبردنـی کـۆی بزووتنەوەکانـدا.
لـە  دیـار  بزووتنەوەیەکـی  بووەتـە  کـوردی  رۆمانسـی  ناسـیونالیزمی  ئایـا 
مێـژووی کـورددا؟ بێگومـان بـۆ وەڵامدانـەوەی ئـەم پرسـیارە باشـتروایە بێجگـە 
لـە کاریگـەری ئاشـکرای ناسـیونالیزمی رۆمانسـی لەسـەر بزووتنـەوەو راپەڕینە 
نەتەوەییەکانـی کـورد لـە ناوەڕاسـتی سـەدەی نۆزدەیـەم بـۆ دواوە. سـەرنجێکی 
مێـژووی  تایبەتیـش  بـە  و  یەکەمـی جیهانـی  دوای جەنگـی  مێـژووی  لـە  خێـرا 
دروسـتبوونی پارتـی سیاسـی کـوردی بدەیـن، بـۆ ئـەوەی بزانیـن تـا چ ئاسـتێک 
رۆمانسـیزم تێکـەڵاوی بەرنامـەی ئـەو پارتـە سیاسـیانە بـووەو ناسیونالیسـتی 
کـورد زیاتـر لەهـەر جۆرێکـی ناسیونالیسـت، ناسیونالیسـتی رۆمانسـی بـووە. 
بەشێک لەو دەستەبژێرەی رۆشنبیران و ئەفسەرانی کورد بە گشتی و ئەوانەی 
و  وعوسـمانی  دەوڵەتـی  پایتەختـی  لـە  کـە  تایبەتـی  بـە  کوردسـتان  باشـوری 
شارەکانی تری ژێر سایەی قەڵەمڕەوی ئەو دەوڵەتەدا بوون و کاریان کردووە، 
ناڕاسـتەوخۆش  و  تورکـی  ناسـیونالیزمی  دەرکەوتنـی  کاریگـەری  راسـتەوخۆ 
کاریگـەری ناسـیونالیزمی رۆژئاوایـان لـە رێـگای تورکەکانـەوە پێـوە دیاربـووە. 
ئاشـکرا  بـە  جیهانـی  یەکەمـی  جەنگـی  دوای  لـە  کاریگەرییـەش  و  رۆڵ  ئـەو 
لەسـەر ئـەو دەسـتەبژێرەی کـورد دەرکەوتـووە. هـەم لـە هـەوڵ و کۆششـیان 
بـۆ ئـەوەی کـورد لـەدوای جەنـگ و لـە هەڵوەشـاندنەوەی دەوڵەتـی عوسـمانیدا 
ببێتـە خاوەنـی مافـە نەتەوەییەکانـی خـۆی، هـەم لـە گەڕانـەوەی دواتریـان بـۆ 
باشـورو تەنانـەت بەشـداریکردنی هەندێکیـان لـە بزوتنەوەکانـی شـێخ مەحمـودو 
لە راپەڕینەکەی شـێخ سـەعیدی پیران و لە بزوتنەوەی ئیحسـان نوری پاشـاداو 
دواتریـش بەشـداریکردنی بەشـێکیان لـە پێکهێنانـی دەوڵەتـی عێراقیـدا و تەنانـەت 
رۆڵـی دیـاری هەنـدێ لـە ئەفسـەران لـە دروسـتکردنی سـوپای عێـراق و بوونـی 
ئومێدیـک بـەوەی کـە عێـراق ببێتـە دەوڵەتێکـی فـرە نەتەوەیـی و لەبـری دەوڵەتـی 

ناسـیونالیزمی ئیتنیکـی ببێتـە دەوڵەتـی ناسـیونالیزمی مەدەنـی.
بێگومـان ئـەم دەسـتەبژێرە کـە زیاتـر سـیمای ناسیونالیسـتییان هەبـووە، لـە 
نائامادەبوونی ناسـیونالیزمی کوردیدا بریتیبوون لە ناسیونالیسـتانی رۆمانسـی، 
کـە سـەرباری گـەڕان بـە دوای مافـی سیاسـی و جۆرێـک لەسـەربەخۆیدا، ئەوان 

کـورد،  رابـردووی  رەگەزانـەی  ئـەو  زیندوکردنـەوەی  بـۆ  گەڕاونەتـەوە  زیاتـر 
کـە رەگـەزی رۆمانسـی و ناسـیونالیزمی رۆمانسـیزمن لـە زمـان و فۆلکلـۆرو 
چیرۆکی خەیاڵی و ئەفسـانەو ئایین و لەو رووەشـەوە بەشـێکیان پێیان وابووە 
دەبـێ کـورد بگەڕێتـەوە بـۆ زیندوکردنـەوەی ئایینـی زەردەشـتی. ئەمـە بێجگـە لە 
کاریگـەری ئاشـکرای هەسـت و سـۆزو هەڵچوونـی نەتەوەیـی لای دەسـتەبژێری 
ناسیونالیستی کوردی. ئەگەر سەرنجی دروستبوونی حیزب بدەین لە کۆمەڵگای 
کوردیـدا ئـەوە بەئاشـکرا دەردەکەویـت کـە کاریگـەری ناسـیونالیزمی رۆمانسـی 
لـە دروسـتبوون و بەرنامەکانیانـدا لەبەرچـاوە. رێکخـراوی »خۆییبـوون« وەکـو 
یەکەم پارتی سیاسی کوردی، بەرنامەو ئایدۆلۆژیای ئەو پارتە لەسەر دوو پایە 
وەسـتاوە، رۆمانسـیزم و ئیتنیـک کـە پایەکانـی ئـەم دوو جـۆرە ناسـیونالیزمەش 
هاوبەشـن. بـەڵام دیاردەیەکـی تـر لـە بزووتنـەوە نەتەوەییەکانـدا کـە لـە یەکـەم 
بزووتنـەوەی کـوردەوە باڵادەسـتبووە، دیـاردەی چەکدارییـە، واتـە پەنابـردن بـۆ 

چـەک کـە ئـەوەش لوتکـەی توونـدو تیژیە.
بێگومـان ئاشـکرایە سـەرکردایەتی هیـچ بزووتنەوەیەکـی کـوردی نەیتوانیووە 
بیـر لـە هیـچ جـۆرە خەباتێکـی تـر بکاتـەوە بێچگـە لـە خەباتـی چەکـداری. ئەمەش 
لـە مێـژووی راپەڕینەکانـی کـورددا یـەک دەلالەتی هەڵگرتـووە، ئەویش پێش هەر 
بەرنامـەو پرۆژەیـەک پەنابـردن بـۆ چـەک، واتـە نەبـوون و نائامادەبوونـی بیـرو 
لێکدانـەوە، واتـە کارنەکـردن بـە بیـرو عەقـڵ و لێکدانـەوەو بەرنامـەو پەنابـردن 
و  هەڵچـوون  و سـۆزو  هەسـت  لـە  بریتیـن  کـە  دژەکانیـان  یـان  بەرامبـەر  بـۆ 
بزووتنـەوە  رۆمانسـیزمە.  دەرهاوێشـتەی  و  بەرهـەم  ئەمـەش  کـە  کاردانـەوە 
چەکدارییەکانـی کـورد هاوشـان و هاوتـان لەگـەڵ شـاخدا، واتە لەگەڵ سروشـتدا 
نـاو سروشـت.  بـۆ  رۆمانسـیانەدا  گەڕانـەوەی  لەگـەڵ  هاوتەریبـە  ئەمـەش  کـە 
سـەرباری  کـورددا  راپەڕینەکانـی  بزووتنـەوەو  لـە  کـە  دەردەکەوێـت  لێـرەوە 
روخسـاری سیاسـی و ئیتنیکـی ئـەو بزووتنەوانـە، بـەڵام لـە هەمـوو ئاسـتێکدا 
کاریگـەری ناسـیونالیزمی رۆمانسـی زیاتـر بـووە، تەنانـەت لـە پێکهاتنـی پارتـە 
سیاسیەکانیشـدا بەوانەشـیانەوە کـە خۆیـان وەکـو پارتـی نەتەوەیـی پێشـکەش 
ئەگـەر  نموونـە  بـۆ  هەبـووە.  پاشـخانی چەپیـان  کـە  بەوانەشـیانەوە  کـردووەو 
پارتـی  پاشـان  و  کـورد  دیموکراتـی  پارتـی  و  ژێـکاف  هیـواو  پارتـی  سـەیری 
بەرنامـەی  سـەیری  پاشـانیش  و  عێـراق  و  ئێـران  کوردسـتانی  دیموکراتـی 

کاژیـک و دواتریـش سـەیری بەرنامـەی کۆمەڵـەی مارکسـی لینینـی و یەکێتـی 
نیشـتیمانی و کۆمەڵـەی زەحمەتکێـش و کۆمەڵـەی شۆڕشـگێڕی رۆژهـەڵات و 
پارتـی کرێکارانـی کوردسـتان و پارتـی یەکێتـی دیموکـرات بکەیـن، بـە نەتەوەیـی 
رۆمانسـیەکانی  رەگـەزە  کـە  یەکدەگرنـەوە  لـەوەدا  چەپیشـیانەوە،  ناوەنـدو  و 
ناسـیونالیزم تیایانـدا دیـارو بالادەسـت و کاریگـەرن. بـۆ نموونـە گەڕانـەوە بـۆ 
زمان و فۆلکلۆرو رابردووی کوردو سروشتی کوردستان و ئەدەب و هونەری 
کوردی و لەسەروی هەموو ئەمانەشەوە باڵادەستی هەست و سۆزو هەڵچوون 
لـە  کاریزمـای خەیاڵـی  پێشـمەرگەو  لـە  ئەفسـانەیی  پاڵەوانـی  و دروسـتکردنی 
سـەرکردەی ئاسـایی بزووتنـەوە چەکدارییـەکان، لـە هەنـدێ لـەو سـەرکردانەی 
بزوتنەوە چەکدارییەکان کە هەندێکێان نەک هوشـیاری نەتەوەییشـیان نەبووەو 
دیـارو  خاسـێتی  ئەمانـە  هەمـوو  نەبـووە،  خوێندەوارییشـیان  هـەر  بەڵکـو  نیـە 

ئاشـکرای پـارت و راپەڕیـن و بزووتنەوەکانـی کـوردن. 
لـە  یەکەمـەوە دەسـتەبژێرێک  لـە دوای جەنگـی جیهانـی  تـرەوە  لـە لایەکـی 
رۆشـنبیری بچـووک ئەگـەر لـە لوتکەی پـارت و راپەڕینەکانیشـدا نەبووبن، ئەوە 
لـە سـەرکردایەتی پـارت و راپەڕینەکانـدا بـوون، کـە رۆشـنبیری بچوکیـش لەبەر 
رۆمانسـیبوونی  سـایکۆلۆجیەوە  رووی  لـە  و  چینایەتییـان  پێگـەی  ناجێگیـری 
بەخشـیووەو  بزوتنـەوەکان  بـە  بچـووک خاسـێتی رۆمانسـیبوونی  رۆشـنبیری 
چەکدارییـە  بزووتنـەوە  قـەوارەی  دروسـتکردووەو  یۆتۆپیایـان  لـە  جۆرێـک 
جۆرێـک  بـە  کـردووە.  گـەورە  ئەندازەبـەدەر  لـە  خۆیانییـان  سـنووردارەکانی 
کوشـتنی دوو سـەربازی داگیرکـەر یـان گرتنـی سـەنگەرێکی سـوپای داگیرکـەر 

وەکـو ئەفسـانە دروسـتکردن دراوەتـە قەڵـەم. 
لـە لایەکـی تـرەوە بـۆ وەڵامدانـەوەی ئـەو پرسـیارەی لـە سـەرەوە بەرزمـان 
کردەوە: ئایا ناسیونالیسـتانی کورد کەوەتوونەتە ژێر کاریگەری ناسـیونالیزمی 
ئەوانـی تـر یـان نـا؟ دەشـێ سـەرەتا ئامـاژە بـۆ ئـەوە بکەیـن کـە ناسـیونالیزمی 
کوردی ناسیونالیزمێکی ئاسایی نیە، ئەویش لەبەر داگیرکردن و دابەشکردن و 
دواکەوتن و لەسـەروی هەموو ئەوانەشـەوە لەبەر نەبوونی دەسـەڵاتی کوردی 
لەجـۆری دەوڵەتـی فیودیالـی، ئایینـی... واتـە نەبوونـی سـەروەریی نەتەوەیـی و 
لـەوەش نائاسـاییتر نەبوونـی گەشـەیەکی کۆمەڵایەتـی سروشـتی لـە کۆمەڵـگای 
کوردیـدا)5(، ئەویـش لەبەرچەندیـن هـۆکار کە ئێمە پێشـتر لە کتێبی (پەرەسـەندنی 

ناسروشـتی کۆمەڵـگای کوردیـدا) بەدرێژیـی لـەو هۆکارانـە دواویـن. واتـە ئـەو 
هۆکارانـەی کـە وایانکـردووە سیسـتێم و پەیوەنـدی بەرهەمهێنانـی فیودیالـی لـە 
کۆمەڵـگای کوردیـدا دروسـت نەبێـت و ئـەوەش هـۆکاری سـەرەکی بـووە بـۆ 
دروسـتنەبوونی چینـی ناوەنـدی کـوردی کـە لـە راسـتیدا ئـەو چینـە واتـە چینـی 
ناوەنـد کـە پێشـی دەگوترێـت بـۆرژوای پیشەسـازی، یـان بـۆرژوای نیشـتیمانی 
کە هەڵگری پرۆژەی ناسـیونالیزم و دروسـتکردنی دەوڵەتی نەتەوەو بنیادنەری 
و  رۆمانسـی  ناسـیونالیزمی  دروسـتبوونی  بـۆ  بـوار  زیاتـر  لێـرەوە  نەتەوەیـە. 
ناسـیونالیزمی کەلتـوری فەراهـەم بووە، ئەویش بەکاریگەری ناسـیونالیزمەکانی 
ئەوانـی تـر کـە مەبەسـت لـە ئەوانـی تـر ناسـیونالیزمی نەتەوەکانـی تـرە. هـەر 
ناسـیونالیزم  بـێ  ناسیونالیسـتی  کوردیـدا  کۆمەڵـگای  لـە  هۆکاربـووە  ئەمـەش 
پاشـای خەنـدان  ببێـت. دەرکەوتنـی چەندیـن کەسـی وەکـو شـەریف  دروسـت 
و عەبدولـرەزاق بەدرخـان و، شـێخ عەبدولقـادری شـەمزینی، رەفیـق حیلمـی...

کاریگـەری ناسـیونالیزمی ئەوانـی تریـان لەسـەر بـووە.
 دروسـتبوونی حیزبی هیواو ژێکاف و پاشـانیش کاژیک زیاتر بە کاریگەری 
ناسـیونالیزمی ئەوانـی تـر بـووە. بـۆ نموونـە ئەگـەر سـەیری ئـەو دەسـتەبژێرە 
ناسیونالیسـتە بکەیـن کـە کاژیکیـان دامەزرانـد زیاتـر ناسیونالیسـتی رۆمانسـی 
ئاگابـوون  بـە  دەسـتەیە وەکـو کەسـانی خوێنـدەوار  ئـەم  ئاشکراشـە  و  بـوون 
ئیتالـی  ئەڵمانـی و  ناسـیونالیزمی  تـری وەکـو  نەتەوەکانـی  ناسـیونالیزمانی  لـە 
نەتەوانـەش  ئـەم  ناسـیونالیزمی  کـە  عەرەبییـش  ناسـیونالیزمی  تەنانـەت  و 
بـە  بـوون. کێشـەی ناسیونالیسـتی رۆمانسـی  زیاتـر ناسـیونالیزمی رۆمانسـی 
تەنانـەت  و  کـوردی  کۆمەڵـگای  وەکـو  دواکەوتووەکانـی  کۆمەڵـگا  لـە  تایبەتـی 
خاوەنـی  نەبوونەتـە  بەئاسـانی  ناوەڕاسـتدا  رۆژهەڵاتـی  تـری  کۆمەڵگاکانـی 
بـەڵام  دامەزرانـدووە،  سیاسیشـیان  پارتـی  کـە  ئـەوەی  سـەرباری  جەمـاوەرو 
کاریگـەری  ژێـر  لـە  پارتانـەی  ئـەو  جەماوەریـی.  پێگـەی  خاوەنـی  نەبوونەتـە 
ناسـیوننالیزمی رۆمانسـیدا دروسـتبوون، تەنیـا وەکـو ئایدیۆلۆجیـا ماوەنەتـەوەو 
تەنیـا  بـووەو  رووبـەری کارکـردن و گەشـەی جەماوەرییـان زۆر سـنووردار 
وەکـو پارتـی دەسـتەبژێر ماوەنەتـەوە. یەکێـک لـە هۆکارەکانـی گۆشـەگیری ئـەم 
پارتـە سیاسـیانەی وەکـو کاژیـک و نەبوونیـان بـە پارتـی جەماوەریی، لە ئاسـتی 
یەکەمـدا لاوازی هوشـیاری نەتەوەیـی بووە لای جەمـاوەر. دووەمیش تێڕوانینی 

تـا ئەندازەیـەک داخـراوی ئـەو دەسـتەبژێرە ناسیونالیسـتە بـووە بـۆ شـێوازی 
پارتایەتـی و سیاسـەت و بـۆ دۆزی نەتەوایەتـی کـوردی و بـۆ پەیوەسـتبوون 
بـە بنەمـا رۆمانسـیەکانی ناسـیونالیزمەوە لـە زمـان و رابـردووی کـوردو داب 
و نەریـت و فۆلکلـۆر و چیرۆکـی خەیاڵـی کـوردی و بـە بنەمـا کرددنـی ئایینـی 
کـە  کـورد  وەهـا سـەیرکردنی  ئەمانەشـەوە  هەمـوو  لەسـەروی  و  زەردەشـتی 
لەسـەروی هەمـوو ئەوانـی ترەوەیـە. ئەمـە بێجگـە لـە لاوازی بـواری پیادەکـردن 
لـە لایـەن ناسیونالیسـتانی رۆمانسـیەوە بەگشـتی، کـە بێگومـان هەمـان خاسـێت 
لـە ناسیونالیسـتانی تـری رۆمانسـی کوردیـدا دیـارو ئاشـکرابووەو ئەوەنـدەی 
کەسـانی تیۆریـی و ئایدیۆلـۆژی بـوون، ئەوەنـدە لـە بـواری کارو پیادەکردنـدا 
لاوازو نـاکارا بـوون. ئـەوەش هۆکاربـووە بۆ ئەوەی ناسیونالیسـتانی رۆمانسـی 
کوردی و ئەو پارتە سیاسیانەشـی دروسـتیان کردوون لە کاژیک و پاسـۆک و 
هـەر گـروپ و رێکخسـتنێکی تـر کـە خۆیـان بـە نەتەوەیـی زانیبێـت،  نەتوانن ببنە 

خاوەنـی پێگـەی جەماوەریـی.
ببێتـە  کـە  ئەوەیـە  ناسـیونالیزم  زاڵەکانـی  خاسـێتە  لـە  یەکێـک  لەراسـتیدا 
ئایدیۆلۆجیایەکی جەماوەریی، نەک وەکو ئایدیۆلۆجیایەکی گۆشەگیر بمێنێتەوە. 
بەڵکـو ناسـیونالیزم دەبێـت ببێتـە هانـدەرو پاڵنەری یەکێتـی و یەکبوون و هەموو 
سـنوورە ناوخۆییەکانی نێو پێکهاتەکانی کۆمەڵگا لە جۆری سـنووری چینایەتی 
و خێڵایەتـی و ئایینـی و مەزهەبـی و جێنـدەری هەڵوەشـێنێتەوەو هەمـوو نەتەوە 
بکاتـە یەکەیەکـی یەکگرتـوو. ناسـیونالیزم جەخـت دەکاتـە سـەر پەروەردەکردنی 
لاوان و رۆشنبیرکردنی کۆمەڵگاو جوڵاندنی رۆحی گشتی کۆمەڵگاو پتەوکردن 
و بەهێزکردنـی بەهـاکان و بنیادنانـەوەی کەسـێتی تـاک و دروسـتکردنی خەونی 
ئاینـدە بەگشـتی لای کۆمەڵـگاو بەتایبەتیـش لای لاوان و دروسـتکردنی جوڵـەی 
بـەرەو رابوونـەوە لـە هەمـوو ئاسـتەکانی کۆمەڵـگاداو زەمینـە خۆشـکردن بـۆ 
جۆرێـک لـە رێنیسانسـی نەتەوەیـی کـە ئەوەش شانبەشـانی لایەنـی پەروەردەیی 
و مەعنـەوی پێویسـتی بـە پتەوکـردن و بەهێزکردنـی لایەنـی مـادی هەیـە، کـە 
ئەگـەر  روونـادات  کۆمەڵایەتـی  رابوونەوەیەکـی  هیـچ  واتـە  ئابورییـە،  ئەویـش 
ژێرخانێکـی ئابـوری پتـەو و بەهێـزی نەبێت. یەکێک لە کێشـەکانی ناسـیونالیزمی 
رۆمانسـی کـە زیاتـر سـیمایەکی ئایدیالییانـەی هەیـەو زیاتـر بـڕوای بـە لایەنـی 
کەمتـر  کاردەکات،  هەڵچـوون  سـۆزو  و  هەسـت  لەسـەر  هەیـەو  مەعنـەوی 



گوتاری ناسیونالیزمی کوردی

١٤2

لـە هۆیـە  یەکێـک  ئابـوری.  ناویشـیاندا  لـە  بـوارە مادییـەکان دەدات،  بـە  بایـەخ 
سـەرەکیەکانی شکسـتی ناسیونالیسـتی رۆمانسـی کـوردی لـە بـوون بـە خاوەنی 
پێگـەی جەماوەریـی بەهێـزو فـراوان، وەسـتانە لـە دەرەوەی ژیانـی خەڵـک، لـەو 
رووەوە کـە ژیـان پەیوەسـتە بـە بنەمـا مادیەکانەوەو لەسـەروی هەمووشـیانەوە 

مەسـەلەی ئابـوری. 
بێگومـان لـە ناوەنـدی سیاسـی و رۆشـنبیری و پارتایەتـی کوردیـدا، ئـەوە 
ئاشـکرایە کـە چـەپ و کۆمۆنیسـت و راسـت ڕەوە ئیسـلامیەکان و ئەوانەشـی 
رۆمانسـیانە  بـە  کوردییـان  ناسـیونالیزمی  هەبـووە،  لیبراڵانەیـان  دیـدی  کـە 
تاوانبارکردووە. رەنگە ئەمەش دوو هۆکاری هەبووبێت کە یەکەمیان ئەوەیە ئەم 
ئاراسـتانە لە بنەڕەتەوە بڕوایان بە مەسـەلەی نەتەوایەتی نەبێت، دووەمیشـیان 
ئەوەیە کە هۆکاری هەسـت و سـۆزو هەڵچوون سـیمایەکی تووندڕەوانەی داوە 
بە ناسیونالیسـتانی کورد و وای لێ کردوون بێجگە لە خۆیان نە دان بەکەسـی 
تـردا بنێـن نـە کەسـی تریـش پەسـەند بکـەن لـە کاتێکـدا کـە ئـەم ئاراسـتەیە لـە 
گۆشـەگیرو  کەچـی  ببینـن،  پێشـەنگ  دەوری  دەبـوو  کـە  کوردیـدا  کۆمەڵـگای 
نـاکاراو ناکـردە بـوون. ئـەوەش سـەرئەنجام ناسیونالیسـتانی رۆمانسـی کـوردو 
لەنـاو  تەسـکەوەو  گۆشـەیەکی  خسـتۆتە  رۆمانسـیەکانی  ناسیونالیسـتە  پارتـە 
جەمـاوەردا پێگەیەکـی ئەوتۆیـان بـۆ دروسـت نەبـووە بـەراورد بـەو تاکەکـەس 
و دەسـتە سیاسـیانەی کـە بـە هەنـدێ لـە رەگەزەکانـی ناسـیونالیزم بـارگاوی 
کـراون و بـەراورد بـەو پارتانـەی کـە بـە هەندێـک لـە رەگەزەکانـی ناسـیونالیزم 
بـارگاوی کـراون بـۆ نموونـە پارتـی دیموکراتـی کوردسـتانی عێـراق و ئێـران و 
کۆمەڵـەی  و  کرێکارانـی کوردسـتان  پارتـی  و  نیشـتیمانی کوردسـتان  یەکێتـی 
رۆژهەڵات و پارتی یەکێتی دیموکراتی کوردسـتان، کە سـەرباری گوتارەکانیان 
وەکـو گوتـاری ناتـەواوی ناسـیونالیزمی کـوردی، بـەڵام هەریەکەیـان بوونەتـە 
خاوەنـی پێگـەی جەماوەریـی بەرفـراوان. هەرچەنـدە ئـەم پارتانـەش زۆرێـک لـە 
خاسـێتەکانی ناسـیونالیزمی رۆمانسـییان هەڵگرتووە بە تایبەتی کارکردن لەژیر 
کاریگەری هەست و سۆزو هەڵچوون و خەیاڵی رۆمانسیانەدا لەبری کارکردن 
بـە لۆجیکـی عەقـڵ و لێکدانـەوە، بـەڵام بـە پێچەوانـەی پارتە ناسیونالیسـتەکانەوە 
توانیوویانـە رەگوڕیشـەی خۆیـان بـە ئاسـتی جیـاواز لەنـاو کۆمەڵـگادا دابکوتـن. 

بـۆ  مەیلـداری رۆمانسـی  عاتیفـەو  و  و هەسـت  پەیوەسـتبوونی سـۆزداری 
نەتـەوەو زێـدو زمـان و کەلتـور و رابـردوو، بنەمـای سـەرەکین لـە بنیادنانـی 
گەلانـە  ئـەو  کـە  جیهـان  گەلانـی  زۆربـەی  نەتەوەیـدا لای  ویسـتی  و  خواسـت 
لەسـەر پێکـەوە کۆکردنـەوەو کارپێکردنـی ئـەم رەگەزانـەو رەگـەزە ئابـوری و 
سیاسـیەکان و لەسـەر بنەمـای بەهـاکان توانیوویانـە یەکێتـی نەتەوەیـی بەهێـز 
و پتـەو بنیـاد بنێـن، کـە ئـەوەش لـە ئەرکەکانـی ناسـیونالیزمە. واتـە ئـەو مەیلـە 
سـۆزدارییە رۆمانسـیە ئەگـەر بـە دروسـتی لەگەڵ رەگەزەکانی تـردا بخرێتەکار، 
لـەم  ئەگـەر  یەکبـوون.  و  یەکێتـی  بـۆ  رەخسـاندن  زەمینـە  هـۆکاری  دەبێتـە 
روانگەیـەوە سـەیری کۆمەڵـگای کـوردی بکەیـن ئـەوا ناسـیونالیزمی رۆمانسـی 
لـە خسـتنەڕووی  نەیانتوانیـووە رۆڵیـان هەبێـت  ناسیونالیسـتانی رۆمانسـی  و 
بیرۆکـەی یەکێتـی و یەکبـوون و هەسـت و سـۆزی رۆمانسـیانەش لـەو رووەوە 
ناکارا بووەو رەنگە تاکەکسـی ئامادەکردبێت بۆ بەرگری و تەنانەت قوربانیدان 
و شەهیدبوون، بەڵام بە ئاراستەی یەکبوون و یەکگرتنی نەتەوەیی هیچ رۆڵ و 
کاریگەرییەکـی نەبـووەو بەڵکـو گۆشـەگیرییەکەی کاریگـەری نەرێنیشـی هەبووە 

بـە ئاراسـتەی پەرتبوونـی زیاتـر.
 ناسیونالیسـتی رۆمانسـی کـە خـۆی سرۆشـی لـە رەگەزەکانـی رۆمانسـیزم 
وەرگرتووە، واتە لە هەسـت و سـۆزو هەڵچوون و خەیاڵ، کە ئەمانەآ رەگەزی 
هـەر  نـەک  ناسـیونالیزمە  ئـەم  رۆمانسـین،  هونـەری  و  ئـەدەب  بەرهەمهێنانـی 
بـە ئاسـانی دەکەوێتـە ژێرکاریگـەری ئـەدەب و هونـەری رۆمانسـیەوە، بەڵکـو 
لەژێـر کاریگـەری ئـەو رەگـەزە رۆمانسـیانەدا بەرهـەم دێـت و ئاسـایی دەکەوێتە 
ژێـر کاریگـەری وێنـەی ئەفسـوناوی هونەرییـەوەو خـۆی لـە وێنـەی پاڵەوانـی 
رۆمانسـیدا بەرجەسـتە دەکات و بەخەیاڵ یۆتۆپیای نەتەوەیی دروسـت دەکات. 
یۆتۆپیا لە جۆری شـاری نموونەی تۆماس مۆرو شـاری هەرە تەواوی فارابی. 
دەوڵەتێکـی  کـە  پێکدەهێنێـت  لـە خەیاڵـدا  نەتەوەیـی  دەوڵەتـی  روانگەیـەوە  لـەم 
نموونەیـی دەبێـت لـە شـێوەی بەهەشـتدا. بـەڵام ئـەم روانینـە تەنیـا لـە سـنووری 
خەیاڵدا دەمێنێتەوە بە تایبەتیش کە مرۆڤی رۆمانسی بەگشتی مرۆڤی ناکارایەو 
لەبـری کار ئـەو خەیـاڵ دەکات و لـە خەیاڵـدا دەژی. ئـەم خاسـێتە نـەک تەنیـا لـە 
ناسـیونالیزمی کوردیـدا بەڵکـو بـە ئاسـتی جیـاواز لـە ناسـیونالیزمی رۆمانسـی 
زۆربـەی نەتەوەکانـدا باڵادەسـتە، بـە تایبەتی ناسیونالیسـتی کۆمەڵگا دواکەوتوو 

پەراوێزییەکانی وەکو کورد و ئەو نەتەوانەی کە پێش دەرکەوتنی ناسـیونالیزم 
خاوەنـی دەسـەڵات نەبـوون.

یـان  بـە کۆمەڵـگای سـەرەتایی  کـە دەشـێت  دواکەوتووەکانـدا،  لـە کۆمەڵـگا 
سـۆز  و  هەسـت  و  خەیـاڵ  کومەڵـگای  یـان  نووسـین  دەرەوەی  کۆمەڵـگای 
ناوببرێـن، کاریگـەری بەرهەمەکانـی ئـەم رەگـەزە رۆمانسـییانە زۆر بەهێزتـرە 
لـە کاریگـەری عەقـڵ و بیـرو فەلسـەفە، کـە کۆمەڵگـەی کـوردی لـە پێشـەنگی ئـەم 
جـۆرە کۆمەڵـگا دواکەوتووانەیـە. هـەر بۆیـە لـەم کۆمەڵگایانـەدا نـە گۆڕانـکاری 
کۆمەڵایەتـی بـە سروشـتی روودەدات و نـە خاسـێت و دەرهاوێشـتەکانی هیـچ 
قۆناغێک بەسروشـتی دەردەکەون. هەربۆیە لێرەوە مەسـەلەی نەتەوایەتیش کە 
بەرهەمـی شۆڕشـی پیشەسـازی و دەرکەوتنـی چینـی ناوەنـدە، لێـرە لـە لایـەک 
بـە کاریگـەری ئەوانـی تـرو لـە لایەکـی تریـش وەکـو بەرهەمـی خەیـاڵ و سـۆزو 
ویژدانـی رۆمانسـی دەردەکەوێـت. ئـەوە شـتێكی راسـتە هیـچ پەیامێکـی ئەدەبـی 
و هونـەری خاڵـی نیـە لـەو هەسـت و خەیـاڵ و مەیلـە رۆمانسـیەی کـە وەکـو 
پێکهاتەیەکی بنەڕەتی سەیر دەکرێن لە بنیادی ئەم پەیامەدا کە هەست و سۆزو 
لێرەوەیـە وەکـو دیاردەیەکـی  نەتەوەیـی دەدوینـێ. هـەر  ویـژدان و کەرامەتـی 
نیمچە گشـتی راسـتەوخۆ یان ناڕاسـتەوخۆ خەونی نەتەوەیی دەبێتە بەشـێک لە 
بیرۆکـەی سـەرەکی ئـەدەب و هونـەری رۆمانسـی و بـە تایبەتـی تیمـەی دیـاری 

شـیعری رۆمانسـی ئامانجـی نەتەوەیـی دەدوێنێـت.
ئەگـەر لـەم روانگەیـەوە سـەیری شـیعری رۆمانسـی کـوردی بکەیـن، ئـەوا 
دەبینیـن بەسـەر دوو ئاراسـتەدا دابـەش دەبێـت، کـە یەکەمیـان گەڕانەوەیـە بـۆ 
نێـو سروشـت و بـۆ نـاو رووبـەری بوونـی تاکەکـەس و گەڕانەوە بـۆ رابردووی 
لـە دەسـتچوو کـە لـە ئەدەبـی رۆمانسـیدا زیاتـر وەکـو بەهەشـتێکی لەدەسـتچوو 
وێنـا دەکرێـت. دووەمیـان گەڕانەوەیـە بـۆ نـاو پانتایـی بوونـی نەتـەوە بـە هەموو 
رەگەزەکانیەوە بۆ بەرجەسـتەکردن و بەخشـینی شوناسـی نەتەوەیی بە هەموو 
رەگەزێکـی نەتـەوە، ئـەوەش وەکـو بەشـدارییەک لـە بنیادنانـی نەتـەوەدا. یـان لـە 
گۆڕینـی ژیانـی کۆمەڵـگا یـان نەتـەوەدا بـەرەو باشـتر.. رۆمانتیـک بـە دڵنیاییـەوە 
جەختـی کردۆتـە سـەر رۆڵـی هۆنەرمەنـدان و ئەدیبـان توێژەرانـی ئـەو بـوارە لـە 
کۆمەڵـگادا. هەروەهـا جەختـی کردۆتـە سـەر جێبەجێکـردن و پیادەکردنی پەیامی 

سیاسـەت و هونـەر. رۆمانسـیەکان بڕوایـان وایـە کـە دەشـێت هونـەرو ئـەدەب 
جیهان بگـۆڕن)6(.

هـەر لێـرەوە لـە روانگـەی ناسیونالیسـتانی رۆمانسـی و رووبەرێکـی فراوانـی 
کۆمەڵگەشەوە بەرهەمی ئەدەب و هونەری رۆمانسی کە پەیوەستە بە نەتەوەوە 
وەکـو پەیـام و ویـژدان و تەنانـەت رێنیشـاندەرو بەرنامـەی نەتەوەیـی سـەیر 
دەکرێت و شاعیران و هونەرمەندانیش وەکو پاڵەوان و هێماو رابەری نەتەوەیی 
نیشـان دەدرێن. لێرەوە دەشـێ سـەیری وێنەی ئەحمەدی خانی و حاجی قادری 
کۆیـی و ...بکرێـت. جـۆن کۆهیـن باسـی ئـەوە دەکات کـە چـۆن رۆمانسـیزمی 
ئەڵمانـی لـە سـەرەتای سـەدەی نۆزدەهەمـەوە راسـتەوخۆ کاری لە ناسـیونالیزم 
گوێتـە  وەکـو  ئەدەبیەکانـی  کەسـێتە  گفتوگـۆی  کۆهیـن  لـەم رووەوە  کـردووە. 
دەکات کە زۆر لە ئاوازدانەرانی سەردەمی رۆمانسی لە ئاوازەکانیاندا جێگایان 
بۆ شـیعرەکانی کردۆتەوە. هەروەها باسـی شـلیگڵی رۆماننووس دەکات و لەوە 
دەدوێـت کـە ئەمانـە رۆڵیکـی گرنگیـان هەبـووە لـە پەرەسـەندنی ناسـیونالیزمی 
رۆمانسـی ئەڵمانیـداو هەروەهـا ئـەدەب و هونەرەکەیـان کاریگەریـی گەورەیـان 
هەبـووە لەسـەر ناسـیونالیزمی ئەڵمانـی)7(. هـەر لـەم چوارچێوەیـەدا سـیمفۆنیای 
نۆیەمـی بیتهۆڤـن، وەکـو بەشـێک لـە ژانـری رۆمانسـی دادەنرێـت لـەو رووەوە 
لـە سـیمفۆنیای نەریتـی جیابووەتـەوەو، تیایـدا زیاتـر لـە فـۆرم جەخـت دەکرێتـە 
کلاسـیک.  لـە  دوورکەوتنەوەیـە  بەجۆرێـک  ئەمـەش  هەڵچـوون.  سـۆزو  سـەر 
هەڵبەت ئەوە ئاشـکرایە تێکسـتی ئەم سـیمفۆنیایە لە لایەن فریدریک شـیللەرەوە 
نووسـراوە. ئـەم سـیمفۆنیایەو دەقەکـەی یارمەتـی بەهێزکردنـی ناسـیونالیزمی 

ئەڵمانـی داوە. 
 چیرۆکە خەیاڵیەکانی برایانی گریم کە ساڵی ١8١2 بڵاوکرانەوە، کاریگەریی 
گەورەیان لەسـەر ناسـیونالیزمی ئەلمانی هەبووە لەو رووەوە کە بەرجەسـتەی 
هەسـت و سـۆزو خەیـاڵ و ئەفسـانە و هێمـاو پاڵەوانـی خەیاڵـی و رۆحـی میللـی 
گەلـی ئەڵمانیـا دەکـەن لـە رابـردوودا. کاریگـەری شـیعری رۆمانسـی ئینگلیـزی 
شـیعری  تایبەتـی  بـە  بـووە،  فـراون  و  قـوڵ  ئینگلیـزی  ناسـیونالیزمی  لەسـەر 
زۆریـان  کاریگـەری  رووەوە  لـەو  براونینـگ  کیتـس  و  بایـرۆن  و  ۆردزۆرس 
هەبـووە. ئەویـش لـە گەڕانـەوە بـۆ نـاو سروشـتی وڵات و بـە کەرەسـتەکردنی 

هەسـت  کارکردنـی  و  ئینگلیـزی  بـالادی  ئەفسـانەو  و  سروشـت  رەگەزەکانـی 
وەکـو  تاکەکـەس  خـودی  نـاو  بـۆ  گەڕانـەوە  رۆمانسـیانەو  خەیاڵـی  سـۆزو  و 
ناوەڕاسـتی  دەوروبـەری  لـە  نەتەوەیـە..  کـە  ئۆرگانـی  یەکەیەکـی  لـە  بەشـێک 
بـە  پەیوەسـتبوو  ئەوروپـا-  کیشـوەریی-  رۆمانسـیزمی  نۆزدەیەمـدا  سـەدەی 
ناسـیونالیزمەوەو دڵنیایـی تاکەکەسـی شـێوەی شـکۆمەندیی وەرگـرت لـە هێـزو 
بـە  و  بـە سروشـت  رۆمانسـیزم  پەیوەسـتبوونی  هەڵبـەت  پاڵەوانـدا)8(.  توانـای 
تاکەکـەس و بـە رابـردووی لـە دەسـتچووەوە، لەگـەڵ گەڕانـەوەدا بـۆ نـاو زمـان 
شێوەشـەوە  رووی  لـە  نەتـەوە،  ئەفسـانەی  فۆلکلـۆرو  و  خەیاڵـی  چیرۆکـی  و 
شـێوازی ئاڵۆزی کلاسـیکی تێکشـکاندووەو شـێوازی نووسـین نزیکبووەتەوە لە 
فۆلکلـۆرو زمانـی خەڵکـی ئاسـایی، واتـە زمانـی کۆمەڵـگا. ئیپیـک – داسـتان- لـە 
سـەردەمی گریکـەوە هەڵگـری بیرۆکـەی گەردوونـی یـان جیهانـی بـووە، بەڵام لە 
قۆناغی رۆمانسـیدا ئەو بۆچوونە جێگیرە گۆڕا بۆ تایبەتمەندبوون یان خودێتی 
ئەنجامـدرا  ۆردزۆرس  دەسـتی  لەسـەر  ئـەوەش  رۆمانسـیانە.  زاتیبـوون-ی   -
کـە داسـتان لـە سـەردەمی رۆمانسـیزمی ئینگلیزییـەوە بـوو بـە رووبەرێـک بـۆ 
داسـتانی  بـە  کـە  رۆمانسـیزم  داسـتانی  واتـە  نەتەوەیـی،  بیـری  خسـتنەڕووی 
»سـەردەمی ۆردزۆرس« ناودەبرێـت.. لـە رووی نەریتیـەوە، داسـتان لەسـەر 
بیرۆکـە نەتەوەیـی یـان گەردوونیەکان-جیهانـی- نووسـراوە. بـەڵام ۆردزۆرس 

بـەردەوام دەبێـت لـە نووسـینی داسـتان سـەبارەت بـە نەتەوەکـەی خـۆی)9(. 
بـۆ  بکەیـن  کـوردی  رۆمانسـی  شـیعری  سـەیری  لێـرەوە  ئەگـەر  بێگومـان 
نموونە گۆران و شـێخ نوری شـێخ سـالح و شـاعیرانی تری قۆناغی رۆمانسـی 
شـیعری کـوردی، ئـەوا دەبینیـن گەڕانـەوە بـۆ نـاو سروشـتی جوانـی کوردسـتان 
و وەسـفی وردو هونەرییانـەی ئـەو سروشـتە جوانـە، کـە مرۆڤـی کـورد پێـش 
ئـەوەی وەکـو سروشـت سـەیری بـکات، وەکـو زێـدو نیشـتیمان سـەیری دەکات 
و خـودی ئـەم سروشـتە هەڵگـری رۆحـی میللـی و نەتەوەیـی کـوردەو لـە لایەکی 
بـە  نووسـین  بـۆ  ئاسـایی خەڵـک و گەڕانـەوە  بـۆ زمانـی  تریشـەوە گەڕانـەوە 
کێشـی پەنجـەو پشـت کـردن لـە کێشـە عەرەبـی و فارسـیەکان لای شـاعیرانی 
رۆمانسـی کـورد، مانـای گەڕانەوەیـە بـۆ رەسـەنایەتی کـوردی، گەڕانەوەیـە بـۆ 
زیندووکردنـەوەی پایـە سـەرەکیەکانی ناسـیونالیزم. هـەر لێـرەوە رۆمانسـیزمی 
کوردی دەبێتە سـەرچاوەو یارمەتیدەر بۆ سـەرهەڵدانی ناسـیونالیزمی کوردی، 

لـە کاتێکـدا سـەرهەڵدانی هەسـتی سـادەی نەتەوەییـش پاڵنـەرە بـۆ برەوسـەندنی 
رێبـازی رۆمانسـیزم لـە شـیعری کوردیـدا. واتـە رۆمانسـیزم و ناسـیونالیزمی 
کـۆردی تەواوکـەری یەکتریـن و هـەر لێرەشـەوەیە کـە خاسـێتی باڵادەسـت لـە 
ناسـیونالیزمی کوردیـدا خاسـێتە رۆمانسـیەکانن،. ئەویـش وەکـو ئاماژەمـان بـۆ 
کـرد سـەرباری گەڕانـەوە بـۆ نـاو سروشـتی جـوان و بـۆ نـاو زمـان و فۆلکلـۆرو 
خەیاڵـی  حیکایەتـی  بـۆ  گەڕانـەوە  و  کـوردی  ئاسـایی  هاووڵاتـی  دواندنـی  بـۆ 
کـوردی و بـۆ ئەفسـانەو هێمـای پاڵەوانێتـی لـە رابـردووی کـورددا، کارکردنـە 
بـە هەسـت و سـۆزو خەیـاڵ و هەڵچـوون، کـە ئـەم خاسـێتە تاکـو ئێسـتاش لـە 
ناسـیونالیزمی کوردیـدا باڵادەسـتەو ناسـیونالیزمی کـوردی زیاتـر لـەوەی بیـرو 
ببـات، هەسـت و سـۆزو هەڵچـوون و  لێکدانـەوەو لۆجیـک بەڕێـوەی  عەقـڵ و 
هۆکارەکانـی  لـە  یەکێـک  دەشـێت  کـە  دەبـات،  بەڕێـوەی  رۆمانسـیانە  خەیاڵـی 
نەبوونی بە ناسـیونالیزمێکی خاوەن پرۆژە تا سـاتەوەختی ئێسـتاش باڵادەسـتی 
کاریگـەری هەسـت و سـۆزو خەیـاڵ بێـت لـە گوتـارو لـە بڕیـارو لـە سـتراتیژی 

ناسـیونالیزم کوردیـدا.     

بەشی شەشەم
ناسیونالیزمی ئایینی

سـەرەتا: مەبەسـت لـە ناسـیونالیزمی ئایینـی چیـە؟ ئایا چ جـۆرە پەیوەندییەک 
لـە نێـوان ئاییـن و ناسـیونالیزمدا هەیـە؟ ئایـا لێـرەدا مەبەسـت لـە ئاییـن پەیامـی 
رۆحیە یان گۆڕینی ئایینە بۆ بەرنامەی پارتی سیاسی و بزووتنەوەی سیاسی، 
واتـە گۆڕینـی ئاییـن بـۆ ئایدیۆلۆجیـا، یـان بـە دەربڕینێکـی تـر گۆڕینـی دیـن بـۆ 
تەدەیـون؟ ئایـا لـەم رووەوە هەمـوو ئایینـەکان بـە هەمان پێوانە هەڵدەسـنگێنرێن 
و لـە نێـوان هەمـوو ئایینەکان و ناسـیونالیزمدا هەمـان پەیوەندی و تێکەڵاوبوون 
و بەنـاو یەکتـردا چـوون یـان ناکۆکـی و دژایەتـی هەیـە؟ ئایـا چـۆن ناسـیونالیزم 
وەکـو بەرهەمـی رۆشـنگەری و شۆڕشـی پیشەسـازی و بەرهەمـی کۆمەڵـگای 
شـار، یـان وەکـو دیاردەیـەک یـان ئایدیۆلۆجیایـەک کـە بنەمایەکـی عیلمانـی هەیە 
لەگەڵ ئایین تێکەڵاو دەبێت کە ئەم دووانە وەکو دوو دژی یەکتر سەیردەکرێن؟
مێژوویەکـی  ناسـیونالیزم  بـە  بـەراورد  ئایینـەکان  دەرکەوتنـی  ئاشـکرایە 
هێجـگار کۆنیـان هەیـە و مـرۆڤ هـەر لـە قۆناغـی سـەرەتای ژیانیـەوە خـۆی بتی 
دروسـتکردووەو پەرسـتوویەتی، ئەوەش سـەرەتای دەرکەوتنی ئایینە. بێگومان 
ئاشـکرایە کـە مـرۆڤ وەکـو ژیرتریـن بوونـەوەر لـە ئەنجاکـی تـرس و نیگەرانـی 
لـە چارەنووسـی خـۆی بـەدوای پارێـزەر، یـان رزگارکەرێکـدا گـەڕاوەو بـۆ ئـەو 
خـودا  ئەفرێنـدەری  یەکـەم  واتـە  ئەفرانـدووە.  خـۆی  بـۆ  خـودای  مەبەسـتەش 
مـرۆڤ خۆیەتـی. پەیوەنـدی مـرۆڤ هـەر لـە سـەرەتاوە بـەو خودایـەوە کە خۆی 
دروسـتیکردووە پەیوەندی ئایینیە، واتە پەیوەندی خوداو ئەوانەی دەیپەرسـتن. 

دیارە بنەمای ئەوەش بڕوابوون و دڵسـۆزی شـوێنکەوتن و ملکەچی مرۆڤە بۆ 
خودا. ئەوەش بەرزترین ئاستی پەیوەستبوون و سەربەبوون و پەیڕەوکردنە کە 
دواجار پەیوەسـتبوونیش بە نەتەوەوە سروشـتێکی هاوشـێوەی پەیوەسـتبوونی 
ئایینی هەیە. بێگومان هەمان شێوە پەیوەندی لە نێوان مرۆڤ و ئەو خودایانەی 
بـۆ  گواسـتراوەتەوە  دیاریکـردوون،  یـان  دروسـتیکردوون  خـۆی  بەدەسـتی 
نێـوان مـرۆڤ و خـودا لـە ئایینـە ئاسمانیەکانیشـدا. کەواتـە پەیوەنـدی مـرۆڤ بـە 
ئایینـەوە، پەیوەندییەکـی هێجـگار کۆنـەو لەراستیشـدا سروشـتی ئـەو پەیوەندیـە 
کـە پەیوەندییەکـی هەرەمیـە لـە لوتکـەی هەرەمـەوە کـە پێگەی خودایـە بۆ بنکەی 
هەرەمەکـە کـە پەیڕەوکـەران و شـوێنکەوتووانی ئایینـن لـە دەرکەوتنـی یەکـەم 
بەسـەردا  ئەوتـۆی  گۆڕانێکـی  ئیسـلامە  ئایینـی  کـە  ئاییـن  دوایـن  تـا  ئایینـەوە 
نەهاتووە. لە بەرامبەردا ناسیونالیزم دیاردەیەکی کۆمەڵایەتی نوێیەو پەیوەندی 
بە پەرەسەندنی کۆمەڵایەتی و قۆناغێکی مێژوویی دیاریکراوەوە هەیە. هاوکات 
لـە ئایینـدا پەیڕەوکەرانـی ئاییـن خەڵـک یـان هەمـوو یـان زۆرینـەی کۆمەڵـگان. 
هەڵگرانـی بیـری نەتەوەیـی یـان بکەرانـی ناسـیونالیزم چینی ناوەنـدی کۆمەڵگان. 
کەواتـە لـە کوێـوە پەیوەنـدی لـە نێوان ئەم دووانەدا دروسـت دەبێت؟ بەڵام پێش 

ئـەوە بـا بپرسـین ناسـیونالیزمی ئایینـی چیـە؟
ئایدیۆلۆجیـای  بـە مانـای  ئایینـی وەکـو دەربڕینێکـی زمانـی،  ناسـیونالیزمی 
نەتەوەیـی ئایینـی دێـت، واتـە بەرهەمـی نەتـەوەو ئایینـە پێکـەوە. ناسـیونالیزمی 
ئایینـی بریتیـە لـە تێکەڵبـوون و بەناویەکداچوونـی شـوناس و ئامانجـە ئایینـی و 
نەتەوەییـەکان)١(. لێـرەدا دەردەکەوێـت کـە پێکـەوە کۆکردنـەوەو تێکەڵاوکردنـی 
دوو رەگەزی سەرکی هەن کە پێکەوە ئایین و نەتەوە تیاندا بەشدارن، ئەوانیش 
شـوناس و ئامانجـن. ئاشـکرایە هـەر یەکـە لـە ئاییـن و نەتـەوە شوناسـی تایبەتـی 
و ئامانجـی تایبەتـی خۆیانیـان هەیـە. بـەڵام تێکەڵاوبـوون و بەناویەکداچوونـی 
ئـەو شـوناس و ئامانجانـە پێکـەوە، نسـیونالیزمی ئایینـی پێکدەهێنن. لەم رووەوە 
ناسیونالیزمی ئایینی بەشێوەیەک وەکو لایەنێکی دیارو لەبەرچاوی ناسیونالیزم 
دەردەکەوێـت و دەبینرێـت. لـە راسـتیدا ناسـیونالیزم کـە وەکـو دیاردەیەکـی یـان 
بنەمـا مادییەکانـی ژیـان  ئایدیۆلۆجیایەکـی عیلمانـی و بەرهەمـی پەرەسـەندنی 
دەرکەوتـووە، لێـرەدا لـە رووی تێکەڵاوبوونـی لەگـەڵ ئاییندا، خاسـێتە ئایینیەکان 
تیایدا ئەگەر بەتەواویش جێگای خاسێتە عیلمانیەکان نەگرنەوە، ئەوا رووبەرێکی 

فـراوان لـە بوونـی ئـەو لایەنەی ناسـیونالیزمدا داگیردەکـەن، بەجۆرێک لە رووی 
زاڵبوونـی ئـەو خاسـێتانەوە زەمینـەی پێناسـەکردنی ئـەو لایەنـەی ناسـیونالیزم 
بـە ناسـیونالیزمی ئایینـی فەراهـەم ببێـت. سـەرباری هاوبەشـی ئاییـن و نەتـەوە 
لـە بەشـێک لـە خاسـێتەکانیاندا، بێگومـان بـەو ئەنـدازەش خاسـێتی دژ بـە یەکترو 
لەگـەڵ یەکتـر ناکۆکیـان هەیـە. بـەڵام لەگـەڵ رەچاوکردنـی ئـەم دوو لایەنـەی 
نەتـەوەو ئایینـدا، شوناسـی ئایینـی و شوناسـی نەتەوەیـی پێکـەوە هـەن و بـوون 
و ئامادەبوونیـان هەیـە و یـەک ئەویتـر بەهێـزو چەسـپاو دەکات. لەبەرئـەوەی 
ئایین بابەتێکی رۆحیەو پانتایی کۆنەسـتی کۆمەڵایەتی داگیردەکات و بەردەوام 
بـۆ هـەر جوڵـەو وروژاندنێـک، سـەرباری  پاڵنـەرو بزوێنەرێکـی کاراو چالاکـە 
بوونی کۆمەڵگا بە هێزێکی پتەو بۆ پشتگیری کردنی ئایین لە هەموو ئاستێکداو 
پاراسـتنی، بەهەمـان شـێوە ناسـیونالیزمی ئایینـی وەکـو ئایدیۆلۆجیـای نەتـەوەو 
ئاییـن پێکـەوە دەبێتـە هێزێکـی پتـەو بـۆ کۆکردنەوەو پشـتگیریکردنی هەڵوێسـتی 

میللـی کـە مەبەسـت لەمـەش هەڵوێسـتی جەماوەریـی یـان هەڵوێسـتی خەڵکـە.
هـەر لێـرەوە ناسـیونالیزمی ئایینـی دەبێتـە پاڵپشـت بۆ رێکخـراو و بزووتنەوە 
زەمینـەی  فراوانـدا  رووبـەری  لـە  و  دەکات  بەهێزیـان  و  پتـەو  و  ئایینیـەکان 
بڵاوبوونەوەیـان بـۆ دەڕەخسـێنێت و بواریـان بـۆ خـۆش دەکات کـە بـەرەو کۆی 
جومگەکانـی ژیانـی کۆمەڵـگا بجوڵێـن و بچنە ناوەوەو رەنگە بەهەڵەدا نەچووبین 
ئەگەر بڵێین لێرەوە ئەو خاسـێتە سـەرەکیەی ئایین کە پەیوەندی تاکی بڕوادارە 
بـە خـودای خۆیـەوە دەبێتـە خاسـێتێکی لاوازو پەیوەنـدی رووبەرێکـی فراوانـی 
لەبـری  ئایینـی  ئایدیۆلۆجیـای  شـوێنکەوتنی  دەبێتـە  ئاییـن  شـوێنکەوتووانی 
پەیامـی ئایینـی و زۆرێـک لـە تووندوتیژییەکانـی ئاییـن کـە تووندتـرن لـە توونـدو 

تیژییەکانـی ناسـیونالیزمی ئیتنیکـی لێـرەوە بەرهـەم دێـن.  
کاتـێ باسـی ناسـیونالیزمی ئایینـی دەکەیـن، پێویسـتە ئامـاژە بـۆ ئـەوە بکەیـن 
کە مەبەسـت لە ناسـیونالیزمی ئایینی، پەیوەندی ناسـیونالیزمە بە بیروباوەڕێکی 
ئاراسـتەی  دوو  یـان  ئاسـت  دوو  پەیوەندییـەش  ئـەم  دیاریکـراوەوە.  ئایینـی 
هەیـە، یەکەمیـان بەسیاسـەتکردنی ئاییـن و دووەمیـش کاریگـەری ئاییـن لەسـەر 
سیاسەت. بێگومان نابێت ئەوەش لەیاد بکرێت کە کاتێک باسی چەمکی ئایین و 
سیاسـەت دەکرێت، مانای وایە باسـکردنی کۆمەڵگا دێتە ئاراوە، چونکە نە ئایین 
و نـە سیاسـەت هیچیـان لـەدەرەوەی ژیانـی کۆمەڵایەتـی و لـە دەرەوەی ژیانـی 

تاکەکەس و کۆمەڵ یان گروپە کۆمەڵایەتیەکان نەک هیچ رۆڵ و کاریگەرییەکیان 
نابێـت، بەڵکـو بوونیشـیان بـێ مانـاو  بـێ شـوناس دەبێـت چونکە ئـەوە کۆمەڵگاو 
مرۆڤەکانن مانا بە هەموو شـتەکان دەبەخشـن. کاتێک باسـی بە سیاسـەتکردنی 
ئاییـن دەکرێـت، دەبێـت لـە دوو رووەوە سـەیری کاریگـەری و جێکەوتـی ئـەم 
پرۆسێسـە بکرێـت. یەکەمیـان کاریگـەری لایەنـی رۆحـی ئاییـن لەسـەر کۆمـەڵ 
کـە یەکبوونێکـی رۆحـی لـە نێـو کـۆی پەیڕەوکەرانـی ئایینەکـەدا دروسـت دەکات 
ئـەوە  ئەمـەش  یەکتـرن.  ئایینـی  بـراو خوشـکی  هەمـووان  دەدات  واینیشـان  و 
دەگەیەنێـت کـە وەهـا سـەیری ئایینـی هاوبـەش دەکرێـت کـە بەشـداری دەکات 
لـە دروسـتکردن و بەهێزکردنـی گیانـی یەکێتـی نیشـتیمانیدا لـە نێـو هاووڵاتیانـی 
یـەک کۆمەڵـگا، یـان لـە سـایەی یـەک دەوڵەتـدا. لێرەشـەوە ئاشـکرایە ئـەو رایەڵـە 
دەپەڕێتـەوە.  ئیتنیکیەکانـدا  سـنووە  بەسـەر  دەکات  دروسـتی  ئاییـن  رۆحیـەی 
هـەروەک ئاسـتی دووەم ئەوەیـە کـە لە رووی سیاسـیەوە، ناسـیونالیزمی ئایینی 
کاردەکات بۆ لایەنگری و بنیادنان و پتەوکردنی شوناسی نەتەوەیی یان لەوەش 
فراوانتـر شوناسـی نیشـتیمانی لـە ئاسـتی یەکەمـداو لایەنگـری شوناسـی ئیتنیکی 
بـە رەگەزەکانـی ئـەو شوناسـەوە وەکـو زمـان و کەلتـور لـە ئاسـتی دووەمـدا. 
ئەگـەر لـە ئاسـتێکی قوڵتـردا سـەیری کاریگـەری ئایین لەسـەر سیاسـەت بکرێت، 
سـەرباری ئـەوەی کاریگەرییەکـە وەکـو کاریگـەری ئایدیۆلۆجـی دەردەکەوێـت، 
بـەڵام لـە راسـتیدا گەوهـەری ئـەو کاریگەرییـە لـە ئاسـتی بیـرو بـاوەڕو فیکردایە، 
واتـە کاریگـەری فیکرییـە. لێـرەوە ئاییـن بەتەواوەتـی تێکـەڵاوی ژیانـی سیاسـی 
و بەڕێوەبـردن دەبێـت و نـەک هـەر شـۆڕدەبێتەوە بـۆ کـۆی پانتایـی ژیـان و 
هەوڵیـش دەدات بـگات بـە سـەرجەم جومگەکانـی دەسـەڵات و ئەگەر نەشـتوانێت 
بەتەواوی داگیریان بکات، هەوڵدەدات بە ئاراسـتەی بەرنامەو سـتراتیژی ئایینی 
رێکبخرێـن و هـەر جوڵـەو ئاراسـتەیەک بـە پێجەوانـەی گوتـاری ئایینیـەوە بێـت، 

سـنووردار بـکات بـە مەبەسـتی تـەواو رکێـف کردنیـان.
 ئاشـکرایە لە دوای سـەرهەڵدانی چەمکی جیاکردنەوەی ئایین لە دەوڵەت لە 
رۆژئـاواو لاوازبوونـی رۆڵ و کاریگەریـی کەنیسـە لەسـەر سیاسـەتی دەوڵـەت 
سیاسـەت  بـە  ئاییـن  تێکەڵاوبوونـی  کەمتـر  ئەندازەیـەک  تـا  و  بەڕێوەبـردن  و 
لـە قۆناغـی پەرەسـەندنی ناسـیونالیزمی عیلمانیـدا، خـودی ئـەم ناسـیونالیزمی 
عیلمانیـەی رۆژئـاوا تـا ئەندازەیەک سروشـتی ئایین وەردەگرێت، بە تایبەتی لەو 

رووەوە کە سـیماو وێنەیەکی رۆمانسـی دەپۆشـێت و شـێوەیەک لە دەمارگیری 
وەردەگرێـت، کـە هاوشـێوەی دەمارگیـری ئایینیـە. ئەمـە بێجگـە لـەوەی کـە ئـەو 
شـێوازەی بـرەودان بـە نەتـەوەو گەشـانەوەی بنەماکانـی نەتەوە کە بەشـێک بوو 
لـە بەرنامـەی شۆڕشـی فەرەنسـی، سروشـتی شـێلگیرانەو خاسـێتی هەڵچوونـی 
لێـرەوە دەتوانرێـت بگوترێـت شۆڕشـی فەرەنسـی ١789  ئایینـی هەبـوو. هـەر 
سـیماو روخسـارو دیمەنـی شۆڕشـی ئایینـی هەبـوو. تەنانـەت بۆچوونـی لـەو 
جۆرەش هەیە کە باسی ئەوە دەکات شۆڕشی ئەمەریکی ١776روویەکی ئایینی 
هەبـوو، لـەو روانگەیـەوە زۆرێـک لـە سـەرکردەکانی کەوتبوونـە ژێرکاریگـەری 
مەزهەبێکـی دیاریکـراوەوە کـە پێـی دەوترێـت دایـزم� Deism و لـە سـەرەتای 
سروشـتی  یاسـای  و  زانسـت  بـە  بـڕوای  و  دەرکـەوت  هەژدەیەمـدا  سـەدەی 
هەبـوو. هەروەهـا پێداگـری لەسـەر فراوانکردنـی رووبـەری بە ئایینکـردن دەکرد 
ئـەو  دەربکەوێـت.  مەعریفـە  و  زانیـن  پرتـەوی  و  لەوێـوە رۆشـنایی  بۆئـەوەی 
دەرکەوتنـەش ببێتـە سـەرەتایەک بـۆ ژیانـی کۆمەڵـگا لـە دوای شـۆڕش و لـە 
سـایەی ئـەوەدا کـە شـۆڕش بەرهەمـی دەهێنێـت. لەسـەروبەندی شۆڕشـەوە... 
ئەویـش  تایبەتـەکان،  ئایینیـە  بـە خاسـێتە  دا  بـرەوی  ئەمەریکـی  ناسـیونالیزمی 
لـە رێـگای پێکـەوە گرێدانـی چەمکـی ناسـیونالیزمی عیلمانـی و هێماکانـی ئایینـی 
مەسـیحیەوە کـە پێـی دەوتـرا ئایینـی مەدەنـی)2(. ئـەم نموونانـە سـەرنجمان بـۆ 
ناسـیونالیزم و  نێـوان  لـە  پەیوەنـدی ریشـەیی  پێدەچێـت  کـە  ئـەوە رادەکێشـن 
ئاییندا هەبێت. کەواتە با بپرسـین ئایا ئەم دوو چەمکە لە بنەڕەتدا دژی یەکترن 
یـان پێکـەوە کۆکـن و هاوبەشـیی هەیـە لـە نێوانیانـدا، یـان هەریەکەیـان بەرنامەو 
تێڕوانینـی خۆیـی هەیـەو دەشـێت لـە هەنـدێ پێگـەدا بەریەککەوتنیـان هەبێـت؟ بۆ 
وەڵامدانـەوەی ئـەم پرسـیارانە پێویسـتمان بەوەیـە بـەدوای سـەرچاوەو رەگەزو 
توخم و کەرەسـتەکانی هەریەکەیاندا بگەڕێین و لەسـەر ئەو بنەمایەش سـەیری 

بەرنامـەو سـتراتیژو ئامانجـی هەریەکەیـان بکەیـن. 
کاتـێ باسـی ئاییـن و ناسـیونالیزم دەکەیـن، پێویسـتە ئامـاژە بـۆ رەگەزێکـی 
هاوبەشـی نێـوان ئـەم دوو چەمکـە بکەیـن، کـە رۆڵـی گرنـگ دەبینێـت لـەوەدا کـە 
ئاییـن و ناسـیونالیزم لەگەوهـەردا وەکـو یـەک دەربکـەون، یـان دروسـتتر بڵێیـن 
لـەوەدا کـە دەریبخـەن ئـەم دووانـە هەمـان سروشـتیان هەیـە. هەڵبەتـە ئەوەیـش 
لەسـەر بنەمـای بوونـی رەگەزیکـی هاوبەشـە لـە نیوانیانـدا کـە ئەویش«بیـری 

پیـرۆزە«. ئاشـکرایە سـەرباری ئـەم رەگـەزە گرنگـە هاوبەشـە لـە نێـوان ئاییـن و 
ناسـیونالیزمدا.. پەیوەنـدی نێـوان ئاییـن و ناسـیونالیزم پەیوەندییەکـی ناجێگیـرو 
پەشێوو ئاڵۆزە لەسەر ئاستی تیۆریی و هیچیان بەوە رازی نابن پەیوەستبوون 
پێیانـەوە یـان پەیڕەوکردنیـان دابـەش ببێـت، چونکە هەردووکیان لەسـەر بنەمای 
بیـری پیـرۆز یـان بیـری پیرۆزکـراو بنیـاد دەنرێـن. ئەگـەر ئـەو بیـرە لـە ئایینـدا 
چەند تووندو تیژو یەک ئاراستەو داخراو دەربکەوێت و ئەوەش ببێتە هۆکاری 
ئـەوەی کـە ئاییـن یـەک ئاراسـتەی بـۆ بینیـن هەبێـت و ئەویـش لـەو پیرۆزییـەوە 
هاتبێـت. ئـەوا هاوشـێوە ناسـیونالیزمیش پشـت بـە پیـرۆزی دەبەسـتێت، پیرۆزی 
رەچەڵـەک و زمـان و کەلتـور و خـاک لـە روانگـەی ناسـیونالیزمەوە هاوشـێوەی 
پیـرۆزی خـوداو بـاوەڕو هێمـا ئایینیەکانـە.. هەمـوو پیرۆزییـەک ئەگـەر نەشـگاتە 
ئاسـتی بەخواوەنـد کـردن، ئـەوە دروسـتکردنی شـتێکە کە شـایانی دەسـتبۆبردن 
و  بـڕواداران  روانگـەی  لـە  ناسـیونالیزم  چەمکـی  و  ئاییـن  چەمکـی  واتـە  نیـە. 
شـوێنکەوتوانی ئـەم دوو رێبـازە خۆیانـەوە پیـرۆزەو لـە ئاسـتی دەسـت بۆبـردن 

و دەسـت لێدانـدا نیـن.
ئێمـە پێشـتر باسـی ئەوەمـان کـرد کـە چـۆن مـرۆڤ لـە ئەنجامـی تـرس لـە 
خـۆی  بـۆ  خـودای  خـۆی،  چارەنووسـی  لـە  تـرس  و  رووداوەکانـی سروشـت 
دامەزراوەکانـی  دروسـتبوونی  لەگـەڵ  سـەرەتادا،  قۆناغـی  لـە  دروسـتکردووە. 
خێـڵ و عەشـیرەتدا کـە رەگـەزی سـەرەکی دروسـتبوونیان خوێـن و دەمـارە، 
لـەو  کۆمەڵایەتـی  یەکەیەکـی  هـەر  سـەروبەندەدا  لـەو  نـاوەوەو  دێتـە  ئایینیـش 
سـەیری  ئەگـەر  لێـرەوە  هەبـووە.  خۆیـی  تایبەتـی  خـودای  سـەرەتاییانە  یەکـە 
کۆمەڵگـە یـان گروپێکـی نەتەوەیـی بکەیـن، ئـەوا دەبینین لە چەندیـن دامەزراوەی 
بچوکتـری خێـڵ و عەشـیرەت پێکهاتـووەو زۆرینـەی ئـەم دامـەزراوە بچوکانەش 
چەندیـن  لـە  کـە  بابلـی  ئیمپراتۆرێتـی  نموونـە  بـۆ  هەبـووە.  خۆیانیـان  خـودای 
دەوڵەتۆچکـەی شـار پێکهاتـووە، هـەر دەوڵەتۆچکەیـەک خـودای تایبەتـی خۆیـی 
مێژوویەکـی  لـە  هەبـووەو  خودایـی  فـرە  دیسـان  کۆنـدا  میسـری  لـە  هەبـووە. 
دواتریشـدا، لـە نیمچـە دوورگـەی عەرەبـی، هەتـا هاتنـی ئایینـی ئیسـلام وەکـو 
پەیامێکـی ئاسـمانی یەکتاپەرسـتی، هـەر خێـڵ و عەشـیرەتێک خواوەنـدی خۆیـی 
هەبـووە. لات و مەنـات و عـوزراو هوبـەل هەریەکەیـان خواوەنـدی خێـڵ یـان 
عەشـیرەتێک بـووە لـە نیمچـەی دورگـەی عەرەبیـدا. لێـرەوە دەردەکەوێـت کـە 

ئـەم یەکـە کۆمەڵایەتیـە بچووکانـە، هەریەکەیـان ئاییـن و خـودای خۆیـی هەبووە. 
سـەرئەنجام کۆمەڵگاکانیـان کـە خاسـێتی گروپـی نەتەوەییان هەبـووە بە چەمکی 
کلاسـیک، چەندیـن ئایینـی تێـدا پەیڕەوکـراوەو بـەوەش جۆرێـک لـە فـرە ئایینـی 
هەبـووە  بوونـی  پێکهاتانـەدا  ئـەم  بوونـی  لـە  ئاییـن  لێرەشـەوە  هـەر  هەبـووە. 
کـە دەشـێ بگوترێـت ئـەم گروپـە نەتەواییانـە لەخۆیانـدا ئایینیـان هەبـووە، یـان 
بەشـێوەیەکی تر ئایین لەسـەرەتاوە سروشـتێکی نەتەوەیی وەرگرتووە. ئەمە لە 
کاتێکـدا ئەگـەر بگوازینـەوە بـۆ قۆناغی ناسـیونالیزم ئەوا نەتـەوە یان نەتەوایەتی 

لەناوخۆیـدا ئایینـی هەڵگرتـووە.
بڵاوبوونـەوەی  هەتـا  بەردەوامبـوو  ئایینـی  فـرە  ئـەم شـێوازەی  بەهەرحـاڵ 
شـێوەی ئایینـی یەکتاپەرسـتی. ئاشـکرایە لەگـەڵ دەرکەوتنـی یەکتاپەرسـتیدا لـە 
لایـەک فـرە ئایینـی کۆتایـی هاتـووەو ئاییـن بووەتـە ئایینـی کۆمـەڵ یـان گشـت 
و هـەر لێرەشـەوە ئاییـن بـە جۆریـک لەگـەڵ پەیامـی رۆحیـدا بووەتـە بەشـێکی 
پەیوەسـت بـە ئەرکـی بەڕێوەبردنـەوە، کـە دواتـر وەکو پەیوەسـتبوون بە ئەرکی 
لـە  یەکگرتـن  نزیکبوونـەوەو  یەکتـر  لـە  سـەرئەنجام  دەرکەوتـووە.  دەوڵەتـەوە 
یـان روویـداوە.  ئایینـی و شوناسـی سیاسـیدا دەرکەوتـووە،  نێـوان شوناسـی 
بـەڵام ئاشـکرایە لەبـەر بەهێـزی بنەماکانـی ئاییـن و لاوازی بنەماکانـی گروپـە 
نەتەوەییـەکان لـە درێـژەی مێـژوودا بەگشـتی و لـە چاخـی ناوەنـددا بەتایبەتـی و 
هەتا دەگەینە قۆناغی رۆشـنگەری و سـەدەی هەژدەو دەرکەوتنی ناسـیونالیزم، 
ئایین هەژموونێکی بەربڵاو و گشـتگرو هەمەلایەنەی هەبووە بەسـەر کۆمەڵگاو 
ژیانـی کۆمەڵایەتـی و سیاسـی و بەڕێوەبردنـدا. هـەر لەسـەر ئـەم بنەمایەیـە کـە 
دەوڵـەت و ئیمپراتۆرێتەکانـی پێـش شۆڕشـی پیشەسـازی و پێـش دەرکەوتنـی 
ناسیونالیزم و درستبوونی دەوڵەتی نەتەوەیی، ئیمپراتۆرێت و دەوڵەتی ئایینی و 
فیودیالی بوون. سـەرباری جیاوازی ئیتنیکیش، دەوڵەتە ئیمپراتۆرێتە ئایینیەکان 
وەکـو دەوڵەتـی فـرە ئیتنیـک دەرکەوتـوون و بنەمـای سـەرەکی فەرمانڕەوایـی 
و بەڕێوەبـردن ئاییـن بـووە. ئایینـی یەهـودی و مەسـیحی و ئیسـلامی لەگـەڵ 
هاتنیانـدا هەتـا روخاندنـی ئیمپرتۆرێتـە ئایینیـەکان بنەمـاو پەیـڕەو و بەرنامـەی 
بەڕێوەبـردن بـوون. دەسـەڵاتی رەهـای ئیمپراتۆرێتـە ئایینیـە فیودیالیـەکان کـە 
لەسـەر پایـەی پیـرۆزی و داخرانـی ئایینـی و لەسـەر پەیوەنـدی خوێـن و دەمـار، 
واتـە خێڵایەتـی و لەسـەر بنەمـای ئابـوری فیودیالـی دامـەزراون، دەسـەڵاتێکی 

فـراوان و رەهایـان هەبـووە. ئـەو دەسـەڵاتە رەهایـە بووەتـە هـۆی داپۆشـین و 
شـاردنەوەی جیاوازیـە ئیتنیکـی و کەلتـوری و کۆمەڵایەتیەکانـی نێـوان گـەلان و 
ناوچـە یـان هەرێمەکانـی ژێـر سـایەی قەڵەمـڕەوی هـەر ئیمپراتۆرێتێـک. ئـەوەش 
بووەتە هۆی دواکەوتن و دواخستنی ئارەزووی سروشتی پێکهاتە جیاوازەکان 
بۆ خۆناسـین و هەوڵی خۆجیاکردنەوە لە ئەوانی ترو گوزارشـت لەخۆکردنیان 
وەکـو پێکهاتـە یـان بوونـی جیاواز. دیارە شـێوازی ئەم باڵادەسـتیەی هەژموونی 
قۆناغەکانـی  لـە  کـە  ئایینـی،  گوتـاری  لـە  بەشـێکە  ئیمپراتۆرێتـەکان  دەسـەڵاتی 
دواتردا بووەتە گوتاری ناسـیونالیزمی ئایینی، کە ئاشـکرایە گەوهەری گوتاری 
گوتارێکـی  ئایینـەوە  فراوانـی  روبەرێکـی  روانگـەی  لـە  ئایینـی  ناسـیونالیزمی 
سـنووری  بـە  داننانێـت  نیـەو  تیـادا  تایبەتمەنـدی  نێونەتەوەییـەو  یـان  گشـتی 
نێـوان ئیتنیکەکانـدا. ئەمـەش هەتـا سـەردەمی کۆڵۆنیالیـزم بـەردەوام دەبێـت، تـا 
ئەوکاتـەی ئاییـن و ئیتنیـک تێکـەڵاوی یەکتردەبـن و بەناویەکـدا دەچـن لـە هـەوڵ 
پیشەسـازی  روودانـی شۆڕشـی  لەگـەڵ  نیشـتیمانی.  رزگاری  بـۆ  و کۆششـدا 
و  ئیتنیکیـەکان  فـرە  ئایینیـە  ئیمپراتۆرێتـە  چوونـی  هەڵوەشـاندنەوە  بـەرەو  و 
دەرکەوتنـی ناسـیونالیزمدا.. پەرەسـەندنی نـوێ رێکخسـتنی ئیمپراتۆرێتـی ئایینی 
ئـارەزووە  کـردەوەو  فرەێتـی  بـۆ  دەرگای  ئـەوەش  هەڵوەشـاندەوە.  گشـتگری 
نەتەوەییەکانـی رێکخسـت کـە گـۆڕان بـۆ ئـارەزووی دەوڵەتـی نەتەوەیـی نـوێ)3(. 
ئیستا ئاشکرایە هەتا دەرکەوتنی ناسیونالیزم گەوهەری دەسەڵات و هەژموونی 
ئیمپراتۆرێتەکان لە ئایینەوە سەرچاوەی گرتووەو هەر لەبەرئەوەش دەسەڵاتی 

دەوڵەتـە ئیمپراتۆرێتـەکان وەکـو دەسـەڵاتی فیودیالـی ئایینـی ناسـراون.

نەتەوە لەبەرامبەر ئاییندا:
وەکـو پێشـتر گوتمـان ئاییـن مێژوویەکـی زۆر کۆنـی هەیـە لەچـاو نەتـەوەدا، 
تەنانـەت دەرکەوتنـی نەتـەوە لـە روانگـەی دیـدی کلاسـیکەوە، دیسـان دەکەوێتـە 
دوای دەرکەوتنـی ئایینـەوە. بـەڵام ئـەوەی ئەم لێکۆڵینەوە مەبەسـتیەتی بنیادنانی 
دەوڵەتـی  دروسـتبوونی  و  ناسـیونالیزم  دەرکەوتنـی  ئەنجامـی  لـە  نەتەوەیـە 
نەتـەوەدا. ئاشـکرایە لـە دیـدی کلاسـیکەوە بـۆ نەتـەوە ئاییـن لـە پـاڵ رەچەڵـەک 
و زمـان و کەلتـورو خـاک و داب و نەریـت و مێـژوودا بـە یەکێـک لـە رەگـەزە 
دوای  واتـە  نوێشـدا،  مێـژووی  لـە  دادەنرێـت.  نەتـەوە  پێکهێنانـی  سـەرکیەکانی 

دەرکەوتنـی ناسـیونالیزم، سـەرباری هەڵوەشـاندنەوەی هەژموونـی ئاییـن وەکـو 
ئـەوەی لـە سـایەی ئیمپراتۆرێتـە ئایینیەکانـدا هەیبـوو، سـەرباری پەرەسـەندنی 
تایبەتکردنـی  لـە دەوڵـەت و  ئاییـن  تێـزی عیلمانیـەت و هەوڵـی جیاکردنـەوەی 
ئاییـن وەکـو پەیوەنـدی نێـوان تاکەکەسـی بـڕوادارو خـودای خـۆی، بەڵام هێشـتا 
رووبەرێـک بـۆ ئاییـن و بایەخـی ئاییـن لـە روانینـی نوێـی نەتەوەییـەوە هەیە. لەم 
رووەوە دەتوانرێـت بگوترێـت بیـری نەتەوەیـی نـوێ یـان چەمکـی ناسـیونالیزم 
نکوڵـی بایەخـی ئاییـن نـاکات وەکـو یەکێـک لـە پێکهێنـەرە سـەرەکیەکانی نەتـەوە 
شانبەشـانی زمـان و کەلتـوری گشـتی و جوگرافیـای کۆمەڵایەتـی. لێـرەدا ئاییـن 

بەشـێکە لـە بنیـادی پێکهێنـەری نەتەوەیـی)٤(.
و  رۆڵ  نکوڵـی  نـوێ  نەتەوەیـی  بیـری  کـە  دەردەکەوێـت  سـۆنگەیەوە  لـەم 
بایەخـی ئاییـن نـاکات، بـەڵام بـە پێچەوانـەوە بیـری ئایینـی نکوڵـی هـەر رۆڵ و 
بایەخێکـی کاریگـەری ناسـیونالیزم دەکات لـە بنیادنانـی ئایینـدا. هۆکاری ئەمەش 
رەهایـەو  بنیادێکـی  گشـتی  بـە  کـە  ئاییـن  بنیـادی  سروشـتی  بـۆ  دەگەڕێتـەوە 
سـەرچاوەی ئاییـن پەیوەنـدی نیـە بـە کۆمەڵـگاوەو دەگەڕێتـەوە بـۆ پەیامێکـی 
هاتـوو لـە دەرەوەی کۆمـەڵ و کۆمەڵایەتیبـوون و سروشـتێکی گەردوونـی یـان 
جیهانـی هەیـەو مـەودای فراوانـەو سـنوورەکان ناناسـێت، چ سـنووری ئیتنیکـی 
و چ سـنووری کەلتـوری یـان جوگرافـی بێـت. ئاییـن دەکەویتـە سـەروی هەمـوو 
تایبەتمەندیەکانەوە، واتە لەسەروی نەتەوەو جوگرافیاوەیە. ئەمەش دەریدەخات 
لە کاتێکدا ئایین چەمکێکی رەهای سـنوور نەناسـە، نەتەوایەتی یان ناسـیونالیزم 
چەمکێکی تایبەت و سـنووردیاریکراوە. راسـتە ئایین پەیوەندی راسـتەوخۆی بە 
کۆمەڵایەتیبوونـەوە نیـە، بـەڵام شـتێکی دابـڕاو نیـە لـە ژیـان و لـە کۆمـەڵ، بەڵکـو 
لـە دەرەوەی کۆمـەڵ نـە بوونـی هەیـەو نـە هیـچ مانایـەک دەبەخشـێت. هـەروەک 
ناکرێت پێشـبینی بوونی کۆمەڵگایەک بکرێت بە بێ ئایین. هاوکات ناسـیونالیزم 
دروسـتکەری  یـان  نەتەوەیـە  بەرهەمـی  کۆمەڵایەتـی  ئایدیۆلۆجیایەکـی  وەکـو 
نەتەوەیـە. لـەم رووەوە هەریەکـە لـە ئاییـن و ناسـیونالیزم بەشـێوەی جیـاوازو 
بـە ئاسـتی جیـاواز پەیوەسـتن بـە کۆمەڵـگاوە. لـە کاتێکـدا نەتـەوەو ناسـیونالیزم 
بەرهەمی پەرەسەندنی کۆمەڵایەتی و شۆڕشی پیشەسازی و دەرکەوتنی چینی 
ناوەنـدن، واتـە ناسـیونالیزم لـە زیاتـر لـە روویەکـەوە پەیوەسـتە بـە کۆمەڵـگاوە، 
ئایینیـش ئەگەرچـی لـە دەرەوەی کۆمەڵـگاو لـە سـەرچاوەیەکی نادیـارەوە وەکـو 

پەیامێک هاتبێت و بەسەر هەموو سنوورە جیاکەرەوەکانی کۆمەڵ و کۆمەڵگادا 
بپەڕێتـەوە، بـەڵام تەنیـا لـە بوونـی بـە ئایینـی کۆمەڵـگادا مانـاو پێناسـەی هەیـە. 
واتـە ئـەوەی مانـاو پیـرۆزی بـۆ ئاییـن دەسـتەبەر دەکات دیسـان مرۆڤـە، کـە 
دەشـێ ئاییـن روانگـەی کۆمەڵناسـیەوە وەکـو بـاوەڕی دەسـتەجەمی یـان ئایینـی 
ئایینێـک سـەرباری  ئـەوە دەگەیەنیـت هەمـوو  ناوببرێـت. ئەمـەش  کۆمەڵـگاکان 
سـەرچاوەی هاتنـی، پەیوەسـتە بـە ژینگەیەکـەوە.. بنیـادی ئایینـی، وەکـو واقیعـی 
تیمەیـەک-  بەڵکـو  پێکنایـەت،  لـە رەهـا  بەتەنیـا  بـۆ دەکات،  ئامـاژەی  مێژوویـی 
بۆ-ئایدیۆلۆجیـای  ئاییـن  کـە لایەنـی کۆمەڵایەتـی گۆڕینـی  بیرۆکەیـەک- هەیـە 
ئایین- تەدەیون دروستی دەکات و ئەو لایەنە خاسیتەکان بە ئایین دەبەخشێت. 

ئاییـن دەرهاوێشـتەی راسـتەوخۆی ئـەو ژینگەیـە کـە تیایـدا پێکدێـت)5(.
کـە  دەبینیـن  ئـەوا  بکەیـن  جولەکـە  ئایینـی  دەرکەوتنـی  سـەیری  ئەگـەر 
دەرکەوتنـی پەیوەندییەکـی دیـاری هەیـە بـە ژینگـەوە. بۆچوونـی لەوجـۆرە هەیـە 
کـە ئایینـی یەهـودی یـان جولەکـە لەنـاو بیـری نەتەوەییـدا پێکهاتـووە، واتـە گـەل 
یـان خەڵـک پێویسـتیان بـە هاتنـی ئـەو ئایینـە هەبـووە. ئـەم ئایینـە بەشـێکە لـە 
بەڵینـی خـودا بـە زەوی بـۆ ئاوەدانکردنـەوەی، کـە بـە زیادبوونـی نـەوە دەسـتی 
پێکـرد. هـەر لەسـەرەتاوە ئـەم ئایینـە خزمەتـی ئامانجێکـی سـەرەکی کـردووە کە 
ئـەو ئامانجـەش گەلـەو ئـەو ئایینـەش لـە لایـەن خـودای گەلـەوە رەوانەکـراوە بـۆ 
گەلەکـەی. بێگومـان یەهـودا خـودای گەلی عیبری بـوو، عیبری گەلی هەڵبژاردەی 
خودایـە. لێـرەوە گـەل و ئاییـن هەمـان شـتن. ئێسـتا ئەو پرسـیارە سـەرهەڵدەدات 
ئایـا هاتنـی ئایینـی یەهـودی پەیوەنـدی بـە خـودی گەلی عیبری و بـەو ژینگەیەوە 
هەیـە کـە ئـەو گەلـەی تێـدا ژیـاوە یـان نا؟ بۆچـی گەلی عیبری گەلـی هەڵبژاردەی 
خودایـە؟ بێگومـان ئـەوە پەیوەنـدی هەیـە هـەم بـە گەلـی عیبریـەوە، هـەم بـەو 
ژینگەیـەوە کـە ئـەو گەلـەی تیـادا ژیـاوە. لەگێڕانەوەی ئەم بیرۆکەیەدا دوو وشـە 
یـان دوو نـاو لەبەرامبـەر یەکتـردا ئامـادە دەبـن، کـە ئەوانیش ئاییـن و گەلن. واتە 
پەیـام و مـرۆڤ. کاتێـک نـاوی مـرۆڤ دێتـە پێشـەوە بـە تایبەتی لەژێرناونیشـانی 
گەلـدا، خەیاڵمـان بـۆ ئـەوە دەچێـت کـە گـەل دەلالەتێکـی کۆمەڵایەتـی هەیـە و لـە 

روانینـی نەریتیـەوە دەشـێت وەکـو هاوتـای نەتـەوە سـەیر بکرێـت. 
ئاشـکرایە ئایینی مەسـیحی لە هاتنەخوارەوەیدا وەکو ئایینی یەهودی تایبەت 
نەبـووە بـە تاکـە گەلێـک، بەڵکـو بـۆ هەمووان هاتووەو ئایینـی گەلانی جۆراوجۆر 

بـووەو کەنیسـەش دەسـەڵاتێکی هاوتەریـب بـووە بـۆ دەسـەڵاتی بەڕێوەبـردن 
کـە دەشـێ دامـەزراوەی بەڕێوەبـردن وەکـو دەوڵـەت ناسـرابێت یـان بـە دەوڵەت 
یـان کەنیسـە هەژموونـی بەسـەر دامـەزراوەی  ئاییـن  ناوبرانێـت. زۆرجاریـش 
لـە  نیشـانداوەو  بەڕێوەبـردن  بنەمـای  وەکـو  خـۆی  هەبـووەو  بەڕێوەبردنـدا 
راستیشـدا نـەک تەنیـا وەکو ئایینی کۆمەڵـگاو دەوڵەتەکانیش کاریکردووە، بەڵکو 
وەکـو ئایدیۆلۆجیـای دەوڵەتیـش دەرکەوتـووە. واتـە بـە ئاشـکرا تێکەڵاوبـوون و 
بەناویەکداچوون لە نێوان ئایینی مەسیحی یان باشتربڵێین کەنیسەو دەوڵەتداری 
یان بەڕێوەبردندا هەبووە. لێرەوە ململانێ و ناکۆکی لە نێوان کەنیسـەو پاشـاو 
ترۆپکـی دەسـەڵاتی بەڕێوەبردنـدا دروسـتبووە. ئـەو ململانێیـە رۆڵـی هەبـووە 
رۆڵـی  دواتریـش  دەوڵەتـداو  و  ئاییـن  نێـوان  سـنووری  نەخشـەڕێژکردنی  لـە 
هەبـووە لـە دیاریکردنـی سـنووری نێـوان ئاییـن و نەتەوەکانـداو لـە دیاریکردنـی 
تایبەتمەنـدی نەتەوەییـدا لـە رووی ئیتنیکیـەوە لـە سـنوورە ناوخۆییەکانـدا، کـە 
لەگـەڵ پەرەسـەندنی کۆمەڵایەتـی و کەلتوریـدا زیاتـر دەرکەوتـوون. بـەڵام ئاییـن 
و دەسـەڵاتی کەنیسـە هەوڵیانـداوە بەسـەر هەمـوو ئـەو سـنوورە ناوخۆییانـەدا 
بپەڕنـەوەو وەکـو دەسـەڵاتێکی گشـتگری هەمەلایـەن بەسـەر هەمووانـدا خۆیـان 
نمایـش بکـەن و دان بـە سـنووری ئیتنیکـی یـان زمانـی و کەلتوریـدا نەنێـن. هـەر 
لێـرەوە گشـتگری گوتـاری ئایینـی مەسـیحی دەردەکەوێـت، کـە  جیـاواز بـووە 
بـۆ  ئایینـی یەهـودی  ئایینـی یەهـودی،  کـە ئەمیـان واتـە  تایبەتـی  لـە گوتـاری 
گەلـی هەڵبـژاردەی خـودا هاتـووەو ئەویشـیان واتـە ئایینـی مەسـیحی بـۆ هەمـوو 
مەلیـک  لەکاتێکـدا  هاتـووە.  تایبەتییـان  شوناسـی  رەچاوکردنـی  بـێ  ئادەمیـزاد 
ئـارەزووی سـەربەخۆبوون و  ئایینـی  بەڕێوەبردنـی دەوڵەتـی  یـان دەسـەڵاتی 
دەرچوونـی لەژێـر هەژموونـی کەنیسـەی هەبـووە، کـە ئـەوەش بـە ئاراسـتەی 
سـایەی  جیاوازەکانـی  ئیتنیکـە  ناوخۆییەکانـی  سـنوورە  جیاکردنـەوەی  زیاتـر 
یـەک دەوڵـەت هەنـگاوی دەنـا، کەنیسـە وای دەبینـی لەبارێکـی وەهـادا ئیتنیکـە 
باڵادەسـتەکان لـە زیاتـر جیابوونـەوەی سـنوورە ناوخۆییەکاندا باڵادەسـت دەبن 
و ئیتنیکـە بچـووک و کەمینـەکان پارێزراونابـن. کەنیسـە ئـارەزووی پاراسـتنی 
ناسیونالیسـتی و  نـە گوتـاری دەوڵەتـی  دواتـر  کـە  ئـەم کەمایەتیانـەی هەبـوو 
رووبـەڕووی  و  نەیانپاراسـتوون  ئایینـی  ناسیونالیسـتی  دەوڵەتـی  نەگوتـاری 
پرۆسێسـەکانی توانـەوە بوونەتـەوە. لەنـاو چوارچێـوەی ئـەم ململانێیانـەدا، لـە 

شـێوەیەکی سـادەدا بزووتنەوەی چاکسـازی ئایینی لە رووبەری بڵاوبوونەوەی 
ئایینـی مەسـیحی و لـە ژێـر سـایەی هەژموونـی کەنیسـەدا دەردەکەوێـت.، ئـەم 
چاکسـازیەش رۆڵ دەبینێـت لـە دەرکەوتنـی مەیـل و ئـارەزو و هەسـتی سـادەی 
نەتەوەیـدا بـە جۆرێـک کـە بـە ئاراسـتەی دەرچوونـی کۆمەڵـگا لـە ژێـر دەسـەڵات 

و هەژموونـی کەنیسـەدا دەجوڵێـت.  
بـە  بـەراورد  هاتـووەو  دواتـردا  قۆناغێکـی  لـە  ئیسـلام  ئایینـی  ئاشـکرایە 
ئاییـن سـەردەمی هاتنـی مێژوویەکـی نزیکتـرە.  ئـەم وەکـو دوا  تـر  ئایینەکانـی 
بـەڵام ئـەوەی ئاشـکرایە کـە ئایینـی ئیسـلام لـە بارودۆخێکدا لـە نیمچە دوورگەی 
عەرەبـی هاتـووە، کـە لـە هەمـوو روویەکـەوە لـە ئەوپـەڕی دواکەوتوویـدا بـووە. 
خاسێتە دیارەکانی نیمچە دورگەی عەرەبی بریتی بوون لە پێکهاتەی خێڵایەتی 
دواکەوتـووی بـت پەرسـت و سـەرقاڵ بـوو بـە ململانـێ و کوشـتن و بڕیـن و 
زیندەبەچاڵکردنـی ئافرەتانـەوە، هەروەهـا جوگرافیاکـەی لـە رووی ئابووریـەوە 
ناوچەیەکـی وشـک و بێبەرهـەم بـووە. ئایینـی ئیسـلام بـۆ ئـەم خەڵکانـەو لـەم 
ژینگـە نالەبـارەداو بـە زمانـی عەرەبـی و بـۆ پێغەمبەرێکـی عەرەبـی هاتووەتـە 
خـوارەوە بـۆ ئـەوەی عەقـڵ و ژیرییـان پێببەخشـێت. کەواتە لە ئاسـتێکی سـادەدا 
سـەرەتای هاتنـی پەیامـی ئیسـلام خاسـێتی ئیتنیکـی هەبووەو پەیوەسـتیش بووە 
بە زەمینەو ژینگەیەکی تایبەتەوە، کە ژینگەو زەمینەی نیمچە دورگەی عەرەبیە 
و بـۆ پێکهاتەیەکـی عەرەبـی هاتـووە، بـەڵام دواتـر خـۆی وانمایـش کـردووە کـە 
بـۆ گـەل و خێڵـە جیـاوازەکان هاتـووە هەتـا یەکتـر بناسـن و پێکـەوە بژیـن. واتـە 
هـەر لـە پەیامـی ئایینـی ئیسـلامدا، ئاراسـتەیەکی ئاشـکرا بـەرەو بەرهەمهێنانـی 
گوتارێکـی گشـگری هەمەلایـەن دەبینرێـت کـە بەسـەر سـنوورە ناوخۆیـی یـان 

ئیتنیکیەکانـدا دەپەڕێتـەوە. 
گوتاری ئایینی، ئایینی ئیسلام ئەگەرچی هەر لەسەرەتاوە وەها دەرکەوتووە 
کە بەرەگەزە نەتەوەییەکانی عەرەب بارگاوی کرابێت، بەڵام لەگەڵ دەستپێکردنی 
پرۆسێسەکانی فەتحدا، واتە هەر لە سەردەمی خەلیفەکانی راشیدینەوە گوتاری 
ئاراسـتەیەکی  هەبـووە،  هاوتەریبـی  ئاراسـتەی  دوو  ئیسـلام  ئایینـی  گشـتگری 
نەتەوەیـی و ئاراسـتەیەکی نێونەتەوەیـی- ئومەمـی- کـە ئاراسـتەی یەکەمیـان 
هەمیشـە لە بەرژەوەندی دەسـەڵاتی دەوڵەتی خەلافەت بووە هەر لە سـەردەمی 
دەسـەڵاتی دەوڵەتانـی خەلافەتـی راشـیدینەوە بـۆ خەلافەتـی ئەمەوی و عەباسـی 

و پاشـانیش ئیمپراتۆرێتـە ئیسـلامیەکانی تـورک و فـارس. دواتریـش لـە قۆناغـی 
لـە سـەردەمی  واتـە  ئیسـلامیەکاندا،  ئیمپراتۆرێتـە  و  دەوڵەتـی خەلافـەت  دوای 
جوگرافیـای  نەخشـەی  داڕشـتنەوەی  سـەرلەنوێ  رۆژئـاواو  کۆڵۆنیالیزمـی 
ئیتنیکیەکانـدا،  نوێیـە  دەوڵەتـە  دروسـتکردنی  و  ئیسـلامی  جیهانـی  سیاسـی 
گوتـاری ئیسـلام لـە بەرژەوەنـدی دەوڵەتـە ئیسـلامیە ئیتنیکیـەکان بـووە. واتـە لە 
دروسـتبوونی دەوڵەتـی خەلافەتـەوە ئاراسـتەی گوتـاری نەتەوەیی لە دەسـەڵاتی 
ئیسـلامیدا لـە بەرژەوەنـدی نەتـەوە باڵادەسـت و خـاوەن دەوڵەتـە ئیسـلامیەکان 
بـووە، کـە ئەویـش بەشـێوەیەکی دیـار هـەر لـە دروسـتبوونی یەکـەم دەوڵەتـی 
خەلافەتـی ئیسـلامیەوە هەتـا ئێسـتاش بەگشـتی سـێ نەتـەوەی عـەرەب و فـارس 
دوای  بـووە.  بەدەسـتەوە  ئیسـلامییان  خەلافەتـی  دەسـەڵاتی  لوتکـەی  وتـورک 
هەڵوەشـاندنەوەی دەوڵەتـی خەڵافەتیـش کـە دەوڵەتـی نـوێ دروسـتبووە دیسـان 
هـەر ئـەم سـێ نەتەوەیـە بەشـی شـێریان لـە دەسـەڵاتی ئیسـلامی بەرکەوتـووەو 
فراوانـی  رووبەرێکـی  ئیسـلامیدا  دەوڵەتـی  گوتـاری  لـە  ئیتنیکـی  ئاراسـتەی 
داگیرکـردووە، بەردەوامیـش لـە بەرژەوەنـدی دەوڵەتـی نەتـەوەی سەردەسـت و 

هەژموونـدار بـووە. 
ئاراسـتەی دووەمـی گوتـاری ئایینـی ئیسـلام گوتاریکـی نێونەتەوەییـە، واتـە 
گوتارێـک کـە گەوهەرەکـەی نێونەتەوەییبـوون و لەبەرچـاو نەگرتنـی سـنوورە 
ئیتنیکیەکانـە. بەتایبەتیـش ئـەم ئاراسـتەی گوتـاری ئایینـی ئیسـلام لەگەوهەریـدا 
لایەنـی  ئیسـلامدا  لـە  بارگاویکـراوە...  فەتـح-  داگیرکـردن-  توخمەکانـی  بـە 
نێونەتەوەیی وادەردەکەوێت کە شـتێکی ئاشـکراو لەبەرچاو بێت، کە ئەوەش لە 
لایەن دەوڵەتی خەلافەتەوە سـەپێندراوە، بەڵام لە راسـتیدا خاسـێتە جیاوازەکانی 
گەلانی جیاواز وەکو خۆیان ماون. نەبوونی دەوڵەتێکی ئایینی کۆکەرەوە، رۆڵی 
بینیـووە لـە دەرکەوتنـی دەوڵەتانـی نوێـی نەتەوەییـدا)6(. ئاشـکرایە کـە دەوڵەتـی 
ئیسـلامی لەژێـر نـاوی پـرۆژەی فەتحـی ئیسـلامیدا بـە چەنـد ئاراسـتەی جیـا لـە 
دورگـەی عەرەبیـەوە هێرشـی دەسـتپێکرد. رووی ئاشـکرای ئـەو هێرشـانە کـە 
ناونرابـوون فەتحـی ئیسـلامی، بـۆ بـە ئیسـلامکردنی نەتەوەکانی تربـوو. بەڵام لە 
راسـتیدا ئەو پرۆسێسـە یەکەم پاڵنەری ئابووری لەپشـتەوە بوو، واتە هەوڵدانی 
سـوپای ئیسـلام بـوو بـۆ گەیشـتن بەسـەرچاوەکانی ئابـووری و بژێـوی ژیـان و 
هەروەهـا گەیشـتن بـە زۆر ناوچـەی دەوڵەمەندو سـەپاندنی دەسـەڵاتی دەوڵەتی 

ئیسـلامی بەسـەریاندا لـەو پێنـاوەدا. واتـە ئەگەرچـی لـە رووی زانسـتیەوە بـۆ 
پرۆسێسـی فەتـح گونجـاو نیـە پێـی بگوترێـت کۆڵۆنیالیکـردن، بـەڵام لـە راسـتیدا 
جۆرێک بووە لە داگیرکردن و لەسەر بنەمای ئەو داگیرکردنەش بەرهەمهێنانی 
گوتـاری ئایینـی پـان ئیسـلامیزم کـە گەوهەرەکـەی ناسـیونالیزمە، ئەگەرچـی ئەم 
زاراوەیەش دیسـان لە رووی زانسـتیەوە بۆ قۆناغی مێژوویی فەتحی ئیسـلامی 
گونجـاو نیـە، بـەڵام ئاشـکرایە لـە پروسێسـی فەتحـدا ئەگـەر باسـی ئایینەکـەش 
نەکەیـن، ئـەوا زمـان و کەلتـورو عەقڵ و شـێوازی بەڕێوەبردنی عەرەبی بەسـەر 
ئـەو نەتەوانـەدا سـەپێندراوە کـە فەتحـی ئیسـلامی گرتوونیەتیـەوە، کـە کـورد لـە 

ریـزی پێشـەوەی نەتـەوە بـەر فەتـح کەوتـووەکان بـووە. 
بێگومـان لـە سـەروەختی پرۆسێسـی فەتحـەوە هەتـا هەڵوەشـاندنەوەی دوا 
دەرکەوتنـی  لەگـەڵ  ئەویـش  کـە  عوسـمانیە،  دەوڵەتـی  کـە  خەلافـەت  دەوڵەتـی 
ناسـیونالیزمی تورکیدا بەرەو هەڵوەشـاندنەوە چووەو سـەرئەنجامیش لە دوای 
کۆتاییهاتنـی جەنگـی یەکەمـی جیهانـی لـە شـوێنی ئـەو ئیمپراتۆرێتـەدا چەندیـن 
دەوڵەتـی نـوێ دروسـتکرا، کـە هەندێکیـان بـوون بە دەوڵەتی خاوەن سـەروەری 
نێودەوڵەتـی.  کۆڵۆنـی  بـە  کـرا  کوردیـش  و  کۆڵۆنـی  دەوڵەتـی  هەندێکیـش  و 
گوتـاری دەوڵەتـی ئیسـلامی یـان دەوڵەتـی خەلافـەت هێشـتا بـە دوو ئاراسـتەی 
نەتەوەیـی  یـان  ئیتنیکـی  گوتارێکـی  یەکەمـدا  پلـەی  لـە  بەردەوامبـوو.  خۆیـەوە 
بـوو کـە ئەویـش بریتـی بـووە لـە گوتـاری عەرەبـی هەتـا ئـەو کاتـەی دەسـەڵاتی 
خەلافەت لە دەسـتی عەرەبەکاندا بووە (راشـیدین، ئەمەوی، عەباسـی). پاشانیش 
گوتـاری تورکـی عوسـمانی و لەبەرامبەریشـیدا گوتـاری فارسـی سـەفەویی و 
قاجاریـی. ئاراسـتەی دووەمیـش ئاراسـتەی گشـتگر یـان نێونەتەوەیـی گوتـاری 
ئایینـی ئیسـلامی بـووە، کـە ئاراسـتەی دووەمیـش راسـتەوخۆ لـە بەرژەوەنـدی 
ئاراسـتەی یەکەمدا بووە. کەواتە لێرەوە ئاشـکرایە ئیسـلام بەرهەمهێنی گوتاری 

ناسـیونالیزمی ئایینـی بـووە.
هەڵبـەت دەبـێ ئامـاژە بـۆ ئـەوەش بکەین لە کاتێکدا گوتـاری ئایینی گوتارێکی 
داخـراوی لەسـەر بنەمـای پیـرۆز بەرهەمهێنـراوی رەهایـە، گوتـاری ئـەم سـێ 
ئاشـکرایە  و  ناوەڕاسـتن  رۆژهەڵاتـی  دیـاری  نەتـەوەی  سـێ  کـە  نەتەوەیـەش 
نەتەوانـەو  ئـەم  خـودی  بەرهەمـی  رەنگدانـەوەو  نەتەوانـە  ئـەم  ناسـیونالیزمی 
نەتەوانـەش  ئـەم  هەڵبـەت  دەرکەوتـوون.  تیایانـدا  کـە  واقیعـەن  ژینگـەو  ئـەو 

نەتـەوەی دواکەوتـوون لـە رووی گەشـەی کۆمەڵایەتیـەوە، لـە رووی ئابـووری 
و کەلتوریشـەوە بنەماکانـی شۆڕشـی پیشەسـازی و دەرکەوتنـی چینـی ناوەنـدو 
بەوپێیەش دەرکەوتنی ناسـیونالیزم تیایاندا بە سروشـتی فەراهەم نەبووەو ئەو 
ناسیونالیزمەی لە رووبەری ئەم گروپە نەتەوەیی یان ئیتنیکیانەدا دروستبووە، 
ناسـیونالیزمی نائاسـایین. هەمـوو بەرهەمێکـی نائاسـایش سروشـتی نیـە، بۆیـە 
ئـەم ناسـیونالیزمانە لـە گەوهـەردا تونـدو داخـراو و بەسـەرخۆدا شـکاوەن و 
لەسـەر بنەمایـی پیرۆزیـی نەتەوەیـی لەدایکبـوون و دەرکەوتـوون و خۆیـان بـە 
رەهـا دەزانـن. واتـە لێکچوونـی تـەواو لـە نێـوان بنیـادی گوتـاری ئایینـی ئیسـلام 
و گوتـاری ناسـیونالیزمی عەرەبـی، تورکـی، فارسـیدا هەیـە. ئـەوەش هۆکارێکـی 
ئاشـکرای زیاتـر بەناویەکـدا چـوون و تیکەڵاوبوونـی گوتـاری ئایینـی و گوتـاری 
ناسـیونالیزمی عەرەبـی و تورکـی و فارسـیە. هـەر لەسـەر ئـەم بنەمایانەیـە کـە 
دەوڵەتـە عەرەبیـە نوێیـەکان زیاتـر دەوڵەتـی نەتەوەیی ئیسـلامین. دەوڵەتی نوێی 
تـورک کـە لـە دوای هەڵوەشـاندنەوەی ئیمپراتۆرێتـی عوسـمانی دروسـت بـوو، 
وەکـو دەوڵەتێکـی نەتەوەیـی عیلمانـی دروسـتبوو، بـەڵام ئەویـش لـە دوا دەیـەی 
سـەدەی بیسـتدا بەهـۆی باڵادەسـتبوونی گوتـاری ئیسـلامیەوە لـە چوارچیـوەی 
دەوڵەتی تورکیادا، گوتاری دەوڵەتەکەو سروشتی دەوڵەتەکاش گۆڕا بۆ دەوڵەتی 
ناسیونالیستی ئیسلامی تورکی. دوڵەتی ئێرانی لە دوای روخاندنی قاجەرییەکان 
بـە ئاراسـتەی دەوڵەتێکـی ناسیونالیسـتی عیلمانـی هەنـگاوی دەنـا، بەتایبەتـی لـە 
سەردەمی رەزا شا و دوای خۆیشی لەسەردەمی کوڕەکەیدا لە ئاستی پێکهاتەو 
لوتکەی فەرمانڕەواییدا سـیمای دەوڵەتێکی ناسیونالیسـتی عیلمانی هەبوو. بەڵام 
بەهۆی رابوونەوەی ئیسلامی لە چوارچێوەی پرینسیپەکانی مەزهەبی شیعەداو 
لـە ئەنجامـی زیاتـر بـە ئایدیۆلۆجیابوونـی  ئیسـلامدا، ئێـران گـۆڕا بـۆ دەوڵەتێکـی 
نەتەوەیـی ئایینـی کـە گوتـاری ئـەم دەوڵەتـەش لەسـەر دووانـەی ئێرانیبـوون و 
تەشـەیوعی ئیسـلامی بنیادنـرا. واتـە لەبـری پێداگـری لەسـەر فارسـیبوون وەکـو 
ئیتنیـک، نـاوی خـاک و رەگـەزی خـاک و پاشـکۆی ئیسـلام لـە گوتـاری کۆمـاری 
ئیسـلامی ئێرانـدا جێـگای گـرت. هـۆکاری ئـەوەش ئاشـکرایە کـە زۆرینـەی ئـەو 
دەسـتەبژێرە ئایینیـەی سـەرکردایەتی شۆڕشـی ئیسـلامییان کـردو لەوسـاوە تـا 
ئێسـتا فەرمانڕەوایـی ئێـران دەکـەن لە ئیتنیکـە جۆراوجۆرەکانی ئێرانن بە فارس 
و بەلوچ و ئازەری و ئیتنیکە شـیعەکانی تریشـەوە. لەسـەر ئەم بنەمایەش ئەوە 



گوتاری ناسیونالیزمی کوردی

١6٤

هاوبـەش  بنەمـای  دەبینرێـت، دوو  ئێرانیـدا  ئایینـی  ناسیونالیسـتی  گوتـاری  لـە 
کـرۆک و کاکڵـەی ئـەو گوتـارەن کـە ئەوانیـش بریتیـن لـە مەزهەبـی هاوبـەش کـە 

مەزهەبـی شـیعەیە، لەگـەڵ جوگرافیـای هاوبـەش کـە جوگرافیـای ئێرانـە.
گوتـاری  هاوبـەش،  کەلتـوری  و  هاوبـەش  رابـردووی  سـەرباری  هەڵبـەت 
جیاکـەرەوە  سـنوورە  بەسـەر  هەوڵـدەدات  ئێرانـی  ئایینـی  ناسیونالیسـتی 
ئیتنیکیەکانـدا بپەڕێتـەوەو کەلتـوری جیـاوازی ئیتنیکـە جیاوازەکانـی ئێـران وەکو 
واتـە  لێبکاتـەوە.  ئیتنیکیـان  نـاوی  و  بـکات  پێشـکەش  ئێرانـی  کەلتـوری گشـتی 
ئـازەری، عەرەب...گەلـی ئێرانـی بەکاربهێنێـت.  لـە بـری فـارس، بەلـوچ، کـورد، 
ئەمەش وەکو هەوڵێک بۆ بەرهەمهێنانی گوتاری ناسیونالیسـتی ئایینی مەدەنی. 
واتـە هاوشـێوەی گوتـاری ناسیونالیسـتی مەدەنـی ئەمەریکـی کـە چـۆن لـەوێ 
وابەسـتەبوون و سـەربەبوون بـۆ خاکـی ئەمەریـکاو بـۆ نەتـەوەی ئەمەریکایـەو 
دەیانەوێـت  ئیرانیەکانیـش  نیـە.  ئامادەبوونـی  ئەمەریکیـدا  گوتـاری  لـە  ئیتنیـک 
ئایینـی نیشـیمانی بێـت،  گوتـاری باڵادەسـتی ئیرانـی گوتارێکـی ناسیونالیسـتی 
نـەک گوتـاری ناسیونالیسـتی ئایینـی فارسـی. ئـەوەش پاڵپشـت دەکرێت لە لایەن 
ئاراسـتەی بەهێـزی گشـتگرو فـرە نەتەوەیـی- نێونەتەوەیـی ئیسـلامیەوە. بـەڵام 
ئاشـکرایە رەگـەزی بەهێـزی نێـو گوتاری ناسـیونالیزمی ئایینـی ئێرانی مەزهەبی 
شـیعەیەو دەسـتەبژێری فەرمانـڕەواش لـە دروسـتبوونی کۆمـاری ئیسـلامیەوە 
سـەربە مەزهەبی شـیعەن. واتە گوتاری دەوڵەتی ئیرانی گوتاری ناسـیونالیزمی 
مەزهەبـی شـیعەیەو ئـەو دەسـتە بژێـرەش گرنـگ نیە سـەربە چ ئیتنیکێکن، بەڵکو 
ئـەوەی گرنگـە سـەربە چ مەزهەبێکـن، واتـە وابەسـتەبوونی مەزهەبـی گەرنگتـرە 

لـە وابەسـتبوونی ئیتنیکـی.
کـە  کـردووە  وای  ئیتنیکـدا،  لەچـاو  مەزهـەب  بـە  زیاتـر  بەسـتنی  پشـت 
مەزهەبـی  پەیڕەوکەرانـی  ئێرانـی،  فەرمانـڕەوای  ناسیونالیسـتی  دەسـتەبژێری 
شـیعەی ئیتنیکـە جیاوازەکانـی ئێران لەخۆبگریت. بـەڵام پەیڕەوکەرانی مەزهەبی 
سـونە بـۆ نموونـە کـورد لـە دەرەوەی پێکهاتـەی هەرەمـی دەسـەڵاتی ئێرانیـن، 
چونکە سەرباری ئەوەی بە ئیرانی دادەنرێن، واتە لە خاک و مێژوو رابردوودا 
لـە مەزهەبـدا جیـاوازن. ئـەوەش وای کـردووە کـە گوتـاری  هاوبەشـن، بـەڵام 
ناسـیونالیزمی مەزهەبـی ئایینـی ئیرانـی وەکـو ئەویتـر سـەیری کـورد بـکات و 
نـەک لـە چوارچێـوەی گوتـاری ئایینـی ئێرانیـدا شـوێن و جێگـەی بـۆ نەکاتـەوەو 

پێگەی نەبێت، بەڵکو هەرگیز رێگای ئەوەیشـی پێنەدات بگاتە بازنەی دەسـەڵات. 
سـەرباری ئـەوەش هەوڵبدرێـت لـە رێـگای فسـارەوە مـل بـە کـورد کەچبکرێـت 
و هەوڵـی تواندنـەوەی بدریـت و لەنـاو گوتـاری ناسـیونالیزمی ئایینـی ئێرانیـدا 
رێکبخرێـت و لـە رێـگای هێـزو فشـارەوە بگونجێندرێـت، واتـە واقیعـی بـاوی پـێ 

پەسـەند بکرێـت.
ئاشـکرایە کـە چەمکـی ناسـیونالیزمی ئایینـی لە یەگرتنی ناسـیونالیزم و ئایین 
پێکهاتـووە، بۆیـە دەشـێ بگوترێـت: ناسـیونالیزمی ئایینـی بریتیـە لـە پەیوەنـدی 
بـە دۆگمایەکـەوە،  یـان  دیاریکـراوەوە،  ئایینـی  بیروباوەڕێکـی  بـە  ناسـیونالیزم 
یـان بـە ئینتیمایەکـەوەو دەشـێ ئـەو پەیوەندیـە دابـەش ببێـت بـۆ دوولایـەن، بـە 
سیاسـەتکردنی ئایین و کاریگەری ئایین لەسـەر سیاسـەت)7(. ئەگەر لەسـەر ئەم 
بۆچوونـە رابووەسـتین، ئـەوا دەبێـت دوو قۆنـاغ لـە یەکتـر جیابکەینـەوە. قۆناغی 
یەکـەم بوونـی گروپـە ئیتنیکـی یان نەتەوەییـەکان و تێکەڵاوبوون و بەناویەکتردا 
و  زمـان  مەبەسـت  کـە  نەریتیـەوە  روانگـەی  لـە  نەتـەوە  چوونـی رەگەزەکانـی 
کەلتـور و خـاک و مێـژووە. لـەم رونگەیـەوە نەتـەوەو ئاییـن پەیوەنـدی بەهێزیان 
پێکـەوە هەیـە، بـەڵام ئـەوەی لێـرەدا وەکـو نەتـەوە ناودەبرێـت ئـەو نەتەوەیـە نیـە 
کـە ناسـیونالیزم و دەوڵەتـی ناسـیونالیزم بەرهەمـی دەهێنێـت یان بنیادی دەنێت. 
دەوڵەتـی  دروسـتبوونی  و  ناسـیونالیزم  دەرکەوتنـی  قۆناغـی  دووەم  قۆناغـی 
نەتەوەییـە کـە ناسـیونالیزم و دەوڵـەت دروسـتی دەکـەن، یـان بـە دەربڕینێکی تر 
مۆدێرنێتـە بەرهەمـی دەهێنێـت. ئـەوەی زیاتـر بـە گوتـاری ناسـیونالیزمی ئایینـی 
ناودەبرێـت ئـەو گوتارەیـە کـە لـەم قۆناغەیانـدا بەرهـەم دەهێنرێـت. بۆچوونـی 
بەرهەمـی  ناسـیونالیزم  کـە  ئەوەیـە  ناسـیونالیزم   بـە  سـەبارەت  باڵادەسـت 
مۆدێرنێتەیـە. ئاگـەر ئایینـەکان لـە هاتنیانـەوە لەو رووەوە کـە بوونەتە بەرنامەی 
لـە  بەڕێوەبـردن یـان گـۆڕاون بـۆ تەدەیـون، ئایدیۆلۆجیـای باڵادەسـت بووبـن 
لەگـەڵ دەرکەوتنیـدا  ناسـیونالیزم  ئـەوا  فیودیالیـدا،  ئایینـی  دەوڵەتـی  پێکهاتـەی 
بووەتە جێگرەوەی ئایین. هەروەک ئاشکرایە ئایین و ناسیونالیزم هەردووکیان 
لەسەر بنەمای پیرۆزی بەرهەمهاتوون و هەردووکیشیان تاک رەهەندو داخراو 
و بەسـەرخۆدا شـکاوەن و هەردووکیشـیان هەمـوو ئەوانـی تـر رەتدەکەنـەوەو 
تەنیـا بڕوایـان بـە یەکەمـی و تەنانـەت بـە بوونـی سـەرەوەری تەنیـای خۆیـان 

هەیە.

راسـتە باسـی ئەوەش دەکرێت کە دەشـێ ئایین و ناسـیونالیزم یەکتر بەهێز 
بکـەن و پێکـەوە گوتارێـک پێکبهێنـن کـە گوتـاری ناسـیونالیزمی ئایینیـە، بـەڵام 
دەبـێ سـەرنج لـەوە بدەیـن کـە لـە دوای دەرکەوتنـی ناسـیونالیزم ئەگەرێکی لەم 
جـۆرە هەیـە، چونکـە بـۆ پێـش قۆناغـی دەرکەوتنـی ناسـیونالیزم گوتـاری ئایینـی 
گوتاری باڵادەست و هەژمووندار بووە لە سیستێمی دەوڵەتی ئایینی فیودیالیدا. 
دیـارە دەوڵـەت یـان ئیمپرتۆرێتـە ئایینیـە فیودالیـەکان لـە ئایینێکـەوە بـۆ ئایینیکـی 
کـە  ئیسـلام  ئایینـی  و  ئایینـی مەسـیحی  تایبەتـی  بـە  هەبـووە،  تـر جیاوازییـان 
دەوڵـەت سـەرباری باڵادەسـتبوونی نەتەوەیـەک یـان کەنیسـەک یـان مەزهەبێـک 
بـەڵام دەوڵەتەکـە وەکـو دەوڵەتـی فـرە ئیتنیکـی خـۆی نمایـش کـردووەو بەسـەر 
سـنوورە نەتەوەیـی و ئیتنیکیەکانـدا پەڕیووەتـەوەو لـە بارێکـی وەهـادا نەتـەوە 
کاتـی  هەتـا  بەڵکـو  دەرناکەوێـت.  جیـاواز  یـان  سـەربەخۆ  پێکهاتەیەکـی  وەکـو 
دەرکەوتنـی ناسـیونالیزم و هەڵوەشـاندنەوەی ئیمپراتۆرێتـە ئایینیـەکان، گوتاری 
باڵادەسـت گوتـاری ئایینـی فیودیالـی گشـتگر یـان فـرە ئیتنیکیـە بـەڵام بـەدەر لـە 
باسـکردنی ئیتنیک. کەواتە بۆ قۆناغی یەکەم باسـکردنی گوتاری ناسـیونالیزمی 
ئایینـی لـە رووی زانسـتیەوە لـە جێـگای خۆیـدا نیـە. کەواتـە باسـکردنی گوتـاری 
پێـدەکات..  دەسـت  ناسـیونالیزمدا  سـەرهەڵدانی  لەگـەڵ  ئایینـی  ناسـیونالیزمی 
ناسـیونالیزمی ئایینی تێکەڵاوبوونی ناسـیونالیزم و ئایینە بەجۆرێک کە لەیەکتر 
جیانابنـەوە)8(. هەروەهـا ئاییـن و ناسـیونالیزم هەردووکیـان پێکـەوە سیسـتێمە 
بنەمـای  لەسـەر  کـە  ئایینـی  ناسـیونالیزمی  دەکـەن)9(.  دروسـت  کەلتوریـەکان 
تێکەڵاوبوونـی هـەردوو رەگـەزی ئاییـن و ناسـیونالیزم بەرهـەم دێـت، ئەگـەری 
دابەشـبوون یـان جیابوونـەوەی ئـەم دوو پێکهێنـەرە تیایـدا لـە ئـارادا نیـە. بـەڵام 
ئەگـەر وەکـو گریمانەیـەک لەیەکتـر جیابوونـەوە، ئـەوا جیابوونەوەیـان بەمانـای 

هەڵوەشـاندنەوەی ئەمجـۆرە لـە ناسـیونالیزم دێـت کـە ناسـیونالیزمی ئایینیـە.
لـە لایەکـەوە  لەبـەردەم پرسـیارێکدا رادەمێنیـن ئەویـش ئەوەیـە کـە  لێـرەدا 
ناسـیونالیزم پەیوەسـت دەکرێـت بـە عیلمانیەتـەوە، لـە لایەکـی تـرەوە بـاس لـە 
پەیوەندی نێوان ناسـیونالیزم و ئایین دەکرێت، ئایا دەشـێت ناسـیونالیزم لەگەڵ 
دوانەیەکـی ناکـۆک یـان بەرامبـەردا هـاوکات یەکبگرێـت و بەجۆرێـک تێکەڵاوبێت 
کـە لەیەکتـر جیانەکرێنـەوە، کـە ئەوانیـش ئاییـن و عیلمانیەتـە؟ لێـرەدا هەنـدێ 
دەرکەوتنـی  و  پیشەسـازی  لەگـەڵ شۆڕشـی  کـە  دەهێننـەوە  ئـەوە  بـۆ  پاسـاو 

ناسـیونالیزم و عیلمانیـەت و لاوازبوونـی رۆڵـی کەنیسـەو پاشەکشـەپێکردنیدا، 
ناشـێت  ماوەتـەوەو  کۆمەڵایەتیـدا  ژیانـی  لـە  ئاییـن  بـۆ  رووبەرێـک  هێشـتا 
کۆمەڵگایـەک هەبێـت بـە بـێ ئاییـن. هـەروەک دۆرکهایـم بـە بایەخـەوە سـەیری 
پێگـەی ئاییـن لـە کۆمەڵـگادا دەکات و لـەم رووەوە ئەنتۆنـی دی سـیمس دەڵێـت: 
شـیکاری دۆرکهایـم سـەبارەت بـە ئاییـن وەکـو ناوکـی کۆمەڵـگای ئـاکاری وایـە، 
دوای ئـەوە بـاوەڕی بەوەیـە کـە لـە ئایینـدا شـتێکی خۆڕسـکی هەیـە، ئەویـش 
ئەوەیە کە هەموو کۆمەڵگاکان هەست بە پێویستیی ئایین دەکەن، کە بەشێوەی 
زنجیرەیـی کۆمەڵـگاکان خۆیـان لـە رێگای رێوڕەسـم و بۆنەی گشـتیەوە دیسـان 
پەسـەند و نوێـی دەکەنـەوە)١0(. ئـەوەی دۆرکهایـم باسـی دەکات ئایینـە بەشـێوە 
گشـتیەکەی، یـان ئاییـن وەکـو پێداویسـتیەکی رۆحـی و کۆمەڵایەتـی. لـە بارێکـی 
وەهاشـدا دەشـێ ئایینیـش وەکـو چەندیـن رەگـەزو بنەمـای تـر بەشـداری بـکات 
لـە بەرهەمهێنانـی ناسـیونالیزمدا، بـەلام ئاماژەیەکـی روون نابینرێـت بـۆ بوونـی 

ناسـیونالیزمی ئایینـی.
هـەروەک ئاشـکرایە دۆرکهایـم زیاتـر بـڕوای بـە کۆمەڵـگای ئۆرگانـی هەبـوو، 
لایەنگری ئەوەی دەکرد کە نەریت وکاریگەری ویژدانی خۆپارێزو رەگەزەکانی 
تـری وەکـو رەچەڵـەک و پەیوەندییەکانـی خوێـن و دەمـار، واتـە خزمایەتـی و 
خـاک و داب و نەریـت و خـووە بـاوەکان رۆڵ و کاریگـەری ئەوتۆیـان نابێـت لـە 
بنیادنانـی نەتـەوەدا، بەڵکـو دابەشـکردنی کارو رۆڵ و چالاکـی و بەشـداریکردن 
شـوێنی ئـەو رەگەزانـەی پێشـتر دەگرنـەوە. ئاشـکرایە ئایینیـش دەکەوێتـە ریـزی 
رەگـەزە نەریتیەکانـەوە، بۆیـە دەشـێ بگوترێـت لـە روانگـەی دۆرکاهیمەوە ئایین 
بەڵکـو  ناسـیونالیزم،  سـەرەکی  رەگـەزی  وەکـو  نابینێـت  کاریگـەرە  رۆڵـە  ئـەو 
رەگەزێکـی ئامادەیـە لـە ژیانی کۆمەڵایەتیدا.. ئایین یان سیسـتێمی پەیوەندیبوون 
بـە سـوپەرناچراڵ و پیـرۆزەوە دەشـێت بکرێتـە چەمـک وەکـو بەشـداریکردن، 
بیروبـاوەڕ، شـوناس، یـان وەکـو رەفتارو بـاوەڕو ئینتیما. بەشـداریکردن پێکدێت 
و  قوربانیـدان  ئامـادەی  بـڕوادار  ئـەوی  تیایـدا  کـە  پلەیەیـە  ئـەو  رەفتـارو  لـە 

کۆششـکردنە بەنـاوی ئایینـەوە)١١(.
کـە  رەگەزێـک  وەکـو  ئایدیۆلۆجیـا  بـە  بوونـی  پێـش  و  خـۆی  وەکـو  ئاییـن 
پەیوەسـتبوونی  باوەڕێـک  بیـرو  وەکـو  رۆحیـەوەو  رووبـەری  بـە  پەیوەسـتە 
تاکەکـەس بـە خـوای خۆیـەوە نیشـان دەدات. هـەر لـەم سۆنگەیەشـەوە ئاییـن 

دەبێتـە بنەمـا بـۆ درسـتکردنی چوارچێوەیەک بـۆ ئاکارو رەفتارو هاوکات دەبێتە 
پاڵنـەرو مۆتیڤێکـی بەهێـز بـۆ خۆنەویسـتی و قوربانیـدان لە پێنـاوی بیرو باوەڕو 

شـتە پیرۆزەکانـدا، کـە خـودی ئایینەکـە سـەرچاوەی ئـەو پیرۆزییانەیـە.
 لێـرەوە ئەگـەر چەمکـی قوربانیدانـی ئایینی تێکـەڵاوی کارکردن و قوربانیدان 
بـۆ نەتـەوەو نیشـتیمان بێـت و نەتـەوەو نیشـتیمان بتوانـن بگەنە ئاسـتی پیرۆزی 
یـان پیرۆزبـوون لـە روانگـەی ئایینـەوە، ئەوا گوتاری ئایینـی نەتەوەیی تێکەڵاوی 
یەکتـر دەبـن و پێکـەوە وەکـو یـەک گوتـار دەردەکـەون و خۆیـان نمایش دەکەن، 
کـە ئەویـش گوتـاری ناسـیونالیزمی ئایینیە. بەرهەمهێنانی گوتارێکی لەمجۆرەش 
زیاتـر  داگیرکراوەکانـدا  یـان  کۆڵۆنیکـراو  کۆمەڵـگا  جوگرافیـای  رووبـەری  لـە 
ئەگـەری هەیـە. لێرەشـدا زۆرجـار ئاییـن لـە رووی کاریگەریـەوە لەبـری ئـەوەی 
سرشـتێکی نەتـەوەی رەهـای هەبێـت، زیاتر سروشـتێکی گشـتگرو نێو نەتەوەیی 
هەیـە و ئایینیـش بـە تایبەتـی ئایینـی مەسـیحی و ئایینـی ئیسـلام زۆربـەی کات 
وەکـو ئایینـی دەسـەڵات و دەوڵـەت دەرکەوتـوون و کاریشـیان کـردووە. لـەو 
کاتەشـدا کە گوتاری ناسـیونالیزمی ئایینی وەکو گوتاری هێز یان بزووتنەوەی 
نێوەنەتەوەییبوونـی  ئاراسـتەی  ئاسـانی  بـە  کاریکـردووە،  نیشـتیمانی  رزگاری 

ئایینەکـە باڵادەسـتبووە بەسـەر ئاراسـتەی نەتەوەییبوونـی ئایینەکـەدا.
ئـەوەی وەسـتانی  لەبـەر  فەلەسـتینیدا  وەکـو حەماسـی  بزووتنەوەیەکـی  لـە 
حەمـاس دژی دەوڵەتێکـە هـەم ئایینەکـەی جیـاوازە لە ئایینـی حەماس و تەنانەت 
وەکـو دوو ئایینـی دژو دوژمـن بەیەکتـر وێناکـراون، هـەم لـە رونگەی حەماس و 
عەرەبەوە جولەکە، کە وەکو نەتەوەیەکی ئایینی سەیردەکرێت، خاک و پیرۆزی 
ئایینـی عەرەبەکانـی داگیرکـردووە. هەربۆیـە ئـەو نزیکیـەی لـە نێـوان گوتـاری 
ئایینـی و نەتەوەیـی حەماسـدا هەیـە هێجـگار بەهێـزەو لێـرەدا گوتـاری ئایینـی و 
نەتەوەیی بوونەتە یەک گوتار کە پێی دەگوترێت گوتاری ناسیونالیزمی ئایینی. 
گوتـاری ئایینـی تالیبـان لـە ئەفغانسـتان و گوتـاری ئایینـی ئیخـوان موسـلیمین لە 
میسـر و گوتـاری بزووتنـەوەو رابوونـەوە ئیسـلامیەکان لـە زۆربـەی وڵاتانی تر 
جیـاوازن لـە شروشـتی گوتـاری ناسـیونالیزمی ئایینی حەمـاس و گوتای هەندێ 
لـە جوڵانـەوە ئیسـلامیەکانی سـنووری سـۆڤێتی پێسـوو، ئەوروپـای رۆژهـەڵات 
و تەنانـە گوتـاری ئەرمـەن لـە سـەروەختی دەوڵەتـی خەلافەتـی ئیسـلامیدا، کـە 

خاسـێتی رزگاری ئایینـی و نیشـتیمانیان هەبـوو. بـەڵام وەکـو ئاماژەمـان بۆ کرد 
گوتـاری ئیخـوان و تالیبـان و زۆر لـە بزووتنـەوە ئایینیەکانـی تـری نیشـتیمانی 
عـەرەب بـۆ ئەوەیـە کـە دەسـەڵاتی ئێسـتا لاببـەن و دەسـەڵاتێکی ئیسـلامی لـە 
شـوێنەکەیدا دابمەزرێنـن. بـۆ نموونـە وەکـو دامەزراندنـی کۆمـاری ئیسـلامی لـە 
یـان دامەزراندنـی دەوڵەتـی ئیسـلامی  شـوێنی دەوڵەتـی شاهەنشـایی ئیرانیـدا، 

ئەردۆگانـی لـە شـۆێنی کۆمـاری تورکیـای عیلمانیـدا. 
فەتحـی  لـە رێـگای  بـە کوردسـتان  ئیسـلام  ئایینـی  کـە گەیشـتنی  ئاشـکرایە 
ئیسـلامیەوە زیاتـر لـە چـواردە سـەدەی بەسـەردا تێپەڕیـووەو لـەو کاتەشـەوە 
بۆچوونـی  هەرچەنـدە  کوردسـتاندا.  لـە  باڵادەسـتە  ئایینـی  ئیسـلام  ئایینـی 
لەوجـۆرەش هەبـووەو تاکـو ئێسـتاش هەیە کە پێیانوایـە دەبێت کورد بگەڕێتەوە 
بـۆ زیندووکردنـەوەی ئایینـی زەردەشـتی و ئـەو ئایینـە بکاتـە پایـەی سـەرەکی 
رابوونـەوەی نەتەوەیـی خـۆی. ئەمـەش ئـەوە دەگەیەنێـت کـە گوتـاری ئایینـی 
زەردەشـتی و گوتاری ناسـیونالیزمی کوردی تێکەڵاو ببن و بەناویەکتردا بچن، 
واتـە گوتـاری ناسـیونالیزمی ئایینـی بەرهەمبهێنـن. بـەڵام لـە رووی راسـتیەوە 
واپێدەچێـت کـە دوای پرۆسێسـی فەتـح، واتـە پـاش ئـەوەی رووبـەری رۆحـی 
کۆمەڵـگای کـوردی لـە لایـەن ئایینـی ئیسـلامەوە داگیرکـراوە و ئیسـلام بووەتـە 
پەیامی رۆحی کوردی، زەمینەی ئەوە نەمابێت کە تازە ئایینی زەردەشتی ببێتە 
بنەمـا بـۆ پێکهێنانـی گوتـاری کوردی. بۆیە ئەوەی لە رووی راسـتیەوە پێویسـتە 
وەکـو ئایینـی کۆمەڵـگای کـوردی لەبارەیـەوە بدوێیـن، ئایینـی ئیسـلامە. راسـتە 
ئایینـی ئیسـلام بـە زمانـی عەرەبـی و بـۆ پێغەمبەرێکـی عەرەبـی و لەسـەر خاکـی 
عـەرەب هاتووەتـە خـوارەوە، بـەڵام بووەتـە ئایینـی هەمـوو ئەوانـەی بڕوایـان 
پێهێنـاوەو بوونەتـە پەیڕەوکـەری، کـە کـورد لە دوای فەتحی ئیسـلامیەوە یەکێکە 
نەتـەوە پەیڕەوکەرەکانـی ئـەم ئایینـە. هەر لەبەر ئەوە هەوڵدەدەین لەبارەی رۆڵ 
و کاریگـەری ئایینـی ئیسـلام و ئـەو رێبازانـەی تەسـەوف کـە سـەرچاوەکانیان 

ئایینـی ئیسـلامە، لەسـەر ناسـیونالیزمی ئایینـی کـوردی بدوێیـن. 
هەڵبەت ئەوە ئاشـکرایە کە دەرکەوتنی سـەرەتای سـادەی هەسـتی نەتەوەیی 
کـوردی دەگەڕێتـەوە بـۆ ئەحمـەدی خانـی، بـەڵام ئـەوە تەنیـا وەکـو دەرکەوتنێک 
ناسـیونالیزمی  باسـی  پێشـتردا  بەشـی  لـە  بـووەو  کەلتـوردا  رووبـەری  لـە 

کەلتوریمان کرد. لێرەدا باسـی گوتاری ناسـیونالیزمی ئایینی دەکەین، کە دیارە 
سـەرهەڵدان و ئامادەبوونی ئەو گوتارە لە ناوەڕاسـتی سـەدەی نۆزدەدا دەسـت 
پێـدەکات کـە بزوتنـەوەی بەدرخانیەکان سـەرەتاکەیەتی. راسـتە ئـەم بزوتنەوەیە 
لـە کاتێکـدا دەسـتیپێکردووە کـە کوردسـتان لـە بارێکـی دواکەوتـوودا بـووەو لـە 
کۆمەڵـگای  دابەشـبووە.  فارسـیدا  و  عوسـمانی  ئیمپراتۆرێتـی  هـەردوو  نێـوان 
کـوردی لـەو سـەروەختەدا کۆمەڵگایەکـی فیودیالـی دواکەوتـوو بـووە، تەنانـەت 
سسیسـتێمی ئابـوری فیودیالیـش نەخەمـڵاوە. دەسـتپێکردنی ئـەم بزووتنەوەیـە 
لـە کاژێکـدا بـوو کـە میرنشـینەکانی کورد وەکو دەسـەڵاتی خێلایەتی هەرەسـیان 
هێنابـوو. دروسـتبوونی هەسـتی نەتەوایەتـی لای بنەماڵـەی بەدرخانیـەکان وەکو 
بنەماڵەیەکـی خوێنـدەوار پەیوەنـدی بـە دوو هـۆکارەوە هەبـوو کـە پێشـتریش 
دووەمیـش  بنەمالەیـەو  ئـەم  خوێنـدەواری  یەکەمیـان  کـردن.  بـۆ  ئاماژەمـان 
ئاگاداربوونـی ئـەم بنەماڵەیـە لـە ژیانـی ئەوروپـاو ئاگادارییـان لـە شۆڕشـەکانی 
پیشەسـازی و لە شۆڕشـی فەڕەنسـی و دروشـمەکانی ئەو شۆڕشـەو پێکهاتنی 
ناسـیونالیزمی  سـەرهەڵدانی  کاریگـەری  و  ئەورپـا  لـە  نەتەوەییـەکان  دەوڵەتـە 
ئەوروپـی و کاریگـەری ئـەو دیـاردە نوێیـە لەسـەر کۆمەڵگاکانـی ژێـر سـایەی 
دەسـەڵاتی دەوڵەتـی عوسـمانی، بەتایبەتیـش کاریگـەری ئـەو دیاردەیـە لەسـەر 
شـارە گەورەکانی ئەو کاتەی وەکو ئەسـتەمبوڵ. هەرەوها ئاسـتی خوێندەواری 
و رۆشـنبیری ماڵباتـی بەدرخانیـەکان کـە ئـەوەش هۆکارێکـی دیـارو بەهێـزی 
دروستبوون و دەرکەوتنی هەست و هوشیاری نەتەوەیی بووە لای ئەم بنەماڵەیە 
و لەسـەر ئـەو بنەمایـەش خواسـت و ویسـتی سـەربەخۆییان بـۆ میللەتەکـەی 
خۆیـان لا دروسـتبووە. ئاشـکرایە خواسـت و داواکاریـی ئـەم بزوتنەوەیـە ئەگەر 
دروسـتکردنی دەسـەڵاتیکی سـەربەخۆش نەبووبێت بۆ کوردسـتانی ژێر سایەی 
دەوڵەتـی عوسـمانی، ئـەوە بێگومـان پاراسـتنی دەسـەڵاتی میرنشـینەکەیان بـووە 
لـە هەوڵـی  یـان بنیادنانـەوەی ئـەو دەسـەڵاتە بـووە کـە تورکـە عوسـمانیەکان 

تـەواو لەناوبردنیـدا بـوون.
کـوردی  کۆمەڵـگای  زۆرینـەی  وەکـو  بەدرخانیەکانیـش  بنەماڵـەی  بێگومـان 
ئاییـن  جۆرێـک  بـە  ناکرێـت  هەربۆیـە  ئیسـلامەوە.  ئایینـی  بـە  پەیوەسـتبوون 
تایبەتـی دەسـتەبژێری خوێنـدەواری  بـە  بزووتنەوەکـەوە،  نەخرابێتـە خزمەتـی 
ئـەو کاتـە ئەگەرچـی بـە ژمـارە زۆر کەمبـوون بـەڵام ئـەوەی هەبـووە، ئەوانـە 

بـوون کـە لـە رێـگای ئایینـەوە بوونەتـە خوێنـدەوار، کـە ئەوانـەش منداڵـی بنەماڵە 
دەستڕۆیشـتووەکانی ئاغـاو بـەگ و شـێخ و سـەیدەکانی کوردسـتان بـوون، کـە 
بوونەتـە  ئایینەکـەوە  رێـگای خوێندنـی  لـە  یـان  لـە مزگەوتەکانـدا خوێندویانـە، 
خوێنـدەوارو بەدڵنیاییشـەوە ئەوانـە زووتـر هەسـتیان بـە  نەبوونـی دادپەروەری 
و  چینایەتـی  ئاسـتی  هـەردوو  لـە  کـردووە  میللەتەکەیـان  چەوسـاندنەوەی  و 
نەتەوایەتیـدا. لـەم رووەوە ئاییـن رۆڵـی بینیـووە لـە هوشـیارکردنەوەی خەڵکـدا. 
هەرچەنـد دەبـێ ئامـاژە بـۆ ئـەوە بکرێـت کە بە گوێرەی بنەماڵـەی بەدرخانیەکان 
وەکـو بنەماڵەیەکـی منـەوەر شانبەشـانی خوێندنـی ئایینـی، بایەخیـان بەخوێندنـی 
قوتابخانـەش داوە بـە تایبەتـی کـە لـە ئەسـتەمبوڵ و تەنانـەت شـارە گەورەکانـی 

تـری تورکیـا ژیـاون و تێکـەڵاوی ژیانـی ئەوروپـاش بـوون.
ئاشکرایە لە زۆربەی بزووتنەوەکانی کورددا، ئایین تێکەڵاوی ناڕەزاییەکانی 
رۆڵـی  جـار  هەنـدێ  ئەگەرچـی  وڵات،  داگیرکـەری  بـە  بەرامبـەر  بـووە  خەڵـک 
دەوڵەتـی  خەلافـەت  دەوڵەتـی  گوایـە  کـە  رووەوە  لـەو  بینیـووە  پێچەوانەشـی 
هەمـوو مسـوڵمانان بـووەو پارێـزگاری لێکردنـی بەشـێک بووە لـە ئەرکی ئایینی. 
لـە بزووتتنـەوەی بەدرخانیەکانیەکانـدا، ئاییـن رۆلـی نەرێنـی بینیـووە، ئەویـش لە 
دوو ئاسـتدا. یەکەمیـان لەبەرئـەوەی کـوردو دەوڵەتـی عوسـمانی پەیڕەوکـەری 
هەمـان ئاییـن بـوون. رووبەرێـک لـە هاووڵاتیانـی کـورد بزووتنەوەکەیـان وەکـو 
رۆڵـی  رووەوە  لـەم  عوسـمانیش  دەوڵەتـی  سـەیرکردووەو  ئایینەکـە  دژایەتـی 
کاریگـەری هەبـووەو ئـەوەی بڵاوکردۆتـەوە کـە بنەماڵـەی بەدرخانیـەکان دژی 
دەوڵەتی خەلافەتن، کە دەوڵەتی هەموو مسـوڵمانانە. هەڵبەت ئەوەش ئاشـکرایە 
کـە دەوڵەتـی عوسـمانی وەکـو دەوڵەتـی هاووڵاتیانـی عوسـمانی سـەیرکراوەو 
جیاوازی ئیتنیکی و نەتەوەیی هەتا دەرکەوتنی ناسیونالیزمی تورکی گرنگیەکی 
ئەوتـۆی پێنـەدراوەو  لـەو سـەروەختەدا سـنوورە ئیتنیکیـەکان هێشـتا بـە تۆخـی 
نەکێشـرابوون. هەرچەنـدە باسـی ئـەوە دەکرێـت کـە.. ئـازادی ئایینـی رەگەزێکـی 
گرنـگ بـووە لـە بەرنامەی بزووتنەوەی رزگاریخوازیـی بەدرخانیەکاندا)١2(، بەڵام 
ئـەوە زۆر ئاشـکرانیە چونکـە دواتـر بەشـێک لـە پاڵنەری ئاسـوریە مەسـیحیەکان 
ئایینـی  جیـاوازی  پاڵنـەری  پاشـا  بەدرخـان  بزووتنـەوەی  دژایەتیکردنـی  بـۆ 
بـۆ هاندانـی  لەوبـارەوە  ئینگلیزەکانیـش  باسـی رۆڵـی خراپـی  ئەگەرچـی  بـوو.. 
ئاسـورییەکان بە دژی کورد دەکرێت. هەر لەمبارەیەوە لازارێف دەڵێت: ئینگلیز 



گوتاری ناسیونالیزمی کوردی

١72

هانی ئاسورییەکانیان دا بە دژی بەدرخانیەکان)١3(. لەم رووەشەوە چ تورکەکان 
و چ ئینگلیـز بـۆ دروسـتکردنی ناکۆکـی لـە نێـوان کـوردو ئاسـورییەکاندا پەنایـان 
بـەردەوام  دەتوانرێـت  رووەوە  لـەم  کەواتـە  ئایینـی.  جیـاوازی  بـەر  بردووەتـە 
جیاوازی ئایینی بەکاربهێنرێت بۆ دروسـتکردنی ناکۆکی و دوژمنایەتی ئیتنیکی 
یـان نەتەوەیـی.. لایەنـی ئایینـی رۆڵـی هەبـوو لـە رازیکردنـی ئاسـورییەکاندا بـۆ 

دژایەتیکردنـی بزوتنـەوەی بەدرخانیـەکان)١٤(.
کەواتە لێرەدا بە ئاشـکرا رۆڵی نەرێنی ئایینی بۆ دژایەتیکردن و لاوازکردنی 
بـۆ  عوسـمانیەکان  سیاسـەتی  دەردەکەوێـت.  بەدرخانیـەکان  بزووتنـەوەی 
ئاسـوری  ناخـی کـوردی مسـوڵمان و  لـە  ئایینـی  کینـەی  تـۆی رق و  چاندنـی 
مەسـیحیدا، ئامرازێکـی دەسـتی دەوڵەتـی عوسـمانی بـوو بۆ لێدانـی بزووتنەوەی 
بەدرخانیـەکان و خـودی بەدرخـان پاشـا بـە تایبەتـی. هەروەهـا هەوڵێـک بـوو بۆ 
دروسـتکردنی دوژمنایەتـی لـە نێـوان کـوردو ئاسـورییەکاندا لـە رێـگای ئایینەوە. 
بـوو  لـەم سیاسـەتە لاوازکردنـی کـورد و ئاسـورییەکان  ئامانجـی سـەرەکیش 
لێـرەدا  بـووە.  خۆیـدا  عوسـمانی  دەوڵەتـی  بەرژەوەنـدی  لـە  ئـەوەش  پێکـەوە. 
دەبینیـن رۆڵـی ئاییـن لـە بزووتنـەوەی بەدرخانیەکانـدا لەبـری ئـەوەی رۆڵێکـی 
ئەرێنی بێت، رۆڵێکی نەرێنیە. واتە لەبری یەکگرتنی گوتاری ئایینی و نەتەوەیی 
و دروسـتبوونی ناسـیونالیزمی ئایینـی، ئاییـن رۆڵـی دابەشـکردنی لـە پێکهاتـەی 
ئایینـی   ناسـیونالیزمی  گوتـاری  پێکهاتنـی  بـری  لـە  بینیـووەو  بزووتنەوەکـەدا 
کـوردی، گوتـاری ناسـیونالیزمی ئایینـی خەلافـەت دەرکەوتـووە، کـە دواتـر بووە 

بـە گوتـاری ناسـیونالیزمی ئایینـی تورکـی. 
راپەڕینـی دیـاری دوای شکسـتی راپەڕینـی بەدرخانیـەکان، راپەرینـی شـێخ 
تەهـای  شـێخ  کـوڕی  عوبەیـدوڵا  شـێخ   .(١882�١880) نەهریـە  عوبەیـدوڵای 
نەهریـە کـە بنەماڵەکەیـان لەسـەردەمی مەولانـا خالیـدی نەقشـبەندیدا بوونەتـە 
باوکـی  پاشـانیش  و  باپیـری  و  نەقسـبەندی  تەسـەوفی  رێبـازی  پەیڕەوکـەری 
عوبەیـدوڵا  شـێخ  باوکـی  دوای  کۆچـی  دوای  لـە  و  بـوون  مەولانـا  خەلیفـەی 
بووەتـە رابـەری رووبەرێکـی فراوانـی ئـەو رێبـازە، بـە تایبەتـی لـە رۆژهـەڵات و 
باکـوری کوردسـتان و تەنانـەت لـە نەتەوەکانی تریش هەزارەها شـوێنکەوتووی 
هەبـووە. ئێمـە پێشـتر باسـی ئەوەمـان کـردووە کە.. ئەگەری ئـەوە هەبوو بنەماو 
پرینسـیپەکانی رێبـازی نەقشـبەندی و هەسـتی سـادەی نەتەوایەتـی کـوردی لـە 

سـەروەختی مەولانـا خالیـد خۆیـدا یەکیـان بگرتایەتـەوەو ببوونایەتـە بنەمایـەک 
بـۆ بەرهەمهێنانـی ناسـیونالیزمێکی بەهێـزی کـوردی، هەمـان شـێوەی یەکگرتنـی 
هەستی نەتەوایەتی فارسی و شیعەگەرایی)١5(. لەبەر چەندین هۆکار لەسەردەمی 
مەولانا خالید خۆیدا ئەوە رووینەدا، بەڵام لە بزووتنەوەکەی شـێخ عوبەیدوڵادا 
کۆمەڵـگای  دواکەوتـووی  بـاری  و  کـوردی  ناسـیونالیزمی  لاوازی  سـەرباری 
کـوردی و باڵادەسـتی زیاتـری هەسـتی شـێخایەتی و ئایینـی و تەسـەوف لای 
نێـوان هەسـتی  لـە  پەیوەندییـەک  بزوتنەوەکـەدا،  لـە کرۆکـی  شـێخ عوبەیـدوڵا، 
نەتەوایەتـی کـوردی و بنەماکانـی رێبـازی نەقشـبەندیدا هەبـووە، کـە دەشـێت لـە 
ئاسـتێکی تـردا گوتـاری بزووتنەوەکـە وەکـو گوتـاری ناسـیونالیزمی ئایینی باس 

بکرێـت، بـەڵام لـە ئاسـتێکی سـەرەتایدا.
ئاشـکرایە یەکێـک لـە هۆکارەکانـی راپەڕینەکـەی شـێخ عوبەیـدوڵا، سـەپاندنی 
بـاج بـوو بەسـەر جوتیارانـی رۆژهەڵاتـی کوردسـتاندا، کە ئەوان شـوێنکەوتووی 
شـێخ عوبەیـدوڵا بـوون و باجیـان بـە ئـەو دەدا. هەڵبـەت ئاشـکرایە جیـاوازی 
مەزهەبـی لـە نێـوان کـوردی سـونەو دەوڵەتـی فارسـی شـیعە مەزهەبـدا هۆیەکی 
لـە  ئاییـن  راپەڕینەکـەی شـێخ عوبەیـدوڵادا  لـە  بـوو. کەواتـە  راپەڕینەکـە  تـری 
رێـگای تەسـەوف و جیـاوازی مەزهەبیـەوە رۆڵـی بینیـووە لـە سـەرهەڵدانی ئـەو 
راپەڕینەدا. بۆچوونی لەوجۆرە هەیە کە شـێخ عوبەیدوڵا خۆی وەکو رابەرێکی 
رێبازی نەقشـبەندی بڕوای بە دادپەروەری و یەکسـانی هەبووەو ویسـتی دینی 
و دنیایـی پێکـەوە کۆکردۆتـەوەو بـڕوای بـە پێویسـتبوونی شـەڕکردن هەبـووە 
دژی زۆرداری و سـتەمکاری و فەرمانڕەوایانـی زۆردارو خراپـەکار. بێگومـان 
نەقشـبەندییەوە هەیـە.  رێبـازی  پرینسـیپەکانی  بـە  پەیوەندییـان  ئـەم خاسـێتانە 
لازارێـف دەڵیـت: شـێخ عوبەیـدوڵا هەرئـەوە نەبـوو تەنیـا دەسـەڵاتێکی ئایینـی 
بەدەسـتهێنابوو، ئەویـش بەهـۆی ئـەوەی کـە رابـەری رێبـازی نەقشـبەندی بـوو، 
لـە دەوڵەمەنـدە خـاوەن زەوی و  بەڵکـو لەبـەر ئـەوەش بـوو کـە یەکێـک بـوو 
زارەکانی کوردستان. ئەو سەد گوندی لە تورکیاو ئیران هەبوو، سەرکردەیەکی 

بـێ هاوتـای کـورد بـوو لـەو دوو وڵاتـەدا)١6(.
لـە سـەردەمی راپەڕینەکـەی شـێخ عوبەیـدوڵای  ئـەوە ئاشـکرایە  بێگومـان   
نەهریـدا ناسـیونالیزمی کـورد زۆر لاوازبـووە، بـەڵام خاڵێکـی گرنگـی راپەڕینەکە 
ئەوەیـە تەنیـا لـە گۆشـەیەکی کوردسـتاندا رووینـەداوە، بەڵکـو هـەردوو بەشـی 

گرتۆتـەوەو  تورکـی  و  فـارس  دەوڵەتـی  دەسـەڵاتی  سـایەی  ژێـر  کوردسـتانی 
ئـەوەش تـا ئەندازەیـەک خاسـێتی کوردسـتانیبوونی بـە راپەڕینەکـە بەخشـیووە. 
لـە لایەکـی تریشـەوە بەشـداری زۆرینـەی خێـڵ و عەشـیرەتە کوردەکان سـیمای 
جۆرێـک لـە یەکێتـی نەتەوەیـی بـە راپەڕینەکـە داوە. لـە سـەرەتای سـاڵی ١880دا 
شێخ عوبەیدوڵا کۆبوونەوەیەک رێکدەخات کە نزیکەی دوو سەد سەرۆک خێڵ 
و عەشیرەتی کوردی بەشداری تێدا دەکەن و ئەو داوایان لێ دەکات کە یەکێتی 
و یەکبـوون و هاریـکاری لـە نێـوان خێـڵ و عەشـیرەتەکانی کـورددا پێکبهێنـن و 
خۆیـان ئامـادە بکـەن بـۆ راپەریـن دژی هـەردوو دەوڵەتـی عوسـمانی و ئێرانـی. 
ئـەم بیرکردنەوەیـە لـە لایـەک دەریدەخـات کـە شـێخ عوبەیـدوڵا زانیوێتـی تەنیـا 
بـە یەکێتـی و یەکبـوون کـورد دەتوانێـت فشـار بخاتـە سـەر داگیرکەرانـی تـورک 
و فـارس. لـە لایەکـی تـرەوە ئـەم کۆبوونەوەیـە دەریدەخـات کـە لـە سـەروەختی 
خێڵایەتـی  پێکهاتەیەکـی  کـوردی  کۆمەڵـگای  عوبەیـدوڵادا  شـێخ  راپەڕینەکـەی 
بـووەو لـە هەمـوو روویەکـەوە لـە بارێکـی دواکەوتـوودا بـووەو خوێنـدەواری 
بـەو  و پیشەسـازی و بنەماکانـی کۆمەڵـگای شـار هیچیـان بوونیـان نەبـووەو 
تـر دەرکەوتنـی  بـە دەربڕینێکـی  یـان  نەتەوەیـی  پێیـەش هەسـت و هوشـیاری 
ناسـیونالیزمی کـوردی لـە ئاسـتێکی زۆر لاوازدا بـووە. ئەمـەش دەریدەخـات کـە 
پاڵنـەری یەکەمـی راپەڕینەکـە هوشـیاری نەتەوەیـی یـان ناسـیونالیزم نەبـووە، 
بەڵکـو زیاتـر هـۆکاری مەزهەبـی (سـونە و شـیعە و تەسـەوفی نەقشـبەندی)و 
هـۆکاری ئابـووری بـووە. واتـە داواکردنی باج لە خەڵکی رۆژهەڵاتی کوردسـتان 
لـە لایـەن دەوڵەتـی ئێرانیەوە هۆیەکی بنەرەتی راپەڕینەکە بوو. وەکو پێشـتریش 
گوتمـان، لـە راسـتیدا رووبەرێکـی فراوانـی خەڵکەکە باجیان بە شـێخ عوبەیدوڵاو 
خانەقـای نەهـری دەداو نەیاندەتوانـی لەیـەک کاتـدا دوو بـاج بـدەن. هۆکارێکـی 
سـەرەکی راپەڕینەکـەی شـێخ بـۆ رەتکردنـەوەی ئـەو داواکاریە بـوو کە دەولەتی 
قاجـاری سـەپاندبووی بەسـەر کـوردی رۆژهەڵاتـدا. هەر ئـەوەش وایکردووە کە 
راپەڕینەکـە لەسـەر زەمینـی ژێـر دەسـەڵات و هەژموونـی قاجارییەکانـدا دەسـت 
پێبـکات، لـە کاتێکـدا ئـەو دەمـە شـێخ عوبەیدوڵا خـۆی لە ژێر سـایەو قەلەمڕەوی 

عوسـمانیدا دەژیـا. 
وەکـو ئاماژەمـان بـۆ کـرد لـە سـەروەختی راپەڕینەکـەی شـێخ عوبەیـدوڵادا، 
دیسـان  لاوازەش  ئاسـتە  ئـەو  لاوازبـووەو  هێجـگار  کـوردی  ناسـیونالیزمی 

بەرهەمـی  نـەک  بـووە،  کـوردی  کۆمەڵـگای  واقیعـی  دەرەوەی  کاریگـەری  بـە 
لـە  زیاتـر  هەبـوو  ئەوەشـی  بووبێـت.  خـۆی  کـوردی  کۆمەڵـگای  پەرەسـەندنی 
جەماوەریـدا،  ئاسـتی  لـە  نـەک  دەرکەوتـووە  ناسیونالیسـتدا  کەسـانی  بوونـی 
بوونـی ناسیونالیسـت لـە نەبوونـی ناسـیونالیزمدا. بـەڵام گوتـاری ئایینـی شـێخ 
لـە گوتـاری  عوبەیـدوڵا وەکـو مسـوڵمانێکی سـونەی نەقسـبەندی جیاوازبـووە 
دەوڵـەت و رووبەرێکـی هێجـگار فراوانـی خەڵکـی ئێـران کـە گوتـاری شـیعەی 
راپەڕینـی  وەکـو  لـە روخسـاردا  ئەگەرچـی  راپەڕینەکـە  بۆیـە  بـووە.  ئیسـلامی 
نەتەوەیـی دەرکەوتـووە، بـەڵام لـە گەوهـەردا زیاتـر راپەڕینێکـی ئایینی خێڵایەتی 
تەسـەوفی نەقسـبەندی بـووە، کـە دروسـتکەرو جوڵێنـەری سـەرەکی هـۆکاری 
ئابـووری ئابـووری بـوو. راسـتە لـە ئاسـتی بینـراودا راپەڕینـی شـێخ عوبەیـدوڵا 
وەکـو راپەڕینـی ناسـیونالیزمی ئایینـی کـوردی دەردەکەوێـت، بـەڵام لەراسـتیدا 
ئەم راپەڕینە خاوەنی شوناسـی تەواوەتی ناسـیونالیزمی ئایینی کوردی نەبووە 
لەو رووەوە کە ئایین و ناسیونالیزم یەکبگرن بۆ رزگاری نیشتیمان، لە کاتێکدا 
کوردسـتان لـە لایـەن هـەردوو دەوڵەتـی قاجـاری و عوسـمانیەوە داگیرکرابـوو. 
جێـگای خۆیەتـی لـە دوای راپەڕینەکـەی شـێخ عوبەیـدوڵای نەهـری سـەرنج 
بەرزنجـی و  بارزانـی و شـێخ مەحمـودی  راپەرینـی شـێخ عەبدولسـەلامی  لـە 
شـێخ سـەعیدی پیـران بدەیـن. کـە راپەڕینـی یەکـەم و سـێیەمیان لـە لایـەن دوو 
دووەمیشـیان  کـراون.  سـەرکردایەتی  نەقشـبەندیەوە  رێبـازی  سـەربە  شـێخی 
واتـە راپەڕینـی شـێخ مەحمـود لـە لایـەن شـێخێکی پایەبـەرزی سـەربە رێبـازی 
تەسـەوفی قادریەوە سـەرکردایەتی کراوە. لێرەدا هەوڵدەدەین ئاسـتی پەیوەندی 
نێـوان ناسـیونالیزمی کـوردی و ئاییـن، یـان تەسـەوف وەکـو بەرهەمـی ئایینـی 

ئیسـلام لـە بەرنامـەو گوتـاری ئـەم راپەڕینانـەدا دیـاری بکەیـن.
راپەڕینی شـێخ عەبدولسـەلامی بارزانی (١909�١9١٤) لە سـنووری دەوڵەتی 
تورکدا سەریهەڵدا. ئەم راپەڕینە دوای هاتنی ئیتیحادو تەرەقی لە ساڵی ١908دا 
دەسـتیپێکرد، کـە خراپـی مامەڵەکردنـی تورکـە لاوەکان لەگـەڵ کـورددا هـۆکاری 
سـەرەکی ئـەم راپەڕینـە بـووە. شـێخ عەبدولسـەلام داوای جۆرێـک لە دەسـەڵاتی 
ناوچەیـی بـۆ پێنـج قـەزای دەوروبـەری موسـڵ کـردووە کـە بریتـی بـوون لـە 
دهـۆک، زاخـۆ، شـەنگال، ئامێـدی و ئاکـرێ. ئـەوەی گرنگـە لـە داواکارییەکـەی 
شـێخ عەبدولسـەلامدا وەکو شـێخێکی نەقشـبەندی پێکەوە کۆکردنەوەی ئاسـتێک 

لـە داواکاری نەتەوەیـی و ئایینیـە پێکـەوە. ئـەو داوایکـردووە ئایینـی ئیسـلام کـە 
ئایینـی دەوڵەتـە کاری پێبکریـت و کار بـە بنەماکانـی شـەریعەتی ئیسـلام بکرێـت 
و بـاج سـەندن بـە پێـی شـەرع بێـت و قازیـەکان سـەربە مەزهەبـی شـافیعی بـن. 
لـە رووی نەتەوەییـەوە داوایکـردووە زمانـی فەرمـی لـەو پێنـج قەزایـەدا زمانـی 
کـوردی بێـت و خوێنـدن بـە زمانـی کـوردی بێـت. کەواتـە بە ئاشـکرا لە ئاسـتیکی 

دیـاردا بـەڵام سـنووردار رەگەزەکانـی ناسـیونالیزمی ئایینـی دەبینرێـن.    
ئاشـکرایە کـە شکسـتی دەوڵەتـی عوسـمانی لـە جەنگـی یەکەمـی جیهانیـداو 
سـەر  لـە  دەوڵـەت  چەندیـن  دروسـتبوونی  دەوڵەتـەو  ئـەو  هەڵوەشـاندنەوەی 
جوگرافیـای پێشـتری عوسـمانی و هەروەهـا داگیرکردنـی ئـەو جوگرافیایـەی کـە 
ناهەمـواری  بارودۆخێکـی  لەسـەر دروسـتکرا،  نوێـی عێراقـی  پاشـتر دەوڵەتـی 
بـۆ ولایەتـی موسـڵ یـان باشـوری کوردسـتان دروسـتکرد، کـە دواتـر بـوو بـە 
هـۆی لکاندنـی ئـەم بەشـەی کوردسـتان بـەو دەوڵەتـە نوێیـەوە کـە بـە نەخشـەی 
بەریتانیـا دروسـتکرا. سـەرئەنجامی ئـەو کارە دوژمنکارییـەی بەریتانیا بەرامبەر 
دەتکـێ  لـە جەسـتەی  کـورد خوێـن  ئیسـتا  تاکـو  لەوکاتـەوە  کـردی،  کـورد  بـە 
و وڵاتەکـەی وێـران دەکرێـت. ئینگلیـز هەتـا سـاڵی ١9١8 بەتـەواوی دەسـەڵاتی 
لەگـەڵ  مـۆدرۆس  رێکەوتنـی  ئیمزاکردنـی  دوای  نەکرد..هەتـا  عێراقـدا  بەسـەر 
تورکیادا لە 30ی مانگی تشـرینی یەکەمی سـاڵی ١9١8و داگیرکردنی سـەربازی 
بـە  رێکەوتنـە  ئـەو  دوای  سـاڵدا)١7(.  هەمـان  دووەمـی  تشـرینی  لـە 7ی  موسـڵ 
کـردەوە ولایەتـی موسـڵ کـە هەمـوو باشـوری کوردسـتان دەگرێتـەوە کەوتـە 
ژێر سـایەی دەسـەڵاتی بەریتانیاوە، بەڵام بەریتانیەکان هەسـتیان بە خواسـت و 
ویسـتی کـورد بـۆ سـەربەخۆیی کردبـوو. بـە تایبەتـی دەیانزانـی سـەرکوتکردنی 
کـوردەکان و بێدەنـگ کردنیـان هـەروا کارێکـی ئاسـان نیـە، بەتایبەتـی کە هێشـتا 
هێزەکانی تورکیا ئەوەندە دوور نەبوون و هێشتاش لایەنگری لەناو کوردەکاندا 
بەهـۆی هاوئایینیـەوە بـۆ تورکـەکان زینـدوو بـوو، بەباشـی هەسـتی پێدەکـرا.. لـە 
تشـرینی یەکەمـی ١9١8دا، داوا لـە رائیـد نۆئێـل کـرا ئیدارەیەکـی کاتـی کـە لـە 
لایـەن خەڵکـەوە پەسـەند بێـت پێکبهێنێت. نوێنەرانی سـەرکردایەتی کوردی مافی 
بەریتانیـادا بەدەسـتهێنا.  لـە ژێـر سـایەی راوێـژکاری دەسـەڵاتی  پارێزگاریـان 
بەدوای ئەوەدا، لە سـەرەتای تشـرینی دووەمی هەمان سـاڵدا، واتە ١9١8، شـێخ 
مەحمـود بـە حوکمـداری سـلێمانی دانـرا)١8(. ئاشـکرایە شـێخ مەحمـود هـەر زوو 

پـەی بەوەبـرد کـە دەسـەڵاتی ئـەو شـتێکی رووکەشـەو لەراسـتیدا هەموو شـتێك 
لە دەسـتی ئەفسـەران و راوێژکارانی بەریتانیادایە. رۆژ لە دوای رۆژ ناڕەزایی 
خەڵک لە سـلێمانی و دەوروبەریدا زیاتر دەبوو. لە بەهاری ١9١9دا رقی خەلك 
لـە سـلێمانی تەقیـەوەو رووبـەڕووی ئینگلیـزەکان بوونـەوە، کـە مەحمـود خانـی 
دزڵی بۆ هاوکاری شـێخ مەحمود لە مانگی ئایاردا گەیشـتە سـلێمانی و دەسـتی 
بەسـەر شـارەکەدا گـرت. لـە لایەکـی تـرەوە.. لـە هەمـان مانگـدا شـێخ مەحمـودی 
ئەفسـەری  بنکـەی  سـەر  کـردە  هێرشـی  چەکدارەکانیـەوە  بەهێـزە  بەرزنجـی 
سیاسـی ئینگلیـز هێرینهـاوز و لەگـەڵ کارمەندەکانـی لـە بنکەکـەدا دەسـتگیری 
کـردن و دوای ئـەوە سـەربەخۆیی باشـوری کوردسـتانی راگەیانـد. جەمـاوەری 
کورد پشـتگیری ئەو جوڵەیەیان کرد و پشـتگیری مەعنەویی گەورەو پشـتگیری 
تریـان پێشـکەش کـرد)١9(. بـەدوای ئـەوەدا،  رووبـەری دەسـەڵاتی شـێخ مەحمـود 

فراوانتـر بـوو، هێزەکانـی ئـەو گەیشـتنە کەرکـوک.
لە ١8ی حوزەیرانی هەمان ساڵدا واتە ساڵی ١9١9، لە شەڕێکدا لە دەربەندی 
بازیان هێزەکانی شـێخ شکسـتیان هێناو، ئینگلیز شـێخیان بەدیل گرت و دوریان 
خسـتەوە. بـەوەش کۆتایـی بـە یەکـەم دەسـەڵاتی شـێخ مەحمـود هێنـرا. بێگومـان 
ویسـتویەتی  قـادری  رێبـازی  شـێخێکی  وەکـو  مەحمـود  شـێخ  کـە  ئاشـکرایە 
جۆرێـک لـە سـەربەخۆیی بـۆ سـلێمانی و دەوروبـەری یـان گریمـان بۆ باشـوری 
کوردسـتان بەدەسـتبهێنێت. بەڵام لێرەدا ئەو پرسـیارە سـەرهەڵدەدات کە دەڵێت 
ئایـا لـە سـەروبەندی کۆتاییهاتنـی جەنگـی جیهانـی یەکـەم و داگیرکردنـی عێـراق 
و  دەسـەڵات  بۆشـاییەکی  وەکـو  کوردسـتان  مانـەوەی  بەریتانیـاوە،  لایـەن  لـە 
مانەوەی چارەنووسی کورد بە هەڵواسراوی هەتا رێکەوتتنامەی لۆزان، هەست 
و هوشـیاری نەتەوەیـی کـورد لـە باشـوری کوردسـتان لـە چ ئاسـتیکدا بـووە؟ 
واتـە ئایـا ناسـیونالیزمی کـوردی لەسـەر ئاسـتی جەماوەریـی دەرکەوتبـوو؟ ئایـا 
وەکـو ئایدیۆلۆجیـای بزووتنەوەیەکـی کۆمەڵایەتـی لێهاتبـوو؟ واتـە ئایـا لەو ماوە 
کاتیـەدا ناسـیونالیزم بووەتـە گوتـاری بزووتنـەوەی کـوردی و شـێخ مەحمـود 
تاکەکـەس  هێشـتا  یـان  کـردووە؟  ناسـیونالیزمی  بزووتنەوەیەکـی  رابەرایەتـی 
یـان دەسـتەبژێری ناسیونالیسـت لـە سـەرکردایەتی بزووتنەوەکـەدا بـووە بەبـێ 
بوونـی ناسـیونالیزم و شـێخ مەحمـود خۆیشـی تاکەکەسـی ناسیونالیسـت یـان 
راپەڕینەکانـی شـێخ  لـە سـەردەمی  ئایـا  بـووە؟  ناسیونالیسـت  سـەرکردەیەکی 

بـووەو شـێخ  ئاسـتێکدا  لـە چ  قـادری  رێبـازی تەسـەوفی  مەحمـوددا، گوتـاری 
مەحمـود وەکـو سـەرکردەیەکی ناسیونالیسـت و شـێخێکی رێبـازی قـادری چۆن 
قۆناغـەدا  لـەو  ئایـا  کۆکردووەتـەوە؟  پێکـەوە  ناسیونالیسـتی  و هەسـتی  ئاییـن 

ناسـیونالیزمی ئایینیـی کـوردی بوونـی هەبـووەو لـە چ ئاسـتێکدا بـووە؟
نزیکـەی  نەهـری  عوبەیـدوڵای  شـێخ  راپەڕینەکـەی  ئەگەرچـی  راسـتیدا  لـە 
بـووە، کەچـی وەکـو  بەرزنجـی  راپەڕینـی شـێخ مەحمـودی  پێـش  دەیـە  چـوار 
راپەڕینێکـی ناسیونالیسـتی لـە قەڵەمـدراوە. لـەم رووەوە رۆبێرت ئۆڵسـن دەڵێت: 
ئەنجامەکانـی شـەڕی نێـوان ١877�١878ی نێـوان روسـیا و عوسـمانی، بـوون 
بەهـۆی ئـەوەی کـە شـێخ عوبەیدوڵای نەهرییان وروژانـد تا بەرنامەی نەتەوەیی 
خۆی رابگەیەنێت)20(. راسـتە بۆچوونی لەمجۆرە سـەبارەت بە شـێخ عوبەیدوڵاو 
ئـەو سـەردەمە بەڵکـو بـۆ  بـۆ  نـەک  لـە راسـتیدا  بـەڵام  راپەڕینەکـەی هەبـووە، 
سـەردەمی شـێخ مەحمودیـش هێشـتا ناسـیونالیزمی کـوردی بەجۆرێکـی ئەوتـۆ 
دەرنەکەوتـووە کـە ببێتـە بەرنامـەی بزووتنـەوەی جەماوەریـی یـان بەرنامـەی 
راپەڕیـن. هەربۆیـە لـە رووی راسـتیەوە دەبـێ وەهـا سـەیری سـەردەمی شـێخ 
هێجـگار  ئاسـتێکی  لـە  کـوردی  ناسـیونالیزمی  دیسـان  کـە  بکرێـت  مەحمـود 
نەبـووە.  تـر  هیچـی  نەتەوەیـی  سـادەی  هەسـتێکی  لـە  بێجگـە  بـووەو  لاوازدا 
ئـەوەی هەبـووە دەرکەوتنـی تاکەکەسـی ناسیونالیسـت بـووە، کـە شـێخ مەحمود 
لەپـاڵ پەیوەسـتبوونی ئایینـی و تەسـەوف و شـێخایەتیدا، هەروەهـا هەسـتێکی 
نەتەوەیـی بەهێـزی هەبـووەو وەکـو تاکـە کەسـێکی ناسیونالیسـتی دەرکەوتووە. 
واتـە سـەرکردەیەکی ناسیونالیسـتی ئایینـی بـووە بەبـێ بـوون و ئامادەبوونـی 

ناسـیونالیزم. 
سـەرکردەیەکی  وەکـو  مەحمـود  شـێخ  کـە  ئـەوەی  سـەرباری  ئاشـکرایە 
ناسیونالیسـتی دەرکەوتـووە، زیاتـر سـەرکردەیەکی ئایینـی یـان شـێخێکی ئایینی 
رێبـازی تەسـەوفی قـادری بـووەو پێـش داگیرکردنی عێراق لە لایـەن ئینگلیزەوە، 
پلـەی  لـە  هۆکارەکەشـی  هەبـووەو  تورکـەکان  لەگـەڵ  بەهێـزی  پەیوەندییەکـی 
یەکەمـدا هاوئایینـی بـووە. ئەمـە لـە کاتێکـدا دژی هێـزی داگیرکـەری ئینگلیـز لـە 
بەسـراو شـوێنەکانی تـری عێـراق شـەڕی کـردووە. ئەویـش لـە ژێـر کاریگـەری 
عێـراق.  لـە  بەرگریکـردن  واتـە  بـووە،  نیشـتیمانی  یەکێکیـان  کـە  هـۆکاردا  دوو 
دووەمیـان هـۆکاری ئایینـی بـووە کـە وەهـا سـەیری کـردووە شـەڕکردن دژی 

ئینگلیز بریتیە لە بەرگریکردن لە ئیسلام و وەستانە بە دژی کوفر. هەر لێرەوە 
شـەڕکردن دژی ئینگلیـز دەبێتـە بەرگریکـردن لـە دەسـەڵاتی تورکـی مسـوڵمان، 
باڵادەسـتی  زیاتـر  کردەییانـەدا  هەڵوێسـتە  لـەم  تورکـەکان.  دەسـەڵاتی  یـان 
فاکتـەری ئایینـی لـە کەسـێتی و سـەرکردایەتی شـێخ مەحمـوددا دەردەکەوێـت. 
تەنانـەت لـە دوای هاتنـی ئینگلیزەکانیـش ئـەو هێشـتا مەیلـی بـەلای تورکەکانـدا 
هەبـووەو ئـەوەش هۆکارێـک بـووە کـە بـەردەوام پەیوەنـدی لەگـەڵ ئینگلیزەکاندا 
بـاش نەبێـت و متمانەیـان پێنـەکات. دوای ئـەوەش کـە ئینگلیـزەکان کردیـان بـە 
حوکمداری سـلێمانی، پاش ماوەیەکی کورت دژی ئینگلیزەکان وەسـتاو ئەوەش 

بـووە هـۆی روخاندنـی یەکـەم دەسـەڵاتداریتیەکەی.
لـە  بـوو  بریتـی  ئینگلیـز  راپەڕینەکانـی شـێخ مەحمـود دژی سـوپای  هێـزی 
بەرزنجیـەکان  لـە  بەشـێک  لـە  شـێخ  دڵسـۆزانی  لـە  چەکـدار  هەڵبژاردەیەکـی 
و عەشـیرەتەکانی  نـاو خێـڵ  لـە کەسـانی  قـادری  رێبـازی  و شـوێنکەوتووانی 
کەسـانی  لـە  کەمیـش  ژمـارە  بـە  دەسـتەبژێرێکی  و  سـلێمانی  دەوروبـەری 
خوێنـدەوار کـە دەشـێ وەکـو دەسـتەبژێری ناسیونالیسـتی کـوردی ئـەو کاتـە 
ناوببرێـن. سـەیرکردنی ئینگلیزیـش لـەو کاتـەدا لـە روانگـەی شـێخ و هێزەکەیەوە 
ئـەوە بـوو کـە ئینگلیـز داگیرکـەرو غەیرەدین بوون. واتە پاڵنەری راپەڕینی شـێخ 
مەحمودیش بەهەمان پێوانە بریتی بوو لە پاڵنەری نیستیمانی و پاڵنەری ئایینی. 
لێـرەوە راپەڕینـی شـێخ مەحمـود سـەرباری لاوازی و نائامادەیـی ناسـیونالیزمی 
راستیشـدا  لـە  دەرکەوتـووە.  ئایینـی  ناسـیونالیزمی  راپەڕینـی  وەکـو  کـوردی، 
قەڵەمـڕەوی دەسـەڵات و تەنانـەت راپەڕینـی شـێخ مەحمـود نەپەڕیووەتـەوە بـۆ 
ئەودیـووی سـنووری دەسـەڵات و هەژموونـی رێبـازی تەسـەوفی قـادری کـە 
سلێمانی و دەوروبەری گرتووەتەوەو وەکو و گوتمان هێزی چەکدارو پاڵپشتی 
راپەڕینەکـە زیاتـر لـەوەی لەسـەر بنەمـای هوشـیاری نەتەوەیـی و شـوێنکەوتنی 
شـێخێکی  وەکـو  بـووە  شـێخ  شـوێنکەوتنی  بووبێـت،  نەتەوەییـەکان  ئامانجـە 
مسـوڵمانی  قـادری خـاوەن موڵکـی بەدەسـەڵات و لێهاتـوو دیـار. واتـە راپەڕینـی 
شـێخ مەحمود سـەرباری سـیما نەتەوەییەکەی زیاتر راپەڕینێکی ناوچەیی و لە 
پێنـاوی سـەربەخۆیی رووبەرێکـی سـنوورداری باشـووری کوردسـتاندا بـووەو 
گوتـاری ئـەم راپەڕینـە گوتارێکـی ناتـەواوی نەتەوەیـی ئایینـی خێڵایەتـی بـووەو 
هۆکاری سـەرەکی ئەوەش لاوازی و پێنەگەیشـتنی ناسـیونالیزمی کوردی بووە.

پێگـە  ئـەم دوو  تەکـێ و خانەقاکانـدا،  قۆناغـی دەسـەڵات و هەژموونـی  لـە 
گرنگـە سـەرچاوەی سـەرەکی دەرکەوتنـی هەسـتی نەتەوایەتـی کـوردی بـوون. 
شانبەشـانی ئـەو دەسـتەبژێرەی کـورد کـە لـە شـارە گەورەکانـی قەڵەمـڕەوی 
ناسیونالیسـتی  کـوردی  لـە  هەڵبژاردەیـەک  ئـەوەش  و  ژیابـوون  عوسـمانیدا 
لـێ پەیدابـوو بـوو، شـوێنی دیـاری تـری دەرکەوتنـی هەسـتی نەتەوایەتـی نـاو 
خانەقـاو تەکێـکان بـوو کـە شـێخەکان رۆڵیان هەبووە لەو رووەوەو پشـتگیرییان 
کـردووە. لـەم بـارەوە دکتـۆر وەدیـع جوەیـدە دەڵێـت: لەبـەر چەندیـن هـۆکارو 
بوونـی بەڵگـەی زۆر، هەرچیـەک دەربـارەی بایەخـی خانەقـاو تەکێـکان وەکـو 
ناوەنـدی بڵاوبوونـەوەی بیـری نەتەوەیـی بگوترێـت زیادەڕۆیـی نیـە. ئـەو بیـرو 
بۆچوونانـەی لـەم ناوەندانـەوە سـەرچاوەیان دەگـرت، راسـتەوخۆ لەنـاو خەڵکـی 
کـورددا بـە شـێوەیەکی بەرفـراوان پێشـوازییان لێدەکـرا، چونکـە جێـگا دەسـت و 
مۆرکـی پشـتگتری شـێخەکانی پێـوە بـوو. سـەرباری ئـەوە کەسـایەتی پیاوانـی 
ئایینی و دەسەڵاتی شێخە خاوەن خانەقاو تەکێکان بەجۆرێک بوو نەیاندەتوانی 
بەرامبەر خۆتێهەڵقورتاندن و دەسـتوەردان و رکابەرایەتیکردنی بەرپرسـان بێ 
دەنـگ بـن. شـێخەکان کـە خۆیـان وەکـو توێژێـک نوێنـەری بەشـێک لـە کەسـانی 
خاوەن پێگەی کوردو شـوێنکەوتووانی خۆیشـیان بوون، نەدەکرا کاردانەوەیان 
بـە  بـوون،  شـێلگیر  دڵسـۆزو  نەتەوەپەروەرانـی  خۆیـان  شـێخەکان  نەبێـت. 
پێچەوانـەی دەسـتەبژێری شـاریەوە کـە زیاتـر تورکێندرابـوون- بووبـوون بـە 
تـورک-. شـێخەکان لـە نزیکـەوە پەیوەسـتبوون بـە خەڵکی کـوردەوەو بەتەواوی 
هاوخەمیـان بـوون و هەسـتی هاوبـەش لـە نێوانیانـدا هەبـوو. سـەرباری ئـەوەش 
شـێخەکان لـە لایـەک بەهـۆی خوێندەوارییانـەوە- فێربوونیانـەوە-و لـە لایەکـی 
ئیسـلامی  ئاسـایی  دەوڵەتـی  لایەنگـری  باوەڕیانـەوە  بیـرو  بەهـۆی  تریشـەوە 
بـە  لـەو حکومەتـە نوێیـەی تورکـە لاوەکان ناڕازیبـوون کـە بایەخـی  بـوون و 
ئاییـن نـەدەدا)2١(. لێـرەدا رۆڵـی تەکـێ و خانەقـاکان لـە هوشـیارکردنەوەی خەڵکدا 
بـاس دەکرێـت. ئەمـەش ئـەوە نیشـان دەدات کـە هەسـتی نەتەوایەتـی کـوردی بـە 
ئەنـدازەی ئـەوەی لـە نـاو کۆمەڵـگاوە سـەرچاوەی گرتـووە، ئەوەنـدەش لـە نـاو 

تەکـێ و خانەقاکانـەوە ئـەو بابەتـە سـەریهەڵداوە.
واتـە هـەر دوو رێبـازی تەسـەوفی نەقشـبەندی و قـادری وەکـو دوو ڕێبـازی 
تەسـەوف کـە لـە راستیشـدا تەسـەوف جۆرێکـە لـە ئۆپۆزسـیۆنبوون، رۆڵیـان 

هەبـووە لـە دەرکەوتـن و گەشـەکردنی هەسـتی نەتەوایەتی کوردیـدا. واتە لێرەدا 
کـوردی  ناسـیونالیزمی  دەرکەوتنـی  سـەرەکی  سـەرچاوەی  کـە  دەردەکەوێـت 
دەگەڕێتەوە بۆ ئایین، ئەویش لە رێگای تەسەوفەوە. بۆیە ناسیونالیزمی کوردی 
لـە سـەروەختی راپەڕینـی شـێخ عوبەیـدوڵای نەهـری و  شـێخ عەبدولسـەلامی 
بارزانی و شێخ مەحمودی بەرزنجی و بۆ دواتریش لە راپەڕینی شێخ سەعیدی 
پیرانـداو تەنانـەت بـۆ راپەڕینەکانـی دواتریـش بنەمایەکـی ئایینایـن هەبـووە لـە 
ناسـیونالیزمی  واتـە  قادرییـەوە.  نەقشـبەندی و  تەسـەوفی  رێبازەکانـی  رێـگای 
ئایینـی بـە گوتارێکـی لاوازەوە لـە پشـتی راپەڕینەکانـی کـوردەوە بـووە. کاتێـک 
ناسـیونالیزمی  لاوازیـی  لەبـەر  ئەوەیـە  مەبەسـتمان  لاواز  گوتارێکـی  دەڵێیـن 
کـوردی گوتـاری ناسـیونالیزمی تـەواو بەرهەم نەهاتووە، کـە گوتارێکی تەواوی 
خـاوەن شوناسـی نەتەوەیـی تەنیـا لـە بوونـی پرۆژەی دەوڵەتدا پێناسـە دەکرێت. 
هـەروەک گوتـاری ئایینـی کوردیـش لـە ڕێـگای تەسـەوفەوە نەبووەتـە گوتارێکی 
تـەواوی خـاوەن شـوناس کـە لـە گەوهـەردا دەسـەڵاتی ئـەوی عـەرەب و تـورک 
و فارسـی مسـوڵمان رەتبکاتـەوەو گوتـاری کـوردی مسـوڵمان بەرهـەم بهێنێـت. 
هـەر ئـەوەش وایکـردووە کـە گوتـاری ئایینـی نەتەوەکانـی تـر، عـەرب، تـورک، 
فـارس گوتـاری ناسـیونالیزمی ئایینـی تـەواوی خـاوەن شـوناس بـن و گوتـاری 
کـوردی  ئایینـی  گوتـاری  بـەڵام  بـن.  نەتـەوە  بنیادنانـی  و  دەوڵـەت  بنیادنانـی 
گوتارێکـی نەتەوەیـی کـوردی تـەواو نیـە، بەڵکـو گوتاریکـی ناتـەواوی کـوردی و 
تـا ئەندازەیـەک مەیلـدارو ملکەچـە بـۆ گوتـاری ئایینـی ناسـیوینالیزمی عەرەبـی و 

تورکـی و فارسـی. 
لێـرەدا دەمانەوێـت سـەرنجێکی راپەڕینەکـەی شـێخ سـەعیدی پیـران بدەیـن 
بـۆ ئـەوەی بزانیـن ئایـا ناسـیونالیزمی کـوردی یـان ناسـیونالیزمی ئاینـی کوردی 
لـە کوێـی ئـەم راپەڕینـەدا بـوون. راپەڕینـی شـێخ سـەعیدی پیـران (8ی شـوبات 
هەتـا ١5ی نیسـانی ١925) لـە باکـوری کوردسـتان روویـدا. واتـە نزیکـەی کەمتر 
لـە سـاڵێک لـە دوای هەڵوەشـاندنەوەی دەوڵەتـی خەلافـەت کـە لـە 3ی ئـازاری 
١92٤دا هەڵوەشایەوەو هەروەها لە دوای دروستبوونی«جیڤاتا ئازادی کورد« 
کـە دواتـر بـووە »جیڤاتـا خـووە سـریا کـورد« ئـازادی« کـە لـە سـاڵی ١923 دا 
دامـەزرا، راپەڕینـە سـەریهەڵدا. سـەبارەت بـە دروسـتبوونی ئـەم رێکخراوەیـە، 
بەیتوشـەبابدا  ١92٤ی  ئەیلولـی  ٤ی  راپەڕینـی  لـە  کوردانـەی  ئەفسـەرە  ئـەو 

بەریتانیـا  هەواڵگـری  دەزگای  بـۆ  راپۆرتەکانیانـدا  لـە  کردبـوو،  بەشـدارییان 
گوتبوویان ئەم رێکخراوە لە ساڵی ١92١ دا لە ئەرزڕۆم دامەزراوە)22(. بێگومان 
ئـەم پێشـهاتانەی سـەرەوەو بارودۆخـی گشـتی تورکیـا لـە دوای کۆتاییهاتنـی 
جەنگـی یەکەمـی جیهانـی و دەرکەوتنـی ناسـیونالیزمی تورکـی و دروسـتبوونی 
دەوڵەتـی نوێـی ناسیونالیسـتی تورکـی بـە رابەرایەتـی کەمـال مسـتەفا ئەتاتـورک 
پەیماننامـەی سڤیرسـی – کـە  لـۆزان  پەیماننامـەی  بڕیارەکانـی  و دەرچوونـی 
سـیڤەر- سـەبارەت بـە کـورد هەڵوەشـاندبووەو ئومێدێـک بـۆ کـورد نەمابـووەوە 
کـە لـە گۆڕانکارییەکانـی دوای جەنـگ و هەڵوەشـاندنەوەی دەوڵەتـی عوسـمانیدا 
ببێتـە خاوەنـی مافەکانـی. بێگومـان پێکهاتنـی دەوڵەتـی ناسیونالیسـتی تورکـی و 
گەشەکردنی ناسیونالیزمی تورکیش لە لایەکی ترەوە بە ئەندازەیەک کاریگەری 
لەسـەر دەسـتەبژێری کـوردی لـە خوێنـدەواران و پیاوانـی ئایینـی و رابەرانـی 
تەسـەوف و ئەفسـەرانی کـورد دانابـوو، کـە بیـر لـەوە بکەنـەوە بۆچـی کوردیـش 

وەکـو نەتەوەیـەک سـەربەخۆ نەبێـت و دەوڵەتـی نەتەوەیـی خۆیـی نەبێـت.
ئاشـکرایە لە دوای جەنگی جیهانیش هەمان شـێوەی پێش جەنگ بارودۆخی 
خوێنـەدەواری  بڵاوبوونـەوەی  و  پەرەسـەندن  رووی  لـە  کـوردی  کۆمەڵـگای 
شـارەوە  کۆمەڵـگای  شـارو  ژیانـی  دروسـتبوونی  شـارو  گەشـەکردنی  و 
گۆڕانکارییەکـی ئەوتـۆی بەسـەردا نەهاتبـوو. واتـە ئـەو زەمینەیـەی کـە پێویسـتە 
بـۆ دەرکەوتـن و سـەرهەڵدانی ناسـیونالیزم لـە راسـتیدا بوونـی نەبـوو، چونکـە 
کۆمەڵـگای کـوردی هێشـتا کۆمەڵگایەکی دواکەوتـووی نەخوێندەواری خێڵایەتی 

کشـتوکاڵی و شـوانکارەیی بـوو.
 لەسـەر ئاسـتی ناوخـۆ کۆمەڵـگای کـوردی پێکهاتەیەکـی دابەشـبوو بـوو لـە 
ئاییـن و  نێـوان  لـە  نێـوان زاری زمـان و  لـە  نێـوان خێـڵ و عەشـیرەتەکان و 
مەزهـەب و لەسـەروی ئەمانەشـەوە ئاسـتێکی تـری قـوڵ لـە دابەشـبوونی ناوخۆ 
هەبـوو کـە ئەویـش دابەشـبوون بوو بەهۆی رێبازەکانی تەسـەوفی ئیسـلامیەوە، 
ئەگەرچی رووبەری فراوانی راپەڕینەکەی شـێخ سـەعیدیش هەمان شـێوەی ئەو 
رووبەرەی راپەڕینەکەی شـێخ عوبەیدوڵا تیایدا روویدا، قەلەمڕەوی هەژموونی 
رێبـازی نەقشـبەندی بـوو. لـە کاتێکـدا راپەڕینـی شـێخ مەحمـودی بەرزنجـی لـە 
قەڵەمـڕەوی هەژمـوون و دەسـەڵاتی رێبـازی قادریـدا سـەریهەڵدابوو. هـەروەک 

لە سـەر ئاسـتی گشـتی کوردسـتانیش تا هەڵوەشـاندنەوەی دەوڵەتی عوسـمانی 
کوردسـتان دابەشـکرابوو لە نێوان تورکە عوسـمانیەکان و فارسـە سـەفەوی و 
قاجەرییەکانـدا، کـە ئـەوەش بـە جۆرێـک دابەشـکردنی یەکێتـی نەتەوەیـی کـورد 
بـوو. لـە بارودۆخـی نزیکـی پێـش راپەڕینەکـەی شـێخ سـەعیددا، چارەنووسـی 
کۆردسـتانی ژێر سـایەی دەسـەڵاتی پێشـتری عوسـمانی هێشـتا ئاشـکرا نەبوو، 
بەتـەواوی یەکلایـی نەبووبـووەوە. ئەمـە زەمینەو بارودۆخی پێـش راپەڕینەکەی 
شـێخ سـەعیدی پیـران بـوو. کـە هەمـوو ئـەم دابەشـبوونانە کاریگـەری نەرێنـی 
زۆریـان لەسـەر یەکێتـی نەتەوەیـی کـوردو تەنانـەت دواکەوتنـی سـەرهەڵدان و 

دەرکەوتنـی ناسـیونالیزمیش هەبـووە. 
مەبەسـتمان لـەم قسـانەی سـەرەوە ئەوەیـە کـە لـە پێـش راپەڕینەکـەی شـێخ 
سـەعیددا نەک ناسـیونالیزمی کوردی  لە بارێکی زۆر لاوازدا بوو بەڵکو هێشـتا 
نەبووبـووە بنەمایـەک بـۆ کۆکردنـەوەی خەڵـک لـە دەوری خواسـت و ویسـتی 
نەتەوەیـی. لەبـەر ئـەوە هێـزی راپەڕینەکـەی شـێخ سـەعید بریتـی بـوو لـە هێـزی 
خێڵ و عەشیرەتەکان، کە دیارە رووبەرێکی فراوانیش لە خێڵ و عەشیرەتەکان 
بـە هـۆکاری جیاجیـا رەتیـان کردۆتـەوە بەشـداری راپەڕینەکـە بکـەن و هەنـدێ 
خێـڵ و عەشـیرەتیش هـاوکاری دەوڵەتـی تورکیـان کـرد بـە دژی راپەڕینەکـەی 

شێخ سـەعید.
لـە  راپەڕینـە  ئـەم  چـۆن  کەواتـە  سـەرهەڵدەدات،  پرسـیارە  ئـەم  لێـرەدا 
بارودۆخێکـی وەهـادا دەسـتی پێکـرد؟ رێکخـراوی » ئـازادی« لـە سـاڵی ١92٤دا 
یەکـەم کۆنگـرەی خۆیـی بەسـت، کـە شـێخ سـەعید وەکـو شـێخێکی نەقشـبەندی 
خـاوەن پێگـەی کۆمەڵایەتـی و ئایینـی و تەسـەوفی بەرفـراوان بـۆ ئـەو کۆنگرەیـە 
گشـتی  راپەڕینێکـی  دا  بڕیـاری  کۆنگرەیـەدا  لـەم  ئـازادی  کرابـوو..  بانگهێشـت 
ئەنجـام بدرێـت و هـاوکات سـەربەخۆیی رابگەیەنرێـت)23(. کەواتـە لێـرەدا دیـارە 
کـە ئـازادی وەکـو رێکخراوێـک لـە پشـتی راپەڕینەکـەی شـێخ سـەعیدی پیرانـەوە 
بـووە. هەنـدێ لـەو ئەفسـەرانەی کـورد کـە پێشـتر لـە سـوپای تورکـدا بـوون و 
لـە پشـتی راپەڕینـی بەیتوشـەبابەوە بـوون یـان بەشـدارییان تیـادا  هەندێکیـان 
کـرد بـوو، دڵنیابـوون کـە تـەواوی هۆزەکانـی کـورد بەهـۆی هەسـتی نەتەوەیـی 
و ئایینیـەوە پشـتیوانی لـە » ئـازادی« دەکـەن)2٤( و ئەمـەش وەهـا لێکدراوەتـەوە 

کـە بەهەمـان شـێوە پشـتیوانی لـە راپەڕیـن دەکـەن. بـەم شـێوەیە لـە پێـش 8ی 
شوباتی ١925دا، کە رۆژی دەستپێکردنی راپەڕینەکەیە، شێخ سەعید لە هەوڵی 
بـکات  ئـەوەی رازییـان  بـۆ  بـوو  رازیکردنـی سـەرۆک خێـڵ و عەشـیرەتەکاندا 
باشـیان  توانـی ژمارەیەکـی  لـەو رووەشـەوە  بـۆ بەشـداریکردنی راپەڕینەکـەو 
رازی بـکات بـۆ بەشـداریکردن. بـەڵام دیـارە کـە زەمینـەی راپەڕیـن لەبـار نەبوو، 
خەڵکیـش بـە تایبەتـی سـەرۆک خێـڵ و عەشـیرەتەکان ئامادەیـی بەشـداریکردنی 
راپەڕینیـان نەبـوو. هـۆکاری ئـەو هەڵوێسـتەش نەبـوون یـان لاوازی هوشـیاری 
نەتەوەیـی و تەنانـەت لاوازی یـان نەبوونـی هەسـتی نەتەوەیـش بـوو. تەنانـەت 
هێنـان یـان دەرکەوتنـی شـێخ سـەعیدیش وەکـو رابـەری راپەڕینەکـە هەرچەنـدە 
باسـی نیشـتیمان پەروەری و نەتەوەپەروەری شـێخ سـەعید دەکرێت و ئەوەش 
هیـچ گومانێکـی تێـدا نیـە، بـەڵام تەنیـا ئـەوە بـەس نیـە بـۆ رابەرایەتـی راپەڕینێـک 

ئەگـەر لـە گەوهـەردا راپەڕنێکـی نەتەوەیـی بێـت.
ئـازادی  رێکخـراوی  راپەڕینەکـە  نەخسـەدانەری  کـە  دەردەکەوێـت  لێـرەوە 
بـووەو پاڵنـەری سـەرەکی بـۆ جوڵاندنی شـێخ سـەعیدیش لەپـاڵ پاڵنەری لاوازی 
نەتەوەییـدا، پاڵنـەری ئایینـی و تەسـەوفی رێبـازی نەقسـبەندی بـووە. لەو بارەوە 
مارتـن ڤـان برۆنیسـین دەڵێـت: رێکخـراوی ئـازادی لـە یەکـەم کۆنگـرەی خۆیـدا 
سـاڵی ١92٤، گەیشـتووەتە ئـەو ئەنجامـەی کـە رەنگکردنـی راپەڕینـی داهاتوو بە 
رەنگـی ئاییـن لـە دوو لاوە سـوودبەخش دەبێـت)25(. بێگومـان ئـازادی پێیوابـوو 
لەچـاو  دەکرێـت  دەسـتەبەر  ئاسـانتر  ئایینـی  راپەڕینێکـی  بـۆ  پشـتیوانی  کـە 
بەدەسـتهێنانی پشـتیوانی بـۆ راپەڕینێکـی نەتەوەیـی. ئەمـەش ئـەوە دەردەخـات 
کـە ئاسـتی پەیوەسـتبوون بـە ئایینـەوە بەهێزتربـووە لـە ئاسـتی پەیوەسـتبوون 
بـە نەتـەوەوە. ئـەوەش رێگایـەک بـووە بـۆ راکێشـانی پیاوانـی ئایینـی و رێبەرانی 
تەسـەوف و تەنانەت خەڵکی ئاسـایی و سـادەش بۆ بەشـداریکردنی راپەڕینەکە 
ئـەو  و  دەردەخـات  راپەرینەکـە  زیاتـر سروشـتی  ئەمـەش  ئاییـن.  پاڵهێـزی  بـە 
راپەڕینێکـی  زیاتـر  راپەڕینـە  ئـەم  ئایـا  کـە  دەکات  ئاشـکرا  باشـتر  دیمەنـەش 
ناتەوەیـی بـووە یـان راپەڕینێکـی ئایینـی بارگاویکـراو بـووە بـە هەنـدێ رەگـەزی 

ناسـیونالیزم یـان نەتەوەیـی.
کـوردە عەلەوییـەکان بەشـداری راپەڕینـی شـیخ سـەعیدیان نەکـرد. هـۆکاری 
ئەمـەش پێـش هەمـوو شـتێک ئاییـن بـوو. ئـەوان دەیانزانـی کـە شـێخ سـەعید 

کوردێکـی سـونە مەزهەبـی رابـەری تەسـەوفی نەقشـبەندیەو ئەگـەر ئـەو ببێـت 
ئـەوان  بۆچوونـی  بـە  کوردسـتان،  باکـوری  لـە  دەسـەڵاتێک  هـەر  بەخاوەنـی 
هەڵویسـت و مامەڵـەی بەرامبـەر بـە ئەوانـی عەلـەوی خـراپ دەبێت. هەر ئەوەش 
وای لـە عەلەویـەکان کـرد، کـە نەیانەوێـت یارمەتـی دروسـتبوونی کوردسـتانێکی 
سـەربەخۆ بدەن، کە رێبەرایەتیەکەی مسـوڵمانی سـوونی بێت. رۆبێرت ئۆڵسـن 
دەڵێـت: عەلەویـەکان لـەو بـاوەڕەدا بـوون لـە تورکیایەکدا کـە حکومەتەکی غەیرە 
ئایینیـە، بـەڵام بـە رووکـەش سـونەیە، بارودۆخـی ئـەوان باشـتر دەبێـت لـە چـاو 
ئـەوەی لـە کوردسـتانێکدا بـن کـە کـوردەکان خۆیـان رایدەگەیەنـن حکومەتەکەی 
دەگێڕێـت)26(.  تێـدا  رۆڵێکـی سـەرەکی  نەقشـبەندی  تەریقەتـی  و  دەبێـت  سـونی 
لێرەدا دەردەکەوێت کە چۆن جیاوازی ئایینی و مەزهەبی هۆکاری دابەشبوون 
و پەرتبوونـی زیاتـر بـوون لـە مێـژووی کـورددا. لـە راسـتیدا هۆکارێکـی تـری 
سـەعیدی  شـێخ  راپەڕینەکـەی  لـە  عەلەویـەکان  کـوردە  نەکردنـی  پشـتگیری 
پیرانـدا پەیوەنـدی بـە پێداگـری زۆری شـێخ سـەعیدەوە هەبـوو لەسـەر ئاییـن 
و مەزهەبـی سـونەو رێبـازی نەقسـبەندی، لـە پـاڵ ئەوەشـدا هـەوڵ دەدرا کـە 
راپەرینەکـە وەکـو راپەڕینێکـی نەتەوەیـی دەربکەوێـت و واش لـە عەلەویـەکان 
بـکات هەسـت بکـەن کـە راپەرینـی نەتەوەیـی کـوردە. بـە پێچەوانـەوە راپەڕینەکە 
دیمـەن و روخسـارێکی ئایینـی خێلایەتـی تەسـەوفی هەبـوو.. شـێخ سـەعید لـە 
هەوڵـی کۆکردنـەوەی پشـتگیری خێـڵ و عەشـیرەتەکاندا بـوو بـۆ راپەڕینەکەی و 
بـۆ ئـەو مەبەسـتەش کۆبوونـەوەی دەکـردو وتـاری پێشـکەش دەکـردو تەنانـەت 
فتـوای بـۆ رەوایەتـی راپەڕیـن لـە رونگـەی ئیسـلامەوە دەدا. لـەو نێوەندەشـدا..
شـێخ دەیگـوت ئـەو هاتـووە ئاییـن بژێنێتـەوە)27(. ئـەم دروشـمە وەکـو گەوهـەری 
گوتاری راپەڕینی شـێخ سـەعید دەردەکەوێت و لێرەوە دەتوانرێت بێ هیچ دوو 
دڵیەک بگوترێت کە ئەم راپەڕینە زیاتر لە راپەڕینەکانی شـێخ عوبەیدوڵاو شـێخ 
مەحمـودی حەفیـدی بەرزنجـی بـە قوڵایـی ئاییـن و مەزهەبـی سـونەو تەسـەوفی 
نەقشبەندیدا شۆڕ بووبووەو لە بری ئەوەی بانگەشە بۆ رابوونەوەی نەتەوەیی 
بـکات، لەسـەر زمانـی رابەرەکەیـەوە بانگەشـەی بـۆ ژیانـەوەی ئاییـن دەکـرد کـە 

مەبەسـت ئایینـی ئیسـلامە.
ئیسـتا پرسـیار ئەوەیـە ئایـا کامیـان لەبـەردەم مەترسـیدا بـوون کـورد یـان 
ئایینـی ئیسـلام؟ ئایـا ئایینـی ئیسـلام ئەگـەر لەبـەردەم مەترسـیدا بـوو، بێجگـە 



گوتاری ناسیونالیزمی کوردی

١86

تـر نەبـوو  لـە کـوردی دواکەوتـووی ژێردەسـتەی پارچـە پارچەکـراو، کەسـی 
بەرگـری لـێ بـکات؟ سـەرباری ئـەوە گریمـان ئیسـلام لەبـەردەم مەترسـیدا بـوو، 
بـەڵام ئایـا ئەگـەری ئـەوە هەبـوو لـە رێـگای ژیانـەوەی ئیسـلامەوە کـورد بـگات 
بـە مافـە رەواکانـی؟ بـە مانایەکـی تـر ئایـا ئەگـەری یەکگرتنەوەی گوتـاری ئایینی 
ئیسـلام- سـونە- نەقشـبەندی لەگەڵ گوتاری نەتەوەیی کوردا هەبوو؟ بێگومان 
ئەوەش بابەتێکی ئاڵۆزەو بۆ ئەو کاتەو بۆ پێشـتر و بۆ ئێسـتاش جێگای مشـت 
و مـڕو لـە هەمـان کاتـدا جێـگای گومانـە، چونکـە بـۆ ئـەو قۆناغـەو دوای ئـەو 
قۆناغەو بۆ ئێسـتاش ئەگەری ئەوە نەبووەو نیە کە کورد لە رێگای ئیسـلامەوە 
ناسـیونالیزمی ئایینـی پێکبهێنێـت و ئـەو ناسـیونالیزمە ئایینیـە دەوڵەتی نەتەوەیی 
کـوردی دروسـت بـکات و لەوێشـەوە بنیادنانـی نەتـەوە دەسـت پێبـکات. واتـە 
دەتوانیـن بڵێیـن سـەرباری ئـەوەی کـە مارتـن ڤـان برۆنیسـین و رۆبیرت ئۆڵسـن 
بە وردی باسی رۆڵی ئایین و تەسەوفی رێبازی نەقشبەندییان لە راپەرینەکەی 
باسـییان  ئایینـی  راپەرینێکـی  وەکـو  کەمتـر  بـەڵام  کـردووە،  سـەعیددا  شـێخ 
کـردووەو زیاتـر وەکـو راپەرینێکـی ناسیونالیسـتی باسـییان لێـوە کـردووە، بـە 
تایبەتـی رۆبیـرت ئۆڵسـن وەکـو قۆناغـی چوارەمـی ناسـیونالیزمی کـوردی ناوی 
دەبـات. کـە لەراسـتیدا ئـەو دابەشـکردنە کەمتـر بنەمـای زانسـتی هەیـە ئەویـش 
لەبـەر یـەک هـۆی ئاشـکرا کـە ئەویـش ئەوەیـە ناسـیونالیزمی کـوردی نـەک هەتـا 
کاتی راپەڕینەکەی شێخ سەعید، بەڵکو تاکو ئێستاش نەبووەتە ناسیونالیزمێکی 
خـاوەن شـوناس، ئیتـر چـۆن قۆناغـی دەبێـت یـان چـۆن شـتێکی بـێ شـوناس و 
پێنەگەیشـتوو پۆلێـن دەکرێـت؟ بێگومـان وەکـو جـاری تریـش باسـمان کـردووە، 
رۆبێـرت ئۆڵسـن ئـەم هەڵـەی دانانـی راپەڕینەکـەی شـێخ سـەعید بـە راپەڕینـی 
بنەمـای هەڵەیەکـی پێشـتری خـۆی دانـاوە کـە  ناسـیونالیزمی کـوردی لەسـەر 
دانانـی سـوارەی حەمیدیەیـە بـە قۆناغـی دووەمـی ناسـیونالیزم لـە لایەن ئۆڵسـن 
ناسـیونالیزمی  بـە  پەیوەنـدی  نـەک  حەمیدیـە  سـوارەی  لەکاتێکـدا  خۆیـەوە. 
کوردیـەوە نیـە، بەڵکـو لـە ئەنجامـی نەبوونـی ناسـیونالیزمی کـوردی و لاوازی 

هەسـتی نەتەوایەتـی کوردیـدا دروسـتبووە.
لازارێـڤ کاتـێ باسـی راپەڕینـی شـێخ سـەعید دەکات وەکـو بزووتنەوەیەکـی 
رێکخـراوی بەرنامـە بـۆ داڕێـژراوی ئـازادی باسـی دەکات و ئـەو لـەوە دەدوێـت 
کـە خالیـد بەگـی جبرانلـی کـە ئەفسـەرێکی کـۆن بـووە، هەموو گروپـە نهێنیەکانی 

لـە رێکخـراوی ئازادیـدا کۆکردۆتـەوەو رێکیخسـتوون و بـۆ شـۆڕش ئامـادەی 
کـردون. پاشـتریش، خالیـد بـەگ و زیـا یوسـف بڕیـار دەدەن بـە چەکدارکردنـی 
ئـەم  تـورک  داگیرکـەری  دەوڵەتـی  سـەروبەندەدا  لـەو  عەشـیرەتەکان.  و  خێـڵ 
دەسـتگیر  ئـازادی-  کوردسـتان-  سـریا  خـووە  جڤاتـا  دیـارەی  کەسـێتیە  دوو 
دەکات. بـە بۆچوونـی لازارێـف.. لـە دوای دەسـتگیرکردنی خالیـد بـەگ، شـێخ 
سـەعید بە سـەرۆکی جڤاتا خووە سـریا کوردسـتان- ئازادی- هەڵدەبژێرێت)28(. 
لازارێـف و هاوڕێکانـی ئاماژەیەکـی زۆر سـادە بـەوە دەدەن کـە شـێخ سـەعید 
شۆڕشـێکی  سـەرکردەی  وەکـو  بەڵکـو  بـووە،  پێگـە  خـاوەن  ئایینـی  پیاوێکـی 
رزگاری نیشـتیمانی نـاوی دەبـەن و باسـی دەکـەن. هـەروەک لازارێـف باسـی 
ئـەوە دەکات کـە شـێخ سـەعید دوای ئـەوەی دەسـەڵاتی بەسـەر( گەنجـۆ)دا کـرد، 
گەنجـۆ بووەتـە پایتەختـی کاتـی کوردسـتان)29(. بـەڵام لـە راسـتیدا دەشـێ ئـەم 
شـوێنە بۆ ماوەیەکی کاتی بووبێتە بنکەی شـێخ سـەعیدو لەوێوە سـەرکردایەتی 
راپەڕینـی کردبێـت. چونکـە هـەر لازارێـف خـۆی باس لە بەرنامـەی رزگارکردنی 
دیاربەکـرو راگەیاندنـی سـەربەخۆیی دەکات. کەواتـە ئەمـە دەریدەخات کە شـێخ 
سـەعید بڕوای وابووە بۆ ئەوەی سـەربەخۆیی رابگەیەنێت، پێویسـتە دەسـەڵاتی 
بەسـەر شـارێکی وەکـو دیاربەکـردا هەبێـت کـە لـە رووی دانیشـتوان و لە رووی 
مەعنەویشـەوە بایەخێکـی گرنگـی هەبـووە.. سـەرانی کـورد نیازیـان وابـوو دوای 
دەسـەڵاتکردن بەسـەر دیاربەکردا دەوڵەتی سـەربەخۆ رابگەیەنن)30(. لە درێژەی 
باسـەکەی لازارێـف و هاوڕێکانیـدا سـەبارەت بـە راپەڕینـی شـێخ سـەعید، باسـی 
ناسـیونالیزمێکی  ئـەوەی  نیشـتیمانی دەکرێـت وەکـو  بزووتنەوەیەکـی رزگاری 
بەهێـز لـە پشـتیەوە وەسـتا بێـت، بـەڵام هـەر خۆیشـیان باسـی ئـەوە دەکـەن کـە 

هێـزی راپەڕینەکـە، هێزێکـی رێکنەخـراوی عەشـایەری و خێڵایەتـی بـوو. 
هەمـوو  دەشـێ  نیسـتیمانیدا  رزگاری  بزووتنـەوەی  لـە  ئاشـکرایە  هەڵبـەت 
پێکهاتەکانی کۆمەڵگا بەشـداری بکەن، بەڵام پێویسـتە راپەڕین بەرنامەی هەبێت 
و هێزەکانـی رێکبخـات و ئامانجەکانـی دیـاری بـکات. خۆ ئەگـەر بزووتنەوەیەکی 
ئـەوا  بێـت،  پشـتەوە  لـە  پێگەیشـتووی  ناسـیونالیزمێکی  نیشـتیمانی  رزگاری 
لەسـەرووی  دەکات.  راپەریـن  رێکخـراو  جەمـاوەری  هێزێکـی  وەکـو  بێگومـان 
هەمـوو ئەمانەشـەوە، لـە باسـکردنی راپەڕینەکـەی شـێخ سـەعیددا لای لازارێـف 
لـە  پێنـەدراوەو  بایەخێکـی  هیـچ  تەسـەوف  و  ئاییـن  مەسـەلەی  هاوڕێکانـی،  و 

روانگـەی ئەوانـەوە ئـەم راپەڕینـە راپەڕینـی ناسـیونالیزمی کوردیە، کە لە رووی 
راسـتیەوە ئەمـە بەتەواوەتـی جێـگای گومانـەو ئاشـکرایە کـە پاڵنـەرو جوڵێنـەری 
راپەڕینەکـە لـە پـاڵ پاڵنـەری لاوازی نەتەوایەتیـدا، پاڵنەری بەهێـزی ئایینی بووە.
پێشـتر ئاماژەمان بۆ ئەوە کرد کە بەشـداربووانی راپەڕینەکەی شـێخ سـەعید 
پیاوانـی خێـڵ و عەشـیرەتەکان بـوون و پاڵنـەری بەشداریکردنیشـیان ئاییـن و 
تەسـەوفی نەقشـبەندی و بابەتـی بـاج و فشـاری زۆری حکومەتـی نوێـی تـورک 
و هەسـتێکی لاوازی نەتەوەییـش بـوو. کـە بەشـداربووانی راپەڕینەکـە خەڵکـی 
لادێنشـینی باکـوری کوردسـتان بـوون، واتـە ئەگـەر بابەتـی ئایینیـش پشـتگوێ 
بخەیـن ئـەوا دەشـێ وەکـو راپەڕینێکـی جوتیـاری نـاوی ببەیـن، کـە ئاشـکرایە 
ئامانجـی هەمـوو راپەرینێکـی جوتیاری چاککردنی یاسـاکانی کشـتوکاڵ و زەوی 
و زارو مڵکانەو ئاژەڵانەیە کە ئاغا و بەگ و شێخی خاوەن زەوی لە جوتیارانی 
وەردەگـرن. واتـە راپەڕینـی جوتیـاران لـە بنەڕەتـدا بـۆ چاکسـازی لـە یاسـاکانی 
زەوی و زارو سیسـتێمی ئابـوری و پەیوەندییەکانـی بەرهەمهێنانـی فیودیالیـدا 
ئەنجـام دەدرێـت. بـەڵام زۆرجـار لە کۆمەڵگای کوردیدا ناڕەزایی جوتیاران دژی 
خـاوەن موڵکـی ناوخـۆ و بـاج و یاسـای ناجـۆری سیسـتێمی فەرمانڕەوایـی، لـە 
لایەن بەگ و ئاغاو شـێخی خاوەن زەویەوە بەکارهێنراوەو راسـتەوخۆ بەناوی 
بەکارهێنـراوە.  خۆیـان  جوتیـاران  خواسـتەکانی  دژی  نەتەوەییـەوە  راپەڕینـی 
نموونەی نزیک راپەڕینی ئاغاو بەگ و شـێخی خاوەن زەوی و زاری باشـوری 
کوردسـتان بـوو دژی یاسـای چاککردنـی بارودۆخـی کشـتوکاڵ لەسـەردەمی 
دەسـەڵاتی عەبدولکەریـم قاسـمدا، کـە جوتیارانیـان بەکارهێنـا دژی یاسـایەک کـە 
لـە بەرژەوەنـدی جوتیـاران دەرچووبـوو، بەزیانـی ئاغـاو بـەگ و شـێخی خـاوەن 
چونکـە  فریـودران  نەتەوایەتیـەوە  مەسـەلەی  بەنـاوی  جوتیـاران  بـوو.  زەوی 
مەسـەلەی نەتەوایەتـی تەنانـەت لـە بزووتنـەوەی رزگاری نیشتیمانیشـدا پێـش 
جوتیـاران و هێـزی خێـڵ و عەشـیرەت، ئەرکـی پێکهاتەکانـی تـری کۆمەڵگایـە لـە 
بۆرژوای بچووک و چینی ناوەندو.... بەڵام مەسەلەکە ئەوەیە ئەم هێزە نەریتیە 
رێکنەخراوانە بە ئاماژەی شێخ و ئاغاو بەگی سەرخێڵ بە ئاسانی دەجوڵێنرێن. 
لـە راستیشـدا یەکێـک لـە هۆکارەکانـی شکسـت لـە دوای شکسـتی راپەڕینەکانـی 
کورد، هەر لە راپەرینی بەدرخانیەکانەوە هەتا ئەو پارتە سیاسـیانەی ئەمڕۆ لە 
گۆڕەپانـی سیاسـی کوردیـدا کاردەکـەن پشتبەسـتنیان بـووە بـە هێـزی خێڵایەتی 

و جوتیـاری رێکنەخـراو. واتـە راپەڕینەکانـی کـورد تاکـو ئیسـتاش سروشـتی 
کۆمەڵـگای لادێنشـینیان هەیـەو زیاتـر بەرهەمـی کۆمەڵـگای لادێ و دەرەوەی 

شارن.
ئاشـکرایە ناسـیونالیزم لـە سـادەترین شـێوەیدا بەرهەمـی کۆمەڵـگای شـارە. 
هـەر لێرەشـەوە بـە روونـی دیـارە کـە رەگـەزی شـار، عەقـڵ و کەلتـوری شـارو 
هێـزی کۆمەڵـگای شـار لـە راپەڕینەکانـی کـورددا تاکـو ئێستاشـی لەگەڵـدا بێـت 
لاوازە. راپەڕینەکانـی کـورد زیاتـر لـەوەی بەرهەمـی کۆمەڵـگای شـارو بەرهەمی 
لـە  خاسـێتە  ئـەم  لادێـن.  کۆمەڵـگای  و  خێڵایەتـی  بەرهەمـی  بـن،  ناسـیونالیزم 
راپەڕینەکـەی شـێخ سەعیدیشـدا زاڵ و باڵادەسـتبووەو شـارو کۆمەڵـگای شـار 
تیایـدا بەشـدار نەبـووە. لـەم رووەوە رۆبێـرت ئۆڵسـن دەڵیـت: زۆربـەی زۆری 
دانیشـتوانی دیاربەکـر کـورد بـوون، لەگـەڵ ئەوەشـدا هیـچ کەسـایەتیەکی شـار 
دەرەوەی  کوردەکانـی  دەڵێـت:  هەروەهـا  نەکـرد)3١(.  راپەڕیـن  لـە  پشـتیوانیان 
دەسـەڵاتی  ژێـر  لـە  و  نیشـتەجێبوون  دیاربەکـر  دەرەوەی  لـە  کـە  هـۆزەکان 
کـە  ئاشـکرایە  نەکـرد)32(.  راپەڕینیـان  بەشـداری  بـوون،  گەورەکانـدا  موڵکـدارە 
ناسـیونالیزم بەرهەمـی کۆمەڵـگای شـارە، واتـە بەرهەمی کۆمەڵگای پیسەسـازی 
و بیـرو ئایدیـای چینـی ناوەنـدە. راسـتە لـە سـەردەمی راپەڕینـی شـێخ سـەعیددا 
هێشـتا پیشەسـازی لە کوردسـتان بەوشـێوەیە گەشەسـەندوو نەبوو کە شێوازو 
پەیوەندییەکانـی بەرهەمهێنـان لـە شـێوازو پەیوەنـدی بەرهەمهێنانـی فیودیالیەوە 
گواسـترابێتەوە بـۆ شـێوازو پەیوەنـدی بەرهەمهێنانـی بۆرژوازی سـەرمایەداری 
و چینـی ناوەنـد وەکـو چینێکـی کۆمەڵایەتـی کارا پێکهاتبێـت. هەربۆیـە بابەتـی 
زۆر  ئاسـتێکی  لـە  قۆناغـەدا  لـەو  پەرەسـەندنی  و  دەرکەوتـن  و  ناسـیونالیزم 
لاوازدا بـووەو بەشـداری نەکـردن یـان پشـتیوانی نەکردنـی هیـچ کەسـایەتیەکی 
شـاری دیاربەکـر و تەنانـەت جوتیارانـی دەرەوەی خێڵـەکان بەڵگـەی ئەوەیـە کـە 
هەسـت و هوشـیاری نەتەوەی کوردی زۆر لەوە لاوازتربووە کە ببێتە بەرنامە 
یـان هـەر هیـچ نەبێـت پاڵنـەری بەشـداری کـردن لـە راپەڕینـدا. کەواتـە کام لـەم 
گوتارانـە گوتـاری راپەڕینەکـەی شـێخ سـەعید بـووە؟ گوتـاری نەتەوەیـی یـان 
گوتـاری ئایینـی خێڵایەتـی یـان گوتاری ناسـیونالیزمی ئایینی؟ یان تەنیا گوتاری 

ناسـیونالیزم؟
 بێگومـان لـە پشـتی راپەڕینەکـەی شـێخ سـەعیدەوە نـەک ناسـیونالیزمێکی 

راپەڕینـەدا  لـەو  کـوردی  ناسـیونالیزمی  بەڵکـو  نەبـووە،  بوونـی  بەهێـز 
ئامادەبوونـی نەبـووە، ئـەوەی هەبـووە تەنیـا هەسـتێکی سـادەی نەتەوەیی بووە. 
هـەر بەوپێیـەش ناسـیونالیزمی ئایینـی نەبووەتـە بزوێنـەری راپەڕینەکـە، بەڵكـو 
بزوێنـەری راپەڕینەکـە وەکـو پێشـتر ئامـاژەی بـۆ کرا ئایین یـان ژیانەوەی ئایین 
بـووە، یـان باشـتر بڵێیـن مەزهەبـی سـونەو تەسـەوفی نەقشـبەندی و فاکتـەری 
ئابـووری بـووە. ئـەوەش لـە بارودۆخێکـدا کـە زەمینـەی راپەڕیـن ئامادەنەبووەو 
خەڵـک کـە بنەمـای سـەرەکی هەمـوو بزووتنـەوەو راپەڕیـن و شۆڕشـێکە هیـچ 
نەبوونـی  راپەڕینەکـەش  خێـرای  شکسـتی  هـۆکاری  نەبـووەو  ئامادەبوونێکـی 
و  ناسـیونالیزم  پێنەگەیشـتنی  و  دیاریکـراو  ئایدیۆلۆجیایەکـی  بیـرو  بەرنامـەو 
باڵادەسـتبوونی عەقڵـی خێـڵ و بەرژەوەندییەکانـی خێڵایەتـی و گوتـاری ئایینـی 
بـووەو لـەوەش زیاتـر ئـەوە بـووە کـە هێـزی راپەڕینەکە هێـزی رێکنەخراو و بێ 

سـەروبەری خێـڵ و عەشـیرەتەکان و خانەقـا بـوو.
بێگومـان لـە راپەڕینەکانـی تـری دوای راپەڕینـی شـێخ سـەعیددا، بـە گشـتی 
سـێ خاسـێت ئاشـکربووەو هەموویـان لـەو سـێ خاسـێتەدا یەکدەگرنـەوە، کـە 
یەکـەم و سـەرکیترینیان بنیـادی خێڵایەتـی راپەڕیـن و بزووتنەوەکانـە لەگـەڵ 
باڵادەسـتبوونی عەقـڵ و سـتراتیژی خێـڵ تیایانـدا. دووەم لاوازی ناسـیونالیزمی 
راپەڕینـی  بزووتنـەوەو  بـە  راپەڕینـەکان  بزووتنـەوەو  نەبوونـی  و  کـوردی 
ناسـیونالیزمی خـاوەن پـرۆژە. سـییەم بـە ئاسـتی جیـاواز ئامادەبوونـی ئاییـن، 
مەزهـەب، رێبـازی تەسـەوف کـە ئەمانـەش ئامادەبوونیـان هەبـووەو هەیـە لـە 

پارتـە سیاسـیەکانی ئێستاشـدا. لـە  راپەڕینەکانـی رابـردووداو، 
راپەڕینـی سـەید رەزای دەرسـیم (١937�١939) کـە کوردێکـی عەلـەوی بـوو، 
لـە ئەنجامـی هەوڵدانـی دەوڵەتـی تورکـدا بـۆ ملکەچکردنـی خێڵ و عەشـیرەتەکان 
بـەردەوام ناڕەزایـی سـەریهەڵدەدا. هەمـان سیاسـەتی دەوڵـەت بارودۆخـی بـۆ 
ئـەو راپەڕینـە  سـازکرد.. بـە پێشـنیاری مسـتەفا کەمـال ئەتاتـورک مەسـەلەی 
کـە  نیشـتیمانی تورکیـاوە،  بـاڵای  ئەنجومەنـی  دەرسـیم خرایـە خشـتەی کاری 
گۆڕینـی  لەگـەڵ  کـرا،  ناوچەکـە  هێورکردنـەوەی  نەخشـەی  گفتوگـۆی  تیایـدا 
هەروەهـا  هەبێـت،  بەخۆیـی  تایبـەت  سیسـتێمی  کـە  ولایەتێـک  بـۆ  دەرسـیم 
گفتوگـۆی گۆڕینـی ناوەکـەی بـۆ تونجیلـی کـرا)33(. سـەید رەزا کـە کەسـێتیەکی 
خـاوەن پێگـەو دیارتریـن سـەرۆکی خێڵایەتـی و رۆحـی یـان ئایینـی دەرسـیم 



عه تا قه رەداخی

١9١

بـوو.. نامەیەکـی بـۆ جەنـەراڵ ئالـپ دۆغان نارد کە فەرمانـدەی تایبەتی ناوچەکە 
بـوو، تیایـدا داوای لـە حکومـەت کردبـوو ئـەو یاسـا نوێیـە سـەبارەت بە دەرسـیم 
هەڵوەشـێنێتەوەو دان بـە مافەکانـی کـورددا بنێـت)3٤(. بێگومـان حکومـەت گوێـی 
بـەو نامەیـەی سـەید رەزاو ناڕەزایـی خەڵکەکـە نـەدا. لەپـاڵ ئەوەشـدا حکومەتـی 
ئەتاتورک دەسـتیکرد بە راگواسـتنی کوردەکان لە ناوچەی دەرسـیمەوە بۆ ئەو 
شـوێنانەی تورکیـا کـە ژمـارەی کـورد تیایانـدا زۆر کـەم بـوو، یـان هـەر نەبـوو 
بـە مەبەسـتی تواندنەوەیـان لەنـاو تورکـدا. لـە ئەنجامـی فشـاری زۆری دەوڵەتـدا 
لەسـەر دەرسـیم راپەڕینی سـەید رەزا سـەریهەڵدا. بێگومان فشـارەکانی دەوڵەت 
لەسەر بنەمای جیاکاری نەتەوەیی بوو. لەم رووەوە راپەڕینەکە کاردانەوەیەک 
بـوو بەرامبـەر بـەو سیاسـەتی جیاکاریـە، واتـە بەوپێیـەش هەسـتی نەتەوەیـی و 
هەڵوێسـتی نەتەوەیـی لـە راپەڕینەکـەدا رۆڵـی بینیـووە. بـەڵام ئـەم راپەڕینـەش 
وەکو زۆرینەی راپەڕینەکانی تری کورد کاردانەوە بوو بەرامبەر بە سیاسـەتی 
خراپـی دەوڵەتـی داگیرکـەری تـورک بەرامبەر بە کورد. بێگومان هەمان شـێوەی 
راپەڕینەکانـی پێشـتر، ناسـیونالیزمێکی بەهێـز لـە پشـتی راپەڕینـی سـەید رەزای 
دەرسـیمەوە نەبـوو. هـەر ئـەوەش وایکـردووە راپەڕینەکـە شـێوەی هەڵچـوون و 
کاردانـەوە بەخـۆی بگرێـت و رێکخـراو و بەرنامـە بۆ داڕێژراو نەبێت. لە کاتێکدا 
ناسـیونالیزمی پێگەیشـتووی خـاوەن شـوناس نـەک هـەر بەرنامـەی هەیـە، بەڵکو 
بەگشـتی بەرنامەکـەی دیـارو ناسـراوە کـە بریتیـە لـە دروسـتکردنی دەوڵەتـی 
نەتـەوەو هێزەکـەی کـۆی جەمـاوەرە. هەرگیـز راپەرینـی ناوچەیـی سـنووردارو 
خێڵایەتـی و ئایینـی نابێتـە هەڵگـری پـرۆژەی ناسـیونالیزم. بزووتنەوەیـەک کـە 
دروسـتکەرو رێکخەرەکـەی ناسـیونالیزم بێـت، چینـی ناوەنـد رابەرایەتـی دەکات 
نەک شێخ و ئاغاو بەگی سەرۆک خێڵ و سەرۆک عەشیرەت و هەر بەوپێیەش 
شـاردا،  سـەرکردایەتی  لەژێـر  گەلـە  پێکهاتەکانـی  هەمـوو  ناسـیونالیزم  هێـزی 
نـەک هێـزی خێـڵ و عەشـیرەت و سـەرکردایەتی ئـەم پێکهاتانـە کـە دامـەزراوەی 

کۆمەڵـگای فیودیالیـن. 
سـەید رەزا هـەم پێگـەی خێڵایەتـی هەبـوو وەکـو کوردێکـی عەلـەوی، هـەم 
پێگەیەکی رۆحی واتە ئایینی بەرزیشی هەبوو کە ئەوەش هۆکار بوو بۆ ئەوەی 
خەڵـک لـەدەوری کۆببنـەوە، بـە تایبەتـی پێگە رۆحیەکەی و پەیوسـتبوونی ئەم و 
زۆرینـەی شـێخ و سـەیدو سـەرۆک عەشـیرەتەکانی کـورد بـە توونـدی بە ئایینی 

ئیسـلامەوەو راگەیاندنـی دەوڵەتـی تورکی کەمالیسـتی وەکـو دەوڵەتێکی عیلمانی 
ئـەم راپەڕینـەو راپەڕینـی شـێخ سـەعیدو ناڕەزاییەکانـی  هۆکارێکـی سـەرەکی 
لێـرەوە  تـورک.  بـە دەوڵەتـی  بەرامبـەر  باکـوری کوردسـتان  لـە  بـوون  تریـش 
دەردەکەوێـت کـە پاڵنەرێکـی تـری راپەرینـی سـەید رەزا پاڵنـەری ئایینـی بـووە. 
بۆیـە ئەگـەر وەهـا سـەیر بکرێـت کـە راپەرینـی سـەید رەزا بنەمایەکـی نەتەوەیـی 
یـان ناسیونالیسـتی هەبووبێـت، ئـەوا بـەو ئەندازەیـەش بنەمـای ئایینـی هەبـووەو 
هـەر لێـرەوە دەشـێت وەکـو راپەڕینێـک سـەیر بکرێت کە ناسـیونالیزمێکی ئایینی 
دەشـێت  هـەروەک  بووبێـت.  راپەڕینـەوە  ئـەم  پشـتی  لـە  شـوناس  بـێ  لاوازی 
هەمان بۆچوون بۆ راپەڕینی شـێخ عوبەیدوڵای نەهری و شـێخ عەبدولسـەلامی 
بارزانـی و شـێخ سـەعیدی پیـران و زۆرینـەی راپەرینەکانـی تـری کـورد راسـت 

بێت.
راپەڕینەکانی دواتری کورد و تەنانەت بەرنامەی پارتە سیاسیە دیارەکانیش 
مسـوڵمانە،  کۆمەڵگایەکـی  کـوردی  کۆمەڵـگای  ئـەوەی  بەکاریگـەری  بەگشـتی 
نـەک رۆڵـی ئایینیـان پشـت گـوێ نەخسـتووە، بەڵکـو ئاییـن رۆڵـی بینیـووە لـەو 
راپەڕینانـەداو لەبەرنامـەی پارتـە سیاسیەکانیشـدا، ئەگـەر راسـتەوخۆ پشـتگیری 
ئاییـن نەکرابێـت، ئـەوا دژایەتیشـی نەکـراوە. تەنانـەت ئـەو پارتـە سیاسیانەشـی 
کـە سرۆشـیان لـە مارکسـیزمەوە وەرگرتـووەو پێیـان وابـووە کـورد لـە رێـگای 
خەباتـی  گرێدانـی  پێکـەوە  بـە  دەتوانێـت  لینینیـزم  مارکسـیزم-  بـە  پشتبەسـتن 
چینایەتـی و نەتەوەیـی رزگاری بێـت، لەسـەر زەمینـەی واقیـع بایاخیـان بـە ئایین 
داوەو پیاوانـی ئایینـی و شـوێنکەوتوانی رێبازەکانـی تەسـەوف لـە ریزەکانیانـدا 
شـوێن و پێگەیان هەبووە. ئەمەش ئەوە دەگەیەنێت کە لە راپەڕینەکانی کورددا 
لاوازی  گوتـاری  شانبەشـانی  ئایینـی  گوتـاری  هەبـووەو  ئامادەبوونـی  ئاییـن 
نەتەوەیی ئامادەبووە. واتە دەتوانرێت بگوترێت گوتارێکی ناسیونالیزمی ئایینی 
لاواز لە پشـتی راپەڕین و بزووتنەوەکانی کوردەوە راوەسـتاوەو ئەوەش رۆڵی 
هەبـوو لـە بـەردەوام بەهێزکردنـی ئاراسـتەی ئینتیمـا بـۆ مانـەوەو پێکـەوە ژیـان 
لەگـەڵ عـەرەب و تـورک و فارسـدا، لـەو روانگەیـەوە کـە ئـەم سـێ نەتەوەیـە 
دابەشـکردووە،  داگیـرو  کوردسـتانیان  دەوڵەتەکانیـان  کـە  ئـەوەی  سـەرباری 
بـەڵام هەڵگـری هەمـان بیـرو بـاوەڕی ئایینیـن لەگـەڵ کـوردداو ناسـیونالیزمی 
ئایینـی کـوردی نەگەیشـتووەتە ئـەو ئاسـتەی کـە گوتاری جیاکردنـەوەی کوردی 

لەوانـی تـر هەبێـت، بەڵکـو گوتارەکـەی بـە ئاراسـتەی بـە یەکـەم دانانـی ئاییـن و 
بـە دووەم دانانـی کوردبوونـە. ئەگـەر ئـەم ئاراسـتە لـە راپەڕیـن و بەرنامـەی 
پارتـە سیاسـیە بەنـاو نەتەوەییەکانـدا نەیتوانیبێـت بەتـەواوی دەسـەڵات بەسـەر 
ئاراسـتەی نەتەوەییدا بکات، ئەوا لە دروسـتبوونی پارتە ئیسـلامیە سیاسـیەکاندا 

ئاراسـتەی بـەرەو ناوەندبوونـی عـەرەب و تـورک و فـارس زیاتـر بەهێزبـووە.
لـە مێـژووی پارتـە سیاسـیەکانی کـورددا بۆچوونـی لەوجـۆرەش  بێگومـان 
هەیە کە کورد پێویسـتی بە گەڕانەوەیە بۆ ئایینی زەردەشـتی و سـودوەرگرتن 
لـە بنەماکانـی ئایینـی زەردەشـتی لـەو رووەوە کـە پێیـان وایـە ئـەم ئایینـە ئایینـی 
بـۆ  و  کـوردی  کەسـێتی  بنیادنانـەوەی  بـۆ  کـوردەو  راسـتەقینەی  و  رەسـەن 
پـرۆژەی نەتەوەیـی کـوردی کـە مەبەسـت لـەوەش دروسـتبوون و دەرکەوتنـی 
دەوڵەتـی  بنیادنانـی  و  سـەربەخۆیی  پـرۆژەی  خـاوەن  کـوردی  ناسـیونالیزمی 
کوردیـە. بەشـیک لـە ناسیونالیسـتانی کـورد کـە دواتـر کاژیکیـان دروسـتکرد، 
بنەمـای  بـە  بیـکات  ئایینـەو  ئـەم  بـۆ  بگەڕێتـەوە  بڕوایـان وابـوو دەبێـت کـورد 
ناسـیونالیزمی کـوردی. بۆچوونـی لەمجـۆرە رەنگـە لەسـەر ئاسـتی تاکەکـەس 
لـە مێـژە بوونـی هەبووبێـت، بـەڵام بەشـێوەیەکی بەرنامـە بـۆ داڕێـژراو و وەکـو 
بەشـێک لەبەرنامـەی پارتـی سیاسـی و بەشـێوەیەکی لەبەرچـاو کاژیـک پێیوابوو 
ئایینـی زەردەشـتی دەبیتـە بنەمـای سـەرەکی کوردایەتـی. کاژیـک رێکخراوێکـی 
سیاسـی بوو لە کۆتایی پەنجاکانی سـەدەی رابردوودا لە باشـوری کوردسـتان 
کـوردەوە  نەتەوەیـی  خوێنـدەواری  رۆشـنبیرو  لـە  دەسـتەبژێرێک  لایـەن  لـە 
درسـتکراوەو وەکـو پارتێکـی نەتەوەیـی خـۆی ناسـاندووەو پاشـتریش پاسـۆک 
لەسـەر هەمـان پەیـڕەو رۆیشـتووە. ئـەم ئاراسـتەیە بابەتـی نەتەوەیـی کـوردو 
بـە  بـڕوای  پێکـەوە بەسـتووەو  ئایینـەی  ئـەو  بنەماکانـی  ئایینـی زەردەشـتی و 
گوتارێکـی نەتەوەیـی خۆماڵـی کـوردی هەبـووە لـە هەمـوو ئاسـتێکداو تەنانـەت 
بانگەشـەی بـۆ ئـەوە کـردووە کـە ناسـیونالیزمی کـوردی نـە رۆژئاواییـەو نـە 
قوتابخانـەی   تێـزی  بنەمایـەش  ئـەم  لەسـەر  هـەر  کوردیـە.  بەڵکـو  رۆژهەڵاتـی 
کوردیـی سۆشـیالیزم بەرهەمهێنـراوە، کـە وەکـو سـەرچاوەی بیـری ئـەم پارتـە 
سیاسـیە، یـان ئـەم گوتـارە سـەیر دەکرێـت. ئـەوەی لێـرەدا مەبەسـتی باسـەکەی 
ئێمەیـە باسـکردنە لـە ناسـیونالیزمی ئایینـی کـوردی لـە دەرەوەی ئایینـی ئیسـلام 
لـە  لـە پێـش خۆیـی و  لـە دابـڕان  لـە روویەکـەوە وەکـو جۆرێـک  کـە ئـەوەش 

هاوکاتەکانـی خـۆی و لـە دوای خۆیشـی سـەیردەکرێت. 
لـە دوای دروسـتبوونی ئیسـلامی سیاسـی بـە تایبەتـی ئیخـوان موسـلیمین 
لـە  بڵاوبوونـەوەی  میسـرو  لـە  رابـردوودا  سـەدەی  بیسـتەکانی  کۆتایـی  لـە 
نیشـتیمانی عەرەبیـدا لـە ناویشـیاندا عێـراق، وادەردەکەوێـت لـە ڕیـگای عێراقەوە 
بیـرو ئایدیۆلۆجیـاو رێکخسـتنی ئـەم رێکخـراوە لە شەسـتەکانی سـەدەی رابرددا 
گەیشـتبێتە باشـوری کوردسـتان و لـە سـاڵی هەشـتاکانی سـەدەی رابـردوودا، 
بـە تایبەتـی بـە کاریگـەری شۆڕشـی ئیسـلامی ئێـران هـەم لـە کوردسـتاندا و 
هـەم لـە جوگرافیـای سـونەی عێراقـدا شـوێنکەوتوانی ئیخـوان زیاتـر پەرەیـان 
سـەند. هـاوکات لـە جوگرافیـای شـیعەی عێراقـدا پارتـە سیاسـیە شـیعەکان کـە 
راسـتەوخۆش سـەربە ئێـران بـوون، گەشـەیان کـرد. لـە باشـوری کوردسـتان 
و شانبەشـانی  چـەک  دایـە  دەسـتی  ئیسـلامی  پارتـی  هەشـتاکاندا،  لـە سـاڵانی 
پارتـە سیاسـیە کوردیـەکان لـە شـاخ بـوو. بێگومـان سـەرباری ئـەوەی کـە ئـەم 
پارتە ئیسـلامیە ئیلهامی لە ئیخاون موسـلیمینەوە وەرگرتبوو، پارتێکی سـونەی 
ئیسلامی بوو، بەڵام پەیوەندی بەهێزی لەگەڵ ئێراندا هەبوو. هەر بە کاریگەری 
کۆمـاری ئیسـلامی و لەگـەڵ ئـەو رابوونـەوە ئیسـلامیەی کـە لـە چارەکـی دوایـی 
سـەدەی بیسـتدا سـەریهەڵدا، نەک هەر کوردسـتان بەڵکو شـەپۆلی رابوونەوەی 
ئیسـلامی تورکیایشـی گرتـەوەو پارتـی رەفـای ئیسـلامی تورکـی دروسـتبوو. لـە 
سـەروبەندی شۆڕشـی ئیسـلامیدا حیزبـوڵای کـوردی لـە باکـوردی کوردسـتان 
دامەزرا..حیزبـوڵای کـوردی سـەربە مەزهەبـی سـونەن، دامەزراندنیـان لە سـاڵی 
لـە  بـوو.  ئیسـلامی  بـە کاریگـەری شۆڕشـی  لەبەرچـاو  ١979دا، بەشـێوەیەکی 
سـاڵانی ١990ەکانـدا زۆر نزیکبـوو لـە حکومەتـی ئێرانـەوە)35(.. لـە پـاڵ شۆڕشـی 
ئیسـلامی ئێرانـدا، پەرەسـەندنی لقـی کـوردی ئیخـوان موسـلیمین لـە سـوریاو، 
رووداوە تووندوتیژەکانـی حەمـای سـوریا لـە سـاڵی ١982 دا و رابوونـەوەی 
ئیسـلامی جیهانـی راسـتەوخۆ کاریگەرییـان لەسـەر پێگـەی حیزبـوڵای کـوردی 
لـە تورکیـا هەبـووە)36(. لـە سـاڵی 2000 دا، پۆلیسـی تورکیـا حیزبـوڵای کـوردی 
دامەزراندنـی دەوڵەتێکـی  بـۆ  بـە هەوڵـدان  تاوانبارکرابـوو  کـە  هەڵوەشـاندەوە، 
ئیسـلامی)37(. لـە دوای هەڵوەشـاندنەوەی ئـەم پارتـە ئیسـلامیە پارتێکـی تـر لـە 
پاشـماوەو رێخسـتنەکانی ئـەم پارتـە دروسـتبوو بـە نـاوی هوداپـار کـە ئەمیـش 
سەربە ئێران بوو. بەرنامەکەی دوو پایەی هەبوو قورئان و نەریت)38(. بۆچوونی 

لەوجـۆرە هەبـوو لـە باکـوری کوردسـتان کـە دەیگوت ئەو پارتە سیاسـیانەی کە 
لـەوێ دروسـتبوون چـەپ و عیلمانیـن و هێـچ کام لەوانـە نوێنەرایەتـی کـوردی 
مسـوڵمان ناکـەن و ئـەوەش وادەکات کـە لـە هەڵبژاردنـدا رووبەرێکـی فـراوان 
لـە کـوردی مسـوڵمانی کۆنەپارێـزو نەریتـی دەنـگ بـە پارتـی دادو گەشـەپێدان 
بدەن، بۆیە .. پێویسـتبە دامەزراوەیەک هەبێت کە پێکەوە دەنگ بە چارەسـەری 
ئیسـلامیانە بـدات و پشـتگیری کـوردو بـەرەی کوردایەتیش بکات)39(. لە شـاڵاوی 
هەڵبژاردنـی پەرلەمانـدا سـاڵی 20١5، سـەیت شـاهین لـە بەردەمـی خەڵکدا گوتی: 
ئێمـە دەمانەوێـت داوای پشـتگیری بکەیـن بـۆ ئـەوەی ببینـە دەنگـی ئیسـلام لـە 
پارتـی  کـوردی و هوداپاریـش وەکـو دوو  بێگومـان حیزبـوڵای  پەرلەمانـدا)٤0(. 
ئیسـلامی بـەردەوام لەگـەڵ پارتـە کوردییەکاندا، بە پارتی کرێکارانی کوردسـتان 
و  دەکـردن  دوژمنایەتیـان  و  بـوون  ناکـۆک  تریشـەوە  مەدەنیەکانـی  پارتـە  و 
پارتـە  هاوپەیمانـی  بوونەتـە  کوردیـەکان  پارتـە  دژایەتـی  لەبـەر  ناڕاسـتەوخۆ 
ئیسـلامیە تورکەکانـی وەکـو پارتـی سـەعادەت و پارتـی دەنگـی خەڵـک و پارتـی 

دادو گەشـەپێدان کـە پارتـی فەرمانـڕەواو خـاوەن دەوڵەتـە.
باکـوردی  لـە  ئیسـلامیەی  سیاسـیە  پارتـە  دوو  ئـەم  کـە  دیـارە  بەئاشـکرا 
کوردسـتان و لەنـاو کۆمەڵـگای کوردیـدا دروسـتبوون، بـە پلـەی یەکـەم ئیسـلام 
لـە  بکـەن  ئیسـلام  نوێنەرایەتـی  ویسـتوویانە  دەڵێـن  خۆیـان  وەکـو  و  بـوون 
بدۆزنـەوە،  کێشـەکان  بـۆ  ئیسـلامیانە  چارەسـەری  یـان  تورکیـادا،  پەرلەمانـی 
دیـارە مەبەسـت لـە کێشـەی کوردیشـە. ئەگـەر ئـەم پارتـە ئیسـلامیە کوردانـە 
بەرنامەیـان نوێنەرایەتیکردنـی کـوردی مسـوڵمان بوایـە لـە پەرلەمانـی تورکیـا، 
کوردییـان  ئیسـلامی  سـەربەخۆی  دەوڵەتـی  دروسـتکردنی  بەرنامـەی  یـان 
هەبووایـە ئـەوا دەیانتوانـی بڵێـن نوێنەرایەتـی دەنگـی نەتەوەیـی ئایینـی کـورد 
دەکـەن، هەرچـۆن پارتـی دادو گەشـەپێدان و پارتـە ئیسـلامیە تورکەکانـی تـر 
زیاتـر لـە ناسیونالیسـتی عیلمانـی تـورک پارێزەری دەوڵەتـی نەتەوەیی تورکن و 
هەرچـۆن شـیعەی ئیسـلامی دەوڵەتـی شـیعەی ئێرانـی دامەزراندووەو تەشـەیوع 
و ئێرانیبـوون و لـە پشـتی ئەوەشـەوە فارسـیبوون و پاراسـتن و بەهێزکردنـی 
بەرنامـەی  کوردانـە  ئیسـلامیە  پارتـە  ئـەم  ئەگـەر  سـەرەکیەتی.  ئامانجـی 
دروسـتکردنی دەوڵەتـی ئیسـلامی کوردییـان هەبووایـە، ئـەوا مانـای ئەوەبوو کە 
ئەمانە نوێنەری ناسـیونالیزمی ئایینی کوردین. بەڵام لە راسـتیدا ئەم دوو پارتە 

ئیسـلامیەی باکـوری کوردسـتان دوو پارتـی پـان ئیسـلامی بـوون و نـەک بـە 
ئاراسـتەی کوردبـوون یـان بەکوردیکردنـی گوتاری ئیسـلامی هەنگاویان نەناوە، 
بەڵکـو بـە ئاراسـتەی بـە ئیسـلامیکردنی کـوردو تواندنـەوەی کـورد لەنـاو ئەوانی 
ئیسـلامدا کاریـان کـردووە. بـە مانایەکـی تـر ئـەم پارتە ئیسـلامیە کوردییانە نەک 
هـەر لـە چوارچێـوەی ناسـیونالیزمی ئایینـی کوردیـدا جێگایـان نابێتـەوە، بەڵکـو 
بوونیـان کاریگـەری نەرێنـی لەسـەر گوتـاری کـوردی و لاوازکردنـی هەبـووە. 
ئیخـوان  رێکخسـتنی  ئایدیۆلۆجێـاو  بیـرو  گەیشـتنی  ڕێـگای  لـە  ئاشـکرایە 
و  کوردسـتان  گەیشـتتوەتە  سیاسـی  ئیسـلامی  عێـراق،  بـۆ  موسـلیمین 
شوێنکەوتووان یان لایەنگرانی ئیخوان لە باشوری کوردستانیش پەیدابوون. لە 
دوای روخاندنی میرنشـینەکانەوە، قۆناغێک دەسـتیپێکرد کە شـێخ و سـەیدەکان 
بـە تایبەتـی شـێخەکانی هـەردوو رێبـازی نەقشـنەندی و قـادری یان سـەیدەکانی 
عەلـەوی رابەرایەتـی راپەڕینەکانیـان لـە کوردسـتاندا کـردووەو راپەڕینەکانیـش 
بـەو ئەنـدازەی پاڵنـەری نەتەوەیـی لە دوایانەوە بووە، ئەوەندەش پاڵنەری ئایینی 
کـە مەبەسـت ئایینـی ئیسـلام و رێبازەکانـی تەسـەوفی ئیسـلامیە لـە پشـتی ئـەو 
راپەڕینانـەوە بـووە. تـا گەیشـتنی کاریگـەری ئیسـلامی سیاسـی بـە کوردسـتان، 
ئیسـلام زیاتـر لـەوەی بەرنامـەی سیاسـی بووبێـت، ئایینـی کۆمەڵـگا بـووە. واتـە 
کۆمەڵگایەکـی  بـووە،  ئیسـلام  ئایینـی  شـوێنکەوتووی  کـە  کـوردی  کۆمەڵـگای 
دابـڕاو نەبـووە لـە ئاییـن، بەڵکـو لـە ئاسـتێکی بەهێـزدا ئاییـن تیکـەڵاوی ژیانـی 
کۆمەڵایەتـی و سیاسـی ئـەم کۆمەڵگایـە بـووە. بـەڵام ئـەوەی پێـێ دەگوترێـت 
ئیسـلامی سیاسـی لە کۆمەڵگای کوردیدا مێژوویەکی تازەی هەیەو سـەرەتاکەی 
وەکـو رابوونـەوەی ئیسـلامی لـە کۆمەڵـگای کوردیـدا دەگەڕێتـەوە بـۆ سـەرەتای 
تەنانـەت بزووتنـەوەی  پارتـی ئیسـلامی و  هەشـتاکانی سـەدەی رابـردوو، کـە 
چەکـداری ئیسـلامیش لـە کوردسـتان دروسـتبوو. بێگومـان هۆکارێکـی گرنگـی 
دەرەکی کە رۆڵی گرنگی بینیووە لە دروستکردنی پارتە ئیسلامیە سیاسیەکانی 

ناوچەکـەدا، دروسـتبوونی کۆمـاری ئیسـلامی ئێـران بـوو لـە سـاڵی ١979دا. 
لـە پەیـڕەوی ئـەم پارتـە ئیسـلامیەدا ئـەوە هاتـووە کـە بزووتنـەوەی ئیسـلامی 
کوردسـتان وەکو یەکەم بزوتنەوەی ئیسـلامی چەکدار لە باشـوری کوردسـتان 
(پەیوەنـدی  رێکخـراوی  پێشـتر  هەرچەنـدە  دەرکـەوت.  دا   ١987 سـاڵی  لـە 
ئیسـلامی) هەبـوو کـە شـێخ محەمـەدی بەرزنجـی دروسـتیکردبوو، دواتـر لەگـەڵ 

بزووتنـەوە تێکەڵاوبـوو. بزووتنـەوەی ئیسـلامی، بزووتنەوەیەکـی پـەروەردەی 
جیهـادی ئیسـلامیە، لەسـەر پەیـڕەوی ئەهلـی سـونەت و جەماعـەت کاردەکات 
لـە  ئیسـلامیەکان  مافـە  و  ئیسـلام  شـەریعەتی  فەرمانڕەوایـی  چەسـپاندنی  بـۆ 
کوردسـتاندا. پاشـان لـە سـاڵی ١999بزووتنـەوەی ئیسـلامی لەگـەڵ بزووتنەوەی 
راپەڕیـن یەکیانگـرت و  بزووتنـەوەی یەکبوونیـان پێکهێنـا. بـەڵام ئـەم یەکبوونـە 
درێـژەی نەکێشـاو بزووتنـەوە دابەشـبوو بـۆ سـێ بـەش کـە یەکێکیـان بـە نـاوی 
و  ئیسـلامی  کۆمەڵـی  لـە  بریتیبـوون  تریـش  ئەوانـی  مایـەوە،  بزووتنـەوەوە 
جوندولئیسـلام. هەڵبـەت باڵێکـی تریـش هەبـوو بەنـاوی باڵـێ ئیسـڵاح و لەگـەڵ 
جوندولئیسـلام یەکیانگرت و ئەنسارولئیسـلامیان پێکهێنا. روانینی ئەو بەشـانەی 
لـە بزووتنـەوەی ئیسـلامی جیابوونـەوە بـۆ دۆزی کـوردو بابەتـی نەتەوایەتـی 
کـە  هەیبـوو  بزووتنـەوە  لەسـەرەتاوە  هـەر  کـە  روانینـەی  لـەو  جیاوزنەبـوو 
چەسـپاندنی فەرمانڕەوایـی شـەریعەتی ئیسـلامی بـوو. بێگومـان ئاشـکرایە کـە 
بەرنامـەی بزووتنـەوەو ئەوانەیشـی لێـی جیابوونـەوە پەیوەندیەکـی ئەوتـۆی بـە 

مەسـەلەی نەتەوایەتیـەوە نەبـوو.
کۆمەڵـی ئیسـلامی کـە دوای جیابوونـەوەی لـە بزووتنـەوە، وەکـو پارتێکـی 
ئیسـلامی کوردی خۆی ناسـاند، لە رووی پێگەی جەماوەریی و ئامادەبوونیەوە 
لـە بزووتنـەوە بەهێزتـر بـوو. کۆمـەڵ کـە ئێسـتا ناوەکـەی گـۆڕاوە بـۆ دادگـەری،  
ئەمیـش پارتێکـی ئیسـلامی سیاسـیەو رێـکاری سـونەت و جەماعـەت جێبەجـێ 
دەکات. هەڵبەت هەرچۆن بزووتنەوە لەژێر کاریگەری کۆماری ئیسلامیدا بووەو 
تاکـو ئێسـتاش هەربەوجـۆرە ماوەتـەوە، بەهەمـان شـێوە کۆمەڵـی ئیسـلامیش 
سـەرباری پەیوەنـدی باشـی لەگـەڵ پارتـە ئیسـلامیە سـونەکانی عێـراق، لـە ژێـر 
کاریگـەری کۆمـاری ئیسـلامی دەرنەچـووەو پەیوەنـدی لەگـەڵ ئیرانیـش باشـەو 
ئەمیـش وەکـو پارتێکـی ئیسـلامی سیاسـی گوتارەکـەی لەسـەر بنەمـای ئاییـن 

بنیادنـراوەو کەمتـر رەگـەزی کوردبوونـی پێـوە دیـارە.
پارتێکی دیاری تری ئیسـلامی سیاسـی لە باشـوری کوردسـتاندا یەکگرتووی 
ئیسلامی کوردستانە. یەکگرتوو پارتێکی ئیسلامی سونەیە لە ساڵی ١99٤ دا لە 
باشوری کوردستان دامەزرا. بە پێچەوانەی بزووتنەوەو ئەوانەی لە بزووتنەوە 
جیابوونەتـەوە، کـە لـە ژێـر کاریگـەری کۆمـاری ئیسـلامیدان، یەکگرتـوو لەژێـر 
کاریگەری ئیسـلامیەکانی تورکیا یان باشـتر بڵێین لەژێر کاریگەری پارتی دادو 



گوتاری ناسیونالیزمی کوردی

١98

گەشـەپێداندایە، کـە پێشـتر عەبـدوڵا گویـل و ئێسـتاش رەجـەب تەیـب ئـۆردۆگان 
کـە  دەکات  دایکـە  پارتـە  ئـەو  سـەرۆکایەتی  تورکیایـە،  کۆمـاری  سـەرۆک  کـە 
یەکگرتوو شـوێنکەوتووی ئەوە. دروشـمە سـەرەکیەکانی یەکگرتووی ئیسـلامی 
کوردسـتان بریتیـە لـە سـیانەی ئـازادی، برایەتـی، دادپـەروەری و بـە پێچەوانـەی 
پارتـە ئیسـلامیەکانی تـرەوە یەکگرتـوو پارتێکـی مەدەنیـە و لـە قۆناغـی شـاردا 
دروسـتبووەو بـە ئەمینـدارو زۆرینـەی سـەرکردەکانیەوە ئایینـداری ئەفەندیـن و 
لەبری چەک قەڵەمیان هەیە. یەکگرتوو دەڵێت پارێزگاری لە ماف و دەستکەوتە 

دەسـتوورییەکانی کـورد دەکات.
کەواتـە بـا لێـرەدا بپرسـین ئایـا گوتـاری ئـەم پارتـە سیاسـیە ئیسـلامیانەی 
باشـوری کوردسـتان لـە کوێـی گوتـاری ناسـیونالیزمی کوردیدایـە؟ ئایا گوتاری 
بـە  یـان  کـوردەوە  بـە  پەیوەندیـدارە  زیاتـر  سیاسـیانە  ئیسـلامیە  پارتـە  ئـەم 
ئیسـلامەوە وەکـو ئایینێکـی گەردوونـی کـە خاوەنـی گوتارێکـی نێونەتەوەییـە؟  
ئایـا گوتـاری ئـەم پارتـە ئیسـلامیە سیاسـیانەی کوردسـتان هیـچ پەیوەندییەکیان 
ئایـا هیـچ کام  نەقشـبەندیەوە هەیـە؟  قـادری و  بـە گوتـاری هـەردوو رێبـازی 
لـەم پارتـە ئیسـلامیانەی کوردسـتان دەچنـەوە سـەر رێـگای شـێخان و رێبەرانی 
قـادری و نەقسـبەندی؟ ئایـا ئـەم پارتـە ئیسـلامیە سیاسـیانە میراتگـری مێـژووی 
کاریگـەری  بـە  ئـەوەی  لەبـەر  یـان  کـوردن  مسـوڵمانێتی  سـەدەی  چـواردە 
رابوونـەوەی ئیسـلامی و ئیسـلامی سیاسـی ناوچەکـە دروسـتبوون، نامـۆن بـە 
واقیعـی کـوردەواری؟ ئایـا ئـەم پارتە ئیسـلامیە سیاسـیانە دەتوانـن ببنە هەڵگری 
گوتاری ناسـیونالیزمی ئایینی کوردی و بەرنامەی دەوڵەتی ئیسـلامی کوردییان 
هەبێـت؟ یـان بەکاریگـەری ئایدیۆلۆجیـای سیاسـیان وابەسـتەی پایتەختەکانـی 

دەوڵەتـە کۆلۆنیالیسـتە ئیسـلامیەکانی کوردسـتانن؟
ئەگـەر سـەرنجی پێناسـەی ئـەم پارتـە ئیسـلامیانەی کوردسـتان بدەیـن، کـە 
پێناسـەی  وەهـا  ناوەکانیانـەوە،  بـە  لکانـدووە  کوردسـتانیان  وشـەی  بەگشـتی 
خۆیـان دەکـەن کـە پارتـی ئیسـلامی سـونەن و پەیـڕەوی سـونەت و جەماعـەت 
دەکـەن و لـە پێنـاوی بەهـا ئیسـلامیەکان و ئـازادی و دادپـەروەری و برایەتیـدا 
تێدەکۆشن. بزووتنەوەی ئیسلامی و ئەوانەی لێی جیابوونەتەوە بۆ چەسپاندنی 
فەرمانڕەوایـی شـەریعەتی ئیسـلام و مافـە ئیسـلامیەکان لـە کوردسـتاندا خەبـات 
دەکەن. ئەم دەربڕینە ئەوە نیشان دەدات کە هەڵگرانی ئەم تێڕوانینە کوردستان 

وەکـو دەوڵەتێکـی سـەربەخۆ سـەیردەکەن و لـە ژێر سـایەی فەرمانڕەوایەتیەکی 
عیلمانیدایـە، ئەمـان دەیانەوێـت بیگـۆڕن بـۆ فەرمانڕەوایەتیـەک لەسـەر بنەمـای 
شـەریعەتی ئیسـلام بنیـاد بنرێـت. واتـە ئـەم ئاراسـتەیەی پارتـە ئیسـلامیەکانی 
کوردسـتان خۆیـان لـەوە دووردەخەنـەوە کـە کوردسـتان وڵاتێکـی داگیرکـراو 
و دابەشـکراوەو دەوڵەتانـی ئـەو سـێ نەتـەوە لـە ئیسـتادا شـەریعەتی ئیسـلام 
سـەرچاوەی دەسـتووریانەو کەچی هیچ مافێک بە کورد رەوا نابینن و تەنانەت 
بـە  بڕوایـان  داگیرکـردووە،  کوردسـتانیان  کـە  ئیسـلامی  دەوڵەتـی  چـوار  هـەر 
جیـاوازی ئیتنیکـی و نەتەوەیـی نیـەو لەسـەر بنەمـای ئاییـن یەکێتـی خاکـی ئـەو 
نیشـتیمانە بە زۆر داڕێژراو و دروسـتکراوەکانیان کردۆتە بنەما بۆ ئینتیما نەک 

بنەمـای ئیتنیکـی. 
بەمەرجێـک  بـەڵام  نێونەتەوەییـە،  گوتارێکـی  ئیسـلامی  گوتـاری  ئاشـکرایە 
گوتاری نەتەوەی هەژمووندار گوتاری باڵادەست و بڕیاردەر بێت. واتە گوتاری 
ئیسلامی بۆ عەرەب و تورک و فارس گوتاری ناسیونالیزمی ئایینیەو رەوایەتی 
داوە بە داگیرکردنی نیشـتیمانی کورد لە لایەن دەوڵەتانی ناسیونالیسـتی ئایینی 
ئـەم سـێ نەتـەوەوە. کەواتـە لـە کاتێکـدا گوتـاری ئیسـلامی بۆ ئەو سـێ نەتەوەیە 
یـان  کۆڵۆنیالیسـت  گوتـاری  کـورد  بـۆ  بـەڵام  ئایینیـە،  ناسـیونالیزمی  گوتـاری 
داگیرکـەرە. گوتـاری بزووتنـەوەی ئیسـلامی و ئـەو پارتـە ئیسـلامیانەی تـری 
کوردسـتان کـە لـە هەنـاوی ئـەوەوە لـە دایکبـوون، هەمـان بۆچوونـی دەسـەڵاتی 
خەلافەتیـان هەیـەو ئـەوان لـە بـری دەوڵەتـی نەتەوەیـی کـوردی، دەوڵەتێکیـان 
دەوێـت کـە فەرمانڕەوایـی شـەریعەتی ئیسـلام و مافە ئیسـلامیەکان بچەسـپێنێت 
لە کوردسـتاندا. ئەوان تێدەکۆشـن کە فەرمانڕەوای ئەو دەوڵەتە خۆیان بن. خۆ 
ئەگەر هاتوو خۆیان نەبوون، بێگومان بەلایانەوە پەسندترە کە عەرەب و فارس 
و تورکـی مسـوڵمان فەرمانڕەوایـی کوردسـتان بکـەن، نـەک فەرمانڕەوایەتیەکـی 
عیلمانـی کـوردی، تەنانـەت ئەگـەر ئـەو فەرمانڕەوایەتیـە تەنیـا بـە روکەشـیش 
عیلمانـی بێـت وەکـو ئـەو عیلمانیەتـە رووکەشـەی پارتـی و یەکێتـی. هـەر لێـرەوە 
ناکۆکی و شـەڕی زۆری نێوان ئیسـلامیەکانی کوردسـتان و دەسـەڵاتی یەکێتی 
و پارتـی لـەوەوە سـەرچاوەی گرتـووەو هـەر پاسـاوێکی تـر بە نـاوی گەندەڵی و 
نەبوونـی دادپـەروەری و ئـازادی لـە سیسـتێمی فەرمانڕەوایـی یەکێتـی و پارتیـدا 
ئیسـلامیە  پارتـە  ناکوردسـتانی  و  ناکـوردی  ئامانجـی  شـاردنەوەی  بـۆ  تەنیـا 

سیاسـیەکانی کوردسـتانە. ئەگینـا پارتـە ئیسـلامیە سیاسـیە چەکـدارەکان هەمـان 
شـێوەی پارتـە کوردیـەکان و خراپتریـش دەسـتیان بـە خوێنی زۆر لـە رۆڵەکانی 
کـورد سـورەو لـە هـەر شـوێنێکیش دەسـەڵاتیان هەبووبێـت، هەمـوو ئازادیەکیان 
لەناوبـردووەو لەسـەر بیـروڕای جیاوازیـش هەتـا بواریـان هەبـووەو توانیوویانە 
رێـگای نادیموکراتـی وناشارسـتانییان لەبەرگرتـووە. لـە کاتـی بـێ دەسەڵاتیشـدا 
بەرامبـەر رای جیـاواز یـان رەفتـاری نەگونجـاو لەگـەڵ گوتـاری ئەوانـدا، دەنگـی 

ناڕەزاییـان بەرزکرۆتـەوە. 
کـە  سـونە  ئیسـلامی  پارتێکـی  وەکـو  کوردسـتان  ئیسـلامی  یەکگرتـووی 
بـە  کوردسـتان  ئەمیـش  دادپەروەریـە،  و  برایەتـی  و  ئـازادی  دروشـمەکانی 
ناوەکەیـەوە لکێنـراوە. بـەڵام لـە رووی بەرنامـەوە سـتراتیژەوە نابینرێـت باسـی 
کـوردو سـەربەخۆیی کوردسـتان و دەوڵەتـی کـوردی بـکات مەگەر بە رووکەش 
دەسـەڵاتێکی  هەوڵـدەدات  ئەمیـش  بێگومـان  خەڵـک.  هەسـتی  راگرتنـی  بـۆ  و 
ئیسـلامی سـونە لـە کوردسـتاندا دابمەزرێنێـت. ئـەم پارتـە تاکـو ئێسـتا خەباتـی 
مەدەنـی دەکات و هەوڵـدەدات لـە ڕیـگای هەڵبـژاردن و بەدەسـتهێنانی دەنگـەوە 
بگات بەدەسـەڵات. بەڵام ئەوەی تێبینی دەکرێت پارتە ئیسـلامیەکان لە باشـوری 
کوردسـتاندا لـە قۆناغێکـدا گەشـەیان کـرد، بـەڵام لـە روخاندنـی سـەدامەوەو بـە 
تایبەتیـش لـە کاتـی دەرکەوتنـی دەوڵەتـی ئیسـلامی لـە عێـراق و شـام بـەرەو 
لاوازی زیاتـر رۆیشـتوون و پێدەچێـت ئـەو زەمینـە کۆمەڵایەتـی و ئابـوری و 
سیاسـی و نێودەوڵەتیـەی ئـەوان تیایـدا گەشـەیان کـرد و لەبـارو گونجاو بوو بۆ 
بەهێزبـوون و جەماوەریبوونیـان، گۆڕانـی بەسـەردا هاتبێت و بەرەو لاوازبوون 
لیسـتە  لـەم هەڵبژاردنانـەی دوایـدا  چووبێـت. دەشـێت هەرئـەوەش وایکردبێـت 

ئیسـلامیەکان لـە رووی دەنگدانـەوە پاشەکشـە بکـەن.
بەهەرحـاڵ سـەرباری نەبوونـی خاڵێکـی دیـار لە بەرنامـەو کاری یەکگرتووی 
ئیسـلامیدا سـەبارەت بـە سـەربەخۆیی و دروسـتبوونی دەوڵەتـی کـوردی، بـەڵام 
یەکگرتـوو دەڵێـت پارێـزگاری لـە مـاف و دەسـتکەوتە دەسـتووریەکانی کـورد 
دەکات. ئـەم خاڵـە تـا ئەندازەیـەک گوتـاری یەکگرتـوو لـە گوتـاری ئیسـلامیەکانی 
تـری کوردسـتان جیادەکاتـەوە. ئەمـە سـەرباری ئـەوەی کـە لـەوە بەئاگایـن کـە 
پارتـە  بەوپێیـەش  ئیسـلامیەو  دەسـەڵاتی  ناوەنـدی  گوتـاری  سـونە  ئیسـلامی 

ئیسـلامیە سـونەکان هەڵگری گوتاری خەلافەتن و ئەوەش مانای ئەوەیە هەموو 
مسـوڵمانان بـێ رەچاوکردنـی جیـاوازی ئیتنیکی و نەتەوەیـی هاووڵاتی دەوڵەتی 
خەلافەتـن. ئـەم گوتـارە لـە سـەردەمی خەلیفەکانـی راشـیدینەوە هەتـا روخاندنـی 
دەوڵەتـی عوسـمانی گوتـاری باڵادەسـتی دەوڵەتـی خەلافـەت بـووە. هـەر لێـرەوە 
پەیوەنـدی پتـەوی یەکگرتـووی ئیسـلامی لەگـەڵ دەسـەڵاتی دەوڵەتانـی ئیسـلامی 
سیاسـی سـونەدا دەردەکەوێـت. بـۆ نموونـە دەوڵەتـی تورکیـا بـە سـەرۆکایەتی 
پارتـی دادوگەشـەپێدان کـە لـەو رووەوە خـۆی بـە جێگـرەوە یـان درێژکـراوەی 

دەوڵەتـی خەلافـەت واتـە عوسـمانی دەزانێـت. 
دەسـتکەوتە  و  مـاف  لـە  پارێزگاریکـردن  باسـی  ئیسـلامی  یەکگرتـووی 
دەسـتوورییەکانی کورد دەکات. لێرەدا دیارە مەبەسـتی یەکگرتوو ئەو خاڵانەی 
دەسـتووری عێراقیە کە گوایە تیایدا دان بە بەشـێک لە مافەکانی کورددا نراوە. 
ئـەوەی لـە دەسـتووری عێراقیـدا وەکـو مـاف و دەسـتکەوتی کـورد دیاریکـراوە، 
ناوهێنانـی عێراقـە وەکـو دەوڵەتێکـی فیدراڵـی و داننانـە بـە کوردسـتانی پێـش 
نـەورۆزی سـاڵی 2003دا وەکـو دەسـەڵاتێکی فیدراڵـی. دیاریکردنـی ئـەو مێژووە 
واتـە نـەورۆزی 2003، بـۆ ئەوەیـە بگوترێـت کەرکـوک و رووبەرێکـی فراوانـی 
باشـوری کوردسـتان سـەربە هەرێمـی کوردسـتان نیـن. یەکگرتـوو ئـەو مافانـە 
دەپارێزێـت کـە لـەو دەسـتوورەدا هاتـوون. بێگومان ئەو خاڵەی ناو دەسـتووری 
عێراقـی بـە فشـاری زۆرینـەی عـەرەب و بـە تایبەتـی شـیعە سـەپێندراوەو لـە 
دوای ئـەو دەسـتوورەش ئەسـتەمە کەرکـوک و ئـەو ناوچانـەی تـر بێنـەوە سـەر 
کوردسـتان. کەواتـە یەکگرتـووی ئیسـلامی پەیوەسـت بـە کـورد پارێـزگاری لـەو 
شـتانە دەکات کـە دەسـتووری عێراقـی دانـی پێدانـاوە، کـە ئەویـش لـە ئاسـتی 
یەکەمدا هێشتنەوەی هەرێمی کوردستانە وەکو بەشێک لە عێراق و هێشتنەوەی 
کەرکـوک و ناوچەکانـی تـری ژێـر سـایەی حکومەتـی ناوەندیـە لـە ژێـر دەسـتی 
حکومەتـی ناوەنـددا. واتـە لـەم رووەوە گوتاری یەکگرتووی ئیسـلامی گوتارێکی 
عێراقیە و بەو روانینە کاردەکات کە مانەوەی کورد لە سایەی دەوڵەتی عێراقدا 
بـەردەوام دەبێـت و ئـەم پارێـزگاری لـە مـاف و دەسـتکەوتە دەسـتوورییەکان 
دەکات، چونکـە هەرگیـز حکومەتـی عێراقـی بـە پێـی ئـەو دەسـتوورەی داینـاوەو 
نـادات، واتـە  کوردیـش لەگەڵیـدا بەشـدار بـووە، رێـگا بـە دابەشـبوونی عێـراق 

گوتـاری کـوردی لـە گوتـاری عێراقـی جیاناکاتـەوە. 



گوتاری ناسیونالیزمی کوردی

202

ئـەو  دەکات،  دەسـتوورییانە  دەسـتکەوتە  لـەو  پارێـزگاری  یەکگرتـوو 
دەسـتکەوتانەی لـە رووی دەسـتووریەوە حکومەتـی عێراقـی بـە کـوردی داوە. 
بەڵام بێگومان ئەو دەسـتکەوتانەی لە دەسـتووری عێراقیدا تەنیا بە نووسـین بە 
کـورد دراون، ئەگـەر وەکـو خۆیشـیان جێبەجێبکرێـن، هێشـتا لـە رووی گوتـاری 
ناسـیونالیزمی خـاوەن شوناسـەوە شـتێکی کـەم و ناتـەواون، چونکـە لـە رووی 
راسـتی و رەوایەتیـەوە مافـی هـەر نەتەوەیەکـە دەوڵەتـی سـەربەخۆی خۆیـی 
لێـرەوە دیـارە یەکگرتـووی ئیسـلامی خـۆی بـە  هەبێـت و خـۆی بەڕێوەببـات. 
پارێـزەری ئـەو دەسـتکەوتانە دەزانێـت کـە دەسـتووری عێـراق دانـی پێدانـاون. 
ئاسـتی ئەو دەسـتکەوت و مافانەی کورد، کە دەسـتووری عێراقی دانی پێداناون 
ئایینـی  ناسـیونالیزمی  کاتێکـدا  لـە  نەتەوەیـدان،  ناتـەواوی  گوتـاری  ئاسـتی  لـە 
هەڵگـری گوتـاری تـەواوی نەتەوەییـە. بـۆ نموونـە گوتـاری ناسـیونالیزمی ئایینی 
عەرەبـی و تورکـی و فارسـی لـە سـەروەری نەتەوەیـی هەریەکـە لـەو نەتەوانـەدا 
پێناسـە دەکرێـت. بـەڵام پارتی ئیسـلامی کـوردی بڕوایان بەسـەروەری دەوڵەتی 
نیسـتیمان هەیـە لـەو وڵاتانـەدا کـە ناسـیونالیزمی ئایینـی نەتـەوە سەردەسـتەکان 
هیـچ  پاشـکۆیەو  ژێردەسـتەو  دووەمـەو  نەتـەوەی  کوردیـش  و  فەرمانـرەوان 
سەروەرییەکی نیە. لێرەوە گوتاری پارتی ئیسلامی کوردی وەکو گوتاری پارتە 
ئـەم وڵاتانـەی کوردسـتانیان بەسـەردا دابەشـکراوە،  شـیوعیەکانی رابـردووی 
گوتـاری نیشـتیمانیە کـە دەبێتـە گوتـاری نەتـەوەی دەسـەڵات بەدەسـت، واتـە 
عـەرەب و تـورک و فـارس. لێـرەوە ئاشـکرا دیـارە کـە پارتـی ئیسـلامی کـوردی 
هەڵگـری گوتـاری نەتەوەیـی نیـن و بـەو پێیـەش پارتـە ئیسـلامیە کوردیـەکان 
پارتـی ناسـیونالیزمی ئایینـی کـوردی نیـن، بەڵکـو پارتی ئیسـلامی نیشـیمانی ئەو 
وڵاتانـەن کـە کوردسـتانیان بەسـەردا دابەشـکراوەو دەوڵەتەکانیـان داگیرکـەری 
کوردسـتانن. ئەمـەش لـە ئاسـتی قوڵـدا لەبەرئەوەیـە کـە بیـری ئایینـی داننانێـت 
بـە رۆڵـی ناسـیونالیزمدا لـە بنیادنانـی بنەمـا رۆحـی و گشـتی یـان گەردونیەکانی 
ئایینـدا، چونکـە بنیـادی ئایینـی بەگشـتی بنیادێکـی رەهایەو سـەرچاوەکەی ئیلهام 
یـان وەحیەکـی هاتـووە لـە دەرەوەی کۆمـەڵ و کۆمەڵایەتیبـوون. واتە گەوهەری 
بیـری ئایینـی گەردوونـی یـان جیهانیـەو دان بـە سـنوورە ئیتنیکیەکانـدا نانێـت و 
جیهـان وەکـو یەکەیـەک دەبینێـت و سـنووری جیاکـەرەوە بـۆ ئـەو هێڵـی نێـوان 
بـڕوادارو بـێ بڕوایـە، نـەک جیـاوازی رەگەزی و ئیتنیکی و نەتەوەیی. واتە ئایین 

و بـەو پێیـەش گوتـاری ئایینـی لەسـەروی نەتـەوەو جوگرافیـاوەن. بـەڵام کاتێـک 
ئاییـن دەبێتـە بنەمـای دروسـتبوون و دەرکەوتنـی ناسـیونالیزمی ئایینـی، ئـەوا 
دەبێتـە بەشـێک لـە گوتـاری ناسـیونالیزم وەکـو گوتـاری ناسـیونالیزمی عەرەبـی 
و فارسـی و تەنانەت تورکیش لە هاتنی ئیسـلامی سیاسـیەوە بۆ سـەر کورسـی 
دەسـەڵات لـە تورکیـادا. بێگومـان جیـاوازی گەوهـەری هەیـە لـە نێـوان بنەماکانی 
ئاییـن و نەتـەوەداو ئـەوەش کاریگـەری هەیـە لەسـەر شـێوەی کارکردنـی پارتـە 
ئایینیـەکان لـە ناویانـدا پارتـە ئیسـلامیەکانی کوردسـتانیش. بـەڵام شـتێکی دیـارو 
لەبەرچـاو هەیـە کـە کـورد وەکـو پێکهاتەیـەک لە نەتـەوە خاوەن سـەروەرییەکان 
جیادەکاتـەوە، ئەویـش ئەوەیـە کـە کورد نەتەوەیەکی دابەشـکراو و داگیرکراوەو 
خاوەنـی سـەروەری نیـەو ئەمـەش ئەرکێکـی نـوێ بـۆ کـۆی پارتـە سیاسـیەکان 
و کۆمەڵـگاش دێنێتـە پێشـەوە، کـە بەدەسـتهێنانی سـەروەیە، ئەویـش تەنیـا لـە 

دروسـتکردنی دەوڵەتـدا دەسـتەبەر دەبێـت.
 وەکـو گوتمـان بنەماکانـی ئاییـن و نەتـەوە لـە یـوک رووەوە یەکن کە ئەویش 
پیرۆزیـە، واتـە سـەرچاوەی ئاییـن کـە خاسـیتی پیرۆزیـی هەیـە لـە شـوێنێکی 
بـاڵاوە دێـت، شـوێنێکی نادیـار کـە لەسـەروی مرۆڤەوەیـە. نەتـەوە لـە بنەڕەتـدا 
بوویەکـی دنیایـی و سیاسـیە بـەڵام بڕوابـوون بـە بوونـی نەتـەوە پیـرۆزی بـە 
بـە ژیـان  نەتـەوە دەیانەوێـت مانـا  ئاییـن و  لـە  نەتـەوە دەبەخشـێت. هەریەکـە 
ئـەم جیاوازانـەدا  نێـوان  لـە  رێککەوتـن  ئایینـی  ناسـیونالیزمی  بـەڵام  ببەخشـن. 
بـۆ  دێنێـت  بەکاریـان  بنەمـاو  دەکاتـە  ئایینیـەکان  پێوانـە  زیاتـر  بەڵکـو  نـاکات، 
وەکـو  ناسـیونالیزم  راسـتیدا  لـە  نەتـەوە)٤١(.  ئەندامانـی  نەتـەوەو  پێناسـەکردنی 
دەردەکەوێـت.  عیلمانیـەت  و  عەقڵانیـەت  و  پیشەسـازی  شۆڕشـی  بەرهەمـی 
رەگـەزی  دوو  وەکـو  ناسـیونالیزم  و  ئاییـن  کۆکردنـەوەی  وادەکات  ئەمـەش 
پێکـەوە نەگونجـاو و تەنانـەت ناکـۆک دەردەکـەون. لـە کاتێکـدا مۆدێرنیسـتەکان 
ناسـیونالیزم  وەکو بەرهەمی مۆدێرنێتە سـەیر دەکەن، بیری ئایینی و شوناسـە 
ئایینیـەکان وادەبینـن لەگـەڵ شوناسـە نەتەوەییەکانـدا نەگونجـاو بـن. لەسـەر ئەم 
بنەمایـە زۆر لـە توێژەرانـی ئـەم بـوارە ئاییـن و نەتـەوە وەکـو جێگـرەوەی یەکتر 
سەیر دەکەن و چەمکی ناسیونالیزمی ئایینی وەکو یەکگرتنی دوو دژ دەبینن)٤2(. 
و  ئاییـن  کۆکردنـەوەی  مۆدێرنێتـەوە  رونگـەی  لـە  رووەوەو  لـەم  هـەر 
بەشـێک  دەردەکەوێـت چونکـە  نەگونجـاو  شـتێکی  وەکـو  پێکـەوە  ناسـیونالیزم 

لـەو ئەرکانـەی لـە رووی کۆمەڵایەتیـەوە کـە ئاییـن پێشـتر بینیونـی، ناسـیونالیزم 
وەکـو جێگـرەوەی ئاییـن ئـەو ئەرکـە کۆمەڵایەتیانـە دەبینێـت. ئەمـەش ئاماژەیـە 
بـۆ ئـەوەی لـە پەرەسـەندنی ناسـیونالیزمدا جێگایـەک بـۆ ئـەوە نامێنێـت کە ئایین 
کاری کۆمەڵایەتیبوون بکات. لە راسـتیدا ئایین بواری بۆ یەکبوونی کۆمەڵایەتی 
پێکهاتـە کۆمەڵایەتیـەکان بـە نەتەوەشـەوە کردۆتـەوە. ناسـیونالیزم لـەم رووەوە 
وەکـو شـوێنگرەوەی ئاییـن دەردەکەوێـت و کاردەکات و دوای جێبەجێکردنـی 
پێداویسـتیەکانی تاکەکـەس دەکەوێـت و لێرەشـەوە زەمینـە بـۆ دروسـتکردن و 
پتەوکـردن و بەهێزکردنـی شوناسـی دەسـتەجەمی یـان شوناسـی گـروپ خـۆش 
دەکات.. ناسـیونالیزمی نـوێ ئایینـی خسـتۆتە دەرەوەی ئـەوەی کـە کارکەرێکـی 
سـەرەکی بێـت لـە پەیوەندییەکانـی گـروپ یـان پێكهاتە مرۆییەکانـدا. لەم رووەوە 
ئەندرسـۆن و گیلنـەرو هۆبزبـاوم رایـان وایـە ئاییـن لەگـەڵ ناسـیونالیزمی نوێـدا 
ناسازێت و دەشێ ناسیونالیزم شوێنی ئایین بگرێتەوەو ببێتە ئایینێکی سیاسی. 
ئایین خاسێتێکی کۆمەڵگای نەریتی بووە کە لە هاتنی ناسیونالیزمی نوێدا شوێنی 
پـێ لـەق کـراوە(٤3). مەبەسـتی ئـەم نووسـەرانەی بـواری ناسـیونالیزم ئەوەیـە 
کـە ناسـیونالیزم وەکـو ئایدیۆلۆجیایەکـی کۆمەڵایەتـی بنەمـا یـان رەگوڕیشـەی 
ئایینـی هەیـە. هەربۆیـە لـە دەرکەوتن و گەشـەکردنی ناسـیونالیزمدا سـەرئەنجام 
ناسـیونالیزم پـەل دەکێشـیت بـۆ ئـەو رووبەرانەی ئایین کاریـان تێدا دەکات و لە 
ئاکامـدا کاریگـەری ئاییـن لـەو رووەوە هۆکاری بەهێزو یەکەمینی دروسـتکردنی 
شـوناس و پرۆژەی دەسـتەجەمی بێت کاڵتر دەبێتەوەو کەم دەبێتەوە. بێگومان 
پەیوەنـدی  و  ناسـیونالیزم  بـۆ  عیلمانیـە  مۆدێرنێتـەو  روانینـی  گوتمـان  ئەمـەی 
نێـوان ئاییـن و ناسـیونالیزم. بـەڵام لەپـاڵ ئـەم بۆچوونەشـدا، دەشـێ وەها سـەیر 
بکرێـت کـە دەرکەوتنـی ناسـیونالیزمی ئایینـی و تەنانـەت فاندمێنتالیزمـی ئایینـی 
بەگشـتی لـە ئەنجامـی شکسـتەکانی ناسـیونالیزمی عیلمانیـدا بێـت، لـەو رووەوە 
کـە ناسـیونالیزمی عیلمانـی نەیتوانیـووە پێداویسـتیەکانی تاکەکـەس و کۆمـەڵ لـە 
هەموو ئاسـتەکاندا جیبەجێ بکات، بە تایبەتی لە ئازادی و یەکسـانی و برایەتی 
و لە بەدەسـتهێنانی سـەروەری و لە پیادەکردنی دیموکراسـی و دادپەروەری و 

چەمکـی هاووڵاتیبوونـدا.
دیسـان لێرەدا ئەو پرسـیارە سـەهەڵدەدات: ئایا پارتە ئیسـلامیە سیاسـیەکانی 
کوردسـتان وەکـو کاردانـەوە لـە ئەنجامـی شکسـتی پارتە سیاسـیە بـە رووکەش 

دروسـتی  کـوردی  کۆمەڵـگای  پێداویسـتی  یـان  دروسـتبوون،  عیلمانیەکانـدا 
نیشـتیمانی  لـە  ئیسـلامی سیاسـی  کاریگـەری سـەرهەڵدانی  بـە  یـان  کـردوون، 
ئیسـلامی  دەرکەوتنـی  و  ئێـران  ئیسـلامی  کۆمـاری  دروسـتبوونی  و  عـەرەب 
سیاسـی لـە تورکیـاو بەدەسـتگرتنی دەسـەڵات لـەو وڵاتـەدا دروسـتبوون؟ ئایـا 
ناسـیونالیزمی  پـرۆژەی  بـۆ  هەیـە  سـودیان  کوردسـتان  ئیسـلامیەکانی  پارتـە 
ئاییندەیـی کـورد یـان رۆڵـی نەرێنیـان هەیـە؟ وەڵامـی ئـەم پرسـیارانە لەبەرگـی 

دواتـری ئـەم زنجیرەیـەدا دەدرێنـەوە.
سـەرئەنجام دەگەینـە ئـەو دەرئەنجامـەی کـە ناسـیونالیزمی ئایینـی کـوردی 
خاوەن شوناس دروست نەبووە. بەڵکو گوتاری راپەرین و پارتە ئیسلامیەکانی 
کوردسـتان لەبـری ئـەوەی ببنـە گوتـاری ناسـیونالیزمی ئایینـی کـوردی خـاوەن 
شـوناس و پـرۆژەی دروسـتکردنی دەوڵەتـی ئیسـلامی کوردییـان هەبێـت، زیاتـر 
هەڵگـری گوتـای نێونەتەوەیـی- ئومەمـی- ئایینـی بـوون و لای ئـەوان ئاییـن لـە 
پلەی یەکەمداو نەتەوە لە پلەی دووەمدا دێت.هەربەو پێیەش ئەگەری یەکگرتنی 
ئیسـلامی  ناسـیونالیزمی  گوتـاری  لەگـەڵ  کـوردی  ئیسـلامی  ئایینـی  گوتـاری 
کۆڵۆنیالیسـتەکانی کوردسـتاندا زیاترە لەچاو ئەگەری یەکگرتنی گوتاری ئایینی 
ئیسـلامیەکانی کوردسـتان لەگـەڵ گوتـاری ناسـیونالیزمی کوردیـدا کـە ئەمـەی 

دووەمیـان لـە گەوهـەردا گوتاریکـی عیلمانیـە. 

بەشی حەوتەم
ناسیونالیزمی چەپ

سـەرەتا: ناسـیونالیزمی چـەپ چیـە؟ مەبەسـت لـە چـەپ چیـەو چـۆن لەگـەڵ 
ناسـیونالیزمدا یەکدەگـرن و چەمکێـک پێکدەهێنـن؟ چەپ چـۆن دەڕوانێتە بنەمای 
ئیتنیکـی و ناسـیونالیزم و چـۆن سـەیری پێکهاتـەی چینایەتـی کۆمەڵـگا دەکات؟ 
لـە روانگـەی چەپـەوە کێشـەی نەتەوەیـی چـۆن چارەسـەر دەکرێـت؟ چـەپ چۆن 
سەیری مێژوو دەکات و مێژوو لە روانگەی نەتەوەوە چیەو کەی پێیدەگوتریت 

مێژوو؟
لـە  شـێوەیەکە  سۆشیالیسـتی،  ناسـیونالیزمی  یـان  چـەپ  ناسـیونالیزمی 
شـێوەکانی ناسـیونالیزم کە دەوسـتێتە سـەر یەکسـانی کۆمەڵایەتی و سەروەری 
گـەل و مافـی بڕیاردانـی چارەنووسـی نەتـەوە. ناسـیونالیزمی چـەپ  نەیارێتـی 
ئیمپریالیـزم دەکات و بزوونەوەکانـی رزگاری نیشـتیمانی لەخـۆی دەگرێـت)١(. 
ئاشـکرایە کاتێـک وشـەی ناسـیونالیزم پێناسـە دەکرێـت، بـاس لـە ئایدیۆلۆجیـای 
دوای  بـە  بزووتنەوەیـە  ئـەو  کـە  دەکرێـت  کۆمەڵایەتـی  بزووتنەوەیەکـی 
دروسـتکردنی دەوڵـەت و جێبەجێکردنـی پـرۆژەی نەتەوەیـی و بەدەسـتهێنانی 
سـەروەری نەتەوەییەوەیـە، کـە ئـەوەش تەنیـا لە دروسـتکردنی دەوڵەتـدا دەگاتە 
ئەنجام. کەواتە لە هەموو ئاستێکدا کە باس لە بوونی هەرجۆرێکی ناسیونالیزم 
بکرێـت، راسـتەوخۆ یـان ناڕاسـتەوخۆ بنەمـای ئـەو ناسـیونالیزمە ئامادەبوونـی 
دەبێـت. وەکـو بارێکـی جێگیـر کاتـێ باسـی بنەمـای ناسـیونالیزم دەکرێـت بوونی 
ئیتنیـک وەکـو رەگەزێکـی ئامـادەی زۆربـەی هـەرە زۆری ناسـیونالیزمیەکانی 

جیهـان خـۆی نمایـش دەکات، بێجگـە لـە دوو ناسـیونالیزمی دیـار کـە ئەوانیـش 
لەیەکەمیانـدا خـاک  کـە  ناسـیونالیزمی جولەکەیـە،  ناسـیونالیزمی ئەمەریکـی و 
و کەلتـوری هاوبـەش بنەمـای ئـەو ناسـیونالیزمەیە، لـە دووەمیشـیاندا ئاییـن و 
خاک و ئەفسـانەی رابردو بنەمای سـەرەکی دروسـتبوونی ئەو ناسـیونالیزمەن. 
لێـرەدا کۆکردنـەوەی ئیتنیـک و چـەپ پێکـەوە جۆرێـک لـە ئاڵـۆزی و تەنانـەت 

نەگونجـان بەخۆیـەوە دەبینێـت.
شۆڕشـی  بەرهەمـی  وەکـو  ناسـیونالیزم  دەرکەوتنـی  کـە  ئاشـکرایە  ئـەوە 
ناوەنـد  چینـی  کـە  دەکرێـت،  سـەیر  ناوەنـد  چینـی  دەرکەوتنـی  و  پیشەسـازی 
کـۆی  لێـرەوە  هـەر  ناودەبرێـت.  بـۆرژوا  چینـی  بـە  مارکسـیزمدا  ئەدەبـی  لـە 
بابەتـی نەتەوایەتـی و ناسـیونالیزم لـە روانگـەی مارکسـیزمەوە وەکـو بابەتێکـی 
پەیوسـت بـە بـۆرژوا سـەیر دەکرێـت. لـە روانگـەی مارکسـیزمەوە بزوێنـەری 
مێـژوو ململانێـی چینایەتیـە. لـەم روانگەیـەوە ناکۆکـی سـەرەکی و بنەڕەتـی لـە 
بـۆرژوازی  شۆڕشـی  دوای  چینایەتیـدا  کۆمەڵـگای  لـە  تایبەتـی  بـە  کۆمەڵـگادا 
و  جیهانـی  پرۆلیتاریـای  چینـی  نێـوان  ململانێـی  و  ناکۆکـی  پیشەسـازی،  یـان 
چینـی بـۆرژوای سـەرمایەداری جیهانیـەو هەمـو ناکۆکـی و ململانێکانـی تـر لـە 
پەراوێـزی ئـەم ناکۆکـی و ململانـێ سـەرەکیە جیهانیـەدان و بـە چارەسـەرکردن 
و کۆتایـی پێهێنانـی ئـەم ناکۆکـی و ململانـێ سـەرەکیە هەموو ناکۆکی و ململانێ 
لاوەکیـەکان چارەسـەر دەکرێـن. بابەتـی نەتەوایەتـی و ناسـیونالیزم و دەوڵەتـی 
نەتەوەیی و  بنیادنانی نەتەوەش لە روانگەی چەپ و مارکسـیزمەوە، ناکۆکوی 
و کێشـەی لاوەکیـن. واتـە لـە روانگـەی مارکسـیزمەوە کە وەکـو گوتمان روانینی 
گشـتی چـەپ کـە لـە گەوهـەری مارکسـیزمەوە سـەرچاوە دەگرێت، کـۆی بابەتی 
نەتەوایەتـی بابەتێکـی بۆرژوازیانەیـەو چارەسـەری بەسـتراوە بـە چارەسـەری 
چـەپ  و  مارکسـیزم  لۆجیکـی  بنەمـاو  پێـی  بـە  هەڵبـەت  چینایەتیـەوە.  کێشـەی 
لـە  بـۆرژوای سـەرمایەدارو پرۆلیتاریـا  نێـوان  ئـەو کێشـە سـەرەکیەی  دەبێـت 
بەرژەوەنـدی پرۆلیتاریـای جیهانـی و بـە زیانی بۆرژوای سـەرمایەداری جیهانی 

یەکلایـی ببێتـەوە.
لـە روانگـەی مارکسـیزمەوە، دابەشـبوونی مرۆڤایەتـی و پۆلێنکردنـی لە سـەر 
بنەمـای ئیتنیـک و نەتـەوەو نیسـتیمان بنەمایەکـی بۆرژوازیانەیـەو هەمـان ئـەو 
مانیفێسـتی  دەکرێتەسـەر.  جەختـی  کۆمۆنیسـزمدا  مانێفێسـتی  لـە  تێڕوانینەیـە 



عه تا قه رەداخی

2١١

کۆمۆنیزم کە مارکس و ئەنجلس لە سـاڵی ١8٤8دا نووسـیوویانە، واتە نزیکەی 
حەفتـا سـاڵ دوای شۆڕشـی فەرەنسـا، تیایـدا پێداگـری ئەوە دەکـەن کە »کرێکار 
نیشتیمانی نیە« و پەیوەستکردنی کرێکار بە خاک یان بە نیشتیمانەوە داهێنانی 
چینـی بۆرژوایـە بەمەبسـتی دابەشـکردن و لاوازکردنـی ئـەو چینـە کۆمەڵایەتیـە 
بەرفراونـە جیهانیـە، کـە مارکسـیزم وەکـو گۆڕهەڵکەنی بۆرژوای سـەرمایەداری 

نـاوی دەبات.
یـان  نەتـەوە  بەگوێـرەی هـەر  باسـی شۆڕشـی پیشەسـازی دەکرێـت  کاتـێ 
کۆمەڵگایـەک، مانـای ئەوەیـە زەمینـەی کۆمەڵایەتـی و ئابـووری و  کەلتوری ئەو 
کۆمەڵگایـە دەبـێ ئامـادە بێـت بـۆ روودانی شۆڕشـێکی لەم جۆرە کە تیایدا چینی 
بـۆرژوای نیشـتیمانی نـەک هـەر دەردەکەوێـت، بەڵکـو خـۆی سـەرکردایەتی و 
رابەرایەتی ئەو شۆڕشـە دەکات و بە شـێوەیەکی سروشـتی دەوڵەتی نەتەوەیی 
خۆی پێکدەهێنێت. بێگومان لە شۆڕشـی پیشەسـازی و گواسـتنەوەی کۆمەڵگادا 
لـە سیسـتێمی ئابـووری فیودیالـی و پەیوندیەکانی بەرهەمهێنانـی فیودیالیەوە بۆ 
سیسـتێم و پەیوەندییەکانـی بەرهەمهێنانـی سـەرمایەداری بـۆرژوازی، ئابـووری 
سـەرمایەداری لـەو کۆمەڵگایـەدا دروسـت دەبێـت، کـە لـە رونگـەی نەتەوەییـەوە، 
ئەو ئابووریە نوێیەی سەرمایەداری پایەیەکی سەرەکی دەرکەوتنی ناسیونالیزم 
نەتەوەیـە.  شوناسـی  نەتـەوەو  بنیادنانـی  و  نەتەوەیـی  دەوڵەتـی  بنیادنانـی  و 
بێگومـان مارکسـیزم وەهـا سـەیری ئـەو گۆڕانکاریـەو پێکهاتنـی سـەرمایەداری 
لـە هـەر کۆمەڵگایەکـی دیاریکـراودا دەکات وەکو بەشـێک لە سیسـتێمی ئابووری 
سـەرمایەدای جیهانـی و وەکـو پێکهێنەرێکـی بزوێنـەری مێـژووی پرۆلیتاریـای 
جیهانـی. لـە کاتێکـدا ئاشـکرایە کـە هـەر کۆمەڵگایـەک تایبەتمەنـدی خـۆی هەیـەو 
هـەر ئـەوەش هـۆکارە بـۆ ئـەوەی کـە هیـچ گۆڕانـکاری و شۆڕشـێکی هاوشـێوە 
لـە کـۆی کۆمەڵـگای مرۆڤایەتیـدا پێکـەوە روونـەدات. واتـە ئاشـکرایە ئەگـەر یەک 
جـۆر ناکۆکـی و ململانـێ لـە کۆمەڵـگای مرۆڤایەتیـدا هەبوایـە، کـە ئەویـش تەنیـا 
ناکۆکـی و ململانێـی چینایەتـی بوایـە، ئـەوا دەبـوا یـەک شۆڕشـی پیشەسـازی و 
هـاوکات لـە هەمـوو کۆمەڵـگای مرۆڤایەتیـدا روویبدایـەو لـە هەنـاوی کۆمەڵـگای 
چینـی  لەبەرامبەریـدا  و  بـۆرژوای سـەرمایەداری  چینـی  هـاوکات  فیودیالیـەوە 
کرێـکاری جیهانـی لەسـەر بنەمـای بوونـی یـەک ئابـووری جیهانـی پێکبهاتنایـە. 
بـەڵام ئاشـکرایە کـە نـەک تەنیـا لـە نێـوان کۆمەڵـگا پەراوێزییـەکان و کۆمەڵـگا 

پێشـکەوتووەکاندا لـەم رووەوە جیـاوازی گـەورە هەبـووەو هەیـە، بەڵکـو لەسـەر 
ئاسـتی کۆمەڵـگا پەرەسـەندووەکانی رۆژئـاواش لـەم رووەوە جیـاوازی ئاشـکرا 
لـە وڵاتانـی پێشـکەوتووی وەکـو بەریتانیـا  بـۆ نموونـە تەنیـا  هەبـووەو هەیـە. 
و فەڕەنسـاو ئەمەریـکا و هەنـدێ لـە وڵاتانـی تـری پەرەسـەندووی رۆژئـاوادا 
سـاڵی  لـە  کـە  خایانـدووە،  سـەدەیەکی  نزیکـەی  پیشەسـازی  شۆڕشـەکانی 
١760دەسـت پێـدەکات و هەتـا ١8٤0بـەرودوا لـەم وڵاتـە دیـارو پێشـکەتووانەدا 
شۆڕشی پیشەسازی روودەدات. ئەمەش بەتەواوی دەیسەلمێنێت کە هەر وڵات 
و کۆمەڵگایـەک سـەرباری هاوشـێوەبوون لـە هێڵـی گشـتی پەرەسـەندندا، بـەڵام 
تایبەتمەنـدی خۆیـی هەیـە و ئـەو تایبەتمەندییانـەش وادەکـەن، کـە هەر کۆمەڵگاو 
پرۆلیتاریـای  بـۆرژواو  بەرهەمهێنـان و چینـی  پەیوەنـدی  ئابـووری و  وڵاتێـک 
خۆیـی و دۆزو کێشـەو بابەتـی  دروسـتکردنی دەوڵەتـی نەتەوەیـی خۆیـی و 
سـەرەوری نەتەوەیـی خۆیـی و شـێوازی بنیادنانـی نەتەوەیـی خۆیـی هەبێـت. 
هـەروەک دەرکەوتنـی چینـی بـۆرژواش نـەک لـە هەمـوو کۆمەڵـگای مرۆڤایەتیـدا 
کاتـدا  لەیـەک  رۆژئاواشـدا  دیارەکانـی  دەوڵەتـە  لـە  بەڵکـو  نەبـووە،  هـەوکات 
ئـەوە رووی نـەداوە. بـۆ نموونـە بەهـۆی دەرکەوتنـی پیشەسـازیەوە، شۆڕشـی 
پیشەسـازی لـە کاتێکـی زووتـردا لـە بەریتانیـا روویـداوە. بەریتانیـا لـە پێشـەنگی 
ئەو وڵاتانەیە کە پێش وڵاتانی تر چینی بۆرژواو بەو پێیەش چینی پرۆلیتاریای 
تیـادا دروسـتبووە. بەهەمـان شـێوە دەرکەوتنـی هەسـت و هوشـیاری نەتەوەیـی 
و لەسـەر ئـەو بنەمایـەش دەرکەوتنـی ناسـیونالیزم لـە کۆمەڵـگا جیاوازەکانـدا 

هـاوکات نەبـووە.
ئـەم پێشـەکیەمان لەبـەر دوو هـۆکار خسـتەڕوو، یەکـەم کاتـێ باسـی چـەپ 
سیاسـی  کۆمەڵایەتـی  دیاردەیەکـی  باسـی  راسـتەوخۆ  وایـە  مانـای  دەکرێـت، 
رێبەرێتـی نێونەتەوەیـی دەکرێـت کـە بکـەرو پێکهاتـەی کۆمەڵایەتـی ئـەم چەمکـە 
دەوڵەتـی  و  ناسـیونالیزم  نەتـەوەو  بابەتـی  باسـی  کاتـێ  دووەم  پرۆلیتاریایـە. 
نەتەوەیی و بنیادنانی نەتەوە دەکرێت، بکەری کۆمەڵایەتی ئەم چەمکەیان چینی 
بۆرژوایـە. لـە راستیشـدا هـەردوو چینـە کۆمەڵایەتیەکـە بەرهەمـی گواسـتنەوەی 
لـە شـێوازو پەیوەنـدی بەرهەمهێنانـی  شـێوازو پەیوەندییەکانـی بەرهەمهێنانـن 
فیودیالیـەوە بـۆ سـەرمایەداری. بـە واتایەکـی تـر ئـەم دوو چینـە کۆمەڵایەتیـە، 
کـە هەریەکەیـان هەڵگـری پـرۆژەی تایبەتـی خۆیەتـی بەرهەمـی هەمـان قۆناغـی 

پەرەسـەندنی کۆمەڵایەتیـن و لـە ناکۆکـی و ململانێـی قوڵیشـدان و هەریەکەیـان 
بـکات.  بێـت و پرۆژەکـەی خـۆی جێبەجـێ  ئەویتریانـدا زاڵ  دەیەوێـت بەسـەر 
پـرۆژەی پرۆلیتاریـا دروسـتکردنی دیکتاتـۆری پرۆلیتاریایـە وەکـو سیسـتێمێکی 
بـۆرژواش  چینـی  پـرۆژەی  نێونەتەوەیـی،  بەڕێوەبردنـی  سۆشیالیسـتی 

دروسـتکردنی دەوڵەتـی نەتەوەیـی و سیسـتێمی بـۆرژوای دیموکراتیـە.
وەکـو پێشـتریش ئاماژەمـان بـۆ کـرد لـە ئەدەبیاتـی مارکسـیزمدا، مەسـەلەی 
وەهـا  و  دادەنرێـت  بـۆرژوازی  دیاردەیەکـی  بـە  ناسـیونالیزم  و  نەتەوایەتـی 
سەیردەکرێت کە هیچ پەیوەندییەکی بە مارکسیزمەوە نیە. هەروەک مارکسیزم 
نەتـەوە وەکـو بنیادێکـی ئابـووری کۆمەڵایەتـی سـەیر دەکات، کـە لـە ئەنجامـی 
لاوازبوون و هەرەسـهێنانی سیسـتێمی فیودیالیدا دروسـت بووەو ئاشکراشـە کە 
نەتـەوەو ناسـیونالیزم لـە روانگـەی مارکسـیزمەوە لـە داهێنانـی چینـی بـۆرژوان. 
پرۆلیتاریایـەو  نەیـاری  دژو  کۆمەڵایەتـی  چینێکـی  وەکـو  بـۆرژوا  هەڵبـەت 
پرۆلیتاریـا خەبـات دەکات بـۆ لەناوبردنـی ئـەم چینـە وەکـو چینـی دەسـەڵاتدارو 
و  دەسـەڵات  دامەزراندنـی  مەبەسـتی  بـە  بەرهەمهینـان،  هۆیەکانـی  خـاوەن 
پەیوەنـدی بەرهەمهێنانـی خـۆی و بنیادنانی سیسـتێمی سۆشیالیسـتی. ئاشـکرایە 
لـەم روانگەیـەوە پرۆلیتاریـا نـەک لایەنگـری هیـچ پـرۆژەو بەرنامەیەکـی بـۆرژوا 
نـاکات، بەڵکـو خەبـات دەکات بـۆ ئەوەی سیسـتێمی بۆرژواو پەیوەندی ئابووری 
پەیوەنـدی  و  سیسـتێم  و  بـکات  سـەرەوژێر  بـۆرژوا  ئابـووری  سیسـتێمی  و 
لـە  کـە  پرۆلیتاریـا  رووەوە  لـەم  دابمەزرێنێـت.  شـوێنیدا  لـە  خـۆی  ئابـووری 
روانگـەی مارکسـیزمەوە وڵاتـی نیـە، نەتـەوەو ناسـیونالیزمیش رەتدەکاتەوە بەو 
پاسـاوەی کـە دیاردەیەکـی بۆرژوازیـە و دەبێتـە هـۆی دابەشـکردنی پرۆلیتـاری 
بـاردا  یـەک  لـە  تەنیـا  مارکسـیزم  روانگەیـەوە  لـەم  هـەر  جیـاوازەکان.  ئیتنیکـە 
پشـتگیری نەتـەوەو ناسـیونالیزم دەکات ئەویـش ئەگـەر مەسـەلەی نەتەوایەتـی 
و خەباتـی نەتەوایەتـی لـە بەرژەوەنـدی ململانـێ و خەباتـی چینایەتیـدا بێـت. بـۆ 
نموونـە ئەگـەر خواسـت و خەباتـی گـەل یـان نەتـەوەی  ئێرلەنـدی لـە ناکۆکـی 
و  بەریتانـی  پرۆلیتاریـای  بەرژەوەنـدی  لـە  بەریتانیـادا،  چینایەتـی  ململانێـی  و 
ئیرلەندەدا بوایە، ئەوا مارکسـیزم پشـتگیری خەباتی نەتەوەی ئێرلەندای دەکرد. 
بـەڵام ئاشـکرایە ئەگـەر پرۆلیتاریـای بەریتانیـا سـەرکەوتوو بوایـە لـە روخاندنـی 
سیسـتێمی سـەرمایەداری بەریتانـی و بنیادنانـی سیسـتێمی سۆشـیالیزمدا، ئـەوا 

لـە بەرژەوەنـدی پرۆلیاتاریـای بەریتانـی و ئێرلەنـدی کاری دەکـردو لـە بارێکـی 
وەهاشـدا رووبەرێـک بـۆ مامەڵەکـردن لەگـەڵ مەسـەلەی نەتەوایەتـی و بنیادنانی 
دەوڵەتـی نەتەوەیـی ئێرلەنـدەدا نەدەمایەوە. لێرەدا ئەو پرسـیارە سـەرهەڵدەدات: 
ئایا بەرژەوەندی نەتەوەی بندەست و بێ دەوڵەت لەگەڵ بەرژەوەندی ستراتیژی 
پرۆلیتاریـای دەوڵەتـی کۆڵۆنیـاڵ یـان پرۆلیتاریـای نەتەوەی سەردەسـت تا کوێ 
یەکانگیـر دەبـن و لـە کوێـدا لـە یەکتـر جیادەبنـەوەو تەنانـەت ناکـۆک و دژ بـە 

یەکتـر دەبـن؟ 
درێـژەی  لـە  بەڵکـو  نادەینـەوە،  پرسـارە  ئـەم  راسـتەوخۆی  وەڵامـی  لێـرەدا 
لێکۆڵینەوەکـەدا، جـۆری ئـەو پەیوەنـدی و ناکۆکیانـە ئاشـکرا دەبـن کـە لـە نێـوان 
نەتـەوەی بـن دەسـت و پرۆلیتاریـای نەتەوەی سەردەسـت یـان نەتەوەی خاوەن 
نەتەوەیـی،  لـە خەباتـی  مارکسـیزم  پاڵپشـتکردنی  و  هـەن. لایەنگـری  دەوڵەتـدا 
تەنیـا لـەو روانگەیـەوە کـە تـا چ ئاسـتێک ئـەو خەباتـە لـە سـوودو بەرژەوەنـدی 
خەباتـی چینایەتیـە و ئاشـکراتر بڵێیـن تـا چ ئاسـتیک پاڵپشـتی خەباتـی پرۆلیتاریا 
دەکات. تەنانـەت مارکسـیزم نـەک هـەر پشـتگیری ئـەو خەباتـە نەتەوەییـە نـاکات 
کـە چینـەکان فەرامـۆش دەکات و وەکـو یەکەیەکـی یەکگرتـوو سـەیری هەمـوو 
پێکهاتەکانـی کۆمەڵـگا دەکات، بەڵکـو رەتیشـی دەکاتـەوەو دژایەتیشـی دەکات، 
چونکـە وەکـو بەربەسـت و کۆسـپی بـەردەم خەباتـی پرۆلیتاریـا سـەیری دەکات 
و بـە هـۆکاری دابەشـکردنی پرۆلیتاریـای دەزانێـت لەسـەر بنەمـای رەچەڵـەک و 
ئیتنیـک و نەتـەوە. هـەر لێرەوەیـە کـە مارکسـیزم تەنیا سـودێک لە دروسـتبوونی 
دەوڵەتـی  بوونـی  ئایـا  روانگەیـەوە  لـەو  ئەویـش  دەبینێـت  نەتەوەیـدا  دەوڵەتـی 
و  چینایەتی..مارکـس  خەباتـی  بـۆ  دەبێـت  ئەرێنـی  کاریگەریەکـی  چ  نەتەوەیـی 
وەکـو سروشـتێکی  نەتەوەیـی  نەتـەوەو شوناسـی  دەوڵەتـی  بنەمـای  ئەنجلـس 
بـۆرژوازی سـەیردەکەن. هەردووکیـان بڕوایـان وایـە دروسـتبوونی دەوڵەتـی 
ناوەنـدی- نەتەوەیـی- وەکـو ئەنجامـی روخاندنـی فیودیالیـزم و دروسـتبوونی 
سەرمایەداری هەلومەرجی کۆمەڵایەتی ئەرێنی خوڵقاندووە بۆ هاندانی خەباتی 
چینایەتـی)2(. کەواتـە لـەو روانگەیـەوە لـە سـایەی دەوڵەتـی نەتەوەییـدا کـە وەکـو 
دەوڵەتـی بـۆرژوای سـەرمایەداری سـەیر دەکرێـت، هەلومەرجـی کۆمەڵایەتـی و 
ئابـووری بـۆ خەباتـی چینایەتـی باشـتر دەڕەخسـێت، بوونـی دەوڵەتـی نەتەوەیی 
لـە بەرژەوەنـدی خەباتـی چینایەتـی لێکدەدرێتـەوە. هەر لەسـەر ئەم بنەمایەیە کە 

باسی ئەوە دەکرێت کە.. سەرهەڵدانی ناسیونالیزم و بەرهەمەکەی کە نەتەوەی 
نوێیـە، لـە سـەدەی هەژدەیەمـدا بـە بنەمـای چەپـەوە لەدایکبـووەو لـە بەرامبـەر 
بۆرژوازیـدا،  سـەرمایەداری  نوێـی  سیسـتێمی  پێشـترو  فیودیالـی  سیسـتێمی 
یـان  چەپـەوە،  بـە  پەیوەسـتبووە  نـوێ  ئایدیۆلۆجیایەکـی  وەکـو  ناسـیونالیزم 
بەدەربڕینێکـی تـر چـەپ لـە بەرگـی ناسـیونالیزمدا خـۆی نمایشـکردووەو دواتـر 
نـەک هـەر لـە رووکەشـدا بەڵکـو لـە گەوهـەرو ناوەرۆکیشـدا بووەتـە چەمکێکـی 
هەبـووە  زیاتـر رۆڵـی  مارکسـیزم  نۆزدەیەمیشـدا  لـە سـەدەی  و  نێونەتەوەیـی 
بابەتـی  و  گرێبدرێـن  پێکـەوە  سۆشـیالیزم  پرۆلیتاریـاو  و  چـەپ  کـە  لـەوەدا 
نەتـەوەو ناسـیونالیزم و دەوڵەتـی نەتـەوەو بنیادنانـی نەتـەوە بەجێبهێڵرێـت بـۆ 
باڵـی راسـت و تەنانـەت راسـتی توونـدڕەو وەکـو خاوەنـی ناسـیونالیزم خـۆی 
نیشـاندا. هاوکات باڵی چەپ و ئەو ئاراسـتانەی تری وەکو سۆشـیال دیموکرات 
بـە  لەبەرچـاو  ئاشـکراو  بەشـێوەیەکی  کرێکارییـەکان  و  چـەپ  بزووتنـەوە  و 
ئاراستەی پشتگوێخستن و فەرامۆشکردنی مەسەلەی نەتەوایەتی و ناسیونالیزم 
هەنگاویان نا. ئیتر لێرەوە گرێدانی مەسـەلەی نەتەوایەتی و ناسـیونالیزم لەگەڵ 
بـۆ بنیادنانـی سیسـتێمێکی سۆشیالیسـتی دوور  چـەپ و خەباتـی پرۆلیتاریـدا 
لـە رەچاوکـردن و گرنگیـدان بـە جیـاوازی ئیتنیکـی و نەتەوەیـی، بـووە جێـگای 
پرسـیارێکی ئاشـکرا، کـە ئایـا دەشـێت ئایدیۆلۆجیـای چـەپ کـە ئایدیۆلۆجیـای 
چینـی کرێـکارە لەگـەڵ ناسـیونالیزم کـە ئایدیۆلۆجیـای کۆمەڵایەتـی نەتەوەیـەو 
یەکبگـرن،  دەزانرێـت،  بـۆرژوا  ئایدیۆلۆجیـای  بـە  مارکسـیزمەوە  روانگـەی  لـە 
بـە تایبەتـی لـەو روانگەیـەوە کـە مارکسـیزم وای دەبینێـت نەتـەوەو بەوپێیـەش 

ناسـیونالیزم سروشـتیکی بۆرجوازییـان هەیـە؟  
لەراسـتیدا سـەرباری جۆرێـک لـە پسـتگیری مارکـس و ئەنجلـس بـۆ خەباتـی 
گەلـی ئێرلەنـدا، بـەڵام ئـەوان دوو جـۆر لـە نەتەوەیـان لـە یەکتـر جیادەکـردەوە، 
بـوون،  دەوڵـەت  خاوەنـی  خۆیـان  ئەوانـەی  واتـە  مێـژووەکان  خـاوەن  نەتـەوە 
لەگـەڵ نەتـەوە بـێ مێـژووەکان یـان نەتـەوە بچوک و دواکەوتـوو پەراوێزییەکان 
کـە ئـەوان پێیـان وایـە ناتوانـن ببنـە خاوەنـی دەوڵـەت. لـە روانگـەی مارکـس و 
ئەنجلسـەوە تەنهـا نەتـەوە گـەورەو مێژووییەکانـی وەکـو ئەڵمانیـا و پۆڵۆنیـاو 
هەنگاریا و ئیتالیا... خاوەنی پێداویسـتی جێگیربوون بۆ دروسـتکردنی دەوڵەتی 
نەتەوەیـی. نەتـەوە کـەم جوڵـەو ناچالاکەکانـی تـر شایسـتەی ئـەوە نەبـوون کـە 

لەبـارەی سـلاڤەکانەوە   بەتایبەتـی  ئەنجلـس  بـکات.  چینـی کرێـکار پشـتگیرییان 
تێڕوانینێکـی توونـدی هەبـوو، ئـەو پێیوابـوو ئـەوان گەلێکـن هیـچ کات مێـژووی 
خۆیانیـان نەبـووەو پشـتیان بەخۆیـان نەبەسـتووە، لەبەرئـەوە هیـچ کات توانـای 
نەتـەوە  ناوهێنانـی  لێـرەدا  بێگومـان  نابێـت)3(.  سـەربەخۆییان  بەدەسـتهێنانی 
ئـەو  بـێ مێـژووەکان، هەمـان چەمکـی هیگڵـە کـە  نەتـەوە  بـە  بـێ دەوڵەتـەکان 
کۆمەڵـگای  بـە  دەوڵـەت  بەرهەمهێنانـی  ئاسـتی  نەگەیشـتوونەتە  کۆمەڵگایانـەی 
دەرەوەی مێژوو ناودەبات. کەواتە هەم لای هیگڵ و هەم لای مارکس و ئەنجڵس 
پەراوێـزی و سـەرەتاییەو  بـێ دەوڵـەت کۆمەڵگایەکـی دواکەوتـوو،  کۆمەڵـگای 
نـاو  هاتنـە  لـە  مەبەسـت  لێـرەدا  هەڵبـەت  مێـژووەوە.  نـاو  نەهاتووەتـە  هێشـتا 
مێـژوو، رۆڵگێڕانـە لە گەشـەپێدان و بەرەوپێشـەوەبردنی کۆمەڵـگای مرۆڤایەتیدا 
و بەشـداریکردنە لـە بەرهەمهێنـان و بنیادنـدا کـە دەشـێت بـە بەرهەمهێنـان و 
بنیادنانی شارستانێتی و سەروەری لێکبدرێتەوە. لێرەوە نەتەوە بێ مێژووەکان، 
ناتوانـن هیـچ  ناکاریگـەرن  نـاکاراو  نەتـەوەی  نیـە و  ئەوانـەی دەوڵەتیـان  واتـە 
رۆڵێـک لـە بەرهەمهێنـان و بنیادنانـی شارسـتانیتی مرۆڤایەتیـدا ببینـن. کەواتـە 
مارکسیزمیشـەوە، هەمـان  لـە رونگـەی  تەنانـەت  دەبێـت،  ئاشـکرا  ئـەوە  ئێسـتا 
شـێوەی تێـزی هیـگڵ، مێـژوو، میـژووی دەوڵەتـەو ئـەو پێکهاتـە یـان نەتـەوەی 
دەوڵەتـی نەبێـت لـە دەرەوەی مێـژووە. ئەگەرچـی لـە روانگـەی مارکسـیزمەوە، 
میێـژوو لـە ململانێـی چینایەتیـدا پێناسـە دەکرێـت. کەواتـە دووانـە روانیـن، یـان 
گـۆڕان لـە روانینـی تێـزی مارکسیزمیشـدا بـۆ بابەتـی نەتـەوەو ناسـیونالیزم و 
مافـی نەتـەوەکان لـە سـەربەخۆیی و جیابوونـەوەو یەکگرتنیشـدا هەیـە. پێشـتر 
مارکـس و ئەنجلـس روانینێکـی خراپیـان بـۆ خەباتی سـلاڤەکان هەبوو، کەچی لە 
شـەڕی سـەربەخۆیی سـلاڤەکاندا دژی ئیمپراتۆرێتـی عوسـمانی سـاڵی ١853�
١856، پشـتگیری خەباتـی سـەربەخۆیی سـلاڤەکانیان دژی عوسـمانیەکان کـرد. 
جیابوونـەوەو  وابـوو..  پێیـان  ئێرلەنـدا  سـەربەخۆیی  بـە  سـەبارەت  هـەروەک 
سـەربەخۆیی ئێرلەنـدا لـە بەریتانیـا نـەک هـەر هەنگاوێکـی گرنگـە بـۆ پێشـکەوتن 
و گەشـەکردنی ئێرلەنـدا، بەڵکـو بـۆ گەلـی بەریتانیـاش بایەخێکـی بنچینەیی هەیە، 
چونکـە کاتێـک نەتەوەیـەک نەتەوەیەکـی تـر دەچەوسـینێتەوە، کـۆت و پێوەنـد بۆ 

خـۆی دروسـت دەکات)٤(.
خەباتـی  پشـتگیری  لەبەرئـەوە  ئەنجلـس  و  مارکـس  دەردەکەوێـت،  لێـرەدا 

سلاڤەکان بۆ جیابوونەوە لە ئیمپراتۆرێتی عوسمانی و پشتگیری جیابوونەوەی 
لایـەن  لـە  ئێرلەندیـەکان  و  سـلاڤەکان  چونکـە  دەکـەن،  بەریتانیـا  لـە  ئێرلەنـدا 
سـەرنجە  جێـگای  ئـەوەی  دەچەوسـێنرێنەوە.  بەریتانیەکانـەوە  و  عوسـمانی 
ئەوەیـە ئایـا دەشـێت پێشـبینی ئـەوە بکرێـت کـە دەوڵەتـی نەتـەوەی سەردەسـت 
عوسـمانیەکان  پێمانوابێـت  ئەگـەر  ئایـا  نەچەوسـێنێتەوە؟  بندەسـت  گەلـی 
ئێرلەندییەکانیـان  تەنیـا  بەریتانیـەکان  سـەرکوتکردووەو  سـلاڤەکانیان  تەنیـا 
چەوسـاندووەتەوە، مانـای ئـەوە نیـە کـە ئێمـە خوێندنەوەیەکـی دروسـتمان بـۆ 
چەمکـی دەسـەڵات و دەوڵەتـی نەتـەوەی زۆرینـە یـان باڵادەسـت نیـە؟ ئایـا ئـەم 
روانینەی مارکس و ئەنجلس روانینێکی ناواقیعی نیەو شـێوەیەکی هەڵبژاردەیی 
لـە دەرەوەی بڕیاردانـە  نیـە؟ کـە ئاشـکرایە هەمـوو هەڵبژاردەیەکـی لەمجـۆرە 
بەپێی پێوانەو بنەمای زانستی و زیاتر هەڵبژاردەو هەڵوێستێکی ئایدیالیزمانەیە، 
نـەک روانینێکـی پشبەسـتوو بێـت بـە بنەمـای مادیانـەو بە پاسـاوی واقیعیانە، کە 
لەمـەی دواییانـدا دەبێـت هەمـان پێوانـە هەبێـت بـۆ هەمـوو دیـاردەو توخـم و 
بـۆ  پاسـاوێکیان  ئەنجلـس  رەگـەزو رووداوە هاوشـێوەکان. رەنگـە مارکـس و 
پشـتگیرییکردنی ئێرلەنـداو پۆلۆنیـا هەبووبێـت کـە پێیـان وابووبێـت بزووتنەوەی 
لـە  سـەرئەنجام  دەوڵـەت  دروسـتکردنی  جیابوونـەوەو  بـۆ  ئەمـان  جیاخـوازی 
بـووە. واتـە پێکهاتنـی دەوڵەتـی  بەرژەوەنـدی ناکۆکـی و ململانێـی چیانەیەتـی 
نەتەوەیـی ئێرلەنـدی و پۆڵۆنـی دەبـووە هـۆی پێکهێنانـی سیسـتێمێکی ئابـووری 
سـەرمایەداری چینـی بـۆرژوا، کـە لـە چوارچێـوەی ئـەو سیسـتێمەدا ململانێـی 
نێـوان پرۆلیتاریـا و بـۆرژوا زیاتـر قـول دەبـووە. بـەڵام ئایـا هەمـان بۆچـوون بـۆ 

راسـتبوو؟  سـلاڤەکانیش 
هەڵبـەت لـە ئاسـتێکی تـردا دەشـێ وەهـا لێکبدرێتـەوە کـە مارکـس و ئەنجلـس 
لەسەر بنەمای نەتەوە مێژووییەکان و نەتەوە نا مێژووییەکان هەڵوێستی خۆیان 
بـۆ پشـتگیری کردنـی جیابوونـەوە یـان جیانەبوونـەوەی نەتـەوە سـەرکوتکراو و 
بندەسـتەکان دیـاری کردبێـت. واتـە ئـەوان پشـتگیری نەتـەوە مێژووییەکانیـان 
کـردووە بـۆ جیابوونـەوە، کـە مەبەسـت لەم قسـەیەش ئەوەیە ئـەو نەتەوانەی کە 
سیسـتێمی فیودیالـی و پەیوەنـدی ئابـوری فیودیالـی و سیسـتێمی بەرهەمهێنانـی 
فیودیالـی خـاوەن شوناسـیان هەبـووەو لـە هەنـاوی ئـەم سیسـتێمەو لـە بـەرەو 
روخانـدن و هەرەسـهێنانی ئـەم سیسـتێمەدا چینـی بـۆرژوای پیشەسـازی و لـە 

بەرامبەریشـیدا پرۆلیتاریا لەدایکبوون و پەیوەندییەکانی قۆناغی سـەرمایەداری 
چینی بۆرژوا بە سروشتی بەرەو پێکهاتن چوون و بازاڕی ناوخۆ دروستبووە. 
ئـەم نەتەوانـە ئەگـەر دەوڵەتیشـیان نەبووبێـت ئـەوە بنەمای مادی دروسـتکردنی 
دەوڵەتیـان هەبـووەو هـەر لەسـەر ئـەم بنەمایـەش مارکـس و ئەنجلس پشـتگیری 
جیابوونـەوەی ئـەم نەتەوانەیـان کـردووە، کـە ئیرلەنـداو پۆڵۆنیا لـەم جۆرەبوون. 
نـا  نەتـەوە  کەواتـە  نەکـردووە.  نامێژووییەکانیـان  نەتـەوە  پشـتگیری  بـەڵام 

مێژووییـەکان یـان نەتەوەکانـی دەرەوەی مێـژوو کامانـەن؟  
نەتەوە نامێژووییەکان ئەو نەتەوانەن کە پەرەسەندنێکی کۆمەڵایەتی ئاساییان 
بەرهەمهێنانـی  ئاسـتی  نەگەیشـتوونەتە  خۆیانـدا  ژیانـی  درێـژەی  لـە  نەبـووەو 
دەوڵـەت. واتـە لـە قۆناغـی پێش دروسـتبوونی دەوڵەتی نەتەوەییـدا نەیانتوانیووە 
دەوڵەتـی فیودیالـی یـان دەوڵەتـی خێـڵ یـان دەوڵەتـی ئایینـی دروسـت بکـەن. 
بـۆرژوای  چینـی  سروشـتی  بەشـێوەیەکی  فیودیالیشـدا  قۆناغـی  لـە  هـەروەک 
پیشەسـازی و بێگومـان لـە بەرامبەریشـیدا چینـی کرێـکار تیایانـدا وەکـو ئـەوەی 
پێویسـتە دروسـتنەبوون. هەتا چینی بۆرژوا وەکو بکەری دۆزی نەتەوەیی یان 
هەڵگری پرۆژەی دەوڵەتی نەتەوەیی شۆڕشـی بۆرژوا بکات و دەوڵەتی نەتەوە 
پێکبهێنێـت و نەتـەوە لـە دەرەوەی مێـژوو بگوازێتـەوە بـۆ نـاو مێـژوو یـان بیکات 
بـە نەتەوەیەکـی مێژوویـی. واتـە ئـەو نەتەوانەی دەتوانـن چینی بۆرژوای خاوەن 
بەرهەمهێنانـی  پەیوەندییەکانـی  و  فیودیالـی  ئابـوری  و  دروسـتبکەن  شـوناس 
ئابوری فیودیالی بگوازنەوە بۆ قۆناغی بۆرژوازی سـەرمایەداری و پەیوەندییە 
فیودیالیەکان هەڵبووەشێننەوەو پەیوەندییەکانی قۆناغی سەرمایەداری بنیادبنێن 
و بەرهەمبهێنـن و دەوڵەتـی نەتەوەیـی خۆیـان دروسـتبکەن، ئەوانـە نەتـەوەی 
مێژووین. هاوکات نەتەوە نامێژووییەکان ناتوانن چینی بۆرژوا دروسـت بکەن، 
لەبەرئـەوەی نەتەوەگەلێکـی جوتیاریـن، ناتوانـن دەوڵەتیـک بـۆ خۆیـان دروسـت 
بکـەن، لەبەرئـەوەی یـان لـە شـوێنێک دەژیـن کـە تێکـەڵ بـە ئەوانیتـر بـوون، یـان 
لەوە بچووکترن کە بازاڕی ناوخۆیی دروسـت بکەن)5(. کەواتە زۆر بە سـادەیی 
نەتـەوە نامێژووییـەکان ئـەو نەتەوانـەن کـە لـە رووی پەرەسـەندنەوە ناگەنـە ئەو 

ئاسـتەی کـە دەوڵـەت بـۆ خۆیـان دروسـت بکەن. 
لێـرەوە نەتـەوە بـێ دەوڵەتـەکان پۆلێـن دەکرێن بۆ دوو پۆل. یەکەم ئەوانەیان 
کـە توانـای پەرەسـەندن و خۆدروسـتکردنیان هەیـەو وەکـو گروپـی نەتەوەیی لە 

ئەنجامی دروستکردنی دەوڵەتدا پرۆسێسی بنیادنانی نەتەوەیان تێدا روودەدات 
و دەبـن بـە نەتـەوەی مێژوویـی. پۆلـی دووەمـی نەتـەوە بـێ مێـژووەکان یـان 
گروپـە نەتەوەیەکانـی دەرەوەی مێـژوو، ئەوانـەن کـە پەرەسـەندنێکی زۆر خـاو 
و شـێواویان هەیـە و گۆڕانـکاری لەبەرچاویـان تیـادا روونـادات و لـە شـێوازی 
بەرهەمهێنانـی سـەرەتایی یـان لـە باشـترین بـاردا لـە شـێوازی بەرهەمهێنانـی 
فیودیالیـدا دەمێننـەوەو ناگەنـە ئاسـتی شـێوازی بەرهەمهێنانـی سـەرمایەداری و 
بەهەمـان شـێوازی بەرهەمهێنانـی قۆناغـێ پێـش سـەرمایەداری بـەردەوام دەبـن 
و دیـدی ئایندەییـان نیـە، یـان زۆر لاوازەو بـەردەوام پەیوەسـتن بـە رابـردووی 
سـادەو ناکارای خۆیانەوەو سـەرباری پێشـکەوتن و پەرەسەندنی دەوروبەریان 
ئـەوان لـە رابـردووی دواکەوتـوو کـۆن و نائامـادەی خۆیانـدا دەژیـن و ناتوانـن 

بێنـە ناو مێـژووەوە.
تێـزی چـەپ پشـتگیری لـەو گروپـە نەتەوەییانـەی دەوەرەی مێـژوو دەکات 
کـە بنەمـاو ئامادەیـی گواسـتنەوەیان بـۆ نـاو مێـژوو هەیـە، کـە نموونـەی دیـاری 
ئەوروپـادا  لـە  نەتەوەیـی  دەوڵەتـی  دروسـتبوونی  سـەردەمی  لـە  جـۆرە  ئـەم 
گەلـی پۆڵنـدی و گەلـی ئیرلەنـدی بـوون کـە دەوڵەتیـان نەبـووە، بـەڵام بنەماکانـی 
بـوون بـە دەوڵـەت یـان هاتنـە نـاو مێژوویـان هەبـوو. لـە راسـتیدا ئـەو بۆچوونـە 
و  سـەربەخۆبوونیان  جیابوونـەوەو  کـە  هەبـووە  گەلـە  دوو  بـەم  سـەبارەت 
دروسـتکردنی دەوڵەتـی نەتەوەیـی و زەمینـەی لەباریان بۆ پێکهێنانی سیسـتێمی 
نەتەوەیـی سـەرمایەداری هانـی خەمڵانـدن و بەهێزبوونی بـۆرژواو پرۆلیتاریا و 
زیاتـر بەهێزبوونـی ناکۆکـی و ململانێـی چینایەتـی نێوانیـان دەدات، کـە ئـەوەش 

سـەرئەنجام لـە بەرژەوەنـدی خەباتـی چینایەتـی پرۆلیتاریایـە.
ئاشکرایە پرۆژەی پرۆلیتاریا بنیادنانی سیستێمی سۆشیالیستیەو لەوێشەوە 
هەنگاونـان بـەرەو کۆمۆنیـزم. بـە دیـدی مارکسـیزم ئامانـج بنیادنانـی کۆمەڵـگای 
بـێ جیاوازیـە، واتـە کۆمەڵـگای کارکردن بەپێی تواناو وەرگرتن بەپێی پێویسـت. 
هەڵبـەت لـە روانگـەی مارکسـیزمەوە لـە کۆمەڵگایەکـی وەهـادا هیـچ بوارێـک بـۆ 
جیاوازی نامێنیتەوەو هەر بەوپێیەش جیاوازی ئیتنیکی و نەتەوەیی دەسڕێنەوە. 
کەواتە رووبەرێک بۆ نەتەوەکان نامێنێت هەتا کاری تیادا بکەن بۆ دەرخسـتنی 
بـۆ  پاسـاو  بـە  بنەمـاو  بـە  بکـەن  ئـەوەش  و  ئیتنیکـی  و  نەتەوەیـی  جیـاوازی 
جیابوونـەوەو دروسـتکردنی دەوڵەتـی نەتـەوە، کـە لـە روانگـەی مارکسـیزمەوە 

دەوڵەتـی بۆرژوایـە. ئـەوەش لـەو روانگەیـەوە کـە نەتـەوەو ناسـیونالیزم دوو 
چەمکـی بۆرژوازیـن و لـە داهێنانـی چینـی بـۆرژوان، بـە مەبەسـتی دابەشـکردن 
ئابـوری  سیسـتێمی  باڵادەسـتکردنی  و  مرۆڤایەتـی  کۆمەڵـگای  پەرتکردنـی  و 
سیاسـی بـۆرژوای سـەرمایەداری بەسـەر کۆمەڵـگای مرۆڤایەتیدادروسـتبوون 

یـان دروسـتکراون.
هـەر لێرەوەیـە کـە پرۆلیتاریـا یـان چینـی کرێـکار وەکـو چینێکـی کۆمەڵایەتـی 
نێونەتەوەیـی سـەیردەکرێت، کـە خاوەنـی شوناسـێکی جیهانیـە، نـەک شوناسـی 
ناوچەیـی یـان نەتەوەیـی و نیشـتیمانی. لەمبارەیـەوە مارکـس دەڵێـت: نەتەوایەتی 
بەڵکـو کارو کۆیلایەتـی   ئەڵمانـی،  نـە  نـە بەریتانـی و  نـە فەڕەنسـاییە،  کرێـکار 
بەخۆڕایی و فرۆشتنی خودە، حکومەتی کرێکار نە فەڕەنسیەو نە بەریتانی و نە 
ئەڵمانی، بەڵکو سەرمایەیە. ژینگەی خۆجێی ئەو نە فەڕەنسیەو نە بەریتانی و نە 
ئەڵمانیـە، بەڵکـو هەنگاوێـک خوارتـر لـە رووبـەری زەویە)6(. هاوشـێوەی مارکس، 
ئەنجلس لەبارەی نێونەتەوەییبوون و نێونەتەوەییبوونی چینی کرێکارەوە دەڵێت: 
نێونەتەوەییبـوون هیـچ وڵاتێـک بـە فەرمـی ناناسـێت و خوازیـاری یەکگرتووییـە 
نەتەوایەتـی، چونکـە  بـۆ  فرمێسـک رشـتنە  بەرهەڵسـتکاری  نـەک جیابوونـەوە، 
نەتەوایەتـی خەڵـک لەیەکتـر دادەبڕێـت و سـتەمکارەکان خەڵـک بۆ دروسـتکردنی 
دەمارگـرژی و دوژمنایەتـی بەکاردەهێنـن)7(. لێـرەدا ئـەوە ئاشـکرایە کـە روانگەی 
چەپ بۆ بابەتی نەتەوەو ناسـیونالیزم کە لە مارکسـیزمەوە سـەرچاوە دەگرێت، 
لـەو رووەوە پشـتگیری خەباتـی نەتەوایەتـی و ناسـیونالیزم دەکات کـە  تەنیـا 
کرێـکاری  چینـی  پێویسـتە  پێیشـیوایە  و  بێـت  کرێـکار  چینـی  بەرژەوەنـدی  لـە 
هـەر وڵاتێـک راسـتەخۆ خەبـات بـە دژی بـۆرژوای وڵاتەکـەی خـۆی بـکات و 
هەوڵبـدات تیایـدا سـەرکەوتوو بێـت و لەوێشـەوە دەپەڕێتـەوە بۆ بەشـداریکردنی 
خەباتـی پرۆلیتاریـای جیهانـی لـە بەرامبـەر سیسـتێمی سـەرمایەداری جیهانیـدا، 
مەبەسـتی  بـە  ئـەوەش  جیهانیـە،  سـەرمایەداری  بـۆرژوای  سیسـتێمی  کـە 
دامەزراندنی سیسـتێمی سۆشیالیسـتی. کەواتە لێرەدا، واتە لە روانگەی چەپەوە 
مەبەسـتی  بـە  ناسـیونالیزم  کارکردنـی  بـۆ  نیـە  کـە روبەرێـک  ئاشـکرایە  ئـەوە 
بنیادنانـی  نـەک  تەنانـەت  نەتـەوە،  بنیادنانـی  نەتـەوەو  دەوڵەتـی  دروسـتکردنی 
نەتـەوە لەسـەر بنەمـای ئیتنیـک و رەچەڵەکـی هاوبـەش و زمـان و ئاییـن، بەڵکـو 
بـۆ بنیادنانـی نەتـەوە لەسـەر بنەمـای رۆحـی و مەعنەویـی ژیانـی هاوبەشـیش. 

واتـە لـە روانگـەی چەپـەوە تەنانـەت نەتـەوەو دەوڵەتـی نەتـەوەو ناسـیونالیزم لـە 
چواچێـوەی تێڕوانینی مێژوونووسـی فەڕەنسـی ئێرنیسـت رێنـان (١823�١892( 
یشـدا، پەسـەند ناکرێـت کـە پێیوایـە نەتـەوە پیناسـە دەکرێـت.. لەسـەر بنەمـای 
یەکەمبوونـی سیاسـەت و مێـژووی هاوبـەش لـە پێکهاتنـی نەتـەوەو رەفتاریـدا. 
پێشـتر گوتمـان ناسـیونالیزمی چـەپ، یـان ناسـیونالیزمی سۆشیالیسـتی کـە 
شـێوەیەکە لە شـێوەکانی ناسـیونالیزم، دەوەسـتێتە سـەر یەکسـانی کۆمەڵایەتی 
هەروەهـا  نەتەوەیـی.  چارەنووسـی  بڕیاردانـی  مافـی  و  گـەل  سـەروەری  و 
لـە  و  دەکات  ئیمپریالیـزم  دژایەتـی  یەکەمـدا  ئاسـتی  لـە  چـەپ  ناسـیونالیزمی 
ئاسـتی دووەمیشـدا بزووتنەوەکانـی رزگاری نیشـتیمانی لەخـۆ دەگرێـت. لێـرەدا 
پایـەی سـەرەکی هەیـە کـە  ئـەم جـۆرەی ناسـیونالیزم سـێ  دەردەکەوێـت کـە 
ئەوانیـش یەکسـانی کۆمەڵایەتـی و سـەروەری گـەل و بڕیاردانـی چارەنووسـە. 
بنیادنانـی سیسـتێمێکە  لـە یەکسـانی کۆمەڵایەتـی  هەڵبـەت ئاشـکرایە مەبەسـت 
تیایـدا کۆتایـی بـە هەمـوو جیاوازیەکـی چینایەتـی بێـت، چونکـە ئاشـکرایە هەتـا 
ناتوانرێـت پێشـبینی بوونـی کۆمەڵگایـەک بکرێـت  جیـاوازی چینایەتـی هەبێـت، 
پێشـتر  هـەروەک  تـرەوە،  لـە لایەکـی  بێتـەدی.  تێـدا  یەکسـانی کۆمەڵایەتـی  کـە 
ئاماژەمـان بـۆ کـرد، لـە روانگـەی مارکسـیزمەوە، نەتـەوەو ناسـیونالیزم وەکـو 
چەمکـی بـۆرژواو بەرهەمـی چینـی بۆرژوا سـەیردەکرێن. کەواتـە لێرەدا جۆرێک 
لـە ناکۆکـی یـان پێکـەوە نەگونجـان دەردەکەوێـت، چونکـە ئەگـەر ناسـیونالیزم 
لـە  کۆمەڵایەتـی  یەکسـانی  لـە  بیرکردنـەوە  ئـەوا  بێـت،  بـورژوازی  چەمکێکـی 

ئامادەبوونـی چینـی بـۆرژوادا جێـگای تێڕامـان و هەڵوێسـتە لەسـەرکردنە.
هـەروەک سـەروەری پەیوەسـتە بـە دەوڵەتـەوە، لـەو رانگەیـەوە سـەروەری 
نەتەوەیـی یـان سـەروەری گـەل پەیوەسـتە بـە بوونـی دەوڵەتـی نەتـەوەوە، کـە 
ئەویش مانای پیادەکردنی دەسـەڵاتی تەواوەتی دەوڵەتە لە چوارچێوەی یاسـاو 
ناشـێت  نەتـەوە  دەوڵەتـی  بوونـی  بـێ  بـە  ئاشـکرایە  دەوڵەتیەکانـدا.  نێـو  ڕێسـا 
سـەروەری نەتەوەیـی بوونـی هەبێـت. لێـرەدا ئـەوە دەردەکەوێـت ناسـیونالیزمی 
چـەپ بـە جۆرێـک بـڕوای بـە دروسـتکردنی دەوڵەتـی نەتـەوە هەیـە، بـەڵام ئایـا 
ئـەو دەوڵەتـە نەتەوەییـە چ جـۆرە دەوڵەتێـک دەبێـت؟ دیارە ناشـێت ئـەو دەوڵەتە 
لەسـەر بنەمای ئیتنیک یان ئایین یان زمان و کەلتوری هاوبەش دروسـت ببێت. 
بەڵکـو بنەمـای ئـەو دەوڵەتـە یەکسـانی کۆمەڵایەتیـە کـە وەکـو ئاماژەمـان بۆکـرد 

ئەویـش بـە جۆرێـک لەبـەر پەیوەسـتبوونی ناسـیونالیزم بـە چینـی بـۆرژواوە، 
بنەمـای ئـەو یەکسـانیە لاواز یـان شـلۆق دەبێـت.

پایەیەکـی تـری ناسـیونالیزمی چـەپ بریتیـە لە مافی نەتـەوەکان بۆ بڕیاردانی 
چارەنووسی خۆیان. کەواتە با بپرسین مەبەست لە بڕیاردانی مافی چارەنووس 
چیـە؟ مەبەسـت لـە مافـی بڕیاردانـی چارەنـووس ئەوەیـە کـە هەمـوو نەتـەوەو 
گەلێـک مافـی ئەوەیـان پێبدرێـت کـە هـەر جـۆرە دەسـەڵاتێکیان دەوێـت، خۆیـان 
بڕیـار لەسـەر شـێوەی ئـەو دەسـەڵاتەو چۆنێتـی دامەزرانـدن و دروسـتکردنی 
هیـچ دەسـتتێوەردانێکی  بەبـێ  ئازادانـەو  بەشـێوەیەکی  بـدەن،  بەڕێوەبردنـی  و 
دەرەکـی. ئەگەرچـی پێـش راگەیاندنـە چـواردە خاڵیەکەی وردۆ وێڵسـن لە سـاڵی 
بەشـێوەی  جیابوونـەوە  یـان  دەوڵـەت  دروسـتکردنی  مافـی  بابەتـی  ١9١8دا، 
سـاڵی  شۆڕشـی  لـە  چارەنـووس  مافـی  باسـکردنی  وەکـو  باسـکراوە،  سـادە 
١776ی ئەمەریـکاو شۆڕشـی فەڕەنسـی سـاڵی ١789دا، ئەمـە بێجگـە لـەوەی کـە 
پێشـتریش باسـی بوونی ئیرادە کراوە بۆ سـەربەخۆیی یان بۆ جیابوونەوە یان 
بـۆ بەدەسـتهێنانی سـەروەری. بێگومـان ئیـرادەش بـە جۆرێـک مانایەکـی نزیـک 
لـە مانـای بڕیاردانـی مافـی چارەنووسـی هەیـە. هـەروەک لایەنگیـری مارکـس 
و ئەنجلـس لـە جیابوونـەوەی ئێرلەنـداو پۆڵەنـدا، لەناوەرۆکـدا هەڵگـری مانـای 
چەمکی بڕیاردانی چارەنووسـە، بەڵام بەشـێوەیەکی روون و ئاشـکرا ئەم بابەتە 
وەکو چەمکێکی یاسـایی سیاسـی لە راگەیاندنەکەی وێڵسـندا بەرجەسـتە دەبێت. 
هـەروەک لـە دوای شۆڕشـی بەلشـەفیک، باسـی ئـەوە کـراوە کـە گەلانـی ژێـر 
سـایەی دەسـەڵاتی ئیمپراتۆری روسـی مافی بڕیاردانی چارەنووسـی خۆیانیان 
هەیە. هەروەک بە دوای ئەوەدا لینین لە ساڵی ١920دا، دانی بە مافی بڕیاردانی 
چارەنووسـی ئـەو گـەل و نەتەوانـەدا نـا کـە لـە رێـگای بزووتنـەوەی رزگاری 
بەدەسـتهێنانی  و  رزگاربـوون  بـۆ  تێدەکۆشـن  یـان  تێدەکۆشـان  نیشـتیمانیەوە 
سـەربەخۆیی. ئاشـکرایە ئـەوەی لێـرەدا لـە دانپێدانانەکـەی لینیـن دا دەردەکەوێت 
مەبەسـت مافـی بڕیاردانـی چارەنووسـی گەلانـی ژێردەسـتە یـان کۆڵۆنیکـراوە. 
ئـەوەش ئاشـکرایە، کاتێـک باسـی بزووتنـەوەی رزگاری نیشـتیمانی دەکرێـت، 
باسـی خەباتـی جەمـاوەری دەکرێـت کـە هەمـوو پێکهاتەکانـی گـەل یـان نەتـەوە 

تیایـدا بەشـداردەبن، نـەک تاکـە چینێکـی کۆمەڵایەتـی.

راگەیاندنـە چـواردە خاڵیەکـەی وێڵسـن کـە لـە 8ن کانونـی دووەمـی ١9١8دا 
پێشکەشـی کۆنگرێسـی وڵاتەکەیـی کـرد، وەکـو راگەیاندنـی بنەماکانـی ئاشـتی لە 
کۆتاییهاتنـی جەنگـی جیهانـی یەکەمـدا، لـە سـێ خاڵیانـدا باسـی مافـی بڕیاردانـی 
چارەنـووس هاتـووە کـە بریتیـن لـە خاڵەکانـی (5، ١0، ١2). لـە خاڵـی پێنجەمـدا، 
باسـی دانانـی بەڕێوەبەرێتـی دادپـەروەر بـۆ کۆڵۆنیـەکان کـراوە بـە جۆرێـک کـە 
بەرژەوەندییەکانی دانیشـتوان فەراهەم بکات. لە خاڵی دەیەمدا باسـی بەخشـینی 
ئیمپراتۆرێتـی  سـایەی  ژێـر  گەلانـی  بـە  دەکات  چارەنـووس  بڕیاردانـی  مافـی 
نەمسـاوی. خاڵـی دوانزەیـەم باسـی پێدانـی سـەروەرێتی بـە بەشـی تورکـی ماوە 
لـە ئیمپراتۆریتـی عوسـمانی و مافـی بڕیاردانـی چارەنـووس بـە گەلانـی تری ژێر 

سـایەی دەسـەڵاتی ئـەو ئیمپراتۆرێتـە دەکات.
ئیمپراتۆرێتـی  دەسـەڵاتی  سـایەی  ژێـر  گەلانـەی  لـەو  بـوو  یەکێـک  کـورد 
عوسـمانی، کەواتـە لـە روانگـەی مافـی بڕیاردانـی چارەنووسـەوەو بەپێـی خاڵـی 
دوانزەیـەم لـە راگەیاندراوەکـەی وێڵسـن دەبـوو ئـەم بەشـەی کوردسـتان مافـی 
بڕیاردانـی چارەنووسـی پـێ بدرایـە. بـەڵام سیاسـەتی خـراپ و دوژمنکارانـەی 
کۆڵۆنیالیسـتی بەریتانـی رێگـری یەکـەم بوو لەوەی مافـی بڕیاردانی چارەنووس 
چوارچێـوەی  لـە  مافـە  ئـەو  ئەگـەر  تایبەتـی  بـە  بکرێـت.  فەراهـەم  کـورد  بـۆ 

سـەربەخۆیی و دروسـتکردنی دەوڵەتـدا پێناسـە بکرێـت. 
ئێسـتا دەبینیـن، مافـی بڕیاردانـی چارەنـووس لـە چـواردە خاڵەکـەی وێڵسـندا، 
دەربڕینێکـی تـا ئەندازەیـەک بـە روونـی پێناسـە کـراو نیە و بـە تەواوەتی جەخت 
ناکاتـە سـەر مافـی جیابوونـەوەو دروسـتکردنی دەوڵەتی سـەربەخۆ. بۆ نموونە، 
لـە خاڵـی دوانزەیەمـدا باسـی پێدانـی سـەروەری بـەو بەشـەی تورکیـا دەکات 
کـە نیسـتیمانی تورکـە، واتـە تورکیـای نـوێ. ئاشـکرایە مەبەسـت لـە سـەروەری، 
دروسـتکردنی دەوڵەتـە چونکـە سـەروەری بەبـێ بوونـی دەوڵەتـی سـەربەخۆ 
بەدینایـەت. پێدانـی سـەروەری بـە بەشـی تورکـی دەوڵەتـی عوسـمانی، بـۆ ئـەو 
کاتـەی تورکیـا مەبسـت لـەوە بـووە کـە تـورک مافـی دروسـتکردنی دەوڵەتـی 
سـەبەخۆی خۆیـان هەبێـت بـە ناوی کۆماری تورکیـاوە، واتە دەوڵەتی نەتەوەیی 
تورکیـا. بێگومـان لـە چوارچێـوەی ئـەم مـاف پێدانـەدا، کەمـال مسـتەفا ئەتاتـورک 
دەوڵەتی نەتەوەیی تورکیای دروستکرد. بەڵام بۆ نەتەوەکانی تری ژێر سایەی 

قەڵەمـڕەوی عوسـمانی لـە راگەیاندنەکـەی وێڵسـندا تەنیـا باسـی مافـی بڕیاردانی 
چارەنـووس هاتـووە، بەبـێ باسـکردنی بەدەسـتهێنانی سـەروەری. ئەمـەش ئەوە 
دەگەیەنێـت مـەرج نیـە مافـی بڕیاردانـی چارەنـووس بۆ گەلانی تری ژێر سـایەی 
دەشـێت  بەڵکـو  بێـت،  دەوڵـەت  عوسـمانی  ئیمپراتۆرێتـی  پێشـتری  دەسـەڵاتی 
ئۆتۆنۆمـی، مافـی خۆبەڕێوەبردنـی سـنوردار یـان مافـی رۆشـنبیری بێـت، یـان 
هـەر ئاسـتیکی تـر لـە مـاف کـە ئـەو گەڵانـە ئەگـەر مافیـان پێبدرێـت بـە خواسـتی 
خۆیـان دیـاری بکـەن. هەمـان بۆچـوون بـۆ نەتەوەکانـی ژێـر سـایەی دەسـەڵاتی 

پێشـتری ئیمپراتۆرێتـی نەمسـاویش راسـتە.
بێگومـان وەکـو لەسـەرەوەش ئاماژەمـان بـۆ کـرد، بابەتـی مافـی بڕیاردانـی 
و  کاوتسـکی  کارل  و  لۆکسـۆمبۆرگ  رۆزا  و  لینیـن  لایـەن  لـە  چارەنـووس 
رووکەشیشـدا  لـە  ئەگـەر  بـەڵام  گفتوگۆکـراوە.  تریشـەوە  کەسـانی  و  سـتالین 
وەهـا بینرابێـت، لینیـن و ئەوانـی تریـش لەگـەڵ مافـی بڕیاردانـی چارەنووسـدان 
بـۆ گەلانـی ژێـر سـایەی دەسـەڵاتی پێشـتری ئیمپراتۆرێتـی سـۆڤیتی، ئـەوا لـە 
ئاسـتی قـوڵ و تەنانـەت لـە ئاسـتی پراکتیکـدا ئـەوە نەبینـراوەو ئاخاوتـن لەبارەی 
بەرژەوەنـدی  روانگـەی  لـە  تەنیـا  نەتـەوەکان  چارەنووسـی  بڕیاردانـی  مافـی 
داننـان  ئەگـەر  بـووە،  ئـەوە  پرسـەکە  دیاریکراویـش  بـە  کـراوەو  چینایەتیـەوە 
بەرژەوەنـدی  لـە  نەتەوانـەدا  لـەو  هـەرکام  چارەنووسـی  بڕیاردانـی  مافـی  بـە 
ئاینـدەی پرۆلیتاریـا بێـت، ئـەوا رابـەران یـان خاوەن بیرانی مارکسـیزم- لینینیزم 
پشـتگیرییان کـردووە. خـۆ ئەگـەر بڕیارێکـی لەوجـۆرەش لـە بەرژەوەنـدی چینی 
کرێـکار نەبووبێـت ئـەوا بەدڵنیاییـەوە لـە دژی وەسـتاون. ئاشـکرایە هـەر بەپێـی 
ناوەرۆکـی پێناسـەی مافـی بڕیاردانـی چارەنـووس، هەمـوو گەلانـی جیهـان مافی 
پێناسـەی دروسـتی  لـە  ئاشکراشـە  هەیـەو  بڕیاردانـی چارەنووسـی خۆیانیـان 
ئـەو مافـەدا دەوڵـەت بنەمایـە. واتـە دەبێـت هەمـوو گەلێـک مافـی دروسـتکردنی 
دەوڵەتـی سـەربەخۆی خۆیـی هەبێـت، بـەو گـەل و نەتەوانەشـەوە کـە تەنانـەت 
مافـی ئۆتۆنۆمـی و خۆبەڕێوەبەرێتییشـیان نیـە و لـە ژێـر چاودێـری دەوڵەتانـی 
تـردا دەژیـن یـان کۆڵۆنیکـراون. هـەروەک بـە گوێـرەی گەلانـی کۆڵۆنیکـراو مافی 
بڕیاردانـی چارەنـووس مانـای سـەربەخۆیی و دروسـتکردنی دەوڵەتـی تایبـەت 
بەخۆیـان. دەشـێ ئـەو گەلانـە واتـە گەلانـی ژێردەسـتەو کۆڵۆنیکـراو لـە رێـگای 
بمیننـەوە  کۆڵۆنیـال  یـان  سەردەسـتە  دەوڵەتـی  لەگـەڵ  بیانەوێـت  راپرسـیەوە 

ئەگـەر هاتـوو ئـەو دەوڵەتـە گـۆڕا بـۆ دەوڵەتێکـی دیموکراسـی و لـە دەوڵەتـی 
ئیتنیکـی باڵادەسـتەوە بـوو بـە دەوڵەتـی فـرە ئیتنیکـی و ناسـیونالیزمەکەی بـوو 
بە ناسـیونالیزمی مەدەنی هاوشـێوەی ناسـیونالیزمی ئەمەریکی یان سویسـری. 
بەڵام سەرباری زانینی ئەم راستیانە، دەبینرێت لە دوای شۆڕشی بەلشەفیک، 
لینیـن تەنیـا بـە جیابوونـەوەی فنلەنـدا رازیبـوو، ئەویـش لەسـەر بنەمـای ئـەوەی 
کـە پەرەسـەندنی ئابـووری و سروشـتی ناکۆکـی و ململانێـی چینایەتـی فنلەنـدا 
جیاوازە لە بارودۆخی سـۆڤێتی دوای شۆڕشـی بەلشـەفیک. بۆیە هەموو ئەوەی 
ئەدەبیاتـی مارکسـیزمدا  لـە  بڕیاردانـی چارەنووسـی گەلانـەوە  لەبـارەی مافـی 
هاتـووە، تەنیـا لـە چوارچێـوەی قسـە یـان لـە باشـترین بـاردا لـە چوارچێـوەی 
تیۆرییدا ماوەتەوەو لەسـەر زەمینەی واقیع پیادەنەکراوە. کەواتە لێرەوە بابەتی 
مافـی بڕیاردانـی چارەنـووس لـە روانگـەی مارکسـیزم- لینینیزمـەوە دەکەوێتـە 
بـەردەم پرسـیارەوە. هەروەهـا لەسـەر ئـەو بنەمایـەش چەمکـی ناسـیونالیزمی 
چەپ جێگای پرسـیارو تێڕامان دەبێت. کە دەشـێت بەمجۆرە ئەوە بخریتە ڕوو: 
لـە کاتێکـدا کـە ئـەرک و ویسـت و پـرۆژەی ناسـیونالیزم دروسـتکردنی دەوڵەتـی 
نەتـەوەو بنیادنانـی نەتەوەیـە، ئایـا ئـەو چەمکـەی کـە ناونـراوە ناسـیونالیزمی 
چـەپ چ مانایەکـی هەیـە، کـە ناسـیونالیزمی چـەپ تەنیـا لەیـەک بـاردا پشـتگیری 
ئـەو  دەبێـت  مەرجـدارەو  ئەویـش  دەکات،  ناسـیونالیزم  و  نەتەوەیـی  خەباتـی 
خەباتـە لـە بەرژەوەنـدی خەباتـی چینایەتـی چینـی کرێـکار بێت؟ هـاوکات کرێکار 
لـە روانگـەی ئـەو تێـزەوە نەتـەوەو نیشـتیمانی نیـە و نەتـەوەو نیسـتیمان چەمکی 

بۆرژوازییانـەن. 
دەسـەڵاتی  سـایەی  ژێـر  لـە  کـە  نەتەوانـەی  ئـەو  گوێـرەی  بـە  راسـتیدا  لـە 
ئیمپراتۆرێتەکانـی نەمسـاوی و روسـی و عوسـمانیدا بـوون، یـان هـەر کام لـەو 
نەتەوانـەی تـر کـە سـەبەخۆ نەبـوون و دەوڵەتـی خۆیانیـان نەبـووە، لـە رووی 
تیۆرییەوە لینینیزم وای نیشانداوە کە بۆ ئەوان و هەموو گەلانی تری ژێردەستە 
کـە توانـای خۆبەڕێوەبردنیـان هەیـە، مەبەسـت لـە مافـی بڕیاردانـی چارەنـووس 
جیاوبوونەوەی سیاسـی ئەو نەتەوانەیە لە سیسـتێمی یان لە پەیکەری نەتەوەی 
سەردەسـت یان نامۆ بە نەتەوەی بندەسـت و سـەربەخۆبوون و دروسـتکردنی 
دەوڵەتـی سـەربەخۆ لـە لایـەن گەلـی بندەسـتەوە. مافـی بڕیاردانـی چارەنـووس 
سـەرباری ئـەوەی لـە لایـەن بیرمەندانـی مارکسـیزم –لینینزمـەوە گفتوگۆکـراوە، 

لە کۆنگرە فەرمیەکانیشـدا بە شـێوەی بابەتیانە ئاخاوتنی لەبارەوە کراوە، بەڵام 
چۆنێتـی پیادەکردنـی شـتێکی تـرە. بـۆ نموونـە لـە کۆنگـرەی نێونەتەوەیـی سـاڵی 
١896دا کـە لـە لەنـدەن بەسـترا، کۆنگـرە پشـتگیری خۆیـی بـۆ مافـی بڕیاردانـی 
چارەنووس راگەیاند. هەروەک لەپاڵ ئەوەشـدا سـۆزو لایەنگری خۆی بۆ چینی 
کرێـکاری جیهانـی راگەیانـد کـە لـە سـایەی سیسـتێمی ناسیونالیسـتی سـەربازی 
و سـەرمایەداری سـتەمکاری جیهانیدا دەچەوسـایەوەو ئازاری دەچەشـت. بەڵام 
نەبـوو.  روون  زۆر  لێدەکـرا  پشـتگیری  کـە  بڕیاردانـەی  مافـی  ئـەو  رەهەنـدی 
واتـە ئـەوە ئاشـکرا نەبـوو کـە ئایـا کۆنگـرە رای وابـوو کـە هەمـوو نەتەوەکانـی 
دروسـتکردنی  جیابوونـەوەو  بڕیـاری  ئازادانـە  هەبێـت  ئەوەیـان  مافـی  جیهـان 
دەوڵەتـی سـەربەخۆ بـدەن یـان نـا؟ ئەمـە بێجگـە لەوەی کـە درەبڕینـی بڕیاردانی 
چارەنووس یەکسـان نەبوو بە بڕیادانی سـەربەخۆیی و دروسـتکردنی دەوڵەت. 
بێگومان ئاشکرایە کە رۆزا لۆکسمبۆرگ و لینین و ستالین زیاتر لە مارکس 
و ئەنجلـس و رابەرانـی تـری مارکسـیزم- لینینـزم گفتوگـۆی مافـی بڕیاردانـی 
چارەنووسـیان کـردووە. لـەم رووەوە لینیـن سـەرباری پێداگـری لەسـەر مافـی 
بڕیاردانی چارەنووس، دەڵێت: لە لایەکەوە ئێمە دژی دەستکەوتەکانی نەتەوەی 
دەسـەڵاتداری سـتەمکارو کارە توونـدو تیژەکانیـان  دەوەسـتین، هـەروەک لـە 
لایەکـی تریشـەوە هەرگیـز چاوپۆشـی لـە هەوڵـی نەتەوەی چەوسـاوە ناکەین کە 
بـەدوای دەسـتکەوتدا بـڕوات. هەمـوو مەیلێکـی نەتەوەیـی بـۆرژوازی نەتـەوەی 
مافخوراو ناوەرۆکێکی دیموکراتی گشـتی لەخۆدەگرێت کە دژی چەوسـاندنەوە 
دەوەسـتێت، ئێمـە لایەنگیـری تـەواوی ئـەم ناوەرۆکـە دەکەیـن)8(. لێـرەدا لینیـن 
باسـی ئـەوە دەکات کـە نەتـەوە باڵادەسـتەکان کـە خاوەنـی دەوڵەتـی خۆیانـن، 
پێنـاوی  لـە  و  دەنێـن  مافەکانیـان  لـە  پـێ  دەچەوسـێننەوەو  تـر  نەتەوەکانـی 
دەسـتکەوت و بەرژەوەنـدی خۆیانـدا هەمـوو تووندوتیژیەک بەرامبەر بە گەلانی 
بندەسـت ئەنجـام دەدەن. گەلانـی چەوسـاوە کـە خواسـت و ویسـتی نەتەوەییـان 
هەیـە، هەرچەنـدە ئـەو خواسـت و ویسـتە دەلالەتێکـی بۆرژوازییانـەی هەبێـت، 
مادەم لە پێناوی رزگاربوون لە چەوسـاندنەوەو سـەرکوتکردندایە، ناوەرۆکێکی 
دیموکراتیانـەی هەیـەو لەسـەر ئـەو بنەمایـەش دەبێـت پشـتگیری بکرێـت. لێـرەدا 
ئـەوە ئاشـکرا دەبێـت کـە تێزی لینین بـۆ مافی بڕیاردانی چارەنووس گرنگیەکەی 
تەنیـا لـەوەدا نیـە کـە پشـتگری جیابوونـەوەی نەتـەوەکان دەکات بـۆ بنیادنانـی 

دەوڵەتـی سـەربەخۆی خۆیـان، بەڵکـو رەوایەتـی تـەواو دەدات بە خەباتی گەلانی 
بندەسـت و چەوسـاوە بـۆ رزگاربـوون لـە زەبروزەنـگ و دەسـەڵاتی نەتـەوەی 
بـە  دان  پێویسـتە  دەڵێـت:  لینیـن  هـەروەک  داگیرکـەرو سـتەمکار.  سەردەسـتی 
زەمانەتـی سـەربەخۆیی  و  بنرێـت  گەلانـی چەوسـاوەدا  ناسـیونالیزمی  بوونـی 
لینیـن  بۆچوونـی  کەواتـە  جیابوونـەوەش)9(.  مافـی  هەتـا  بکرێـت  نەتەوەییـان 
سـەبارەت بـە مافـی نەتـەوەکان لـە بڕیاردانـی چارەنووسـیاندا بـە تایبەتـی لـە 
رووی تیۆرییـەوە ئاشـکرایە کـە ئـەو دان دەنێـت بـە جیابوونـەوەو سـەربەخۆیی 

و دروسـتکردنی دەوڵەتـی سـەربەخۆدا.
لـە بەرامبـەر بۆچوونەکانی لینیندا سـەبارەت بـە مافی بڕیاردانی چارەنووس، 
رۆزا لۆکسۆمبۆرگ رای وابوو خەباتی رزگاری نەتەوەیی پێشکەوتنخواز بوونی 
نیـەو شـتێکی چـاوەڕوان نەکـراوە. هـەر لێرەشـەوە لـە کاتێکـدا پێشـتر مارکـس و 
ئەنجلس لایەنگری جیابوونەوەی پۆلۆنیا بوون لە روسیا، رۆزا لۆکسمبۆرگ و 
سۆشیالیستەکانی تری پۆڵۆنیا دژی ئەو جیابوونەوەیە بوون، بەڵام لینین دژی 
ئـەو ئـەو هەڵوێسـتەی ئـەوان بـوو. کەواتـە لێـرەدا ئاشـکرا دەبێـت باڵـی چـەپ کـە 
لـە چوارچێـوەی مارکسـیزم- لینینزمـدا واکـو چەمـک و ئایدیۆلۆجیـا بەرجەسـتە 
بـووە، تاکـە یـەک هەڵوێسـتی نەبووە لەسـەر مافی بڕیاردانـی چارەنووس. بەڵکو 
بەپێـی کات و شـوێن و تەنانـەت لێکدانـەوەی تاکەکەسـی بیرمەندانـی ئـەو بـوارە 
لێـرەدا دەتوانیـن  بـەو چەمکـە وەرگیـراوەو دیاریکـراوە.  هەڵوێسـت سـەبارەت 
ئامـاژە بـۆ چـوار ئاراسـتەی دیـار لـە تێـزی مارکسـیزم- لینینیـزم بـۆ مەسـەلەی 

نەتەوایەتـی و بابەتـی مافـی نەتـەوەکان بـۆ بڕیاردانـی چارەنووسـیان بکەین.
یەکـەم: سـەردەمی مارکـس و ئەنجلـس کـە دەشـێت بـە قۆناغـی مارکسـیزمی 
کلاسیک ناوببرێت، لە مانیفێستی کۆمۆنیزمەوە دەست پێ دەکات، واتە لە ساڵی 
١8٤8وە. لە مانیفێسـتدا مارکس و ئەنجلس بڕوای خۆیان بەوجۆرە خسـتووەتە 
ڕوو کـە مەسـەلەی نەتەوایەتـی وەکـو چەمکێکـی بـۆرژوازی بـە زوویـی کۆتایـی 
پێدیـت. واتـە ئـەوان مانـەوەی مەسـەلەی نەتەوایەتیـان گرێدابـوو بـە مانـەوەی 
چینـی بـۆرژواوە لەسـەر کورسـی دەسـەڵات و پێیـان وابـوو لەگـەڵ شۆڕشـی 
مەسـەلەی  بـۆرژواو  دەسـەڵاتی  کرێـکارەوە،  چینـی  لایـەن  لـە  سۆشیالیسـتیدا 
سـەرمایەدارییەوە  بـۆرژوای  بـە  پەیوەسـت  دیاردەیەکـی  وەکـو  نەتەوایەتیـش 
کۆتایـی دێـت و لەگـەڵ کۆتاییهاتنـی دەسـەڵاتی چینـی بـۆرژوادا، کـە پرۆلیتاریـا 

گۆڕهەڵکەنەکەیەتـی، پرۆلیتاریـا دەسـەڵاتی خـۆی کـە دەسـەڵاتی سۆشیالیسـتیە 
دروسـت دەکات. لای مارکسـیزمی کلاسـیک ئەوە چەسـپاوە کە پرۆلیتاریا وڵات 
نیـە. چەمکـی نەتـەوەو ئایدیۆلۆجیـای نەتەوایەتـی- ناسـیونالیزم-  و نەتـەوەی 
بەشـێکن لەسـەرخانی چینـی بـۆرژواو دەسـەڵاتی ئـەو چینـە، کاتـێ پرۆلیتاریـا 
نـاو  یـان جیهانـی دێتـە  نێونەتەوەیـی  بـازاڕی  دەسـەڵات بەدەسـت دەگرێـت و 
بـازاری داخـراو و سـنوورداری نەتـەوەوە، کـە زیاتـر خاسـێتی بـازاڕی ناوچەیی 
چوارچێـوەی  لـە  نەتەوەیـی  سـەرخانی  کـۆی  هاوشـانی  هەیـە،  ناوخـۆی  و 
هەلومەرجـەدا،  لـەم  دەبێـت.  هەژموونـی  و  بـوون  دیاریکـراودا  جوگرافیایەکـی 
بـازاڕی ناوخـۆی نەتـەوە وەکو زۆربەی خاسـێت و رەگـەزە لۆکاڵیەکانی نەتەوە 
یـان سـەرخانی لۆکاڵـی و سـنوورداری نەتـەوە هەڵدەوەشـێن و نامێنـن. لێـرەوە 
دەردەکەوێـت کـە سـەرباری پشـتگیری مارکـس و ئەنجلـس لـە جیابوونـەوەی 
ئێرلەنـدا لـە بەریتانیـاو سـلاڤەکان لـە ئیمپراتۆرێتـی عوسـمانی و و پۆڵۆنیـا لـە 
روسـیای قەیسـەری، بـەڵام نەتـەوەو نەتەوایەتییـان وەکـو دیاردەیەکـی کاتـی و 
خاسـێتێکی چینـی بـۆرژوا سـەیرکردووەو بڕوایـان بـە کۆتاییهاتنـی نزیکـی ئـەم 

دیاردەیـە هەبـووە. 
دووەم: کۆنگـرەی ١896ی نێونەتەوەیـی لـە لەنـدەن. ئـەم کۆنگرەیـە دانـی نـا 
بـە مافـی هەمـوو نەتەوەکانـدا بـۆ بڕیاردانـی چارەنووسـیان، لەگـەڵ داواکردنـی 
یەکگرتنـی هەمـوو کرێکارانـی ئـەو نەتەوانـە لەگـەڵ چینـی کرێکارانـی جیهانـدا 
خەبـات  یەکخسـتنی  مەبەسـتی  بـە  و  جیهانـی  پرۆلیتاریـای  بەرژەوەنـدی  لـە 
ئامانجـی  بەدیهێنانـی  و  جیهانیـدا  سـەرمایەداری  بەسـەر  سـەرکەوتن  بـۆ 
سۆشیالیسـتی دیموکراتـی. لـەم گۆنگرەیـەدا دابەشـبوونی راو بۆچـوون لەسـەر 
بابەتـی جیابوونـەوەی پۆلۆنیـا بەئاشـکرا تاوتوێ کرا. کاوتسـکی هەمان شـێوەی 
لۆکسـمبۆرک  رۆزا  پۆڵۆنیایـە.  جیابوونـەوەی  لایەنگـری  ئەنجلـس  و  مارکـس 
دژی جیابوونـەوەی پۆڵۆنیایـە. ئەمـەش ئـەوە دەگەیەنێـت کـە چـەپ لەوکاتـەدا بە 
بزووتنـەوەی کرێـکاری و سۆشیالیسـتی و سۆشـیال دیموکراتـەوە بۆچوونێکـی 
چارەنووسـی  بڕیاردانـی  مافـی  نەتـەوەو  مەسـەلەی  لەسـەر  یەکگرتوویـان 

نەبـووە. نەتـەوەکان 
سێیەم: ئاراستەی بەلشەفیک کە دەشێ بگوترێت ئاراستەی لینینی و روانینی 

لینینیـزم بـۆ مافـی بڕیاردانـی چارەنووسـی نەتـەوەکان. ئاشـکرایە لینیـن دوور 
لەهـەر تەمومژێـک دان بـە مافـی بڕیاردانـی چارەنووسـی نەتەوەکانـدا دەنێـت، 
هەتـا مافـی جیابوونـەوەو دروسـتکردنی دەوڵەتـی سـەربەخۆ. بـەڵام ئاشـکرایە 
لـە تێـزی لینینیزمـدا خاڵـی سـەرەکی سـەبارەت بـە مەسـەلەی نەتەوایەتـی بریتیە 
چینایەتیـدا،  بابەتـی  لەگـەڵ  نەتەوەیـی  و  نیشـتیمانی  دۆزی  پێکەوەبەسـتنی  لـە 
بـەڵام ئـەوەش روونـە کـە بابەتـی نەتەوەیـی بەمەرجێـک پشـتگیری دەکرێـت کـە 
لـە بەرژەوەنـدی خەباتـی چینایەتـی و چینـی کرێـکاردا بێـت. هەروەک پێشـتریش 
ئاماژەمـان بـۆ کـرد لینیـن پەیوەسـتبوو بـە چەمکـی بڕیاردانـی چارەنووسـەوە 
بـە مانـای تـەواو و دروسـتی سیاسـی کـە ئاسـتی ئەوپەڕینـی بـە جیابوونـەوەو 
دروسـتکردنی دەوڵـەت دەگەیشـت و لـە تێروانینـی ئـەوەوە هەمـوو نەتەوەیـەک 

ئـەو مافـەی هەیـە.

لەپاڵ مافی بڕیاردانی چارەنووسدا هەندێ چەمکی تر خراونەتە ڕوو بەناوی 
مافـی رۆشـنبیری، لامەرکـەزی، ئۆتۆنۆمـی، فیدراڵـی و کۆنفیدراڵـی. سـەرباری 
ئـەوەی کـە دواتـر نەتـەوەو گەلانی ژێر سـایەی دەسـەڵاتی ئیمپراتۆرێتی روسـی 
لـە شـێوەی چەندیـن دەسـەڵاتی فیدراڵیـدا لەسـایەی یەکێتـی سـۆڤێتدا رێکخـران، 
بـەڵام لینیـن و تەنانـەت پارتـی بەلشـەفیک و هـەروەک بەشـێک لـە بیرمەندانـی 
هەمـوو  دژی  و  دەکـەن  بندەسـتەکان  نەتـەوە  پشـتگیری  لینینـزم  مارکسـیزم- 
جـۆرە توونـدو تیـژی و سـەرکوتکردنێک دەوەسـتن کـە نەتـەوەی سەردەسـت 
کـە  دەهێنـن  بـەکاری  نەتەوانـە  ئـەو  دژی  یـان  بندەسـت،  نەتـەوەی  بەرامبـەر 
مافـی  واتـە  مافـە  ئـەو  پێدانـی  و  نیشـتیمانی  رزگاری  پێنـاوی  لـە  تێدەکۆشـن 
جیابوونـەوەو دروسـتکردنی دەوڵـەت. بـەڵام بارودۆخـی تایبەتـی و زەمینـەی 
تایبەتیـش بـۆ بڕیاردانـی چارەنـووس لەبەرچـاو دەگـرن، کـە مەبەسـت لـەوەش 
ئامادەیـی زەمینـەی کۆمەڵایەتـی و ئابـوری و سیاسـی و هوشـیاری کۆمەڵایەتـی 
ئـەو نەتـەوە یـان گەلەیەیـە بـۆ گەیشـتن بـەو مافـە. بـۆ نموونـە کاتـێ مارکـس 
کـە  لەبەرئەوەبـوو  دەکـرد  ئێرلەندایـان  جیابوونـەوەی  پشـتگیری  ئەنجلـس  و 
پێیـان وابـوو کۆمەڵـگای ئیرلەنـدا لـە رووی ئابـوری و کۆمەڵایەتـی و هوشـیاری 
بتوانێـت جیاببێتـەوەو دەوڵەتـی  کـە  پێگەیشـتندایە  ئاسـتەی  لـەو  و سیاسـیەوە 
سـەربەخۆی خـۆی پێکبهێنێـت، کـە لـەو دەوڵەتـە تـازە پێکهاتـووەدا، سیسـتێمی 

سـەرمایەداری بـۆرژوا پێکدێـت و لەبەرامبـەردا چینـی کرێـکار فۆرمەلە دەبێت و 
ئـەو جیابوونەوەیـە لەبەرژەوەنـدی ململانـێ و خەباتـی چینایەتی چینی کرێکاری 

لەبەرژەوەنـدی پرۆلیتاریـای جیهابیدایـە. ئێرلەندایـەو سـەرئەنجامیش 
ئاشـکرایە لەسـەردەمی مارکـس و ئەنجلسـدا، روسـیا لـە هەمـوو روویەکـەوە 
لـە بارێکـی دواکەوتـوودا بـووەو تەنانـەت ئاسـتی هوشـیاری خەڵـک زۆر لاواز 
روسـیاو  لـە  هێشـتا  سـەربەخۆ  جەمـاوەری  دیموکراتـی  بزووتنـەوەی  بـووەو 
رزگاری  بزووتنـەوەی  دەرنەکەوتبـوو.  قەیسـەریدا  ئیمپراتۆرێتـی  قەڵەمـڕەوی 
دەکـرد،  نوێنەرایەتیـان  وڵاتـە  ئـەو  ئەرسـتۆکراتەکانی  و  خانـەدان  کـە  پۆلۆنیـا 
بەشـێوەیەکی بەرچاو گەشـەی کردبوو، گەلێک لە پێش بزووتنەوەی دیموکراتی 
جەمـاوەری روسـیاوە بـوو. دیـارە ئـەم پەرەسـەندنەی پۆڵۆنیـا بـواری ئابـووری 
و کۆمەڵایەتـی و هوشـیاری خەڵکیشـی گرتبـووەوە. هـەر لەبـەر ئەوەبـوو کـە 
مارکـس و ئەنجلـس وایـان دەبینـی کـە پۆلۆنیـا بنەمای ئامادەی بـۆ جیابوونەوەو 
سـەربەخۆبوون هەبـووە. هەرچەنـدە لـە کۆنگـرەی لەندەنـدا بۆچوونـی لەوجۆرە 
هەبـووە کـە دەشـێ بـۆ سـەردەمی مارکـس و ئەنجلـس ئـەو تێڕوانینە بـۆ پۆڵۆنیا 
راسـتبووبێت، بەڵام مەرج نیە بۆ دوا سـاڵەکانی سـەدەی نۆزدە هەمان بۆچوون 
راسـت دەربچێـت. بـەڵام لـە راسـتیدا پێدەچێـت لایەنگیـری دواتـری لینینیـش بـۆ 
جیابوونـەوەی پۆڵۆنیـا لەسـەر بنەمـای بڕوابـوون بووبێـت بـە هەمـان تێڕوانینـی 
پێشـتر بۆ پەرەسـەندنی پۆڵۆنیا. لە راسـتیدا هەر لەسـەر بنەمای هەمان تێڕوانین 
بـوو کـە لینیـن راسـتەوخۆ لـە دوای شۆڕشـی ئۆکتۆبـەر دانـی بـە سـەربەخۆیی 

فنلەنـدادا نا.
وەکـو  نەتەوەکانـی  چارەنووسـی  بڕیادانـی  مافـی  بـە  داننـان  لەپـاڵ  لینیـن 
فنلەنـداو پۆڵۆنیـادا، پشـتگیری بزووتنـەوە نەتەوەییەکانـی وڵاتانـی کۆڵۆنیکـراو 
بـە  لـە وڵاتانـی کۆڵۆنیکـراودا،  دەکات. ئاشـکرایە کـە دەرکەوتنـی ناسـیونالیزم 
سیسـتێمی  ئاسـتی  بەرزتریـن  وەکـو  ئیمپریالیزمـدا  دەرکەوتنـی  لـە  تایبەتـی 
سـەرمایەداری، لاوازو سـەرەتایی بـووە، واتـە ناسـیونالیزمی وڵات کۆڵۆنیکـراو، 
لەبـەر دەسـتگرتنی کۆڵۆنیالیسـت بەسـەر ئابـووری و هەمـوو ئـەو بنەمایانەدا کە 
پێویستن بۆ دروستبوون و دەرکەوتنی ناسیونالیزم، ناسیونالیزم بەشێوەیەکی 
سروشـتی و بـە پتـەوی و بـە بەهێـزی دروسـتنابێت. ئاشـکرایە لـە کۆمەڵـگاو 
نەتـەوە کۆڵۆنیکراوەکانـدا لەبـەر ئـەو بـارەی تێیـدان، نـە سیسـتێمی ئابـووری و 

نـە چینـە کۆمەڵایەتیـەکان وەکو ئەوەی پێویسـتەو دەبێت بە سروشـتی دروسـت 
نابـن. لەبەرئـەوەی لـە لای نەتـەوەی کۆڵۆنیکـراو چینـی بـۆرژوا پێنەگەیشـتووەو 
ناتوانێـت ببێـت بـە بکـەری ناسـیونالیزم و دەوڵەتـی نەتـەوە دروسـت بکات. کۆی 
چیـن و توێـژە کۆمەڵایەتیـە جیـاوازەکان بـە تایبەتی بۆرژوای بچووک لە خاوەن 
پیشـەو کارمەنـدان و رۆشـنبیران و جوتیـاران و بـۆرژوای ناکامڵـی نەتـەوەی 
کۆڵۆنیکراو پێکەوە بزووتنەوەی نەتەوەیی پێکدەهێنن کە بزووتنەوەی رزگاری 
نیشـتیمانی  رزگارکردنـی  یەکەمـدا  ئاسـتی  لـە  ئامانجەکەیشـی  نیسـتیمانیەو 
کۆڵۆنیکـراوەو لـە ئاسـتی دووەمیشـدا دروسـتکردنی دەوڵەتـی نەتەوەییـە. لـەم 
رووەوە لینیـن پشـتگیری بزووتنـەوەی رزگاری نیسـتیمانی گەلانـی کۆڵۆنیکـراو 

دەکات.
چـوارەم: ئاراسـتەی سـتالینی بـۆ مافـی بڕیاردانـی چارەنووسـی نەتـەوەکان، 
کە ئاشـکرایە سـتالین (١878�١953) هاوچەرخی لینین بووەو تێڕوانینی دیاری 
خۆیـی هەیـە بـۆ مەسـەلەی نەتەوایەتـی و ناسـیونالیزم و مافـی نەتـەوەکان لـە 
لەسـەر  خۆیـی  تێـزی  ١9١3دا،  سـاڵی  لـە  سـتالین  چارەنووسـیاندا.  بڕیاردانـی 
مەسـەلەی نەتەوایەتـی بڵاوکـردەوە کـە بە ناونیشـانی »مارکسـیزم و مەسـەلەی 
نەتەوایەتی«بوو. سـتالین دژی بۆچوونی سۆشـیال دیموکراتەکان و مەنشـەفیک 
بوو سـەبارەت بە تێڕوانینیان بۆ نەتەوەو مافی بڕیاردانی چارەنووس. سـتالین 
نەتـەوە (هەرچەنـدە لـە عەرەبیـدا کردوویانـە بـە ئومـە) وەهـا پێناسـە دەکات کـە 
بریتیـە لـە کۆمەڵێکـی جێگیـر لـە رووی مێژووییـەوە، کـە لەسـەر بنەمـای زمان و 
خـاک و ژیانـی ئابـووری و پێکهاتـەی دەروونـی و کەلتـوری هاوبـەش پێکدێـت. 
واتـە نەتـەوە بـە بوونـی ئـەم چـوار رەگـەزە سـەرەکیە پێکدێـت کـە بریتیـن لـە 
خـاک و زمـان و ئابـووری هاوبـەش و پێکهاتەی دەروونی و کەلتوری هاوبەش. 
ئابووری هاوبەش لە ئەنجامی تێکشکاندنی سیستێمی فیودیالی و دروستبوونی 
بـازاڕی ناوخـۆ و پێگەیشـتنی ئابـووری سـەرمایەداریدا پێکدێـت. هـەروەک ئـەو 
بۆچوونـەی سـتالین سـەبارەت بـە دەوڵەتـی نەتـەوە ئاشـکرایە کـە ئـەو پێیوایـە 
دەوڵەتی پێش قۆناغی سـەرمایەداری دەوڵەتی نەتەوە نیە. ئەم بۆچوونەش لەو 
تێڕوانینـەوە سـەرچاوە دەگرێـت کـە نەتـەوەو ناسـیونالیزم پەیوەسـتن بـە چینـی 
بـۆرژواوەو ئـەو چینـەش چینـی باڵادەسـتی قۆناغـی سـەرمایەداریە. هاوشـێوەی 
لینیـن، سـتالین بـڕوای بـە مافـی بڕیاردانـی چارەنـووس هەیـەو لـە راستیشـدا، 

بڕیاردانـی  مافـی  بـە  سـەبارەت  خۆیـی  بۆچوونـی  بیـرو  لینیـن  پێـش  سـتالین 
چارەنـووس بەشـێوەیەکی ئاشـکرا دەربڕیـووە. 

ستالین دواترو لە دوای لینین بابەتی نەتەوایەتی و رزگاری نیشتیمانی بەهێند 
وەردەگرێت و لەو رووەشـەوە تا ئەندازەیەک بایەخدانی بە سـەربەخۆیی چینی 
کرێـکار کـەم دەکاتـەوەو بزووتنەوەکانـی رزگاری نیشـتیمانی لەبەرگـی چـەپ 
یـان کۆمۆنیسـتیدا نیشـان دەدات. بـە گوێـرەی قۆناغـی فەرمانڕەوایـی سـتالین 
ئەفریقیـاو ئەمەریـکای لاتیـن کۆڵۆنیکرابـوون  لـە وڵاتانـی ئاسـیاو  کـە زۆرێـک 
و لـە زۆربـەی ئـەو وڵاتانەشـدا بزووتنـەوەی رزگاری نیسـتیمانی لـە خەباتـی 
نیشـتیمانیە  بزووتنـەوە  بـە  یەکەمـی سـتالین  بایەخدانـی  بـوون،  سـەربەخۆییدا 
رزگاریخـوازەکان بـوو، چونکـە ئـەو پێیوابـوو رزگاربوونـی نیشـتیمانی قۆناغێکە 
دەکەوێتـە پێـش شۆڕشـی سۆشیالیسـتی چینـی کرێـکارەوە. لـەم رووەوە ئـەو 
بەپێویسـتی دەزانـی کـە کۆمۆنیسـتەکان لـە وڵاتانـی کۆڵۆنیکـراودا بچنـە ریـزی 
بزووتنەوە نیسـتیمانیەکانەوە بۆ خەباتکردن دژی کۆڵۆنیالیسـت و ئیمپریالیسـت 
هەتا بەدەسـتهێنانی سـەربەخۆیی، بە جۆرێک کە بە پێویسـت دادەنرا شۆڕشـی 
سۆشیالیسـتی دوابخرێـت بـۆ دوای سـەربەخۆیی نیشـیمانی. بـەڵام ئایـا سـتالین 

دوای ئـەوەی کـە دەسـەڵاتی گرتـە دەسـت لـەم رووەوە چـۆن کاری کـرد؟
مافـی  پێدانـی  دژی  لینیـن،  هاوشـێوەی  سـتالین  بۆچوونـەدا،  ئـەم  لەپـاڵ   
ئۆتۆنۆمـی کەلتـوری بـوو، چونکـە پێیوابـوو ئۆتۆنۆمـی کەلتـوری بەشـێوەیەکی 
گشـتی مانـای گۆشـەگیرکردن و پەرتکردنـی نەتەوەیەکـە لـە نەتەوەکانـی تـر، کـە 
ئـەوەش سـەرئەنجام دەبـوو بەهـۆی گۆشـەگیرکردن و پەرتکردنـی پرۆلیتاریـای 
ئـەو نەتەوەیـە لـە پرۆلیتاریـای نەتەوەکانـی تـرو ئەمـەش لەگەوهـەردا ئۆتۆنۆمی 
بۆرژوازیی دەچەسپێنێت، کە سەرئەنجام لە بەرژەوەندی بۆرژوای نەتەوەییەو 
دەبێتـە هـۆی  ئۆتۆنۆمـی کەلتـوری  پرۆلیتاریـا دەشـکێتەوە، چونکـە  بـە زیانـی 
باڵادەسـتکردنی خواسـتی نەتەوەیـی بـۆرژوازی بەسـەر خواسـت و بەرنامـەی 
پرۆلیتاریادا، کە سەرکەوتنی تەنیا لە یەکگرتنیدایە لەگەڵ کرێکارانی نەتەوەکانی 

تردا.
بێگومان هەر لە سەردەمی لینین خۆیدا، لە کاتێکدا باسی دژایەتی ئۆتۆنۆمی 
کەلتوری بۆ نەتەوەکان دەکرا، هاوشێوە جیابوونەوەی نەتەوەکانی ژێر سایەی 

پێکهێنانـی  لەبـری جیابوونـەوەو  ئیمپراتۆرێتـی روسـی رەتکرایـەوەو  پێشـتری 
دەوڵەتـی سـەربەخۆ، چەندیـن کۆمـاری ئۆتۆنۆمـی لـە ژێـر نـاوی کۆمارەکانـی 
یەکێتی سـۆڤێتیدا پێکهات، کە هەموویان لە ژێر سـایەی یەکێتی سـۆڤێتیدا بوون 
لەبـارەی کۆمارەکانـی یەکێتـی  پێنـەدرا.  و هیـچ کامیـان مافـی جیابوونەوەیـان 
پاڵپشـتیکردنی  و  پشـتگیری  بـۆ  کاربکرێـت  پێویسـتە  دەڵێـت:  لینیـن  سـۆڤێتەوە 
یەکێتـی کۆمـارە سۆشیالیسـتیەکان، ئەمـەش خاڵێکـە هیـچ گومانێکـی تێـدا نیـە. 
جێبەجێکردنی ئەمە پێویسـتە بۆمان، هەروەکو پێویسـتە بۆ پرۆلیتاریای جیهانی 
کۆمۆنیسـتی لـە خەباتـدا بێـت دژی بـۆرژوای جیهانـی و بـۆ بەرگریکـردن لـە 
خـۆی دژی پیلانگێڕییەکانـی بـۆرژوازی. پێویسـتە پارێـزگاری لە یەکێتی کۆمارە 
سۆشیالیسـتەکان بکەین بۆ خزمەتی ئامرازی دیپلۆماسـی، ئەو ئامرازەی کە بە 
بنەمایەکـی دەگمـەن دادەنرێـت لـە بنەمـا پێکهێنەرەکانـی دەسـەڵات یـان ئامـرازی 
دەوڵـەت)١0(. لینیـن باسـی پشـتگیری کۆمـارە سۆشیالیسـتەکانی سـۆڤێت دەکات، 
لەگەڵ پارێزگاری لە یەکێتی ئەو کۆمارانە. لێرەدا لەسەر دوو وشە رادەوەستین، 
وشـەی جیابوونـەوەو وشـەی یەکێتـی. ئاشـکرایە لینیـن پێشـتر دانـی نـا بـە مافـی 
دروسـتکردنی  جیابوونـەوەو  ئاسـتی  تـا  نەتەوەکانـدا  چارەنووسـی  بڕیاردانـی 
دەوڵەتی سـەربەخۆ. بەڵام لە دروسـتکردنی کۆمارە سۆشیالیسـتیەکانی یەکێتی 
سـۆڤێتدا کـە کۆمـاری ئـەو نەتەوانـە بـوون پێشـتر لـە ژێـر سـایەی دەسـەڵاتی 
ئـەو  یەکێتـی  لـە  پارێـزگاری  باسـی  لینیـن  بـوون،  قەیسـەریدا  ئیمپراتۆرێتـی 
کۆمارانـە و پاراسـتنی یەکێتـی نێوانیـان دەکات لـە سـایەی دەوڵەتـی سـۆڤێتیداو 
دوورو نزیکیـش باسـی مافـی جیابوونـەوەی هیـچ کام لـەو کۆمارانـە نەکـراوە. 
کەواتە لێرەدا ئەو پرسـیارە سـەرهەڵدەدات ئایا بەڕاسـتی هیچ کام لەو نەتەوانە 
بـن  جیابوونـەوە  شـایانی  لینینـەوە  روانینـی  لـە  کـە  نەبـوو  بنەمایانەیـان  ئـەو 
وەکـو فنلەنـدا؟ یـان لـە راسـتیدا بابەتـی مافـی جیابوونـەوەی نەتـەوەکان تەنانەت 
لەسـەردەمی لینیـن خۆیشـیدا، تەنیـا لـە سـنووری تیۆرییـدا ماوەتـەوەو لەسـەر 

زەمینـەی واقیـع جێبەجـێ نەکـراوە.
بێگومـان لەسـەردەمی لینینـدا مافـی بڕیاردانـی چارەنـووس، کـە جیابوونـەوە 
ئاسـتی ئەوپەڕینێتـی، وەکـو ئـەوەی لـە تێـزی مارکسـیزم- لینینیزمـدا هاتـووە، 
جیابوونـەوەی  بـە  دان  تەنیـا  لینینـدا  لەسـەردەمی  و  واقیـع  زەمینـەی  لەسـەر 
بڕیاردانـی  مافـی  لەبـارەی  سـتالین  لینینـدا،  لەسـەردەمی  هـەر  نـرا.  فنلەنـدەدا 

بـە  چارەنووسـی نەتـەوەکان و جیابوونـەوەوە دەڵێـت: پارتـی بەلشـەفیک دان 
گونجـاو  چارەسـەرێکی  بـە  جیابوونـەوە  بـەڵام  دەنێـت،  جیابوونـەوەدا  مافـی 
پاشـان  رەتیدەکاتـەوە.  و  دانانێـت  روسـیادا  لـە  رەنجـدەران  بەرژەوەنـدی  بـۆ 
سـەربەخۆیی رۆشـنبیری و ئۆتۆنۆمی هارێمایەتی بۆ ناوچە نەتەوەییەکان تاکە 
شـێوەیەکی راسـتە بۆ هاوپەیمانی لەنێوان ناوەند- روس- و کەنار واتە گەلانی 
لەگـەڵ جیابوونـەوەی نەتەوەکانـی  لێـرەدا ئاشـکرا دیـارە کـە سـتالین  تـردا)١١(. 
سـۆڤێتدا نەبـووە، ئەویـش بـە پاسـاوی ئـەوەی کـە جیابوونـەوە لـە بەرژەوەنـدی 
رەنجدەرانی روسـیا نیە، کە زیاتر مەبەسـت چینی کرێکاری روسـیایە. هەروەک 
پێشـتریش ئەو باسـی ئەوەی کردووە کە نەتەوە وتەیەکی مێژوویی سـەردەمی 
سـەرمایەداریە. بوونـی نەتـەوەش بەنـدە بـە چینـی بـۆرژواوەو هەتـا ئـەو چینـە 
بمێنێـت نەتـەوەو ناسـیونالیزمیش لەناوناچـن. هـەروەک لە پێـش بوونی بۆرژواو 
بـازاڕی  نەبوونـی  بەهـۆی  ئـەوەش  نەبـووە  بوونـی  نەتـەوە  سـەرمایەداریدا 

هاوبەشـی نەتەوەیـی و ناوەنـدە نەتەوەییـە ئابـووری و کەلتوریەکانـەوە.
و  خـاک  و  زمـان  کـە  نەتـەوە  بنەماکانـی  سـتالینەوە  روانگـەی  لـە  راسـتە 
و  کات  رۆیشـتنی  لەگـەڵ  هاوبەشـن،  دەروونـی  بـاری  کەلتـورو  و  ئابـووری 
پەرەسـەندنی کۆمەڵـگادا ئـەم رەگەزانـە لەپێـش قۆناغـی سـەرمایەداریدا پێکدێـن، 
نیـە.  پێـش قۆناغـی سـەرمایەداریدا بوونـی  لـە  نەتـەوە  کـە  پێیوایـە  ئـەو  بـەڵام 
هەڵبـەت ئـەم بۆچوونـەی سـتالین لـەو رووەوە کـە سـەرمایەداری یـان بـۆرژوا 
یان بەدەربڕینێکی تر ناسـیونالیزم نەتەوە دروسـت دەکات تا ئەندازەیەک نزیکە 
لـە بۆچوونـی مۆدێرنیسـتەکان سـەبارەت بـە دروسـتبوونی نەتـەوە. لـە لایەکـی 
تریشـەوە لـە رونگـەی ئەمـەوە خـاک و زمـان لـە بنەماکانـی بوونـی نەتـەوەن. 
ئەگـەر سـەیری روانینـی سـتالین بـۆ بنەماکانـی نەتـەوە بکەین، نزیکە لـە روانینی 
کلاسـیک یـان نەریتـی بـۆ بوونـی نەتـەوە. سـتالین تەنیا باسـی رەچەڵـە و باپیری 
هاوبـەش نـاکات بـۆ بوونـی نەتـەوە. ئـەوەش وادەکات کـە پێناسـەی سـتالین بـۆ 

نەتـەوە بەتـەواوی پێناسـەیەکی ئیتنیکیانـە نەبێـت.
لـە دوای  ئـەوە ئاشـکرایە کـە قۆناغـی فەرمانڕەاویـی سـتالین، کـە  هەڵبـەت 
بەلشـەفیک  شۆڕشـی  پـاش  سـاڵ  حـەوت  نزیکـەی  و  دەسـتپێدەکات  لینیـن 
کـە  دەسـتپێدەکات،  لەوێـوە سـەردەمی سـتالینیزم  و  دەسـت  گرتـە  دەسـەڵاتی 
بـە قۆناغـی هەڵوەشـاندنەوەی مارکسـیزم- لینینیـزم دادەنرێـت و بەوپێیـەش بـە 

قۆناغی هەڵوەشـاندنەوەی مافی بڕیاردانی چارەنووسـی نەتەوەکان ناودەبرێت. 
لینیـن  بۆچوونـی  لـە  رەخنـە  ئـەو  دەسـەڵاتیش  بەدەسـتگرتنی  پێـش  هـەروەک 
نەتەوەیـی  رزگاری  بزووتنەوەکانـی  پشـتگیریکردنی  بـە  سـەبارەت  دەگرێـت 
پارتـی  دوانزەیەمینـی  کۆنگـرەی  بـۆ  راپۆرتەکەیـدا  لـە  سـتالین  نیشـتیمانی.  و 
کۆمۆنیسـتی سـۆڤێتی لە نیسـانی ١923دا، ئاماژە بۆ ئەوە دەکات کە ئاراسـتەی 
نەتەوەیی یان ناسـیونالیزم دیاردەیەکی ناوخۆیی ترسـناکە لە یەکێتی سـۆڤێتداو 
کۆمـارە سۆشیالیسـتەکان  یەکێتـی  و  لەسـەر سۆشـیالیزم  نەرێنـی  کاریگـەری 
دەبێت و ئەوەشـی وەکو روانین و هەڵوێسـتی نەرێنی نەتەوە جۆراوجۆرەکانی 
سـنووری یەکێتـی سـۆڤێت نیشـان دەدا. لـە کاتێکـدا پێشـتر لینیـن پێیوابـوو ئـەو 
دیاردەیـە لای نەتەوەکانـی سـۆڤێت بەهـۆی هەڵوێسـت و سیاسـەتی ناجـۆری 
شۆڤێنیسـتی نەتـەوەی روسـەوەیە- روسـی کبـار-. ئەمـەش ئـەوە دەردەخـات 
نەتـەوەکان  بڕیاردانـی چارەنووسـی  مافـی  بـە  بـڕوای  هـەر  نـەک  کـە سـتالین 
بـۆ جیابوونـەوە نەبـووە، بەڵکـو بابەتـی نەتـەوەو نەتەوایەتیـش بـە مەترسـیدار 
دەزانێت بۆ ئایندەی سۆشیالیزم. بە روانینی ئەو، مافی بڕیاردانی چارەنووسی 
کرێکارانـی سـۆڤیتی خاڵـی یەکەمـەو دەبێـت هەمـوو قورسـیەک بخرێتـە سـەر 
ئـەو بابەتـەو مەسـەلەی نەتەوایەتـی دەبێتـە بابەتێکـی ناسـەرەکی و دەبێـت بـۆ 

بەکاربهێنرێـت.  پرۆلیتاریـا و سۆشـیالیزم بخرێتـەکارو  بەرژەوەنـدی 
بێگومـان ئاشـکرایە کـە لـە ئەنجامـی جەنگـی یەکەمـی جیهانیـدا کـە بـە جەنگـی 
ئیمپریالیـزم دەناسـرێت، وەکـو بەرزتریـن ئاسـتی سـەرمایەداری و هەندێکیـش 
بـە جەنگـی دەوڵەتانـی ناسـیونالیزم نـاوی دەبـەن، کـە بـوو بەهـۆی کۆڵۆنیکردنی 
ژمارەیەکـی زۆری وڵاتـان لـە ئاسـیاو ئەفەریقـا و ئەمەریـکای لاتیـن. ئاشـکرایە 
هـەر بـە دوای پرۆسێسـەکانی کۆڵۆنیالـی کردنـدا، گەلانـی ئـەو وڵاتانـە هـەر بـە 
زوویی دەسـتیان دایە خەباتی رزگاری نیسـتیمانی. وڵاتانی ئەم سـێ کیشـوەرە 
کـە لـە دوای جەنگـی یەکـەم بـەر پرۆسێسـی کۆڵۆنیالیکـردن کەوتـن، بـە چەمکـی 
رووەوە  لـەم  پێکهاتبـوو،  تیایانـدا  نەتـەوە  زووەوە  مێژوویەکـی  لـە  کلاسـیک 
لینیـن دەڵێـت: لـە کیشـوەرەکانی ئاسـیا، ئەفریقـا، ئەمەریـکای لاتیـن نەتـەوە پێـش 
نەتەوەیـی  دەوڵەتـی  نەیتوانیـووە  بـەڵام  پێکهاتـووە،  سـەردەمی سـەرمایەداری 
خـۆی پێکبهێنێـت، ئەویـش لەبـەر چەندیـن هـۆ کـە گرنگترینیـان دەسـەڵاتکردنی 
ئیـرادەدا)١2(. هەڵبـەت ئاشـکرایە کـە  توانـای بڕیـاردان و  کۆڵۆنیالیسـتە بەسـەر 

لینیـن پشـتگیری خەباتـی رزگاری نیسـتیمانی گەلانـی کۆڵۆنیکـراو دەکات و لـەم 
رووەوە هاتـووە.. پێویسـتە دان بـە بوونـی نەتەوایەتـی- ناسـیونالیزم- لـە نێـوان 
گەلانـی چەوسـاوەدا بنرێـت و زەمانەتـی سـەربەخۆیی نەتەوەییـان بکرێـت وەکو 
مافـی جیابوونـەوە)١3(. کەواتـە لێـرەدا جیـاوازی تێـزی لینین و سـتالین سـەبارەت 
بـە مافـی بڕیاردانـی چارەنووسـی نەتـەوەکان ئاشـکرایە. ئەمـەش تێـزی چەپـە 
تـا ئەندازەیەکـی ئاشـکرا  بـۆ نەتـەوەو ناسـیونالیزم و دەوڵەتـی نەتەوەیـی کـە 
وەکـو ئـەوەی بـە نووسـین و لـە بـواری تیۆرییـدا باسـکراوە، نەخراوەتـە بـواری 
پیادەکردنـەوەو ئـەوەش خاڵێکـی لاوازی مارکسـیزم- لینینیزمـە سـەبارەت بـە 

مافـی بڕیاردانـی چارەنووسـی نەتـەوەکان.
رەنگـە جێـگای خـۆی بێـت کـە ئامـاژە بـۆ روانینـی ماویزم بۆ مافـی بڕیاردانی 
رزگاری  خەباتـی  پرۆلیتاریـاو  خەباتـی  کۆکردنـەوەی  پێکـەوە  و  چارەنـووس 
هەوڵیـدا  تۆنـگ  ماوتسـی  بکەیـن.  کۆڵۆنیکـراو  گەلانـی  نەتـەوەو  نیشـتیمانی 
بزووتنەوەیەکـی  بـۆ  بگۆڕێـت  پرۆلیتارییـەوە  بزووتنەوەیەکـی  لـە  مارکسـیزم 
نەتەوەیـی و جوتیـاری و پرۆلیتـاری، ئەویـش بە کۆکردنەوەی هەموو چینەکانی 
بـۆرژوای بچـووک و خـاوەن  تایبەتـی جوتیـاران و کرێـکاران و  بـە  کۆمەڵـگا 
پیشـەکان و رۆشـنبیران و..تاد دژی داگیرکەر یان ئیمپریالیزمی یابانی. هەڵبەت 
بزووتنەوەیەکـی جەماوەریـی  بەنـاوی چەپـەوە  تۆنـگ  ماوتسـی  کـە  ئاشـکرایە 
گـەورەی پێکهێنـاو خـۆی سـەرکردایەتی ئـەو بزووتنەوەیـەی کـرد کـە بـوو بـە 
و  یابانـی  کۆڵۆنیالیسـتی  دژی  چینـی  گەلـی  نیشـتیمانی  رزگاری  بزوتنـەوەی 
سەرکەوتنیشـی بەدەسـتهێنا. ماوتسـی تۆنگ بە ئاشـکرا دەیگوت کێشەو ناکۆکی 
سەرەکی لە نێوان ئیمپریالیزم و نەتەوەی چینی دایە. واتە ئەو خەباتی رزگاری 
نیشـتیمانی گەلـی چینـی خسـتۆتە پێـش خەباتـی چینایەتـی پرۆلیتاریـای چینیەوە. 
لـە ئەنجامـی ئـەو خەباتـە میللیـەی گەلی چینی، کە ماو سـەرکردایەتی کرد، وڵات 
لـە دەسـتی ئیمپریالیزمـی یابانـی رزگارکـراو کۆمـاری چینـی میللـی پێکهات، نەک 
کۆمـاری سۆشیالیسـتی یـان پرۆلیتـاری چینـی. ئەمـەش ئـەوە دەگەیەنێت کە ئەو 
ریزبەندیـەی لـە مارکسـیزمدا بـۆ پەرەسـەندنی کۆمەڵایەتـی هاتبـوو بریتـی بـوو 
لـە (کۆمۆنـەی سـەرەتایی، کۆیلایەتـی، فیودیالـی، سـەرمایەداری، سۆشـیالیزم 
دروسـتی  و  راسـت  هێڵـی  وەکـو  سـتالینیش  و  لینیـن  و  دوایـی)  کۆمۆنـەی  و 
پەرەسـەندنی کۆمەڵایەتی سـەیریان دەکرد، ماوتسـی تۆنگ لەسـەری نەڕۆیشـت 

و لـە قۆناغـی فیودیالیـدا شۆڕشـی میللـی یـان نەتەوەیـی جەماوەیـی بەرپاکـردو 
لـە بـری کۆمـاری سۆشیالیسـتی، کۆمـاری میللـی دامەزرانـد، واتـە لـەو وتەیـەی 
سـتالینیش دوورکەوتـەوە کـە دەیگـوت نەتـەوە وتەیەکـی سـەرمایەداریە، واتـە 

نەتـەوەو نەتەوایەتـی بەرهەمـی قۆناغـی سـەرمایەداری بۆرژوازیـن.
ئاشکرایە لە دوای شۆڕشی بەلشەفیک و کۆتاییهاتنی جەنگی یەکەمی جیهانی 
و بەتایبەتیـش لـە دوای لینیـن و لەسـەردەمی دەسـەڵاتی سـتالیندا لـە زۆرینـەی 
دەوڵەتانـی ئاسـیا و تەنانـەت ئەفریقـاو ئەمەریکای لاتینـداو بە تایبەتی لە وڵاتانی 
کۆڵۆنیکراودا، لە لایەک بزووتنەوەی رزگاری نیسـتیمانی سـەریهەڵدا، لە لایەکی 
ترەوە پارتە کۆمۆنیسـتەکان پێکهاتن کە سروشـتی جۆرێک لە هەناردەکراویان 
هەبـوو، کـە سـۆڤێت یـان سـتالینیزم هەنـاردەی وڵاتانی کۆڵۆنیکـراوی کردبوون. 
هەڵبـەت ئـەوەش ئاشـکرایە کـە پارتـە کۆمۆنیسـتەکان لـە وڵاتانـی کۆڵۆنیکـراودا 
لـە چوارچێـوەی ئـەو دەوڵەتـەدا دروسـتکران کـە کۆڵۆنیالیسـتەکان دروسـتیان 
کـردن، نـەک لەسـەر بنەمـای نەتـەوەو ئیتنیکە جیـاوازەکان. بۆیە جێگای خۆیەتی 
لێـرەوە سـەیری سروشـتی پێکهاتنـی ئـەو پارتـە کۆمۆنیسـتانە بکەیـن کـە لـەو 
دەوڵەتانـەدا پێکهاتـن کـە کوردسـتانیان بەسـەردا دابەشـکرا. ئاشـکرایە لەسـەر 

بنەمـای مارکسـیزم- لینینـزم پارتـی کۆمۆنیسـت پارتـی چینـی کرێکارە.
بـەڵام ئایـا لـە راسـتیدا بەلشـەفیک بەتـەواوی و تەنیا پارتی کرێکارانی روسـیا 
بـوو لـە پێـش شۆڕشـی ئۆکتۆبـەردا؟ یـان پارتـی کرێـکاران و چیـن و توێـژە 
کۆمەڵایەتیەکانی تریش بوو، بە تایبەتی جوتیاران و بۆرژوای بچووک؟ چونکە 
ئاشـکرایە لـە سـەروەختی شۆڕشـی ئۆکتۆبـەردا نـە ئابـووری روسـیا ئابـووری 
بەهێـزدا  ئاسـتێکی وەهـا  لـە  نـە چینـی کرێـکاری روسـی  بـوو،  سـەرمایەداری 
بـوو کـە شۆڕشـی سۆشیالیسـتی ئەنجـام بـدات. هـەر لەسـەر بنەمـای ئـەوەی لـە 
روسـیادا روویـدا، لـە وڵاتانـی دواکەوتـوو، کۆڵۆنیکـراو و فیودیالیـدا بـە تایبەتـی 
وڵاتانـی رۆژهەڵاتـی ناوەڕاسـت لـە سـەر شـێوەی پارتـی کۆمۆنیسـتی سـۆڤیتی، 
پارتـە کۆمۆنیسـتەکان پێکهاتـن کـە هەڵگـری هەمـان گوتاری سـتالینیزم بوون بۆ 
مافـی بڕیاردانـی چارەنووسـی نەتـەوە بندەسـتەکان، بـە تایبەتـی لـەو وڵاتانـەدا 
کـە سـەرباری کۆڵۆنیالیکردنیـان لـە لایـەن بەریتانیـاو فەڕەنسـاو دەوڵەتانی تری 
کۆڵۆنیالیسـتی رۆژئـاواوە، لەسـەر ئاسـتی ناوخـۆش کـە زیاتـر لـە نەتـەوە یـان 
ئیتنیکێکیـان تیـادا دەژیـا، نەتـەوەی یەکـەم و نەتەوەی دووەم هەبوو. بەڵام پارتە 

کۆمۆنیسـتەکان لەسـەر بنەمـای پاراسـتنی یەکێتـی گـەل و خاکـی ئـەو وڵاتانـە 
دروسـتکران.

لـەو وڵاتانـەی کـە بـە زۆر کوردسـتانیان پێـوە لکێنـدراوەو دەوڵەتـی نەتـەوە 
سەردەسـتەکانی تـورک و فـارس و عـەرەب بوونەتـە داگیرکـەری کوردسـتان. 
پارتـە کۆمۆنیسـتەکان وەکـو پارتـی نەتـەوەی داگیرکـەرو نەتـەوەی داگیرکـراو 
دروسـتکران و ئامانجـی یەکەمیـان دژایەتیکردنـی ئیمپریالیـزم و رزگارکردنـی 
نیشـتیمان بـوو لـە دەسـتی دەوڵەتـی کۆلۆنیالیسـت، بـە تایبەتـی لـەو وڵاتانـەی 
ناوخۆییەکـەی  کۆڵۆنیالیسـتە  چـوار  واتـە  دابەشـکرا،  بەسـەردا  کوردسـتانیان 
کوردسـتان. لـە عێـراق و سـوریا پارتـە کۆمۆنیسـتەکان وەکـو پارتـی نیشـتیمانی 
دژە ئیمپریالیـزم و کۆنەپەرسـتی ناوخـۆ خۆیـان نمایـش کـرد. هـەروەک لە ئێران 
و تورکیـای نوێشـدا پارتـە کۆمۆنیسـتەکان وەکـو پارتـی کرێکارانـی ئـەو وڵاتانـە 
دروسـتکراون و وڵاتیـان بـە بەشـی کۆڵۆنیالیسـت و کۆڵۆنیکـراوەوە وەکـو یـەک 
لـە پێنـاوی  وڵات و یـەک گـەل سـەیرکردووەو بەوپێیـەش خەباتیـان کـردووە 
دروسـتکردنی کۆمـاری سۆشیالیسـتیدا. لـەو رووەشـەوە مەسـەلەی نەتەوایەتـی 
لە بەرنامەو سـتراتیژی پارتە کۆمۆنیسـتەکانی ئەم چوار وڵاتەدا کە دابەشـکەرو 
داگیرکـەری کوردسـتان بـوون و لـە پـاڵ کـورددا نەتـەوەو ئیتنیکـی داگیرکـراوی 
تریشـیان تێـدا بـووە، هیـچ باسـێکی مافـی بڕیاردانی چارەنووسـی کوردو نەتەوە 
ژێردەسـتەکانی تـری وەکـو ئەرمـەن لـە تورکیـاو عـەرەب و بەلـوچ و ئـازەری 
لـە ئێـران و تورکمـان و مەسـیحی لـە عێـراق و...تـاد بوونـی نەبـووە. بەڵکـو لـە 
بەرنامـەی پارتـە کۆمۆنیسـتەکانی ئـەم وڵاتانەدا داگیرکـەری ناوخۆ و داگیرکراو 
و  هاوچارەنووسـن  و  هاوبەرژەوەنـدی  و  گەلـن  یـەک  کـە  وێنەکـراون  وەهـا 
دەبـێ پێکـەوە خەبـات بکـەن بـۆ رزگاربـوون لـە دەسـتی کۆڵۆنیالیزمـی دەرەکـی 
و ئیمپریالیـزم. کەواتـە لێـرەدا بیـرو ئایدیۆلۆجیـای باڵـی چـەپ لەبـری ئـەوەی 
ببێتـە بەرنامـەی رزگاری نیشـتیمانی گەلـی کـوردی دابەشـکراو و داگیرکـراو، 
رەوایەتـی بـۆ مانـەوەی کـورد لـە ژێـر سـایەی دەسـەڵاتی عـەرەب و تـورک و 
فارسـدا دۆزیوەتەوەو پشـتگیری لەو مانەوەیە کردووە بە پاسـاوی دوژمنایەتی 
ئـەم چـوار دەوڵەتـە داگیرکـەرەی  نەتـەوە سەردەسـتەکانی  هاوبەشـی کـوردو 

کوردسـتان بـە دژی ئیمپریالیسـتی بەریتانـی و فەڕەنسـی.

پارتە کۆمۆنیسـتەکانی چوار دەوڵەتە داگیرکەرو دابەشـکەرەکەی کوردسـتان 
لـە ماوەیەکـی کورتـی دوای شۆڕشـی ئۆکتۆبـەردا دروسـتکران، کـە بێگومـان 
ئـەوەش بـە بەرنامـەو رێنوێنـی سـۆڤێت بـوو. پارتـی کۆمۆنیسـتی ئێرانـی هەر بە 
دوای شۆڕشـدا لـە سـاڵی ١9١7دا وەکـو شـانەی سـەرەتایی پێکهـات و لەسـاڵی 
١9٤١ ناوەکـەی گـۆڕا بـۆ پارتـی تـودە. پارتـی کۆمۆنیسـتی تورکـی لـە سـاڵی 
١92١دا پێکهـات. یەکـەم شـانەی پارتـی کۆمۆنیسـتی عێـراق لـە سـاڵی ١927 لـە 
شـاری بەسـرا پێکهـات و سـاڵێک دوای ئـەوە یوسـف سـەلمان- فەهـد- یەکـەم 
شـانەی ئـەم پارتـەی لـە ناسـریە پێکهێنـاو لەسـاڵی ١93٤دا بەنـای« لیژنـەی لـە 
ناوبردنـی داگیرکـەری بەکاربەر«دەرکـەوت و لـە سـاڵی ١935دا، ناوەکـەی گۆڕا 
بـۆ پارتـی کۆمۆنیسـتی عێـراق و لـە سـاڵی ١9٤١دا فەهـد بـوو بـە سـکرتێری 
ئـەم پارتـەو لەبەرنامەکەیـدا هیـچ باسـی کـوردو مافـی بڕیاردانـی چارەنـووس 
نەبـوو. هەتـا سـەرتای پەنجـاکان کـە بەهادیـن نـوری بـوو بـە سـکرتێری ئـەم 
پارتەو بڕگەیەک سـەبارەت بە مافی کورد بۆ بڕیاردانی چارەنووسـی خۆی بۆ 
زیادکـرا. دەشـێت ئـەو هاڵوێسـتەی بەهایـن نـوری لـەوەوە سـەرچاوەی گرتبێـت 

کـە ئـەم سـکرتێرەی پارتـی کۆمۆنیسـت خـۆی کـورد بـوو.
بەرنامەکـەی  کـە  پێکهـات،  ١92٤دا  سـاڵی  لـە  سـوریا  کۆمۆنیسـتی  پارتـی 
بریتیبـوو لـە یەکخسـتن و یەکپێگرتنـی مارکسـیزم لەگـەڵ عروبـەو ئیسـلامداو 
ئـەوەش لـە پێنـاوی یەکخسـتنی بـەرەی گـەل دژی کۆڵۆنیالیسـتی فەڕەنسـی. لـە 
بەرنامـەی ئـەم پارتـەدا هیـچ ئاماژەیـەک بـۆ بوونـی نەتەوەو ئیتنیکـی جیاواز لەو 
وڵاتـەدا نەکرابـوو. کەواتـە بەگشـتی پارتـە کۆمۆنیسـتەکانی ئـەو چـوار وڵاتـەی 
کوردیـان  کوردسـتانن،  داگیرکـەری  راسـتیەوە  رووی  لـە  دەوڵەتەکانیـان  کـە 
لـە هـەر پارچەیەکـدا وەکـو بەشـێک لـە گەلـی ئـەو وڵاتـە سـەیرکردووەو پێیـان 
چارەنووسـی  بـە  بەسـتراوە  بەشـێکدا  هـەر  لـە  کـورد  چارەنووسـی  وابـووە، 
هەریەکـە لـە نەتـەوە سەردەسـتەکانی ئـەو وڵاتانەوە. هەڵبـەت کاریگەری نەرێنی 
پارتـە کۆمۆنیسـتە سـتالینیەکان بـۆ هەوڵـدان بـۆ دروسـتکردنی یـەک گـەل لـە 
نێـوان نەتـەوەی داگیرکـەرو نەتـەوەی داگیرکـراودا زیانـی گـەورەی لـە ئاسـتی 
رۆڵـی  ئەمیـش  ئایینـی  گوتـاری  هاوشـانی  داوەو  کـورد  نەتەوەیـی  هوشـیاری 
هەبـوو لـە دواخسـتنی پێکهاتـن و دەرکەوتـن و بـە لاڕێدابردنـی ناسـیونالیزمی 
کوردیـدا. لـەم رووەوە چـەپ و بیـری چـەپ و ئایدیۆلۆجیـای باڵـی چـەپ نـەک 

لەگـەڵ ناسـیونالیزمی کوردیـدا نەبووەتـە یـەک و پێکـەوەش نەبوونەتـە بەرنامـە 
لـە  بەڵکـو  کـوردی،  نیشـتیمانی  رزگاری  بزووتنـەوەی  رێکخـەری  داڕێـژەرو 
هەوڵـی راهێنـان و رازیکـردن و کۆکردنـەوەی کـورددا بـوون لە دەوری گوتاری 
لـە سـوریاو  بـووە  ئیسـلامی  ئەویـش گوتـاری عروبـەو گوتـاری  کـە  دەوڵـەت 
عێراقـداو گوتـاری پـان ئێرانیـزم بـووە لـە ئێـران و گوتـاری پـان تورکیـزم بـووە 
یەکێتـی خـاک و  گوتـاری  پارتـە کۆمۆنیسـتەکان،  گوتـاری  واتـە  تورکیـادا.  لـە 
دابەشـکراوەو  بەسـەردا  کـە کوردیـان  لـەو وڵاتانـەدا  لـە هەریەکـە  بـووە  گـەل 
تاکـو ئێسـتاش وەکـو داگیرکـەری کوردسـتان ماونەتـەوەو پارتـە کۆمۆنیسـت 
و چەپەکانـی ئـەم وڵاتانـەش تەنیـا بـە نـاو مـاون و لـە ئێسـتادا بوونیـان هیـچ 

نیـە. کاریگەرییەکـی 
دروسـتبوونی  قۆناغـی  کـە  جیهانیـەوە  دووەمـی  جەنگـی  دەسـتپێکردنی  لـە 
پارتـە سیاسـیەکانی کـوردە لـە کوردسـتانی گـەورەو دابەشـکراو و داگیرکـراودا، 
دیسـان کاریگەری سـتالینیزم لەسـەر زۆرینەی ئەم پارتانە ئاشـکراو دیاربووەو 
سـەرباری بـاری دواکەوتـووی کوردسـتان و سـەرباری سیاسـەتی داگیـرکاری 
هـەر چـوار دەوڵەتـە داگیرکەرەکـەی کوردسـتان، بـەڵام ئـەم پارتـە کوردییانـە 
کاریگـەری سـتالینیزم و ناڕاسـتەوخۆ پارتـە کۆمۆنیسـتەکانی پێـش خۆیشـیانیان 
پێوەدیاربـووە، بەتایبەتـی لـە رووی بەرنامـەو سـتراتیژو گوتاریانـەوە. بەگشـتی 
ئـەم پارتـە کوردییانـە بەرنامـەی سـەربەخۆیی و مافی بڕیاردانی چارەنووسـیان 
نەبووە، بەڵکو ئاستی ئەوپەڕینی بەرنامەکانیان ئۆتۆنۆمی بۆ گەلی کوردی ئەو 
پارچەیـەی تیایـدا دروسـتبوون و دیموکراتـی بـۆ دەوڵەتـی ئـەو وڵاتـە بـووە کـە 
لـە راسـتیدا داگیرکـەری ئـەو بەشـەی کوردسـتان بـووە. واتـە لـە ئاسـتی یەکەمدا 
ئـەم پارتانـە دانیـان نـاوە بـە دابەشـکردنی کوردسـتان و لکاندنـی هـەر بەشـێکی 
بـە یەکێـک لـەو دەوڵەتانـەوە. دیارترینـی ئـەو پارتـە سیاسـیانە پارتـی دیموکراتی 
کـورد و پاشـان کوردسـتان بـوو لـە رۆژهـەڵات و باشـوری کوردسـتان، کـە لـە 
سـەروبەندی کۆتایـی جەنگـی دووەمـی جیهانیـدا دروسـتبوون. لـە رۆژهـەڵات بە 
کاریگـەری سـۆڤێت و لاوازبوونـی دەسـەڵاتی دەوڵەتـی ناوەنـدی، لـە ئەنجامـی 
لـە  بەریتانیـش  باکـورەوەو  لـە  سـۆڤێت  هێزەکانـی  نـاوەوەی  هاتنـە  جەنگـداو 
باشـورەوە، پارتـی دیموکراتـی کوردسـتانی ئێـران توانی کۆماری کوردسـتان لە 
مهاباد دروست بکات. بەڵام هەرچۆن کۆمارەکانی یەکێتی سۆڤێت لەژێر سایەی 



عه تا قه رەداخی

2٤١

دەسـەڵاتی دەوڵەتـی سـۆڤێتیدا بـوون و هیچیـان مافـی بڕیاردانی چارەنووسـیان 
بـۆ جیابوونـەوە پێنەدرابـوو، کۆمـاری کوردسـتانیش سـەرباری دروسـتکردنی 
و پێکهێنانـی پێکهاتـەی حکومەتەکـەی، بـەڵام لـە  چاوەڕوانـی گۆڕینی سیسـتێمی 
دەسـەڵاتە  کـە  ئەوتـۆ  دیموکراتـی  سیسـتێمێکی  بـۆ  بـوو  ناوەندیـدا  دەسـەڵاتی 
ناوچەییەکانـی کـوردو ئـازەر پەسـەند بـکات و دەسـەڵاتی حکومەتـی ناوچەیـی 
هاوشـێوەی  دیموکراتـی،  کۆمارێکـی  چەنـد  ببێتـە  ئێـران  واتـە  پێکبێـت.  تریـش 

کۆمـارە سۆشیالیسـتیەکانی یەکێتـی سـۆڤێت. 
و  کۆڵۆنیالیسـت  دەوڵەتـە  هاوشـێوەی  سـۆڤێت  کـە  ئاشـکرایە  ئـەوە 
دوای  بـە  نـەک  بـوو  خۆیـەوە  بەرژەوەندییەکانـی  دوای  بـە  ئیمپریالیسـتەکان 
جێبەجێکردنی بنەماکانی مارکسـیزم و لینینزمەوە سـەبارەت بە مافی بڕیاردانی 
چارەنووسـی نەتـەوەکان. هـەر ئـەوەش سـەرئەنجام هـۆکاری سـەرەکی بـوو کە 
سـۆڤێت لـە پێنـاوی بەدەسـتهێنانی ئیمتیازاتـی نەوتـی ئێرانیـدا پشـتی لـە کۆماری 
کوردسـتان و تەنانـەت لـە ئازەرییەکانیـش کـرد. لـە بارودۆخێکـی وەهـادا پارتـی 
دیموکراتـی کوردسـتانی ئێـران بەهۆی دروسـتبوونیەوە بـە کاریگەری دەوەرەو 
پـان ئێرانیزمیـەی کـە بەکاریگـەری سـتالینیزم پەیـڕەوی  ئـەو گوتـارە  بەهـۆی 
لـە چوارچێـوەی  مانـەوەی کـوردی رۆژهەڵاتبـوو  کـە گەوهەرەکـەی  کردبـوو، 
سـۆڤێت  کـە  بـەوەی  بڕوابوونـی  و  بەخـۆی  پشتنەبەسـتن  بەهـۆی  ئێرانـداو 
دەیپارێزێـت، کۆمـاری کوردسـتان نەیتوانـی درێـژە بـە مانـەوەی خـۆی بـدات.

بەرنامـەو گوتـاری پارتـی دیموکراتـی کوردسـتانی عێراقیـش کـە سرۆشـی 
لـە سـتالینیزمەوە وەرگرتبـوو، بریتیبـوو لـە دیموکراتـی بـۆ عێـراق و ئۆتۆنۆمـی 
بـۆ کوردسـتانی عێـراق. ئاشـکرایە خەباتـی پارتـی دیموکراتـی کوردسـتان دژی 
ئـەو خەباتـە، خەباتـی  ئاشـکراش سروشـتی  بـە  بـووەو  عێـراق  حکومەتەکانـی 
کـە  داگیرکـەر  دەوڵەتێکـی  دژی  بـووە  داگیرکـراو  وڵات  و  بندەسـت  گەلێکـی 
دەوڵەتـی داگیرکـەری عەرەبـی عێراقـی بـووە. واتـە بەرنامـەو گوتـاری پارتـی 
دیموکراتی کوردستانی عێراق هاوشێوەی پارتی دیموکراتی کوردستانی عێران، 
گوتارێكـی نەتەوەیـی ناتـەواو بـووەو ئاراسـتەی باڵادەسـت تیایـدا مانـەوە بـووە 
لـە چوارچێـوەی عێراقـدا. تەنانەت دوای تێپەڕبوونی نزیکەی چارەکە سـەدەیەک 
لـە دروسـتبوونی و نزیکـەی دە سـاڵ لـە خەباتـی چەکـداری، پارتـی دیموکراتـی 
کوردسـتان لەگـەڵ حکومەتـی ناوەندیـدا لـە ئـازاری ١970دا، رێکەوتنـی لەسـەر 

ئۆتۆنۆمـی کـرد، لەسـەر بنەمـای گوتارەکـەی کـە بریتـی بـوو لـە دیموکراتـی بـۆ 
عێـراق و ئۆتۆنۆمـی بـۆ کوردسـتان لـە چوارچێـوەی عێراقـدا. ئێسـتا بـە ئاشـکرا 
دیـارە کـە گوتـاری ئـەم دوو پارتـە دیـارەی باشـورو رۆژهەڵاتـی کوردسـتان، 
گوتاری ناسـیونالیزمی ناتەواوە، نەک گوتاری ناسـیونالیزمی چەپ بێت، چونکە 
چـەپ لـە دیـدی مارکسـیزم- لینینیزمـەوە باسـی مافـی بڕیاردانـی چارەنـووس 
دەکات تـا ئاسـتی جیابوونـەوە، بـەڵام ئـەم دوو پارتـە سیاسـیە کوردیـە هەڵگـری 

گوتـاری سـەربەخۆیی و دروسـتکردنی دەوڵەتـی نەتـەوە نەبـوون.
لە سەرەتای حەفتاکانی سەدەی رابردوودا، لە باشوری کوردستان کۆمەڵەی 
مارکسـی لینینـی دروسـت دەبێـت وەکـو رێکخراوێکـی چـەپ، بـەڵام سـەرباری 
ئـەوەی کـە ئـەم رێکخـراوە وەکـو رێکخراوێکـی مارکسـی لینینـی خۆی پێشـکەش 
دەکات، لەراسـتیدا زیاتـر رێکخراوێکـی مـاوی بـوو. گوتارەکەی لەژێر کاریگەری 
ماویـزم و لـە رێـگای هەنـدێ کەسـایەتی چەپـی ئێرانیـەوە گواسـترابووەوە بـۆ 
باشـوری کوردسـتان. ئـەم رێکخـراوە زیاتـر رێکخراوی وردە بـۆرژوای کوردی 
بـوو، کـە لەسـەر شـێوازی ماویـزم بـڕوای بـە پێکـەوە کۆکردنـەوەی خەباتـی 
هەبـوو.  بچووکـەکان  پیشـە  خـاوەن  و  رۆشـنبیران  و  کرێـکاران  و  جوتیـاران 
هەرچەنـدە ئـەم رێکخـراوە وەکـو رێکخراوێکـی کوردی دروسـتبوو، بـەڵام زیاتر 
هەڵگـری گوتارێکـی پـان عێراقـی بـوو، بـە تایبەتی دوای ئـەوەی کۆمەڵە چووەوە 
ژێـر باڵـی جەلالیزمـەوە لـە ژێـر نـاوی یەکێتـی نیشـتیمانی کوردسـتاندا، بـەڵام 
لەراستیدا کۆمەڵە لەچوارچێوەی یەکێتیدا و لەژێر سەرکردایەتی جەلال تاڵەبانیدا 
بووەوە بە هەمان ئاراسـتەی باڵی مەکتەبی سیاسـی پارتی و گوتاری ئاشـکرای 
یەکێتـی هەمـان گوتـاری ئـەو باڵەبـوو، کە خەباتی دەکرد لە پێنـاوی هێنانەکایەی 
سیسـتێمێکی دیموکراتـی لـە عێراقـدا کـە لـە سـایەی ئـەو سیسـتێمە دیموکراتیـەدا 
ئۆتۆنۆمـی و پاشـان ئۆتۆنۆمـی راسـتەقینە بـۆ گەلـی کـورد دەسـتەبەر بکرێـت. 

بـوو  بریتـی  چینـدا،  گەلـی  خەباتـی  لـە  تۆنـگ  ماوتسـی  گوتـاری  هەرچـۆن 
لـە خەباتـی هەمـوو پێکهاتەکانـی گەلـی چیـن بـە تایبەتـی جوتیـارو کرێـکار و 
کـۆی بـۆرژوای بچـووک وەکـو خەباتـی رزگاری نیسـتیمانی دژی ئیمپریالیزمـی 
پێکهاتەکانـی  هەمـوو  کۆکردنـەوەی  بـە  نیشـتیمانیش  یەکێتـی  دەشـیا  یابانـی، 
کۆمەڵـگای داگیرکـراوی کـوردی خەباتـی بکردایـە دژی کۆڵۆنیالیسـتی عێراقـی 

و  سـەربەخۆیی  بەدەسـتهێنانی  و  داگیرکـراو  کوردسـتانی  رزگارکردنـی  بـۆ 
جیاکردنـەوەی کوردسـتان، ئەگـەر هەڵگـری گوتاری نەتەوەیـی بوایە، یان ئەگەر 
پارتێکـی چەپـی ناسیونالیسـت بوایـە. بـەڵام یەکێتی نیشـتیمانی بڕوای بە خەباتی 
هاوبەشـی گەلانـی عێـراق هەبـوو بـە دژی سیسـتێمی فەرمانڕاوایـی عێـراق و 
گۆڕینـی بـۆ سیسـتێمێکی دیموکراتـی. تەنانـەت یەکێتـی نیسـتیمانی نـەک عێراقـی 
وەکـو دەوڵەتـی کۆڵۆنیالیسـت و باشـوری کوردسـتانی وەکـو کۆڵۆنـی سـەیر 
نەدەکـرد، بەڵکـو سیسـتێمی فەرمانڕەوایـی عێراقـی بـە نادیموکراتـی دەزانـی و 
تەنانـەت بـە فاشیستیشـی نەدەزانـی و لـەو رووەشـەوە بـە رژێمی رەفتار فاشـی 
نـاوی دەبـرد. واتـە لێـرەوە دەردەکەوێـت لـە کاتێکـدا لینیـن پشـتگیری لـە خەباتـی 
رزگاری نیشـتیمانی دەکـرد، واتـە خەباتـی رزگاری گەلانـی کۆڵۆنیکـراو دژی 
دەوڵەتـی  دروسـتکردنی  جیابوونـەوەو  و  سـەربەخۆیی  بـۆ  کۆڵۆنیالیسـتەکان 
عێـراق  کـە  نەبـوو  بـەوە  بـڕوای  ئـەوەی  لەبـەر  نیسـتیمانی  یەکێتـی  سـەبەخۆ، 
کۆڵۆنیالیسـتی سـەر باشـوری کوردسـتانە، بـڕوای بـە بزووتنەوەیەکـی رزگاری 

نیسـتیمانی کـوردی نەبـوو کـە خەبـات بـکات لـە پێنـاوی جیابوونـەوەدا.
 کەواتـە لێـرەدا تێبینـی ئـەوە دەرکرێـت گوتـاری یەکێتـی نیشـتیمانی وەکـو 
هەبـوو،  عێراقـی  پـان  گوتارێکـی  ماویزمـەوە،  لـە  وەرگرتـوو  ئیلهـام  پارتێکـی 
پێنـاوی  لـە  هەبـوو  کـورد  و  عـەرەب  هاوبەشـی  خەباتـی  بـە  بـروای  زیاتـر 
روخاندنـی رژێمـی رەفتارفاشـی -وەکـو خـۆی نـاوی دەبـرد- و دامەزراندنـی                                                              
سیسـتێمێکی دیموکراتـی کـە دان بنێـت بـە مافـی چارەنووسـی گەلـی کـورددا 
مافـی  بەکارهێنانـی چەمکـی  هەڵبـەت  عێراقـدا.  لـە چوارچێـوەی  ئۆتۆنۆمـی  بـۆ 
بڕیاردانـی چارەنووسـیش لـە گوتـاری یەکێتیـدا تەنیـا بـۆ دروشـم بـووە، ئەگینـا 
کاتـێ دەگوترێـت مافـی بڕیاردانـی چارەنـووس، واتـە دەبـێ ئـازادی بـە گەلـی 
بندەسـت و وڵات کۆڵۆنیکـراو بدرێـت لـە راپرسـی ئـازاددا خـۆی دەنـگ بـەوە 
بـدات کـە جیابوونـەوەی دەوێـت یـان نـا. بـەڵام یەکێتـی خـۆی لـە بـری گـەل لـە 
بەرنامەی خۆیدا بڕیاری دابوو کە باشوری کوردستان لە چوارچێوەی عێراقی 
دیموکراتیـدا بمێنێتـەوە. ئـەم گوتـارەش هـەر هەمـان گوتـاری پارتـی دیموکراتـی 
کوردسـتان بوو لە هەردوو بەشـی باشـورو رۆژهەڵاتی کوردسـتاندا، کە داوای 
دیموکراتـی بـۆ دەوڵەتـی کۆڵۆنیالیسـت و ئۆتۆنۆمـی بۆ ئەو بەشـەی کوردسـتان 

دەکـرد کـە بەهەریـەک لـەو دوو دەوڵەتـەوە لکێندرابـوون. 

لێرەدا ئەوە ئاشکرایە کە نە ئەو پارتە سیاسیە کوردییانەی کە بە کاریگەری 
سـتالینیزم دروسـتبوون، نـە ئـەو پارتـە کوردیانـەی وەکـو کۆمەڵـەی مارکسـی 
لینینـی و یەکێتـی کـە بـە کاریگـەری ماویـزم دروسـتبوون، نـە رێکخراوەکانـی 
تـری وەکـو کۆمەڵـەی رۆژهـەڵات و نـە کارگـەران و نـە کار.. هیچیـان نەبـوون 
بـە خـاوەن و هەڵگـری گوتـاری تـەواوی کـوردی بـەو مانایـەی کـە کوردسـتان 
وڵاتێکـی کۆڵۆنیکـراوەو دەبـێ خەباتەکـەی خەباتـی رزگاری نیشـتیمانی بێـت لـە 
پێنـاوی سـەربەخۆیی و جیابوونـەوەدا. هـەر لـەم رووەشـەوە دەتوانیـن بڵێیـن 
هەرچـۆن لـە کوردسـتان ناسـیونالیزمی ئایینـی دروسـتنەبوو کـە ئـەوەش ببێتـە 
هۆی دروسـتکردنی دەوڵەتی نەتەوەیی ئایینی کوردی لەسـەر شـێوەی دەوڵەتە 
فارسـی  ئایینـی  ناسـیونالیزمی  ئایینیـە عەرەبیـەکان و دەوڵەتـی  ناسیونالیسـتە 
یـان ئێرانـی و دەوڵەتـی ناسـیونالیزمی ئایینـی تورکیـای ئێسـتا، بەهەمـان شـێوە 
و  نەتەوەیـی  خەباتـی  هەتـا  نەبـوو  دروسـت  کوردیـش  چەپـی  ناسـیونالیزمی 
چینایەتـی لـە کوردسـتانی کۆڵۆنیکـراودا پێکـەوە گرێبـدات لـە پێنـاوی رزگاری 
نیشـتیمانیدا لـە ئاسـتی یەکەمـداو دروسـتکردنی دەوڵەتـی نەتەوەیـی لـە ئاسـتی 
دووەمـدا. هەتـا لـە سـایەی ئـەو دەوڵەتەشـدا هـەم بـۆرژوای نیشـتیمانی و هـەم 
سـەرمایەداری گەشـە بـکات کـە لـە بارێکـی وەهـادا زەمینـەی ململانـێ و خەباتی 
چینایەتـی قوڵتـرو بەهێزتـر ببێـت بـۆ ئـەوەی چینـی کرێکار ببێتـە چینێکی خاوەن 
شـوناس و شۆڕشـی سۆشیالیسـتی بکات و سیستێمی سۆشیالیستی پێکبهێنێت.   
یەکێکی تر لەو پارتە سیاسیە کوردانەی کە لە سەرەتای حەفتاکانی سەدەی 
رابـردوودا لـە باکـوری کوردسـتان دامـەزرا، پارتـی کرێکارانـی کوردسـتانە کـە 
وەکو پارتێکی مارکسـی- لینینی نەتەوەیی دامەزراو بەرنامەکەی دروسـتکردنی 
دەوڵەتێکـی کـوردی بـوو. ئـەم پارتـە سیاسـیە لـە سـەرەتای هەشـتاکاندا دەسـتی 
بنکـە  نـەوەدەکان  کۆتایـی  هەتـا  سـەرەتاوەو  لـە  چەکـداری.  خەباتـی  دایـە 
سـەرەکیەکانی لـە سـوریا و لـە ژێرسـایەی دەوڵەتـی سـوریادا بـوو. هەتـا ئـەو 
کاتـەی لەژێـر فشـاری تورکیـادا، سـوریا ناچاربـوو سـەرکردایەتی ئـەم پارتـە لـە 
وڵاتەکـەی دەربـکات و عەبـدوڵا ئوچالانـی سـەرۆکی پارتەکـە چـووە ئەوروپـاو 
لەوێـش لەژێـر فشـاردا مۆڵەتـی مانـەوەی پێنـەدراو بـە ناچـاری بـەرەو ئەفریقـا 
رۆیشـت و لەناو فڕۆکەدا دەسـتگیرکراو لەو کاتەوە تاکو ئێسـتا نزیکەی بیسـت 
و دوو سـاڵە لـە زیندانـی ئیمیراڵـی دەستبەسـەرە. لـەدوای فشـارەکانی تورکیـا 

لەسـەر سـوریا بـۆ دەرکردنـی پارتـی کرێـکاران، بنکە سـەرەکیەکانی ئـەو پارتەو 
زۆربـەی هێزەکانـی گواسـتیانەوە بـۆ چیـا سـەختەکانی باشـوری کوردسـتان.

لـە کۆتایـی نـەوەدەکان و بـە تایبەتـی دوای دەسـتگیرکردنی سـەرۆکەکەی، 
پارتی کرێکاران دەسـتبەرداری دروشـمی سـەرەکی خۆی بوو کە سـەربەخۆیی 
کوردسـتان و دروسـتکردنی دەوڵەتی سـەربەخۆی کوردی بوو لە کوردسـتانی 
بـری سـەربەخۆیی و  لـە  و  گـۆڕی  بەرنامەکـەی  ئـەوە  بـەڵام دوای  گـەورەدا. 
دروسـتکردنی دەوڵەتـی کـوردی، بەرنامـەی ئـەم پارتـە بـوو بـە خەباتکـردن لـە 
پێنـاوی تورکیایەکـی دیموکـرات و پێکهێنانـی سیسـتێمێکی سیاسـی دیموکراتـی 
لـە تورکیـادا کـە تـورک و کـوردو هەمـوو نەتـەوەو کەمایەتیەکانـی تـر پێکـەوە 
بـە ئـازادی لـە سـایەیدا بژیـن. ئەمـەش پاشەکشـەیەکی تـەواو بـوو لـەوەی کـە 
چیتـر پارتـی کرێـکاران وەکـو پارتێکـی چەپـی ناسیونالیسـت بناسـرێت، بەڵکـو 
هەڵگـری  کـە  مەدەنـی  ناسیونالیسـتی  پارتێکـی  ئامانجـی  بـە  بـوو  ئامانجەکـەی 
گوتـاری دیموکراتـی و پێکەوەژیانـی هەمـوو پێکهاتەکانـی تورکیـا بـوو. بـەڵام 
پارتـە  ئـەم  بەرنامـەی  گوتـارو  گۆڕینـی  سـەرباری  سـەرنجە  مایـەی  ئـەوەی 
سـەبارەت بـە چارەنووسـی کـورد کـە پێشـتر مافـی بڕیاردانـی چارەنـووس بـوو 
کـە لـە جیابوونـەوەدا بەرجەسـتە دەبـوو، ئێسـتا بووەتـە بڕیاردانـی پێکەوەژیـان 
ئامانجـی  و  بەرنامەکـەی  گۆڕینـی  لەگـەڵ  بـەڵام  دیموکراتـدا.  تورکیایەکـی  لـە 
خەباتکردنیدا، ئەم پارتە شێوازی خەباتی خۆیی نەگۆڕیووەو سەرباری ئەوەی 
هەڵگرتـووەو  دیموکراتـی  تورکیایەکـی  بنیادنانـی  و  پێکەوەژیـان  گوتـاری  کـە 
ئـەوەش پێویسـتی بـە خەباتـی مەدەنـی و پەرلەمانـی هەیـە، ئـەم دەسـتبەرداری 
خەباتـی چەکـداری نەبـووە. ئەمە لـە کاتێکدا قۆناغی خەباتی چەکداری پارتیزانی 
بەسـەرچووەو هەرگیـز ئەگـەری ئـەوەی نیـە کـە لـە رێـگای خەباتـی چەکداریـی 
و پارتیزانیـەوە بتوانێـت هیـچ ئامانجێـک بەدەسـت بهێنێـت. ئەمـە بێجگـە لـەوەی 
کـە پەرەسـەندنی ئامرازەکانـی پەیوەندیکـردن بـواری خەباتـی پارتیزانـی تـەواو 
چەپـی  پارتێکـی  وەکـو  کـە  کوردسـتان  کرێکارانـی  پارتـی  کردۆتـەوە.  تەسـک 
نەتەوەیـی دروسـتبوو، خەباتـی چینایەتـی و خەباتـی رزگاری نیشـتیمانی پێکەوە 
گرێدابـوو، لـەو رووەشـەوە دیارتریـن پارتـی سیاسـی چەپـی کـوردی بـوو کـە 
هەڵگـری گوتـاری ناسـیونالیزم بێـت، بـەڵام ئەویـش دەسـتبەرداری ئـەو گوتـارە 
پـان  گوتـاری  هەڵگـری  ئێسـتا  کـوردی  ناسـیونالیزمی  گوتـاری  لەبـری  بـوو. 

تورکیاییـە، واتـە گوتارێـک کـە داوای بنیادنانـی تورکیایەکـی دیموکراتـی دەکات 
کـە تورکیـای هەمـوو نەتـەوەو پێکهاتـە پێکهێنەرەکانـی بێـت.

نەک هەر ئەوەش، بەڵکو ئیستا پارتی کرێکارانی کوردستان داوای یەکێتی و 
پێکەوەژیانـی گـەل و نەتـەوە جۆراوجۆرەکانـی رۆژهەڵاتی ناوەڕاسـت دەکات بە 
عەرەب و تورک و فارس و کوردەوە لەگەڵ چارەسـەرکردنی کۆی کێشـەکانی 
ناوچەکە و دروستکردنی کۆمەڵگایەکی دیموکراتی ئازاد لە دەرەوەی دەسەڵاتی 
دەوڵەت و بنیادنانی سیاسەت و ئابووری و سوپای سەربەخۆو سەروەرییەکی 
ئەوتـۆ بـۆ رۆژهەڵاتـی ناوەراسـت کـە بتوانێـت بەرژەوەندییەکانـی ئـەم ناوچەیـە 
بپارێزێـت. لێـرەوە دەردەکەوێـت کـە ئێسـتا پارتـی کرێکارانـی کوردسـتان وەکـو 
هەڵگـری پـرۆژەی رزگارکردنـی هەمـوو رۆژهەڵاتـی ناوەڕاسـت خـۆی نمایـش 
بەڵکـو  نانەتەوەیـی،  لـە پرۆژەیەکـی  تـر دەربڕینـە  ئەمـەش بەجۆرێکـی  دەکات. 
پرۆژەیەکی نێونەتەوەییە، هاوشێوەی پرۆژە یان گوتاری پارتە کۆمۆنیستەکانی 
کرێـکاران کـە چـۆن پێیانوایـە کرێـکاران نیشـتیمان و نەتەوەیـان نیـەو خەباتـی 
کرێـکاران لـە هەمـوو شـوێنێک هەمـان خەباتـەو دژی سیسـتێمی سـەرمایەداریە. 
خەباتـی پارتـی کرێکارانیـش لەهـەر کام لـە وڵاتانـی رۆژهەڵاتـی ناوەڕاسـت بێـت 
خەباتـە دژی سیسـتێمە سیاسـیە نادیموکراتیـەکان. خەباتـی کرێـکاران لە پێناوی 
بنیادنانی سیسـتێمی سۆشیالیسـتیدایە، بەڵام خەباتی پارتی کرێکاران لە پێناوی 
سیسـتێمی دیموکراتـی ئازاددایـە، نـەک هـەر لـە تورکیـادا بەڵکـو لـە رۆژهەڵاتـی 

ناوەڕاستدا.
وێنـە  و  خۆیـی  بـە  کرێـکاران  پارتـی  دیـارە  ئاشـکرا  بـە  لێـرەدا  کەواتـە 
پارتـی  لـە  بریتیـن  کـە  کوردسـتاندا  تـری  بەشـەکانی  لـە  دروسـتکراوەکانیەوە 
باشـورو  لـە  دیموکراتـی  پارتـی چارەسـەری  و  لـە رۆژهـەڵات  ئـازادی  ژیانـی 
پارتـی یەکێتـی دیموکـرات لـە رۆژئـاوا کـە وەکـو چەپـی نەتەوەیـی دروسـتبوون 
لـە  ئێسـتا  بـوون،  کوردسـتان  نیشـتیمانی  رزگاری  بەرنامـەی  هەڵگـری  و 
ئاسـتی یەکەمـدا هەڵگـری گوتـاری دیموکراتـی گەلانـن بـۆ هەریەکـە لـەو چـوار 
دەوڵەتـەی کـە کوردسـتانیان بەسـەردا دابەشـکراوەو لـە راسـتیدا داگیرکـەری 
کوردسـتانن. لـە ئاسـتی دووەمیشـدا هەڵگـری گوتـاری دیموکراتـی و ئازادیـن بۆ 
رۆژهەڵاتی ناوەراسـت و فراونکردن و پتەوکردنی پەیوەندیەکان لە رۆژهەڵاتی 

ناوەڕاسـتدا، واتـە لـە نێـوان چـوار نەتـەوە سـەرەکیەکەی ناوچەکـەدا. هەڵبـەت 
ئـەم گوتـارەش نـەک هـەر لـە بەرژەوەنـدی گوتـاری ناسـیونالیزمی کـوردی نیـە 
کـە گەوهەرەکـەی سـەربەخۆیی و دروسـتکردنی دەوڵەتـی نەتەوەیـی کـوردی و 
بنیادنانـی نەتەوەیـە، بەڵکـو بـە ئەنـدازەی گوتاری ئایینـی نێونەتەوەیی و گوتاری 
پارتـە کۆمۆنیسـتەکان کـە پێکەوەژیانـی کـوردو نەتەوە سەردەسـتەکانی عەرەب 

و تـورک و فـارس بـووە زیـان لـە کـورد دەدات.
لێـرەوە دەردەکەوێـت کـە نـەک هـەر ناسـیونالیزمی چەپـی کـوردی نەبووەتـە 
تـەواوی ناسـیونالیزم، بەڵکـو ناسـیونالیزمی چەپـی کـوردی  خاوەنـی گوتـاری 
نەبووەتـە خاوەنـی گوتارێکـی پێناسـەکراو کـە بـە خواسـت و داواکارییەکانـی 
نەتەوەیەکـی کۆڵۆنیکـراو بـارگاوی کرابێـت. بەڵکـو ئاراسـتەی چـەپ بـە گشـتی 
هاوشـێوەی ئاراسـتەی ئایینـی و گوتـاری ئایینـی لـە هەوڵـی دروسـتکردنی یـەک 
نەتەوەدا بووە لە کۆی پێکهاتەکانی ئەو دەوڵەتانەی کە کوردسـتانیان بەسـەردا 
دابەشکراوەو بوونەتە کۆڵۆنیالیستی کوردستان. کە گوتارێکی لەمجۆرەش دژو 
ناکۆکـە لەگـەڵ گوتـاری ناسـیونالیزمی کوردیـدا کـە گەوهەرەکـەی سـەربەخۆیی 
لەوێشـەوە  لەسـەر خاکـی کوردسـتان و  نەتەوەیـە  و دروسـتکردنی دەوڵەتـی 

بنیادنانـی نەتـەوە دەسـتپێدەکات. 

بەشی هەشتەم
ناسیونالیزمی دژە کۆڵۆنیالیزم

سـەرەتا: بـۆ ئـەوەی بتوانیـن سـەبارەت بـە ناسـیونالیزمی دژە کۆڵۆنیالیـزم 
لـە  قسـەیەک  چەنـد  کورتـی  بـە  وایـە  باشـتر  بدوێیـن،  کۆڵۆنیالیسـت  دژە  یـان 
کۆڵۆنیالیـزم  بپرسـین  بـا  کەواتـە  بکەیـن.  کۆڵۆنیالیسـت  و  کۆڵۆنیالیـزم  سـەر 
چیـە؟ کۆڵۆنیالیـزم بریتیـە لـە سیاسـەت و پیادەکردنـی دەسـەڵاتێکی بەهێـز بـۆ 
یـان  نەتـەوە  بەسـەر  خـۆی  دەسـەڵاتی  قەڵەمـڕەوی-  ناوچـەی-  فراونکردنـی 
لـە وشـەی لاتینـی کۆڵۆنیـا وەرگیـراوە کـە  ئـەم وشـەیە  گەلێکـی بـێ هێـزدا)١(. 
بەمانای ناوچەیەک دێت کە خەڵکی هاونەژاد یان هاوپیشـەی تیادا نیشـتەجێبن، 
یـان تیایـدا دەژیـن، بـەڵام لـە کۆنـدا بـەو ناوچەیـە وتـراوە کـە خەڵکـی بێگانـەی 
لـە دەستبەسـەرداگرتن  بریتیـە  پێیـە کۆڵۆنیالیـزم  بـەم  بـوون.  نیشـتەجێ  تیـادا 
و داگیرکردنـی رووبەرێکـی جوگرافـی کـە خـاک یـان نیشـتیمانی نەتـەوە، یـان 
گەلێکـە، بـەڵام لـە لایـەن دەوڵەتێکی دەسـەڵاتدارەوە داگیردەکرێـت، واتە دەکرێت 
بـە کۆلۆنـی. دەشـێ ئامانجـی سـەرەکی لـە پشـتی ئـەم پرۆسێسـەوە ئامانجـی 
هەمـوو  تـر  دەربڕینێکـی  بـە  یـان  تـر  ئامانجێکـی  هـەر  لـە  بـەر  بێـت  ئابـووری 

ئامانجەکانـی تـر پاسـاوبن لـە پێنـاوی ئامانجـی ئابووریـدا.
بێگومـان ئاشـکرایە کـە دوو قۆنـاغ سـەبارەت بە داگیرکردنـی وڵاتان لە لایەن 
دەوڵەتانی بەهێزەوە جیا دەکرێنەوە. قۆناغی ئیمپراتۆرێتە خێڵایەتی و ئایینی و 
فیودالیەکان، کە پەلیان بەهەموو لایەکدا کێشاوەو شوینانی تریان داگیرکردووە 
کە لە رووی زانستیەوە ناکرێت بە قۆناغی کۆڵۆنیالیزم ناوببرێت. ئیمپراتۆرێتی 

گریکـی و رۆمانـی و ئاشـوری و ئەکـەدی و بابلـی و فیرعەونـی و فارسـی کـە 
خەریکـی داگیرکردنـی وڵاتـان بـوون و ئـەوەش بووەتـە هـۆی ناکۆکـی بەردەوام 
بـوون.  یەکتـری  ئیمپراتۆرێتانـەی هاوکاتـی  ئـەو  نێـوان  لـە  پێکـدادان  و شـەڕو 
قۆناغـی دووەم کـە بـە کۆڵۆنیالیـزم یـان کۆڵۆنیالیزمـی هاوچـەرخ ناودەبرێـت 
کـە لـە سـەدەی پانزەیەمـەوە دەسـتپێدەکات. کـە دەرکەوتنـی کۆڵۆنیالیزمـی نـوێ 
لەگـەڵ گـەڕان بـەدوای دۆزینـەوەو ئاشـکراکردنی شـوێنە نەدۆزراوەکانـی گـۆی 
و  پورتوگالیـەکان  پێکـرد.  دەسـتی  رێنیسانسـدا  سـەرهەڵدانی  لەگـەڵ  زەویـداو 
ئیسـپانیەکان و هۆڵندیـەکان و ئینگلیـزەکان و فەڕەنسـیەکان لـە سـەدەی پانزەوە 
پەلیـان بـە ئاراسـتەی جیاجیـا هاوێشـت بـۆ داگیرکردنـی وڵاتـان. پورتوگالیـەکان 
گەیشـتنە  پاشـان  و  هینـد  کەنارەکانـی  گەیشـتنە  پانـزەدا  سـەدەی  کۆتایـی  لـە 
ئەفەریقـا. هۆڵندیـەکان لـە کۆتایـی چارەکـی یەکەمـی سـەدەی حەڤـدەدا گەیشـتنە 
رۆژهەڵاتـی  کۆمپانیـای  حەڤـدەدا  سـەدەی  لەسـەرەتای  بەریتانیـا  ئەمەریـکا. 
هینـدی دامەزرانـدو لـە ناوەڕاسـتی هەمـان سـەدەدا گەیشـتە ئەمەریـکا. فەڕەنسـا 
لـە سـاڵی ١66٤دا کۆمپانیـای رۆژهەڵاتـی دامەزرانـد کـە کاریـان زەمینەسـازی 
بـوو بـۆ داگیرکردنـی وڵاتـان. بـەڵام دواتـر بەریتانیـەکان شکسـتیان بـە کۆمپانیـا 
فەڕەنسـیەکە هێنـا. پاشـان فەڕەنسـا بـە سـەرۆکایەتی ناپلیـۆن لـە سـالی ١789دا 
گەیشـتە میسـرو لـە سـاڵی ١857دا جەزائیـری داگیرکـرد. ئیتالیـا سـاڵی ١9١٤ 
لـە سـاڵی ١9١8دا، عێراقـی  یەکـەم  بەریتانیـا دوای جەنگـی  داگیرکـرد،  لیبیـای 
بەتـەواوی داگیرکـرد و فەڕەنسـا  ١920 شـامی داگیرکـرد. ئـەم شـوێنانەو دەیان 
شـوێنی تـر لـە لایـەن کۆڵۆنیالیسـتانی ئەوروپـاو روسـیاو یابـان و پێشـتریش 
داگیرکـران.  عوسـمانیەوە  و  قەیسـەری  و  نەمسـاوی  ئیمپراتۆرێتـی  لایـەن  لـە 
و  عوسـمانی  و  قەیسـەری  و  نەمسـاوی  ئیمپراتۆریتـی  ناوهێنانـی  هـەروەک 
سـەفەوی و قاجاری بە کۆڵۆنیالیزم دیسـان بەپێی پێناسـەی کۆڵۆنیالیزم لەجێی 
خۆیـدا نیـە، هەربۆیـە ئێمـە وەکـو داگیرکـەر ناومـان هێنـاون بـەڵام بـەو مانایـە 
نـا کـە کۆڵۆنیالیسـتی نـوێ هەڵیدەگرێـت. کەواتـە پرۆسێسـەکانی داگیـرکاری  و 
کۆڵۆنیالیـزم مێژوویەکـی دوورودرێژیـان هەیـە، کـە وەکـو گوتمـان کۆڵۆنیالیـزم 
بـە مانـای دەسـەڵاتکردنی دەوڵەتێکـی بەهێـزە بەسـەر دەوڵـەت یـان وڵات یـان 
خاکـی نەتـەوە یـان پێکهاتەیەکـی تـری لـە خـۆی لاوازتـردا، کـە لـەو پرۆسێسـەدا 
خـاک داگیردەکرێـت، نەتەوە سـەرکوت دەکرێت، ئابوورییەکەی بەتاڵان دەبرێت، 

کەسێتی تێکدەشکێنرێت، داب و نەریت و کەلتورو کەلەپورەکەی تێکدەشکێنرێت 
پێدەهێنرێـت.  هەرەسـی  مەعنەویـەوە  رووی  لـە  و  لەناودەبرێـت  زمانەکـەی  و 
لەگـەڵ هەمـوو ئەمانەشـدا کۆڵۆنیالیسـت واینیشـان دەدات کـە ئـەو شارسـتانێتی 

و پێشـکەوتن بـۆ نەتـەوەو گـەل و کۆمەڵـگا دواکەوتـووەکان دەهێنێـت.
جوگرافیایەکـی  داگیرکردنـی  کۆڵۆنیالیـزم  باسـکرا،  لەسـەرەوە  وەکـو 
نەتەوەیەکـی  لایـەن  لـە  لاوازە  یـان  دواکەوتـوو  نەتەوەیەکـی  دیاریکـراوی 
بەهێـزەوە یـان لـە لایـەن دەوڵەتـی بەهێـزی نەتەوەیەکـی تـرەوەو کـە دەسـەڵات 
و هەژموونـی خـۆی بەسـەریدا دەسـەپێنێت، ئـەم داگیرکردنـەش چەنـد جۆرێکـی 
هەیـە. لەوانـەش داگیرکـردن یـان کۆڵۆنیالیزمـی نیشـتەجێبوون، کـە لـەم جۆرەدا، 
دەوڵەتـی کۆڵۆنیالیسـت هانـی دانیشـتوانی وڵاتەکـەی خـۆی دەدات بـۆ ئـەوەی 
کـۆچ بکـەن بـۆ دەوڵەتـی یـان وڵاتـی کۆڵۆنیکـراو و لـەوێ نیشـتەجێ ببـن، واتـە 
لەسـەر خاکـی نەتـەوەی کۆڵۆنیکـراو و لەسـەر خاکـی دانیشـتوانە رەسـەنەکەی 
ئەو خاکە جێگیر ببن. ئەوەش دەبێتە هۆی ئاوارەکردنی دانیشـتوانی رەسـەن و 
هەندێجار بە کوشتن و بڕین و لەناوبردن لەسەر خاکی خۆیان دەردەکرێن. کە 
هۆڵندیـەکان لـە چارەکـی یەکەمـی سـەدەی حەڤدەیەمدا چوونـە ئەمەریکا، هیندیە 
لـە شـوێنەکانی  لـەوێ  لـە شـوێنەکانی خۆیـان دەرکـردو خۆیـان  سـورەکانیان 
ئـەوان نیشـتەجێبوون. دوای ئەوانیـش بەریتانیـەکان کـە گەیشـتنە ئەمەریـکا هەم 
هۆڵندیەکانیـان دەرکـرد کـە داگیرکـەر بـوون و هـەم هیندیە سـورەکانیان لەسـەر 
زێـدی خۆیـان دەرکـردو خۆیـان لـە شـوێنی ئەوانـدا نیشـتەجێبوون. هەروەهـا 
کاتێ هۆڵندیەکان گەیشـتنە باشـوری ئەفەریقا لەوێ نیشـتەجێبوون و دەسـتیان 

گـرت بەسـەر خاکـی هاووڵاتیـە رەسـەنەکاندا. 
ئاشـکرایە تـا کۆتایـی جەنگـی یەکەمـی جیهانـی، کوردسـتان لـە ژێـر سـایەی 
جەنـگ  دوای  لـە  بـوو.  فارسـیدا  و  عوسـمانی  ئیمپراتۆرێتـی  دوو  دەسـەڵاتی 
قەڵەمـڕەوی  سـایەی  ژێـر  کوردسـتانی  کۆڵۆنیالیسـت  دەوڵەتانـی  بڕیـاری  بـە 
عوسمانی بەسەر سێ دەوڵەتی نوێدا دابەشکرا، بەڵام پرۆسێسی کۆڵۆنیالیزمی 
لـە کوردسـتاندا  عێراقـی و سـوریاوە  کۆلۆنیالیسـتی  لایـەن  لـە  نیشـتەجێکردن 
لـە چارەکـی دووەمـی سـەدەی رابـردووەوە دەسـتیپێکردووەو تاکـو ئیسـتاش 
دەدرێـت.  ئەنجـام  بەعەرەبکردنـەوە  رێـگای  لـە  پرۆسێسـەش  ئـەو  بەردەوامـە. 
واتـە نیشـتەجێکردنی عـەرەب لەسـەر خاکـی کـوردو دەرکردنـی کـوردەکان کـە 

دانیشـتووی رەسـەنی سـەر ئەو خاکەن. دەرکردنی کورد لە کەرکوک و خانەقی 
و مەخمـورو شـەنگال و هێنانـی عـەرەب بـۆ سـەرخاکی کـورد لـە رۆژئـاوای 
کوردسـتان نموونـەی دیـاری کۆڵۆنیالیزمـی نیشـتەجێبوونە لەسـەر خاکی کورد، 
کـە ئامانجـی سـەرەکی گۆڕینـی شوناسـی ئـەو جوکرافیایەیـە کـە لـە راسـتیدا 
خاکـی کوردسـتانە، تـا بکرێـت بـە خاکـی عـەرەب، کـە هـۆکاری سـەرەکیش بـۆ 
گۆڕینـی دیمۆگرافـی، هـۆکاری ئابووریـە چونکـە ئـەو ناوچانـەی کوردسـتان لـە 

رووی سـەرچاوە سروشـتیەکانەوە هێجـگار دەوڵەمەنـدن.
کۆڵۆنیالیزمـی سـەربازی کـە مەبەسـت ئەوەیـە دەوڵەتێکـی بەهێـز لـە رووی 
سـەربازیەوە دەوڵەتێکـی تـر کـە لـە خـۆی لاوازتـرە داگیـردەکات، واتـە لـە رێگای 
بەکارهێنانـی هێـزی سـەربازیەوە دەوڵەتێکـی بەهێـز هێـرش دەکاتـە سـەر خاکـی 
گەلێـک یـان نەتەوەیەکـی تـرو داگیـری دەکات. بـۆ نموونـە داگیرکردنـی میسـر لە 
لایـەن ناپلیۆنـەوە، داگیرکردنـی جەزائیـر لـە لایـەن فەڕەنسـاوە، داگیرکردنی لیبیا 

لـە لایـەن ئیتالیاوە.
کۆڵۆنیالیزمی پارێزەر یان پاراستن کە لەم جۆرەیاندا دەوڵەتی کۆڵۆنیالیست 
دەوڵەتـە  ئـەو  فەرمانڕەوایانـی  و  دەکات  تـردا  دەوڵەتێکـی  بەسـەر  دەسـەڵات 
یـان ئـەو وڵاتـە ناچـاردەکات بـۆ داننـان بـە پێویسـتبوونی ئـەوی داگیرکـەرداو 
داگیرکـەر  ئـەوی  پەسـەندکردنی  و  رێکەوتـن  واژوکردنـی  بـۆ  ناچارکردنـی 
وەکـو پارێـزەری خـۆی. ئـەوی داگیرکـەر وای نیشـان دەدات کـە ئامانجـی ئـەو 
پاراسـتنی گەلـی کۆڵۆنیکـراوە لـە داگیرکەرانـی تـر. کاتـێ بەریتانیـا لـە رێـگای 
کۆمپانیـای رۆژهەڵاتـی هینـدەوە، هەنـگاو بەهەنگاو دەسـتی بەسـەر هینددا گرت، 
لـە تەنیشـتەوە فەڕەنسـاش کـە کۆمپانیـای رۆژهەڵاتـی هیندی دروسـتکردبوو بە 
مەبەسـتی دەسـتگرتن بەسـەر هینـددا هەمـا مەبەسـتی کۆڵۆنیالیسـتی بەریتانیـای 
هەبـوو، بـەڵام بەریتانیـا رێـگای بـە فەرەنیسـەکان نـەدا بچنە ناو هیندەوە لەسـەر 
بنەمـای ئـەوەی کـە ئـەم پارێـزەری ئـەو وڵاتەیـە. ئاشـکرایە نـە هینـدو نـە هیـچ 
وڵاتێکـی تـر داوایـان لـە کۆڵۆنیالیسـتەکان نەکردووە کـە بیانپارێزن، چونکە ئەوە 
شـتێکە لـە دەرەوەی لۆجیـک کـە دەوڵەتێـک یـان نەتەوەیـەک داوا لە داگیرکەرێک 
بـکات بێتـە نـاو وڵاتەکەیـەوەو دەسـتبگرێت بەسـەریدا. بـە تایبەتـی لـەم جـۆرەی 
کۆڵۆنیالیزمـدا دەوڵەتـی کۆڵۆنیالیسـت هەنـگاو بـە هەنـگاو لـە رووی سیاسـی و 

ئابـووری و سـەربازی و بەڕێوەبردنـەوە ئـەو وڵاتـە داگیـردەکات.

جۆرێکی تر لە کۆڵۆنیالیزم ئەوەیە کە بە ئینتیداب ناودەبرێت. بێگومان پێش 
سـەپاندنی ئینتیـداب، کۆڵۆنیالیسـت پرۆسێسـی کۆڵۆنیالیکردنـی ئەنجـام داوە کـە 
زیاتـر کۆڵۆنیالیکردنـی سـەربازی بـووە. واتـە لـە رێـگای هێرشـی سـەربازییەوە 
داگیرکـردووەو  تـری  وڵاتێکـی  یـان  دەوڵەتێـک  کۆڵۆنیالیسـت،  دەوڵەتـی 
بەسـەر  ئینتیـداب  سـەربازی،  کۆڵۆنیالیکردنـی  بـە  درێـژەدان  لەبـری  پاشـان 
سـەربازی  هێـزی  ئەوەشـدا  لەگـەڵ  بـەڵام  دەسـەپێنرێت.  کۆڵۆنیکـراودا  وڵاتـی 
جێبەجێکردنـی  و  سـەپاندن  بـۆ  پێویسـتیەک  وەکـو  دەمێنێتـەوە،  کۆڵۆنیالیسـت 
ئینتیداب. لەم جۆرەی کۆڵۆنیالیزمدا، دەوڵەتی کۆڵۆنیالیسـت بەشـێک لە سـامانی 
وڵاتی کۆڵۆنیکراو دەبات بە پاسـاوی پاراسـتن و بەگەڕخسـتتن و وەبەرهێنانی 
ئـەو سـامانە بـۆ گەشـەپێدانی وڵاتـی کۆڵۆنیکـراو. بـەڵام لەگـەڵ رۆیشـتنی کاتـدا 
دەوڵەتـی کۆڵۆنیالیسـت دەسـەڵات بەسـەر وڵاتـی کۆڵۆنیکـراو و کـۆی سـامان 
و سـەرچاوەکانی ئابووریـدا دەکات. بـۆ نموونـە سـەپاندنی ئینتیدابـی بەریتانـی 

بەسـەر عێـراق و فەلەسـتینداو ئینتیدابـی فەڕەنسـی بەسـەر شـامدا.
بـە  ناودەبرێـت  و  ئینتیـداب  لـە  نزیکـە  کـە  کۆڵۆنیالیـزم  تـری  شـێوازێکی 
دەسـەڵات  کۆڵۆنیالیسـت  دەوڵەتـی  تیایـدا  کـە  چاودێریکـردن،  کۆلۆنیالزمـی 
بەسـەر وڵاتێـک یـان دەوڵەتێکـدا دەکات و بەئـارەزووی خـۆی دەسـتی بەسـەردا 
دەگرێـت و خاکەکـەی دەخاتـە ژێـر رکێفـی خۆیـەوە بـە تایبەتـی ئـەو دەوڵـەت و 
وڵاتانـەی کـە لـە جەنگـدا داگیـر دەکرێـن، سـامان و ئـەوەی هەیانـە دەخرێنـە ژێـر 
لـە رووی یاسـاییەوە  چاودێـری نەتـەوە یەکگرتووەکانـەوەو بەمـەش وڵاتەکـە 
سـەروەرێتی کـەم دەکرێتـەوەو دەکرێتـە وڵات یـان دەوڵەتێکـی ناتەواو لە ڕووی 
سـەروەرییەوە و نەتـەوە یەکگرتـووەکان وەکـو چاودێری لێ دێت بەسـەرییەوە. 
دوای ئـەوەی وڵاتـە یەکگرتووەکانـی ئەمەریـکا وەکـو دەوڵەتێکـی کۆڵۆنیالیسـت 
لەگەڵ هاوپەیمانە کۆڵۆنیالیستەکانی تریدا لە ساڵی 2003دا عێراقیان داگیرکرد، 
لەپـاڵ  و  وابـوون  وڵاتەکـە  رەهـای  دەسـەڵات  فەرمانـڕەوای  وەکـو  خۆیـان 
نەتـەوە  ژێرچاودێـری  خرایـە  کۆڵۆنیکـراو  دەوڵەتێکـی  وەکـو  عێـراق  ئەوەشـدا 
مـادەی  پێـی  بـە  چاودێرییـەوە  ژێـر  عێـراق خرابـووە  واتـە  یەکگرتووەکانـەوە. 
حـەوت کـە ئـەوەش مانـای ناتـەواوی و کەمـی سـەروەرێتی دەوڵەتـی عێراقـی 
بـوو. جۆرێکـی تـری کۆڵۆنیالیـزم بریتیـە لـە کۆڵۆنیالیزمی کەلتـوری کە دەوڵەتی 
کۆلۆنیالیزم هێرشـێکی هەمەلایەن و گشـتگر دەکاتە سـەر کەلتوری نەتەوە یان 

وڵاتـی کۆڵنیکـراو، واتـە هێـرش دەکاتە سـەر زمان و ئـەدەب و بیرو باوەڕو داب 
و نەریت و بەها مەعنەوی و رۆحی و مادییەکانی ئەو وڵاتە یان ئەو نەتەوەیەو 
هەوڵـی تێکشـکاندن و لەناوبردنیـان دەدات. لەبـری ئەوانـە هەوڵـدەدات زمـان و 
ئـەدەب و داب و نەریـت و کـۆی رەگەزەکانـی کەلتـوری خـۆی بەسـەر گەلـی 
کۆڵۆنیکـراودا بسـەپێنێت. دەوڵەتـی کۆڵۆنیالیسـت لـە رێگای کردنـەوەی ناوەندی 
خوێنـدن و ئایینـی و رۆشـنبیرییەوە هەوڵـدەدات نەوەکانـی نەتـەوەی کۆڵۆنیکراو 
بـە کەلتـوری خـۆی پـەروەردە بـکات و بیانکاتـە شـوێنکەوتووی کەلتوری خۆیی 
و بەتـەواوی لـە کەلتـوری رەسـەنی خۆیـان جیایـان بکاتـەوە، کـە ئـەوەش دەبێتە 
هۆی دروستبوونی بۆشاییەکی رۆحی و مەعنەوی بۆ نەوە نوێیەکانی نەتەوەی 
کۆڵۆنیکراو و سـەرئەنجام ئەوەش کاریگەری ئاشـکرای دەبێت لەسـەر کەسـێتی 
نەتەوەییان بە جۆرێک لە رووی نەتەوەییەوە کەسـێتیەکی لاوازی تێکشـکاویان 
بـۆ بەرهـەم دێـت و وابەسـتەبوونیان دابـەش دەبێـت لـە نێـوان پەیوەسـتبوون بـە 
رابـردووی خۆیـان و نەتەوەکەیانـەوەو پەیوەسـتبوون و شـوێنکەوتنی کەلتوری 
کۆڵۆنیالیسـت. کۆڵۆنیالیسـتی ئینگلیـزی لـە ئەمەریـکاو ئوسـترالیاو تەنانـەت لـە 
هینـد لـە پـاڵ جۆرەکانـی تـری کۆڵۆنیلیزمـدا، کۆڵۆنیالیکردنـی کەلتوریـی پیـادە 
کـرد. لـە کاریگەرترینـی هەنگاوەکانی کۆڵۆنیالیکردنی کەلتوری سـەپاندنی زمانی 
ئینگلیـزی بـوو بەجۆرێـک زمانـی ئینگلیـزی بـووە زمانـی فەرمـی ئـەو وڵاتانـەو 

ئـەوە بـۆ دوای رزگاربوونـی نیشـتیمانیش هـەر بـەردەوام بـوو.
فەڕەنسـیەکان لـە جەزائیـر جۆرێک لـە کۆڵۆنیالیکردنی کەلتورییان پیادە کرد، 
کـە هەتـا ئیسـتاش شـوێنەواری ئـەو پرۆسێسـە بەئاشـکرا لەسـەر گەلـی جەزائیر 
ماوەتـەوەو دەشـێت کەریگەرییەکانـی بـۆ ئـەو وڵاتانـەی فەرەنسـا کۆڵۆنیکـردون 
لایەنـی نەرێنـی و ئەرێنیشـی هەبێـت. کۆڵۆنالیسـتانی عـەرەب و تـورک و فـارس 
بەهـۆی دەسـەڵاتی سیاسـیانەوەو بەهـۆی ئایینـی ئیسلامیشـەوە بـە درێژایی ئەو 
مێـژووەی کـە کوردسـتانیان داگیرکردووە، کەلتـوری کوردییان کۆڵۆنیکردووەو 
زمانـی  پەرەسـەندنی  لـە  رێگاگرتـن  جێگـرەوەی.  کردۆتـە  خۆیانیـان  کەلتـوری 
کـوردی و رێگانەدانیـان بـە کـورد بـۆ خوێنـدن بـە زمانـی خۆیـی و سـەپاندنی 
زمانەکانـی عەرەبـی و فارسـی و تورکـی لـە خوێندنـداو لـە هەمـوو کاروبارێکـی 
فەرمیداو هەوڵدانی تێکشـکاندنی داب و نەریت و کەلەپورو فۆلکلۆرو ئەفسـانەو 
گۆرانـی و مۆسـیقاو بەنـدو بێـژەو قسـەی نەسـتەق و هەمـوو پانتایـی رۆحـی و 

مەعنـەوی کـوردی خاسـێتی ئـەو کۆڵۆنیالیکردنـەی کەلتـوری کـوردی بـووە لـە 
لایـەن داگیرکەرانـی سـێ نەتـەوەی دەوڵەتـە کۆڵۆنیالیسـتەکانی کوردسـتانەوە. 
دیارە ئەوەش بە ئامانجی ئەوەی بۆ هەتاهەتایە کورد بە کۆڵۆنیکراوی لەسایەی 
ئەوانـی کۆڵۆنیالیسـتدا بمێنێتـەوەو بـەم کارە درێژخایـەن و بەردەوامانەشـیان 
کـورد  نەتەوەییانـەی  و  ئیتنیکـی  رەگـەزە  و  توخـم  ئـەو  هەمـوو  هەوڵیانـداوە 
رابوونـەوەو  سـەرەکیەکانی  پایـە  دەبنـە  کـە  ببـەن  لەناویـان  و  تێکبشـکێنن 
رێنیسانسـی نەتەوەیـی کـوردی، کـە ئـەو رێنیسانسـەش پەیوەندییەکـی تونـدو 
بەهێـزی بـە دەرکەوتـن و پێگەیشـتنی ناسـیونالیزمی کوردیـەوە هەیـە کـە بـە 

ناسـیونالیزمی دژە کۆڵۆنیالیـزم ناودەبرێـت.
بۆیـە لـەم پێشـەکیەدا باسـی جۆرەکانـی کۆڵۆنیالیسـتمان کـرد، چونکـە بـە بـێ 
بـە چ شـێوەیەک وڵاتانـی کۆڵۆنـی  ئـەوەی کۆڵۆنالیـزم چیـەو چـۆن و  زانینـی 
شـێوەکانی  چیـەو  کۆڵۆنیالیکردنـە  ئـەو  راسـتەقینەی  ئامانجـی  کـردووەو 
کۆڵۆنیالیزم چین، ناتوانین باسـی کاردانەوەی کۆڵۆنیکراو بکەین. کەواتە لێرەدا 
کـە  کـە دووانـەی کۆڵۆنیالیسـت\ کۆڵۆنیکـراو،  ئامادەبوونیـان هەیـە  دوانەیـەک 
پێشـتر ئـەم دووانەیـە لـە رێـگای چەنـد دووانەیەکـی تـرەوە گوزارشـتی لێکـراوە، 
پێشـکەوتوو\  دواکەوتـن،  وەکـو دووانـەی رۆژئـاوا\ رۆژهـەڵات، شارسـتانێت\ 
سەرەتایی، خوێندەواری\ پێش خوێندەواری، ناوەند\ پەراوێز، کە دواتر ئیدوارد 
سـەعید لـە تیۆرییەکەیـدا بـە نـاوی رۆژهەڵاتناسـی زیاتـر لـە دووانـەی رۆژئـاوا\ 
رۆژهەڵاتـدا زەقـی کردۆتـەوە، بـەو مانایـەی کـە رۆژئـاوای کۆڵۆنیالیسـت چـۆن 
سـەیری رۆژهەڵاتـی دواکەتـوو دەکات و داگیـری دەکات و دەیـکات بـە کۆڵۆنـی، 
بـە مەبەسـتی ژێردەسـتەکردنی و سـەپاندنی هەژموونـی خـۆی بەسـەریدا، بـۆ 
ئـەوەی رێـگا لـە پەرەسـەندن و پێشـکەوتن و هوشـیاربوونەوەی بگرێـت و بـە 
ئـارەزووی خـۆی بـەکاری بهێنێـت و سـامان و داهاتـی بـە تـاڵان ببـات و بـۆ 
هەتاهەتایـە لـەو بـارەدا بیهێڵێتـەوە، کـە ئەمـەش سـەرباری ئامانجـە ئابوریەکـە، 
بـە  و  زانیـن  بەبچـووک  رۆژئـاواو  بەرززانینـی  بـە  خـۆ  روانینـی  دەرئەنجامـی 
بچـووک سـەیرکردنی رۆژهـەڵات یـان ئـەوی پەراوێـزو دەرەوەی رۆژئاوایـە.

 لێرەوە لە بەرامبەر پرۆسێسـی کۆڵۆنیالیکردن و کۆڵۆنیالیسـتدا کاردانەوەی 
گەلـی کۆڵۆنیکـراو دەردەکەوێـت، کـە ئەویـش لـە شـێوەی بزووتنـەوەی رزگاری 
نیشـتیمانیدا دەبێـت. ئایـا شـوێن و پێگـەو دەوری ناسـیونالیزم لـەم بزووتنـەوە 

رزگاریـە نیشـتیمانیەی دژی کۆڵۆنیالیزمـدا چۆنـەو لە کوێدایە؟ سـەرەتاش دەبێ 
بارودۆخـی دوو جـۆر کۆمەڵـگای کۆڵۆنیکـراو لە یەکتـر جیابکەینەوە. بارودۆخی 
ئـەو نەتـەوەو کۆمەڵگایانـەی کـە دەوڵەتـی خۆیانیـان هەبـووەو وەکـو دەوڵـەت 
کۆڵۆنیکـراون، لەگـەڵ بارودۆخـی ئـەو نەتـەوەو کۆمەڵگایانـەی کـە کۆڵۆنیالیسـت 
کـە  نەتەوانـەی  ئـەو  بارودۆخـی  لەگـەڵ  بـۆ دروسـتکردون. هـاوکات  دەوڵەتـی 
کۆڵۆنیالیسـت دابەشـیکردون بەسـەر چەنـد دەوڵەتێکـی تـری سـەربەخۆدا، یـان 
لـە دەوڵەتـی  بـە کەمینـەو بیانکاتـە بەشـێک  بیانـکات  بـۆ ئـەوەی  کۆڵۆنیکـراودا 
کۆڵۆنیکـراو بـەو مەبەسـتەی یـەک گەلیـان لـێ پێکبهنێـت بـە نـاوی ئـەو وڵاتـەوە 
کـە ئـەو کۆڵۆنیکـردووە. بـۆ نموونـە وەکـو دابەشـکردنی کـورد بەسـەر ئێـران 
بـە مەبەسـتی پێکهێنانـی گەلـی تـورک، گەلـی  و تورکیـا و عێـراق و سـوریادا 
ئێـران و گەلـی عێـراق و گەلـی سـوریا. ئەمـەش دواتـر رێـگا خۆشـکەربووە بـۆ 
ئـەوەی کـورد دووجـار کۆڵۆنیکـراو بێـت. بـۆ نموونـە عێـراق خـۆی کۆڵۆنیکـراوە 
لـە لایـەن بەریتانیـاوە، لێـرەدا باشـوری کوردسـتان لەگـەڵ عێراقـدا کۆڵۆنیکراوە. 
کۆڵۆنیالیسـتی  کـە  عێراقـەوە  نـاوی  بـە  دەوڵەتـەی  ئـەو  تریشـەوە  لایەکـی  لـە 
بەریتانـی دروسـتیکرد، بـوو بـە کۆلۆنیالیسـتی باشـوری کوردسـتان. کـورد لـە 
لایـەک لـە بزووتنـەوەی رزگاری نیشـتیمانی عێراقـدا دژی کۆڵۆنیالیسـتی ئینگلیـز 
بەشـداربووە، لەلایەکـی تریشـەوە خـۆی خەباتـی رزگاری نیشـتیمانی کـردووە 
بـۆ رزگاربـوون لـە دەوڵەتـی کۆڵۆنیالیسـتی عەرەبـی عێراقـی. کەواتـە لێـرەوە 
هـەم ئاڵۆزییـەک لـە خەباتـی رزگاری نیشـتیمانی کوردیـدا دروسـت دەبێـت، هـەم 
دابەشـبوون و هـەم زیاتـر لـە دوژمنێکـی دەبێـت. لەسـەر ئـەم بنەمایـە چەمکێکـی 
تـری کۆڵۆنیالیـزم بـە گوێـرەی کـورد دەردەکەوێـت کـە دەشـێ بـە کۆڵۆنیالیزمـی 

ناوخـۆ ناوببرێـت.
هەنـدێ بۆچوونـی لەوجـۆرەش دەبیسـترێت کـە دەسـەڵاتکردن و هەژموونـی 
دەوڵەتانی تورک و ئێران و عێراق و سوریا بەسەر کوردستانەوە بە دەسەڵاتی 
کۆڵۆنیالیسـت نازانێـت و کوردسـتان وەکـو بـەش و پێکهاتـەی ئـەو دەوڵەتانـە 
سـەیر دەکات، کـە ئـەوەش تەنیـا روانینـی ناسیونالیسـتەکانی عـەرەب و تورک و 
فارس نیە، بەڵکو بەشـێک لە کوردیش بەهۆی لاوازی هوشـیاری نەتەوەییانەوە 
رای لـەم جۆرەیـان هەیـە. لـە سـادەترین پێناسـەی کۆڵۆنیالیزمـەوە دەردەکەوێت 
کـە ئـەم بۆچوونانـە ناتـەواو ئـاوەژوون.. کۆڵۆنیالیـزم بریتیـە لـە سیاسـەت و 

پیادەکردنـی دەسـەڵات و فراوانکردنـی هەژموونـی – دەوڵەتێک- بەسـەر گەلانی 
کـە  نەتەوەیـەک  یـان سیاسـەتی  لـە سیسـتێم  بریتیـە  کۆڵۆنیالیـزم  لاوازتـردا)2(. 
هەوڵـی فراوانکـردن یـان بەدەسـتهێنانی دەسـەڵاتی خـۆی دەدات بەسـەر گـەلان 
یـان شـوێنانی تـردا)3(. ئەگـەر لـەم روانگەیـەوە سـەیر بکەیـن ئـەوا بـە ئاشـکرا 
ئـەم دەوڵەتانـە کۆلۆنیالیسـتن لەسـەر کوردسـتان و کوردسـتانیش  دیـارە کـە 
تەنیـا وڵاتێکـی کۆڵۆنیکـراو نیـە بەڵکـو دابەشـکراو و کۆڵۆنیکـراوە لـە نێوان چەند 

دەوڵەتێکـدا و لـە لایـەن چەنـد دەوڵەتێکـەوە. 
کۆڵۆنـی  لـە  جـۆر  دوو  بێشـکچی  ئیسـماعیل  تـورک،  نـاوداری  کۆمەڵناسـی 
دیـاری دەکات، کـە بریتیـن لـە کۆڵۆنـی و نیمچـە کۆڵۆنـی. ئـەو دەڵێـت: کۆڵۆنـی- 
قۆناغـی  نەگەیشـتوونەتە  هێشـتا  کـە  کۆمەڵگایانـەی  لـەو  بریتیـن  کۆڵۆنیکـراو- 
سـەرمایەداریە  دەوڵەتـە  ئـەو  بـارەدا  لـەم  سـەربەخۆ.  دەوڵەتـی  دروسـتکردنی 
کـە گەیشـتووەتە قۆناغـی فراونخـوازی و سروشـتی ئیمپریالیزمـی وەرگرتـووە، 
بەسـەردا  خۆیـی  هەژموونـی  توانیوێتـی  کـە  نەریتیـە  کۆمەڵـگا  ئـەم  ئابـووری 
ئابـوری کۆڵۆنیکـراو  ئابـووری خۆیـەوە بەجۆرێـک  بـە  بسـەپێنێت، دەبەسـتێت 
کاری  سیاسـیەوە  رووی  لـە  ئـەوەی  بـۆ  پاشـکۆ.  ئابوورییەکـی  بـە  دەکات 
شـێوازی  -کۆڵۆنیالیسـتە-  دەوڵەتـە  ئـەم  هەروەهـا  بێـت.  ئاسـان  بەکاربردنـی 
رێکخسـتنی سیاسـی خـۆی بەسـەر ئـەو وڵاتـەدا دەسـەپێنێت کـە کۆڵۆنیکـردووە. 
بەرهەمـی  سـەرتاپا  سـەپێندراوە  سیاسـیە  رێکخسـتنە  ئـەم  نیـە  تێـدا  گومانـی 
کۆڵۆنـی  بەمشـێوەیە  کۆلۆنیالیسـت.  دەوڵەتـی  واتـە  ئیمپریالیەکەیـە،  دەوڵەتـە 
لـە رووی سیاسـی و بەڕێوەبـردن و سـەربازی و کەلتوریـەوە ملکـەچ دەبێـت 
بـۆ دەوڵەتـی ئیمپریالیـزم- کۆڵۆنیالیـزم-. لـە میانـەی ئـەم شـێوە رێکخسـتنەوە، 
ئامرازەکانـی دەوڵەتـی کۆڵۆنیالیسـت و بەڕێوەبردنـی ئـەو بەسـەر کۆڵۆنیەکـەدا 
دەسەپێنرێت. بەرپرسانی ئەم ئیدارانە ناودەبرێن بە حاکمی گشتی و کۆمیسەر 
و سەرپەرشـتیارو حاکمی سـەربازی. ئەم جۆرە رێکخسـتنە لە وڵاتێکدا پیادەی 
دەسـەڵاتی خـۆی دەکات کـە پێشـتر سـنوری چەسـپاوی هەبـووە. بـەم واتایـە 
دەتوانیـن ئـەم رێکخسـتنە بـە دەوڵەتـی کۆڵۆنـی وەسـف بکەیـن)٤(. بێگومـان ئەمـە 
سروشـتی کۆڵۆنیالیسـت و کۆڵۆنیکـراو ئاشـکرادەکات، لەگـەڵ ئـەو هەنگاوانـەی 
وڵاتانـی  کۆڵۆنیکردنـی  بـۆ  گرتـوون  لەبەریـان  کۆلۆنیالیسـت  دەوڵەتانـی  کـە 
یـان گـەل و  تـرو سـەپاندنی دەسـەڵات و هەژموونـی خۆیـان بەسـەر وڵاتـان 

نەتـەوە لاوازەکانـدا. بـەڵام ئـەوەی گرنگـە ئـەو گـەل و نەتەوانـەی کـە بـەم جـۆرە 
ئەگەرچـی  بـوون،  دیاریکـراو  سـنوور  جوگرافیایەکـی  خاوەنـی  کۆڵۆنیکـراون، 
نەشگەیشـتبنە ئاسـتی بەرهەمهێنانـی دەوڵەتـی سـەربەخۆ. لەسـەر بنەمـای ئـەو 
سـنوورە دیارکراوانـە دەوڵەتـی کۆلۆنیالیسـت شـێوازێکی بەڕێوەبردنـی بەسـەر 
ئـەو وڵات یـان جوگرافیایانـەدا سـەپاندووە کـە شـێوەی دەوڵەتـی کۆڵۆنیکراویان 
وەرگرتـووە. لـە نموونـەی دەوڵەتانـی کۆڵۆنیکـراو هینـد، مالیزیـا، سـیلان، بۆرمـا، 
کینیـا، ئۆگەنـدا.. لـە لایـەن بەریتانیـاوە. جەزائیر، تونس، مەغریـب، غانا، مۆریتانیا 

لـە لایـەن فەرەنسـاوە، ...تـاد.
ئەگـەر سـەرنجی هەریـەک لـەم وڵاتانـە بدەیـن کـە لەسـەرەوە وەکـو دەوڵەتـی 
کۆڵۆنیکـراو ناویـان هێنـرا، ئـەوا دەبینیـن هەریەکەیان سـنوری چەسـپاوی خۆیی 
هەبـووە لـە کاتـی کۆڵۆنیکردنیـدا. رەنگـە لێـرەدا ئـەو پرسـیارە سـەرهەڵبدات کـە 
بۆچـی لـە ریـزی ئـەو دەوڵەتـە کۆڵۆنیکراوانـەدا نـاوی وڵاتانـی رۆژئـاوای ئاسـیا 
نەهاتـووە. بێگومـان راسـتیەکەی ئەوەیـە کـە ئێمـە باسـی پێکهاتنـی کۆڵۆنـی یـان 
کۆڵۆنیکراوەکانـی سـەدەی نـۆزدەو تـا دەسـتپێکردنی جەنگـی یەکەمـی جیهانـی 
لـە  بەشـێک  ئاسـیاو  رۆژئـاوای  فراوانـەی  رووبـەرە  لـەم  هێشـتا  کـە  دەکەیـن 
ئـەم  لـە دوای شکسـتی  بـوو.  ئیمپراتۆرێتـی عوسـمانی دەسـەڵاتدار  ئەورپـاش 
ئیمپراتۆرێتـەو هەڵوەشـاندنەوەی لـە دوای جەنگـی یەکـەم، دەوڵەتانـی رۆژئاوای 
دەوڵەتـی  وەکـو  فەرەنسـاوە  و  بەریتانیـا  کۆڵۆنیالیسـتەکانی  لایـەن  لـە  ئاسـیا 
کۆڵۆنـی دروسـتکران، ئەگینـا لـە سـەردەی دەوڵەتـی عوسـمانیدا بەشـێک بـوون 
عوسـمانیەکاندا  لەسـەردەمی  واتـە  عوسـمانی.  ئیمپراتۆرێتـی  قەڵەمـڕەوی  لـە 
سـنووری سیاسـی لـە نێـوان عـەرەب و کـوردو تورکـدا نەچەسـپابوو. وڵاتـی 
کـوردو عەرەبـی ئاسـیا  بـە بەشـێک لـە ئیمپراتۆرێتـی عوسـمانی دادەنـران. لـەم 
رووبەرە جوگرافیەدا ئەوەی بەئاشـکرا وەکو سـنوور دیاری کرابوو، سـنووری 
نێوان ئیمپراتۆرێتی عوسـمانی و ئیمپراتۆرێتی فارسـی بوو، کە لە دوای شـەڕی 
نێوانیـان  دیـاری کردنـی سـنووری  لەسـەر  چاڵدێـران، سـەفەوی و عوسـمانی 
تێپەڕانـدو  کوردسـتاندا  جوگرافیـای  بەسـەر  ئـەو سنوورەشـیان  و  رێککەوتـن 
کوردسـتانیان لـە نێـوان خۆیانـدا دابـەش کـرد. ئـەوەش یەکەمیـن کەرتکـردن و 
دابەشـکردنی کوردسـتانە لـە مێـژووداو کوردسـتانی لـە وڵاتێکـەوە کە سـنووری 
ئیتنیکـی و مێژوویـی نـەک سـنووری سیاسـی دیـاری کراوبـوو کـەرت کـردو لەم 

دابەشـکردنەدا سـنوورێکی سیاسـی دەسـتکرد ئـەم جوگرافیایـەی کـرد بـە دوو 
بەشـەوە.

جیهانیـدا،  یەکەمـی  جەنگـی  ئاکامـی  لـە  عوسـمانیدا  دەوڵەتـی  شکسـتی  لـە 
کۆڵۆنیالیسـتانی بەریتانـی و فەرەنسـی رۆژئـاوای ئاسـیایان لـە نێـوان خۆیانـدا 
و  دروسـتکرد  تیـادا  کۆڵۆنیـان  میرنشـینێکی  و  دەوڵـەت  چەنـد  دابەشـکردو 
لـەو  کـردو چەسـپاندیان. دووان  دیـاری  نێوانیانـدا  لـە  سـنووری سیاسیشـیان 
لـەو  و  کوردسـتان  هاوسـنووری  بـە  بـوون  کـردن،  دروسـتیان  کۆڵۆنییانـەی 
تـازە  ئـەو دوو دەوڵەتـە  لەگـەڵ  نەخشەیەشـدا سـنووری سیاسـی کوردسـتان 
دروسـتکراوە کۆلۆنیـەدا جیانەکرایـەوە، بەڵکـو سـنووری سیاسـی تـر لـە سـەر 
نەخشـەی کوردسـتان کێشـرا بەڵام وەکو سـنووری کوردسـتان نا، بەڵکو وەکو 
سـنووری ئەو دەوڵەتە کۆڵۆنیە نوێیانەی کە دروسـتیان کردن. ئەو سـنوورەش 
لـە رۆژهەڵاتـەوە چـووەوە سـەر هەمـان سـنوور کـە سـەفەوی و عوسـمانیەکان 
بەنـاو خاکـی کوردسـتاندا کێشـابوویان وەکـو سـنووری نێوانیـان. بـەڵام سـێ 
سـنووری تریـش بەنـاو جوگرافیـای کوردسـتانی ژێـر سـایەی پێشـتری دەوڵەتی 
عوسـمانی کێشـران. واتە ئەو بەشـەی کوردسـتان کە پێشـتر لە ژێر دەسـەڵاتی 
ئیمپراتۆرێتـی عوسـمانیدا بـوو، دابەشـکرا بـۆ سـێ بـەش و هـەر بەشـێکی خرایـە 
سـەر یەکێک لەو سـێ دەوڵەتە نوێیەی کە بە نەخشـەی دەوڵەتانی کوڵۆنیالیسـت 
دروستکران، کە ئەوانیش تورکیای کەمالیست و عێراق و سوریا بوون. واتە لەم 
دابەشـکردنداو لەم نەخشـە نوێیەی جوگرافیای سیاسـی رۆژهەڵاتی ناوەڕاسـتدا 
نـەک سـنووری سیاسـی کوردسـتان نەچەسـپێندرا، بەڵکـو لـە رووی سیاسـیەوە 
وەکـو یـەک نیشـتیمان، یـان وەکـو یـەک وڵات نەهێڵرایـەوەو بەسـەر ئەوانـی تردا 
دابەشـکرا، بێجگـە لـەو بەشـەی کـە خرایـە سـەر دەوڵەتـی تورکیـای نـوێ، کـە 
باشـوورو  سـەروەری،  خـاوەن  سـەربەخۆی  دەوڵەتێکـی  بـووە  خـۆی  تورکیـا 
رۆژئـاوای کوردسـتان هەریەکەیـان کرایـە بەشـێک لـەو دوو کۆڵۆنیـە نوێیـەی 
بەشـێک  هـەر  کـوردی  هەوڵیانـدا  کۆڵۆنیالیسـتەکان  بـەوەش  دروسـتکران.  کـە 
بکەنـە پێکهاتەیەکـی ئـەو وڵاتانـە بـە نـاوی گەلـی ئـەو وڵاتانـەوە نـەک بـە نـاوی 
کوردەوە. کەواتە لەم دابەشکردن و داڕشتنی نەخشەی رۆژهەڵاتی ناوەڕاستدا 
کۆڵۆنیالیسـتەکان هیچ خاسـێتێکی سیاسـیان بە کورد نەدا، بەڵکو هەوڵیاندا بەو 
دابەشـکردنە کـورد پـەرت و بـڵاو بکەنـەوەو لـە بـری یـەک نەتـەوەی گـەورەی 

یەکگرتـووی پێکـەوە بـوو، بیکـەن بـە کەمایەتـی لـە چوارچێـوەی سـنووری چەند 
دەوڵەتێکـی تـردا کـە ئـەوەش نەخشـەیەک بـوو بـۆ رێگاگرتـن لـە سـەربەخۆیی 
کوردسـتان و دروسـتبوونی دەوڵەتـی کـوردی و دواخسـتنی کـورد لـە بـوون بـە 
نەتـەوە. کەواتـە لـەم سـەروبەندەدا، کـورد نەکرایـە دەوڵەتێکـی کۆلۆنـی بەڵکـو 

کرایـە کۆڵۆنـی دەوڵەتانـی کۆلۆنیکـراو بـە تایبەتـی لـە سـوریاو عێراقـدا.
شـێوەی دووەمی کۆڵۆنی کە ئیسـماعیل بێشـکچی بۆ سـەدەی نۆزدە دیاری 
دەکات نیمچـە کۆڵۆنیەکانـە. ئـەو لەبـارەی نیمچـە کۆڵۆنیەکانـەوە دەڵێـت: نیمچـە 
کۆڵۆنیەکان بریتیبوون لەو کۆمەڵگایەنەی کە دەوڵەتیان هەبوو. ئەو دەوڵەتەش 
بـە پێـی سیسـتێمی کۆمەڵایەتـی خۆیـان دامەزرابـوو، مێـژووی دوورو درێژیـان 
هەبـوو. چیـن و هیندسـتان و ئیمپراتۆرێتـی عوسـمانی نموونـەی نیمچـە کۆڵۆنـی 
بـوون. بەهـۆی کاریگـەری و فشـاری زۆری وڵاتانـی ئیمپریالیزمـەوە لە سـەدەی 
نۆزدەیەمـدا، ئـەم وڵاتانـە هەسـتیان کـرد پێویسـتیان بـەوە هەبـوو کـە چـاو بـە 
چوارچێـوەی کاری فەرەمانبـەرە گەورەکانـدا بخشـێننەوەو دامـەزراوە ئابـوری 
و کۆمەڵایەتـی و سیاسـی و کەلتـوری و سـەربازییەکان رێکبخەنـەوە)5(. ئەگـەر 
بەئاشـکرا  ئـەوا  بکەیـن،  کوردسـتان  پۆلێنکردنـە سـەیری  ئـەم  بنەمـای  لەسـەر 
هـۆکاری  کۆڵۆنـی.   نیمچـە  دەوڵەتێکـی  نـە  کۆڵۆنیـە،  دەوڵەتێکـی  نـە  دەبینیـن 
سـەرەکی ئەوەی کە کوردسـتان نەبووەتە نیمچە کۆلۆنی، ئەوە زیاتر پەیوەندی 
بـە هـۆکارە خۆیـی و ناوخۆییەکانـی کۆمەڵـگای کوردیـەوە هەیـە کـە لـە درێـژەی 
مێـژووی پێـش جەنگـی جیهانـی یەکەمـدا نەگەیشـتووەتە ئـەو ئاسـتەی لـە رووی 
پەرەسـندنی کۆمەڵایەتیـەوە دەوڵـەت بەرهەمبهێنێـت. بـەڵام هـۆکاری ئـەوەی کـە 
لەسـەر ئـەو شـێوەیەی کـە کۆڵۆنیالیسـتەکان دەوڵەتـە کۆڵۆنیەکانـی رۆژئـاوای 
ئاسـیایان دروسـتکرد لەوانـەش عێـراق، سـوریا، ئـۆردن، لوبنـان، سـعودیە، کـە 
بـە  نەیانکردایـە  دروسـتبکردایەو  کوردستانیشـیان  کۆڵۆنـی  دەوڵەتـی  دەشـیا 
پاشـکۆی عێـراق و سـوریاو تورکیـا، ئەمەیـان تاوانـی دەوڵەتانـی کۆڵۆنیالیسـت 

بـوو بـە تایبەتـی کۆڵۆنیالیسـتانی بەریتانـی و فەڕەنسـی.
بێگومـان ئـەوەی دیـارە لـە چوارچێـوەی دەوڵەتـە کۆڵۆنیەکانـدا، بزووتنـەوەی 
رزگاری نیشتیمانی سەریان هەڵداوە. لە رووی راستیەوە بزووتنەوەی رزگاری 
نیشـتیمانی، بزووتنـەوەی نەتـەوەی کۆڵۆنیکـراوە کـە هەمـوو چیـن و توێـژەکان 
دژی کۆلۆنیالیست بەشداری تیادا دەکەن، واتە بزووتنەوەی رزگاری نیستیمانی 

بەپێویسـت بزووتنەوەیەکـی جەماوەریـە. بـەڵام دەبـێ ئامـاژە بـۆ ئـەوەش بکەیـن 
کە فاکتەرو بزوێنەرێکی سـەرەکی لە پشـتی خەباتی رزگاری نیشـتیمانی نەتەوە 
وڵات کۆڵۆنیکـراوەکان و سـەرهەڵدان و دەرکەوتنیانەوەیـە کـە ئەویـش هەسـت 
و هوشـیاری نەتەوەییـە کـە وەکـو جۆرێـک لـە سـەرەتای گوتـاری ناسـیونالیزم 
بەرجەسـتە دەبێـت سـەرباری  لاوازی، یـان نەبوونـی ناسـیونالیزم لـە ئاسـتێکدا 
کە ببێتە ئایدیۆلۆجیای ئەو بزووتنەوەیە. ئەویش لەبەر داوکەوتنی سـەرهەڵدان 
و دەرکەوتنـی ناسـیونالیزم بەشـێوەیەکی سروشـتی، کـە ئـەوەش دەرئەنجامـی 
پرۆسێسـی کۆڵۆنیالیکـردن و مانـەوەی نەتـەوەی کۆڵۆنیکـراوە لـە ژێـر سـایەی 
کۆلۆنیالیسـتدا. چونکـە ئاشـکرایە کاتێـک وڵاتێـک کۆڵۆنـی دەکرێـت، ئاراسـتەی 
ئابـووری و کۆمەڵایەتـی و سیاسـی  و کەلتـوری و  سروشـتی پەرەسـەندنی 
سـەربازی ئـەو کۆمەڵگایـە دەشـێوێندرێت و ئـەوەش وادەکات کـە قۆناغەکانـی 
پەرەسـەندنی کۆمەڵایەتـی کۆمەڵـگای کۆڵۆنیکـراو هەمـان شـێوەی قۆناغەکانـی 
ئـازاد یـان تەنانـەت کۆمەڵـگای کۆڵۆنیالیسـت نەبێـت.  پەرەسـەندنی کۆمەڵـگای 
بەتایبەتـی لـە کۆمەڵـگای کۆڵۆنیکـراودا، نـە ژێرخـان و نـە سـەرخانی کۆمەڵـگا 
خۆیـان  خاسـێتەکانی  و  پێکنایـەن  هەبـن  دەبێـت  بـە سروشـتی  ئـەوەی  وەکـو 
وەرناگـرن و ئامـادە نابـن بـۆ پێداویسـتەکانی قۆناغـی دواتـر. واتە ئـەوەی نکوڵی 
ناکرێـت ئەوەیـە کـە فەرەمانڕەوایـی دەسـەڵاتی کۆڵۆنیالیالیسـت هەمـوو هەوڵێـک 
دەدات بـۆ ئـەوەی نەتـەوە یـان گەلـی کۆڵۆنیکـراو بـە جۆرێـک ئیفلیـج بـکات کـە 

هەرگیـز توانـای زیندوبوونـەوەو رابوونـەوەی نەبێـت. 
پێشـتر ئاماژەمـان بـۆ ئـەوە کـرد کـە بەرامبـەر بـە دەسـەڵاتی کۆڵۆنیالیسـت 
و فەرمانڕەوایـی کۆڵۆنیالیسـت، سـەرئەنجام لـە هەنـاوی کۆڵۆنـی یـان نەتـەوەی 
کۆڵۆنیکـراودا جوڵـەو کاردانـەوەو پاشـان رابوونـەوە بەرامبەر بـە فەرمانرەوایی 
بـە  کـە  رابوونەوەیـەوە  ئـەو  پشـتی  لـە  کـە  دەبێـت.  دروسـت  کۆڵۆنیالیسـت 
بزووتنـەوەی رزگاری نیشـتیمانی ناودەبرێـت، جۆرێـک لـە ناسـیونالیزم هەیـە 
کـە پێـی دەوترێـت ناسـیونالیزمی دژە کۆڵۆنیالیـزم. کەواتـە لێـرەدا ئـەو پرسـیارە 
سـەرهەڵدەدات کە دەپرسـێت: مەبەسـت لە ناسـیونالیزمی دژە کۆڵۆنیالیزم چیە؟
ئایدیۆلۆجیـای  کۆڵۆنیالیسـت  دژە  یـان  کۆڵۆنیالیـزم  دژە  ناسـیونالیزمی 
بزووتنەوەیەکـی ناسیونالیسـتیە کـە خەبـات دەکات دژی دەسـەڵاتی دەوڵەتـی 
ئایدیۆلۆجیـای  وەکـو  ئایدیۆلۆجیایـە  ئـەم  کۆڵۆنیالیـزم.  یـان  کۆڵۆنیالیسـت 

نەتـەوەی  یـان  خەڵـک  کـە  دەردەکەوێـت  کاتێـک  جەماوەریـی  بزووتنەوەیەکـی 
لـە  پێکهاتـوون  جـۆر  جـۆراو  توێـژی  و  چیـن  پێکهاتـەو  لـە  کـە  کۆڵۆنیکـراو 
ناوخۆییـەکان  سـنوورە  هەمـوو  بەجۆریـک  یەکدەگـرن  کۆڵۆنیەکـدا  سـنووری 
بـۆ  دەکات  خەبـات  کـە  یەکگرتـوو  و  پتـەو  هێزێکـی  بـە  دەبـن  و  تێدەپەڕێنـن 
رزگاربوون لە کۆڵۆنیالیسـت و بۆ هەڵوەشـاندنەوەی پرۆسێسـی کۆڵۆنیالیکردن 
کـە  دەوڵەتـی خـاوەن سـەروەری،  بنیادنانـی  و  بەدەسـتهێنانی سـەربەخۆی  و 
لەوەشـدا دەبـن بـە خاوەنـی شوناسـی نەتەوەیـی هاوبـەش. بێگومان کاتێ باسـی 
ناسـیونالیزمی دژە کۆڵۆنیالیـزم دەکەیـن، ئـەوە دەردەکەوێـت کـە دوو رەگـەز 
یـان دوو هێـزی بەرامبـەر یـان دژ بـە یەکتـر ئامـادەن، یەکەمیـان ناسـیونالیزمە، 
بـەڵام ناسـیونالیزمی کۆمەڵگایەکـی ئاسـایی نـا کـە پێش دەرکەوتنی ناسـیونالیزم 
دەوڵەتـی خۆیـی هەبووبێـت و لـە ئەنجامی دەرکەوتنی ناسـیونالیزمدا کە ئەویش 
بەرهەمی شۆڕشی پیشەسازی و دەرکەوتنی چینی ناوەندە، دەوڵەتی نەتەوەیی 
دروسـتبووبێت و نەتەوەش وەکو بەرهەمی ناسـیونالیزم و دەوڵەت بنیادنراوە، 
بەڵکـۆ لێـرەدا باسـی کۆمەڵـگا نائاسـاییەکان دەکەیـن، واتـە ئـەو کۆمەڵگایانەی کە 
کۆڵۆنیکـراون، ئـەو کۆمەڵگایانـەی کـە زیاتـر خاوەنـی دەوڵەتـی خۆیـان نەبـوون، 
لە شـێوەی کۆڵۆنی یان نیمچە کۆڵۆنیدا کۆڵۆنیکراون و لەسـایەی فەرمانڕەوایی 
کۆڵۆنیالیستدا، ناسیونالیستی نەتەوەی کۆڵۆنیکراو دروست بووەو دەرکەوتووە. 
بەجۆرێک ئەو ناسیونالیسـتە وەکو ناسیونالیسـتی نەتەوەی کۆڵۆنیکراو بووەتە 
ئایدیۆلۆجیـاو پاڵنـەرو بەرهەمهێـن و رێکخەرو بزوێنەری بزووتنەوەی رزگاری 
نیشـتیمانی یـان بزووتنـەوەی دژە کۆڵۆنیالیـزم کـە ئامانجی ئـەم بزووتنەوەیەش 
هەڵوەشـاندنەوەی فەرمانڕەوایـی کۆڵۆنیالیسـت و کۆتاییهێنانـە بـە پرۆسێسـی 
کۆڵۆنیالیکردن و رزگارکردنی نیشتیمان و بنیادنانی دەسەڵات و فەرمانڕەوایی 
خـۆو بەدەسـتهێنانی سـەروەریە، کـە ئـەوەش تەنیـا لـە دروسـتکردنی دەوڵەتـی 

سـەربەخۆدا دەگاتـە ئەنجـام. 
بێگومـان ئـەوەش ئاشـکرایە کـە پەیوەندیەکـی بەهێـز لـە نێوان ناسـیونالیزم و 
کۆڵۆنیالیزمـدا هەیـە. راسـتیدا کۆڵۆنیالیـزم لوتکـەی پەرەسـەندنی ناسـیونالیزمە، 
واتـە خراپتریـن ئاسـتی پەرەسـەندنی دەوڵەتـی نەتەوەیـی رۆژئاوایە کـە پاڵنەری 
کۆمەڵـگا  نەتـەوەو  و  وڵات  پەلامـاری  ئـەوەی  هـۆی  بووەتـە  فراونخـوازی 
لاوازەکان بـدات و لـە پێنـاوی بەرژەوەنـدی ئابـووری و سیاسـی و سـەربازی و 

کەلتوریـدا، کۆڵۆنییـان بـکات. کەواتـە کاتـێ باسـی بزووتنـەوەی دژە کۆڵۆنیالیزم 
کۆڵۆنیالیسـت  راسـتەوخۆ  دەکەیـن،  کۆڵۆنیالیـزم  دژە  ناسـیونالیزمی  یـان 
کـە دەشـێ وەکـو  دەبینرێـن،  یەکتـر  بەرامبـەر  کۆڵۆنیکـراو وەکـو دووانـەی  و 
پێشـکەوتوو/ جیهانـی  یـان دووانـەی جیهانـی  دووانـەی رۆژئـاوا/ رۆژهـەڵات، 
پاشـکەوتوو، یـان دووانـەی جیهانـی یەکـەم/ جیهانـی سـێیەم ئـەو پەیوەندیـە لـە 
نێـوان رۆژئـاوای شارسـتانی و تەکنۆلۆجیـاو پێشـکەوتنی خـاوەن هەژمـوون و 
رۆژهەڵاتـی سـەرەتایی و کشـتوکاڵ و دواکەوتـووی هەژمـوون بەسـەردا کـراو 

بەرجەسـتە ببێـت.
هەڵوەشـاندنەوەی  کۆلۆنیالیـزم  دژە  ناسـیونالیزمی  سـەرەکی  ئامانجـی 
کۆڵۆنیکـراوە،  و  کۆڵۆنیالیسـت  نێـوان  سـەپێندراوی  و  دروسـتکراو  پەیوەنـدی 
کـە دیـارە کۆڵۆنیالیسـت هەمـوو هەوڵێـک دەدات کـە هەژموونـی خـۆی بەسـەر 
و  پێشـکەوتن  ئـەو  دەدات  واینیشـان  سـەرەتا  کـە  بپارێزێـت،  کۆڵۆنیکـراودا 
شارسـتانی بۆ کۆمەڵگا یان بۆ نەتەوەی کۆڵۆنیکراوی دواکەوتوو ناشارسـتانی 
دەهێنێت.. ناسـیونالیزمی دژە کۆڵۆنیالیزم هەروەک باسـیل دایڤیدسـۆن ئاماژەی 
بـۆ دەکات ئـەو بزووتنـەوە یـان ئـەو ئایدیۆلۆجیایـە کـە بەشـێوەیەکی سـەرەکی 
ئاراسـتە دەکرێـت بـۆ دروسـتکردن و دامەزراندنـی یەکەیەکـی فراوانتـر لەچـاو 
هەر پەیپێبراوێکی پێشـتردا بۆ بەرەنگاربوونەوەی فشـارەکان و زیادەڕەویەکان 
و گەندەڵـی پیادەکـراو بەسـەر کۆمەڵـگای کۆڵۆنیکـراودا لـە لایـەن ئیمپریالیـزم 
و کۆڵۆنیالیـزم و شـوێنکەتووە هەرێمایەتیەکانـەوە، لەبەرئـەوە ئـەم شـێوەیەی 
دژی  بەرگـری  بنەڕەتیەکانـی  هـەرە  جـۆرە  لـە  دەبێـت  یەکێـک  ناسـیونالیزم 

کۆڵۆنیالیـزم)6(. 
ئەگـەر سـەیری ئـەو قسـەیەی سـەرەوەی دایڤیدسـۆن بکەیـن ئـەوا دەبینیـن 
و  یەکێتـی  کۆلۆنیالیـزم  دژە  ناسـیونالیزمی  دروسـتبوونی  سـەرەکی  بنەمـای 
یەکبوونـی ئاسـتە کۆمەڵایەتیـە جیاوازەکانـی کۆمەڵگا یان نەتـەوەی کۆڵۆنیکراوە 
بـۆ  پتـەو  بەهێـزو  یەکگرتـووی  هێزێکـی  پێکهینانـی  و  دروسـتکردن  بـۆ 
هەڵوەشـاندنەوەی کۆڵۆنیالیـزم و کۆتاییهێنـان بـە فەرمانڕەوایـی ئەو هێزە بیانیە 
نامۆیەو دامەزراندنی دەسەڵات و فەرمانڕەوایی سەربەخۆی خۆماڵی نیشتیمانی. 
ئاشـکرایە ئـەوی کۆڵۆنیالیسـت سـەرباری ئـەوەی هەمـوو هەوڵێـک دەدات بـۆ 
هێشـتنەوەی کۆڵۆنیکراو لە ژێر سـایەی دەسـەڵاتی خۆیدا، هەموو ئەو بیرۆکەو 

روانینانـە رەت دەکاتـەوە کـە باسـی رابوونەوەی نەتـەوەی کۆڵۆنیکراو دەکەن و 
تەنانـەت دەیەوێـت واینیشـان بـدات کە لە راسـتیدا نەتـەوەی کۆڵۆنیکراو دڵخۆش 
و رازیـە بـە فەرمانڕەوایـی ئـەو لـە کاتێکـدا رۆشـنبیران و تەنانـەت بیرمەندانـی 
کۆڵۆنیالیسـت لە هەوڵی جوانکردنی رووی ناشـیرینی کۆڵۆنیالیسـتدان لە رێگای 
بەشارسـتانیکردنی  ئامانجـی  گوایـە  کـە  کۆلۆنیالیسـت،  بـۆ  پاسـاوهێنانەوەوە 
کۆمەڵـگای کۆڵۆنیکـراو و پێشخسـتنێتی. ئەمـە لـە کاتێکـدا دەیانەوێـت وێنەیەکـی 
ناشـیرینی کۆمەڵـگای کۆڵۆنیکـراو نیشـان بـدەن، بـەوەی کـە ئـەم کۆمەڵگایانـە 
ئیتنیـک و  ئاییـن و  لـە خێـڵ و عەشـیرەت و  بەشـێوەیەکی گشـتی پێکهاتـوون 
پێکهاتـەی جیـاوازو ناکـۆک و لەگـەڵ یەکتـر نەگونجـاو، کـە لـە خراپتریـن بـاری 
دواکەوتندان و تەنانەت هێشـتا وەکو کۆمەڵگای سـەرەتایی یان کۆمەڵگای پێش 
خوێنـدن رەفتـار دەکـەن و دەردەکـەون و بنەماکانـی کۆمەڵایەتیبـوون تیایانـدا 
هێجـگار لاوازەو هیـچ ئینتیمـاو وابەسـتەبوونێکی کۆمەڵایەتـی لـە نێوانیانـدا نیـە. 
بۆیە ئەوی کۆڵۆنیالیست هاتووە بۆ ئەوەی ئەم پێکهاتەیەی کە هێشتا لە رووی 
کۆمەڵناسـیەوە ناتوانرێـت بـە کۆمەڵـگا ناوببرێـت، گەشـە پێبـدات و پێشـیبخات و 
لـە کۆمەڵـگای سـەرەتایی و دەرەوەی نووسـینەوە بیگوازێتـەوە بـۆ کۆمەڵـگای 

پێشـکەوتوو، واتـە بـۆ کۆمەڵـگای نووسـین و پیشەسـازی و شارسـتانێتی.
پێکهاتـەی  کـە  دەکات  ئـەوە  سـەیری  بەدڵنیاییـەوە  کۆلۆنیالیسـت  ئـەوی 
بەمشـێوەیە پـەرت و بـڵاو و دواکەوتـوو ناشـێت هەرگیـز هەسـت و هوشـیاری 
و  دەرکەوتـن  سـەرەتای  ببێتـە  ئـەوەش  و  سـەرهەڵبدات  تیایـدا  نەتەوەیـی 
گەشـەکردنی ناسـیونالیزم وەکـو بنەمـاو ئایدیۆلۆجیـای یەکێتـی و یەکبـوون و 
یەکگرتـن. واتـە کۆلۆنیالیسـت دەزانێـت کـە پاڵنـەری دروسـتبوونی هێـزی نەیارو 
لـە دەرکەوتنـی هەسـت و هوشـیاری نەتەوەیـی و  ئـەو  بـۆ فەرمانڕەوایـی  دژ 
کۆڵۆنیالیسـت  بەرنامـەی  بۆیـە  دەسـتپێدەکات،  ناسـیونالیزمەوە  دروسـتبوونی 
ئەوەیـە کـە سـەرباری پڕوپاگەندەنەکانـی خـۆی بـۆ پێشخسـتن و بەشارسـتانی 
کردنی کۆڵۆنی، هەموو هەوڵێک بدات بۆ رێگاگرتن لە پێشکەوتن و پەرەسەندن 
ئـەوەی رێـگا  بـۆ  لـە کۆمەڵـگای کۆڵۆنیکـراودا  و بڵاوبوونـەوەی خوێنـدەواری 
هـۆکاری  بگرێـت.  کۆڵۆنیکـراو  نەتـەوەی  یـان  کۆمەڵـگا  هوشـیاربوونەوەی  لـە 
یەکەمیـش بـۆ جێبەجێکردنـی ئـەو ئامانجـە بوارنەدانـە بـەوەی کـە سـامان یـان 
ئابـووری لەنـاو کۆڵۆنیـدا کۆبێتـەوە چونکـە ئەو دەزانێت کۆبوونـەوەی ئابووری 

بـەدوای  کۆمـەڵ  لەوێشـەوە  و  بـاش  ژیانێکـی  زەمینـەی  دروسـتبوونی  مانـای 
یەکەمـی  بنەمـای  ئـەوەش  کـە  خوێنـدەواری  بەتایبەتـی  دەڕوات  تـردا  شـتی 
هوشـیاربوونەوەیە. هـەر لـەم روانگەیـەوەو لەبـەر ئـەم هۆکارەیـە کۆڵۆنیالیسـت 
لـە رووی ئابووریـەوە کۆڵۆنیـال لەجوڵـە دەخـات و هەمـوو ئابوریەکـەی دەبـات، 
بەوەش رێگا لە جوڵەی بەرەو گەشەکردن و پەرەسەندن و پێشکەوتن دەگرێت 
و هەوڵـدەدات کۆڵۆنـی هـەر بـە دواکەوتوویـی بمێنێتـەوە بـۆ ئـەوەی دڵنیا بێت لە 

درێـژەدان بـە فەرمانڕەوایـی خـۆی بەسـەریدا.
مۆدێرنێتـەوە  روانگـەی  لـە  کـە  کـرد  ئـەوە  بـۆ  ئاماژەمـان  پێشـتر  بێگومـان 
ناسـیونالیزم نەتـەوە دروسـت دەکات و لـە رۆژئـاواش دەوڵەتـە نەتەوەییـەکان 
بەتایبەتـی ئەوانەیـان کـە لـە رووی پیشەسـازیەوە تـەواو پێشـکەوتوو بـوون و 
بووبوونە خاوەنی ئابووری بەهێزو هێزی سـەربازی زۆرو خواسـت و ویسـتی 
بێ سنووریان هەبوو بۆ گەڕان بەدوای سەرچاوەی ئابووری تردا لە دەرەوەی 
سـنوری جوگرافیـای خۆیـان. هەروەهـا لەگـەڵ سـەرهەڵدانی بیـرو عەقڵـی خـۆ 
بـە یەکـەم دانـان و لەسـەر ئاسـتی گشـتیش دروسـتبوونی  بەبـاڵا زان و خـۆ 
بەناوەندبوونـی رۆژئـاوا یـان بـە ناوەندبوونـی ئەوروپـاو سـەیرکردنی دەرەوەی 
رۆژئـاوا یـان دەرەوەی ئەوروپـا وەکـو پەراوێـزو پاشـکۆ، خواسـت و ویسـتی 
فراوانخوازی لای دەوڵەتانی نەتەوەیی رۆژئاوا دروستکرد. واتە لای دەوڵەتانی 
کۆڵۆنیالیـزم  بـۆ  گـۆڕاوە  ناسـیونالیزم  پێشـکەوتوو،  و  پیشەسـازی  نەتەوەیـی 
یـان ناسـیونالیزم کۆڵۆنیالیزمـی بەرهەمهێنـاوە. ئـەوەش روویەکـی ناشـیرین و 
دزێـوی ناسـیونالیزمەو ئەمـەش یەکێکـە لـەو هۆکارانـەی کـە ناسـیونالیزم وەکـو 
دیاردەیەکـی کۆمەڵایەتـی سیاسـی ئایدیۆلۆجـی دزێـو و ناشـیرین سـەیربکرێت، 
کـە بووەتـە هـۆی کۆڵۆنیکردنـی وڵاتانـی ترو داگیرکردنی ئـازادی و مافی گەل و 
نەتەوە لاوازەکان. بەڵام لە بەرامبەر ئەم رووە دزێو و ناشیرینەی ناسیونالیزمدا، 
لـە جەمسـەری بەرامبـەر، واتـە لـە لای نەتەوەو گەلانی کۆڵۆنیکراو دروسـتبوون 
و دەرکەوتنـی ناسـیونالیزم بووەتـە هەوێـن و پاڵنـەرو بزوێنـەری بزووتنـەوەی 
رزگاریخوازی نیسـتیمانی، ئەویش لە شـێوەی ناسـیونالیزمی دژە کۆڵۆنیالیزمدا.
دڕنـدەو  کۆلۆنیالیسـت  ناسیونالیسـتی  دەوڵەتـی  کاتێکـدا  لـە  بێگومـان 
کۆڵۆنیالیـزم  دژە  ناسـیونالیزمی  دزێـوە،  و  کۆنەپەرسـت  بکـوژو  وێرانکـەرو 
دەکات  خەبـات  پێشـکەوتنخوازە،  ئازادیخـوازو  شۆڕشـگێڕو  ناسـیونالیزمێکی 

بـە  ئـازادی و سـەربەخۆیی و کۆتاییهێنـان  پێنـاوی رزگاری نیشـتیمانی و  لـە 
دەسـەڵات و فەرمانڕەوایـی کۆڵۆنیالیسـت و کۆشـس دەکات بـۆ دروسـتکردنی 
دەوڵەتی سـەربەخۆو خاوەن سـەروەری بۆ نەتەوەی کۆڵۆنیکراو. بێگومان ئەم 
شـێوەیەی ناسـیونالیزم پەسـەندو بـاش و تەنانـەت شۆڕشـگێڕو ئازادیخـوازە. 
نـەک  کۆڵۆنیکراوەکانـە،  نەتـەوە  و  وڵات  ناسـیونالیزمی  بەگشـتی  ئەمـەش  کـە 
هـەر لـە کوردسـتان و رۆژهەڵاتـی ناوەڕاسـت، بەڵکـو ناسـیونالیزمی سـەرجەم 
نەتـەوە کۆڵۆنیکراوەکانـی ئاسـیاو ئەفریقیـا و ئەمەریـکای لاتیـن دەگرێتەوە، واتە 
ناسـیونالیزمی ناڕۆژئاوایـی یـان ناسـیونالیزمی کەنـار یـان پەراوێـز یـان جیهانی 
سـێیەم. ئەمـە سـەرباری ئـەوەی کـە دەبـێ ئەوەشـمان لەبەرچـاو روون بێـت، 
کـە زۆرێـک لـە ناسـیونالیزمی وڵاتانـی کۆڵۆنیکـراو لـە دوای رزگاری نیشـتیمانی 
گـۆڕاون بـۆ دیکتاتـۆری سـەربازی و دیکتاتـۆری ناسیونالیسـتی شـۆڤێنی تاکـە 
هەندێـک  لـە  سـەروەری  خـاوەن  دەوڵەتـی  دروسـتبوونی  سـەرباری  حیـزب. 
لـە کۆڵۆنیەکانـدا، بـەڵام نەتـەوەی کۆڵۆنیکـراوی پێشـتر لـە ئاسـتی خەڵـک یـان 
جەماوەردا، لە دەستی رژێمی کۆڵۆنیالیستی ستەمکاری دەرەکیەوە کەوتووەتە 
دەسـتی رژێمـی دیکتاتـۆری سـەربازی یـان تاکـە حیزبـی یـان ئایینـی خۆمالـی 
کۆڵۆنیکـراو  پێشـتر  نەتـەوەی  ناسـیونالیزمی  بارەشـدا  لـەم  کـە  سـتەمکارەوە، 
بـۆ ناسـیونالیزمێکی شـۆڤێنی  لـە ئەنجامـی بەدەسـتگرتنی دەسـەڵاتدا، گـۆڕاوە 

تۆتالیتـاری بکـوژی ئـازادی و دیموکراسـی.

کـە  بکەیـن  دەوڵەتانـە  ئـەو  زۆرینـەی  دەتوانیـن سـەیری  روانگەیـەوە  لـەم   
وڵاتـە  لـە  دووەمیـش  جەنگـی  پـاش  و  جیهانیـدا  جەنگـی  هـەردوو  نێـوان  لـە 
کۆڵۆنیکراوەکاندا دروست بوون، بەتایبەتی دوای ناچارکردنی کۆڵۆنیالیستەکان 
بـۆ چوونـە دەرەوەو کۆتاییپێهێنانی پرۆسێسـی کۆڵۆنیالیـزم. دەوڵەتە تۆتالیتارو 
ناوەڕاسـت  رۆژهەڵاتـی  ئایینیەکانـی  و  سـەربازی  و  نەتەوەیـی  دیکتاتـۆرە 
رزگاری  بزووتنـەوەی  ئەنجامـی  لـە  کـە  دەوڵەتانـەن  ئـەو  نموونـەی  باشـترین 
نیشـتیمانی یـان کودەتـای سـەربازیدا دروسـتبوون، کـە لـە هـەردوو بارەکـەدا 
بـووە. کەواتـە  پاڵنـەرو هێـزی دروسـتکەریان  ناسـیونالیزمی دژە کۆڵۆنیالیـزم 
لـەم بارەشـدا ناسـیونالیزمی دژە کۆڵۆنیالیـزم سیسـتێمێکی ناجـۆرو دژە ئـازادی 
بەرهەمهێنـاوە. دەشـێت لێـرەدا ئـەو پرسـیارە سـەرهەڵبدات: ئایـا ئـەو هۆکارانـە 

ناسـیونالیزمێکی  کـە  کۆلۆنیالیـزم  دژە  ناسـیونالیزمی  وایانکـردووە  کـە  چیـن 
شۆڕشـگێڕە بگۆڕێـت بـۆ سیسـتێمی دەوڵەتـی نەتەوەیـی شـۆڤێنی و تۆتالیتـارو 

ئایینـی داخـراوو فاشـیزم؟ 
بـۆ  کۆڵۆنیالیـزم  پاسـاوی  کـە  کـرد  ئـەوە  بـۆ  ئاماژەمـان  پێشـتر  ئێمـە 
کۆڵۆنیکردنـی وڵاتانـی لاوازتـر و دواکەوتـوو، ئـەوە بـووە کـە گوایـە پێشـکەوتن 
بـۆ کۆمەڵـگا دواکەوتـوو ناشارسـتانی و ناڕۆژئاواییـەکان دەهێنێـت و دەیانـکات 
بە کۆمەڵگای شارسـتانی. تەنانەت مێژوونووسـانی کۆڵۆنیالیسـت زۆربەی کات 
واینیشـان دەدەن ئەمـان شانبەشـانی دەوڵەتـە کۆڵۆنیالیسـتەکانیان بەشـدارن لـە 
پرۆژەیەکـی گـەورەی پێشـکەوتندا، کـە لـە ئەنجامـی ئـەوەدا گەلانـی دەرەوەی 
بـێ دەوڵەتـە دەهێننـە  ناڕۆژئاوایـی کـە مەبەسـت گەلانـی  یـان گەلانـی  مێـژوو 
نـاو مێـژووەوە. لێـرەوە خەیاڵمـان دەچێتـەوە بـۆ لای ئـەو چەمکـە هیگڵیـەی کـە 
پێیوایـە کۆمەڵـگا یـان نەتـەوەی بـێ دەوڵـەت لـە دەرەوەی مێـژووە، چونکـە ئـەو 
دەوڵـەت،  بەرهەمهێنانـی  ئاسـتی  نەگەیشـتووەتە  کـە  یـان کۆمەڵگایـەی  نەتـەوە 
مانـای وایـە کۆمەڵگایەکـی ناکارایـەو نەیتوانیـووە رەوتـی سروشـتی خۆی بکات، 
کـە لـە روانگـەی هیگڵـەوە ئـەو پەرەسـەندنە لە زنجیرەیەکی سـێ قۆناغی پێکدێت 
کـە بـە خێـزان دەسـت پێـدەکات و بـە کۆمەڵـگای مەدەنیـدا تێدەپەڕێـت و دەگات 
بـە دەوڵـەت کـە قۆناغـی دوایـی واتـە گەیشـتن بـە دەوڵـەت مانـای گواسـتنەوەیە 
لـە کۆمەڵـگای دەرەوەی مێـژووەوە بـۆ کۆمەڵـگای ناو مێژوو، واتـە کۆمەڵگایەک 
یـان نەتـەوەو گەلێـک کـە بـوون و ئامادەبوونـی خـۆی سـەلماندبێت و بەشـداری 
بەرهەمهێنانـی شارسـتانێتی مرۆڤایەتـی بـکات. هـەروەک قۆناغـی گەیشـتن بـە 
کۆمەڵـگا  گشـتی  رۆحـی  کـە  ئاسـتێک  بـە  کۆمەڵـگا  گەیشـتنی  مانـای  دەوڵـەت 
گوزارشـت لە خۆی دەکات، کە ئەو گوزارشـت کردنەش تەنیا لە دروسـتکردنی 
دەوڵـەت و بەدەسـتهێنانی سـەروەریدا دەبێـت، کـە ئـەو دامـەزراوەش نەتـەوە 
بنیـاد دەنێـت، یـان دروسـت دەکات. بێگومـان دروسـتکردنی دەوڵەتیـش بەمانـای 
هەڵوەشـاندنەوەی پرۆسێسـی کۆڵۆنیالیکـردن و کۆتاییهێنـان بـە فەرمانڕەوایـی 
ئـەوی بێگانـەو نامـۆو دامەزراندنـی فەرمانڕەوایـی سـەربەخۆی خۆماڵـی دێـت.

مارکـس  وەکـو  بیرمەندێکـی  تەنانـەت  کـە  سـەرنجە  مایـەی  ئـەوەی  بـەڵام   
لایەنگـری کۆڵۆنیالیکردنـی جەزائیـری لـە لایـەن فەرەنسـاوە دەکـردو پێیوابـوو 

کۆڵۆنیالیسـتی فەرەنسـا پێشـکەوتن و شارسـتانێتی بۆ جەزائیر هێناوە. هەر لەم 
روانگەیەوە وەها سەیری بەرگری جەزائیری و بزووتنەوەی رزگاری نیشتیمانی 
رزگاری  بزووتنـەوەی  واتـە  پێشـکەوتنە.  رەوتـی  دژی  کـە  دەکـرا  جەزائیـری 
نیشـتیمانی جەزائیـر کـە ناسـیونالیزمی دژە کۆلۆنیالیزمـی جەزائیـر لەپشـتیەوە 
بـوو، لەسـەر بنەمـای روانینەکـەی مارکـس وەهـا لێکدەدرایـەوەو وەسـف دەکـرا 
کـە بزووتنەوەیەکـی بێکەڵکـەو دژی پێشـکەوتن و بەشارسـتانیبوونی کۆڵۆنـی 
پێچەوانـەی  بـە  مارکـس  کـە  دەردەکەوێـت  ئـەوە  لێـرەدا  دیـارە  کـە  جەزائیـرە. 
هیگڵـەوە دەڕوانێـت و واینابینێـت کـە تەنیـا لـە بوونـی دەوڵەتـدا کۆمەڵـگا دێتـە 
نـاو مێـژووەوە، کـە دیـارە ئـەوەش هەرگیـز لـە سـایەی کۆڵۆنیالیزمـدا نابێـت، 
چونکـە لـە سـایەی دەسـەڵات و فەرمانڕەوایـی ئەویتـردا هیـچ گـەل و نەتەوەیەک 

ناتوانێـت گوزارشـت لـە بوونـی خـۆی بـکات.  
ئـەوە ئاشـکرایە لەگـەڵ رۆیشـتنی کاتـدا، لـە زۆربـەی وڵاتانـی کۆلۆنیکـراودا 
خەباتـی دژە کۆڵۆنـی لـە شـێوەی خەبـات یان بزووتنەوەی رزگاری نیشـتیمانیدا 
شـێوەی  لـە  جیهانـی  دووەمـی  جەنگـی  دوای  لـە  تایبەتـی  بـە  سـەریهەڵداوەو 
جۆراوجـۆردا گـەل و نەتـەوەی کۆڵۆنیکـراو لـە دژی کۆڵۆنیالیسـت راوەسـتاوە، 
ئیتر ئەو کۆڵۆنیالیسـتە کۆڵۆنیالیسـتی نیشـتەجێ، سـەربازی، ئابوری، کەلتوری، 
ئینتیداب یان هەر جۆرێکی تر بووبێت. سەرئەنجامیش زۆرینەی گەل و وڵاتانی 
کۆڵۆنیالیسـت  فەرمانڕەوایـی  و  دەسـەڵات  بـە  کۆتایـی  توانیویانـە  کۆڵۆنیکـراو 
بـووە  جۆراوجـۆرەوە  رێـگای  لـە  ئـەوەش  کـە  بهێنـن،  وڵاتەکانیانـەوە  بەسـەر 
کودەتـای  و  دیپلۆماسـی  کەلتـوری،  جەمـاوەری،  چەکـداری،  خەباتـی  وەکـو 
سـەربازی بـە تایبەتـی ئەمـەی دواییـان زیاتـر لـە سیسـتێمی کۆڵۆنیالـی ئینتیـداب 
یـان ئـەو دەسـەڵاتە پاشـایەتیانەدا روویـداوە کـە کۆڵۆنیالیسـتەکان دروسـتیان 
ناسـیونالیزم  کۆڵۆنیالیەکانـدا،  دژە  بزووتنـەوە  کـۆی  لـە  بەگشـتی  کردبـوون. 
بووەتـە  کـە  بگوترێـت  دەتوانرێـت  هەبـووەو  ئامادەبوونـی  جیـاواز  ئاسـتی  بـە 
لـەو کۆمەڵگـەو وڵاتـە  ئایدیۆلۆجیـای بزووتنـەوە دژە کۆڵۆنیالیـەکان. تەنانـەت 
کۆڵۆنیکراوانەشـدا کە ناسـیونالیزم زۆر لاوازبووە، دەسـتەبژێری ناسیونالیسـت 
کـە زیاتـر خۆیـان وەکـو نیشـتیمانپەروەران نمایشـکردووە، رۆڵ و کاریگەرییـان 
هەبـووە لـە رێکخسـتن و ئامادەکـردن و تەنانـەت رابەرایەتـی کردنـی بزووتنـەوە 
دژە کۆڵۆنیالیزمەکانـدا. کـە دەشـێ ئـەو دەسـتەبژێرە رۆشـنبیران، یـان خـاوەن 

پیشـەکان یـان ئەفسـەرانی سـوپا بووبـن. لـەم رووەوە هینـد و جەزائیـر و لیبیا و 
چەندیـن وڵاتـی تـری کۆڵۆنیکـراو لـە رێـگای خەباتـی چەکدارییـەوە کۆتاییـان بـە 
فەرەمانڕەوایـی کۆڵۆنیالیسـت هێنـاوە. میسـر لـە رێـگای دیپلۆماسـی و گەیشـتنە 
کۆنگـرەی ئاشـتی لـە دوای جەنگـی یەکـەم توانیوێتـی هەنـگاوی بـەرەو رزگاری 
کودەتـای  رێـگای  لـە  کۆڵۆنیکـراوە  ئینتیدابـدا  شـێوازی  لـە  کـە  عێـراق  بنێـت. 

سـەربازیەوە کۆتایـی بـە هەژموونـی کۆڵۆنیالیسـتی بەریتانـی هێنـاوە.
هەمـوو  سـەرەکی  پاڵنـەری  کـرد  بـۆ  ئاماژەمـان  پێشـتریش  وەکـو  دیـارە 
بـە  بـووە  کۆڵۆنیکـراو  نەتـەوەی  گەیشـتنی  کۆڵۆنیالیسـتەکان،  دژە  بزووتنـەوە 
ئاسـتێک لە هوشـیاری سـەبارەت بە زەبرو زەنگ و هەژموونی ئەوی بێگانە لە 
سەر خاکەکەی و بردنی سەروەت و سامانی و چەوساندنەوەیی و بەکارهێنانی 
لە لایەن ئەوی کۆڵۆنیالیسـتەوە. گەیشـتن بەم ئاسـتەی هەسـتکردن سـەرەتایەک 
کۆڵۆنیکـراوەوە  ئەمـی  لایـەن  لـە  جیـاوازی  هەسـتی  دروسـتبوونی  بـۆ  بـووە 
لەگـەڵ ئـەوی کۆڵۆنیالیسـتدا. واتـە لێـرەدا هەژموونـی دەسـەڵاتی کۆڵۆنیالیسـت 
ئـەو هەسـتەی لـە لای نەتـەوە یـان گەلـی کۆڵۆنیکـراو دروسـتکردووە، کـە ئـەوی 
رۆژئاوایـی لـە پێنـاوی بەرژەوەنـدی خۆیـدا نەک هەر مـاف و ئازادییەکانی ئەمی 
لەسـەر خاکـی خـۆی داگیرکـردووە، بەڵکـو هەمـوو سـامانی وڵاتەکەیشـی دەبات. 
ئـەم هەسـتکردنە تێکـەڵاوە لـە هەسـتی نیشـتیمانی و نەتەوەیـی لەگـەڵ رۆیشـتنی 
کاتـدا بووەتـە بنەمـای پێکهاتـن و دەرکەوتنـی ناسـیونالیزم ئەگـەر تەنانەت وەکو 
شـێوەیەک لـە کاردانـەوەش بووبێـت بـۆ سیاسـەت و هەژموونـی کۆڵۆنیالیسـت.
 ئـەم بنەمـا سـادەیەی ناسـیونالیزم بووەتـە کـرۆک و بزوێنـەری بزووتنـەوە 
دژە کۆڵۆنیالیزمەکان چی لەسـەر ئاسـتی تاکە کەس بووبێت یان لەسـەر ئاسـتی 
بزووتنـەوە  کـۆی  لـە  هەبـووە  کاریگەرییـان  رۆڵـی  ئەوانـەش  کـە  دەسـتەبژێر، 
دژە کۆلنیالیزمەکانـدا. وەکـو ئاماژەمـان بـۆ کـرد بزوێنـەری بزووتنـەوەی دژە 
کۆڵۆنیالیـزم ناسـیونالیزمە بۆیـە لـە جێـگای خۆیدایـە کـە بـە ناسـیونالیزمی دژە 
کۆڵۆنیالیزم ناوببرێت. ناسیونالیزمی دژە کۆڵۆنیالیزم لە کاتی هەڵوەشاندنەوەو 
کۆتاییهێنان بە دەسەڵات و فەرمانڕەوایی کۆڵۆنیالیزمدا بە ئاشکرا دەردەکەوێت 
چەوسـاندنەوەو  و  سـەرکوتکردن  بـەو  بەرامبـەر  کاردانـەوە  لـە  جۆرێکـە  و 
پیادەکردنـە ناجۆرانـەی کۆڵۆنیالیسـت لـە کۆڵۆنیـدا ئەنجامی دەدات. مەبەسـت لە 
دژە کۆڵۆنیالیسـتبوون چیـە؟، مەبەسـت لـە دژە کۆڵۆنیالیزمبـوون بزووتنـەوەی 

رزگاری نیشتیمانی و ناسیونالیزمی دژە کۆڵۆنیالیزمە کە لەراستیدا هەردووکیان 
لـە خەباتـی گەلانـی کۆڵۆنیکـراو  هەمـان ئـەرک جێبەجـێ دەکـەن و  جۆرێکـن 
دژی ئایدیۆلۆجیـای فراوانخـوازی ئـەوی بێگانـەو پیادەکردنـە جۆراوجۆرەکانـی 
کۆڵۆنیالیزم. دژە کۆڵۆنیالیزم کە لە ناوەرۆکدا ناسیونالیزمی دژە کۆڵۆنیالیزمە، 
کـە یەکگرتنـی کـۆی پێکهاتەکانـی نەتەوەی کۆڵۆنیکراوە لـە پێناوی یەک ئامانجدا 
کە ئەویش رەتکردنەوەی فەرمانڕەوایی و دەسەڵات و سیاسەتی کۆڵۆنیالیزمە، 
وەکـو دەسـەڵاتێکی بێگانـەی خۆسـەپێن و لـە شـوێنیدا دامەزراندنـی دەسـەڵاتی 
گەلـی  یـان  نەتـەوە  ناسـیونالیزمی  سـەروەریە.  خـاوەن  سـەربەخۆی  خۆماڵـی 
کۆڵۆنیکـراو تاکـە بیـرو هێـزو ئایدیۆلۆجیـای سـەرکەوتووی خەبـات و بەرگریـە 

دژی کۆڵۆنیالیـزم. 
هەر لێرەوە ئاشـکرایە بە بێ رزگاربوون لە دەسـەڵاتی کۆڵۆنیالیسـت، ناشـێت 
دروسـتکردنی  پـرۆژەی  واتـە  بجوڵێـت.  کۆڵۆنیکـراو  نەتـەوەی  ناسـیونالیزمی 
رزگاری  بەبـێ  کۆڵۆنیکـراودا  کۆمەڵـگای  لـە  نەتـەوە  سـەربەخۆی  دەوڵەتـی 
نیشـتیمانی ناگاتە ئەنجام، هەربۆیە بە گوێرەی ناسـیونالیزمی دژە کۆڵۆنیالیزم، 
پرۆژەی بنیادنانی دەوڵەتی نەتەوە پەیوەستە بە رزگاری نیشتیمانیەوە. لێرەوە 
ناسـیونالیزمی دژە کۆڵۆنیالیـزم هەڵگـری دوو ئەرکـی یـەک بـە دوای یەکتردایـە، 
کـە یەکەمیـان خەباتـی رزگایـی نیسـتێمانی و بەئەنجـام گەیاندنـی ئـەو خەباتەیـە 
و  بەدەسـەڵاتەکەی  کۆتاییهێنـان  و  کۆڵۆنیالیکـردن  هەڵوەشـاندنەوەی  لـە  کـە 
رزگارکردنـی نیشـتیمان و سـەربەخۆبوونیدا دەگاتـە ئەنجـام. دووەمیشـیان کـە 
بـە دوای یەکەمـدا دێـت ئامانـج و پـرۆژەی سـەرەکی ناسـیونالیزمە کـە بریتیـە لە 

دروسـتکردنی دەوڵـەت و بنیادنانـی نەتـەوە.
ئایـا  کـە  سـەرهەڵبدات  پرسـیارە  ئـەو  کوردسـتانەوە  بـارەی  لـە  دەشـێت 
ئایـا خەباتـی کـورد  ناسـیونالیزمێکی دژە کۆڵۆنیالیزمـە؟  ناسـیونالیزمی کـورد 
لـە  جـۆر  دوو  بـۆ  ئاماژەمـان  پێشـتر  وەکـو  نیشـتیمانیە؟  رزگاری  خەباتـی 
کۆڵۆنـی کـرد کـە ئەوانیـش کۆڵۆنـی و نیمچـە کۆڵۆنیـن. کۆلۆنـی وڵاتێکی سـنوور 
دیاریکـراوەو دەوڵەتێکـی کۆڵۆنیالیسـت کۆڵۆنـی کـردووە. نیمچە کۆڵۆنی وڵاتێکە 
خـۆی  سـەروەری  خاوەنـی  واتـە  هەبـووە،  دەوڵەتـی  کۆڵۆنیکردنیـدا  پێـش  کـە 
بووەو لە ئەنجامی کۆڵۆنیالیکردنیدا سـەروەریەکەی لاواز بووە، چونکە لە زۆر 
رووەوە کەوتووەتـە ژێـر کاریگـەری و هەژموونی دەوڵەت یان کۆلۆنیالیسـتێکی 

بەهێـزەوە. ئەگـەر لـەم روانگەیـەوە سـەیر بکەیـن کوردسـتان لـە هیـچ کام لـەم 
خۆیـی  سـەروەری  خـاوەن  دەوڵەتـی  کوردسـتان  ئاشـکرایە  نیـە.  جـۆرە  دوو 
نەبـووەو پاشـتر کۆڵۆنـی کرابێـت. هـەروەک وڵاتێکـی سـنوور دیـاری کراویـش 
نەبـووە لـە پێـش کۆڵۆنیکردنیـدا، بەڵکـو لە مێژووی زانراودا بێجگە لە سـەردەمی 
ئیتـر  داوە،  دەوری  تەمومـژ  هێشـتا  شوناسـەکەی  ئەویـش  کـە  میـد  دەوڵەتـی 
کـورد دەوڵەتـی نەبـووە. ئـەو دەسـەڵاتە ناوچەیـی و ناوخۆییانەشـی کـە لەسـەر 
دەسـەڵاتی  پەرەسـەندووی  کەمێـک  ئاسـتی  دروسـتبوون،  میرنشـین  شـێوەی 
خێـڵ بـوون و لـە ژێـر سـایەی دەوڵـەت و ئیمپراتۆرێتەکانـی دەوروبـەردا بـوون. 
لـە  بەشـێک  هـەر  ئیمپراتۆرێتـی عوسـمانی و سەفەویشـەوە  لـە دروسـتبوونی 
ئیمپراتۆرێتـەدا  دوو  لـەو  یەکێـک  فەرمانڕەوایـی  سـایەو  ژێـر  لـە  کوردسـتان 
بووە..دەوڵـەت و سیسـتێمی سـەربازی ئیمپراتۆرێتـی عوسـمانی تەنهـا تایبـەت 
نەبـوو بـە تورکـەکان. ئیتنیکـە جۆراوجۆرەکانـی قەفقـاز، ئەلبانـی و کوردەکانـی 
لەخـۆ دەگـرت)7(. واتـە بەشـێکی فـراوان لـە کوردسـتان کـە سـێ بەشـی ئێسـتای 
فەرمانڕەوایـی  لەژیـر سـایەی  باشـور، رۆژئـاوا-  کوردسـتان دەکات –باکـور، 
دەوڵەتی عوسـمانیدا بووەو رۆژهەڵاتیش لەژێر سـایەی دەسـەڵاتی سـەفەوی و 
پاشـانیش قاجارییەکانـدا بـووە. واتـە لـە مێژوویەکـی زووەوە کوردسـتان وەکـو 
وڵات و جوگرافیـا دابەشـکراوەو بـە چەمکـی کلاسـیکیش ئەگەرچـی کۆڵۆنیالیـزم 
دیاردەیەکـی نوێتـرە بـەڵام کوردسـتان پێـش دەرکەوتنـی ئـەم چەمکـە نوێیـە بـە 
جۆرێـک داگیرکـراوە. دوای جەنگـی یەکەمـی جیهانـی کـە دەوڵەتـی عوسـمانی 
هەڵوەشـایەوە، دوو بەشـی نوێ لە کوردسـتان جیاکرانەوەو هەریەکەیان کرا بە 
بەشـێک لە دەوڵەتێکی نوێی کۆڵۆنیکراو کە کۆڵۆنیالیسـتی بەریتانی و فەرەنسـی 
دایانمەزرانـدن. ئەمجارەیـان کوردسـتان نـەک لـە رووی سـنوورەوە خاسـێتی 
وڵاتی پێنەدرا، بەڵکو ئەو سـنوورە ناوخۆییەی کە پێشـتر بە ناو جوگرافیاکەیدا 
لێدرابـوو، کردبـووی بـە دووبـەش لـە پێکهاتەی دوو دەوڵەت، ئەمجارە سـنوورە 
ناوخۆییـە دروسـتکراوەکان زیاتـر کـران و وڵاتـی کـورد کرایـە چـوار کۆلۆنـی 
ناوخـۆ. رۆژهـەڵات کۆلۆنـی ئیـران و باکـور کۆلۆنـی تورکیـا بـوو، کـە ئـەم دوو 
دەوڵەتـە دوو دەوڵەتـی خـاوەن سـەروەری بـوون و دووانەکـەی تریشـیان کـە 
عێـراق و سـوریا بـوون، دوو دەوڵەتـی کۆڵۆنـی بـوون. هەریەکـە لـەو بەشـانەی 
کوردسـتانیش کـە لکێنـدران بـەو دەوڵەتانـەوە لـە بـری ئـەوەی دەوڵەتـی کۆڵۆنـی 

بـن، هەریەکەیـان کرایـە بەشـێک لـە دەوڵەتێکـی کۆڵۆنـی. لـەم بـارەدا ئـەم دوو 
بەشـەی کوردسـتان بـوون بـە دوو کۆڵۆنـی دوو دەوڵەتـی کۆڵۆنیکـراو لـە لایـەن 

کۆڵۆنیالیسـتەکانی بەریتانیـاو فەڕەنسـاوە.  
لێـرەوە شـێواندنێک لـە خەباتـی کـورددا روودەدات کـە ئایـا خەبـات بـکات بـۆ 
جیابوونەوە لە دەوڵەتی کۆڵۆنی یان شانبەشانی ئیتنیکی یان گروپی باڵادەستی 
دەوڵەتـە  نیشـتیمانی  رزگاری  خەباتـی  بەشـداری  کۆلۆنیکراوەکـە  دەوڵەتـە 
کۆلۆنیکراوەکـە بـکات. لـە کاتێکـدا ئاشـکرایە ئەگـەر دەوڵەتـە کۆڵۆنیکراوەکـە لـە 
دەسـتی کۆڵۆنیالیسـتی دەرەکـی کـە مەبەسـت بەریتانیـا لـە عێـراق و فەرەنسـایە 
لە سـوریا رزگاری بوو، هێشـتا کورد رزگاری نەبووە، چونکە دەوڵەتی عێراقی 
و سـوری رزگاربـوو لـە دەسـتی کۆڵۆنیالیـزم، وەکـو گروپـی ئیتنیکـی باڵادەسـت 
دەبنە کۆڵۆنیالیستی کوردستان، کە دەشێ بە کۆڵۆنیالیستی ناوخۆیی ناوببرێن. 
کەواتـە کۆڵۆنیالیسـتی ناوخـۆ چیـەو سروشـتی هەڵوێسـتی ناسـیونالیزمی دژە 

کۆڵنیالیـزم بەرامبـەر بـە کۆڵۆنیالیزمـی ناوخۆیـی چۆنـە؟
 دیسـان لـە کاتێکـدا لـە دوو بەشـی باشـورو رۆژئـاوای کوردسـتان دەوڵەتـی 
ئیتنیکـی باڵادەسـت کـە لـە هەردووکیانـدا دەوڵەتـی ئیتنیکـی عەرەبیـە و لـە دوای 
رزگاربوونـی نیشـتیمانی شکسـتیانهێناوە لـە دروسـتکردنی دەوڵەتـی نەتـەوەدا 
وەکـو نەتـەوە یـان ناسـیونالیزمی مەدەنـی، گەڕاونەتـەوە بـۆ پێکهێنانـی دەوڵەتـی 
چـی  کـوردی  ناسـیونالیزمی  دەبـێ  کەواتـە  ئیتنیـک.  بنەمـای  لەسـەر  نەتـەوە 
بـکات؟ ئـەی لـە دوو دەوڵەتەکـەی تـردا کـە سـەروەرییان هەبـووەو راسـتەوخۆ 
یـان نەتـەوەی باڵادەسـت و زۆرینـە بـوون، وەکـو دەوڵەتـی  دەوڵەتـی ئیتنیـک 
تـورک و دەوڵەتـی فـارس، دەبـێ هەڵوێسـتی ناسـیونالیزمی کـوردی لـەم دوو 
دەوڵەتەیانـدا چـۆن بێـت و چـی بـکات؟ بێگومـان ئاشـکرایە لـەو چـوار دەوڵەتـەی 
ناسیونالیسـتی  کوردسـتانەوە،  بەسـەر  ناوخـۆی  کۆڵۆنیالیسـتی  بوونەتـە  کـە 
کـوردی دووچـاری گرفتێکـی گـەورە بووەتـەوە، ئەویـش دابەشـبوونێتی بەسـەر 
هەیـە.  ناوخـۆی خۆیـی  کۆڵۆنیالیسـتی  بەشـێک  هـەر  ئاراسـتەدا چونکـە  چـوار 
ئەمـەش ناسیونالیسـتی کـوردی کـردووە بـە چـوار بەشـەوە، هاوشـێوەی ئـەو 
دابەشـکردنەی کۆڵۆنیالیسـتەکان لـە وڵاتـی کـورددا ئەنجامیـان دا، کـە ئـەوەش 

هۆکارێکـی لاوازی ئـەم ناسیونالیسـتەیە لـە خەباتـی دژە کۆڵۆنیالیزمیـدا. 

بەشی نۆیەم
ناسیونالیزمی کوردی و کۆڵۆنیالیزمی ناوخۆ

ناوخـۆ چیـە؟ زاراوەی کۆڵۆنیالیزمـی  لـە کۆڵۆنیالیزمـی  سـەرەتا: مەبەسـت 
گروپێکـی  پاشـکۆکردنی  بـە  یـان  سـەرکوتکردن  بارودۆخـی  پێناسـەی  ناوخـۆ 
ئیتنیکـی دەکات لـە لایـەن گروپێکـی تـرەوە)١(. کۆڵۆنیالیزمـی ناوخـۆ بریتیـە لـە 
کاریگەریەکانی گەشـەکردنی ئابووری لەسـەر ئاستی هەرێمایەتی، بەشێوەیەکی 
ئەنجامـی  لـە  کـە  ناچوونیـەک دەناسـرێت  پەرەسـەندنی  بـە  ئـەم زارەوەیـە  تـر 
گەورەتـردا  کۆمەڵگایەکـی  چوارچێـوەی  لـە  کەمینـەکان  گروپـە  بەکاربردنـی 
و  سیاسـی  نایەکسـانی  دروسـتبوونی  هـۆی  دەبێتـە  ئـەوەش  کـە  روودەدات، 
ئابـووری لـە نێـوان هەرێمـەکان و دەوڵەتـدا. ئەمـەش وا دادەنرێـت کـە هاوشـێوە 
بێـت لەگـەڵ پەیوەنـدی نێـوان شـار- میترۆپـۆڵ- و کۆڵۆنیـدا. ئـەم دیاردەیـە واتە 
کۆڵۆنیالیزمـی ناوخـۆ بریتیـە لـە جیاکردنـەوەی ئاشـکرای هەژموونـی ناوەنـد لـە 
کەنـار)2(.. کۆڵۆنیالیزمـی ناوخـۆ دەرئەنجامی ناهاوتایـی پەیوەندی نێوان ناوەندو 
کەنـارە لـە سـنوری دەوڵەتێکـدا کـە وێنەیەکـی تـر یـان وێنەیەکـی بچوککـراوەی 
رۆژئـاوا / رۆژهـەلات یـان رۆژئـاوا/ دەرەوەی رۆژئاوایـە.. ناوەنـد لـە بـواری 
سیاسیدا بەسەر دەوروبەردا باڵادەست دەبێت و لە بواری ئابووریدا دەوروبەر 
دەچەوسـێنێتەوە)3(. لێـرەدا دەردەکەوێـت کـە کۆڵۆنیالیزمـی ناوخـۆ، شـێوازێکی 
کۆڵۆنیالیکردنـە کـە لـە ناوخـۆی وڵاتێکـدا روودەدات، کـە ئەویش بـە دیاریکراوی 
دوو جـۆرن، یەکەمیـان ئـەو وڵاتانـەی کـە لـە گروپێکـی ئیتنیکـی زیاتریـان تیـادا 
دەژی و لەسـەر بنەمـای گروپـی بەهێـزو باڵادەسـت و گروپەکانـی تـر پۆلێـن 

کـراوە وەکـو گروپـی کەمینـە یـان بـێ هێـز یـان گروپـی دەرەوەی دەوڵـەت.

ئـەو  ئێمـە  بـۆ  ناوخـۆ  کۆڵۆنیالیزمـی  نموونـەی  نزیکتریـن  و  دیارتریـن 
چـوار دەوڵەتـەن کـە کوردسـتانیان بەسـەردا دابەشـکراوە، واتـە وەکـو چـوار 
کۆڵۆنیالیسـتە ناوخۆکانـی کوردسـتان کـە بریتیـن لـە دەوڵەتـی عەرەبـی عێراقـی، 
دەوڵەتـی عەرەبـی سـوری، دەوڵەتـی فارسـی ئێرانـی، دەوڵەتـی تورکـی تورکیـا 
کـە کۆڵۆنیالیسـت و کۆڵۆنـی لـە ئیتنیکـی جیـاوازن. نموونـە بـۆ جۆرێکـی تـر لـە 
کۆڵۆنیالیسـتی ناوخـۆ  کـە دەشـێت بـە جـۆری دووەم ناوببرێـت، کۆڵۆنیالیسـتی 
ناوخـۆی ئەمەریکیـە، کـە کۆڵۆنیالیسـتی ناوخـۆ دەوڵەتـی سـپی پێسـتە و کۆڵۆنی 
ناوخـۆش پێکهاتـەی رەش پێسـتە. واتـە کۆڵۆنیالیزمـی ناوخـۆ ئـەو رێگایەیـە کـە 
تیایـدا گروپـی ئیتنیکـی باڵادەسـت لـە وڵاتیکـدا گروپـە کەمینـەکان بەکاردەبـات لە 
پێنـاوی بەرژەوەنـدی ئابووریـدا. لـە دەوڵەتانـی لـەم جـۆرەدا گروپـی باڵادەسـت 
ئابـووری  و  سـەربازی  و  سیاسـی  دامـەزراوە  دەوڵەتـە،  خـاوەن  گروپـی  کـە 
پـێ  وڵاتـی  کـە  یاسایانەشـی  ئـەو  تەنانـەت  و  کۆمەڵایەتیـەکان  و  کەلتـوری  و 
بەڕێوەدەبـات بەکاردەهێنێـت بـۆ سـەرکوتکردنی گروپەکانـی دەرەوەی خـۆی، 
کـە دەشـێ بـە کەمایەتیـەکان ناویـان ببـات. دەوڵەتـی گروپـی باڵادەسـت توانـا 
جۆراوجۆرەکانـی دەوڵـەت بەکاردەهێنێـت بۆ چەوسـاندنەوەی گروپی دەرەوەی 
دەوڵـەت و لـە هەمـوو بوارەکانـدا رێـگا لـە پێشـکەوتن و گەشـەکردنیان دەگرێـت.
ئاشـکرایە کـە زاراوەی کۆڵۆنیالیزمـی ناوخـۆ زاراوەیەکـی نوێیـەو مێـژووی 
دەرکەوتنـی دەگەڕێتـەوە بـۆ پـاش جەنگـی دووەمـی جیهانی. یەکـەم بەکارهێنانی 
ئـەم زاراوەیـە و چەمکـی کۆڵۆنیالیزمـی ناوخـۆ لـە سـاڵی ١957دا بـوو لـە لایـەن 
سـەبارەت  ئاخاوتنیـدا  لـە  بەکارهێنـا  دەربڕینـەی  ئـەو  کـە  مارکـواردەوە،  لیـو 
بـە باشـوری ئەفریقـا. بـەڵام بەکارهێنانـی فراوانتـری ئـەم دەربریـن و چەمکـە 
لـە لایـەن پابلـۆ گۆنزالێـز کاسـاڤۆناوە بـوو، لـە وتارێکیـدا کـە لـە سـاڵی ١965 
و  سـەرکوتکراو  کەمایەتیـە  گروپـە  کـردەوەو  بـڵاوی  مەکسـیکەوە  لەبـارەی 
چەوسـێندراوەکانی لە لایەن گروپی باڵادەسـت و هەژمووندارەوە بە کۆڵۆنی و 
گروپـی باڵادەسـتیش بـە کۆڵۆنیالیسـتی ناوخـۆ ناودەبـات)٤(. دوای ئـەوە ئەنـدرێ 
گۆنـدەر فرانـک بابەتـی کۆڵۆنیالیزمـی ناوخـۆی لـە شـێوەی تیۆرییدا داڕشـت، کە 
گەوهەری ئەم تیۆرییە دەوستێتە سەر شێوازی »پەرەسندنی ناچوونیەک«، کە 
مەبەسـت لـەم چەمکـەش جیـاوازی ئاسـتی پەرەسـندنی ئابـووری و کۆمەڵایەتـی 
و سیاسـی و کەلتوریـە لـە نێـوان ناوەنـدی دەوڵـەت و هەرێـم، یـان ناوچەکانـی 

گروپـە ئیتنیکیـە دووەمەکانـدا کـە لەڕسـتیدا لەسـەر بنەمـای جوگرافـی هێـڵ یـان 
سـنووری جیاکـەرەوەی گروپـە ئیتنیکیـە جیـاوازەکان هەیـە، بـەڵام ئەو سـنوورە 
نەبووەتە سـنووری سیاسـی. دواتر شـاعیرو مێژوونووس سـێرجیۆ سـالڤی کە 
بـە مێژوونووسـی زمانـی کەمینـەکان دەناسـرێت.. لـە سـاڵی ١973دا زاراوەی 
»کۆڵۆنـی ناوخـۆ«ی بەکار هێنـا و باسـی کەتەلۆنیـاو سـکوتلاند دەکات وەکـو 
دوو کۆڵۆنـی ناوخـۆ. یەکەمیـان کـە لـە لایەن کۆڵۆنیالیسـتی ناوخۆی ئیسـپانیاوە 
بەریتانیـاوە  ناوخـۆی  کۆڵۆنیالیسـتی  لایـەن  لـە  دووەمیشـیان  کۆڵۆنیکـراوەو 

کۆڵۆنیکـراوە. 
هاوشـێوەی  ناوخـۆ  کۆڵۆنیالیزمـی  مانـاوە  و  چەمـک  رووی  لـە  ئاشـکرایە 
کۆڵۆنیالیزمـی دەرەکیـە بـەلام لـە کۆڵۆنیالیزمـی ناوخـۆدا کـە هەردووکیـان لـە 
چوارچێـوەی یـەک دەوڵەتـدان، نەتـەوەی خـاوەن دەوڵـەت نەتـەوەی بـێ دەوڵەت 
کۆڵۆنـی دەکات. لـە هەردووکیانـدا واتـە لـە کۆڵۆنیالیزمـی دەرەکـی و ناوخـۆدا، 
گروپێکـی باڵادەسـت هەژموونـی خـۆی دەسـەپێنێت بەسـەر گروپـی لاوازتـرداو 
بەسـەر  بـەکاری دەهێنێـت و دەسـت  سـەرکوتی دەکات و دەیچەوسـێنێتەوەو 
سەرچاوەی ئابووریدا دەگرێت و لە رووی سیاسی و سەربازی و کەلتوری و 
جوگرافیشـەوە دەیخاتە ژێر دەسـەڵات و فەرمانڕەوایی خۆیەوە. کۆڵۆنیالیزم و 
کۆڵۆنیالیزمی ناوخۆ بە ئاسـتی جیاواز لەم خاسـێتانەدا کە باسـکران بەشـدارن، 
بـەڵام جیاوازییـش هەیـە لـە نێوانیانـدا. گرنگترینـی ئـەو جیاوازییانـەش شـێوازی 
بەکاربردنـە، کـە لـە یەکەمیانـدا واتـە لـە کۆڵۆنیالیزمـی دەرەکیـدا، دەسـەڵاتێکی 
دەرەکـی لـە دەرەوەی وڵاتـەوە دێـت کـە دەسـەڵاتی دەوڵەتێکـی ناسـیونالیزمە 
نەتـەوە  نیشـتیمانی  یـان خـاک و  ئاسـتی کۆڵۆنیالیـزم، وڵات  کـە گەیشـتووەتە 
کۆڵۆنیالیکردنـی  دەشـێ  گوتمـان  وەکـو  کـە  دەکات،  کۆڵۆنـی  تـر  گەلێکـی  یـان 
لـە  بـەڵام  بێـت.  کەلتـوری  یـان  سیاسـی  ئابـوری،  سـەربازی،  نیشـتەجێکردن، 
دووەمیاندا واتە لە کۆڵۆنیالیزمی ناوخۆدا، دەسەڵاتی کۆڵۆنیالیست لە دەرەوەی 
سـنووری ئـەو دەوڵەتـەوە نایـەت، بەڵکو دەسـەڵاتی گروپێکی ئیتنیکی باڵادەسـتە 
لـە ناوخـۆی ئـەو وڵاتـە یـان ئـەو دەوڵەتەدا کـە هەژموونی ئیتنیکی خۆی بەسـەر 
گروپـە ئیتنیکیەکانـی تـردا دەسـەپێنێت و کـۆی خاسـێتەکانی کۆڵۆنیالیزمیـان لـە 
رووی ئابووری و سیاسـی و کۆمەڵایەتی و کەلتوری و سـەربازیەوە بەسـەردا 

دەسـەپێنیت.



گوتاری ناسیونالیزمی کوردی

278

کۆڵۆنیالیسـتی بەریتانیـا لـە کۆتایـی جەنگـی یەکەمـدا عێـراق و کۆڵۆنیالیزمـی 
دەوڵەتـە  دوو  ئـەم  کۆلۆنیالیـزم.  وەکـو  داگیرکـرد  سـوریای  فەرەنسـی 
کۆڵۆنیکـراوە هەریەکەیـان بەشـێک لـە کوردسـتانیان پێوەلکێنـدرا بـەو ئومێـدەی 
کـە نەتـەوەی عێراقـی یـان نەتـەوەی سـوری لـە نێـوان ئیتنیکـی باڵادەسـت لـەم 
کەمایەتیەکانـی  کـوردو  بەپاشـکۆکراوی  ئیتنیکـی  کۆڵۆنیکـراوەو  دەوڵەتـە  دوو 
تریشـدا لەهەریەکەیانـدا پێکبێـت. لـە خەباتـی دژە کۆڵۆنیالیزمـدا، هەریەکـە لـەم 
دوو دەوڵەتـە کۆڵۆنیکـراوە توانیـان سـەربەخۆیی بەدەسـتبهێنن. کـە لـەو خەباتی 
بـە پاشـکۆکراوی  دژە کۆڵۆنیالیزمـەدا ئیتنیکـی باڵادەسـتی عـەرەب و ئیتنیکـی 
ئـەم دوو  لەگـەڵ رزگاربوونـی  هەڵبـەت  بەشـداربوون.  تریـش  ئەوانـی  کـوردو 
ئیتنیکـی  دەوڵەتـی  دروسـتبوو  نوێـی  دەوڵەتـی  دوو  کۆڵۆنیکـراوەدا،  دەوڵەتـە 
بەهێـزو باڵادەسـتبوون، کـە نەیانتوانـی نەتـەوەی عێـراق یـان نەتـەوەی سـوریا 
لەسـەر شـێوەی ناسـیونالیزمی مەدەنـی پێکبهێنـن، بەڵکـو لەبـری ئـەوە دەوڵەتـی 
ئیتنیکـی باڵادەسـتی عەرەبیـان پێکهێنـا. ئـەو دەوڵەتانەش بوون بە کۆڵۆنیالیسـتی 
ناوخـۆ و هەریەکەیـان ئـەو بەشـەی کوردسـتانی کۆڵۆنـی کرد کە کۆڵۆنیالیسـتی 
جیهانـی لکاندنیـان بـەو دەوڵەتـە کۆلۆنیکراوانـەوە کـە دروسـتیان کـردن. ئێمـە 
دواتـر دەگەڕێینـەوە بـۆ باسـکردنی ئەو خاڵانەو چۆنێتی جێبەجێکردنیان بەسـەر 
هـەر یەکـە لـەو بەشـانەی کوردسـتان لـە لایـەن دەوڵەتی کۆڵۆنیالیسـتی ناوخۆی 
عێراقی و سـوریاوە، بۆ دەرخسـتنی ئەوەی کە چۆن کوردسـتان کراوەتە چوار 
کۆڵۆنـی و لەسـەر ئـەو بنەمایـەش کۆمەڵناسـی دیـاری تـورک نـاوی دەبـات بـە 

کۆڵۆنـی دەوڵەتـان یـان کۆڵۆنـی نێودەوڵەتـی)5(.
چەمکـی کۆڵۆنیالیزمـی ناوخـۆ سـەرباری ئـەوەی لـە ئەوروپـا بەکارهێنـراوەو 
باسـی چەندیـن کۆڵۆنـی ناوخـۆ لـەوێ کـراوە. لەراسـتیدا زۆربـەی وڵاتانی دیارو 
بەهێـزی ئەوروپـا لـە سـەدەی پانزەیەم بـەدواوە بوونەتە دەوڵەتی کۆلۆنیالیسـت 
و پەلیـان هاوێشـتووە بـۆ ئەمەریـکاو ئاسـیاو ئەفریقـا و رووبـەری فراوانیـان 
کۆڵۆنیکردووە. دیسـان بەشـێکیان بوونەتە کۆڵۆنیالیسـتی ناوخۆ وەکو بەریتانیا 
کـە کۆڵۆنیالیسـتی ناوخـۆی سـکوتلەندەو ئێرلەندایـە و ئیسـپانیا کۆڵۆنیالیسـتی 
کۆڵۆنیـە  ئـەم  درێژخایـەن  زۆرو  تێکۆشـانی  و  خەبـات  پـاش  کەتەلۆنیایـە. 
شـێوەی  لـە  بەدەسـتهێناوە  دەسـەڵاتیان  لـە  جۆرێـک  ئەوروپـا  ناوخۆییانـەی 
فیدراڵیـدا، بـەڵام تاکـو ئێسـتا نەبوونەتـە خاوەنـی دەوڵـەت و سـەروەری خۆیـان. 

بێگومـان ئـەوە ناسیونالیسـتی ئـەو کۆڵۆنیـە ناوخۆییانـەن کـە لـە رێـگای خەباتـی 
جۆراوجـۆرەوە کۆڵۆنیالیسـتە ناوخۆییەکانـی ئەوروپایـان ناچارکـردووە کـە دان 
بنێـن بـە ئاسـتێک لـە مافەکانیانـدا. بـەڵام تاکـو ئێسـتاش خەباتـی ئـەو کۆڵۆنیـە 
ناوخۆییانـە بەردەوامـە لـە پێنـاوی سـەربەخۆیی و بەدەسـتهێنانی سـەروەریدا، 
خەباتـی  لـە  هـەر  بەخۆگرتـووە.  جۆراوجـۆری  شـێوازی  خەباتـەش  ئـەو  کـە 
چەکدارییـەوە وەکـو ئـەوەی لـە ئێرلەنـدا روویـداوە هەتـا خەباتـی دیموکراتـی و 
دیپلۆماسـی کـە دواترینەکانیـان لەبەرگرتنـی راپرسـی گشـتی بـووە. کەتەلۆنیـا 
لـە سـالی 20١7دا راپرسـی گشـتی لەسـەر جیابوونـەوە کـردو زۆرینـەی خەڵکـی 
کەتەلۆنیـا دەنگیـان بـۆ سـەربەخۆیی دا، بـەڵام کۆڵۆنیالیسـتی ناوخـۆی ئیسـپانیا 
وەکـو هـەر کۆڵۆنیالیسـتێکی تـر دژی ئەنجامەکانـی ئـەو راپرسـیە وەسـتاو نـەک 
بەڵکـو وەکـو کۆڵۆنیالیسـتێکی  بـە جیابوونـەوەی کەتەلۆنیـادا،  نەنـا  دانـی  هـەر 
دڕنـدە پەلامـاری کەتەلۆنیەکانـی دا. بەشـێک لـە بەرپرسـانی حکومەتـی هەرێمـی 
ولات  ناچاربـوون  سـەربەخۆخوازەکان  سیاسـیە  پارتـە  ئەندامانـی  کەتەلۆنیـاو 
بەجـێ بهێڵـن، بـەڵام لەگـەڵ ئەوەشـدا گەلـی کەتەلۆنیـا دەسـتبەرداری پـرۆژەی 
ناسیونالیسـتی  پـرۆژەی  وەکـو  سـەربەخۆیی  نەبـووەو  خـۆی  سـەربەخۆیی 

کەتەلۆنـی بەزیندوویـی ماوەتـەوە. 
کەواتـە لێـرەدا ئـەوەی ئاشـکرایە ئەوەیـە کـە نـەک هـەر لـە ئاسـیاو ئەفەریقـا 
و ئەمەریـکای لاتیـن نەتـەوە کۆڵۆنیکـراوەکان، ئەگـەر چـی لـە شـێوەی دەوڵەتـی 
کۆڵۆنیکـراودا بـن، یـان کۆڵۆنـی ناوخۆبـن، خەبـات دەکـەن بـۆ سـەربەخۆیی و 
دروسـتکردنی دەوڵەتـی نەتەوەیـی خـاوەن سـەروەری خۆیـان. تەنانـەت ئیتنیکـە 
کۆڵۆنیکـراوەکان لـە رۆژئـاواش کـە ئەوانـەی ئـەوێ لـە ئیسـتادا زیاتـر کۆڵۆنـی 
ناوخـۆن، دەسـتبەرداری پـرۆژەی ناسـیونایزمی خۆیـان نەبـوون، کـە بریتیـە لـە 
سـەربەخۆیی و دروسـتکردنی دەوڵەتی نەتەوەیی و بەدەسـتهێنانی سـەروەری.
کاتێ بە وردی سەرنجی کۆڵۆنی ناوخۆ بدەین، دەشێ تێبینی ئەوە بکەین کە 
لـە کۆڵۆنیالیزمـی ناوخـۆدا دوو چەمکـی تـر دەردەکـەون، کـە ئەوانیـش جیاکاری 
ئەمەریـکا  لـە  ناوخـۆ  کۆڵۆنیالیزمـی  سروشـتی  رەگەزپەرسـتیە.  و  رەگـەزی 
هەژموونـی  واتـە  دروسـتبووە،  پێسـت  یـان  رەنـگ  جیـاوازی  بنەمـای  لەسـەر 
باڵادەسـتی سـپی پێسـت و چەوسـاندنەوەو سـەرکوتکردنی رەش پێسـت. سـپی 
بنەمـای  کـە  ناوخۆیـە.  ناوخۆیـەو رەش پێسـت کۆڵۆنـی  پێسـت کۆڵۆنیالیسـتی 

کۆڵۆنیالیزمـی ناوخـۆ لـەوێ، واتـە لـە وڵاتـە یەکگرتووەکانـی ئەمەریـکا جیاکاری 
رەگەزیە. هەروەک بنەمای کۆڵۆنیالیزمی ناوخۆ لە ئەفریقای باشورو نامیبیا کە 
کەمینەی سپی ستەمکار دەسەڵاتی دەوڵەتی بەدەستەوە بووە، ئەویش لە دوای 
جەنگـی دووەم هەتـا کۆتاییهاتنـی جەنگـی سـارد، واتـە هەتـا هەڵوەشـاندنەوەی 
یەکێتـی سـۆڤێت، خراپتریـن شـێوازی جیـاکاری رەگـەزی بەکارهێنـاوە، کـە بـە 
ئاپارتایـد ناودەبرێـت و تیایـدا هەژموونـی رەگـەزی سـپی پێسـت سـەپێندراوە 
سـەرکوتکراوەو  پێسـت  رەش  رەگـەزی  پێسـتدا.  رەش  رەگـەزی  بەسـەر 
ترسـناکی  پرۆسێسـی  مەترسـی  لەبـەردەم  بەکاربـراوەو  چەوسـێندراوەتەوەو 
لەناوبردن و قەلاچۆکردندا بووە. لێرەش سـپی پێسـتی هەژمووندارو سـتەمکار 
بووەتـە کۆڵۆنیالیسـت و رەش پێسـتی سـتەملێکراو لەناوبـراو بووەتـە کۆڵۆنـی. 
هـەر لێـرەوە خەبـات و تێکۆشـانی رەش لـە ئەفەریقیـای باشـورو لـە باشـوری 
کۆڵۆنیالیزمـی  سیسـتێمی  هەڵوەشـاندنەوەی  پێنـاوی  لـە  ئەفریقیـا،  رۆژئـاوای 
ناوخـۆدا بـووە، کـە بزوینـەرو جوڵێنـەری بەرەنگاربوونەوەو خەباتی رەش دژی 
دەوڵەتـی سـتەمکاری سـپی هێـزی ئیتنیکـی یـان رەگـەزی بـووە، کـە تێکۆشـاوە 
بـۆ رزگاربـوون لـە سیاسـەتی دەسـەڵاتی سـتەمکاری سـپی پێسـت کـە لەسـەر 

بنەمـای جیـاوازی رەگەزیـی دامـەزراوە.
و  باڵادەسـتبوون  لـە  بریتیـە  ئاسـیادا  لـە  ناوخـۆ  کۆڵۆنیالیزمـی  سروشـتی 
سـەپاندنی هەژموونـی ئیتنیکـی بەهێـز بەسـەر ئیتنیکـی لاوازدا، یـان دەسـەڵات و 
هەژموونـی هەرێمێکـی بەهێـز بەسـەر هەرێمـە لاوازەکانـدا. کۆڵۆنیالیسـتی چیـن 
بـەڵام  ناوخـۆ.  تبـت دەبێتـە کۆڵۆنـی  ناوخـۆ و هەرێمـی  دەبێتـە کۆلۆنیالیسـتی 
نموونـەی دیـاری کۆڵۆنیالیزمـی ناوخـۆ لـە ئاسـیادا، چـوار کۆڵۆنـی کوردسـتانە 
لەژێـر فەرمانڕەوایـی چـوار دەوڵەتـی کۆڵۆنیالیسـتی ناوخـۆی عێـراق و سـوریاو 
ئێـران و تورکیـادا، کـە ئـەم چـوار دەولەتـە کۆڵۆنیالیسـتە ناوخۆیـەی کوردسـتان 
بەرامبەر بە کورد پیادەی جیاکاری رەگەزی و رەگەز پەرسـتی پێکەوە دەکەن. 
لە بەشـی پێشـوودا باسـی کۆڵۆنیالیسـت و سروشتی کۆڵۆنیالیست و چۆنیتی 
دەرکەوتنـی و خاسـێتەکانیمان کـرد. لێـرەدا هەوڵدەدەیـن لەبـارەی خاسـێتەکانی 
کۆڵۆنیالیسـتی ناوخـۆوە بدوێیـن هەتـا لەسـەر بنەمـای پێناسـەی کۆڵۆنیالیسـتی 
ناوخـۆ و کۆڵۆنـی ناوخـۆ و خاسـێتەکنیان، روانینێکـی ئاشـکرا لەسـەر چەمکـی 

کۆڵۆنیالیزمـی ناوخـۆ بخەینـەڕوو. لەوێشـەوە ئاخاوتن لەسـەر باری کوردسـتان 
و دابەشکردنی و کردنی هەر بەشێکی بە پاشکۆی دەوڵەتێک لە نێوان دەوڵەتی 
و  بخەینـە سـەر شـوێن  و رووناکـی  بکەیـن  کۆڵۆنیـدا  دەوڵەتـی  و  سـەربەخۆ 
پێگـەی هـەر بەشـێک تـا بزانیـن بەشـەکانی ئـەم وڵاتـە دابەشـکراو و بەپاشـکۆ 
کـراوە لـە چ ئاسـتێکی کۆڵۆنـی ناوخـۆدان و پاشـانیش ئایـا کوردسـتان وەکـو 
نیشـتیمانی کـورد چ جـۆرە کۆڵۆنیەکـەو بەوپێیـەش ناسـیونالیزمی کـوردی لـە چ 
ئاسـتێکدایەو چ جـۆرە ناسیونالیسـتێکەو چ جـۆرە پرۆژەیەکـی هەیـەو خەبـات 
بۆچـی دەکات و ئامانجـی نزیـک و دووری چیـەو، ئایـا بووەتـە هەڵگری پرۆژەی 
ببێتـە خاوەنـی  لـەو رووەوە کـە کـورد  بەدەسـتهێنانی دەوڵـەت و سـەروەری 
وڵاتێـک یـان ناسیونالیسـتی کـوردی بەپێـی ئـەوەی وڵاتەکـەی کراوەتـە چـوار 
ناسیونالیسـتێکی  وەکـو  پارچەیەکـدا  هـەر  لـە  دابەشـبووەو  ئەویـش  پارچـەوە، 
تایبەتی ئەو پارچەیە کۆشش و خەبات دەکات بۆ هەڵوەشاندنەوەی سیستێم و 
فەرمانڕەوایـی کۆڵۆنیالیـزم. ئایـا ناسیونالیسـتی هەرپارچەیـەک هەڵگری گوتاری 
تەواوی ناسـیونالیزمە کە گەوهەرەکەی سـەربەخۆیی و دروسـتکردنی دەوڵەتە، 
یـان هەڵگـری گوتـاری ناتـەواو یـان هـەرە ناتـەواوی ناسـیونالیزمە کـە خـۆی لـە 
دەسـتکەوتی کەمتر لە سـەربەخۆیی و دەوڵەتدا دەبینێتەوە تا ئاسـتی ئۆتۆنۆمی 
ناوچەیـی سـەربە دەوڵەتـی کۆڵۆنیالیسـت و تەنانـەت تـا ئاسـتی بەدەسـتهێنانی 

مافـی کەلتـوری؟
لـە بنەمـاو خاسـێتە دیارەکانـی کۆڵۆنیالیزمـی ناوخـۆ دەشـێت ئـەم خاڵانـەی 
خـوارەوە بخەینـە ڕوو: یەکـەم، کۆڵۆنیالیزمـی ناوخـۆ لـە چوارچێـوەی سـنووری 
دەوڵەتێکـدا دروسـت دەبێـت یـان دەردەکەوێـت کە زیاتر لـە ئیتنیکێک، رەگەزێک، 
بۆچوونـی  بێـت.  تیـادا  ئایینێکـی  کەلتـورو  و  زمـان  لـە  زیاتـر  یـان  رەنگێـک،  
دەرکەوتنـی  بـۆ  بنەمـا  دەبێتـە  چینایەتیـش  جیـاوازی  کـە  هەیـە  لەوجـۆرەش 
و  دەسـەڵات  ئاسـتی  لـە  جیـاوازی  بوونـی  دووەم،  ناوخـۆ.  کۆڵۆنیالیزمـی 
پەرەسـەندنی کۆمەڵایەتـی لـە نێـوان پێکهاتـە جیاوازەکانـی ئـەو دەوڵەتـەدا، کـە 
ئـەوەش وا دەکات هەژموونـدارو بـێ هەژمـوون دروسـت ببێـت و دەربکەوێـت، 
کـە دەسـەڵاتی سیاسـی و بەڕێوەبـردن و ئابـووری و سـەربازی و ئاسـایش و 

بەهێـزو هەژموونـدار. پێکهاتـەی  کەلتـوری دەکەوێتـە دەسـتی 

سـێیەم، بـوون و باڵادەسـتی عەقـڵ و خواسـت و ویسـتی جیـاکاری رەگەزیـە 
لـە لای پێکهاتـەی هەژموونـدار، کـە ئەمـەش زیاتـر بنەماکـەی هـۆکاری جیاوازی 
ئیتنیکـی دەیجوڵێنێـت و دەشـبێتە هـۆی لەبەرگرتنـی خراپتریـن رێـگاو شـێوازی 
یـان  نەتـەوە  پێکهاتـەی دەرەوەی  یـان  ئیتنیـک  بـۆ سـەرکوتکردنی  توندوتیـژی 
پێکهاتـەی هەژموونـدارو خـاوەن دەسـەڵاتی دەوڵـەت. چـوارەم، پەیڕەوکردنـی 
پێکهاتـەی  لایـەن  لـە  ئابـووری  بەکاربردنـی  کاتـدا  هەمـان  لـە  و  جیـاکاری 
هەژموونـدارەوەو هەوڵـدان بـۆ رێگاگرتـن لـە هـەر پەرەسـەندنێکی ئابـووری لـە 
ناوچـەو هەرێمـی پێکهاتـەی هەژمـوون بەسـەرداکراودا. بۆ نموونـە نەکردنەوەی 
کارگـەو کارخانـە لـە هەرێمـی دەرەوەی پێکهاتـەی هەژموونـدارداو رێگاگرتـن 
لـەوەی لـە رووی پیشەسـازیەوە گەشـەبکات و ببێتـە ناوچەیەکـی پیشەسـازی 
و تیایـدا ئابـووری کۆببێتـەوە، بەڵکـو دەوڵەتـی ناوەنـد کـە لـە دەسـتی ئیتنیکـی 
ژێرخانـی  و  بەرهەمهێنـان  سـەرچاوەکانی  کارخانـەو  کارگـەو  باڵادەسـتدایە 
لـە هەرێـم و خاکـی راسـتەقینەی خۆیـدا  سـتراتیژی و بەرهەمهینـی ئابـووری 
دروسـت دەکات تـا ناوچـەی ئیتنیکـی خـۆی بکاتـە بنکـەی ئابـووری و بتوانێـت 
دەسـتی کاری خـۆی بەکاربهێنێـت. هـاوکات هەوڵـدەدات کـۆی مـادەی خـاوی 
هەرێمـی ئیتنیـک یـان پێکهاتـەی دووەم بگوازێتـەوە بـۆ ئـەو کارگـەو کارخانـەو 
دامـەزراوە پیشەسـازییانەی لـە هەرێمـی ئەسـڵی خۆیـدا دروسـتیکردون. لێـرەوە 
بنەمـای  لەسـەر  دەکات  دروسـت  ناوخـۆ  کۆڵۆنیالیزمـی  بەهێـزی  بنەمایەکـی 
نێـوان  لـە  پەرەسـەندندا  ئاسـتی  لـە  واتـە جیـاوازی  ناچوونیـەک،  پەرەسـەندنی 
هەژمـوون  ئیتنیکـی  جوگرافیـای  هەژموونـدارو  ئیتنیکـی  ئەسـڵی  جوگرافیـای 
بەسەرداکراودا بەشێوەیەکی بەرنامە بۆ داڕێژراو دروست دەکات، کە یەکەمیان 
واتـە جوگرافیـای نەتـەوەی خـاوەن دەوڵـەت بەشـێوەیەکی لەبەرچـاو لـە رووی 
ئابووریـەوە گەشـەدەکات و پەرەدەسـێنێت، بـەڵام دووەمیـان واتـە ئیتنیکـی بـێ 
دەوڵـەت هـەر بـە دواکەوتوویـی دەمێنێتـەوە. زۆر بەئاسـانی ئـەوە دەبینرێـت کـە 
جوگرافیـای ئیتنیکـی خـاوەن دەوڵەت بووەتە هەرێمێکی پیشەسـازی پێشـکەتوو، 
بـەڵام هەرێمـی ئیتنیکـی دووەم لە قۆناغی فیودیالی یان کشـتوکاڵی دواکەوتوودا 
ئاسـتی  جیـاوازی  بـۆ  ئامـاژە  دەتوانیـن  رووەوە  لـەم  نموونـە  بـۆ  ماوەتـەوە. 
پەرەسـەندن و پێشـکەوتن لـە نێـوان باکـوری کوردسـتان و بەشـە تورکەکـەی 
سـنووری دەوڵەتـی تورکیـا بکەیـن، یـان رۆژهەڵاتـی کوردسـتان و بەشـەکەی 

تری دەوڵەتی فارس یان رۆژئاوای کوردسـتان و بەشـە عەرەبیەکەی دەوڵەتی 
سـوریا، یـان باشـوری کوردسـتانی پێـش پێکهێنانـی دەسـەڵاتی ناوخۆی کوردی 
ئیتنیکـی  هەرێمـی  دیـارە  بەئاشـکرا  عێراقـی.  دەوڵەتـی  عەرەبیەکـەی  بەشـە  و 
کـوردی لـە سـنووری هـەر چـوار دەوڵەتەکەدا نەک تەنیا لـە رووی ئابوورییەوە، 
بەڵکـو لـە هەمـوو ئاسـتەکاندا بـە دواکەوتـووی ماوەتـەوە، لـە کاتێکـدا ناوەنـدی 
دەوڵـەت و هەرێمەکانـی ئیتنیکـی خـاوەن دەوڵـەت بەئاسـتێکی جیـاواز لـە رووی 

پیشەسـازی و رێگاوبـان و ئاوەدانکردنـەوەوە پەرەیـان پێـدراوە.
دەوڵـەت  خـاوەن  نەتـەوەی  خوێندنـەوە،  پـەروەردەو  رووی  لـە  پێنجـەم، 
سیسـتێمی پـەروەردەو زمانـی پـەروەردەی خـۆی دەسـەپێنێت بەسـەر ئیتنیکـی 
بێ دەوڵەت و کۆڵۆنیکراودا. لێرەشـەوە لە رووی پەروەردەوە منداڵانی ئیتنیکی 
دووەم ناچاردەکرێن بە زمانی نەتەوەی خاوەن دەوڵەت و هەژمووندار بخوێنن، 
کـە ئـەوەش لـە رووی سـایکۆلۆجیای کۆمەڵایەتیـەوە کاریگـەری نەرێنـی لەسـەر 
بنیـادی کەسـێتی منداڵانـی ئیتنیکـی دووەم دروسـت دەکات و جیاکردنەوەیانـە 
هـەر  و  ئیتنیکیـان  و  کۆمەڵایەتـی  کەسـێتی  و  بـوون  سـەرەکی  بنەمایەکـی  لـە 
جـۆرە جیاکردنەوەیـەک لـە زمانـی دایـک دروسـتکردنی بۆشـاییەکە لـە بوونـی 
ئـەو کەسـێتیەدا بـۆ ئـەوەی لـە ئاسـتی یەکەمـدا بـە ئاسـانی تێکبشـکێندرێت، لـە 
ئاسـتی دووەمـدا ئـەو منداڵـەی کـە بەزمانـی دایک ناخوێنێت، ناتوانێت بە ئاسـانی 
بـە بیرکردنـەوەی ئیتنیکـی خـۆی یـان لـە داهاتـوودا بـە بیرکردنـەوەی نەتەوەیـی 
خۆی بیربکاتەوەو  ئەوەش کاریگەری لەسەر ئاستی پەیوەستبوون و ئینتیمای 
لـە ئینتیمـای  بـەرەو دوورکەوتنـەوە  کـۆی منداڵانـی ئیتنیکـی دووەم دەبێـت و 

نەتەوەییـان دەبـات.
شەشەم، ئیتنیک یان پێکهاتەی خاوەن هەژموون لە پرۆسێسی جۆراوجۆردا 
هەوڵـدەدات رووبـەری جوگرافیـای خـۆی فـراوان بـکات، ئەویـش بـە لەبەرگرتنی 
سیاسـەتی فراوانخـوازی کـە خـۆی لـە بنەڕەتـدا سیاسـەتی کۆڵۆنیالیزمـە. بۆ ئەو 
مەبەستە پێکهاتەی هەژمووندار لە رێگای دەرکردنی پێکهاتەی دووەمەوە لەسەر 
خاکـی رەسـەنی خۆیـان و نیشـتەجێکردنی ئەندامانـی سـەربە خـۆی لـە شـوێنی 
ئەواندا سروشـتی دیمۆگرافی لەسـەر جوگرافیای ئیتنیکی بێ دەوڵەت دەگۆڕێت 
لـە بەرژەوەنـدی خـۆی. ئەمـەش هەمـان خاسـیتی کۆڵۆنیالیزمـی نیشـتەجێکردنە. 
ئەگەر لەم روانگەیەوە سـەیر بکەین ئەوا بەگشـتی چوار دەوڵەتی کۆڵۆنیالیسـتی 

ناوخـۆی عێـراق و سـوریاو تورکیـا و ئێـران ئـەم سیاسـەتە لـە کوردسـتان پیادە 
دەکـەن. بـۆ نموونـە لـە دروسـتبوونی دەوڵەتـی ناسیونالیسـتی عەرەبیـەوە لـە 
عێراقـدا، ئـەم دەوڵەتـە وەکـو کۆڵۆنیالیسـتی ناوخـۆی عەرەبی عێراقی سیاسـەتی 
ئەنجامـداوە.  باشـوری کوردسـتاندا  فراوانـی  لـە رووبەرێکـی  بـە عەرەبکردنـی 
حەوتەم، لەبەرگرتنی سیاسـەتی چەوسـاندنەوەو سـەرکوتکردن و لەناوبردن و 
پاکتاوکردنـی رەگـەزی لـە لایـەن ئیتنیک یان پێکهاتەی هەژموندارو باڵادەسـتەوە 
بەرامبەر بە ئیتنیکی یان پێکهاتەی لاوازو بێ هەژمون، کە هەمیشـە ئیتنیک یان 
پێکهاتـە یـان گروپـی بەهێـزو هەژموندار بریتیە لە کۆڵۆنیالیسـتی ناوخۆو ئیتنیک 
یـان پێکهاتـە یـان گروپـی بـێ هێـزو هەژمـوون بەسـەرداکراو بریتیـە لـە کۆڵۆنـی 
کۆڵۆنیالیزمـی  سـەرەوەی  خاسـێتانەی  ئـەم  بنەمـای  لەسـەر  لێـرەداو  ناوخـۆ. 
ناوخـۆ کـە باسـکران، ئایـا گومانێـک لەسـەر ئەوە هەیـە کە دەوڵەتـە ئیتنیکیەکانی 
عـەرەب و تـورک و فـارس، چـوار کۆڵۆنیالیسـتی ناوخـۆی کوردسـتان نەبـن و 

کوردسـتانیش چـوار کۆڵۆنـی ناوخـۆی ئـەوان نەبێت؟
واقیعـی  سـەیری  وایـە  باشـتر  پرسـیارە،  ئـەم  وەڵامدانـەوەی  بـۆ  بێگومـان 
هـەر چـوار پارچـەی کوردسـتان لەسـەر زەمینـەی واقیـع بکەیـن و لـە روانگـەی 
ئـەو خاسـێتانەو چەندیـن خاسـێتی تـری کۆڵۆنیالیسـتی ناوخـۆوە لێـی بڕوانیـن 
تـا بزانیـن ئایـا بەڕاسـتی دەوڵەتـی ئیتنیـک یـان نەتـەوەی عـەرەب و تـورک و 
فـارس خاسـێتەکانی کۆڵۆنیالیسـتی ناوخۆیـان هەیـە بەسـەر کوردسـتانەوە یـان 
نـا؟ لەبەرامبـەردا ئایـا هەریەکـە لـە چـوار پارچەکـەی کوردسـتان خاسـێتەکانی 
چـوار  کـە کوردسـتان  بـە وردی سـەلمێنرا  ئەگـەر  هەیـە؟  ناوخۆیـان  کۆڵۆنـی 
ناوخـۆی  کۆڵۆنیالیسـتی  چـوار  دەوڵەتـەش  چـوار  ئـەو  و  ناوخۆیـە  کۆڵۆنـی 
کوردسـتانن، ئایـا شـوێن و پێگـەی ناسـیونالیزمی کـوردی لـەم بارودۆخـەدا لـە 
کوێدایـە؟ ئایـا ناسـیونالیزمی کـوردی لـەم هەلومەرجـەدا دەبێتـە ناسـیونالیزمی 
دژە کوڵۆنیالیست؟ ئایا بەرنامەو ستراتیژو پرۆژەی ناسیونالیزمی کوردی چی 
دەبێـت؟ ئایـا لـە هـەر کۆڵۆنیەکـی ناوخۆی کوردیدا، ناسـیونالیزمی کوردی وەکو 
ناسـیونالیزمی گروپێکـی ئیتنیکـی کاردەکات، کـە بەرناومـەو سـتراتیژو پـرۆژەی 
یـان ناسـیونالیزمی  ناوخۆییـەدا سـنوور دەدرێـت،  ئـەو کۆڵۆنیـە  لـە سـنووری 
کـوردی لـە هـەر چـوار پارچـەی کوردسـتاندا وەکـو ناسـیونالیزمی یـەک ئیتنیکی 
کـە  دەبێـت  پـرۆژەی  سـتراتیژو  بەرنامـەو  هەمـان  و  کاردەکات  کۆڵۆنیکـراو 

کارکردنێتـی وەکـو ناسـیونالیزمێکی دژە کۆڵۆنیالیـزم، کـە ئەمـەش مانـای یـەک 
شوناسـی ناسـیونالیزمی کـوردی و یەکبوونـی نیشـان دەدات. 

کرابـووە  کوردسـتان  جیهانـی،  یەکەمـی  جەنگـی  هەتـا  ئاشـکرایە،  ئـەوە 
دوو بەشـەوە، بەشـی ژێـر سـایەی دەسـەڵاتی سـەفەوی- قاجـەری و بەشـی 
لـە کوردسـتان  لـەو قۆناغـەدا  ژێـر سـایەی دەسـەڵاتی تورکـی عوسـمانی، کـە 
چەندیـن دەسـەڵاتی ناوخۆیـی دروسـتبووە کـە بەشـی زۆریـان لـەو پارچەیـەی 
عوسـمانیدا  ئیمپراتۆرێتـی  دەسـەڵاتی  سـایەی  ژێـر  لـە  کـە  بـووە  کوردسـتاندا 
بـووە. تاکـە دەسـەڵاتی دیـاری کـوردی ژێـر سـایەی دەسـەڵاتی  ئیمپراتۆرێتـی 
فارسـی، دەسـەڵاتی ئەردەڵانیـەکان بـووە، کـە ماوەیەکـی دوورو درێژ ماوەتەوە. 
 )١867) لـە سـاڵی  دامـەزراوەو   (١١69) دەوروبـەری  لـە  ئـەردەلان  میرنشـینی 
مێـژووی  لەسـەر  دیارانـەی  کتێبـە  لـەو  یەکێـک  لەناوچـووە.  بەتەواوەتـی  دا 
ئـەردەڵان نووسـراوە، کتیبـی توحفـەی ناسـریە کـە لـە لایـەن میـرزا شـوکروڵای 
سـەنەندەجیەوە نووسـراوە باسـی ئەوە دەکات کە ئەم میرنشـینە لە سـاڵی 59٤ 

هەتـا سـاڵی ١28٤بەردەوامبـووە.  دامـەزراوەو  ی کۆچـی 
عوسـمانیەکاندا  قەڵەمـڕەوی  و  دەسـەڵات  سـایەی  ژێـر  کوردسـتانی  لـە 
ژمارەیـەک دەسـەڵاتی ناوخۆیـی کـوردی دروسـتبوون وەکـو میرنشـینی بۆتـان 
و بادینـان و سـۆران و بابـان و... ئـەم دەسـەڵاتە ناوخۆییانـەی کـورد لـە سـەر 
جوگرافیای هەردوو بەشـی کوردسـتان دروسـتبوون، کە لەو روانگەیەوە ئەگەر 
ئـەوا  ئـەم دوو ئیمپراتۆرێتـە وەکـو دوو کۆلۆنیالیسـتی تەقلیـدی سـەیربکرێن، 
ئـەم دەسـەڵاتە ناوخۆییانـەی کـورد لـە سـەر رووبـەری ئـەو دوو کۆڵۆنیالیسـتە 
تەقلیدیـەدا دروسـتبوون. هەڵبـەت ئاشـکرایە جیـاوازی لـە ئاسـتی پەیوەسـتبوون 
و بنەمـای نزیکـی لـە نێـوان هەریەکـە لـەو دوو ئیمپراتۆرێتـەو ئـەو دەسـەڵاتە 
ناوخۆییانـەی کـورددا هەبـووە کـە لـە سـنووری قەڵەمـڕەوی ئەوانـدا دروسـت 
بـوون. دەسـەڵاتە ناوخۆییـە کوردییەکانـی ژێـر سـایەی قەڵەمـڕەوی عوسـمانی 
لـە رووی مەزهەبیـەوە هەمـان مەزهەبـی بابـی عالییـان هەبـووە، لـە کاتێکـدا کـە 
دەوڵەتـی عوسـمانی سـەرباری ئـەم بۆچوونانـە وەکـو دەوڵەتێکـی فـرە ئیتنیکـی 
دەرکەوتـووەو دەسـەڵاتێکی رووبـەر فراوانـی هەبـووەو ئـەوەش هـۆکار بـووە 
بـۆ ئـەوەی کـە دەسـەڵاتە ناوخۆییەکانـی کـوردو ئیتنیـک و پێکهاتەکانـی تریـش 

دەسـەڵات و سـەربەخۆییەکی زیاتریـان هەبێـت لەچـاو سـەربەخۆیی و ئاسـتی 
پەیوەسـتبوونی دەسـەڵاتی ئـەردەڵان بـە ناوەنـدی دەسـەڵاتی سـەفەویەوە کـە 
دەسەڵاتێکی مەزهەبی ئیتنیکی بووە. هەرچەندە ئاشکرایە کە دەسەڵاتی ئەردەڵان 
لـە رووی هێـزو جێگیـری و رووبـەری دەسـەڵات و مـاوەی فەرمانڕەواییـەوە 
جیـاوازی هەبـووە لـە دەسـەڵاتە ناوخۆییەکانـی تـری کـورد. شـێوازی مانـەوەی 
ژێـر  لـە  ئـەردەڵان  میرنشـینی  روخاندنـی  دوای  لـە  کوردسـتان  رۆژهەڵاتـی 
سـایەی دەسـەڵاتی فارسـەکاندا، جیاوازییەکی ئەوتۆی نەبووە لەچاو سـەردەمی 
و  شـیعە  ئیتنیکـی  دەسـەڵاتی  هەژموونـی  بارەکـەدا  هـەردوو  لـە  میرنشـینداو 
مەزهەبی فارسـی- ئیرانی بەسـەر کوردەوە دیارو ئاشـکرا بووە، لەگەڵ بوونی 
هەنـدێ جیاوازیـدا. دەوڵەتـی فارسـی یـان ئێرانـی سروشـتی هەژموونـی ئیتنیکـی 
هەمـان  ئەمـەش  کـە  دووەمیـدا،  لاوازو  ئیتنیکـی  بەسـەر  هەبـووە  باڵادەسـتی 
سروشـتی کۆڵۆنیالیزمـی ناوخۆیـە لـە مێـژووی نوێـدا. لـە کاتێکـدا لـە سـنووری 
قەڵەمـڕەوی ئیمپراتۆرێتـی عوسـمانیدا، سـەرباری بوونـی جۆریـک لە هەژموونی 
بابـی عالـی بەسـەر دەسـەڵاتە ناوخۆییەکانـی کـورددا، بـەڵام ئاسـتی هەژموونـی 
ئیتنیکـی تـورک بەسـەر کـوردەوەو بەکاربردنـی کـورد لـە لایـەن تورکـەوە بـەو 
ئاسـتە بەهێـزە نەبـووە کـە بـە تـەواوی خاسـێتەکانی کۆڵۆنیالیسـتی ناوخۆی تێدا 

بەرجەسـتە ببێـت، وەکـو ئـەوەی لـە مێـژووی نوێـدا هەیـە.
گەیشـتنی  لـە  تایبەتـی  بـە  بکەیـن،  دواتـر  قۆناغەکانـی  سـەیری  بـا  بـەڵام 
ئیمپراتۆرێتـی  هەڵوەشـاندنەوەی  ناوچەکـەو  بـە  رۆژئـاوا  کۆڵۆنیالیسـتەکانی 
عوسـمانی و دابەشـکردنی ئەو بەشـەی کوردسـتان کە لە ژێر سـایەی دەسەڵات 
و قەڵەمڕەوی ئەو ئیمپراتۆرێتەدا بوو، بەسەر سێ دەوڵەتی تازە دروستکراودا 
کـە دوانیـان کرانـە دەوڵەتـی کۆڵۆنـی کـە عێـراق و سـوریا بـوون و سێیەمیشـیان 
کـە تورکیـا بـوو، بـووە خاوەنـی سـەروەری خۆی. واتە ئەم بەشـەی کوردسـتان 
سـێ  پێکهێنـەری  بەشـی  کرایـە  کۆڵۆنـی،  دەوڵەتێکـی  بکرێتـە  ئـەوەی  لەبـری 
دەوڵەتـی نـوێ، کـە هـەر لەسـەرەتاوە خاسـێتی کۆڵۆنـی ناوخۆیـان پێبەخشـراو 
ئەو سـێ دەوڵەتەش بوونە سـێ کۆڵۆنیالیسـتی ناوخۆ بەسـەر ئەم سـێ بەشـەی 
کوردسـتانەوە، ئەمە لە کاتێکدا کە هێشـتا عێراق و سـوریا خۆیان دوو دەوڵەتی 
کۆڵۆنـی بـوون لـە شـێوازی ئینتیدابـدا. کەواتە جێگای خۆیەتی لێـرەدا هەوڵبدەین 
کـە  بگەڕێیـن  ئـەو سیاسـەت و سـتراتیژەدا  پیادەکردنـی  بـەدوای سروشـت و 

سـێ  بەسـەر  هەیانبـووەو  ناوخۆییانـە  کۆڵۆنیالیسـتە  دەوڵەتـە  لـەم  هەریەکـە 
کۆلۆنـی ناوخـۆی کوردیـدا جێبەجێیـان کـردووە.  

لـە هەریەکـە لـەو چـوار وڵاتـەی کـە کوردسـتانیان بەسـەردا دابەشـکراوەو لـە 
ئێسـتادا چـوار دەوڵەتـی نەتەوەیـی تیایانـدا فەرمانڕەوایـە، کـە دەوڵەتـی فارسـی 
و تورکـی و دوو دەوڵەتـی عەرەبیـن. ئـەم سـێ نەتەوەیـە لـەم چـوار دەوڵەتـەدا 
نەتـەوە یـان پێکهاتـەی هەژموونـدارو خاوەنـی دەوڵەتـن و کوردیـش ئیتنیـک یـان 
پێکهاتـەی هەژمـوون بەسـەردا کـراو و بەکاربراو و سـەرکوتکراوە لە سـنووری 
لـەو  کـە هەریەکـە  ئـەوە دەگەیەنێـت  ئەمـەش  لـەو چـوار دەوڵەتـەدا.  هەریەکـە 
چـوار دەوڵەتـە کۆڵۆنیالیسـتی ناوخـۆن و هەریەکـە لـە پارچەکانـی کوردسـتان 

کۆڵۆنیەکـی ناوخـۆن.  
لەبـەر ئـەوەی دەسـەڵاتی دەوڵـەت و بەڕێوەبـردن لـەو چـوار دەوڵەتـەی کـە 
و  ئێـران  لـە  واتـە  دوانیانـدا  لـە  کوردسـتان،  ناوخـۆی  کۆڵۆنیالیسـتی  بوونەتـە 
تورکیـادا نەتـەوەی فـارس و تـورک لـە مێـژە نەتـەوە یـان گروپـی هەژموونـدارو 
خاوەنـی دەوڵـەت بـوون. لـە عێـراق و سـوریادا وەکو دوو دەوڵەتـی کۆڵۆنیکراو، 
ئیتنیکـی  بـە  کـرد  عەرەبییـان  ئیتنیکـی  فەڕەنسـی  و  بەریتانـی  کۆڵۆنیالیسـتی 
دوو  دەوڵەتـە  دوو  ئـەم  کـە  چەسـپاند  ئەوەیـان  فەرمانـڕەواو  هەژموونـدارو 
شـێوە  ئـەم  دووە.  پلـە  پێکهاتـەی  تیایانـدا  کوردیـش  و  عەرەبیـن  دەوڵەتـی 
رێکخسـتنە رۆڵـی گرنگـی بینیـووە لـە دواخسـتنی پەرەسـەندنی کۆمەڵایەتـی و 
ئابـوری و کەلتـوری و سیاسـی کوردیـدا، بەجۆرێـک لـە هەریەکـە لـەم وڵاتانـەدا، 
دوو ئاسـت لـە پەرەسـندن هەبـووە. لـە رووبەری نەتـەوەی یەکەمدا کە نەتەوەی 
بەهێزتـر  خێراتـرو  پەرەسـەندنێکی  بـوون،  هەژموونـدار  و  دەسـەڵات  خـاوەن 
هەبـووە، کـە بووەتـە هـۆی بەرهەمهێنانـی هـەم ژێرخانێکـی کۆمەڵایەتـی بەهێـز 
کـە رەنگدانـەوەی ئـەوەش بەرهەمهێنانـی سـەرخانێکی بەهێزتـر بـووە لـە چـاو 
رووبـەری جوگرافیـای پێکهاتـەی دووەمـدا کـە جوگرافیـای نیسـتیمانی کـوردە. 
پێکهێنـاوە، کـە ئەمـەش  ناوەنـد/ کەنـاری  بـە ئاشـکرا دووانـەی  ئـەم جیاوازیـە 
شـێوەی کۆڵۆنیالیسـت و کۆڵۆنیکـراوە لـە نێـوان رۆژئـاواو دەرەوەی رۆژئـاوادا. 
لەراسـتیدا ئـەم دووانەیـە لـە سـنووری دەوڵەتێکدا دەبێتە کۆڵۆنیالیسـتی ناوخۆو 

کۆڵۆنـی ناوخـۆ. 

ناوخـۆی  کۆڵۆنیالیسـتی  بوونەتـە  کـە  دەوڵەتـەی  چـوار  ئـەو  دەوڵەتەکانـی 
کوردسـتان، هەمـوو گرنگـی و بایەخدانێکیـان بە رووبـەری جوگرافیای نەتەوەی 
پشـتگوێ  کوردیەکانیـان  ناوچـە  یـان  کوردسـتان،  جوگرافیـای  بـووەو  خۆیـان 
رووبـەری  لـە  پێشـکەوتن  و  پەرەسـندن  بنەمـای  بووەتـە  ئـەوەش  خسـتووە. 
ئەسـڵی نەتەوەکانـی خۆیانـداو بەهەمـان پێوانە بووەتە هـۆی دواکەتن لە هەرێمە 
کوردیەکانـدا. کـە ئەمـەش سروشـتی چەمکـی کۆڵۆنیالیسـت و کۆڵۆنـی ناوخـۆ 
کۆمەڵایەتـی  پەرەسـندنی  ئاسـتی  سـەیری  ئەگـەر  رووەوە  لـەم  ڕوو.  دەخاتـە 
لـە باکـوری کوردسـتان بکەیـن بـەراورد بـە بەشـە تورکیەکـەی تورکیـا، ئەگـەر 
ئەگـەر  کوردیەکـەی،  بەشـە  بـە  بکرێـت  ئێـران  فارسـیەکەی  بەشـە  بـەراوردی 
ئـەوا  کوردیەکـەی،  بەشـە  بـە  بکرێـت  سـوریا  عەرەبیەکـەی  بەشـە  بـەراوردی 
بەشـە کوردیـەکان لـە رووی پەرەسـەندنی کۆمەڵایەتـی و ئابـوری و سیاسـی 
و کەلتوریـەوە زۆر لـە بەشـە تورکـی و فارسـی و عەرەبیەکـە دواکەوتووتـرن. 
بارودۆخی عێراقیش هەتا راپەڕینی ساڵی ١99١ هەمان شێوە بووە، بۆ نموونە 
ئاسـتی پەرەسـەندنی کۆمەڵایەتـی و ئابـوری و کەلتـوری گروپـی فەرمانـڕەواو 
دەوڵەتـدار زۆر لـە ئاسـتی پەرەسـەندنی باشـوری کوردسـتان لـە پێشـتر بـووە. 
پەیوەندیـە کۆمەڵایەتیـەکان لـە پایتەختـدا، واتـە لـە بەغـدا گەیشـتبوونە ئاسـتی 
پەیوەنـدی کۆمەڵایەتـی کۆمەڵـگای شـار وەکـو ناوەنـد، لـە کاتێکـدا لـە کەنـاردا کە 
بـە ئاسـتی یەکـەم بەشـە کوردیەکـەی و لـە ئاسـتی دووەمیشـدا هەرێمـی شـیعە، 
پەیوەنـدی  سروشـتی  و  بـوون  دواکەوتـوو  پەرەسـەندنەوە  رووی  لـە  هێشـتا 

کۆمەڵایەتـی لادێ یـان قۆناغـی کشـتوکاڵییان هەبـوو.
جیـاکاری  لـە  بریتیـە  ناوخـۆ  کۆڵۆنیالیزمـی  دیارەکانـی  لـە خاسـێتە  یەکێـک 
رەگـەزی، کـە تیایـدا نەتـەوەی هەژموونـدار و خـاوەن دەوڵـەت لـە قۆناغـی دوای 
رزگاربوون لە کۆڵۆنیالیسـتی دەرەکی، کە خۆی پێشـتر لە لایەن کۆڵۆنیالیسـتی 
دەرەکیـەوە هەمـان شـێوە مامەڵـەی لەگـەڵ کـراوە، ئێسـتا سیاسـەتی جیـاکاری 
رەگـەزی بەرامبـەر ئیتنیـک یـان پێکهاتـەو گروپـی دووەم ئەنجـام دەدات. وەکـو 
گوتمـان ئـەم دوڵەتانـەی کـە لـە دەسـتی کۆڵۆنیالیسـتی دەرەکـی دەربازبـوون، 
سیاسـەتی  پیـادەی  و  شـۆڤێنیزم  ئاسـتی  گەیشـتونەتە  ناسیونالیسـتەکانیان 
رەگەزپەرسـتی و جیـاکاری رەگـەزی دەکـەن. لـە عێـراق و سـوریادا لـە دوای 
رزگاربـوون لـە کۆڵۆنیالیسـتی دەرەکـی، دەوڵەتـی نەتەوەیـی عەرەبـی پێکهاتووە 

کـە ناسیونالیسـتێکی دواکەوتـووی بنیـاد خێڵایەتـی عەقـڵ داخـراو بـووەو ئـەم 
بنەماکانـی  بـە  کراوبـووە  بـارگاوی  دروسـتبوونیەوە  لـە  هـەر  ناسیونالیسـتە 
شـۆڤێنیزم و فاشـیزم و بێجگـە لـە رەگـەزو ئەسـڵی عەرەبـی نەیتوانیـووە دان 
بەبوونـی هیـچ رەگـەزو ئیتنیکێکـی تـردا بنێـت. ئـەوەش هـۆکاری سـەرەکی بـووە 
لـە عێـراق و سـوریادا  بـۆ ئـەوەی هـەردوو دەوڵەتـی ناسیونالیسـتی عەرەبـی 
سیاسـەتی رەگەزپەرسـتانەو جیـاکاری رەگـەزی و پاکتاوکردنـی رەگـەزی لەبەر 
بگـرن. دانانـی کـورد بـە ئیتنیکـی دووەم و و تەنانـەت هەوڵدانـی لـێ سـەندنەوەی 
شوناسـی کوردبوونیـان و تۆمارکردنیـان بـە عـەرەب و لـە کاتـی رەتکردنـەوەی 
ئـەم پـلان و بڕیـارەدا لـە لایەن هەر کوردێکـەوە، ئەو کوردە رووبەرووی گرتن، 

کوشـتن یـان بەلایەنـی کەمـەوە دەرکـردن لەسـەر خاکـی خـۆی بووەتـەوە.
لـە رۆژئـاوا، کـورد بـە عـەرەب تۆمار کراون، لە باکور بـە تورک تۆمارکراون 
و ناونـراون تورکـی چیایـی، لـە عیـراق هەوڵـی بـە عـەرەب تۆمارکردنـی کـوردی 
ئـەو ناوچـە کوردیانـە دراوە کـە هاوسـنووری بەشـە عەرەبیەکـەی  عێراقـن بـە 
تایبەتی لە موسڵ و دیالەو سەلاحەدین و تەنانەت لە کەرکوکیش. ئەو کوردەی 
لـەم شـوێنانە رازی نەبووبێـت بـە عـەرەب تۆمـار بکرێـت، لـە ناوچەکـەی خـۆی 
دەرکراوە بۆ شـوێنەکانی تری باشـوری کوردسـتان، کە دەوڵەتی ناسیونالیستی 
عەرەبـی وەکـو کۆڵۆنیالیسـتی ناوخـۆ هیـچ ئومێدێکـی نەبـووە کـە بتوانێـت ئـەو 
ناوچە کوردییانەی وەکو سلێمانی و هەولێرو دهۆک بکات بە ناوجەی عەرەبی. 
بـە کۆمـەڵ  لـە عێراقـدا کۆڵۆنیالیسـتی ناوخـۆی عەرەبـی سیاسـەتی  هـەروەک 
زیندەبەچاڵکردنـی  ئەنفـال و  لـە  ئەوەشـی  لەبەرگرتـووەو  کـوردی  لەناوبردنـی 
دەیـان هـەزار کـورددا جێبەجـێ کـردووە. کـە ئـەم سیاسـەتە لە سـاڵی ١963 ەوە 
دەسـتی پێکـردووەو تەنانـەت ئیسـتاش لـەو ناوچـە کوردیانـەی لـە ژێـر سـایەی 
دەسـەڵاتی حکومەتـی عێراقیـدا ماونەتـەوە، بەردەوامـە. لـەم حکومەتـەی ئێسـتا 
عێراقدا کە بە روکەش کوردیش بەشـدارە، هەمان سیاسـەتی جیاکاری رەگەزی 
و پاکتـاوی رەگـەزی و راگواسـتن و بەعەرەبکـردن پیـادە دەکات بـە مەبەسـتی 
سـڕینەوەی کـوردو شوناسـی کوردبوونـی ئـەو ناوچانـە. واتـە هەمان سیاسـەت 
پیـادە دەکرێـت کـە پێشـتر دەوڵەتـی ناسیونالیسـتی شـۆڤێنی عەرەبـی عێراقـی لـە 

باشـوری کوردسـتان پیـادەی کـردووە.
ئـەم جـۆرە سیاسـەتە لـە سـوریاو تورکیـاو ئێرانیـش بەردەوامبـوون و هەتـا 

ئێسـتاش کۆڵۆنیالیسـتی ناوخـۆی عـەرەب و تـورک و فـارس هەمـان سیاسـەتی 
جیـاکاری و پاکتـاوی رەگـەزی بەرامبـەر بـە کورد بەکاردەهێنـن. ئەمەش یەکێکە 
بووەتـە چـوار  کـە دەریدەخـات چـۆن کوردسـتان  لـەو خاسـێتە سـەرەکیانەی 
کۆڵۆنـی ناوخـۆ بـۆ چـوار کۆڵۆنیالیسـتی ناوخـۆ. بێگومـان هەریەکـە لـەم چـوار 
جوگرافیـای  فراوانکردنـی  و  بەکاربـردن  چەوسـاندنەوەو  رووی  لـە  دەوڵەتـە 
کـورددا  جوگرافیـای  بەسـەر  دەسـتگرتن  بنەمـای  لەسـەر  خۆیـان  نەتـەوەی 
پەرەسـەندنی  بـۆ  زەمینەسـازی  رێـگای  لـە  کـوردەوەو  دەرکردنـی  رێـگای  لـە 
جوگرافیـای  و  دەوڵـەت  خـاوەن  نەتـەوەی  جوگرافیـای  نێـوان  لـە  ناچوونیـەک 
دابەشـکراوی کوردسـتاندا هەمـوو سیاسـەتێکی جیاکارییـان لەبەرگرتـووەو بـە 
پیادەیـان کـردووە.  لوابێـت لەسـەر زەمینـەی واقیـع  هـەر شـێوەیەکیش بۆیـان 
پرۆسێسـی  جێبەجێکردنـی  و  زمانـی  و  کەلتـوری  جیـاکاری  لـە  بێجگـە  ئەمـە 
کۆڵۆنیالیکردنـی کەلتـوری کـوردی کـە کۆڵۆنیالیسـتە ناوخۆییەکانـی کوردسـتان 
بەردەوامبـوون لـە پیادەکردنـی. هەمـوو ئـەم خاڵانـە بەتـەواوی دەیسـەلمێنێت کە 
لـە لایـەن چـوار کۆڵۆنیالیسـتی  کوردسـتان کراوەتـە چـوار کۆڵۆنـی ناوخـۆ و 

ناوخـۆی فـارس و تـورک و عەرەبـەوە کۆڵۆنیکـراوە.
ئایـا لـە کاتێکـدا کـە کوردسـتان کراوەتـە چـوار کۆڵۆنی ناوخۆ، ناسـیونالیزمی 
کـوردی لـە چ بارێکـدا بـووە؟ ئایـا خەباتی کورد چ جـۆرە خەباتێکە، واتە خەباتی 
رزگاری نیسـتیمانیە لـە پێنـاوی هەڵوەشـاندنەوەی کۆڵۆنیالیـزم و بەدەسـتهێنانی 
سـەربەخۆیی و دروسـتکردنی دەوڵەتی نەتەوەیی و بەدەسـتهێنانی سـەروەریدا 
یـان خەباتـە بـۆ پێکهێنانـی یەک نەتەوە لەگەڵ کۆڵۆنیالیسـتی ناوخۆداو مانەوەی 

کـورد لـە چوارچێـوەی ئەو چـوار دەوڵەتەدا؟ 
ئاشـکرایە  کـە دەرکەوتنـی ناسـیونالیزم لـەو چـوار دەوڵەتـەی کـە بوونەتـە 
کۆڵۆنیالیسـتی ناوخۆی کوردسـتان، ناسـیونالیزم بەراورد بە رۆژئاوا لە کاتێکی 
درەنگتـردا دروسـتبووەو دەرکەوتـووە. ئاشـکرایە کـە دەرکەوتنـی ناسـیونالیزم 
لـە دەرەوەی رۆژئـاوادا یـان لـە کەنـاردا، بـەو شـێوەیەی رۆژئـاوا نەبـووە کـە لـە 
ئەنجامی شۆڕشی پیشەسازی و دەرکەوتنی چینی ناوەنددا بووبێت، بەڵکو دوو 
هۆکاری تری ئاشـکرا دەوریان بینیووە لە دەرکەوتنی ناسـیونالیزمی دەرەوەی 
جەنـگ  لـە  مەبەسـت  بـووە.  تێکەڵاوبـوون  و  جەنـگ  ئەوانیـش  کـە  رۆژئـاوادا، 
زیاتـر پەلکێشـانی کۆڵۆنیالیـزم و ئیمپریالیزمـی رۆژئاوابـووە بـۆ کۆڵۆنیکردنـی 

وڵاتانـی دەرەوەی ئەوروپـا کـە کۆڵۆنیالیـزم و زیاتـر لەویش ئیمپریالیزم ئاسـتی 
پەرەسـەندووی ناسـیونالیزمی رۆژئاوابووەو لە پرۆسێسەکانی کۆڵۆنیالیکردندا، 
ناسیونالیزمی رۆژئاوا کاریگەری لەسەر نەتەوەکانی دەرەوەی رۆژئاوا هەبووە 
لـە ئاسـتی هەژموونکـردن و چەوسـاندنەوەوە هەتـا کاریگـەری بەرهەمەکانـی 
کۆڵۆنیالیسـت کـە هـەم مەبەسـت بەرهەمەکانـی پیشەسـازی و تەکنۆلۆجیـا و 
زانسـتە هەم مەبەسـت بیرو ئایدیا، یان کەلتورە بەگشـتی. هەروەک مەبەسـت لە 
تێکەڵاوبوون لە ئاستی یەکەمدا لە رێگای رۆژهەڵاتناسان و میشنەرەکانەوە، لە 
ئاسـتی دووەمیشـدا گەیشـتنی خەڵکانی رۆژهەڵات بە ئەوروپاو تێکەڵاوبوونیان 
بـە ژیانـی ئەوروپـا و کاریگەربوونیـان بـە بەرهەمەکانـی دەوڵەتـە نەتەوەییەکانی 
ئەوروپـا لـە هەمـوو روویەکـی ژیانـەوەو گەڕانـەوەی ئـەم خەڵکانە بـۆ وڵاتەکانی 
خۆیـان دوای سەرسـامبوونیان بـە ناسـیونالیزمی رۆژئـاواو بـە پێشـکەوتن و 
شارسـتانێتی رۆژئـاو وەکـو بەرهەمـی دەوڵەتـە ناسیونالیسـتەکان. ئـەم خەڵکانـە 
لـە  وەکـو دەسـتەبژێر کاریگەرییـان هەبـووە لەسـەر دەرکەوتنـی ناسـیونالیزم 
وڵاتەکانـی خۆیانـدا. بـۆ نموونـە یەکـەم گروپـی ناسیونالیسـتی عەرەبـی لـە لایەن 
چەنـد کەسـێکی عەرەبـەوە لـە پاریـس دروسـتکراوە بەهـۆی سەرسـامبوونیان 
بـە بەرهەمەکانـی دەوڵەتانـی ناسیونالیسـتی ئەوروپـی بـە تایبەتی ناسـیونالیزمی 

فەرەنسـی و شۆڕشـی فەرەنسـی ١789.
دوای دەرکەوتنـی ناسـیونالیزم لـە ئەوروپـا، وەکـو لـە سـەرەوە ئاماژەمان بۆ 
کـرد، بەهـۆی کۆڵۆنیالیـزم و رۆژهەڵاتناسـیەوە، بیـری ناسـیونالیزم لـە سـەدەی 
نۆزدەیەمـدا گەیشـتە دەرەوەی سـنوری ئەوروپـا، بـەڵام بێگومـان بەشـێوەیەکی 
لاواز کـە سروشـتی گواسـتنەوەی هەبـوو نـەک بەرهەمـی راسـتەقینەی واقیعـی 
کۆمەڵگاکانـی دەوەرەی رۆژئـاوا. بـۆ نموونـە بیـری ناسـیونالیزم لـە ناوەنـدی 
ئەوروپـاو لـە ئەوروپـای رۆژهەڵاتـەوە بـە رێـگای جیـاوازدا گەیشـتە تورکیـا. بـۆ 
نموونـە کۆچکـەران و پەناهەنـدە لـە هەنگاریـاو پۆڵەنـداوە بیـری ناسـیونالیزمی 
ئیتنیکـی شـۆڤێنیزمی نالیبراڵیـان لەگـەڵ خۆیانـدا هێنایـە سـنووری ئیمپراتۆرێتـی 
عوسمانیەوە بە تایبەتی زۆرێک لەو ئاوارەو پەناهەندانە هاتنە شارە گەورەکانی 
وەک ئەسـتەمبوڵ. ئەمـە بێجگـە لـەوەی هاتووچـۆی خەڵکـی سـنوری عوسـمانی 
و  ئەسـتەمبوڵ  بـۆ  گەڕانەوەیـان  ئەوروپـاو  گەورەکانـی  شـارە  ئەوروپـاو  بـۆ 
شـارەکانی تری سـنوری عوسـمانی و کاریگەربوونیان بە بیری ناسـیونالیزم و 

بینینـی دەوڵەتـی نەتەوەیـی لـە ئەوروپـا و بەرهەماکانـی هۆکارێکـی تـر بـووە بـۆ 
گەیشـتنی بیـری ناسـیونالیزم بـە سـنووری دەوڵەتـی عوسـمانی، کە سـەرئەنجام 
بوو بە بنەمای سـەرەکی بۆ دروسـتبوون و دەرکەوتنی ناسـیونالیزمی تورکی. 
دواتـر ناسـیونالیزمی تورکـی لـە شـێوەی بزووتنەوەیەکـدا دەرکـەوت و خـۆی 
نمایـش کـرد کـە بزووتنـەوەی تورکـە لاوەکان بـوو. هەوڵی تورکە لاوەکان بۆ بە 
تورکـی کردنـی تورکیـا بـوو، کـە دواتـر ئـەو پرۆژەیە لـە کۆماری نوێـی تورکیادا 
جێبەجـێ کـرا. کـە هەنـگاوی یەکەمـی کۆمـارە نوێیەکـە بەرامبـەر بـە ئیتنیکەکانـی 
تـر توونـدو سـتەمکارانە بـوو. کۆمـاری نوێـی تورکیا کە کۆماری ناسیونالیسـتی 
تـورک بـوو، شـاڵاوی سـتەمکاری رێکخـراوی بەرامبەر بـە ئیتنیک و پێکهاتەکانی 
و  ئاسـوری  و  ئەرمـەن  لەناوبردنـی  ئـەم شـاڵاوانەش  ئامانجـی  بەرپاکـرد.  تـر 
کـورد بـوو کـە ئەمانـەش لـە جوگرافیـای باشـورو باشـوری رۆژهەڵاتـی کۆمـارە 
و  رێ  سـەرجەمی  تـورک  نوێـی  ناسیونالیسـتی  دەوڵەتـی  بـوون.  نوێیەکـەدا 
شـوێنەکانی کۆڵۆنیالیزمـی ناوخـۆی بەسـەر ئیتنیکـە نـا تورکەکاندا سـەپاند. واتە 
نەتـەوەی تورکـی خـاوەن دەوڵـەت وەکـو نەتـەوەی باڵادەسـت و هەژموونـدار 
بووەتـە کۆڵۆنیالیسـتی ناوخـۆ و کـوردو ئەرمـەن و ئاسـوری بوونەتـە کۆڵۆنـی 
دەوڵەتـی  کـە  کوردیـە  ئیتنیکـی  مەبەسـتمانە  ئیمـە  لێـرەدا  ئـەوەی  ناوخـۆ. 
ناوخـۆی  کۆڵۆنیالیسـتی  سیاسـەتەکانی  کـۆی  تـورک  ناوخـۆی  کۆڵۆنیالیسـتی 
ناسیونالیسـتی  سـەرکوتکردنی  بەتـەواوی  هەوڵـی  و  دەسـەپێنێت  بەسـەردا 
کـوردی و ئیتنیکـی کـوردی دەدات کـە وەکـو ناسیونالیسـتی دژە کۆلۆنیالیـزم 
ویسـتی ناسیونالیسـتانەی هەیەو کۆشـش بۆ بەدیهێنانی ویسـتەکانی دەکات کە 

لـە سـەربەخۆیی و دروسـتکردنی دەوڵەتـدا بەرجەسـتە دەبێـت.  
دیسـان دەرکەوتنـی ناسـیونالیزمی عەرەبـی لـە ژێر کاریگەری ناسـیونالیزمی 
ئەوروپیـدا بـووە، ئەویـش لـە لایـەک بەهـۆی ئـاگاداری دەسـتەبژێری عەربیـەوە 
لـە بارودۆخـی ئەوروپـاو سـەفەرکردنیان بـۆ شـارە گەورەکانـی ئەوروپـاو لـە 
نیشـتیمانی  بـە  ئەوروپـی  کۆڵۆنیالیسـتی  گەیشـتنی  بەهـۆی  تریشـەوە  لایەکـی 
عـەرەب و کۆڵۆنیکردنـی. کۆڵۆنیکردنی میسـر لە لایـەن ناپلیۆنەوە، کۆڵۆنیکردنی 
جەزائیـرو تونـس لـە لایـەن فەڕەنسـاوە، کۆڵۆنیکردنـی لیبیـا لـە لایـەن ئیتالیـاوە، 
فەڕەنسـاوە  بەریتانیـا و  لـە لایـەن  پاشـان کۆڵۆنیکردنـی رۆژهەڵاتـی عەرەبـی 
دەرئەنجامـی  کۆڵۆنیالیـزم  راسـتیدا  لـە  جیهانیـدا.  یەکەمـی  جەنگـی  پـاش  لـە 

ناسـیونالیزمی پەرەسـەندووی ئەوروپـا  بـێ سـنوورەکانی  خواسـت و ویسـتە 
بـوو بـۆ دەسـتگرتن بەسـەر وڵاتانـی تـردا، ئـەوەش لە ئاسـتی یەکەمـدا لە پێناوی 
دۆزینـەوەی سـەرچاوەی ئابوریـدا بـووە، واتـە گـەڕان بە دوای مـادەی خاودا بۆ 
پیشەسـازی و دۆزینەوەی بازاڕ بۆ فرۆشـتنی بەرهەمە پیشەسـازییەکانیان. بۆ 
ئەو مەبەسـتەش ناسـیونالیزمی بە کۆڵۆنیالیزم و بە ئیمپریالیزم بووی رۆژئاوا 
پەلامـاری ئاسـیاو ئەفەریقیـا و ئەمەریـکای لاتینـی داو لـە شـێوازی جۆراوجۆردا 
یەکـەم وەکـو جەنگـی  کـە جەنگـی جیهانـی  ئەوەیـە  لەبـەر  کـرد. هـەر  داگیـری 

ناسـیونالیزمی ئەوروپـی ناودەبرێـت.
لـە ئەنجامـی کۆڵۆنیالیکردنـی نیشـتیمانی عەرەبـدا، کاردانـەوە بـۆ پرۆسێسـی 
ناجـۆری کۆڵۆنیالیکـردن دروسـتبوو کـە سیاسـەتی تونـدی کۆڵۆنیالیسـت ئـەو 
کاردانـەوەی بەهێزتـر کـرد، کـە ناڕاسـتەوخۆ خـودی کۆڵۆنیالیسـت کاریگـەری 
هەبوو لەسـەر گەشـەکردنی هەسـتی عەرەببوون، کە ئەوەش گەوهەرو کرۆکی 
ناسـیونالیزمی عەرەبیـە. ئەمـە بێچگـە لـەوەی ئـەو دەسـتەبژێرە جۆراوجۆرانـەی 
رۆژئـاواو  پایتەختەکانـی  گەیشـتبوونە  جـۆر  جـۆراو  بەهـۆکاری  کـە  عـەرەب 
بینیبـوو،  ئەوروپایـان  ناسیونالیسـتەکانی  دەوڵەتـە  و  ناسـیونالیزم  کاریگـەری 
دیسـان هەسـتی بەعەرەببوونیـان بەهێزبووبـوو. هـەر لـە ژێـر ئـەو کاریگەرییـەدا 
بـوو کـە دەسـتەیەک لـەو عەرەبـە خوێندەوارانـەی لـە رۆژئـاوا بـوون، لـە پاریـس 
یەکەم یانەی ناسیونالیسـتی عەرەبییان دروسـتکرد. واتە ناسـیونالیزمی عەرەبی 
سرۆشـی لـە بیـری ناسـیونالیزمی سـەدەی نـۆزدەی رۆژئـاواوە وەرگـرت. بـە 
سـەرنجە،  مایـەی  ئـەوەی  یەکەمـدا.  جەنگـی  دەسـتپێکردنی  پێـش  لـە  تایبـەت 
ناسـیونالیزمی  خواسـتی  و  بـاس  و  گەشـەکردن  ناوەنـدی  بـە  بـوو  دیمەشـق 
عەرەبـی و هـەر لەوێشـەوە بیـری سـادەو تـازە چەکەرەکـردوی ناسـیونالیزمی 
عەرەبـی یـان هەسـتکردن بـە عەرەببـوون گەیشـت بـە شـارە دیارەکانـی تـری 
نیشـتیمانی عەرەبی وەکو بەیروت و بەغداو قاهیرە. ئەگەرچی لەو سـەردەمەدا 
لـە قاهیـرەو میسـر بەگشـتی هەسـتی گەڕانـەوە بـۆ پەیوەسـتبوون بـە فینقیبـوون 
و شارسـتانێتی کۆنـی فیرعەونیەکانـەوە لـە پەیوەسـتبوون بـە رەگـەزی عەرەبـی 

و عەرەببـوون بەهێزتـر بـوو.
نەخشـەی  باسـی  سـوریا  لـە  عەرەبـی  دەرکەوتـووی  تـازە  ناسیونالیسـتی 
نەتـەوەی گـەورەی  بـاڵای  بـە  گـەورەی نیسـتیمانی عەرەبـی دەکـردو گۆرانـی 



گوتاری ناسیونالیزمی کوردی

29٤

عـەرەب و خـاک و نـەژادی عەرەبیـدا دەگـوت و نـەک هـەر سـنووری سـوریای 
تێدەپەڕانـد، بەڵکـو بـڕوای وابـوو کـە لەسـەر ئـەو خاکـەی عـەرەب نیشـەجێیەو 
دەژی هیـچ سـنوورێک بوونـی نیـە. بـەڵام هەرچۆن پیلان و رێکەوتنی سـایکس- 
پیکـۆ خەونـی کـوردی بـۆ دروسـتکردنی نیشـتیمانێک لەباربـرد، ئـەو رێکەوتنـە 
خەونـی ئەوکاتـەی ناسیونالیسـتی عەرەبیشـی هەڵوەشـاندەوە.. ناسیونالیسـتی 
عەرەبـی پێداگـری ئـەوە دەکات کـە نەتـەوەی عـەرەب بریتیـە لـەو خەڵکـەی بـە 
عەرەبـی قسـەدەکەن و لـە نیشـتیمانی عەرەبیـدا نیشـتەجێن. عـەرەب و فینقـی و 
بەربەرو ئاشـوری و جولەکەو هەموو ئەوانەی تریش کە لە نیشـتیمانی عەربیدا 
دەژیـن و بەزمانـی عەرەبـی قسـەدەکەن، بەشـێکن لەم نەتـەوە گەورەیە. تەنانەت 
ئـەم بۆچوونـە درێژبووەتـەوە بـۆ باکـوری ئەفەریقیـاو بـۆ خەڵکی تـر لە کەلتورو 
زمـان و مێـژووی جیـاواز)6(. لێـرەوە خاڵێکـی گرنگ لە دیدو بۆچوونی سـەرەتای 
سـەرهەڵدانی ناسـیونالیزمی عەرەبیـدا دەردەکەوێـت و ئـەوە نیشـان دەدات، ئـەم 
ناسیونالیزمە هەموو ئەو پێکهاتە ئیتنیکی و زمانی و ئایینیانەی تر دەگرێتەوەو 
بـە عەرەبیـان دادەنێـت، کـە لـەو جوگرافیایـەدا دەژیـن کـە ناسـیونالیزمی عەرەبی 

بـە نیشـتیمانی عەرەبـی دەداتـە قەڵـەم.
ناسـیونالیزمی عەرەبی لە سـوریاو عێراقدا لەم روانگەیەوە سـەیری کوردی 
کـردووەو تاکـو ئێسـتاش هـەر بەهەمـان شـێوە لێـی دەڕوانێـت و کوردسـتانی 
لکێندراو بە سـوریاو عێراقەوە وەکو بەشـێک لە پێکهاتەی جوگرافی نیشـتیمانی 
باشـوری کوردسـتان  ناسـیونالیزمی عەرەبـی  هـاوکات  عەرەبـی سـەیردەکات. 
بـە بەشـێک لـە دەوڵەتـی کۆڵۆنیالیسـتی عێـراق و رۆژئـاوای کوردسـتانیش بـە 
بەشـێک لـە دەوڵەتـی کۆڵۆنیالیسـتی سـوریا سـەیردەکات. دیـارە مەبەسـتی ئـەم 
ناسـیونالیزمە ئەوەیـە کـە کـورد لـە هەریەکـە لـەم دوو دەوڵەتـە کۆڵۆنیالیسـتەدا 
بـە پشتگوێخسـتنی  لـە نەتـەوەی عێراقـی و نەتـەوەی سـوری.  بکەنـە بەشـێک 
جیاوازی ئیتنیکی و زمانی و کەلتوری و مێژوویی و داب و نەریت، لە هەریەکە 
لەم دوو دەوڵەتەدا کە دروستیان کردن وەکو دوو دەوڵەتی کۆڵۆنیالیست، یەک 
نەتەوە پێکبهێنن بەناوی جوگرافیاوە، واتە نەتەوەی عێراقی و نەتەوەی سوری. 
لـەم نەخشـەو بەرنامەیـەی کـە کۆڵۆنیالیسـتی رۆژئـاوا بـۆ عێـراق و سـوریای 
داڕشـت و کەوتـە جێبەجێکردنـی، دەوڵەتی کۆڵۆنیالیسـت بـووە دەوڵەتی ئیتنیکی 
عەرەبـی و کوردیـش خرایـە ژێـر دەسـەڵات و هەژموونـی ئـەوی باڵادەسـتەوەو 

سـەرئەنجام ئـەوی باڵادەسـتی عـەرەب بـووە کۆڵۆنیالیسـتی ناوخـۆ لـەم دوو 
دەوڵەتـەداو کوردیـش بـوو بـە دوو کۆڵۆنـی ناوخـۆ. واتـە ئـەوەی لـە خەیـاڵ و 
روانینـی داهاتـووی ناسـیونالیزمی تـازە دەرکەوتـووی عەرەبیـدا بـوو سـەبارەت 
بـەوەی کـە هەمـوو ئەوانـی تـری ناعـەرەب لـە نیشـتیمانی عەربیـدا دەبـێ عەرەب 
بـن، کۆڵۆنیالیسـتی بەریتانـی و فەڕەنسـی لـە لکانـدی دوو بەشـی کوردسـتان بـە 
نیشـتیمانی عەرەبیـەوە، زیاتـر لەوەیـان بـۆ عـەرەب ئەنجامـدا کـە ناسـیونالیزمی 
عەرەبـی داوای دەکـرد، چونکـە ئەمـان بەشـێکی فراوانیـان لـە نیشـتیمانی کـورد 
بـواری  ئـەوەی  بـۆ  سـازکرد  زەمینەشـیان  عەرەبـەوەو  نیشـتیمانی  بـە  لکانـد 
عـەرەب  نیشـتیمانی  لـە  کـورد  نیشـتیمانی  بەشـەی  دوو  ئـەم  جیاکردنـەوەی 
زۆر گـران بێـت. کەواتـە دوو هـۆکار هەبـوون بـۆ ئـەوەی باشـورو رۆژئـاوای 
کوردسـتان بکرێنـە دوو کۆڵۆنـی ناوخـۆ بـۆ دوو کۆڵۆنیالیسـتی ناوخۆی سـوریا 
و عێراق، کە یەکەمیان بوونی خواسـت و ویسـتی شۆڤێنیسـتانەو فراوانخوازیی 
ناسـیونالیزمی عەرەبـی بـووە هـەر لـە سـەرتای دەرکەوتنیـەوە. دووەمیان رۆڵی 
بـووە  فەڕەنسـی  و  بەریتانـی  کۆڵۆنیالیسـتی  هـەردوو  خراپـی  و  نەرێنـی  زۆر 
ناسـیونالیزمی  و  عـەرەب  بەرژەوەنـدی  لـە  کارکردنیـان  و  بەکـورد  بەرامبـەر 

عەرەبی. 
بێگومان بۆ ئەوەی بزانین سروشتی بە کۆڵۆنیکردنی رۆژهەڵاتی کوردستان 
چـۆن بـووە، دەبـێ سـەرنج لـە چۆنێتـی دەرکەوتنـی ناسـیونالیزمی ئێرانـی یـان 
فارسـی بدەین کە دروسـتتر ئەوەیە بە ناسـیونالیزمی فارسـی ناوببرێت چونکە 
ئێـران خاسـێتی جوگرافیـای هەیـەو بێجگـە لـە فـارس وەکـو نەتـەوەی خـاوەن 
ئێـران  لـە  تـر  پێکهاتـەی  و  ئیتنیـک  چەندیـن  هەژموونـدار،  گروپـی  و  دەوڵـەت 
دەژین کە دەوڵەتی نەتەوەی فارس بووەتە کۆڵۆنیالیسـتی ناوخۆو ئەوانی تری 
کردووەتـە کۆڵۆنـی ناوخـۆ، کـە کـورد یەکێکـە لـە دیارترینیان. هەڵبەت ئاشـکرایە 
کـە سـەفەویەکان وەکـو ئیمپراتۆرێتێکـی ئایینی مەزهەبی فیودیالی بەشـێوەیەکی 
نەریتیانـە دەسـتیان بەسـەر رووبەرێکـی فـراوان لـە خاکـی گەلانـی تـردا گرتووە، 
لەنـاو ئەوانەشـدا کـورد کـە رووبەرێکـی فـراوان لـە نیشـتیمانی کـورد کـە پێسـتر 
بـە کوردسـتانی ژێـر سـایەی سـەفەویەکان یـان ئیـران ناوبـراوەو ئێسـتا پێـی 
دەوترێت رۆژهەڵاتی کوردسـتان لە ژێر سـایەی ئیمپراتۆرێتی سـەفەویدا بووە. 
ئـەو بۆچوونـەی بـۆ ئیمپراتۆرێتـی عوسـمانی قسـەی لەسـەر دەکرێـت بـەوەی 

کـە دەوڵەتێکـی فـرە ئیتنیکـی بـووە لـەو رووەوە کـە ئیتنیکـی جۆراوجـۆر تیایـدا 
بەشـداربوون و لەبـەر فراوانـی رووبـەری جوگرافیـای ئیمپراتۆرێتەکەش ئیتنیک 
و پێکهاتـە ئایینـی و خێڵایەتیـەکان چەندیـن دەسـەڵاتی ناوچەییـان دامەزرانـدوەو 
بـە ناوەنـدی ئیمپراتۆرێتـی  بـە رایەڵـەی لاواز پەیوەسـتبوون  بـە ڕووکـەش و 
ئەوەشـە  لەبـەر  هـەر  نەبـووەو  بەوجـۆرە  سـەفەویەکان  بـۆ  عوسـمانیەوە، 
لـە  بچووکتربـووە،  دەسـەڵاتی  قەڵەمـڕەوی  لایـەک  لـە  ئیمپراتۆرێتـی سـەفەوی 
لایەکـی تریـش جۆرێـک لـە دەسـەڵاتی ناوەندیـی هەبووەو دەسـەڵاتی ناوچەییش 
لـە سـایەیدا وەکـو ئـەوەی ئیمپراتۆرێتـی عوسـمانی نەبـووە. هەڵبـەت ئەوەشـمان 
لەبەرچـاوە کـە میرنشـینی ئـەردەڵان ماوەیەکـی دوورو درێژ وەکو دەسـەڵاتێکی 
ناوچەیی فەرمانڕەوایی کردووە، بەڵام سروشتی میرنسینی ئەردەڵان لە رووی 
مەزهەبی و لە رووی پەیوەسـتبوونیش بە ناوەندی دەوڵەتی سـەفەویەوە وەکو 

تەواوکـەری دەسـەڵاتی سـەفەوی وابـووە.
ئـەو  ناوچەییەکانـی  دەسـەڵاتە  ئایـا  سـەرهەڵبدات:  پرسـیارەش  ئـەو  رەنگـە 
کاتـە دەشـێ وەکـو جۆرێـک لـە ئۆتۆنۆمـی پێناسـە بکرێـن یـان ئایـا دەشـێ وەکـو 
جۆرێـک لـە کۆڵۆنـی ناوخـۆ دابنرێـن؟ بێگومـان ئەمـە بابەتێکـی تـرەو پێویسـتی 
بـە لێکۆڵینـەوەی تـر هەیـە کـە لـە دەرەوەی ئامانجـی ئـەم بەشـەیە. لـە لایـەک 
دەبـێ ئەوەمـان لەبەرچـاو بێـت کـە مانـەوەی مـاوەی مێژوویـی دوورودرێـژی 
رۆژهەڵاتـی کوردسـتان لـە ژێـر دەسـەڵاتی فارسـدا تایبەتمەنـدی خۆیـی هەیـە، 
کـە دەشـێ جیـاواز بێـت لـە کوردسـتانی ژێـر سـایەی دەوڵەتـی عوسـمانی کـە 
لـە  دەسـەڵاتی سـەفەوییەکان  بەهەر حـاڵ  دابەشـکراوەتەوە.  دووەم  جـاری  بـۆ 
ناوەڕاسـتی دوا دەیـەی سـەدەی هەژدەیەمـدا کۆتایـی دێـت، واتـە لـە کاتێکـدا کـە 
هێشـتا بابەتـی ناسـیونالیزم نـە جێـگای قسـە لەسـەرکردن بـووە لـە ئێـران و نـە 

دەرکەوتـووە. 
لە دوای سەفەویەکان، قاجەرییەکان لە ساڵی ١796 دا شوێنی سەفەویەکانیان 
گرتـەوە. لـە مـاوەی فەرمانڕەواییانـدا، قاجەرییـەکان دووجـار لەگـەڵ روسـەکان 
کەوتنـە شـەڕەوە، یەکەمیـان لـە (١80٤�١8١3)و دووەمیـان لـە (١826�١828). 
دەسـتەبژێری  لەگـەڵ  سـوپادا  لـە  ئێرانـی  دەسـتەبژێری  جەنگـەدا  دوو  لـەم 
سـەربازی و پاشـانیش دەسـتەبژێری مەدەنی روسـیداو بەهۆی جەنگەوە لەگەڵ 
دەسـتەبژێری ئەوروپیـش هـەم رووبەڕووبوونەتـەوەو هـەم تێکەڵاوبوونیـش لـە 

نێوانیاندا روویداوە. رووبەڕووبوونەوەی جەنگ و تێکەڵاوبوون رۆڵیان هەبووە 
لـە سـەرەتای دەرکەوتنـی ناسـیونالیزمی ئێرانیـدا. هەڵبـەت ئـەوە ئاشـکرایە کـە 
شـێوازی سروشـتنی دەرکەوتنی ناسـیونالیزم پەیوەندی بە ئاسـتی پەرەسەندنی 
کۆمەڵـگاو شۆڕشـی پیشەسـازی و دەرکەوتنـی چینـی ناوەنـدەوە هەیـە. ئێمـە 
ناسـیونالیزم  بـواری  نووسـەری  چەندیـن  لێکدانـەوەی  بـۆ  ئاماژەمـان  پێشـتر 
لەوبارەیـەوە کـرد، بـۆ نموونـە ئێرنیسـت گیللنـەر پێیوایـە نەتـەوەو ناسـیونالیزم 
بەرهەمـی قۆناغـی پیشەسـازین، واتـە دەرئەنجامـی پەرەسـەندن و گواسـتنەوەی 
کۆمەڵایەتیـن، سـەرەتای دەرکەوتنـی نەتـەوەو ناسـیونالیزم لـە ئەوروپـا بـوو)7(. 
واتـە ناسـیونالیزم بەرهەمـی قۆناغـی پیشەسـازیەو لە رۆژئـاواش دەرکەوتووەو 
لەوێـوە پەلـی بـۆ شـوێنەکانی تـر هاوێشـتووە بـە ئێرانیشـەوە. سـەرباری ئەوەی 
جەنگـی نێـوان ئێـران و روسـیا و تێکەڵاوبـوون، لـە چارەکـی یەکەمـی سـەدەی 
ناسـیونالیزمی  سـادەی  زۆر  سـەرەتای  دەرکەوتنـی  هـۆی  بوونەتـە  نـۆزدەدا 
فارسـی کـە وەکـو گوتمـان هەنـدێ بـە ناسـیونالیزمی ئێرانـی نـاوی دەبـەن. دوو 
نووسـەری بـواری ناسـیونالیزمی ئێرانـی کـە ئەوانیـش میـرزا فاتیـح عەلیـزادەو 
نێـوان  لـە  ئێرانـی  ناسـیونالیزمی  وایـە  پێیـان  کەریمانیـن،  خـان  ئاغـا  میـرزا 
سـاڵانی ١860 بـۆ ١890 دەرکەوتـووە. زیـا ئیبراهیمـی کـە لەبـارەی دەرکەوتنـی 
ناسـیونالیزمی ئێرانیەوە لێکۆڵینەوەی کردووە، باسـی رۆڵی ئەو دوو نووسـەرە 
لـە  ناسـیونالیزمی  بـە  ئـەو  کـە  ئێرانیـدا،  ناسـیونالیزمی  دەرکەوتنـی  لـە  دەکات 
کـە  ناسـیونالیزمێک  واتـە  دەبـات،  نـاوی  دەرەوەی شـوێن  یـان  لابـراو  شـوێن 
لەبـری ئـەوەی بەرهەمـی پەرەسـەندنی کۆمەڵایەتـی نـاو خـودی کۆمەڵـگا بێـت 
ئـەو شـوێنەیە  دەرەوەی  ناسـیونالیزمی  دروسـتبووەو  دەرەوە  کاریگـەری  بـە 
کـە ئێسـتا بـە ناویـەوە ناودەبرێـت. ئـەم توێـژەرە ئێرانیـە مێـژووی ئێرانـی پێـش 
ئیسـلام وەکـو قۆناغـی زێریـن وێنـا دەکات و ئیسـلام لای ئـەو وەکـو ئایینێکـی 
نامـۆ لێکدەدرێتـەوەو عـەرەب وەکـو ئەوانـی تـر بـاس دەکرێـن. ئێـران لـە واقیعـی 
ئیمپراتۆرێتـی دەردەهێنریـت و دەبەسـترێت بـە ئەوروپـاو رەگـەزی ئاریـەوە)8(. 
رەگـەزی  کـە  دەدۆزرێتـەوە  ئێرانـی  ناسـیونالیزمی  بـۆ  رەگوڕیشـەیەک  لێـرەدا 
ئاری و پەیوەسـتبوونە بە ئەوروپاوە. سـەبارەت بە رەگوڕیشـەی ناسـیونالیزمی 
کوردیـش دەشـێت هەمـان لێکدانـەوە بکرێـت، ئەگەرچـی لـە رووی زانسـتیەوە 
جێـگای تێڕامـان و لێوردبوونەوەیـە. رەنگـە هـەر لەبـەر ئـەم هـۆکارەش بێـت کـە 

ئاراسـتەیەک لـە لێکدانـەوەی لـەو جـۆرەش هەیـە کـە پێیوایـە نزیکـی لـە نێـوان 
ناسـیونالیزمی ئێرانـی- فارسـی و ناسـیونالیزمی کوردیـدا هەیـە. 

لـە جەنگـی نێـوان قاجەریـەکان و روسـیادا، لـە چارەکـی یەکەمـی سـەدەی 
نـۆزدەدا، قاجەریـەکان ئـەو جەنگەیـان لـە قەوقـاز دۆڕاندو روسـەکان روبەرێکی 
فراوانیـان لـەو جوگرافیایـە کۆڵۆنـی کـرد کـە پێشـتر لـە ژێـر سـایەی دەسـەڵاتی 
پرۆسێسـی  ئـەم  بـۆ  کاردانەوەیـان  ئێرانیـەکان  بێگومـان  بـووە.  قاجەرییەکانـدا 
کۆڵۆنیالیکردنـە هەبـووەو بۆچوونـی لەوجـۆرە هەیـە کـە ناسـیونالیزمی نوێـی 
ئێرانـی لـە کۆتایـی سـەدەی نـۆزدەدا دەرکەوت کە لـە بنەڕەتدا کاردانەوە بوو بۆ 
ئەو داگیرکارییەو کۆڵۆنیالیزم و پرۆسێسەکانی کۆڵۆنیالیزم، واتە کۆڵۆنیالیزمی 
ئەوروپـی و بـە گوێـرەی ئێـران کۆڵۆنیالیزمـی روسـیش. بـەڵام لـە راسـتیدا ئـەوە 
تەنیا وەکو سـەرەتایەکی سـادەی کۆڵۆنیالیزم بووە، ئەگینا ناسـیونالیزمی نوێی 
ئێـران کـە بنەمـاو خاسـێتەکانی کۆڵۆنیالیزمێکـی تا ئەندازەیەک خاوەن شوناسـی 
هەبووبێـت، لـە شۆرشـی دەسـتوری ئێرانـدا دەردەکەوێـت کـە لـە سـاڵی ١906دا 
روویـداو یەکـەم پەرلەمانـی ئێرانـی دروسـت  کـرد. میخائیـل هانـت دەڵێـت: رەزا 
شـا بە تێکەڵاوکردنی سـیکیولاریزم و مەسـەلەی نەتەوایەتی یارمەتی پێکهێنانی 
ناسـیونالیزمی ئێرانـی دا. ئـەوەش لەسـەر بنەمـای کەمکردنـەوەی هەژموونـی 
ئیسـلام بـوو لەسـەر ئێـران، بـە جۆرێـک کـە یاسـای ئەوروپـی جێـگای دادگای- 
بیرۆکراسـی  لێهاتوویـی  لـە  دڵنیایـی  شـا  رەزا  گرتـەوە.  ئیسـلامی  شـەرعی- 
دەوڵـەت کـردەوەو هەسـتی ناسـیونالیزمی ئێرانـی بەهێـزو پتـەو کـرد)9(. ئـەوەی 
بـۆ  ئاماژەمـان  ئێرانـی باسـی دەکرێـت وەکـو پێشـتریش  ناسـیونالیزمی  وەکـو 
کـرد، ناسـیونالیزمی فارسـی یـان ناسـیونالیزمی گروپـی باڵادەسـت و بەهێـزو 
هەژمووندارە کە لە لوتکەی دەسـەڵاتی دەوڵەتی ئێرانیدا بووە. لێرەدا دەپرسـین 
ئایا لە کۆتایی سـەدەی نۆزدەو دواتریش لە کاتی شۆڕشـی دەسـتووری سـاڵی 
١906داو تەنانەت لە دوای روخانی قاجەریەکان لە سـاڵی ١925داو هاتنی رەزا 
شـا بـۆ سـەر کورسـی دەوڵـەت، شـتێک هەبـوو بـە نـاوی ناسـیونالیزمی کوردی، 
رۆژهەڵاتـی  لـە  دەبینرێـت  کـوردی  ناسـیونالیزمی  دەرکەوتنـی  یـان سـەرەتای 

کوردسـتان یـان لـە کوردسـتانی ژیـر سـایەی دەوڵەتـی فارسـیدا؟
بێگومـان ئیمـە دەزانیـن کـە راپەڕینـی شـێخ عوبەیـدوڵای نەهـری لـە سـاڵی 
١880 بەشـێکی رۆژهەڵاتـی کوردسـتانی گرتـەوە. هـەروەک راپەڕینـی سـمایل 

ئاغای شـکاک دیسـان لە رۆژهەڵات و لە سـەروەختی دەرکەوتنی ناسـیونالیزمی 
ئێرانیـدا روویـداوە. دەشـێ راپەڕینـی شـێخ عوبەیـدوڵا و راپەڕینـی ئیسـماعیل 
ئاغـا پاڵنەرێکـی زۆر سـادەی نەتەوەیـی یـان بـە دەربڕینێکـی تـر ناسـیونالیزم 
بـۆ  لـە ئاسـتی کاردانـەوە  پاڵنـەرە  ئـەو  بـەڵام ناشـێت  لـە پشـتیانەوە بووبێـت، 
بووبێـت.  زیاتـر  فـارس  تـورک و  لـە  ناوخۆییەکانـی کوردسـتان  کۆڵۆنیالیسـتە 
بـۆ  بـووە  کاردانـەوە  زیاتـر  راپەڕینـە  دوو  ئـەم  سـەرهەڵدانی  هـۆکاری  واتـە 
سیاسـەتی خراپـی کۆڵۆنیالیسـتی تورکـی و فارسـی بەرامبـەر بـە کـورد. لێـرەدا 
دەبینرێت کە ناسـیونالیزمی فارسـی لە سـەرەتای سـەدەی بیسـتدا دەبێتە هێزی 
بزوێنەری شۆڕشـی دەسـتووری و رەزا شـا لە سـەرەتای بیسـتەکانی سـەدەی 
بیسـتدا کـە ئەفسـەرێکی پلـە بـەرزی سـوپا بـوو، لـە سـاڵی ١925دا کۆتایـی بـە 
نموونـەی  کـە  دامەزرانـد،  شاهەنشـایی  دەوڵەتـی  هێنـاو  قاجـاری  دەسـەڵاتی 
دەوڵەتـی ناسیونالیسـتی فارسـی یـان ئێرانـی بـوو. لێـرەوە بـە تـەواوی دەوڵەتـی 
ئیرانـی بووەتـە کۆڵۆنیالیسـتی ناوخـۆی رۆژهەڵاتـی کوردسـتان و ئـەو بەشـەی 
شـێوە  بەهەمـان  ئێسـتاش  هەتـا  ناوخـۆو  کۆڵۆنیەکـی  بووەتـە  کوردسـتانیش 
ماوەتـەوە. کەواتـە ئێسـتا بەئاشـکرا کوردسـتان بریتیـە لـە چوار کۆڵۆنـی ناوخۆ، 
کـە کۆڵۆنیالیسـتەکانی عـەرەب و تـورک و فـارس پیـادەی خراپتریـن سیاسـەتی 

کۆڵۆنیالیزمـی ناوخـۆ دەکـەن بەسـەر هـەر چـوار کۆڵۆنیەکـەی کوردسـتاندا.
وەکـو  کـوردی  ناسـیونالیزمی  ئایـا  سـەرهەڵدەدات:  پرسـیارە  ئـەو  ئیسـتا 
ناسـیونالیزمی دژە کۆڵۆنیالیسـت بووەتە خاوەنی شوناسـی خۆی و لەو کاتەوە 
کـە کوردسـتان بووەتـە چـوار کۆڵۆنـی ناوخـۆ، ئەم ناسیونالیسـتە لە چ ئاسـتێکی 
پەرەسەندندا بووەو هەڵگری چ گوتارێک بووەو چۆن لە رابردوودا کاریکردووەو 
ناوخـۆ  کۆڵۆنیالیزمـی  سـەرەکی  ئامانجـی  لەراسـتیدا  کاردەکات؟  چـۆن  ئیسـتا 
بریتیـە لـە بەهێزکردنـی بیـری نایەکسـانی ئیتنیکـی و ئابـوری و بنیـادی سیاسـی 
لـە نێـوان ناوچـە یـان هەرێمەکانـدا لـە چوارچێـوەی دەوڵەتێکـی نەتەوەییـدا. لـەم 
روانگەیـەوە کوردسـتان کراوەتـە پاشـکۆی چـوار دەوڵەتـی نەتەوەیـی کـە نـەک 
هـەر جیـاوازی بەڵکـو جیـاکاری ئیتنیکـی و زمانـی و ئابـوری نەریتی و مێژوویی 
تـەواو هەیـە لـە نێـوان نەتـەوەی خـاوەن دەوڵـەت کـە ئـەو دەوڵەتـی ئـەو چـوار 
نەتـەوەن کوردسـتانیان لـە ژیـر دەسـتدایە و بوونەتـە کۆڵۆنیالیسـتی ناوخـۆی 
کوردسـتان، کە دوو دەوڵەتی نەتەوەیی عەرەبی و دەوڵەتی نەتەوەیی تورک و 

دەوڵەتـی نەتەوەیـی فارسـن. هەڵبـەت لـە پێکهاتنـی هەریـەک لەو چـوار دەوڵەتەدا 
هەرگیـز Nation بـەو مانەیـەی کـە گـەل بنوێنێـت پێکنەهاتـووە. مەبەسـتمان لـەم 
قسـەیەش ئەوەیـە کـە لـە چوارچێـوەی جوگرافیای هەریەک لەو چـوار دەوڵەتەدا 
نەتـەوە لـە کـۆی پێیکهاتـە ئیتنیکیەکانـی هـەر دەوڵەتێکیانـدا پێکنەهاتـووە. بەڵکـو 
لەگـەڵ دەرکەوتنـی ناسـیونالیزمدا سـنوورە ئیتنیکیـەکان زیاتـر زەقبوونەتـەوەو 
ناسیونالیسـتی ئیتنیـک یـان گروپـی هەژموونـدار بووەتـە خاوەنـی دەوڵەتەکـەو 
دەوڵەتیـش لەبەرئـەوەی لـە بنیادنانـی یـەک نەتەوە یان یەک گەل لەسـەر بنەمای 
یەکسانی ئیتنیکی و ئابووری و سیاسی شکستی هێناوە، هەروەک باسکرا، لەبەر 
ئـەوەی ناسـیونالیزمی ئـەم سـێ نەتەوە بە سروشـتی دروسـتنەبوون، لـە بنیاددا 
چەندیـن کەموکورتـی و کێشـەیان هەبـووە، هەمیسـە ناسـیونالیزمێکی تونـدڕەوو 
ناجێگیر بووەو بووەتە هەڵگری چەندین خاسـێتی کۆمەڵگای داخراو، کە یەکێک 
لەوانـە بارگاویبوونیانـە بـە رەگەزەکانی تـرس و نیگەرانی بەردەوام و نەتوانینی 
شـکانەوە  و  داخـراوی  هـۆی  بووەتـە  ئـەوەش  تـردا  ئەوانـی  لەگـەڵ  هەڵکـردن 
بەسـەرخۆدا کـە دەرئەنجامەکـەی باڵادەسـتبوونی ئاراسـتەی رەگەزپەرسـتی و 
شـۆڤێنیزم بـووە لـە گوتـاری ناسـیونالیزمی چـوار کۆڵۆنیالیسـتە ناوخۆییەکـەی 
کوردسـتاندا..دوا بنەمای کۆڵۆنیالیکردن رەگەزپەرسـتیە، رەگەزپەرسـتی بنەمای 
یـان جیـاواز سـەیر  نـزم  بـە  بەهۆیـەوە گروپێـک  کـە  هەژموونـی کۆمەڵایەتیـە 
دەکرێـت. لـە روانگـەی خاسـێتە بایۆلۆجیـە دانراوەکانـەوە بەکاردەبرێت و رکێف 
دەکرێـت و لـە رووی کۆمەڵایەتـی و جەسـتەییەوە لـە لایـەن گروپێکـی بـاڵاوە 

سـەرکوت دەکرێـت)١0(.
بوونەتـە  دەوڵەتەکانیـان  کـە  نەتـەوەی  سـێ  ئـەو  ناسـیونالیزمی  ئاشـکرایە 
کـە  هەیـە  سـەرکییان  خاسـیتی  دوو  کوردسـتان،  ناوخـۆی  کۆڵۆنیالیسـتی 
بریتیـن لـە رەگەزپەرسـتی و شـۆڤێنیزم. ئـەم دوو خاسـێتەش وایانکـردووە لـەم 
کۆڵۆنیالیسـتە ناوخۆییانـە کـە سیاسـەت و سـتراتیژی کۆڵۆنیالیسـتی خۆیـان بـە 
خراپتریـن شـێوە بەسـەر پارچەکانـی کوردسـتاندا وەکـو چـوار کۆڵۆنـی ناوخـۆ 
و  ئابـووری  و  کۆمەڵایەتـی  پەرەسـەندنی  ئاسـتی  بێگومـان  بکـەن.  جێبەچـی 
سیاسـی باشـتر لای هەرسـێ نەتـەوەی عـەرەب و تـورک و فـارس، بـەراورد بـە 
ئاسـتی پەرەسـەندنی کۆمەڵایەتـی و ئابـووری و سیاسـی کۆمەڵـگای کـوردی و 
بـەو پێەیـەش پەرەسـەندوویی و بەهێزبوونـی ناسـیونالیزمی ئـەو سـێ نەتـەوە 



عه تا قه رەداخی

30١

لەچـاو ناسـیونالیزمی کوردیـدا هەژمـوون و هێـزی بـەوان بەخشـیووەو بەسـەر 
کورددا باڵادەستی کردون و پرۆسێسەکانی سەرکوتکردن و بەکاربردنی هەمە 
لایەنـەو تەنانـەت پاکتاوکردنـی رەگـەزی و تاڵانکردنـی سـەرچاوە سروشـتیەکان 
و وێرانکردنـی خاکیـان جێبەجـی کـردووە بـە مەبەسـتی کردنـی هـەر پارچەیەکی 
کوردسـتان بـە کۆڵۆنیەکـی ناوخـۆ، ئـەوەش لەپێنـاوی بەرژەوەنـدی ئابـووری و 

سیاسـی و سـتراتیژی کۆڵۆنیالیسـتە ناوخۆییـەکان خۆیانـدا بـووە.
تـا ئێـرە بـە ئاشـکرا دیـارە کـە هیـچ گومانێـک لەسـەر ئـەوە نیە کە کوردسـتان 
کراوەتـە چـوار کۆڵۆنـی ناوخـۆ لـە لایـەن چـوار کۆڵۆنیالیسـتی تـورک و فارس و 
عەرەبـەوە. کەواتـە بـا سـەیری ناسـیونالیزمی کـوردی لـە چوارچێـوەی واقێعـی 
چـوار کۆڵۆنـی و چـوار کۆڵۆنیالیسـتدا لـە لایـەک و ناسـیونالیزمی کـوردی وەکـو 
کۆڵۆنیەکـی  وەکـو  یـان  ناوخـۆ  کۆڵۆنیکـراوی  بـە  نەتەوەیەکـی  ناسـیونالیزمی 
نێودەوڵەتـی بکەیـن و بـە دوای شـێوەی پێکهاتنـی ئـەم ناسـیونالیزمە لـە لایـەک 
و چۆنیتـی کارکـردن و گوتـاری ئـەم ناسـیونالیزمە لـە لایەکـی تـرەوە بگەڕێیـن. 
بـۆ  دەگێڕنـەوە  کـوردی  ناسـیونالیزمی  دەرکەوتنـی  سـەرەتای  هەندێـک 
پێـش  لەمـەو  نیـو  سـەدەو  سـێ  نزیکـەی  خانـی(١65١�١707).  ئەحمـەدی  لای 
شـاعیری کـوردو زانـای مسـوڵمان ئەحمـەدی خانـی، شـاکاری خـۆی » مـەم 
و زیـن«ی تـەواو کـرد، کـە ناسیونالیسـتە کـوردەکان ئـەو بەرهەمـە بـە هەسـت 
و هەڵچوونـی نەتەوەیـی خۆیانـی دەزانـن)١١(. هەروەهـا مارتیـن ڤـان برۆنیسـین 
دەڵێت: زۆر لە کوردەکانی سـەدەی بیسـتەم هەسـتی خۆیان لە دێڕەکانی خانی 
دا ناسـیووەتەوەو بـەو ئاکامـە گەیشـتوون کـە ناسـیونالیزمی خۆیـان ریشـەکەی 
ئـەوە  باسـی  رۆمانـۆ  دایڤـد  خانـی)١2(.  ئەحمـەدی  سـەر  دەچێتـەوە  نەبـێ  هـەر 
دەکات کـە چـۆن ئەحمـەدی خانـی وەکو شـاعیرێک بارودۆخی ناهەمواری کورد 
هەیـە.  ناسیونالیسـتی  هەسـتێکی  بنەمـای  لاواندنەوەیـەش  ئـەو  دەلاوێنێتـەوەو 
لـەم رووەوە دەڵێـت: لـە سـەدەی حەڤدەیەمـدا، شـاعیری کـورد ئەحمـەدی خانـی 
بارودۆخی کوردەکانی لاواندوەتەوە. بێگومان، دیدی ناسیونالیستانەی خانی بۆ 
کـورد بەلایەنـی کەمەوە سـێ سـەد سـاڵ پێش دیـدی زۆربـەی هاورەگەزەکانی- 
بزووتنـەوەی  توێژینـەوەی  کـە  جوەیـدە  وەدیـع  کەوتـووە)١3(.  هاونەژادەکانـی- 
نەتەوەیـی کـوردی کـردووە، گرنگـی بـە رۆڵـی ئەحمـەدی خانـی نـادات وەکـو 
یەکەمین رابەری ناسیونالیزمی کوردی. ئەو دەڵیت: کوردەکان وا دەرکەوتوون 

کـە سـاڵانێک زۆر پێـش ئـەوەی ناسـیونالیزمی کـوردی ببێتـە راسـتیەکی واقیعی، 
بەئاگابوون لە شوناسـی جیاوازی نەتەوەیی خۆیان. هەسـتکردنیان بە یەکگرتن 
و خزمایەتـی لـەو کاتـەدا دەرکەوتـووە کـە بەرکەوتنیـان لەگـەڵ ئەوانـی غەیـرە 
کورددا هەبووە، یان ئەو کاتەی گروپە جیاوازە کوردەکان بەریەکتر کەوتوون. 
دەرکەوتنـی سـەیری ئاراسـتە یـان مەیلـی ناسیونالیسـتی کـوردی لـە لای تایەفـە 
کـوردە هیتیرۆدۆکسـەکان دەبینرێـت، کـە کاریگەری ئیسـلام لەسـەر ئـەوان زۆر 

لاواز بـووە)١٤(. 
سـەرەتاو  کـە  جێگیـر  ئەندازەیـەک  تـا  بۆچوونێکـی  بووەتـە  ئـەوە  بەڵـێ 
دەرکەوتنـی ناسـیونالیزمی کـوردی دەگەڕێتـەوە بـۆ لای ئەحمـەدی خانـی وەکـو 
شـاعیرێکی دیـاری کـورد کـە باسـی بارودۆخـی ناهەمـواری کـوردو پـەرت و 
بـڵاوی و نەبوونـی رێکەوتـن و یەکگرتـن و نەبوونـی پاشـایەکی کـوردی دەکات 
کـە بتوانێـت پـەرش و بـڵاوی کـورد کۆتایـی پێبهێنێـت. کـە تەنیـا بـە یەکرتـن و 
یەکبوون کورد دەبێتە خاوەنی هێزو بڕیاری خۆی و چیتر ژێردەستەو ملکەچی 
عـەرەب و عەجـەم و تورکـی رۆمـی نابێـت. لـە راسـتیدا ئـەوەی لای ئەحمـەدی 
خانـی وەکـو سـەرەتای ناسـیونالیزم دەرکەوتـووە، بریتیـە لـە هەسـتی نەتەوەیی 
رۆشـنبیرێکی دەگمـەن لـە قۆنـاغ و سـەردەمێکی ژیانـی کۆمەڵایەتـی و ئابـووری 
و سیاسـی کۆمەڵگای کوردیدا کە هیچ ئامادەییەکی بۆ دەرکەوتنی ناسـیونالیزم 
وەکـو بیـرو وەکـو ئایدیۆلۆجیـا نەبـووە، ئـەو گفتوگۆیـەک دەهێنێتـە ئـاراوە کە لە 
گەوهـەردا خاسـێتی ناسـیونالیزمی هەیـە. ئەمـەش سـەرباری دەگمەنـی کەسـێتی 
ئەحمەدی خانی، پەیوەندی بەو بارە تاکە کەسـیانەوە هەیە، کە کەسـی دەگمەن 
لـە روانیـن و بیرکردنـەوەو دەربڕینـدا پێـش قۆناغـی مێژوویـی خـۆی دەکەوێـت. 
لێـرەدا ئەحمـەدی خانـی وەکـو کەسـێکی ناسیونالیسـت لـە نەبوونی ناسـیونالیزم 
و لـە ئامادەنەبوونـی زەمینـەی سـەرهەڵدانی ناسـیونالیزمدا دەردەکەوێـت. ئێمـە 
لـە مێـژووی کـورددا بـە تایبەتـی لە بـواری ئەدەبدا نموونەی تـری لەو جۆرەمان 
هەیە کە پێش قۆناغی مێژوویی خۆی کەوتووە، ئەویش دەرکەوتنی شاعیرێکی 
پێـش دەرکەوتنـی  قۆناغـی  لـە  تاوەگۆزیـە  مەولـەوی  دیـاری رۆمانسـی وەکـو 

رۆمانسـیزمدا ئـەو چەندیـن دەقـی شـیعریی رۆمانسـی بەرهەمهێنـاوە.
خاڵێکـی گرنـگ کـە ئەحمـەدی خانـی جەختـی لـێ دەکاتـەوە، چەوسـاندنەوەو 

کـە  تـرەوە،  نەتـەوەی  لـە لایـەن سـێ  کـوردە  پێکەچکردنـی  مـل  بەکاربـردن و 
لـە راسـتیدا بـە چەمکـی نەریتـی، داگیرکـەرو بـە چەمکـی کۆمەڵناسـی سیاسـی 
نوێـش کۆڵۆنیالیسـتی کوردسـتانن، کـە ئەوانیـش سـێ نەتـەوەی تـورک و فـارس 
و عەرەبـن. ئەحمـەدی خانـی داوای یەکگرتـن و رێکەوتـن و یەکێتـی و یەکبـوون 
لـە کـورد دەکات بـۆ رزگاربـوون لـە دەسـەڵاتی ئـەو سـێ نەتـەوە داگیرکـەرەی 
کوردسـتان کـە دواتـر بوونەتـە سـی کۆڵۆنیالیسـتی ناوخـۆی کوردسـتان. لێـرەدا 
ئـازارو  لـە  تێگەیشـتنی  ئەنجامـی  لـە  ئەحمـەدی خانـی  کـە  ئـەوە دەردەکەوێـت 
هۆکارەکانـی ئـەو ئازارانـەوەو لـە رێـگای لاواندنـەوەی بارودۆخـی ناهەمـواری 
کوردیـەوە بارودۆخەکـە دەخاتـە ڕوو. هـەروەک پـەی بـەوە دەبـات کـە رێـگای 
دەقـە  ڕێـگای  لـە  چیـەو  کـورد  کێشـەی  چارەسـەری  بـۆ  دروسـت  و  راسـت 
بەناوبانگەکەیـەوە چارەسـەری کێشـەکە پێشـکەش دەکات. ئـەوەش لـە رێـگای 
داواکردنی یەکگرتن و یەکبوونی کوردەوە پیشـان دەدات. واتە خانی پێشـنیاری 

خەباتـی کـورد دژی داگیرکـەر دەکات. خانـی لەوبـارەوە دەڵێـت:
گـەر دێ هەبـوا مـە ئیتیفاقـەک / ڤێگـرا بکـرا مـە ئینقیـادەک. رۆم و عـەرەب و 
عەجـەم  تەمامـی / هەمیـا ژ مـە را دکـر غولامـی. تەکمیـل دکـر مە دین و دەولەت 

/ تحصیـل دکـر مـە عیلـم و حیکمەت.
ئـەوەی خانـی باسـی دەکات لەبـارەی چۆنێتـی گەیشـتنی کـوردەوە بە ئاسـتی 
دروسـتکردنی دەوڵەت و سـەیرکردنی دەوڵەت وەکو ئەو دامەزراوەی کە تیایدا 
هـەر پێکهاتەیـەک سـەروەرێتی خـۆی بەدەسـتبهێنێت، هەمان ئـەو بۆجوونەیە کە 
نووسـەرانی بـواری ناسـیونالیزم وەکـو ئامانجـی ناسـیونالیزم و بـۆ بنیادنانـی 
نەتـەوە باسـی دەکـەن. لـە رونگـەی خانیـەوە کـورد بەهـۆی ئەوانـی تـورک و 
عەرەب و عەجەمەوە رێگای ژیانی ئازادی و سـەربەخۆیی لێ گیراوە. پێویسـتە 
کـورد بەجۆرێـک خەبـات بـکات بـۆ رزگاربـوون لـەم سـێ نەتەوەی کـە مافەکانی 
ئەمیـان پێشـێل کـردووەو بوونەتـە داگیرکـەری وڵاتەکـەی. خانـی داوای ئـەوە لـە 
کـورد دەکات دەسـت لەنـاو دەسـتی یەکتـر بنێـن بـۆ رزگاربـوون لـە دەسـتی ئەو 
سـێ نەتـەوەی کـە کوردیـان کـردووە بـە کۆیلـەو ژێردەسـتەی خۆیـان. لێـرەوە 
دەردەکەوێـت ئـەوەی خانـی باسـی دەکات بنەمـای پـرۆژەی ناسـیونالیزمی دژە 
کۆڵۆنیالیزمە، کە دواتر بە کاریگەری زیاتر دابەشـکردنی کوردسـتان و لکاندنی 

بـە چەنـد دەوڵەتێکـەوەو بوونـی ئـەو دەوڵەتانە بە کۆڵۆنیالیسـتی ناوخۆو کردنی 
و  یەکبـوون  و  یەکێتـی  ئـەو  بنەمـای  ناوخـۆ،  کۆڵۆنـی  چـوار  بـە  کوردسـتان 

یەکگرتنـەی خانـی داوای دەکات لاوازتـر بـووە. 
بابانـدا،  میرنشـینی  سـنووری  لـە  کـورد  شـاعیری  دیارتریـن  وەکـو  نالـی 
بـە  هەسـتی  بـووە،  میرنشـین  فەرمانڕەوایـی  نیوسـەدەی  دوا  هاوتەمەنـی  کـە 
کاریگـەری کۆڵۆنیالیزمـی کەلتـوری کـردووەو لـەوە تێگەیشـتووە کـە هەژموونی 
زمانـی داگیرکەرانـی عـەرەب و فـارس و تـورک چەنـد بەهێـزە لەسـەر زمانـی 
لـە  کـوردی  بەکارهێنانـی زمانـی  لـە  ئـەو هەژموونـە رێـگای  کـوردی و چـۆن 
نووسـیندا گرتـووە. ئـەوەش هەوڵـی داگیرکـەران بووە لە رێـگای کۆڵۆنیالیکردنی 
کەلتورییـەوە بـۆ لەناوبردنـی یەکێـک لـە بنەمـا سـەرەکیەکانی شوناسـی کـوردی 
لـە  رێـگا  وێشـەوە  لـە  رابوونـەوەو  لـە  رێـگا  ئومێـدەی  بـەو  زمانـە،  کـە  بگـرن 
دەرکەوتـن و گەشـەکردنی ناسـیونالیزمی کـوردی بگـرن. نالـی کاتـێ بـە کـوردی 
دەنووسـێت بـۆ رەتدانـەوەی ئەوانـەی دان بـە زمانـی کوردیـدا نانێن، کە دەشـێت 
مەبەسـت داگیرکەرانـی عـەرەب و تـورک و فـارس بـن، یـان کـوردی پاشـکۆی 
بـە  نالـی دەڵێـت: (کـەس  بـن.  داگیرکـەران و تێکشـکینەرانی کەلتـوری کـوردی 
ئەلفـازم نەڵـێ خۆکردیـە، خـۆ کوردیـە / هـەر کەسـێ نـازان نەبـێ، خـۆی تالیبـی 
مەعنا دەکا.) ئاشـکرایە کاتێ نالی بەم دێڕە شـیعرە باس لە گرنگی بەکارهێنانی 
زمانـی کـوردی دەکات، مەبەسـتی ئەوەیـە کـورد بگەڕێتـەوە بـۆ زمانـی خـۆی و 
زمانـی هـەر سـێ نەتـەوە داگیرکەرەکـەی کوردسـتان رەتبکاتـەوە، کـە زمانـی 

عەرەبـی و فارسـی و تورکیـە.
دیسـان لێرەدا دەردەکەوێت کە سـێ کەلتوری هەژمووندار بە سـێ ئاراسـتە 
دەسـەڵاتیان بەسـەر کەلتـوری کوردیـدا کـردووەو بەهەمـوو شـێوەیەک هەوڵـی 
تێکشـکاندنی کەلتـوری کوردییـان داوە. ئـەم هەژموونکردنـەی کەلتوری عەرەبی 
و تورکـی و فارسـی بـە دوو رێـگا بـووە. یەکـەم لـە رێـگای ئایینـی ئیسـلام و 
هەژموونـی ئـەم ئایینـەوە کـە ئایینـی هەرسـێ خەلافەتـی عەرەبـی بـووە، واتـە 
خەلافەتی راشیدین و ئەمەوی و عەباسی و پاشانیش ئایینی هەردوو خەلافەتی 
تورکی و فارسـی بووە. دووەم هەژموونی ئیتنیک یان نەتەوەی باڵادەسـت لەم 
سـێ دەوڵەتـەدا کـە ئیتنیکـی عـەرەب و تـورک و فارسـن و هەریەکـە لەوانـە لـە 

دەوڵەتەکـەی خۆیـدا پێکهاتـەی باڵادەسـت بووەو هەتا ئێسـتاش هەر بالادەسـتن، 
رەگەزییـان  پاکتـاوی  تەنانـەت  بەکاریانهێنـاوەو  کـردووەو  سـەرکوت  کوردیـا 
نەتەوەیـی  و  ئابـووری  بەرژەوەنـدی  پێنـاوی  لـە  کـردووە  جێبەجـی  بەسـەردا 
بەتـەواوی  کـوردی  کەلتـورو زمانـی  ڕێگایـەوە  لـەم دوو  و سیاسـی خۆیانـدا. 
تێکشـكێندراوەو کەلتورو زمانی ئەو سـێ نەتەوە هەژمووندارە لە شـوێنەکەیاندا 
سـەپێندراوە. نالی باسـی رەتکردنەوەی ئەو سـێ زمانەو گەڕانەوە بۆ نووسـین 

بـە زمانـی کـوردی دەکات.
دیسـان راسـتە بـۆ سـەردەمی نالـی ناسـیونالیزمی کـوردی دەرنەکەوتـووە، 
بـەڵام لەسـەر بنەمـای هەمـان بۆچـوون کـە دەشـێت بیرکردنـەوەو روانینـی تاکـە 
کەسـی هوشـیار پێش قۆناغی مێژوویی خۆی بکەوێت، نالی نزیک لە بۆچوونی 
پێشـتری ئەحمـەدی خانـی، باسـی هەژموونـی ئەوانـی عـەرەب و تـورک و فارس 
دەکات بەسـەر کـوردەوە. واتـە باسـی رۆڵـێ سـێ کەلتورو سـێ زمـان دەکات لە 
سەرکوتکردنی کەلتورو زمانی کوردیدا. لە دەربڕینەکەی نالیدا باسی هەڵوێستی 
سـێ هێـزی کەلتـوری دەرەکـی دەکرێـت بەرامبـەر بـە کەلتـوری کـوردی، کە ئەو 
سـێ هێـزە کەلتوریـە بوونەتـە سـێ کۆڵۆنیالیسـتی ناوخۆیـی بەسـەر کەلتـوری 
کوردیـەوەو کەلتـوری کوردییشـیان کردۆتـە کەلتورێکـی کۆڵۆنیکـراو بـەڵام بـە 
سـێ ئاراسـتە. کـە بـۆ دەربازبـوون لـە هەژموونـی ئـەو سـێ کەلتـورە، کـورد 
پێویسـتی بە شۆڕشـی کەلتوری هەمەلایەن و گشـتگر هەیە بە سـێ ئاراسـتە بۆ 
رەتکردنـەوەی هەژمـوون و رۆڵـی نەرێنـی ئـەو سـێ کەلتـورو زمانە لەسـەری و 
بەدەسـتهێنانی سـەربەخۆیی کەلتـوری و زمانـی، کـە ئـەوەش لـە رابوونەوەیەکی 

نەتەوەیـی کشـتگردا دەبێـت، کـە هەمـوو جەسـتەی ئیتنیکـی کـوردی بگرێتـەوە. 
بێگومان رابوونەوەیەکی هەمەلایەن و گشـتگری لەم جۆرەش دەبێ پاڵنەری 
ناسـیونالیزمی  پاڵنـەری  باسـی  کاتێـک  دیـارە  بێـت.  پشـتیەوە  لـە  ناسـیونالیزم 
دەکەیـن مەبەسـتمان ئەوەیـە کـە راوەسـتان دژی هەژموونـی کەلتـورو زمانـی 
ئەوانـی تـر بەبـێ هەسـتکردن بـە رۆڵ و بایەخـی زمـان و کەلتـوری خۆمالـی 
یـان نەتەوەیـی روونـادات. بایەخـدان و هەسـتکردن بـە گرنگـی رۆڵـی کەلتـورو 
هوشـیاری  و  هەسـت  دەرکەوتنـی  و  سـەرهەڵدان  بەرهەمـی  خۆماڵـی،  زمانـی 
نەتەوەییـە، کـە ئـەوەش بنەمـای پێكهاتـن و دروسـتبوونی ناسـیونالیزمە. واتـە 

گەوهـەردا  لـە  کـە  دەکرێـت  ناسـیونالیزم  و جوڵـەی  دەرکەوتـن  باسـی  لێـرەدا 
ویسـتی رزگاربوون لە هەژموونی ئەوی کۆڵۆنیالیزمی هەیە، کە بۆ بارودۆخی 
کـورد دەبێتـە ناسـیونالیزمی دژە کۆلۆنیالیـزم. هـەروەک پێشـتر باسـمان کـرد 
لـە بارودۆخـی کوردسـتاندا، ئـەم ناسـیونالیزمە سروشـتی ناسـیونالیزمی دژە 
کۆڵۆنیالیزمـی ناوخـۆی هەیـە. واتـە پێگـەو هەڵوێسـتی ناسـیونالیزمی کـوردی 
یـان دژی هەژمونـی  ناخـۆ  ناسـیونالیزمی کۆڵۆنـی دژی کۆڵۆنیالیسـتی  وەکـو 

ناوخۆیـە. کۆڵۆنیالیسـتی  ناسیونالیسـتی 
لە کاتێکدا ئێمە باسی کۆڵۆنیالیستی ناوخۆو کۆڵۆنی ناوخۆ دەکەین، دەزانین 
کـە ئەمانـە دوو چەمکـی پەیوەسـتن بـە قۆناغـی کۆڵۆنیالیزمـەوە، بەڵام ئاشـکرایە 
سـەرباری نەگەیشـتنی کۆڵۆنیالیزمـی رۆژئـاوا بـە ناوچەکـە هەتـا کۆتاییەکانـی 
سـەدەی نـۆزدە، کوردسـتان لـە ژێـر سـایەی دەسـەڵاتی دوو ئیمپراتۆرێتەکـەی 
فـارس و تورکـدا بـووە، کـە دوو ئیمپراتۆرێتـی ئایینـی فیودیالـی بـوون، وەکـو 
پێشـتریش ئاماژەمـان بـۆ کـردووە، ئیمپراتۆرێتـی عوسـمانی هەنـدێ خاسـێتی 
بکرێـت،  سـەیر  ئیتنیکـی  فـرە  ئیمپراتۆرێتێکـی  وەکـو  کـە  هەبـووە  لەوجـۆرەی 
هەرچەنـدە ئیمپراتۆرێتـی سـەفەوی و پاشـانیش قاجـاری بەوشـێوەیە نەبـوون، 
بـەڵام لەگـەڵ ئەوەشـدا ئیتنیکـی هەژموونـدار لـە ئیمپراتۆرێتی عوسـمانیدا ئیتنیک 
هەژمـوون  ئیتنیکـی  تریـش  ئیتنیکەکانـی  کـوردو  بـووە.  تـورک  نەتـەوەی  یـان 
بەسـەردا کراوبـوون. بـەڵام لـەو قۆناغـەدا چەندیـن دەسـەڵاتی ناوچەیـی کـوردی 
جوگرافـی  رووبەرێکـی  هەریەکیـان  کـە  دروسـتبوون،  میرنشـیندا  شـێوەی  لـە 
دیاریکـراوی لـە ژێـر دەسـتدا بـووەو شـێوەیەک لـە دەسـەڵاتی خۆبەڕێوەبـردن 
یـان ئۆتۆنۆمییـان هەبـووە. ئیسـتا ئـەو پرسـیارە سـەر هەڵـدەدات: ئایـا دەشـێ 
دەسـەڵاتە ناوچەییەکانـی کـورد کـە لـە شـێوەی میرنشـیندا بـوون، بـە دەسـەڵاتی 
ئۆتۆنۆمـی دابنرێـن، یـان بـە دەسـەڵاتی کۆڵۆنـی ناوخـۆ هەژمـار بکرێـن؟ یـان 
و  بـوون  خێـڵ  بەڕێوەبردنـی  پەرەسـەندوی  سیسـتێمی  کـە  دەسـەڵاتانە  ئـەم 
دامـەزراوەی  نێـوان  لـە  خێـڵ،  دەوڵەتـی  دامـەزراوەی  ئاسـتی  نەگەیشـتوونەتە 
خێـڵ و دەوڵەتـی خێڵـدا جۆرێکـی تـر لـە دامەزراوەیـان بەرهەمهێنـاوە کە ئەویش 
دامـەزراوەی میرنشـینە. واتـە میرنشـێن ئـەو دامەزراوەیـە کـە کۆمەڵگای کوردی 
لـە پەرەسـەندنی ناسروشـتی خۆیـدا بەرهەمیهێنـاوە. مەبەسـت لـەم قسـەیەش 
ئەوەیـە لـە کاتێکـدا کۆمەڵـگای ئاسـایی لـە پەرەسـەندنی خۆیـدا دەوڵـەت بەرهـەم 

دەهێنێـت، کۆمەڵـگای کـوردی لەبەرئـەوەی پەرەسـەندنێکی سروشـتی نەبـووە 
لەبـری دەوڵـەت دامـەزراوەی میرنشـینی بەرهەمهێناوە)١5(. راسـتە ئەم میرنشـینە 
کەمتـری  زیاتـرو  ئاسـتی  هەبـووەو  سـەربەخۆییان  لـە  جۆرێـک  کوردییانـە 
لـە  نزیکیـان  و  دووری  بـە  پەیوەسـتبووە  دەسـەڵاتیان  و  سـەربەخۆییەکەیان 
ئەسـەمبوڵ و لە والی ولایەتەکانەوە. بەڵام ئاشـکرایە سـەرباری بوونی جۆرێک 
لە ئۆتۆنۆمی، پەیوەسـت و بە ملکەچ بوون بۆ ناوەندی دەسـەڵاتی ئیمپراتۆرێت 
و ئەگـەر هەوڵـی یاخیبـوون یـان دەرچـوون لـە ژێر سـایەی دەسـەڵاتی ناوەندنی 
ئیمپراتۆرێتیشـیان دابێت، ئەوە بەئاسـانی دەسـەڵاتیان بەسەردا کراوەتەوەو لەم 
رووشـەوە خاسـێتی ژێردەسـتەییان ئاشـکرا بـووە، کـە دەشـێ وەکـو داگیرکـراو 
ژێـر  تەنانـەت خاسـێتی  ببەیـن.  ناویـان  کۆڵۆنـی  وەکـو  نـوێ  بـە چەمکـی  یـان 
دەسـتەییان لـە خاسـێتی سـەربەخۆیی یـان ئۆتۆنۆمیـان زیاتـر بـووە، بەتایبەتـی 
هەرکاتـێ دەسـەڵاتی ئیمپراتۆرێتـەکان بەهێزبووبێـت، سـەربەخۆیی ئەمـان زیاتر 
سـنووردار کـراوەو لـەم بـارەدا بەتـەواوی وەکـو کۆڵۆنـی دەرکەوتـوون. بـەڵام 
ولایـەت  چەندیـن  عوسـمانیەکاندا  قەڵەمـڕەوی  سـنوری  لـە  ئاشـکرایە  ئـەوەی 
هەبـووەو هـەر ولایەتـەش والـی خۆیـی هەبـووە، کـە والـی لـە سـنووری ولایەتـدا 

جێنشـینی سـوڵتان یـان خەلیفـەی ئیسـلامی بـووە.
میرنشـینە  هەمـوو  ئـەردەڵان،  میرنشـینی  لـە  بێجگـە  کـە  ئاشـکرایە  ئـەوە 
بـوون.  عوسـمانیدا  دەسـەڵاتی  ژێـر  کوردسـتانی  لـە  کـورد  تـری  دیارەکانـی 
بـووەو  لـە سـنووری ولایەتـی موسـڵدا  ئـەم بەشـەی کوردسـتانیش  زۆرینـەی 
قەڵەمـڕەوی ولایەتـی  لـە سـنوری دەسـەڵات و  دیـارەکان  زۆربـەی میرنشـینە 
موسـڵ و بەغـدادا بـوون. بـۆ نموونـە میرنشـینی بابـان کـە یەکێـک لـە دیارتریـن 
و بەهێزترینـی میرنشـینەکانی کـورد بـووە لـە روانگـەی ئاسـتی دەسـەڵات و ئـەو 
ئۆتۆنۆمیەی هەیبووە، سـەرباری پەیوەندی و وابەسـتەبوونی ئەم میرنشـینە بە 
بابـی عالیـەوە، لـە لایەکـی تریشـەوە لـە ژێـر فەرمـان و بڕیـارو دەسـەڵاتی والـی 
بەغـدادا بـووە. هەڵەبـەت بـە گوێـرەی میرنشـینی بۆتـان و بادینـان و سـۆرانیش 
هەمـان دووانـە پەیوەسـتبوون یـان دووانـە ژێردەسـتەیی راسـتە، کە ئـەو دووانە 
دەسـەڵاتەش بەسـەریانەوە دەسـەڵاتی بابـی عالـی و والـی موسـل بـووە. هەڵبەت 
لەگەڵ بە ئاگابوون لەوەی کە بەکارهێنانی زاراوەی کۆلۆنیالیزم بۆ ئەو قۆناغە 
دەشـێت لە رووی زانسـتی و خاسـێتە دیارەکانی کۆلۆنیالیزمەوە لە جێی خۆیدا 

لـە وێنـە  بریتیـە  کـە  بـەڵام دیسـان سروشـتی شـێوە هەرەمێـک هەیـە  نەبێـت، 
گەورەکـە کـە دەوڵەتـی عوسـمانیە وەکـو کۆڵۆنیالیـزم و دەسـەڵاتی ولایەتـەکان 
وەکـو کۆڵۆنیالیزمـی ناوخـۆو میرنشـینە کوردیەکانیـش وەکـو کۆلۆنـی ناوخـۆ 

بەرجەسـتە دەبـن. 
ئاشـکرایە کـە میرنشـینەکانی کـورد، هەریەکـەو بـە جۆرێـک هەوڵیـداوە بـۆ 
و  هـەوڵ  و  ویسـت  ئـەم  خـۆی.  دەسـەڵاتی  فراونکردنـی  و  چەسـپاندن  زیاتـر 
کۆششـانە راسـتە پاڵنـەری دەسـەڵاتخوازی لـە پشـتیانەوە بـووە، بـەڵام گومانـی 
تێدانیـە کـە پاڵنـەری نەتەوەییـش هۆکارێکـی تـری ئـەو هـەوڵ و کۆششـانە بووە. 
دەشـێت ئەمـەش وەکـو بەشـێک لـە خەباتـی دژە داگیرکـەر یـان بەچەمکـی نـوێ 
دیارەکانـی  بەتایبەتـی دوا میرنشـینە  لێکبدرێتـەوە.  خەباتـی دژە کۆڵۆنیالیسـت 
کورد بابان، سـۆران، بۆتان، بادینان و ئەردەلان کە لە دەوروبەری ناوەڕسـتی 
سەدەی نۆزدەیەمدا لە لایەن ئیمپراتۆرێتی عوسمانی و قاجاریەوە روخێنراون. 
راسـتە لـە لایـەک باسـی ناکۆکـی و ناپاکـی نێـوان بنەماڵـە فەرمانڕەواکانـی ئـەم 
میرنشـینانە  ئـەم  پەلاماردانـی  هۆیەکـی سـەرەکی  بـەڵام  دەکرێـت،  میرنشـینانە 
لـە لایـەن عوسـمانیەکانەوە دەگەڕێتـەوە بۆهـۆکاری ویسـتی فراوانخـوازی لای 
دەسەڵاتی میرنشینەکان، بەتایبەتی ئەو سەروەختە، واتە دەیەکانی سێ و چوارو 
پێنجـی سـەدەی نۆزدەیـەم جۆرێـک لە هەسـتی نەتەوەیی کـوردی دەرکەوتووەو 
فراوانخوازیـە  ئـەو  پاڵنـەری  کـە  لێکبدرێتـەوە  وا  دەشـێ  لەبەرئـەوەش  هـەر 
هەسـتێکی سـادەی نەتەوەیـی بووبێـت، واتـە دەرکەوتنـی سـەرەتایەکی سـادەی 
ناسـیونالیزمی کـوردی هـۆکاری ئـەوە بـوو بێت کە میرنشـینە کـوردەکان هەوڵی 
زیاتـر چەسـپاندنی دەسـەڵاتی خۆیـان بـدەن و بەشـێوەیەک لـە ژێـر دەسـەڵات و 
فەرمانڕەوایی ئیمپراتۆرێتی عوسـمانی بێنەدەرەوە. بەڵام لاوازی ناسـیونالیزمی 
بیانکاتـە  و  یەکبخـات  میرنشـینەکان  کـە  ئاسـتەی  بـەو  نەگەیشـتنی  و  کـوردی 
خۆیـان  بتوانـن  و  ئیمپراتۆرێـت  دەسـەڵاتی  دژی  یەکگرتـوو  و  پتـەو  هێزێکـی 

رزگاربکـەن بووەتـە هـۆی روخاندنیـان.
هێرشی سوپای عوسمانی بۆ سەر میرنشینە کوردیەکان و سەرکوتکردنیان 
یـان  داگیرکـەر  هێـزی  هێرشـی  سروشـتی  لەناوبردنیـان  و  روخانـدن  و 
کۆڵۆنیالیسـتی هەبـووە. دیـارە پێشـتر باسـی ئەوەمـان کرد کـە والیەکانی بەغداو 
موسڵ هەژموونیان هەبووە بەسەر میرنشینە کوردیەکانەوەو ئەوەشمان وەکو 

پەیوەنـدی کۆڵۆنیالیسـتی ناوخـۆو کۆڵۆنـی ناوخـۆ لـە سـەردەمی کۆڵۆنیالیزمـی 
دیسـان  کوردییەکانـدا  میرنشـێنە  پەلاماردانـی  لـە  بێگومـان  لێکدایـەوە.  نوێـدا 
دەسـەڵاتی ولایەتـەکان یـان والیـەکان هەمـان رۆڵیـان بینیـووە لـە پآڵپشـتکردنی 
ناوەندی دەوڵەتی عوسـمانی یان سـوڵتاندا بۆ روخاندنی میرنشـینە کوردیەکان.
دەوڵەتـی عوسـمانی لـە سـەرەتای سـەدەی نـۆزدەدا تـەواو لاواز بـوو. کاتـێ 
بەهێزکردنـەوەی  بـۆ  دا  بڕیـاری چاکسـازی  هـات  سـوڵتان مەحمـودی دووەم 
بەهێـزی  هەژموونـی  سـەپاندنەوەی  و  ئیمپراتۆرێتەکـەی  لاوازی  دەسـەڵاتی 
نۆزدەیەمـدا  سـەدەی  سـێیەمی  دەیـەی  لـە  ئیمپراتۆرێتـدا.  قەڵەمـڕەوی  بەسـەر 
سـوڵتان مەحمـودی دووەم وا دەرکـەوت کـە بڕیـاری دابێـت رژێمـە بنەماڵەییـە 
نیمچە سـەربەخۆکان سـەرکوت بکات. ئەمەش تەنیا هەوڵێک نەبوو بۆ سـزادانی 
بەڵکـو  عوسـمانی،  دەسـەڵاتی  چەسـپاندنەوەی  دووبـارە  و  سەرکێشـیکەران 
هەوڵێکـی بڕیـاردراو بـوو بـۆ دووبـارە دەستبەسـەرداگرتنەوەی ئـەو هەرێمانـەو 
گێڕانەوەیـان بـۆ ژێـر دەسـەڵاتی راسـتەوخۆی دەوڵەتـی عوسـمانی. بـۆ بـە ئاکام 
گەیاندنـی ئـەم روانینـەو پیادەکردنـی لەسـەر زەمینـەی واقیـع، رەشـید محەمـەد 
گـەورەوە  سـوپایەکی  بـە  پێشـوو،  وەزیـری  گـەورە  و  سـیڤاس  والـی  پاشـای 
رەوانـەی کوردسـتان کـرا. والـی بەغـدا عەلـی رەزا پاشـا و والـی موسـل ئینجـاه 
بەیرەقـدار مەحمـود پاشـا، ئاگادارکرانـەوە کـە  لەکاتـی پێویسـتیدا هێزەکانیـان 
پاشـا،  رەشـید  مردنـی  دوای  پاشـاوە.  محەمـەد  رەشـید  فەرمانـی  ژێـر  بخنـە 
ئەرکەکانـی لـە لایـەن حافـز پاشـاو ئەوانەی ترەوە تەواو کـرا، ئەوان بینییان هیچ 
میـرو دەرەبەگێکـی بەدەسـەڵات نەمـاوە لـە کوردسـتاندا کـە لە رووی دەسـەڵاتی 
عوسـمانیدا بووەسـتێت)١6(. لێـرەدا بـە ئاشـکرا دیـارە کـە ولایەتـی بەغـداو موسـڵ 
میرنشـینە  دەسـەڵاتی  بـە  بەرامبـەر  بینیـووە  ناوخۆیـان  کۆلۆنیالیسـتی  رۆڵـی 
کـوردەکان لـە مێـژووی نوێـدا. هـەر لێـرەوە هـەوڵ و کۆششـی میرنشـینەکان کە 
هەوڵ و کۆششـی کوردە وەکو خەباتی دژە کۆڵۆنیالیسـت و دژە کۆڵۆنیالیسـتی 
کۆڵۆنـی  وەکـو  میرنشـینەکانیش  وەهـادا،  لەبارێکـی  کـە  لێکدەدرێتـەوە،  ناوخـۆ 

ناوخـۆ سـەیر دەکرێـن. 
لـە دوای روخاندنـی سـەرجەم میرنشـینە کوردیـەکان لـە دەیـەی چـوارەم و 
پێنجەمـی سـەدەی نـۆزدەدا، کـە هەسـتی نەتەوایەتـی کوردی بەرەو گەشـەکردن 
دەچـوو، راپەڕینێکـی دیـار سـەریهەڵدا کە تا ئەندازەیەک خاسـێتی ناسـیونالیزمی 

سـاڵی  لـە  نەهریـە  عوبەیـدوڵای  شـێخ  راپەڕینـی  ئەویـش  کـە  دیاربـووە،  پێـوە 
١880�١88١دا. وەدیـح جوەیـدە لەسـەر زمانـی جێگـری باڵیـۆزی ئـەو کاتـەی 
بەریتانیـاوە ئـەم وتەیـە دەگوازێتـەوە کـە لەبارەی شـێخ عوبەیـدوڵاوە دەڵێت: من 
بۆ ئەوە دەچم بڕوا بەوەبهێنم کە شـێخ عوبەیدوڵا نەخشـەیەکی گشـتگری هەیە 
بـۆ یەکگرتنـی هەمـوو کـورد لـە دەوڵەتێکـی سـەربەخۆدا لەژێـر سـەرکردایەتی 
لەسـەروەختی  تەورێـز  لـە  بەریتانیـا  گشـتی  باڵوێـزی  هـەروەک  خۆیـدا)١7(. 
راپەڕینەکـەی شـێخ عوبەیـدوڵادا دەنووسـێت و ئامانجەکانـی شـێخ عوبەیـدوڵای 
بەمجـۆرە کـورت دەکاتـەوە: پرۆژەکـەی شـێخ عوبەیـدوڵا بـۆ ئەوەیـە خـۆی لـە 
لوتکەی میرنشـینی کوردیدا دابنێت و هەموو کوردسـتانی تورکیاو ئێران بخاتە 
سـەری)١8(. ئەگـەر سـەرنجی ئـەم بۆچوونانـە بدەیـن، ئـەوا بەئاشـکرا دەبینیـن کـە 
سـنووری بۆچـوون و تێڕوانینـی شـێخ عوبەیـدوڵای نەهـری لـەوە فراوانتـرە کـە 
تەنیـا لەژێـر کاریگـەری سیاسـەتی خراپـی عوسـمانی و قاجارییەکانـدا دەسـتی 
دابێتـە راپەڕيـن، بەڵکـو پاڵنـەرو ویسـتی تـر لـە جوڵاندنـی ئـەودا هەیـە کە ئەویش 

هەسـت و هوشـیاری نەتەوەییـە.
ئـەوە راسـتە کـە لـە سـەردەمی شـێخ عوبەیـدوڵادا، ناسـیونالیزمی کـوردی 
بێجگـە لـە ئاسـتی تاکەکـەس، بوونـی نەبـووە، واتـە لـە بـری ئـەوەی ناسـیونالیزم 
وەکـو بیـرو ئایدیۆلۆجیایـەک کـە بەنـاو کۆمەڵـدا بڵاوبووبێتـەوە، تەنیا هەسـتێکی 
هەسـتێکی  وەکـو  هەبـووە  نیشـتیمانەوە  و  خـاک  بـە  پەیوەسـتبوون  سـادەی 
سـادەی نەتەوەیـی، لەگـەڵ تاکـە کەسـانی ناسیونالیسـت کـە ئەوانیـش ئاسـتی 
لـە  نەهـری  عوبەیـدوڵای  شـێخ  بێگومـان  بـووە.  جیـاواز  ناسیونالیسـتبوونیان 
ئەویـش  بـووە.  خـۆی  سـەردەمەکەی  ناسیونالیسـتی  کەسـانی  تاکـە  پێشـەنکی 
ئەمانەشـەوە  لەسـەروی  و  خوێنـدەواری  و  خێزانـی  ژینگـەی  بەکاریگـەری 
وەکـو  کـە  نەقشـبەندیەوە،  رێبـازی  بـە  بنەماڵەکـەی  و  خـۆی  پەیوەسـتبوونی 
پێشتریش ئاماژەمان بۆکردووە رێبازەکانی تەسەوف بەگشتی و پرینسیپەکانی 
رێبـازی تەسـەوفی نەقشـبەندی پەیوەسـتبوونیان هەبـووە بـە بەشـی خوارەوەی 

کۆمەڵـگاو بـە کوردیشـەوە وەکـو نەتەوەیەکـی سـەرکوتکراو و مافخـوراو.
یەکێک لە خاسـێتە دیارەکانی راپەڕینەکەی شـێخ عوبەیدوڵای نەهری ئەوەیە 
ئـەو  ئەوەیـە  ئـەوەش مانـای  کـە هـەردوو بەشـی کوردسـتانی گرتۆتـەوە، کـە 
دانی بە دابەشـکردنی کوردسـتاندا نەناوەو کوردسـتانی وەکو یەک نیشـتیمان و 

کوردیشـی وەکـو یـەک نەتـەوە سـەیرکردووە. تروتـەر باسـی سـنوورو رەهەندە 
کـەم  دەڵێـت: دەشـێت گومانێکـی  و  دەکات  هەرێمایەتیەکانـی شـێخ عوبەیـدوڵا 
هەبێـت کـە یەکێـک لـە ئامانجەکانـی شـێخ عوبەیـدوڵا رزگارکردنـی وڵاتەکـە بێـت 
لـە بەرپرسـانی سـوڵتان و دانانـی خـۆی وەکـو فەرمانـڕەوای کوردسـتان، واتـە 
فەرمانڕەوای بەشی باشوری وان و بەشی باکوری ولایەتی موسڵ و پەلکێشانی 
زیاتـر بـە هەمـوو ئاراسـتەیەک کـە ئـەو دەیتوانـی هەژموونـی خـۆی تیـادا فراوان 
بکات)١9(. تۆمسـنی وەزیری ئەو کاتەی بەریتانیا لە تاران گفتوگۆی نەخشـەکانی 
شـێخ عوبەیـدوڵای کـرد بـۆ دامەزراندنـی میرنشـینێکی سـەربەخۆی کـوردی، لـە 
پێناوی ئەم ئامانجەشدا ئەو ئەم هەنگاوانەی لەبەرگرتووە: وادەردەکەوێت هیچ 
گومانێـک لـەم هەنگاوانـە و لـە بڵاوکردنـەوەکان و لـەو نامـە ناردنانـەدا نەبێت کە 
شـێخ عوبەیـدوڵا لـەم دواییانـەدا ناردوونـی بـۆ سـەرۆک خێڵـە جۆراوجـۆرەکان 
بەدرێژایـی سـنووری ئێـران، کـە نەخشـەکەی بـۆ جیاکردنـەوەی هەمـوو خەڵکـی 
مەبەسـتی  بـە  فـارس،  و  تـورک  بـۆ  دڵسـۆزییان  و  پەیوەسـتبوون  لـە  کـوردە 
دامەزراندنـی میرنشـینێکی ئۆتۆنۆمـی جیـا لـە ژێر سـایەی دەسـەڵاتی خۆیداو بۆ 
بەدەسـتهێنانی ئەم ئامانجەش هەوڵدەدات لە رێگای بەڵێن و هەڕەشـەوە هەموو 
خێڵە کوردەکان بجوڵێنێت بۆ ئەوەی پەیوەندی پێوە بکەن لە جەنگێکی کراوەدا 
لەگـەڵ ئـەم وڵاتـەدا واتـە ئێران)20(..شـێخ عوبەیـدوڵا بـە روانینـی ژمارەیەکی زۆر 
لـە خەڵـک، یەکەمیـن ناسیونالیسـتی گەورەیە، بەڵام ئەمـە بەڵگەی یەکلاکەرەوەی 
کوردسـتانێکی  دروسـتکردنی  دروشـمی  نەهـری  عوبەیـدوڵای  شـێخ  نیـە)2١(.. 

سـەربەخۆی بەرزکـردەوە وەکـو ئامانجێکـی سیاسـی)22(.
ئـەم بۆچوونانـەی سـەرەوەو چەندیـن بۆچوونـی تـری هاوشـێوە  بەگشـتی 
مەبەسـتیان ئەوەیـە بیسـەلمێنن کـە شـێخ عوبەیـدوڵای نەهـری سـەرکردەیەکی 
ناسیونالیسـتی  بزووتنەوەیەکـی  بزووتنەوەکەیشـی  بـووەو  ناسیونالیسـت 
بـووە. وەکـو ئاشـکرایە بزووتنەوەکـەی ئـەو لـە دوو بەشـی کوردسـتاندا بـووە، 
لـە  بەشـێک  و  فـارس-  قاجـاری-  فەرمانڕەوایـی  سـایەی  ژێـر  کوردسـتانی 
کوردسـتانی ژێـر سـایەی دەوڵەتـی عوسـمانی. ئەمـەش مانـای ئەوەیـە کـە ئـەم 
بزووتنەوەیـە بزووتنـەوەی تاکـە نەتەوەیـەک بووە بە دژی دوو ئیمپراتۆرێت کە 
هەریەکەیـان بەشـێک لـە کوردسـتانیان داگیرکـردووە. لێـرەدا کوردسـتان زیاتـر 
وەکـو کۆڵۆنیەکـی نێودەوڵەتـی دەردەکەوێـت، بـەڵام رویەکـی تـری داگیرکردنـی 



گوتاری ناسیونالیزمی کوردی

3١2

کوردسـتان ئەوەیـە کـە راپەرینەکانـی راپەڕینـی دژە کۆڵۆنیالیزمـە. خـۆ ئەگـەر 
زاراوەی کۆڵۆنیالیازم بە چەمکی نوێ بۆ سەردەمی راپەڕینی شێخ عوبەیدوڵای 
نەهـری لـە رووی زانسـتیەوە زۆر گونجـاو نەبێـت، ئـەوا لەبـەر رۆشـنایی ئـەو 
بۆچوونانـەی سـەرەوەدا لـە رووی بەرنامـەو نەخشـەی راپەڕینەکـەوە کە داوای 
بنیادنانی وڵاتێکی سـەربەخۆ بۆ کورد دەکات، راپەرینی شـێخ عوبەیدوڵا دەبێتە 

راپەرینـی ناسـیونالیزمی دژە کۆلۆنیالیـازم- دژە داگیرکـەر.
هەڵبـەت راپەڕینـی دژە کۆڵۆنیالیـزم یـان دژە داگیرکـەر، دژی کۆڵۆنیالیزمـی 
دەرەکـی بێـت یـان کۆڵۆنیالیزمـی ناوخـۆ، بـە بزووتنـەوەی رزگاری نیشـتیمانی 
مانـاوە  لـە رووی  نیسـتیمانی«  واتـە »رزگاری  دەربڕینـەش  ئـەم  ناودەبرێـت. 
یـان  داگیرکـەر  دەسـەڵاتی  هەڵوەشـاندنەوەی  مەبەسـت  ئاشـکرایەو  و  روون 
دەسـەڵاتی کۆڵۆنیالیسـتە. بێگومـان هەڵوەشـاندنەوەی دەسـەڵاتی کۆڵۆنیالیـزم، 
مانـای کۆتاییهاتنـی هەژموونـی نەتـەوە یـان ئیتنیـک یـان پێکهاتـەی باڵادەسـت 
بەسـەر ئیتنیـک یـان پێکهاتـەی هەژمـوون بەسـەردا کـراو و سـەرکوتکراو. لـە 
بارێکـی لەمجـۆرەدا ئیتنیکـی هەژمـوون بەسـەرداکراو رزگاردەبێـت، واتـە خـۆی 
دەبێتـە فەرمانـڕەوای خـۆی کـە ئەوەش بەدەسـتهێنانی سـەربەخۆییە. بەگوێرەی 
نەخشـەی راپەڕینەکـەی شـێخ عوبەیـدوڵا لـە هەنـدێ شـوێندا باسـی دامەزراندنی 
دەوڵەتی سـەربەخۆ و لە هەندێ شوێنیشـدا باسـی میرنشـینی سـەربەخۆ کراوە. 
بێگومـان ئـەوەش ناڕوونـی بەرنامـەی راپەڕینەکـە نیشـان دەدات، کـە ئاشـکرایە 
جیاوازییەکـی زۆر لـە نێـوان دەوڵـەت و میرنشـیندا هەیە. یەکەمیان واتە دەوڵەت 
دەربڕینـی تەواوەتـی رۆحـی رەهـای کۆمەڵگایـە لـە خـۆی،  بـەڵام لـە دووەمیانـدا 
و  بڵندبـوون  ئاسـتی  نەگەیشـتووەتە  کۆمەڵـگا  گشـتی  رۆحـی  میرنشـین،  واتـە 
تـر،  بـە دەربڕینێکـی  یـان  بـکات.  لـە بوونـی رەهـای خـۆی  ناتوانێـت دەربڕیـن 
بنیادنانـی دەوڵەتـی سـەربەخۆ بـە گوێـرەی ئیتنیـک یان پێکهاتەیەکـی کۆلۆنیکراو 
کـە نەبۆتـە دەوڵەتـی کۆڵۆنیالیسـت، بە سروشـتی دەوڵەتێک دەبێـت لە گەوهەردا 
دەوڵەتـی ناسیونالیسـت دەبێـت. هـەر لـەم روانگەیـەوە ئەگـەر ئـەو بۆچوونانـەی 
سـەرەوە وەکـو راسـتی وەربگریـن، ئـەوا دەبـوو بەرنامـەی راپەڕینەکـەی شـێخ 
سـەبەخۆیی  دەکرێـت،  بـاس  ناسیونالیسـتی  راپەڕینێکـی  وەکـو  کـە  عوبەیـدوڵا 
بـەڵام دیسـان دەبـێ  و دروسـتکردنی دەوڵەتـی سـەربەخۆی کـوردی بووایـە. 
نەهـری، سـەرباری  بزانیـن کـە راپەڕینەکـەی شـێخ عوبەیـدوڵای  ئـەو راسـتیە 

بۆچوونـی  بوونـی  سـەرباری  و  دابەشـکردنی  و  کوردسـتان  داگیرکردنـی 
ناسیونالیسـتانە لای شـێخ عوبەیـدوڵا خـۆی و دەشـێ لای دەسـتەبژێری کەمـی 
نـاو کۆمەڵـگای کـوردی ئەوکاتـەو ئەگـەری بوونـی هەسـتێکی لاوازی نەتەوەیـی 
لای رووبەرێکـی فراوانتـری کۆمەڵـگای کـوردی، بـەڵام بڕواهێنـان بـەوەی کـە 
راپەرینەکـەی شـێخ عوبەیـدوڵا راپەڕینـی ناسـیونالیزمی پێگەیشـتووی کـوردی 
بووبێت، بە جۆرێک ناسیونالیزم دروستکەرو بزوێنەرو رێکخەرو بەڕێوەبەری 
ئـەو راپەڕینـە بووبێـت، کارێکـی ئەسـتەمە، چونکـە ئەگـەر لەو روانگەیەوە سـەیر 
بکرێـت کـە بنەمـای پەرەسـەندنی کۆمەڵایەتـی و ئاسـتی هوشـیاری و بنەماکانـی 
کۆمەڵـگای شـارو کۆمەڵـگای پیشەسـازی و ئابـووری سـەرمایەداری و بوونـی 
چینـی ناوەنـد، بەرهەمهێنـی ناسـیونالیزمن، ئـەوا ئـەم بنەمایانـە هیچیـان نەک لەو 
کاتـەی کۆمەڵـگای کوردیـدا ئامادەبوونیـان نەبـووە، بەڵکـو بوونیشـیان نەبـووە.
ئـەوەی بڕوامـان  ئـەو پرسـیارە سـەرهەڵبدات کـە سـەرباری  ئێسـتا رەنگـە 
وایـە کـە کوردسـتان یـەک وڵاتـەو کوردیـش بە چەمکی کلاسـیک یـەک نەتەوەیە، 
بـەڵام ئیمپراتۆرێتەکانـی فارسـی و تورکـی لـە نێوان خۆیاندا دابەشـیان کردووە، 
بۆچـی پێگـەی سـەرەکی راپەرینەکـەی شـێخ عوبەیـدوڵا زیاتـر لـە کوردسـتانی 
ژێـر سـایەی فەرمانڕەوایـی فارسـەکاندا روویـدا؟ لـە کاتێکـدا خـۆی دانیشـتووی 
راسـتە  ئـەوە  بەڵـی  بـوو.  عوسـمانی  فەرمانڕەوایـی  سـایەی  ژێـر  کوردسـتانی 
رووبەرێکـی فـراوان لـە کـوردی رۆژهـەڵات لـەو کاتـەدا شـوێنکەوتووی شـێخ 
عوبەیـدوڵاو رێبـازی نەقشـبەندی بـوون و دەشـێ پێگـەی شـێخ عوبەیـدوڵا لـەو 
بەشـەی کوردسـتان بەهێزتـر بووبێـت، بـەڵام لـە راسـتیدا ئەگـەر راپەڕینەکـەی 
شـێخ عوبەیـدوڵا، ناسـیونالیزم لـە پشـتیەوە بوایـە، یـان راپەڕینـی ناسـیونالیزمی 
دژە کۆڵۆنیالیـزم بوایـە، ئـەوا کوردسـتانی ژێـر سـایەی دەسـەڵاتی عوسـمانیش 
بێجگـە  بـوو.  داگیرکـراو  فـارس  دەسـەڵاتی  ژێـر  کوردسـتانی  وەکـو  دیسـان 
لـەوەی هاومەزهەبـی کـوردەکان و دەوڵەتـی عوسـمانی رۆڵـی گرنگـی هەبـووە 
لـە دیاریکردنـی شـوێنی راپەڕینەکـەدا، رەنگـە دیاریکردنـی شـوێنی راپەڕینەکـە 
لـە  لـە لایـەن شـێخ عوبەیـدولاوە بەکارهاتبێـت. بـەڵام ئەگـەر  وەکـو تاکتیکێـک 
رووی نەتەوەییـەوە سـەیر بکەیـن ئـەوا جێـی قایـل بـوون نیـە کـە راپەڕینەکـە لـە 
کوردسـتانی ژێر سـایەی دەسـەڵاتی قاجەرییەوە سەرهەڵبدات و وەکو راپەڕینی 
ئـەو بەشـەی کوردسـتان دەربکەوێـت، بـەڵام سـەرکردایەتیەکەی لـە بەشـەکەی 

تردا بێت. لە کاتێکدا ئەو دوو ئیمپراتۆرێتە کە هەریەکەیان بەشێکی کوردستانی 
داگیرکردبـوو، خۆیشـیان لەبـەر دوو هـۆکاری سـەرەکی لـە ناکۆکـی و ململانێـی 
بەردەوامـدا بـوون، کـە هـۆکاری یەکەمیـان ویسـتی دەسـەڵات و پاوانخـوازی 
هەریەکـە لـەو دوو زل هێـزەی ئـەو کاتـە بـوو. دووەمیشـیان کـە هاوشـێوەی 
یەکەمیـان گرنگـی و بایەخـی زۆری هەبـوو، بریتـی بـوو لـە جیـاوازی مەزهەبـی 
لـە نێـوان ئـەو دوو ئیمپراتۆرێتـەدا، کـە فارسـەکان مسـوڵمانی شـیعەی دوانـزە 
ئیمامی بوون و تورکەکانیش مسـوڵمانی حەنەفی بوون. لەکاتێکدا کوردەکانیش 
مسـوڵمانی سـونەی شـافیعی بوون و لەم رووەوە تورک و کورد هەردووکیان 
سـونە بـوون و لـە رووی مەزهەبیـەوە لـە بەرامبـەر مەزهەبی شـیعەدا دەکەوتنە 
شـێخ  راپەڕینەکـەی  بایەخـی  کەمکردنـەوەی  مەبەسـت  لێـرەدا  بـەرەوە.  یـەک 
عوبەیـدوڵای نەهـری نیـە، بـەڵام دەشـێ وادابنرێـت هاوشـانی پاڵنـەری هەسـت و 
هوشـیاری نەتەوەیی- ناسـیونالیزم- پاڵنەری مەزهەبی دروسـتکەرو جوڵێنەری 
راپەڕینەکـەی شـێخ عوبەیـدوڵا بووبێـت، بە تایبەتی دەسـتپێکردنی راپەڕینەکە لە 
کوردسـتانی ژێـر سـایەی دەسـەڵاتی فارسـەکاندا بەشـێکی سـەرەکی پەیوەنـدی 

بـە کاریگـەری مەزهەبـەوە هەیـە.
تۆمسـنی وەزیـری بەریتانیـا لـە تـاران دەڵێـت: شـێخ عوبەیـدوڵا لـە پێنـاوی 
بەدیهێنانی ئامانجەکەیدا هەوڵدەدات لە رێگای بەڵێن و هەڕەشـەوە هەموو خێڵە 
کوردەکان هانبدات کە پەیوەندی پێوە بکەن بۆ بەشـداریکردنی جەنگێکی کراوە 
لەگـەڵ ئـەم وڵاتـەدا- ئێـران)23(. واتـە راپەڕینەکـە ئاراسـتەکراوە بـە دژی ئێـران و 
کەمتر باسـی ئەوە دەکرێت کە ئەم راپەڕینە دژی داگیرکەرانی کوردسـتان بێت 
بەگشـتی.. شـێخ عوبەیـدوڵا نەخشـەیەکی سـتراتیژی بـۆ راپەڕیـن خسـتە ڕوو، 
کـە بەپێـی ئـەو نەخشـەیە دەبـوو راپەڕینەکـە لـە ناوچەکانـی رۆژئـاوای ئێرانـدا 
بـووە  هۆکارێـک  کاتـەدا  لـەو  ئێـران  دەوڵەتـی  لاوازیـی  دیـارە  دەسـتپێبکات)2٤(. 
بـۆ ئـەوەی شـێخ عوبەیـدوڵا بڕیـاری دەسـتپێکردنی راپەڕینەکـەی لـەوێ بـدات. 
بـەڵام ئایـا راپەڕینـی ناسـیونالیزمی لـەو شـوێنە سـەرهەڵدەدات کـە ناسـیونالیزم 
تیایـدا بەهێـزە، یـان لـەو شـوێنە دەسـتپێدەکات کـە داگیرکـەر یـان کۆڵۆنیالیسـت 
تیایـدا لاوازە؟ بێگومـان وەڵامدانـەوەی ئەم پرسـیارە دەریدەخـات کە راپەڕینەکە 
پەیوەندیەکـی ریشـەیی ئەوتـۆی بـە پەرەسـەندنی ناسـیونالیزمی کوردیـەوە نیـە. 
ئەمـەش لـە لایـەک دەریدەخـات کـە راپەڕینەکـە نەبووەتـە راپەڕینـی گشـتگری 

ناسـیونالیزمی کـوردی، چونکـە ئەگـەر راپەڕینـی ناسـیونالیزمی کـوردی بوایـە 
هەڵگـری بەرنامـەی رزگاری نیشـیمانی هەمـوو کوردسـتان دەبـوو لـە دەسـەڵات 
لەبـەر  هـەر  قاجـاری.  و  عوسـمانی  داگیرکـەری  هـەردوو  فەرمانڕەوایـی  و 
ئـەوە دروسـتتر وابـوو کـە شـێخ عوبەیـدوڵا لـە شـوێنی خۆیـەوە راپەڕینەکـەی 

دەسـتپێبکردایە.
هەڵبـەت ئەگـەر لـە روانگـەی پەرەسـەندنی کۆمەڵایەتـی و دەرکەوتنـی بنەمای 
سادەی هەستی نەتەوەییەوە سەیر بکەین لە سنووری کوردستانی ژێر سایەی 
بەدرخانیـەکان  راپەڕینـی  عوبەیـدوڵادا،  شـێخ  راپەڕینـی  پێـش  لـە  عوسـمانیدا، 
سـەریهەڵداوەو ئـەو راپەڕینـەش کاریگـەری سـادەی هەسـتی نەتەوەیـی لەسـەر 
نموونەیەکـی  یـان  بنەمـا،  عوبەیـدوڵادا  شـێخ  راپەڕینـی  پێـش  لـە  واتـە  بـووە. 
راپەڕینـی کـوردی لـە قەڵەمـڕەوی عوسـمانیدا هەبووە. هەربۆیە لـەم روانگەیەوە 
ئەگـەر هـۆکاری راسـتەقینەی راپەڕینەکەی شـێخ عوبەیـدوڵا پاڵنەری نەتەوایەتی 
و ناسـیونالیزمی کـوردی بوایـە، دەبـوا لـە کوردسـتانی ژێـر سـایەی دەسـەڵاتی 
عوسـمانیدا دەسـتیپێبکردایە. بە تایبەتیش بوونی چەندین میرنشـین و دەسـەڵاتی 
ناوچەیـی پێشـتر لـەم بەشـەی کوردسـتاندا، رێخۆشـکەر بـووە بـۆ بوونـی مەیلی 
گەڕانەوە بۆ سـەربەخۆییەکی ناوچەیی و سـنووردار لەم بەشـەی کوردسـتاندا.
فارسـەکاندا  قەڵەمـڕەوی  لـە  عوبەیـدوڵا  شـێخ  راپەڕینەکـەی  بۆچـی  کەواتـە 

دەسـتپێدەکات؟
جۆرێـک  بەدرخانـدا-  میـر  بۆتـان-  میرنشـینی  سـنووری  لـە  ئاشکراشـە 
خودنمایشـکردنی  یەکەمـی  رەگـەزی  وەکـو  نەتەوەیـی  سـادەی  هەسـتی  لـە 
لـە  بەتایبەتـی  سـۆراندا  میرنشـینی  سـنووری  لـە  دەرکەوتـووە،  ناسـیونالیزم 
سـەردەمی میـر محەمـەددا دیسـان هەسـتی نەتەوایەتـی کـوردی دەرکەوتـووە. 
لـە سـنووری میرنشـینی بابانیشـدا بـە تایبەتـی لـە گواسـتنەوەی پایتەختـەوە بـۆ 
سـلێمانی هەسـتی نەتەوەیی بەئاشـکرا بوونی هەبووە. راپەڕینی شێخ عوبەیدوڵا 
زیاتـر لـە سـێ دەیـە دوای روخاندنـی دوامیرنشـینی کـوردی روویـداوە. بۆیـە 
لـە رووی راسـتیەوە ئەگـەر بـاس لـەوە بکرێـت لەسـەروەختی راپەڕینـی شـێخ 
عوبەیـدوڵادا، ناسـیونالیزمی کـوردی بـەرەو پێکهاتن و دەرکەوتن چووبێت، ئەوا 
لەبـەر بوونـی ئـەو دەسـەڵاتانەی ناوخـۆی کـوردی کـە باسـمان کـردن و بەهـۆی 
بوونی ئەو دەسـەڵاتە ناوخۆییانەوەو کاریگەری ژیانی شارنشـینی ئەسـتەمبوڵ 

لـە  بوونـی کوردیـش  کـورد و  لەسـەر  تـورک  ناسیونالیسـتی  و دەسـتەبژێری 
کـە  ئەوەیـە  دروسـت  لێکدانـەوەی  عوسـمانیدا،  دەوڵەتـی  باڵاکانـی  دامـەزراوە 
سـایەی  ژێـر  کوردسـتانی  لـە  کـوردی  ناسـیونالیزمی  دەرکەوتنـی  سـەرەتای 
ئاسـتی  لەسـەر  و  ناسیونالیسـت  وەکـو  نـەک  بووبێـت،  دەسـەڵاتی عوسـمانیدا 
تاکـە کـەس و دەسـتەبژێر، بەڵکـو لەسـەر ئاسـتی کۆمەڵایەتـی وەکـو جەمـاوەرو 
ئـەوەش وەکـو بەرهەمـی پەرەسـندنێکی کۆمەڵایەتـی کـە دەشـێ لـە کوردسـتانی 
ژێردەسـتی تورکدا باشـتربووبێت، بەراورد بە ئاسـتی پەرەسـەندنی کۆمەڵایەتی 

کوردسـتانی ژێـر سـایەی دەسـەڵاتی قاجـاری. 
بـەڵام سـەرباری ئـەوەش کـە زەمینـەی یەکەمـی راپەرینەکـە کوردسـتانی ژێر 
سـایەی دەسـەڵاتی فـارس بـوو، شـێخ عوبەیـدوڵا هەوڵیـدا بۆ یەکخسـتنی هەموو 
راپەڕینەکـەداو خواسـت  لـە  بەشـداریکردن  بـۆ  کـورد  عەشـیرەتەکانی  و  خێـڵ 
دابمەزرێنێـت  کـوردی  سـەربەخۆی  میرنشـینێکی  هەبـوو..  ئـەوەی  ویسـتی  و 
لـە هـەردوو بەشـی کوردسـتان. بەهەرحـاڵ سـەرباری بیـری نسیونالیسـتانەی 
شـێخ عوبەیـدوڵا، دواکەوتوویـی بارودۆخـی کۆمەڵایەتـی کۆمەڵـگای کوردی ئەو 
بـە  نەتوانینـی بوونـی  ناسـیونالیزمی کـوردی و  نادیـاری  یـان  کاتـەو لاوازی  
بزوێنـەری راپەڕینەکـەو نەبوونـی بـە پاڵنـەرو رێکخـەری راپەڕینەکـەو لەبـری 
ئـەوە پشتبەسـتنی شـێخ عوبەیـدوڵا بـە هێـزی خێـڵ و عەشـیرەتەکان، هـۆکاری 
ئـەوە دەردەخـات کـە هەرگیـز  ئەمـەش  بـووە.  سـەرەکی شکسـتی راپەڕینەکـە 
ناشـێت هێـزی خێـڵ و عەشـیرەت کـە بـە سروشـتی هێزێکـی ناهوشـیارو بـێ 
ئامانجـە لـە رووی نەتەوەیـی و نیشـتیمانیەوە، ببێتـە جێگـرەوەی بزووتنـەوەی 

ناسـیونالیزم.
رەنگـە بەهەڵـەدا نەچووبیـن ئەگـەر بڵێین نەک بۆ سـەردەمی شـێخ عوبەیدوڵا، 
بەڵکو تاکو ئێسـتاش یەکێک لە هۆکارە سـەرەکیەکانی شکسـتی بزووتنەوەکانی 
و  بنەماڵەیـی  و  خێڵایەتـی  هەژموونـی  سـتراتیژو  و  عەقـڵ  باڵادەسـتی  کـورد 
و  خێـڵ  بەرژەوەندییەکانـی  پێنـاوی  لـە  بێـت  بەئامرازکـراوەکان  ئایدیۆلۆجیـا 
عەشیرەت و بنەماڵەدا، کە زۆربەی کات ناسیونالیزمی پێنەگەیشتووی کوردیش 
لەبـری ئامانجـی بـاڵای نەتەوەیـی بـۆ ئامانجـی خێـڵ و بەرژەوەنـدی خێڵایەتـی 
بەکارهێنـراوە. هـەر لێـرەوە سـەرباری ئـەوەی راپەڕینەکـەی شـێخ عوبەیـدوڵا لە 
پێشەنگی ئەو راپەڕینانەی کوردە کە دروشمی بنیادنانی دەسەڵاتی سەربەخۆی 

کـوردی بەرزکردۆتـەوە، بـەڵام لـە سـەر زەمینـەی واقیـع ئامـرازی گەیشـتن بـەو 
ئامانجـە ئامادەبوونـی نەبـووە. کـە ئـەو ئامـرازە بوونـی ناسـیونالیزمی خـاوەن 
پرۆژەی دەوڵەتی سـەربەخۆیە لەسـەر ئاسـتی جەماوەریی و لەسـەر رووبەری 
فراوانـی جوگرافیـای نەتـەوە. بەهەرحـاڵ راپەڕینـی شـێخ عوبەیـدوڵای نەهـری، 
سـەرباری ئـەوەی ناتوانرێـت وەکـو راپەڕینـی ناسـیونالیزمی خـاوەن شـوناس 
بـاس بکرێـت، بـەڵام راپەڕینـی گەلێکـی وڵات داگیرکـراوە لـە پێنـاوی رزگاریـدا، 
لـە پێنـاوی هەڵوەشـاندنەوەی دەسـەڵاتی داگیرکـەردا. لـەم رووەوە راپەڕینەکـە 
سروشـتی راپەڕینـی دژە داگیرکـەری هەبـووە کـە بـە چەمکـی نـوێ دەشـێ بـە 
راپەڕینـی رزگاری نیشـتیمانی ناوببرێـت کـە لـەم رووەوە بـە پێـوەری هاوچـەرخ 

وەکـو راپەڕینـی دژە کۆلۆنیالیـزم دەردەکەوێـت.
لە دوای شکستی راپەڕینەکەی شێخ عوبەیدوڵای نەهری و دوورخستنەوەی 
خـۆی بـۆ شـاری مەکـەو کۆچکردنـی لـەوێ، بەجۆرێـک بـۆ مـاوەی دە سـاڵێک 
بارودۆخـی کوردسـتان خامۆشـی بەخۆیـەوە دەبینێـت. ئایـا دەشـێ ناسـیونالیزم 
پێش گەیشـتن بە ئامانجی خۆی کە دروسـتکردنی دەوڵەتی نەتەوەیە پاشەکشـە 
بـکات یـان دیارنەمێنێـت؟ کەواتـە لـە دوای ئـەم شکسـتەی راپەڕینەکـە ئەگـەر 
ناسیونالیزمی کوردی لە پشتی راپەڕینەکەوە بوو، بۆچی بۆ ماوەیەک دیارنەما؟ 
لە کاتێکدا بە پێی پەرەسەندنی کۆمەڵایەتی و رەوتی مێژوو، دەبوو چاوەڕوانی 
ئـەوە بکرایـە کـە دوای شکسـتی راپەڕینەکـەی شـێخ عوبەیـدوڵا، ناسـیونالیزمی 
کـوردی زیاتـر پـەرەی بسـەندایەو سـوودی لـە هەڵەکانـی راپەڕینەکـەی شـێخ 
عوبەیـدوڵا وەربگرتایـە. بـەڵام دوای شکسـتی راپەڕینەکـە نـەک هـەر سـوود لـە 
هەڵەکان وەرنەگیراو، نەک ناسـیونالیزمی کوردی هەنگاوی بەرەو رابوونەوەی 
نەنا، بەڵکو هیچ سیمایەکی ناسیونالیزمی کوردی دیارنەبوو. داگیرکەری تورک 
لـە کاتـی فەرمانڕەوایـی سـوڵتان عەبدولحەمیـدی دووەمـداو لـە سـاڵی ١89١دا، 
واتـە نزیکـەی دە سـاڵ دوای راپەڕینەکـەی شـێخ عوبەیـدوڵا، دیاردەیەکی دزێوو 
سـوارەی  دروسـتکردنی  ئەویـش  کـە  روویـدا،  کـورددا  مێـژووی  لـە  ناشـیرین 
بـە قۆناغـی دووەمـی ناسـیونالیزمی کـوردی  حەمیدیـە بـوو، رۆبێـرت ئۆڵسـن 
دەڵێـت:  حەمیدیـەوە  سـوارەی  لەبـارەی  لازارێـف  هـاوکات  دەبـات)25(.  نـاوی 
سـەرکردەکانی کـورد سـەرکردایەتی یەکەکانـی سـوارەی حەمیدیەیـان دەکـرد، 
کـە بابـی عالـی ئـەم یەکـە نـا نیزامیانەیـان لـە کـورد دروسـت کردبـوو. تورکەکان 

ئامانجـی سـەربازی و سیاسـیان هەبـوو لـە دروسـتکردنی سـوارەی حەمیدیـەدا، 
کـە بریتـی بـوو لەبەربەسـتێکی سـەربازی لـە کـورد لـە سـەر سـنوور لەگـەڵ 
روسـیادا و مـل پێکەچکردنـی کـورد بـۆ چاودێـری توونـدو تیـژی بەڕێوەبەرێتـی 
مەدەنی و سـەربازیی تورکی. وەسـتانی سـەرکردایەتی کوردی لەپاڵ حکومەتدا 
بـۆ یارمەتیدانـی حکومـەت، ئـەوەش بە مەبەسـتی کوژاندنەوەی ئاگری ترسـناکی 
جیاخـوازی کـوردی و ئاسـانکردنی پرۆسێسـی توانـەوەی کـورد بـووە)26(. بـەڵام 
لـە راسـتیدا ئـەوە قۆناغـی یەکەمی شـێوە رێکخراوی خۆبەدەسـتەوەدانی کوردو 
کارکردنێتـی بـۆ بەرژەوەنـدی داگیرکـەرو دژی نەتەوەکـەی خۆی، کە ئەو یەکەم 
خۆدانەدەسـتەی کـورد بـۆ داگیرکـەری تـورک بریتیـە لـە سـوارەی حەمیدیـە، کـە 
بـە زاراوەی سـەردەم و بـاو لـە بـری قۆناغـی دووەمـی ناسـیونالیزمی کـوردی 

دەبـێ ناوبنرێـت قۆناغـی یەکەمـی بەجاشـبوونی کـورد.
ئێمە باسی خەباتی دژە کۆڵۆنیالیزم یان دژە داگیرکەر دەکەین، کە بریتیە لە 
خەباتی سیاسی و کەلتوری و چەکداری و دیپلۆماسی گەلانی وڵات داگیرکراو 
دژی داگیرکەری وڵاتەکەیان. ئێسـتا بەم پێوانەیە سـوارەی حەمیدیە چ سـوودو 
مانایەکیان بۆ نەتەوە سەرکوتکراو و وڵات داگیرکراوەکەیان هەیە؟ بێگومان لە 
کاتێکـدا بـۆ نەتەوەیەکـی داگیرکراو، ئەرکی ناسـیونالیزم دژایەتیکردنی داگیرکەر 
یـان کۆڵۆنیالیسـتی وڵاتەکەیەتـی، کەچـی ئـەو کوردانـەی سـوارەی حەمیدیەیـان 
لـە لایـەک بـۆ دژایەتـی  پێکهێنـا، چوونـە پـاڵ سـوپای داگیرکـەری وڵاتەکەیـان 
کردنـی نەتەوەکـەی خۆیـان و لـە لایەکـی تریشـەوە بـۆ دژایەتیکردنـی نەتـەوە 

چەوسـاوەکانی تـری ژێـر سـایەی دەسـەڵاتی عوسـمانی بـە تایبەتـی ئەرمەن.

جەنگی یەکەمی جیهانی و ناسیونالیزمی کوردی:
ئاشکرایە لە ساڵی ١908دا، تورکە لاوەکان توانییان سیستێمی فەرمانڕەوایی 
تورکیـا بگـۆڕن بـۆ سیسـتێمی دەسـتووری و کۆتایـی بـە دەسـەڵاتی سـوڵتان 
عەبدولحەمیـدی دووەم بهێنـن. بێگومـان ئـەم گۆڕانگاریـە لـە لوتکـەی دەسـەڵاتی 
خەلافەتـدا، کاریگـەری لەسـەر ئیتنیـک و نەتـەوە جۆراوجۆرەکانـی ژێـر سـایەی 
دەسـەڵات و فەرمانڕەوایـی عوسـمانی هەبـوو. ئـەم گۆڕانکاریـە وەکـو سـەرەتای 
رابوونـەوە دادەنرێـت بـۆ گەلانـی سـنووری قەڵەمڕەوی ئـەم ئیمپراتۆرێتە. دیارە 
شۆڕشـی  و  ئێـران  دەسـتووری  شۆڕشـی  ١905دا،  سـاڵی  لـە  ئـەوەش  پێـش 

کاریگەرییـان  گۆڕانکارییانـە  ئـەم  روویاندابـوو.  روسـیا  بـۆرژوازی  ١905ی 
لەسـەر سـەرجەم گەلانـی ناوچەکـە هەبـوو بـە کوردیشـەوە. بـەڵام لـەم قۆناغەدا 
دیاردەیەکـی تـر لـە نـاو کـورددا دەرکـەوت، ئەویـش هاوهەڵوێسـتی کـورد بـوو 
لەگـەڵ نەتـەوەی هەژموونـداری پێشـوو، یـان خـاوەن دەوڵەتدا. هەرچۆن پێشـتر 
نەتەوەییـەو  فـرە  دەوڵەتێکـی  کـە  سـەیردەکرا  بەوجـۆرە  عوسـمانی  دەوڵەتـی 
زیاتـر لـە نەتەوەیـەک لـە پێکهاتـەی دەوڵەتەکـەدا بـوو، یـان لە ژێـر فەرمانڕەوایی 
دەوڵەتەکەدا بەڕێوەدەبران. لەسەروبەندی شۆڕشی تورکە لاوەکانیشدا بەشێک 
لـە دەسـتەبژێرو خوێنـدەواری کـورد بـە تایبەتـی ئەوانی لە شـارەکانی ئەوروپاو 
ژیابـوون،  تورکیـادا  تـری  شـارەکانی  و  ئەسـتەمبول  و  دیمەشـق  قاهیـرەو  لـە 
خۆیـان بـە دژی دەسـەڵاتی سـوڵتان و بەشـێک لـە پێکهاتـەی تورکـە لاوەکان 
دەزانـی. ئـەم کوردانـە زیاتـر ئەوانـە بـوون کـە خۆیـان بە ناسیونالیسـت لە قەڵەم 
دەدا..نەتەوەییەکانـی کـورد لـە پێـش شۆڕشـی سـاڵی ١908دا، بەشـدارییان کـرد 
لـە بزووتنەوەیەکـی شۆڕشـگێڕی بۆرژوازیـدا کە ئاراسـتە کرابـوو بۆ روخاندنی 
فەرمانڕەوایـی رەهـای دەوڵەتـی خەلافـەت)27(.. نەتەوەییەکانـی کـورد خۆیـان بـۆ 
مـاوەی دوورو درێـژ پاسـاویان بـۆ بوونی ئەو ئومێـدە دەهێنایەوە کە حکومەتی 
تورکـە لاوەکان- حکومەتـی نـوێ- خواسـتە نەتەوەییەکانـی گەلی کورد پەسـەند 
لـە  بینـی  گرنگیـان  رۆڵێکـی  کـورد  دیـاری  کەسـانی  یـان  کـوردەکان  بـکات)28(. 
لیژنـەی- ئیتیحـاد و تەرەقـی-دا هـەر لـە دروسـتبوونیەوە. دووان لـە چـوار لـە 
دامەزرێنەرانـی دەسـتەی یەکەمـی ئیتیحـادو تەرەقـی بریتـی بـوون لـە ئیسـحاق 
سـوکوتی و عەبـدوڵا جـەودەت کـە کـورد بـوون. پاشـان، کوردانـی تـری دیـار 
پەیوەندیـان بـە بزووتنەوەکـەوە کـردو بـە قوڵی بەشـداری چالاکیەکانیان کرد)29(. 
بێگومـان لـەم قۆناغـەدا دیـارە کـە بابەتـی ناسـیونالیزمی کـوردی زیاتـر بـەرەو 
دەرکەوتـن چـووە. هەڵبـەت لـە رووی راسـتیەوە رەنگـە پێشـبینی ئـەوە بکەیـن 
لـەم قۆناغـەدا ناسـیونالیزمی کـوردی وەکـو ناسـیونالیزمێکی ئیتنیکـی خـۆی لـە 
ناسـیونالیزمی تورکـی جیابکاتـەوەو گوتـاری تایبەتـی خۆیـی هەبێت، کە گوتاری 
بـەوەش  بێـت.  کـوردی  سـەربەخۆی  دەوڵەتـی  دروسـتکردنی  و  سـەربەخۆیی 
کۆتایـی بـە مێـژووی دوورودرێـژی ژێردەسـتەیی کـورد بـۆ تـورک و نەتـەوەی 
تـورک و دەوڵەتـی تـورک بهێنێـت، ئەگەرچـی لە سـەردەمی عوسـمانیدا وانیشـان 

دەدرا کـە ئـەو ئیمپراتۆرێتـە دەوڵەتـی ئیتنیکـە جیـاوازەکان بـووە. 

لـە دروسـتبوون و دەرکەوتنـی تورکـە لاوەکانـدا، کـە کاکڵـەی ناسـیونالیزمی 
خـۆی  دەبـوو  کـوردی  ناسـیونالیزمی  راسـتیەوە  رووی  لـە  بـوو،  تورکـی 
جیابکردایەتـەوە، بـەڵام خـۆی تێکـەڵاوی ناسـیونالیزمی تورکـی کـرد، یان بوو بە 
بەشـێک لەو ناسـیونالیزمە کە ئەمەش وەکو هەوڵێکی سـەرەتایی سـەیردەکرێت 
ناسـیونالیزمێك  پێکهاتنـی  واتـە  تورکـی،  ناسـیونالیزمی مەدەنـی  پێکهێنانـی  بـۆ 
لـە دەرەوەی بنەمـای ئیتنیکـی. کـە ئـەوەش مانـای پێکهاتنـی یـەک ناسـیونالیزم 
لـە  کـە  عوسـمانیدا،  دەوڵەتـی  شـوێنی  لـە  نەتەوەییـە  دەوڵەتێکـی  پێکهێنانـی  و 
رووکەشـدا وا دەربکەوێـت دەوڵەتـی تورکیایـە، بـەڵام لـە گەوهـەردا دەوڵەتـی 
ئیتنیکـی تورکیـەو تیایـدا نەتـەوەی تورک دروسـت دەبێت، نـەک نەتەوەی هەموو 
پێکهاتـەکان لـە دەرەوەی بنەمـای ئیتنـی. بـەڵام وەکـو دواتریـش دەردەکەوێـت 
تورکـە لاوەکان هەوێنـی ئـەو ناسـیونالیزمەی تـورک بـوون کە کەمـال ئەتاتورک 
شـۆڤێنی  ناسیونالیسـتی  دەوڵەتـی  و  دەکـرد  سـەرکردایەتی  جەنـگ  دوای  لـە 
تورکی پێکهێنا و هەموو ئیتنیک و پێکهاتەکانی تری سـەرکوت کرد، لەسـەروی 
هەموویانـەوە کـورد، کـە نـەک هـەر شکسـتیهێنا لـەوەی ناسـیونالیزمی مەدەنـی 
لەگـەڵ ئیتنیکـی تورکیـدا پێکبهێنێـت، بەڵکـو کرایـە کۆڵۆنـی و نەتـەوەی تورکیـش 
بـووە کۆڵۆنیالیسـتی رووبەرێکـی فـراون لـە کوردسـتان. ئەمـە لـە کاتێکـدا کـە 

بەشـەکەی تـری کوردسـتان بـوو بـە کۆڵۆنـی ناوخـۆی فارسـەکان.
لـە دوای جەنگـی یەکـەم، بـە گوێـرەی کوردسـتانی ژێر سـایەی فەرمانڕەوایی 
فارسـەکان گۆڕانـکاری رووینـەدا، بـەڵام کوردسـتانی ژێـر سـایەی دەسـەڵاتی 
بـری  لـە  رۆژئـاوا  کۆڵۆنیالیزمـی  نەخشـەی  بەرنامـەو  بەپێـی  تورکـەکان 
ئـەوەی بکرێـت بـە دەوڵەتێکـی کۆڵۆنـی، کـرا بـە سـێ کۆڵۆنـی ناوخـۆ بـۆ سـێ 
کۆڵۆنیالیسـتی ناوخـۆ کـە ئەوانیـش یەکەمیـان دەوڵەتـی نوێـی تـورک بـوو، کـە 
بووە کۆڵۆنیالیسـتی رووبەرێکی فراوانی کوردسـتان و دەوڵەتی کۆڵۆنی عێراق 
و دەوڵەتی کۆڵۆنی سوریا، کە یەکەمیان کۆڵۆنی بەریتانیا و دووەمیان کۆڵۆنی 
فەڕەنسـا بـوو، هەریەکەشـیان کۆڵۆنیالیسـتی ناوخـۆی بەشـێک لـە کوردسـتان 
بـوون. کەواتـە لێـرەدا بارودۆخێکـی تـر بـۆ کوردسـتانی ژێـر سـایەی دەسـەڵاتی 
پێشـتری عوسـمانی هاتـە ئـاراوە. ئەویـش ئەوەیـە: ئایـا ناسیونالیسـتی کـوردی 
لـەم قۆناغـەدا لـە چ ئاسـتێکی گەشـەکردندا بـووەو چـۆن مامەڵـەی لەگـەڵ ئـەم 
بارودۆخە نوێیەدا کردووە؟ ئایا بووەتە ناسـیونالیزمی خاوەن پرۆژەو گوتاری 

خـاوەن شـوناس؟ ئایـا سروشـتی خەباتـی ناسـیونالیزمی کـوردی لـەم قۆناغـەدا 
خەبـات بـووە بـۆ پێکهێنانـی ناسـیونالیزمی مەدەنـی و دروسـتکردنی گـەل لەگەڵ 
نەتەوەی هەژمووندارو کۆڵۆنیالیسـتی ناوخۆدا، یان خەباتی دژە کۆڵۆنیالیسـتی 
ناوخـۆی کـردووە لـە پێنـاوی سـەربەخۆیی و دروسـتکردنی دەوڵەتـی نەتـەوەو 
دوو  ئـەم  نێـوان  لـە  کـوردی  ناسـیونالیزمی  یـان  سـەروەریدا؟  بەدەسـتهێنانی 
حاڵەتـەدا دابەشـبووە بـۆ ئاراسـتەی جیاکردنـەوەی کـورد لـە لایـەک و کردنـی 
کـورد بـە بەشـێک لـە گەلـی هەریـەک لـەو دەوڵەتـە تـازە پێکهاتووانـەی کـە لـە 
رووی راسـتیەوە کۆڵۆنیالیسـتی ناوخـۆی کوردسـتان بـوون لـە لایەکـی تـرەوە؟ 

بارودۆخی کورد وەکو کۆڵۆنی ناوخۆ:
ئاشـکرایە کە لە سـاڵی ١53٤ دا، سـوڵتان سـلێمانی قانونی دەسـەڵاتی بەسـەر 
ولایەتـی  عوسـمانیەوە.  ئیمپراتۆرێتـی  دەسـەڵاتی  ژێـر  خسـتیە  کـردو  موسـڵدا 
موسـڵ بەشـی زۆری خـاک و نیشـتیمانی کـورد دەگرێتـەوەو لـەو کاتـەوە کەوتە 
سـەفەویەکان  ١733دا،  سـاڵی  لـە  عوسـمانیەکانەوە.  تورکـە  دەسـەڵاتی  ژێـر 
سـایەی  ژێـر  بیخەنـە  و  بکـەن  داگیـری  ویسـتیان  داو  موسـڵیان  پەلامـاری 
لـە  لـەم نەخشـەیاندا سـەرکەوتوو نەبـوون و  فەرمانڕەوایـی خۆیانـەوە، بـەڵام 
بـەردەم هێـزی عوسـمانیەکاندا شکسـتیان هێنـاو ناچاربـوون پاشەکشـە بکـەن. 
کـە هەمـوو  ئەوەیـان هەبووبێـت،  پێدەچێـت سـەفەویەکان خواسـت و ویسـتی 
کـورد بخەنـە ژێـر رکێفـی خۆیانـەوەو رەنگە سـەرباری ویسـتی فراوانخوازییان، 
پێیـان وابووبێـت لـە رووی نزیکـی رەگوڕیشـەوە کـورد وەکـو گەلێکـی ئێرانـی 
لەوانـەوە نزیکتـرە. لەسـەر ئـەو بنەمایـە، دەشـێت فارسـەکان ئـەو بۆچوونەیـان 
هەبووبێـت کـە ئـەوان مافـی یەکەمیـان هەیـە بـۆ ئـەوەی فەرمانڕەوایـی وڵاتـی 
کـورد بکـەن. کەواتـە ئاشـکرایە هـەر لـە مێـژە فـارس و تـورک لـە ململانێدا بوون 
لەسـەر کـوردو خاکـی کـورد. وەکـو گوتمان دەشـێ فارس بنەمای رەگوڕیشـەی 
تورکەکانیـش سـەرباری ویسـتی  کاتێکـدا  لـە  ئەمـە  پاسـاو،  ئـەوە کردبێتـە  بـۆ 
پاڵنـەری مەزهەبییـان  کـورددا،  بەسـەر وڵاتـی  بـۆ دەسـتگرتن  فراوانخوازییـان 
کردۆتە پاسـاو بۆ دەسـەڵاتکردن بەسـەر وڵاتی کورددا. کەواتە کورد لەوسـاوە 
دەوڵەتـی  دوو  پێشـترو  ئیمپراتۆرێتـی  دوو  بەرژەوەنـدی  نێـوان  لـە  ئێسـتا  بـۆ 
ترسـناک و داگیرکـەری فـارس و تورکـدا ناڵاندوویەتـی و تاکـو ئێسـتاش کـورد 

کۆڵۆنـی ناوخـۆی دەوڵەتانـی کۆڵۆنیالیسـتی سـێ نەتەوەکـەی دراوسـێیەتی.
دەسەڵاتی عوسمانیەکان بەسەر موسڵ و ئەم بەشەی کوردستاندا بەردەوام 
ئیمپراتۆرێتەکەیـان.  هەڵوەشـاندنەوەی  و  یەکـەم  جەنگـی  کۆتایـی  هەتـا  بـوو 
واتـە هەتـا ئـەو کاتـەی کـە بەریتانیـاو فەڕەنسـا لـە رێکەوتنـی سـایکس-پیکۆدا 
ولایەتەکانـی دەوڵەتـی عوسـمانیان هەڵوەشـاندەوەو لـە نێوان خۆیاندا دابەشـیان 
کرد. ولایەتی موسڵ لەو دابەشکردنەدا بەر فەرەنسا کەوت. بەڵام دواتر بەهۆی 
بەریتانیـا  و  هـات  بەسـەردا  گۆڕانـکاری  دابەشـکردنەکە  نەوتـەوە  دۆزینـەوەی 
لـە 7�١١� لـە فەڕەنسـیەکان وەرگـرت. هێزەکانـی بەریتانیـا  ولایەتـی موسـڵی 
١9١8دا دەسـتیان بەسـەر شـاری موسـڵدا گـرت. لەگـەڵ داگیرکردنـی عێراقـدا 
لـە لایـەن ئینگلیزەکانـەوە، کۆمەڵـەی نەتـەوەکان بڕیـاری دا عێـراق بخاتـە ژێـر 
ئینتیدابـەوەو لـە لایـەن بەریتانیـاوە بەڕێوەببرێـت کـە ئینتیـداب هەتا سـاڵی ١932 
بـەردەوام بـوو. بەرامبـەر بـە داگیرکردنـی عێـراق، گەلانـی عێـراق راپەڕینێکـی 
بـە  کـە  بەرپاکـرد،  بەریتانیـەکان  لـە سـاڵی ١920دا دژی  فراوانیـان  چەکـداری 
شۆڕشـی بیسـت ناودەبرێت. کورد بە سـەرۆکایەتی شـێخ مەحمودی حەفیدزادە 

بەشـداری شۆڕشـی بیسـتی عێراقـی بـە دژی بەریتانیـا کـرد.
ئینگلیـزەکان  بـەڵام  فەڕەنسـیەکان،  بـە  درا  موسـڵ  ولایەتـی  باسـکرا  وەکـو 
رێکەوتنـی  لـە  دواتـر  داگیرکـردو  موسـڵیان  رێکەوتنـە،  ئـەو  رەچاوکردنـی  بـێ 
سـیڤەردا لە سـاڵی ١920، فەڕەنسـیەکانیان رازیکرد دەسـتبەرداری موسـڵ ببن، 
بەمجـۆرە موسـڵ کەوتـە ژێـر دەسـەڵاتی بەریتانیەکانـەوە. لـە راسـتیدا دەوڵەتـی 
نوێی تورک وەکو دەوڵەتێکی ناسیونالیسـت و تەنانەت ناسیونالیسـتی شـۆڤێنی 
هەتـا سـاڵی ١925، بـە جـدی داوای موسـڵی دەکـردو تەنانـەت هەتـا ئێسـتاش 
لـە  هەیـە،  موسـڵیان  گێڕانـەوەی  خەونـی  تورکـەکان  شـۆڤێنیە  ناسیونالیسـتە 
ئیمپراتۆرێتەکەیانـدا  لـە چوارچیـوەی فراوانخـوازی  کاتێکـدا کـە عوسـمانیەکان 
داگیریـان کـردووە. بـەڵام ئـەو داوایـەی تورکیای نوێ لە سـاڵی ١925دا لە لایەن 
کۆمەڵـەی نەتەوەکانـەوە کۆتایـی پێهێنـرا، کاتـێ کۆمەڵەی نەتـەوەکان بڕیاری دا، 
موسـڵ و هەرێمـی کـوردی باشـور کـە پێشـتر لـە سـنوری ولایەتـی موسـڵدا بوو 
بخاتـە سـەر ئـەو دەوڵەتـە نوێیـەی کـە بەنـاوی عێراقـەوە دروسـتکرا. هـەروەک 
ئاشـکرایە سـنوری عێراقـی کـۆن لـە باکورەوە تـا باکوری بەغـدا درێژدەبووەوە، 
کـە  زۆرینـەی دانیشـتوانەکەی شـیعە بـوو. بەریتانیـەکان ویسـتیان بـە لکاندنـی 

باشـوری کوردسـتان بـەو دەوڵەتـە نوێیـەوە جۆرێک لە هاوسـەنگی مەزهەبی لە 
نێـوان شـیعەو سـونەدا دروسـت بکـەن، واتـە کـوردی باشـور کـە سـونەن، کـران 
بـە پارسـەنگی عەرەبـی سـونەی عێـراق بـۆ دروسـتکردنی هاوسـەنگی لەگـەڵ 

شیعەدا. 
ئاشـکرایە داواکاری شۆڕشـی بیسـت دەرکردنی ئینگلیزەکان و بەدەستهێنانی 
سـەربەخۆیی و سـەروەری بـوو بـۆ ئـەو وڵاتـەی بە نـاوی عێراقەوە دروسـتکرا. 
سـەرئەنجام لە کۆنگرەی قاهیرەی سـاڵی ١92١ دا، کە بەسـەرۆکایەتی چەرچڵ 
بـوو، فەیسـەڵ کـرا بـە مەلیکـی عێـراق. هـەروەک پێشـترو لەگـەڵ داگیرکردنـی 
موسـڵدا، جۆرێـک لـە بەڕێوەبردنـی مەدەنـی بـۆ راییکردنـی کاروبارەکانـی وڵاتـە 
راپەڕینـی  واتـە  دروسـتکرابوو.  کۆکسـەوە  پێرسـی  سـێر  لایـەن  لـە  نوێیەکـە 
چەکداری سـاڵی بیسـت کە کوردیش تیایدا بەشـداربوو دژی داگیرکردنی عێراق 
بـوو لـە لایـەن بەریتانیەکانـەوە. لێـرەدا ئـەو پرسـیارە سـەرهەڵدەدات: ئایـا بـە 
گوێرەی کورد چی گۆڕابوو؟ تەنیا ئەوە نەبێت لە دەسـتی تورکی عوسـمانیەوە  
گواسـترابووەوە بـۆ ژێـر دەسـەڵاتی داگیرکـەری بەریتانـی؟ رەنگـە جێـگای خۆی 
بێت بپرسـین: ئایا شـێخ مەحمود لەسـەر چ بنەمایەک و لە پێناوی چیداو بۆچی 
لـە سـلێمانیەوە هێـزی پێکهێنـاو دژی ئینگلیـزەکان و شانبەشـانی عەرەبـی عێراق 

بەشـداری راپەڕینـی سـاڵی بیسـتی کـرد؟
بێگومان لە دوای جەنگی یەکەم و شکستی دەوڵەتی عوسمانی و دابەشکردنی 
قەڵەمڕەوی پێشتری ئەو دەوڵەتە لە نێوان بەریتانیا و فەرەنساداو گەشەکردنی 
ناسـیونالیزمی تورکـی و دەرکەوتنـی مسـتەفا کەمـال ئەتاتـورک، ئـەوە ئاشـکرا 
بـوو کـە ناسـیونالیزمی تورکـی بـە هەمـوو شـێوەیەک رێگـری لـەوە دەکـرد کـە 
کـورد ببێـت بەخاوەنـی وڵاتـی سـەربەخۆی خـۆی. لـە کۆنگـرەی ئاشـتیدا سـاڵی 
١9١9 بڕیار لەبارەی چارەنووسی گەلانی چەوساوەی ژێر دەسەڵاتی دەوڵەتی 
عوسـمانیەوە درا: دەوڵەتانـی گـەورەی هاوپەیمـان و بـێ لایـەن رەزامەندییـان 
نیشـاندا لەسـەر جیابوونـەوەی تەواوەتـی ئەرمینیـا و سـوریاو میسـیۆپۆتامیاو 
کوردسـتان و فەلەسـتین و دورگـەی عەرەبـی لـە ئیمپراتۆرێتـی عوسـمانی)30(. 
هەروەک ئاشکرایە دواتر لە کۆنگرەی سیڤەردا لە ١0ی ئابی ١920، لە بەندەکانی 
)6١، 62، 63) بـاس لـە دیاریکردنـی چارەنووسـی بەشـێکی دیـاری کوردسـتانی 
ژێـر دەسـەڵاتی عوسـمانی کـرا. هـەر لـەو سـەروبەندەدا ناسیونالیسـتی تـورک 

هەوڵـی دەدا لـە رێـگای فریودانـی کـوردو کەمایەتیەکانـی تـرەوە بەنـاوی بـرای 
دینـی و هاوئایینیـەوە رێـگا لـە جێبەجێکردنـی بەندەکانـی رێکەوتننامـەی سـیڤەر 
پەیوەسـت بـە کـورد بگرێـت. هـەر لـەو سـەروەختەدا تورکـەکان باسـی ئەگـەرو 
شـیانی یەکێتی تورک و غەیرە تورکیان دەکرد، ئەوەش بە مەبەسـتی راکێشـانی 
جێبەجێکردنـی  بـۆ  دروسـتکردن  بەربەسـت  و  فریودانیـان  و  ئەرمـەن  کـوردو 
مەبەسـتە  ئـەو  بـۆ  سـیڤەر.  رێکەوتننامـەی  و  ئاشـتی  کۆنگـرەی  بەندەکانـی 
تورکـەکان لیژنەیەکیـان پێکهێنـا بۆ پێشکەشـکردنی پێشـنیاری دژ یان بەرامبەر- 
بـە بڕیاردانـی دابەشـکردنی پاشـماوەکانی ئیمپراتۆرێتـی عوسـمانی- ئەم لیژنەیە 
سـێ ئەندامـی کەمایەتیـە نەتەوەییەکانـی تێدابـوو، بـۆ ئـەوەی بۆچـوون لەبـارەی 
شـیانی یەکێتـی نێـوان تـورک و غەیـرە تـورک دروسـت بکـەن. یەکێـک لـەو سـێ 
ئەندامـە کـورد بـوو، کـە هەوڵـی بـۆ ئـەوە بـوو یارمەتـی تورکـەکان بـدات بـۆ 

مانـەوەی کوردسـتان لـە چوارچێـوەی تورکیـادا)3١(.
لێرەدا دوو هەڵوێسـتی ئاشـکرای کورد دەبینین کە یەکەمیان بەشـداریکردنی 
شـێخ مەحمـودی حەفیدزادەیـە لـە راپەڕینـی سـاڵی ١920ی عێراقـدا دژی ئینگلیـز 
و دووەمیـان هەڵوێسـتی بەشـێک لـە رێکخراوەکانـی وەکـو » کۆمەڵـەی تەعالـی 
و  کـوردی«  میللـی  پارتـی  و  کۆمەڵایەتـی  رابیتـەی  کۆمەڵـەی  و  کوردسـتان 
دەسـتەو کەسـانی تریـش، کـە هەڵوێسـتی رونیـان لـە بـارەی کێشـەی کـوردو 
سـەربەخۆبوونەوە ئاشـکرا نەبوو یان هەڵوێسـتی میانڕەویان هەبوو، بەجۆرێک 
لە باشترین باردا بڕوایان بە مافی خۆبەڕێوەبەری کورد هەبوو لە چوارچێوەی 
تورکیـادا. ئێسـتا جێـگای خۆیەتـی لـە روانگـەی ئـەم دوو هەڵوێسـتەوە سـەیری 
ناسـیونالیزمی کوردی لەو قۆناغەدا بکەین و سـەرئەنجامیش باسـی ئەوە بکەین 
کـە چـۆن ناسـیونالیزمی کـوردی لـەو قۆناغـەدا لـەوە لاوزتـرو ناکاراتـر بـووە کە 
نـەک هـەر پـرۆژەی نەتەوەیـی هەبێـت بەڵکـو ببێتـە خاوەنـی راسـتەقینەی ئـەو 
سـێ بەنـدەی رێکەوتننامـەی سـیڤەر کـە پەیوەسـتبوون بـە کـوردو چارەنووسـی 

کوردەوە.
بێگومـان تورکـەکان هەوڵـی زۆریـان دا بـۆ ئـەوەی رێـگا لـە مافـی بڕیاردانـی 
چارەنووسـی کوردو جێبەجێکردنی بەندەکانی رێکەوتننامەی سـیڤەر سـەبارەت 
بـە کـورد بگـرن. لـەم رووەوە دەوڵەتـە گـەورەکان و لەسـەروی هەموویانـەوە 
بـۆ  تورکەکانیـان  داوای  و  گوێخسـت  پشـت  کوردیـان  مافەکانـی  بەریتانیـا 

باسـنەکردنی خاڵـە پەیوەسـتەکان بـە چارەنووسـی کـورد لـە کۆنگـرەی لۆزانـدا 
جێبەجێکـرد. هـەر لـەم رووەوە تورکـە کەمالیسـتەکان رایانگەیانـد کـورد گەلێکـە 
مافـی یەکسـانیان هەیـە لەگـەڵ تورکـدا لـە وڵاتی تورکیا)32(. ئەمـەش لە گەوهەردا 
ئـەوە نیشـان دەدات کـە تورکـەکان ویسـتوویانە لەگـەڵ ئەو بەشـەی کوردسـتان 
ئیمپراتۆرێتـی عوسـمانی خرایـە چوارچێـوەی  لـە دوای هەڵوەشـاندنەوەی  کـە 
دەوڵەتـی تورکیـای نوێـوە، یـەک گـەل پێکبهێنـن، کـە دەشـێت بـە ناسـیونالیزمی 
مەدەنی ناوببرێت، واتە پێکهێنانی نەتەوە لە زیاتر لە پێکهاتەیەکی ئیتنیکی و بێ 
رەچاوکردنـی بنەمـای ئیتنیکـی و زمانـی، کـە بێگومـان لـە پشـتی ئـەم بۆچوونەی 
ناسـیونالیزمی تورکـەوە پـرۆژەی تواندنـەوەی ئیتنیکی کوردی و بە تورککردنی 
هەبوو، کە لە درێژەی نزیکەی سەد ساڵی دوای ریکەوتننامەی لۆزاندا دەوڵەتی 
ناسیونالیسـتی تـورک کـە بووەتـە کۆڵۆنـی ناوخـۆی باکـوری کوردسـتان هەوڵی 
جێبەجێکردنـی داوە. بێگومـان لـە هەڵوێسـتی کـوردی باکـورو ئـەو رێکخراوانەی 
کـە لـەو کاتـەدا هەبـوون، دەردەکەوێـت کـە ناسـیونالیزمی کـوردی لـە باکـوری 
کوردسـتان لـە ئاسـتێکی لاوازدا بـووەو نـە توانیوێتـی ببێتـە هەڵگـری گوتـاری 
دەوڵەتـی  دروسـتکردنی  و  سـەربەخۆیی  کـە  شـوناس  خـاوەن  ناسـیونالیزمی 
نەتەوەیـە، نـە توانیوێتـی لـە روانین و سـتراتیژو سیاسـەتی ناسـیونالیزمی تورک 

تێبگات.
بـە  سـەبارەت  سـیڤەر  رێکەوتننامـەی  بەندەکانـی  دەرچوونـی  پێـش  دیـارە 
کـورد، ولایەتـی موسـڵ کـە هێشـتا چارەنووسـی بەتـەواوی دیـاری نەکرابـوو، 
بەگسـتی لـە باشـوری کوردسـتان و بـە تایبەتیـش لـە سـلێمانی ناڕەزایی ئاشـکرا 
هەبـوو، راپەڕینەکانـی شـێخ مەحمـودی حەفیـدزادە ناوبەنـاو درێـژەی هەبـوو. 
هەرچەند شـێخ مەحمود پێشـتر بۆ پشـتگیری تورکەکان لە سـاڵی ١9١5دا دژی 
ئینگلیـز لـە شـوعەیبەو کـووت شـەڕی کردبـوو، بـەڵام دیـارە ئـەو بەشـداریکردنە 
هیـچ پاڵنەرێکـی نەتەوەیـی بزوێنـەری نەبـوو بەڵکـو پاڵنـەری ئایینـی لـە پشـتیەوە 
بـوو، وەکـو بەشـێک لـە جەنگی ئیسـلام کـە ئیمپراتۆرێتی عوسـمانی نوێنەرایەتی 
دەکـرد دژی سـوپای ئینگلیـز وەکـو سـوپای کوفـر. بۆیـە لێـرەدا ئـەو پرسـیارە 
خـۆی دەسـەپێنێت ئایـا راپەڕینـی دواتـری شـێخ مەحمود، راپەڕینی ناسـینالیزمی 
کـوردی بـووە؟ ئایـا هیـچ پەرەسـەندن و گەشـەکردنێکی ئەوتـۆ لـە سروشـتی 
ئەگـەر  روویـداوە؟  یەکەمـدا  جەنگـی  سـەروەختی  لـە  کوردیـدا  ناسـیونالیزمی 

بووەتـە  کـوردی  ناسـیونالیزمی  ئایـا  روویـداوە،  لەوجـۆرە  پەرەسـەندنێکی 
ئایدیۆلۆجیایەکـی جەمـاوەری بەجۆرێـک راپەڕینەکانـی شـێخ مەحمـود بەرهەمی 
ئـەو پەرەسـەندنە بووبێـت کـە لـە سروشـتی ناسـیونالیزمی کوردیـدا روویـداوە؟ 
ئایا راپەڕینەکانی شێخ مەحمود راپەڕینی ناسیونالیزمی دژە کۆلۆنیالیزم بوون 
یـان ویسـتی تاکـە کەسـیی شـێخ مەحمـود بـووە وەکـو شـێخێک کـە خواسـتی 
هەژمـوون و دەسـەڵاتی هەبـووە، یـان وەکـو تاکـە کەسـی ناسیونالیسـتی خاوەن 
پێگـەو هەژمـوون و ویسـتویەتی سـەربەخۆیی بـۆ نەتەوەکـەی بەدەسـتبهێنێت، 
بـۆ ئـەو مەبەسـتەش توانیوێتـی رووبەرێـک لـە خەڵـک کۆبکاتـەوە؟ ئایـا ئاسـتی 
هوشـیاری نەتەوەیـی کۆمەڵـگای کـوردی لـەو کاتـەدا و ئـەو جەمـاوەرو هێـزەی 
بـەدەوری شـێخ مەحمـودەوە بـوون لـە چ ئاسـتیکدا بـووە؟ ئایـا لـە نێـوان نکوڵـی 
کردن بۆ چوونە ژێردەسـتی ئینگلیزی غەیرە دین و پەیوەسـتبوون و هێشـتاش 
دەسـەڵاتێکی  دروسـتکردنی  هەوڵدانـی  و  مسـوڵمان  تورکـی  بـۆ  لایەنگیـری 
سـەربەخۆ بۆ خۆپاراسـتن لە ژێردەسـتەیی ئینگلیزو خۆ رزگارکردن لە دەسـتی 

تـورک، ناسـیونالیزمی کـوردی لـە کوێـدا بـووە؟  
ئێسـتا ئێمـە لەبـەردەم پرسـیارێکی گرنگدایـن، ئەویـش ئەوەیـە: ئایـا بوونـی 
ناسـیونالیزمی لای شـێخ مەحمـودو دەسـتەبژێری  یـان  نەتەوەیـی  هوشـیاریی 
خەڵک لەو قۆناغەدا لە چ ئاسـتێکدا بووە، لە کاتێکدا لەسـەر ئاسـتی جەماوەریی 
بـووە؟  لاواز  زۆر  نەتەوەییـش  هەسـتی  بەڵکـو  نەتەوەیـی  هوشـیاری  نـەک 
لـەو ئاسـتەدا بـووە  لـەو کاتـەدا  ئایـا هەسـت و هوشـیاری نەتەوەیـی کـوردی 
بزووتنەوەیەکی بەهێزی نەتەوەیی بەرهەمبهێنێت بکارێ داوای سـەربەخۆیی و 
دروسـتکردنی دەوڵەتـی نەتەوەیـی بـکات؟ بەرنامـەی کوردسـتانێکی یەکگرتووی 
کـە  بـووە،  ناسیونالیسـت  مەحمـود  شـێخ  کـە  دەکات  ئـەوە  بـۆ  ئامـاژە  ئـازاد 
لەڕاسـتیدا وابـوو)33(. جێـگای بایەخـە کـە شـێخ مەحمـود کاتـی خـۆی بەفیـڕۆ نەدا 
بەخەریکبـوون بـە هەسـتی ناسیونالیسـتیەوە. ئـەو سـەید بـوو، زمانـی گونجـاوی 
تێگەیشـتنی ئـەو، زمانـی ئیسـلام بـوو. لـە سـاڵی ١9١9دا، داوای جیهـادی کـرد، 
نەک خەباتی رزگاریی نەتەوەیی. لەوەش زیاتر، شـێوازی شـێخ مەحمود بریتی 
بـوو لـە بەکارهێنانـی هاوپەیمانـی خزمایەتـی و عەشـیرەتایەتی و ئامانجیشـی 

دامەزراندنـی دەرەبەگایەتیەکـی تایبەتـی- کەسـی- بـوو)3٤(. 
لـە  بەریتانیـاوە،  لایـەن  لـە  عێـراق  داگیرکردنـی  و  یەکـەم  لـە دوای جەنگـی 

باشـوری کوردسـتان، یان لەو بەشـەی ولایەتی موسـڵ کە کوردسـتانەو پێشـتر 
لە ژێر دەسـەڵاتی تورکەکاندا بوو، راپەڕینی بەرودوا لە سـاڵی ١9١9و ١920دا 
ناوچەکانـی  و  و سـلێمانی  ئاکـرێ  و  بـارزان  و  ئامێـدی  و  زاخـۆ  لـە  روویـدا. 
هەولێـر خێـڵ و عەشـیرەتەکان دەسـتیان بـە جموجـوڵ کـرد دژی ئینگلیـزەکان. 
کـە  راپەڕینانـە،  ئـەو  بـۆ  هەبـوون  ئاشـکرا  دیـارو  هۆیەکـی  چەنـد  بێگومـان 
کـە  تـورک،  و  کـورد  هاوئایینـی  واتـە  بـوو،  ئاییـن  کاریگـەری  دیارترینیـان  لـە 
هەردووکیان مسوڵمانی سونە بوون و هەوڵی تورکەکان بۆ فریودانی کورد بۆ 
دژایەتیکردنـی ئینگلیـز روون و ئاشـکرا بـوو. هەروەهـا تورکـەکان هەوڵیـان دەدا 
کـوردەکان وا لێبکـەن وەکـو داگیرکـەرو غەیرەدیـن سـەیری ئینگلیـز بکـەن. لەپاڵ 
ئەوەشـدا ترسـی سـەرۆک خێـڵ و عەشـیرەتەکان لـە لەدەسـتچوونی ئـەو پێگـەو 
هەژموون و بەرژەوەندییانەی لە ژێر سایەی دەسەڵاتی تورکەکاندا هەیان بوو 
ترسـێکی راسـتەقینە بـوو.. کـوردەکان، کـە بـۆ مـاوەی چەنـد سـەدەیەک خۆیـان 
لەگـەڵ دەوڵـەت و نەریتـی عوسـمانیدا راهێنابـوو، بێگومـان بێزاربـوون لـە هاتنی 
بەریتانیـەکان بـۆ وڵاتەکەیـان وەکـو داگیرکـەر کـە ئاییـن و کەلتورێکـی نامۆیـان 
هەبوو)35(. کەواتە لێرەدا بەئاشکرا دەردەکەوێت ئەو راپەڕینانەی لە دوای جەنگ 
و داگیرکردنـی عێراقـی عەرەبـی و ناوچـە کوردییەکانی ولایەتی موسـڵ لە لایەن 
ئینگلیزەکانـەوە بەرپاکـران، ئەوەنـدەی دەرئەنجامـی پەیوەسـتبوون و لایەنگیـری 
خێـڵ و عەشـیرەتە کـوردەکان بـوو بـۆ تورکەکان، هەرگیـز ئەوەندە دەرئەنجامی 
بوونـی هەسـت و هوشـیاری نەتەوەیـی کـوردی نەبـووە. کەواتـە لـەم قۆناغـەدا 
کـورد خەباتـی نەکـردووە بـۆ ئـەوەی لـە دەسـتی داگیرکـەر رزگاری بێـت، بەڵکـو 
زیاتر تێکۆشـاوە بۆ ئەوەی لە دەسـتی داگیرکەری تورکدا بمێنێتەوەو نەکەوێتە 
دەسـتی داگیرکـەری ئینگلیـز. هەرچەنـدە راپەڕینـی شـێخ مەحمـود لـە سـلێمانی 
پەسـەندکردنی  ئینگلیـزو  رەتکردنـەوەی  نێـوان  لـە  دابەشـبووە  دەوروبـەری  و 
کەسـێکی  تاکـە  وەکـو  ئـەو  تریشـەوە  لایەکـی  لـە  و  لایـەک  لـە  تورکـەکان 
ناسیونالیسـت سـەرباری ویسـتی دەسـەڵاتی شـێخایەتی، ویسـتی دروسـتکردنی 
ئـەو  بـەڵام  هەبـووە،  خۆیـدا  دەسـەڵاتی  سـایەی  ژێـر  لـە  فەرمانڕەوایەتیەکـی 
ویسـتە نەگەیشـتووەتە ئاسـتی پـرۆژەی ناسـیونالیزم. هـەر ئەمـەش وایکـردووە 
کـە شـێخ مەحمـود جارێـک هاوشـانی تورکـەکان یـان باشـتر بڵێیـن هاوشـانی 
ناسـیونالیزمی تورکـی دژی ئینگلیـز شـەڕبکات، جارێکـی تـر دژی کۆڵۆنیالیسـتی 

ئینگلیـز هاوشـانی عەرەبـی عێـراق بەشـداری شـەڕبکات. کەواتـە شـێخ مەحمـود 
لـە نێـوان ئـەم دووانـەدا چـی دەکات؟ لـە لایـەک لەگـەڵ ناسـیونالیزمی ئیسـلامی 
تورکـەو لـە لایـەک لەگـەڵ ناسـیونالیزمی ئیسـلامی عەرەبیـەو لـە لایەکیـش خۆی 
وەکـو ناسیونالیسـتێکی کـورد دەیەوێـت فەرمانڕەواییەکی کوردی لە سـلێمانی و 

دەوروبەریـدا لـە ژێـر سـایەی دەسـەڵاتی خۆیـدا دروسـت بـکات. 
کەواتە لێرەدا دوو دەوڵەتی کۆڵۆنیالیست دەبینرێن کە یەکەمیان کۆڵۆنیالیستی 
باکـوری کوردسـتانە کـە تورکیـای نوێیـە، دووەمیـان کۆڵۆنیالیسـتی بەریتانیە کە 
کۆڵۆنیالیستی عێراقی عەرەبی و باشوری کوردستانەو لەبری ئەوەی باشوری 
کوردسـتان بکاتـە دەوڵەتێکـی کۆڵۆنـی، دەیکاتـە بەشـێک لـە دەوڵەتـی کوڵۆنـی 
عێراقی. کەواتە لێرەدا ئەرکی شێخ مەحمود وەکو سەرکردەیەکی ناسیونالیستی 
کـورد لـە باشـوری کوردسـتان چـی دەبێـت؟ خەباتکردن بـۆ رزگارکردنی عێراق 
لـە دەسـتی کۆڵۆنیالیسـتی ئینگلیـز، یـان خەباتکـردن بـۆ رزگارکردنـی باشـوری 
کوردسـتان و جیاکردنـەوەی لـە دەوڵەتـی کۆڵۆنـی عێراقـی، یـان خەباتکـردن بـۆ 
پشـتگیری کۆڵۆنیالیسـتی تورک و گێڕانەوەی دەسـەڵاتی تورک بۆ کوردسـتان؟
بوایـەو  پێگەیشـتوو  قۆناغـەدا  لـەو  کـوردی  ناسـیونالیزمی  ئەگـەر  بێگومـان 
خاوەنـی پـرۆژەی ناسـیونالیزمی خـاوەن شوناسـی کـوردی بوایـە، ئـەوا خەباتی 
دژە کۆڵۆنیالیستی دەگرتەبەر کە ئەوەش مانای هەوڵدان بوو بۆ رەتکردنەوەی 
دەسـەڵاتی ئینگلیـزو دەوڵەتـی کوڵۆنـی عێراقـی پێکـەوە. ئەمـە بێچگـە لـەوەی کـە 
ئەگـەر کـورد خـۆی نەیویسـتایە، لـەو قۆناغـەدا دەوڵەتـی تـورک نەیدەتوانـی هیچ 
ئامادەبوون و هیچ هەژموونێکی ئەوتۆی بەسـەر باشـوری کوردسـتاندا هەبێت.
لە دوای دروستکردنی دەوڵەتی عێراق و لکاندنی ولایەتی موسڵ یان باشوری 
کوردسـتان بـەو دەوڵەتـە نوێیـەوە، کـە لەسـاڵی ١925دا کۆمەڵـەی نەتـەوەکان 
بڕیارێکـی لـەو جـۆرەی دا کـە موسـڵ بخریتـە سـەر عێراق، بەتایبەتیش لە سـاڵی 
١932دا کـە کۆتایـی ئینتیدابـی بەریتانـی بـوو لـە عێـراق، موسـڵ بـە فەرمـی بـوو 
بە بەشـێک لە دەوڵەتی عێراقی. واتە لە سـاڵی ١925 ەوە، باشـوری کوردسـتان 
کـرا بـە کۆڵۆنـی راسـتەوخۆی دەوڵەتـی کۆڵۆنـی عێراقـی و خـودی ئـەم دەوڵەتـە 
بـوو.  بەریتانیـدا  کۆڵۆنیالیسـتی  دەسـەڵاتی  و  هەژمـوون  ژێـر  لـە  کۆڵۆنیـەش 
لێـرەوە دەردەکەوێـت کـە باشـوری کوردسـتان و بەهەمـان شـێوەش رۆژئـاوای 
پاشـکۆی  یەکەمیـان  کـە  کۆڵۆنـی  دەوڵەتـی  دوو  پاشـکۆی  کرانـە  کوردسـتان 



عه تا قه رەداخی

329

کۆڵۆنـی عێـراق و دووەمیـان پاشـکۆی کۆڵۆنـی سـوریا بـوو. کەواتـە لێرەدا ئەوە 
دیارە کە خەباتی هەریەکە لەم دوو بەشـەی کوردسـتان خەباتی ناسـیونالیزمی 
دژە کۆڵۆنیالیزمـە، کـە کۆڵۆنیالیسـتی هەریەکـە لـەم دوو کۆڵۆنیە خۆیان کۆڵۆنی 
دوو دەوڵەتـی گـەورەی کۆڵۆنیالیسـتن کـە ئەوانیـش کۆڵۆنیالیسـتی بەریتانـی و 

کۆڵۆنیالیسـتی فەڕەنسـین. 
بێگومان دوای ئەوەی بە فەرمی کوردستانی ژێر سایەی دەسەڵاتی پێشتری 
ئیمپراتۆرێتی عوسـمانی کرایە سـێ بەشـەوەو هەربەشـەی لکێندرا بە دەوڵەتیکی 
تـرەوەو وەکـو دەشـزانین کوردسـتانی ژێـر سـایەی فەرمانڕەوایـی فارسـەکان 
وەکـو بەشـێکی دەوڵەتـی ئێرانـی سـەیردەکراو لـە رێکەوتننامـەی دیاریکردنـی 
سـنووری نێوان سـەفەوی و عوسـمانیەکانەوە ئەوە بڕابووەوە، کە ئەو بەشـەی 
کوردسـتان بەشـێکە لـە دەوڵەتـی ئێـران. بـەڵام لـە راسـتیدا لـە مــێژووی پێـش 
دەرکەوتنـی یـان باسـکردنی کۆڵۆنیالیزمـی نوێـدا، کوردسـتان وەکـو جوگرافیـای 
نەتەوەیەک کە لە نێوان دوو ئیمپراتۆرێتی فارسـی و عوسـمانیدا دابەشـکرابوو، 
خاسـێتی وڵاتـی داگیرکـراوی هەبـوو، چونکـە لەلایـەن دوو دەسـەڵاتی دەرەکـی 
و نامـۆوە بەڕێوەدەبـراو تەنانـەت ئـەو دەسـەڵاتە ناوچەییـە سنووردارانەشـی 
کـە هەبـوون لـە شـێوەی دەسـەڵاتی میرنشـیندا لـە چوارچێـوەی رەزامەنـدی ئەو 
دوو دەوڵەتـەدا بـوون و ملکـەچ و جێبەجێکـەری سیاسـەت و یاسـاو رێسـای 
ئەوان بوون و ئەگەر لە سـنووری تەسـکی ناوخۆشـدا جۆرێک لەسـەربەخۆییان 
هەبووبێـت، ئـەوە ئـەو دەسـەڵاتە سـنووردارەی کـە هەیانبـووە لـە بەرژەوەنـدی 

گشـتی دەوڵەتـە ئیمپراتۆرێتـە هەژمووندارەکانـی تـورک و فارسـدا بـووە.
بـە گوێـرەی کوردسـتان کـە لـە لایـەک دابەشـکراوە بـۆ چـوار پارچـە، کە دوو 
پارچەیـان لکێنـدراون بـە دوو دەوڵەتـی فـارس و تورکـەوە کـە یەکەمیـان واتـە 
دەوڵەتـی فـارس سـەرباری گەیشـتنی هێـزە کۆڵۆنیالیسـت و ئیمپریالیسـتەکان 
بـەو وڵاتـە بـەڵام وەکـو دەوڵەتێکـی خاوەن سـەروەری ماوەتـەوە. تورکیای نوێ 
وەکـو دەوڵەتێکـی ناسیونالیسـتی خـاوەن سـەروەری لـە دوای جەنگـی یەکـەم 
شـوێنی دەوڵەتی عوسـمانی گرتۆتەوەو بەشـێک لە کوردسـتانی پێوە لکێندراوە. 
عێـراق و سـوریا کـە بـوون بـە دوو دەوڵەتـی کۆڵۆنـی لـە ژێـر سـایەی ئینتیدابـی 
بەریتانـی و فەڕەنسـیدا، هەریەکەیـان بەشـێک لـە کوردسـتانیان پێـوە لکێنـدرا. 
واتە ئەم دوو بەشـەی کوردسـتان لە رووکەشـدا کران بە بەشـی پێکهاتەی ئەو 

دوو دەوڵەتە کۆڵۆنیە، کە خەباتی ئەم دوو دەوڵەتە بە ئاشـکرا دژی دەسـەڵاتی 
کۆڵۆنیالیسـتیی بـوو. واتـە خەباتـی ناسـیونالیزمی عەرەبـی عێراقـی و سـوری 
خەباتـی دژە کۆڵۆنیالیـزم بـوو بـە مەبسـتی هەڵوەشـاندنەوەی کۆڵۆنیالیکـردن و 
کۆتاییهێنان بە ئینتیداب و بوونیان بە دەوڵەتی نەتەوەیی خاوەن سەروەری. لەم 
خەباتـە دژە کۆڵۆنیالیزمیـەی عەرەبـی ئـەم دوو وڵاتەدا، لە ئەنجامی جێگیرکردن 
و چەسـپاندنی سـتراتیژی پێوەلـکان، بەشـی کـوردی لکێنـدراو بـە هەریـەک لـەم 
دوو دەوڵەتـەوە نـەک هـەر بەشـداری خەباتـی دژە کۆڵۆنیالیزمی کردووە، بەڵکو 
بووەتـە بەشـێک لـەو خەباتـەو وەکـو بەشـێک لـە گەل یان نەتـەوەی هەریەک لەم 
دوو وڵاتە خۆی نمایش کردووەو کاری کردووە. واتە سیاسەتی کۆڵۆنیالیستی 
بەریتانـی و فەڕەنسـی بـۆ پێکهێنانـی دەوڵەتـی نەتـەوە سـەرئەنجام لـە عێـراق و 
سـوریادا جۆرێـک سـەرکەتوو بـوو، شـێوەیەک لە دەوڵەتی نەتەوەیـان پێکهێناوە 
ئـەو  ئـەو وڵاتـە دەرکەوتـووە. واتـە  لـە رووکەشـدا وەکـو دەوڵەتـی گەلـی  کـە 
دەوڵەتـە خـۆی وەکـو دەوڵەتـی هەمـوو پێکهاتـەکان نیشـانداوە، بەڵام لە راسـتیدا 
لـە هەردووکیانـدا کـە نەتـەوەی  دەوڵەتـی نەتـەوەی هەژموونـدارو بەهێزبـووە 

عەرەبە.
بەریتانـی  کۆڵۆنیالیسـتی  سیاسـەتەی  ئـەم  نەرێنـی  و  خـراپ  کاریگـەری 
و فەڕەنسـی بـە گوێـرەی کـورد ئـەوە بـووە کـە یـەک گـەل لـە هەریەکـە لـەو 
دوو وڵاتـەدا دروسـت بـکات بـە نـاوی نیشـتیمانەوە نـەک بـە نـاوی ئیتنیـک یـان 
پێکردنـی  تەماهـی  و  راهێنـان  سیاسـەتە  لـەم  سـەرەکیش  ئامانجـی  نەتـەوەوە. 
کـورد بـووە لەگـەڵ ئـەو بـارەدا کـە تیایـدا بـووەو سـەرئەنجام ئـەو بۆچوونـە 
لای کـوردی لکێنـدراو بـە عێراقـەوە دروسـتبووە کـە ئـەم عێراقیـە، هەروەهـا ئەو 
بۆجوونـەش لای کـوردی لکێنـدراو بـە سـوریاوە دروسـتبووە کـە ئـەوی کـورد 
هاووڵاتـی سـوریاییە. بێگومـان کـوردی لکێنـدراو بـە دوەڵەتـی نوێـی تورکـەوە 
خـۆی بـە هاووڵاتـی تورکـی زانیـووەو کـوردی لکێنـدراو بـە دەوڵەتـی فارسـەوە 
خـۆی بـە هاووڵاتـی ئێرانـی زانیـووە. واتـە لـە ئەنجامـی سیاسـەتی داگیرکـەری 
بـە  جوگرافیایـەک  کـورد  بـۆ  نوێـدا،  ئیمپریالیزمـی  و  کۆڵۆنیالیسـت  و  نەریتـی 
نـاوی کوردسـتانەوە مایـەوە بەبـێ ئـەوەی هیـچ هاووڵاتیەکـی کـورد شوناسـی 
کوردسـتانی هەبێـت. واتـە کوردسـتان لـەم رووەوە بـوو بـە چـوار کۆڵۆنـی بـۆ 
چـوار دەوڵـەت کـە کـورد شوناسـی وڵاتەکانـی ئەوانـی هەڵگرتـووە. بـەڵام لەگـەڵ 

ئەوەشـدا ئـەم چـوار دەوڵەتـە لـە دوای جەنگـی یەکـەم و بوونیـان بـە خاوەنـی 
بەسـەر  کۆڵۆنیالیزمیـان  سیاسـەتەکانی  کـۆی  خۆیـان،  نەتەوەیـی  سـەروەری 
کوردسـتاندا جێبەجـێ کـردووە، واتـە هـەر دەوڵەتەیـان لـە کوردسـتانی لکێنـدراو 
بـە دەوڵەتەکـەی خۆیـەوە کۆڵۆنیالیسـتێکی ناوخـۆ بـووە. لێـرەوە کوردسـتان بـە 
ئاشـکرا بووەتـە چـوار کۆڵۆنـی ناوخـۆ بـۆ چـوار کۆڵۆنیالیسـتی فـارس و تـورک 

و عـەرەب. 
کەواتـە ئێسـتا دەبـێ پەیوەسـت بـە تایبەتمەنـدی ئـەم بـارەی کـە کوردسـتانی 
چ  نێودەوڵەتـی  کۆڵۆنیەکـی  وەکـو  یـان  ناوخـۆ،  کۆڵۆنـی  چـوار  وەکـو  تێدایـە 
بـکات و  بـە چ شـێوەیەک خەبـات  لـە ناسـیونالیزم بوونـی هەبێـت و  جۆرێـک 
ئاسـتی ئەوپەڕینـی و ئاسـتی ئـەم پەڕینـی پـرۆژەو بەرنامەکـەی چـی بێـت؟ ئەمـە 
بێجگـە لـەوەی ئایـا ناسـیونالیزمی کـوردی یـەک ناسـیونالیزمی یەکگرتوو دەبێت 
وەکـو تاکـە هێزێـک هـاوکات بـە چـوار ئاراسـتە خەباتـی دژە کۆڵۆنیالیزم دەکات، 
یـان هـەر کۆڵۆنیـەو ناسـیونالیزمی خۆیـی دەبێت و دژی کۆڵۆنیالیسـتی ناوخۆی 
بەشەکەی خۆی خەبات دەکات؟ ئایا ئامانجی ناسیونالیزمی هەر چوار پارچەکە 
یـەک ئامانـج دەبێـت کـە دروسـتکردنی یـەک دەوڵەتـی نەتەوەیـی کوردیـە، یـان 
هـەر بەشـەو ناسـیونالیزمی تایبـەت بـە خۆیـی دەبێـت و لـە کۆڵۆنیەکـەی خۆیـدا 
خەبات دەکات بۆ هەڵوەشاندنەوەی کۆڵۆنیالیزم و بنیادنانی دەوڵەتی نەتەوەیی 

خـاوەن سـەروەری لـەو بەشـەدا؟
بێگومـان بـۆ وەڵامدانـەوەی ئـەم پرسـیارانە سـەرنجی راپەڕینەکانـی کـورد لە 
دوای جەنگـی یەکەمـەوە دەدەیـن بـە گشـتی و لـە روانگـەی ئامانجـی ئەوپەڕیـن 
و دوورمەودایانـەوە لـە لایـەک و لـە روانگـەی ئامانجـی ئـەم پەڕیـن و کـورت 
مەودایشـیانەوە سـەیریان دەکەیـن، تـا لەسـەر ئـەو بنەمایـە بزانیـن سروشـتی 
ئاسـتێکی  چ  لـە  کـردووەو  کاری  چـۆن  بـووەو  چـۆن  کـوردی  ناسـیونالیزمی 
خەباتـی دژە کۆڵۆنیالیزمـدا بـووەو کاریگـەری ئینتیمـای کوردی هەر بەشـێک بۆ 
ئـەو دەوڵەتـەی کـە بووەتـە کۆڵۆنیالیسـتی ناوخـۆ بـۆی، لـە چ ئاسـتێکدا بـووەو 
ئەوەش سـەرئەنجام چ زیانێکی لە دۆزی کورد و لە خەباتی دژە کۆڵۆنیالیزمی 
کـوردی داوەو ئاسـەوارەکانی چیـن و تاکـو ئیسـتاش  چـۆن ئاسـەواری ئـەو 

سیاسـەتە بـە بەهێـزی بەردەوامـە.

لـە دوای جەنگـی یەکـەم کـە هێشـتا چارەنووسـی ولایەتـی موسـڵ یەکلایـی 
نەبووبـووەوە، لـە باشـور، بـە تایبەتـی لە سـلێمانی و دەوروبەریـدا راپەڕینەکانی 
شـێخ مەحمـودی حەفیـدزادە ناوبەنـاو بەردەوامبـوون. لـە رۆژهـەڵات لـە سـاڵی 
١9١9 بـەدواوە راپەڕینەکانـی سـمکۆی شـکاک تـا ئـەو کاتـەی لـە سـاڵی ١930دا 
کۆڵۆنیالیسـتی فارسـی-ئێرانی بـە پیـلان کوشـتیان، پچـڕ پچـڕ بـەردەوام بـوو. لە 
باکـوردی کوردسـتان راپەڕینـی شـێخ سـەعیدی پیـران سـاڵی ١925 سـەریهەڵدا. 
لـە رۆژئـاوای کوردسـتان لەبـەر دوو هـۆی دیـار لەبـری راپەڕینـی چەکـداری 
دیـار لـە لایـەن کـوردەوە دژی کۆڵۆنیالیسـتی ناوخـۆ، دوو جـۆر لـە چالاکـی تـر 
لـە سـاڵی ١927  لـەوێ دەرکـەوت، هەروەهـا  دەرکەوتـن. چالاکـی رۆشـنبیری 
پارتـی سیاسـیدا  لـە شـێوەی  ئەویـش  کـە  دا رێکخسـتنی سیاسـی دروسـتبوو 
بەرجەسـتە بـوو. لـەو سـاڵەدا رێکخـراوی خۆییبـوون پێکهـات، کـە رێکخراوێکـی 
سیاسـی کـوردی بـوو. ئامانجـی سـەرەکی ئـەو رێکخـراوە بەهێزکردنـی هەسـت 
و هوشـیاری نەتەوەیـی کـوردی بـوو بـۆ خەباتکـردن دژی تورکـەکان. بێگومـان 
ئاسـتێکی  تـا  دروسـتبوو،  رۆژئـاوادا  کوردانـی  نێـو  لـە  کـە  بارودۆخـەی  ئـەم 
دیـار جیاوازبـوو لـە بارودۆخـی بەشـەکانی تـری کوردسـتان. ئـەوەش یەکـەم 
پەیوەنـدی بـە سروشـتی جیـاوازی کۆڵۆنیالیسـتی فەڕەنسـیەوە هەبـوو لەچـاو 
کۆڵۆنیالیسـتەکانی تـری وەکـو بەریتانیـا و کۆڵۆنیالیسـتە ناوخۆییەکانـی وەکـو 
تـورک و فارسـدا. هـەروەک هـۆی دووەمیـش ئـەوە بـوو کـە ژمارەیەکـی زۆر لـە 
دەسـتەبژێری رۆشـنبیرو خوێندەوارانی کوردی باکور بەهۆی خراپی و تووندو 
تیژی سیاسـەتی کەمالیسـتەکان و هێمنی سیاسـەتی کۆڵۆنیالیسـتی فەڕەنسـی لە 
سـوریا و لوبنان، لە شـام کۆبووبوونەوە. بەڵام ئەوەی جێگای سـەرنجە ئەوەیە 
کـە فەڕەنسـیەکان کاریگەرییـان لەسـەر ئـەو دەسـتەبژێرە کـوردە هەبـوو هەتـا 
باسـی خەبـات و شـەڕکردن دژی تورکـەکان بکـەن، نـەک دژی کۆڵۆنیالیسـتی 
دەرەکـی فەڕەنسـی یـان دژی کۆڵۆنیالیسـتی ناوخۆیـی عەرەبـی سـوری. کەواتـە 
کـوردی  ناسیونالیسـتەی  دەسـتەبژێرە  ئـەو  سروشـتی  لـە  گرفتێـک  لێرەشـدا 

رۆژئـاوای کوردسـتاندا هەیـە.
لـە سـاڵی ١93١ بـۆ ١932، شـێخ ئەحمـەدی بـارزان ناوبەنـاو دژی دەسـەڵاتی 
لـە  عێراقـی  ناوخـۆی  کۆڵۆنیالیسـتی  و  بەریتانـی  دەرەکـی  کۆڵۆنیالیسـتی 
ناوچەکەی خۆیدا راپەڕیووە. راپەڕینی ئاگری داخ لە سـاڵی ١930دا سـەریهەڵدا 



عه تا قه رەداخی

333

کـە بزوێنـەری ئـەم راپەڕینـە رێکخـراوی سیاسـی خۆییبـوون بـوو. هـەر ئـەم 
رێکخـراوەش ئیحسـان نـوری پاشـای کـرد بـە فەرمانـدەی راپەڕینەکـە. ئیحسـان 
نـوری پاشـا ئەفسـەرێکی پێشـتری سـوپای تورکـی بـوو، پێشـتر هەڵهاتبـوو بـۆ 
ئێران. لە ساڵی ١937دا، راپەڕینی دەرسیم بە رابەرایەتی سەید رەزای دەرسیم 
سـەریهەڵدا. راپەڕینـی دووەمـی بـارزان لـە نێـوان سـالانی ١9٤3 بـۆ ١9٤5 بـە 
ئـەو  سـەرکردایەتی مـەلا مسـتەفای بارزانـی بەردەوامبـوو. ئەمانـە دیارترینـی 
راپەڕینانـەی کـوردن لـە هـەر چـوار پارچـەی کوردسـتان کـە لـە دابەشـکردنی 
دووەمـی کوردسـتانەوە هەتـا کۆتاییهاتنـی جەنگـی دووەم سـەریان هەڵـداوە. 

جێـگای خۆیەتـی سـەرنجی ئـەوە بدەیـن کـە سـەرجەمی ئـەم راپەڕینانـە لـە 
لایـەن شـێخ و سـەید و ئاغـاوە سـەرکردایەتی کـراون، کـە ئەوانیـش شـێخ و 
سـەیدەکانی قـادری و نەقشـبەندی بـوون. تەنانـەت لـە راپەڕینی ئاگری داخیشـدا 
کـە خۆییبـوون لـە پشـتیەوە بـوو، هـۆکاری هێنانـی ئیحسـان نـوری پاشـا ئـەوە 
بـوو لـە بنەماڵەیەکـی دیـارو خـاوەن پێگـەی کۆمەڵایەتـی بـوو. هەروەهـا هێـزی 
راپەڕینەکان ئەندامانی خێڵ و عەشیرەتەکان بوون و هیچ کام لە راپەڕینەکانیش 
نەیانتوانیـووە بـۆ مـاوەی دوورودرێـژ بـەردەوام بـن و لـە بـری ئـەوەی وەکـو 
راپەڕینـی بەرنامـە بـۆ داڕێـژراو بووبـن، زیاتر سروشـتی کاردانەوەیان هەبووە. 
و  دەرەکـی  کۆڵۆنیالیسـتی  سیاسـەتی  بـە  بەرامبـەر  بـوون  کاردانـەوە  واتـە 
ناوخـۆی کوردسـتان. بـەڵام ئایـا ناسـیونالیزم لـە کوێـی ئـەم راپەڕینانـەدا بـووە؟ 
ئایـا لـەم قۆناغـەدا ئەگـەر ناسـیونالیزمی کـوردی دەرکەوتـووەو گەیشـتووەتە 
کـێ  دژی  ئایـا  بـووە؟  ناسـیونالیزمێک  جـۆرە  چ  بـکات،  خەبـات  ئاسـتەی  ئـەو 
کۆڵۆنیالیسـتی  دژی  ناوخـۆ  کۆڵۆنیالیسـتی  هاوشـانی  ئایـا  کـردووە؟  خەباتـی 
دەرەکـی خەباتـی کـردووە، یـان دژی کۆڵۆنیالیسـتی ناوخـۆ خەباتـی کـردووە؟ 
لەسەروی هەموو ئەمانەشەوە: ئایا ناسیونالیزمی کوردی لەم قۆناغەدا بووەتە 
هێزێکی جەماوەریی خاوەن پرۆژەی رزگاری نیشـتیمانی، کە کاری کردبێت بۆ 
هەڵوەشـاندنەوەی کۆڵۆنیالیزم و بنیادنانی دەوڵەتی سـەربەخۆ و بەدەسـتهێنانی 

سـەروەری نەتەوەیـی؟
لـە هـەر چـوار  بێگومـان ئەگـەر لەسـەر بنەمـای ئـەو ئەنجامـەی کـە کـورد 
پارچـەی کوردسـتان لـەم قۆناغـەدا بەدەسـتیهێناوە، سـەیربکەین، ئـەوا وەڵامـی 

ئەرێنیمـان بـۆ ئـەو پرسـیارانە دەسـتناکەوێت. ئاشـکرایە لـەم قۆناغـەدا هەسـتی 
لاوازی نەتەوەیـی دەرکەوتـووە، ئەویـش لەسـەر ئاسـتی گشـتی جەمـاوەر نـا، 
بەڵکـو لەسـەر ئاسـتی تاکـە کـەس و دەسـتەبژێر. سـەرکردەکانی ئـەم راپەڕینانـە 
بەگشـتی تاکە کەسـی ناسیونالیسـت بوون. هۆکارێکی دیاری ئەوەش کە ئەمان 
لە رووی هەست و ئاستی سادەی هوشیارییەوە لە خەڵک جیادەکاتەوە ئەوەیە 
کـە ئەمـان کـوڕە سـەیدو شـێخەکان بـوون، کـە بەهـۆی پەیوەسـتبوونی بنەماڵـە 
سەیدو شێخەکانەوە بە ئایین و بە رێبازەکانی تەسەوفەوە زۆرینەیان خوێندەوار 
بـوون، چونکـە لەنـاو ئـەم بنەماڵانـەی کۆمەڵـگای کوردیـدا لـە مێـژە خوێندنـی 
قورئان و زانستەکانی ئایینی ئیسلام نەک هەر باوبووە، بەڵکو نەریتێکی دیاری 
ئـەم بنەماڵانـە بـووە. ئاشـکرایە لـە رووی هەسـتی نەتەوەیـی و نیشـتیمانیەوە 
تاکەسـی خوێنـدەوار لـە پێـش نەخوێندەوارەوەیـە. هەڵبـەت ئـەم قسـەیە لەسـەر 
ئاسـتی گشـتی و کۆمەڵگاش راسـتە. کۆمەڵگای خوێندەوار هاوواتای کۆمەڵگای 
شـارە. مەسـەلەی نەتەوایەتی و ناسـیونالیزمیش بە سروشـتی بەرهەمی شـارو 
ئاسـتی ململانێـکان و شـێوازی بەرهەمهێنـان  تیایـدا  کـە  قۆناغـی پیشەسـازیە، 
فیودیالیـەوە  بەرهەمهێنانـی  بەرهەمهێنانـی کشـتوکاڵی و شـێوازی  قۆناغـی  لـە 
بەئاشـکرا  بـۆ شـێوازی بەرهەمهێنانـی سـەرمایەداری. هەڵبـەت  دەگوازرێتـەوە 
لـەم قۆناغـەدا کۆتایـی جەنگـی یەکـەم بـۆ کۆتایـی جەنگـی جیهانـی  دیـارە کـە 
کۆمەڵگایەکـی  کوردسـتاندا  چوارپارچـەی  لەهـەر  کـوردی  کۆمەڵـگای  دووەم، 
پەیوەندیەکانـی  و  بەرهەمهێنـان  شـێوازی  بـووەو  کشـتوکاڵی  دواکەوتـووی 
تەنانـەت  کـە  بەجۆرێـک  بـووە  دواکەوتـوو  فیودیالـی  شـێوازی  بەرهەمهێنـان 
بەرهەمهێنانـی  پەیوەنـدی  و  فیودیالـی  بەرهەمهێنانـی  و  ئابـوری  سیسـتێمی 
فیودیالـی پێگەیشـتوو خـاوەن شوناسـیش دروسـتنەبووە. کـە بێگومـان مەگـەر 
لەسـەر ئاسـتی تاکـە کـەس و دەسـتەبژێر، ئەگینـا لـە قۆناغێکـی ئابـوری وەهـا 
پێنەگەیشـتووی  پێکهاتـەی کۆمەڵـگای سـادەی خێڵایەتـی و  لـە  دواکەوتـووداو 
فیودیالیـدا، دەرکەوتنـی ناسـیونالیزم نەشـیاوە. هەربۆیـە ناشـێت هەرگیـز لـەم 
قۆناغـەدا پێشـبینی دەرکەوتـن و بوونـی ناسـیونالیزمی پێگەیشـتووی کـوردی 
بکرێـت. کەواتـە لێـرەدا بـە ئاشـکرا دەردەکەوێـت، کـۆی ئـەو راپەڕینانـەی لـەم 
قۆناغـە مێژووییـەو قۆناغـی پێشتریشـدا سـەریانهەڵداوە، لـەو راپەڕینانە نەبوون 
کـە هێـزی دروسـتکەرو رێکخەریـان ناسـیونالیزمی کـوردی بووبێـت، بەڵکـو لـە 

ئاسـتی یەکەمـدا کاردانـەوە بـوون بەرامبـەر بـە سیاسـەتی خراپـی کۆڵۆنیالیسـت 
و لە ئاسـتی دووەمیشـدا دروسـتکەرو رێکخەرو دەسـتپێکەرو بڕیاردەری کۆی 
ئـەم راپەڕینانـە تاکـە کەسـی سـەرکردەی راپەڕینەکـەو لە باشـترین باردا دەشـێ 
کەسـانێک یـان دەسـتەیەک لـە دەسـتەبژێری ناسیونالیسـت بووبـن لـە لوتکـەی 
ناسـیونالیزمی  راپەڕینـی  هەرگیـز  بـەڵام  بووبـن،  راپەڕینانـەدا  ئـەم  هەرەمـی 

پێگەیشـتوو، خـاوەن پـرۆژەی ناسـیونالیزمی نەبـوون. 
لێرەدا دەردەکەوێت کە سەرەتای سادەی دەرکەوتنی ناسیونالیزمی کوردی 
دەگەیەنێـت  ئـەوە  ئەمـەش  بـووە.  واتـە هەرەمـی  بـووە،  بنکـە  بـۆ  لوتکـەوە  لـە 
گـەورەی  گرفتێکـی  بـەڵام  بـوون  ناسیونالیسـت  راپەڕینـەکان  یەکەمـی  کەسـی 
ئـەم ناسـیونالیزمە ئـەوە بـووە کـە لـە لوتکـەی هەرەمەکـەوە شـۆڕنەبۆتەوە بـۆ 
ماوەتـەوەو  هەرەمەکـەدا  لوتکـەی  ئاسـتی  لـە  تەنیـا  بەڵکـو  هەرەمەکـە  بنکـەی 
وەکـو  بەشـداریکردنیان  بـاردا  باشـترین  لـە  راپەڕینـەکان  خـوارەوەی  هێـزی 
ئـەرک و جێبەجیکردنـی فەرمانـی سـەرۆکی راپەڕینـەکان بـووە، کـە هەموویـان 
ئاغـاو سـەیدو شـێخەکان بـوون، کـە بەگشـتی لـە پێگـەی سـەرۆک عەشـیرەت و 
سـەرخێڵ و رابەرەکانـی رێبازەکانـی تەسـەوفی قـادری و نەقشـبەنی بوون. هەر 
ئەمـەش یەکێـک بـووە لـە هـۆکاری سـەرەکی شکسـتی راپەڕینـەکان بـە تایبەتـی 
رووبـەری فراوانـی هێـزی چەکـداری ئـەم راپەرینانـە وەکـو بێـگاری وابـووەو بە 
فەرمـان خەڵـک بەشـدارییان پێکـراوە. ئەمـە لـە کاتێکـدا راپەڕینـی ناسـیونالیزم 
لەئەنجامـی پێگەیشـتنی هەسـت و هوشـیاریەوە سـەرهەڵدەدات. ئەویـش کاتێـک 
کـە ناسـیونالیزم دەبێتـە ئایدیۆلۆجیـای جەمـاوەرو هەمـوو پێکهاتەکانـی کۆمەڵـگا 
یـان ئیتنیـک یەکدەخـات و سـنوورە ناوخۆییـەکان دەڕوخێنێـت و کۆمەڵـگا وەکـو 
یەکەیەکـی یەکگرتـوو بـۆ شۆڕشـی نەتەوەیـی ئامـادە دەکات و دەیخاتـە جوڵـە. 
بێگومـان لـە هیـچ کام لـە راپەرینەکانـی کـورددا نـە بەشـداریکردنی لـەم جـۆرەو 
نـە جەماوەریبوونـی بەرفراوانـی ئاسـتە جیـاوازو جۆراوجۆرەکانـی کۆمەڵگاو نە 
بەشـداری رووبـەری فراوانـی جوگرافیـای کوردسـتان نەبینـراوە. ئەمـەش ئـەوە 
دەگەیەنێـت کـە هەسـتی هاوبەشـی نەتەوەیـی هێشـتا سـنوورەکانی ناوچەو خێڵ 
و عەشـیرەتی نەبڕیـووەو ئینتیمـا بـۆ رەگوڕیشـەی هاوبـەش و بـۆ خـاک زاڵ 
نەبـووە بەسـەر ئینتیمـا بـۆ خێـڵ و عەشـیرەت و ناوچـەدا. واتـە لـەم قۆناغـەدا 
فاکتەری خوێن و دەمار وەکو دوو بنەمای یەکەی داخراوی خێڵ و عەشـیرەت 

باڵادەسـتبوون بەسـەر فاکتـەری رەگوڕیشـەی هاوبەشـی نەتەوەیـی و هەسـتی 
هاوبەشـی نەتەوەیـی و ئینتیمـای هاوبەشـی نیشـتیمانیدا. 

کەواتـە لێـرەوە بەئاشـکرا دەردەکەوێـت کـە لـەم قۆناغـەدا ئـەو بنەمایانـەی 
نـاکارا بـوون  کـە دەبنـە هـۆی بـوون و دەرکەوتنـی ناسـیونالیزم زۆر لاوازو 
هەبـووە  ناوچەگەرییـان  خاسـێتی  ئەنـدازەی  بـەو  راپەڕینـەکان  بەوپێیـەش  و 
دەشـێ  گوتارەکانیـان  نەگرتووەتـەوەو  نەتەوەیـان  ئەندازەیـە جوگرافیـای  بـەو 
سـەرکردە  بەکاریگـەری  کرابـن  بـارگاوی  ناسـیونالیزم  رەگـەزی  هەنـدێ  بـە 
ناسیونالیسـتەکانیان، بـەڵام هەرگیـز نەبوونەتـە گوتـاری ناسـیونالیزم. ئەمـەش 
بەهیـچ شـێوەیەک لـە گرنگـی و بایەخـی ئـەو راپەڕینانـە کـەم ناکاتـەوە، بەڵکـو 
ئـەم  واقیـع  زەمینـەی  لەسـەر  راسـتیەوەو  رووی  لـە  کـە  دەردەخـات  ئـەوە 
ئـەم  بێگومـان  بـوون.  ئاسـتێکدا  لـەچ  بـوون و  بـوون و چـۆن  راپەڕینانـە چـی 
راپەڕینانـە لـە ئاسـتێکدا وەکـو راپەڕیـن یـان خەبـات دژی کۆڵۆنیالیزمی دەرەکی 
و کۆڵۆنیالیزمی ناوخۆییش دەردەکەون، بەڵام رەنگە لە رووی زانستیەوە زۆر 
لەجێـی خۆیـدا نەبێـت کـە وەکـو راپەڕینی ناسیونالیسـزمی دژە کۆڵۆنیالیزم باس 
بکرێـن یـان ناوببرێـن. بێگومـان ئەمـەش هۆکاری خۆیی هەیـە کە ئەویش ئەوەیە 
ئـەم راپەڕینانـە نەگەیشـتوونەتە ئاسـتێک کـە بـە راپەڕینـی ناسـیونالیزمی دژە 
کۆڵۆنیالیـزم ناوببرێـن، کـە هـۆکاری سـەرەکیش دەرنەکەوتـن و پێنەگەیشـتنی 

ئایدیۆلۆجیـای بزووتنەوەیەکـی جەمـاوەری. بـە  ناسـیونالیزم و نەبوونیەتـی 
ئاشـکرایە ئاراسـتەی سـەرەکی خەباتـی کـورد لـەم قۆناغـەدا دەبێـت بـە دوو 
خـاوەن  دەوڵەتـی  دوو  کۆڵۆنـی  کـە  کوردسـتان  بەشـەی  دوو  ئـەو  ئاراسـتە. 
ئیمپراتۆرێتەکانـی  شـوێنی  لـە  دەوڵەتـەش  دوو  ئـەو  کـە  بـوون  سـەروەری 
بـوون،  خۆیـان  سـەروەری  خاوەنـی  و  دروسـتبوون  عوسـمانیدا  و  قاجـاری 
لـەوێ خەباتـی کـورد دژی ئـەو دوو کۆڵۆنیالیسـتە ناوخۆیـە بـووە. بـەڵام ئەوەی 
کـە ئایـا هێـزی بزوێنـەری ئـەو خەباتـە ناسـیونالیزمێکی پێگەیشـتووی خـاوەن 
شـوناس بووبێـت، ئەوەیـان وەکـو پێشـتر باسـمان کـرد لـە رووی راسـتیەوە وا 
نەبـووەو خەباتـی کـورد لـەم قۆناغـەدا لـەم دوو بەشـەی کوردسـتان نەبووەتـە 
زیاتـر  شـکاک  سـمکۆی  راپەڕینـی  شـوناس.  خـاوەن  ناسـیونالیزمی  خەباتـی 
پیـران  راپەڕینـی شـێخ سـەعیدی  بـوو.  بنیـاد خێڵایەتـی  ناوچەیـی  راپەڕینێکـی 
راپەڕینێکـی ناوچەیـی ئایینـی، نەقشـبەندی بنیـاد خێڵایەتـی بـوو. راپەڕینەکانـی 

شـێخ مەحمـود راپەڕینـی ئایینـی قـادری ناوچەیـی بنیاد خێڵایەتی بـوو. راپەڕینی 
بـوو.  خێڵایەتـی  ناوچەیـی  راپەرینێکـی  بـارزان  سـیەکانی  سـەرەتای  سـاڵانی 
راپەڕینـی سـەید رەزای دەرسـیم راپەرینێکـی ناوچەیـی خێڵایەتـی بـوو. بـەڵام 
هەمـوو ئـەم راپەڕینانـە تێکـەڵاوی هەسـتی سـادەی نەتەوایەتـی کـوردی بـوون. 
هەروەهـا بەگشـتی سـەرکردەکانی ئـەم راپەڕینانـە لـە ئاسـتی جیـاوازدا کەسـانی 
ناسیونالیسـت بـوون وەکـو تاکـە کـەس، بـەڵام ناسیونالیسـتبوونی ئـەوان زیاتـر 
بـە رەگەزەکانـی ناسـیونالیزمی ئایینـی بنیادنـراوە، کـە دەشـێ بـە ناسیونالیسـتی 
کـە  رووەوە  لـەو  دەردەکەوێـت  ئاسـایی  کارەکـە  ئێـرە  تـا  ناوببرێـن.  ئایینـی 
ناسـیونالیزمی ئایینـی جۆرێکـە لـە ناسـیونالیزم و دەشـێ پێکهاتەیەکـی ئیتنیکـی 
یـان نەتەوەیـەک لـە رێـگای ناسـیونالیزمی ئایینیـەوە دەوڵەتـی نەتەوەیـی ئایینـی 
خـۆی دروسـت بـکات، یـان بـۆ نەتەوەیەکـی کۆڵۆنی دەشـێ وەکو ناسـیونالیزمی 
ئایینـی دژە کۆڵۆنیالیزمـی دەرەکـی یـان کۆڵۆنیالیسـتێک کـە ئایینـی جیـاوازە لـە 
ئـەوی کۆڵۆنیکـراو خەبـات بـکات بـۆ رزگاری نیشـتیمانی و بـۆ دروسـتکردنی 
دەوڵەتـی نەتەوەیـی ئایینـی خـۆی. بـەڵام کێشـەی ناسـیونالیزمی ئایینـی کـوردی 
ئەوەیە لەگەڵ کۆڵۆنیالیسـتی ناوخۆی وڵاتەکەیدا شـوێنکەوتووی هەمان ئایینن، 
کـە ئـەوەش هۆکارێکـی سـەرەکیە لـە لایـەک بـۆ بوونـی پەیوەندییەکـی بەهێـز 
لـە نێـوان کـوردو ئـەو نەتەوانـەی دەوڵەتەکانیـان کوردسـتانیان کۆڵۆنیکـردووەو 
ئـەوەش هۆکارێکـی سـەرەکی لاوازی توانـای کـوردە بـۆ بڕیاردانـی جیابوونەوە 
لـە ئەوانـی کۆڵۆنیالیسـتی ناوخـۆی وڵاتەکـەی، کـە لـە رووی ئایینـەوە بەوانـەوە 

بەسـتراوە.
ئەمـەش ئـەوە نیشـان دەدات لـەم قۆناغـەدا وابەسـتەبوون و ئینتیمـای کـورد 
بـۆ ئاییـن بەهێزتربـووە لـە وابەسـتەبوون و ئینتیمـا بـە کوردبوونـەوە. ئەمـەش 
ئەوە دەگەیەنێت کە هەمان شـێوەی سـەردەمی دەسـەڵاتی عوسـمانی و فارسـی، 
هێشـتا کـورد زیاتـر لـەوەی وەکـو نەتـەوە یـان ئیتنیکێکـی جیـاواز سـەیری خۆی 
کردبێـت، وەکـو بەشـێک لـە ئومەتـی ئیسـلامی سـەیری خۆیـی کـردووەو لـەم 
بارەشـدا ناسـیونالیزمی ئیسـلامی کوردی دروسـت نەبووە، بەڵکو کورد لە دوو 
بەشـی کوردسـتاندا کـە باشـورو رۆژئاوایـە بووەتـە بەشـێک لـە بزووتنـەوەی 
دژی  سـوریادا  و  عێـراق  لـە  عـەرەب  بەشـانی  شـان  واتـە  کۆڵۆنیالیـزم.  دژە 
کۆڵۆنیالیزمـی بەریتانـی و فەڕەنسـی خەباتـی کـردووەو جۆرێـک لـە هەسـت و 

ئینتیمـای کـورد بـۆ عێـراق و سـوریا دروسـتبووە. هەرچـۆن لـە دوو بەشـەکەی 
تری کوردستاندا، واتە لە رۆژهەڵات و باکور هەست و ئینتیمای کورد بۆ ئێران 
و تورکیـا دروسـتبووە. کـە ئـەوەش وەکـو بنەمایەکـی لێهاتووە بۆ دروسـتبوونی 
نەتـەوە یـان گەلـی ئـەو وڵاتانـە، کـە ئـەوەش وەکـو سـەرەتایەک بـۆ دەوڵەتـی 
نەتـەوە لـە دەرەوەی بنەمـای ئیتنیـک و زمـان و زیاتـر لەسـەر بنەمـای هەسـتی 
یـان  ئـەو شـێوەی کـە گەلـی ئەمەریکـی  نیشـتیمان. هەمـان  نـاوی  هاوبـەش و 
ناسـیونالیزمی ئەمەریکـی پێکهاتـووە کـە پێـی دەوترێـت ناسـیونالیزمی مەدەنـی. 
بـەڵام ئـەم پرۆسێسـە هەرگیـز لـە هیـچ کام لـەو دەوڵەتانەدا سـەرکەوتوو نەبوو، 
ناسـیونالیزمی مەدەنـی پێکنەهـات. بەڵکـو دەوڵەتـی نەتەوە پێکهـات بەجۆرێک کە 
نەتەوەی عەرەب و تورک و فارس نەتەوەی یەکەم بوون و دەوڵەتی نەتەوەیی 
ناوخـۆی  کۆڵۆنیالیسـتی  بوونەتـە  دەوڵەتانـەش  ئـەو  و  پێکهاتـن  نەتەوانـە  ئـەو 
لێرەشـەوە  هـەر  ناوخـۆ.  بووەتـە چـوار کۆڵۆنـی  کوردسـتان و کوردسـتانیش 
دەردەکەوێـت کـە لـەم قۆناغـەدا ناسـیونالیزمی کـورد لـە ئاسـتێکی زۆر لاوازدا 
بـووەو ئینتیمـای کـوردو پەیوەسـتبوونی بـەو دەوڵەتانـەوە کـە پێـوەی لکێندراوە 
بەهێزتـر بـووە لـە ئاراسـتەی بەرەو جیابوونەوەو هەڵوەشـاندنەوەی پرۆسێسـی 

کوڵۆنیکردنـی کوردسـتان.

ناسیونالیزمی کوردی لە دەستپێکردنی جەنگی دووەمەوە:
ئێمـە پێشـتر باسـی ئەوەمـان کـرد رێکخـراوی ئـازادی و پارتـی خۆییبوون کە 
لـە شـام دروسـتبوو، یەکەمیـان رۆڵـی هەبـوو لـە راپەڕینەکـەی شـێخ سـەعیدی 
ئـەو  بـەڵام  داخـدا،  ئاگـری  راپەڕینـی  لـە  هەبـوو  رۆڵـی  دووەمیـان  پیرانـداو 
راپەڕینانەش هەمان شـێوەی راپەڕینە کوردیەکانی تری قۆناغی نێوان هەردوو 
جەنـگ، نـە هەڵگـری گوتـاری ناسـیونالیزمی خاوەن شوناسـی کـوردی بوون، نە 
توانیـان درێـژە بەخۆیـان بـدەن، بەڵکـو ئەمانیـش هەمان سروشـتی کاردانەوەیان 
سـەرکردایەتی  و  بەڕێوەبـردن  و  رێكخسـتن  رووی  لـە  هەروەهـا  هەبـوو، 
کردنیشـەوە سروشـتێکی خێڵایەتیـان هەبـوو. سـەرئەنجام ئـەم دوو راپەرینـەش 
شـتێکی ئەوتۆیان لە دوای خۆیەوە بەجێنەهێشـت کە مایەی سـەرنج لێدان بێت. 
دوای پارتـی خۆیبـوون و لـە کۆتایـی سـیەکان بـەدواوە لـە باشـوری کوردسـتان 
ژمارەیـەک رێکخـراو و پارتـی سیاسـی دروسـتبوون کـە هەریەکـە بـە ئاسـتێک 

هەڵگـری هەنـدێ لـە خاسـێتەکانی گوتاری ناسـیونالیزم بـوون، بەڵام هیچ کامیان 
نەبوونەتـە پارتـی ناسـیونالیزمی خـاوەن پـرۆژە. 

لـە سـاڵی ١935، کۆمەڵـەی برایەتـی دروسـتکرا کـە لـە دامەزرێنـە دیارەکانـی 
شـێخ لەتیفـی حەفیـدو مـەلا ئەسـعەدی مەحـوی بـوون. لـە سـاڵی ١937دا، لـە 
کەرکـوک رێکخـراوی دارکـەر لـە لایـەن دڵـداری شـاعیرو چەنـد کەسـێکی تـرەوە 
نەتەوەییـان هەبـوو،  کـە خواسـت و ویسـتی  ئـەم دوو رێکخـراوە  دروسـتکرا. 
لـە سـاڵی ١939دا یەکیانگـرت و پارتـی هیوایـان پێکهێنـا. دواتریـش پارتـی هیـوا 
دابەشـبوو بـۆ باڵـی چـەپ و باڵـی راسـت. چەپـەکان شۆڕشـیان پێکهێنـاو دواتـر 
لـە سـاڵی ١9٤5 دا، پارتـی هیـوا بەتـەواوی هەڵوەشـایەوەو بەشـێک لـە ئەندامانی 
شـۆڕش کە چەپ بوون، لەگەڵ پاشـماوەی هیوا کە زیاتر راسـتەڕەوەکان بوون 
پارتـی رزگارییـان پێکهێنـا. بەگشـتی ئـەم پـارت و رێکخراوانـە نوێنەرایەتـی تەنیا 
دەسـتەبژێری ناسیونالیسـتی پێنەگەیشـتوو، چەپیان دەکردو بەگشـتی دروشـمی 
دژی ئیمپریالیـزم و فاشـیزمیان هەڵگرتبـوو. هـەروەک داوای مافـی کوردیشـیان 
دەکـرد و زیاتریـش مەیلیـان بـەلای ئـەوەدا هەبـوو کـە بـە پشتبەسـتن بـە بیـری 
چـەپ و لەوێشـەوە یەکیتـی سـۆڤێت یارمەتیـدەر دەبێـت بـۆ ئـەوەی کـورد بـگات 
چوارچێـوەی  سـنوورو  رێکخراوانـەوە،  ئـەم  روانینـی  لـە  بـەڵام  مافەکانـی.  بـە 
مافەکانـی کـورد بێگومـان سـەربەخۆیی و دەوڵـەت نەبـوو، بەڵکـو بـە چەمکـی 
چـەپ و سـۆڤێتی ئـەو کاتـە مافـی نەتـەوەکان لـە چوارچێـوەی مافـی کەلتـوری 
و لـە باشـترین بـاردا مافـی ئۆتۆنۆمـی بـوو. ئاراسـتەی سـەرەکی خەباتـی ئـەم 
پارتانـەش وەکـو گوتمـان دژایەتـی ئیمپریالیـزم و فاشـیزم بـوو. لـەم رووەشـەوە 
نەتـەوەی  ناسـیونالیزمی  خەباتـی  لەگـەڵ  رێکخراوانـە  و  پـارت  ئـەم  خەباتـی 
خـاوەن دەوڵەتـی عێراقـدا یەکیـان دەگرتەوە کە خەباتی دەکرد بۆ بەدەسـتهێنانی 
و  کۆڵۆنیالیسـت  دەسـەڵاتی  بـە  کۆتاییهێنـان  و  عێـراق  نەتەوەیـی  سـەروەری 

سیسـتێمی پاشـایەتی دروسـتکراوی دەسـتی کۆڵۆنیالیـزم.
هـەر لـە گەرمـەی جەنگـی دووەمـی جیهانیـداو بە دروسـتی لە سـاڵی ١9٤2دا، 
کۆمەڵـەی ژیانـەوە- ژێـکاف- لـە مهابـاد دروسـتبوو. لـە سـاڵی ١9٤5دا، بـوو بـە 
حیزبی دیموکراتی کوردسـتانی ئیران. ئەم حیزبە بە پشـتگیری سـۆڤیەت پاشـی 
سـاڵێک لـە دامەزرانـدی کۆمـاری کوردسـتانی لـە مهابـاد دامەزرانـد. بێگومـان لـە 
ساڵی ١9٤6دا، پارتی دیموکراتی کوردستانی عێراق دامەزرا. هەر یەکە لەم دوو 



گوتاری ناسیونالیزمی کوردی

3٤0

پارتـەش هەڵگـری بەشـێک لـە داخوازیە نەتەوەییەکانی کـورد بوون، بەڵام پارتی 
ناسیونالیسـتی خاوەن گوتاری ناسـیونالیزم نەبوون. بەڵکو داواکارییەکانیان لە 
ئاسـتی ئۆتۆنۆمـی تێپـەڕی نەدەکـرد، ئەویـش لـە چوارچێوەی ئـەو دەوڵەتەی کە 
ئەو بەشـەی کوردسـتانی پێوە لکێندراوبوو، کە هەریەکە لەم پارتە سیاسـیانەی 
تێـدا دروسـتبوو بـوو. لـە راسـتیدا هـەر بەشـێکی کوردسـتان کۆڵۆنیەکـی ناوخـۆ 
بـوو بـۆ کۆڵۆنیالیسـتە ناوخۆکانـی عـەرەب و فـارس و تـورک. لـەم قۆناغـەدا 
داننانـی ناڕاسـتەوخۆی کـورد بـە پرۆسێسـی دابەشـکردنی وڵاتەکـەی و لکاندنـی 
هەربەشـێکی بـە یەکێـک لـەو دەوڵەتانـەوە دەبینرێـت. هـەروەک لە لایـەک لاوازی 
کاریگـەری  تـرەوە  لایەکـی  لـە  کـوردو  لای  نەتەوەیـی  هوشـیاری  و  هەسـت 
هـۆکاری ئایینـی بـۆ پەیوەسـتکردنی کـورد بـە برای مسـوڵمانی عـەرەب و فارس 
و  بەریتانـی  کۆڵۆنیالیسـتی  دوژمنکارانـەی  هەروەهـا سیاسـەتی  تورکـەوەو  و 
فەرەنسـی بـۆ دروسـتکردنی یـەک گـەل لـە نێـوان کـوردو نەتەوەی سەردەسـتدا، 
یان لە نێوان کوردو کۆلۆنیالیسـتی ناوخۆدا. لەپاڵ هەموو ئەمانەشـدا گەیشـتنی 
کـە  دەوڵەتانـەی  ئـەو  و  کوردسـتان  بـە  سـۆڤێتی  هەژموونـی  و  چـەپ  بیـری 
کوردسـتانیان کـردووە بـە کۆڵۆنـی ناوخـۆ هانـی خەڵکـی دەدا بـۆ خەباتکردنـی 
پیکەوەیـی گەلانـی ئـەم وڵاتانـە دژی ئیمپریالیـزم و کۆڵۆنیالیـزم و دروسـتکردنی 
وڵاتێکـی سـەربەخۆ کـە تیایـدا نەتـەوەی سەردەسـت خاوەنـی دەوڵـەت دەبێـت و 
بـۆ کوردیـش ئۆتۆنۆمـی لـە سـایەی دەوڵەتـی کۆڵۆنیالیسـتدا بەرزتریـن ئاسـتی 

مافـی دانپێدانـراو دەبێـت بەپێـی وەسـفی ئـەو دەوڵەتانـە.
لێرەدا دەردەکەوێت کە لەم قۆناغەدا بەتەواوی ئاراستەی خەباتی کورد وەکو 
چـوار کۆڵۆنـی ناوخـۆ لەبری خەباتی دژە کۆڵۆنیالیزمی ناوخۆ، گواسـتراوەتەوە 
بۆ لە بیرکردنی خواسـت و داواکاری سـەرەکی کە هەڵوەشـاندنەوەی سیاسـەتی 
بەدەسـتهێنانی  و  سـەربەخۆبوون  ناوخـۆو  کۆڵۆنیالیزمـی  و  دابەشـکردن 
سەروەرێتی نەتەوەییە. بێگومان هۆکاری سەرەکی ئەوەی کە کورد ئەو واقیعە 
سـەپێندراوە پەسـەند بـکات، دەگەڕێتـەوە بـۆ لاوازی لـە ئەندازەبـەدەری نـەک 
تەنیـا ناسـیونالیزمی کـوردی، بەڵکـو بـۆ لاوازی هەسـت و هوشـیاری نەتەوەیـی 
تواناییـان  بـێ  و  ناکارایـی  و  کـوردی  ناسیونالیسـتی  دەسـتەبژێری  لاوازی  و 
لـەم قۆناغـەدا. بەجۆرێـک کـە وابەسـتەبوون و پەیوەسـتبوونی کـورد لـە هـەر 
پارچەیەکـدا بـە نەتـەوەی سەردەسـتی ئـەو دەوڵەتـەوە کـە ئـەو بەشـەی پێیـەوە 

بـە کـوردی  پەیوەسـتبوونی کـوردی هەربەشـێک  لـە  بێـت  بەهێزتـر  لکێنـدراوە 
بەشـەکانی تـرەوە. لێـرەوە بەئاشـکرا دەبینرێـت کـورد لـە هەربەشـێکدا یـان لـە 
هـەر کۆڵۆنیەکـی ناوخـۆدا، وەکو بەشـێک لـە نەتەوەی ئەو دەوڵەتە دەردەکەوێت 
کـە  ئـەوەی  ئەمـەش بووەتـە هـۆی  ئـەو بەشـەیە.  ناوخـۆی  کـە کۆڵۆنیالیسـتی 
خەباتـی کـورد لـە هیـچ بەشـێکدا خاسـێتی خەباتی دژە کۆڵۆنیالیزمـی نەبێت، یان 
زۆر لاواز بێـت، بەڵکـو لەبـری ئـەوە واقیعـی بـە گـەل بـوون- یـەک لایەنـە لەگـەل 

نەتـەوەی سەردەسـت قبـوڵ بـکات.

ناسیونالیزمی کوردی لە دوای ساڵی ١960 و خەباتی دژە کۆڵۆنیالیزم:
سـۆڤێت  نـەوت،  ئیمتیـازی  وەرگرتنـی  و  ئێـران  لەگـەڵ  رێکەوتنـی  پـاش 
دەسـتبەرداری پشـتگیری کۆمـاری کوردسـتان بـوو. لـە ئەنجامـی ئـەوەدا، کۆمار 
نەیتوانـی پارێـزگاری لـە مانـەوەی خـۆی بـکات و پـاش نزیکـەی سـاڵێک روخـا. 
بێگومـان ئەزموونـی کۆمـاری کوردسـتان ئـەوە ئاشـکرا دەکات، زەمینەی ناوخۆ 
بـۆ خۆڕاگـری و مانـەوەی کۆمـار لەبـار نەبـوو. کۆمـار بەرهەمـی پەرەسـەندنی 
گەشەی کۆمەڵایەتی و ئابوری و سیاسی و لەسەروی هەمووشیانەوە بەرهەمی 
ناسـیونالیزمی کـوردی نەبـوو، بەڵکـو فاکتەری دەرەکـی و بەرژەوەندی دەرەکی 
دروسـتیکردو هـەر لەبـەر نەبوونـی هـۆکاری پێویسـتی ناوخۆیـی یـان بابەتـی 
و نەمانـی پشـتگیری دەرەکـی یـان هەڵوەشـانەوەی فاکتـەری دەرەکـی روخـا. 
بێگومـان ئەگـەر کۆمـار بەرهەمـی پەرەسـەندنی گشـگیری کۆمەڵـگای کـوردی 
بووایـە، بەوجـۆرە نەدەڕوخـاو دەیتوانـی پارێـزگاری لـە مانـەوەی خـۆی بـکات. 
بوونـی  بەبـێ  بـەڵام  هەیـە،  خۆیـی  گرنگـی  دەرەکـی  هـۆکاری  دەوری  راسـتە 
پێداویسـتیە ناوخۆیـی و بابەتیـەکان ناشـێت دەوڵـەت دروسـت ببێـت. خـۆ ئەگـەر 
بەرژەوەنـدی هێـزە ناکۆکەکانیـش دروسـتیان کـرد، ئـەوە دیسـان رێکەوتنـی ئەو 

هێـزە ناکۆکانـە رەنگـە ببێتـە هـۆی هەرەسـهێنانی.
لـە  و  کوردسـتان  کۆمـاری  روخاندنـی  دوای  لـە  کوردسـتان  بەشـەی  لـەم 
ئێـران  کوردسـتانی  دیموکراتـی  حیزبـی  هاوڕێکانـی،  و  قـازی  سـێدارەدانی 
دەسـتەبژێرێکی  شەسـتەکاندا  دووەمـی  نیـوەی  لـە  نەمـا.  ئەوتـۆی  چالاکیەکـی 
و  کوردسـتان  باشـوری  سـنووری  هاتبوونـە  رۆژهـەڵات  سیاسـی  و  حیزبـی 
بـە زیـان  ئـاڵان، ئـەوەش  لـە ململانـێ ناوخۆییەکانـی باشـورەوە  بەشێكیشـیان 

گەڕایـەوە بۆیـان. بارودۆخـێ کـوردی رۆژهـەڵات جوڵـەی ئەوتـۆی بەخۆیـەوە 
نەبینـی هەتـا سـەرەتای حەفتـاکان و تـا ئـەو کاتـەی کـە عەبدوڕەحمـان قاسـملۆ 
بـووە سـکرتێری ئـەم حیزبـە. قاسـملۆ پێشـتر مارکسـیەکی ئۆرسـۆدۆک بـوو، 
بـەڵام لـە سـەرەتای حەفتاکانـەوە وەکـو سۆشیالیسـتێک دەردەکـەوت و لەبـری 
بڕوابـوون تەنیـا بـە مارکسـیزم و بـە فەرمانڕەوایـی چینـی کرێـکار، بـڕوای بـە 
جیاوازەکانـی  چینـە  توێـژو  خەباتـی  و  کۆمەڵایەتـی  خەباتـی  و  سۆشیالیسـتی 
کۆمەڵـگا هەبـوو لـە پێنـاوی دیموکراتـی و سۆشیالیسـتی و بەدەسـتهێنانی مافـدا. 
ئەمـەش ئـەوە نیشـان دەدات کـە قاسـملۆ لـەو کاتـەوە بـوو بـە سـکرتێری حیزبـی 
دیموکراتـی کوردسـتانی ئێـران، بـڕوای بـە خەباتـی گەلانـی ئێـران هەبـوو بـۆ 
گۆڕینی سیسـتێمی فەرمانڕەوایی ئێرانی بۆ سیسـتێمێکی دیموکراتی، بەئومێدی 
ئـەوەی کوردیـش لـە سـایەی ئەو سیسـتێمەدا ببێتە خاوەنـی مافی ئۆتۆنۆمی. کە 
ئەم بیرکردنەوەیە هەتا ئێسـتاش لە رووبەرێکی فراوانی کۆنەسـتی کۆمەڵایەتی 
کـوردی رۆژهەڵاتـدا ئامادەبوونـی هەیـەو خـۆ بەئێرانـی زانیـن و خـۆ بەئێرانـی 
دانانـی  کـوردی رۆژهـەلات، لـە خۆبـە عێراقـی زانیـن و خـۆ بەعێراقـی دانانـی  
کـوردی باشـورو تەنانـەت خـۆ بەتورک زانینی کـوردی باکور بەهێزترە. ئەمەش 
شانبەشـانی ئـەو بۆچوونـەی کـە گوایـە کـورد بەشـێکە لـە خێزانـی ئێرانـی رۆڵـی 
بـۆ هەوڵدانـی  بـۆ ئامادەکردنـی کـوردی رۆژهـەڵات  بینیـووە  بەهێـزی نەرێنـی 
پێکهێنانـی یـەک گـەل بـە نـاوی گەلـی ئێـران لەگـەڵ فـارس و پێکهاتەکانـی تـری 
ئێرانـدا. ئـەم بۆچوونـەش تاکـو ئێسـتا لـە رۆژهەڵاتـی کوردسـتاندا باڵادەسـتە.

شاهەنشـایی  فەرمانڕەوایـی  سیسـتێمی  توانـی  ئیسـلامی  شۆڕشـی  کاتـێ 
بڕوخێنێـت و کۆمـاری ئیسـلامی دروسـت بـکات، حیزبـی دیموکـرات و پارتـە 
سیاسـیە کوردیەکانـی تـری رۆژهـەڵات بەئومێـدی ئـەوە بـوون کـە سیسـتێمی 
داواکاری  ئـەوەش  کـوردو  گەلـی  بـۆ  ئۆتۆنۆمیـدا  مافـی  بـە  بنێـت  دان  نـوێ 
ئـەوەش  ئیسـلامیدا.  لەگـەڵ کۆمـاری  گفتوگۆکانیـدا  لـە  بـوو  کـورد  ئەوپەڕینـی 
نیشـانەی بڕوابوونـی پارتـە کوردیەکانـی رۆژهـەڵات بوو بـە ئێرانیبوونی خۆیان 
و هەنگاوێکێـش بـوو بـۆ پێکهێنانـی یـەک گەلـی ئێرانـی کـە تیایدا فـارس نەتەوەی 
یەکـەم و خـاوەن دەوڵـەت بـوو، کوردو پێکهاتەکانـی تریش وەکو کۆڵۆنی ناوخۆ 

بـوون بـۆ  کۆڵۆنیالیسـتێکی ناوخـۆ.

لە باشوری کوردستان، واتە ئەو بەشەی کە لکێندراوە بە عێراقی عەرەبیەوە، 
لـە دوای روخاندنـی رژێمـی پاشـایەتی، لـە لایـەک ئاراسـتەی چـەپ کـە حیزبـی 
شـیوعی عێراقـی نوێنەرایەتـی دەکـرد، پێگەیەکـی فراوانـی جەماوەریـی هەبـوو. 
خوێنـدەوارو  دەسـتەبژێری  لەنـاو  عەرەبـی  ناسیونالیسـتی  تـرەوە  لایەکـی  لـە 
بارودۆخێـک  بەگوێـرەی کوردیـش  بـوو.  لـە گەشـەکردندا  ئەفسـەرانی سـوپادا 
هاتبووە ئاراوە، گەشـەی ئاشـکرا بە دەرکەوتنی هەسـتی نەتەوایەتیەوە دەبینرا، 
دوای  بەتایبەتیـش  دەکـردو  نوێنەرایەتـی  کوردسـتان  دیموکراتـی  پارتـی  کـە 
گەڕانـەوەی بارزانـی و پێشـوازی کردنـی خەڵـک لـەو گەڕانەوەیـە، بارودۆخـی 
کـورد زیاتـر دەردەکـەوت. عێراقـی ئـەو رۆژگارە بێجگـە لـە بوونـی حکومەتێکـی 
نـوێ کـە بەرهەمـی کودەتایەکـی سـەربازی بـوو، بووبـووە گۆڕەپانـی ململانێـی 
ناسیونالیسـتە عەرەبەکان و حیزبی شـیوعی و کوردیش. لە ئاسـتی جەماوەریدا 
هەریەکـە لـە حیزبـی شـیوعی و ناسیونالیسـتە عەرەبـەکان کـە حیزبـی بەعـس و 
ناسـری لە پشـتیانەوە بوو، لە ناکۆکی و ململانێدابوون و حیزبی شـیوعی خۆی 
بـە پشـتگیریکەری قاسـم دەزانـی. بـەڵام ئـەم حیزبـە نـە توانـی خـۆی کورسـی 
دەسـەڵات بگرێتـە دەسـت، نـە توانـی دەسـەڵاتی قاسـم لـە ناسیونالیسـتی عەربـی 
بپارێزێـت. لـە بەرامبـەردا، ناسیونالیسـتە عەرەبـەکان توانیـان دەسـەڵاتی قاسـم 
لەناوببـەن و لـە شـوێنی ئـەودا دەسـەڵاتی ناسیونالیسـتی خۆیـان دابمەزرێنـن 
کـە هـەر لەگـەڵ هاتنیـدا ناوسـیونالیزمی عەرەبـی بـە رەگەزەکانـی شـۆڤێنیزم و 

فاشـیزم بـارگاوی کرابـوون.
لـەم بارودۆخـەدا، واتـە لـە هاتنـی عەبدولکەریـم قاسـمەوە بـۆ سـەر کورسـی 
دەسـەڵات، هەتا ئەیلولی ١96١ کە زیاتر لە سـێ سـاڵ دەکات، بارودۆخی کورد 
لـە عێراقـدا لـە رووی دەسـتووریەوە گۆڕانـکاری بەسـەردا هـات. ئەویـش ئـەوە 
بـوو کـە لـە دەسـتووری سـەردەمی عەبدولکەریـم قاسـمدا، ئـەوە جێگیرکـرا کـە 
کـورد یەکێکـە لـە دوو نەتـەوە سـەرەکیەکەی عێـراق. ئـەم بەنـدە لـە دەسـتووردا 
لـەو رووەوە گرنگـی هەبـوو کـە کـورد وەکـو پێکهێنەرێکـی دەوڵەتـی عێراقـی 
دانـی پێدانـرا. ئەمـەش بـۆ پشـتگیری ئـەو بۆچوون و هەوڵانەی کە دەیانوویسـت 
ئـەو  بـوو. هەڵبـەت  ببێـت، گرنـگ  لـە عێراقـدا دروسـت  نەتـەوە  یـەک دەوڵەتـی 
دەوڵەتـەی کـە لـە عێراقـدا دروسـتکرا، دەبـوو پشـت لـە بنەمـای ئیتنیکـی و زمانی 
نیشـتیمانە  ئـەو  بـە خاکـی  بـە هەسـتی هاوبەشـی عێراقێتـی و  بـکات و پشـت 

لـە وڵاتـی  بـە سـنوورێک دەورە درابـوو  ناونرابـوو عێـراق، کـە  ببەسـتێت کـە 
فـارس و لـە دەوڵەتـی نوێـی تورکیـاو لـە دەوڵەتـی عەرەبـی سـعودیەو دەوڵەتـی 
عەرەبـی ئۆردۆنـی و دەوڵەتـی عەرەبـی سـوریای جیـا دەکـردەوە. هـەروەک ئەو 
سـنوورە بەسـەر جەسـتەی نیشـتیمانی کورددا دەکشـاو کوردسـتانی لکێندراوی 

بـە عێراقـەوە لـە سـێ بەشـەکەی تـری کوردسـتان جیادەکـردەوە.
ئەم بەندە دەسـتووریەی دەسـتووری سـەردەمی قاسـم سـەبارەت بە پێگەی 
کـورد تـا ئەندازەیـەک ئامانجـی دروسـتکردنی یـەک گـەل بـوو لـەو عێراقـەدا کـە 
ئینگلیـز دروسـتیکرد، کـە گەلـی عێراقـی بـوو، سـەرئەنجامیش شوناسـی یەکەمـی 
عەرەبیـەوە،  ناسـیونالیزمی  روانگـەی  لـە  ئاشـکرایە  بـوو.  عەرەبـی  گەلـە  ئـەو 
عێـراق بەشـێک بـوو لـە نەتـەوەی گـەورەی عـەرەب. هـەر لەم قۆناغەشـدا بابەتی 
دروسـتکردنی یەکێتـی نێـوان میسـرو سـوریاو عێـراق بـووە  بابەتـی گفتوگـۆ 
لەسـەرکردنی تاکەکەسـە ناسیونالیسـتەکانی ئەوکاتەی کوردو رای باڵادەسـتیان 
ئـەوە بـووە کـە ئەگـەر ئـەو یەکێتیـە دروسـتببێت، ئـەوا کـورد بەتـەواوی دەبێتـە 
لـەو  ئەوتـۆی  بایەخێکـی  ژمـارەوە  رووی  لـە  و  بچـووک  زۆر  کەمینەیەکـی 

پێکهاتنـەدا نامێنێـت.
لـە  زیاتـر  ئەندازەیـەک  تـا  کـورد  لای  نەتەوەیـی  هەسـتی  قۆناغـەدا  لـەم 
هـەرەوک  خوێنـدەوار.  دەسـتەبژێری  لای  تایبەتـی  بـە  بـووە  برەوسـەندندا 
دەرکـرد  زاری  و  زەوی  و  کشـتوکاڵ  چاککردنـی  یاسـای  قاسـم  حکومەتـی 
کـە جێبەجێکردنـی ئـەو یاسـایە لـە بەرژەوەنـدی جوتیـاران و لـە زیانـی ئاغـاو 
بـەگ و شـێخی خـاوەن زەوی بـوو. بێگومـان لـە رووی خاوەندارێتـی زەوی و 
زارو لـە شـێوازی بەرهەمهێنـان و پەیوەندییەکانـی بەرهەمهێنانـدا روخسـاری 
سیسـتێمی فیودیالـی دەبینـرا، بـەڵام لـە کۆمەڵـگای کوردیـدا سیسـتێمی فیودیالـی 
بەرهەمهێنـان و شـێوازی پەیوەنـدی بەرهەمهێنانـی فیودیالـی خـاوەن شـوناس 
دروسـت نەبووبـوو. بـەڵام بەهەمـوو شـێوەیەک بـەگ و ئاغـاو شـێخی خـاوەن 
زەوی و زار توانیبوویـان پارێـزگاری لـە مافـی خاوەندارێتـی رووبـەری فراوانـی 
زەوی و زار بـۆ خۆیـان بکـەن. بـە دڵنیاییـەوە دەسـەڵاتەکانی پێشـتریش هـەر 
لـە دەسـەڵاتی عوسـمانیەوە هەتـا دەسـەڵاتی پاشـایەتی پشـتگیرییان لـەم توێـژە 
خـاوەن هەژموونـە بـە دژی جوتیـاران کردبـوو. یاسـای چاککردنـی کشـتوکاڵ 

بەرژەوەندییەکانـی ئەمانـی لەنـاو دەبـرد. هەربۆیـە لەگـەڵ هەوڵدانـی حکومـەت 
بـۆ جێبەجێکردنـی ئـەو یاسـایە لـە کوردسـتان، ناڕەزایـی ئاغـاو بـەگ و شـێخی 

خـاوەن زەوی و زار دەرکـەوت.
هەروەک ئاشکرایە لە کوردستان، دەسەڵاتی ئاغاو بەگەکان لەگەڵ روخاندنی 
رووخاندنـی  دوای  راپەڕینەکانـی  سـەرجەمی  هاتبـوو.  کۆتایـی  میرنشـینەکاندا 
میرنشـینەکان مەگـەر بـە دەگمـەن ئەگینـا لـە لایـەن شـێخ و سـەیدەکانەوە بـە 
تایبەتـی رابەرانـی رێبـازی نەقشـبەندی لـە ئاسـتی یەکەمـداو رابەرانـی رێبـازی 
قـادری لـە ئاسـتی دووەمـدا رابەرایەتـی کـراون. تاکـە راپەرینێکـی دیـار لـە دوای 
روخاندنـی میرنشـینەکان کـە ئاغـا یـان بـەگ سـەرکردایەتی کردبێـت راپەینـی 
کـرد،  باسـمان  پێشـتریش  هەروەکـو  ئاشـکرایە  کـە  شـکاکە.  ئاغـای  ئیسـماعیل 
هەریەکە لەم راپەڕینانە هەڵگری بەشـێک لە خواسـتە ناسیونالیسـتیەکانی کورد 
بـوون. ئاغـاو بەگـەکان بێجگـە لـە ئیسـماعیل ئاغـای شـکاک رۆڵێکـی ئەوتۆیـان 
لـە سـەدو پەنجـا سـاڵی رابـردووی کـورددا نەبـووە. داخـۆ بۆچـی لـە سـەردەمی 
چەکیـان  کۆکـردەوەو  جوتیارانیـان  و  خێـڵ  ئەندامانـی  قاسـمدا،  عەبدولکەریـم 
پێهەڵگرتـن؟ ئایـا بـۆ داواکردنـی مافەکانـی کـورد بـوو، یـان بـۆ رێگاگرتـن بـوو 
بێگومـان وەڵامـی دروسـتی  یاسـای چاککردنـی کشـتوکاڵ؟  لـە جێبەجێکردنـی 
ئـەم پرسـیارە ئاشـکرایە کـە دەسـت دانـە چەکـی ئاغـاو بەگەکانـی کوردسـتان 
لـە سـاڵی ١96١ دا، بـۆ داواکردنـی مافـە نەتەوایەتیەکانـی کـورد نەبـوو، بەڵکـو 
بـۆ دژایەتیکردنـی یاسـای چاککردنـی کشـتوکاڵ بـوو کـە بـە زیانـی ئـەوان و لـە 
سـوود و بەرژەوەندی جوتیاران بوو. بەڵام ئەوان جوتیارانیان بۆ ئامانجەکەی 

خۆیـان بـە نـاوی شـۆڕش و داواکردنـی مافـی کـوردەوە بەکارهێنـا.
ئەوەی ئاشکرایە پێش دەستپێکردنی بزووتنەوەی چەکداری کورد، هەڵس و 
کەوتی قاسم بەرامبەر بە کورد گۆڕانی بەسەردا هاتبوو. هاوکات سەرکردایەتی 
پارتـی لـە کۆبوونـەوەی خۆیـدا بڕیـاری ئـەوەی وەرگـرت ئەگـەر قاسـم وەڵامـی 
پارتـی نەدایـەوە بـۆ چاککردنـی پەیوەندیەکانـی حکومـەت لەگـەڵ پارتیـدا، ئـەوا 
بارزانـی رای وابـوو کـە  بـۆ دەسـت دانـە چـەک.  ئامـادە دەکات  پارتـی خـۆی 
پەلـە نەکرێت..تاڵەبانـی ئـەو بڕیارانـەی بـۆ بارزانـی روونکـردەوە کـە مەکتەبـی 
سیاسـی دابوویان و دڵنیایی لە ئامادەباشـی مەکتەبی سیاسـی  کردەوە بۆ هەر 

رووداوێکی لە ناکاو، بەڵام رای بارزانی ئەوە بوو کە هیچ شتێک نەکەن، بەڵکو 
بەردەوامبن لەسەر خۆئامادە کردن)36(. بەڵام کارەکان زۆر بەخێرایی گەشەیان 
کـردو لـە دەسـت دەرچـوون، بەتایبەتـی دوای ئـەوەی کـە شـێلگیری عەشـایەری 
توندتر بوو)37(. هەندێ عەشـایەر پەیوەندییان بە شۆڕشـەوە کرد بەهۆی خراپی 
یاسـای چاککردنـی کشـتوکاڵەوەو هەندێکـی تریـش بەهـۆی یاسـای باجـی زەوی 
ماوەیەکـی  پـاش  قاسـم  بـوون  ئـەوە  تریـان چاوەڕوانـی  زارەوەو هەندێکـی  و 
کـورت وەڵامـی داواکاریـە پڕوپوچەکانیان بداتەوە)38(. ئێسـتا لێرەدا ئاشـکرایە کە 
دەسـتپێکردنی بزووتنـەوەی ئەیلولـی ١96١، لـە لایـەن بـەگ و ئاغـاو سـەرخێڵ و 
شـێخەکانەوە بـوو. هەڵبـەت ئەمانـە گوێیـان بـە بڕیـاری پارتـی و بارزانیـش نـەدا 
چونکـە ئـەوان بـە دوای بەرژەوەندییەکانـی خۆیانـەوە بـوون نـەک بەرژەوەنـدی 
کـورد. هـەروەک ئەمانـە لـە کورتتریـن کاتدا سـەنگەرەکانیان چۆڵکـردو پێدەچێت 
بارزانـی بەناچـاری خـۆی کردبێتـە خاوەنـی ئـەو جوڵـە چەکداریـەی کـە پێشـتر 
داوای لـە مەکتەبـی سیاسـی پارتـی کـرد ئامادەباشـی بـۆ بکـەن و چـاوەڕوان بن.
کوردسـتاندا،  باشـوری  چەکـداری  بزووتنـەوەی  سـەرهەڵدانی  لـە  بێگومـان 
دەشێ رۆڵ و کاریگەری دەرەوەش لەسەر مەکتەبی سیاسی ئەو کاتەی پارتی 
هەبووبێـت بـۆ دەسـتدانە چـەک، بـە تایبەتـی ئێـران و بەریتانیـا کە نەیاندەویسـت 
فەرمانڕەوایـی قاسـم بـەردەوام بێـت هۆکارەکەشـی ئـەوە بوو کە قاسـم زیاتر لە 
جەمسـەری سـۆڤێتیدا بـوو. هەڵبـەت گێڕانـەوەی ئـەم رووداوانـە تەنیـا بۆ ئەوەیە 
١96١دا،  ئەیلولـی  چەکـداری  بزووتنـەوەی  دەسـتپێکی  لـە  بدەیـن  نیشـانی  کـە 
دیسـان ناسـیونالیزمی کـوردی نـەک نائامـەدەو نادیـار بـووە، بەڵکو ناسـیونالیزم 
نەبووەتـە ئایدیۆلۆجیـای بزووتنەوەیەکـی جەمـاوەری کـە یەکێتـی و یەکبـوون 
دروسـت بکات. بەڵکو ئەوە هێزی خێڵ وعەشـیرەتەکان بوون کە دەسـتیان دایە 
چـەک و هیـچ رێکخسـتن و بەرنامەیەکێشـیان نەبـوو. هەر ئـەوەش هۆکاربوو بۆ 
ئـەوەی کـە ئـەو هێـزە رێکنەخـراو و خێڵەکیـە زوو سـەنگەر چـۆڵ بـکات. راسـتە 
پارتـی وەکـو حیـزب رێکخسـتن و هێـزی پێشـمەرگەی هەبـوو، بـەڵام خاوەنـی 
گوتارێکـی ناسـیونالیزمی خـاوەن شـوناس نەبـوو، کـە گوتارێکـی لـەم جـۆرە بـۆ 
نەتەوەیەکـی کۆڵۆنـی ناوخـۆ بریتیـە لـە رەتکردنـەوەی پرۆسێسـی کۆڵۆنیالیـزم 
بێگومـان  نەتـەوە.  دەوڵەتـی  دروسـتکردنی  و  سـەربەخۆیی  بەدەسـتهێنانی  و 
وەکـو پێشـتریش باسـمان کـردووە گوتـاری پارتـی لـەم قۆناغـەدا بـە بەشـێک لـە 

رەگەزەکانی ناسیونالیزم بارگاوی کراوە، بەڵام لە ئاستێکی سادەو رووکەشدا، 
بەجۆرێـک کـە خاسـێتی گوتـاری ناتـەواوی نەتەوەیـی یـان گوتـاری ناتـەواوی 
ناسـیونالیزمی هەبـووە، کـە ئەویـش لـە چوارچێـوەی مافـی خۆبەڕێوەبـردن یـان 

ئۆتۆنۆمیـدا بەرجەسـتە بـووە.
لە راستیدا سەرکردایەتی پارتی وەکو نوخبەیەکی ناسیونالیست بەرهەمی ئەو 
قۆناغە بوون و ئامادەبوونیان هەبووە بەبێ بوونی ناسیونالیزم. ئەم دیمەنەش 
لـە کـۆی راپەڕینەکانـی کـورددا بینـراوە، هـەر لـە راپەڕینـی بەدرخانیەکانـەوە بـۆ 
راپەڕینـی شـێخ عوبەیـدوڵای نەهـری و راپەرینـی شـێخ عەبدولسـەلامی بارزانـی 
و شـێخ مەحمـود و شـێخ سـەعیدی پیـران و... تەنانـەت لەگـەڵ هەنـدێ جیاوازیدا 
ئـەو بـارە تاکـو ئێسـتاش هـەر بەردەوامـە. راپەڕینـی ئەیلولـی ١96١ بـەم جـۆرە 
دەسـتیپێکرد، کـە هەڵگـری داواکاری ئاسـتێک لـە مافـە نەتەوەییەکانـی کورد بوو. 
جیـاوازی ئاشـکرای ئـەم راپەڕینـە لەگـەڵ راپەڕینەکانـی پێشـتری کوردسـتاندا 
پاشـان  و  بەڕێوەبـردن  خـۆ  کـە  هەبـوو  ئاشـکرای  داواکارییەکـی  کـە  ئەوەیـە 
ئۆتۆنۆمـی بـوو. هەروەهـا لـەم راپەڕینـەدا، کـورد دژی کۆڵۆنیالیسـتی ناوخـۆ 
کـە دەوڵەتـی ناسیونالیسـتی عەرەبـی عێراقـی بـوو خەباتـی دەکـرد. واتـە لێـرەوە 
خاڵێکـی گرنـگ ئاشـکرا دەبێـت لەچـاو سـەردەمی پاشـایەتیدا، کە ئەویـش ئەوەیە 
لەسـەردەمی پاشـایەتیدا کـورد هاوشـانی عـەرەب، دژی کۆڵۆنیالیسـتی دەرەکـی 
خەباتـی  بـوو،  دەرەکـی  کۆڵۆنیالیسـتی  هـاوکاری  کـە  پاشـایەتی  دەسـەڵاتی  و 
دەکـرد. بـەڵام ئێسـتا راسـتەوخۆ کـورد دژی کۆڵۆنیالیسـتی ناوخـۆ کـە دەوڵەتـی 
عەرەبـی عێراقیـە خەبـات دەکات. لەگـەڵ ئەوەشـدا لـەم بارەدا، پارتـی دیموکراتی 
کوردسـتان خەبـات بـۆ بەدەسـتهێنانی بەشـێک لـە مافەکانـی کـورد دەکات و ئەو 
مافانـەش لـە چوارچێـوەی دەوڵەتـی عێراقیـدا دەبێـت، واتە لێـرەدا هیچ هەنگاوێک 
نیـە بـۆ هەڵوەشـاندنەوەی پرۆسێسـی کۆڵۆنیالیـزم. بەڵکـو بـە کـردار داننـان بـە 
عێراقیبوونـی کـوردو داننـان بـە دروسـتکردنی گەلـی عێراقیـدا دەبینرێـت، بـەڵام 
لەبەرامبـەر ئـەوەدا داواکاری داننـان بـە بـوون و شوناسـی کـورددا هەیە لەسـەر 

ئاسـتی ناوخـۆی عێـراق. 
بـە  دان  ناچاربـوو  عێراقـی  دەوڵەتـی  ئەیلولـدا،  راپەڕینـی  ئەنجامـی  لـە 
داواکارییەکانـی کـورددا بنێـت، کـە لـەو کاتـەدا بریتـی بـوو لـە ئۆتۆنۆمـی. وەکـو 
پێشـتر گوتمـان گوتـاری پارتـی لـەم قۆناغـەدا گوتـاری ناسـیونالیزمی تـەواو یان 

خـاوەن شـوناس نەبـوو، بەڵکـو گوتـاری ناتـەواوی نەتەوەیـی بـوو. لـە کاتێکـدا 
نەتەوەیـە،  دەوڵەتـی  دروسـتکردنی  ناسـیونالیزم  تـەواوی  گوتـاری  ئامانجـی 
ئۆتۆنۆمیـدا  لـە  کـورد  گوێـرەی  بـە  ناسـیونالیزم  ناتـەواوی  گوتـاری  ئامانجـی 
بەرجەستە دەبێت. لە یەکەمیاندا واتە لە گوتاری تەواودا، دەسەڵاتی کۆڵۆنیالیزم 
هەڵدەوەشـێتەوەو سـەروەری نەتەوەیـی بەدەسـت دێـت، لـە دووەمیانـدا واتـە لـە 
گوتاری ناتەواودا، پرۆسێسی کۆڵۆنیالیزم بەردەوام دەبێت ،بەڵام بەشێوەیەکی 
هێواشـترو سـەروەری نەتەوەیـی بەدەسـت نایـەت و نەتـەوەی بندەسـت لەبـاری 
بـەڵام  دەمێنێتـەوە،  بڕیاردانـی چارەنووسـی خۆیـدا  دەرەوەی  لـە  و  بندەسـتی 

دانپیدانـان لـە چوارچێـوەی دەولەتـی عێراقیـدا بەدەسـت دەهێنێـت. 
ئـەوەی جێـگای ئامـاژە بـۆ کردنـە لـەم قۆناغـەدا ئەوەیـە بەشـێک لـە پارتـی 
دیموکراتـی کوردسـتان بـە نـاوی مەکتەبـی سیاسـی- پارتـی لـە سـەرکردایەتی 
گەڕانـەوە  پاشـان  و  ئێـران  بچنـە  ناچارکـران  سـەرەتا  جیابوونـەوەو  بارزانـی 
و  عێـراق  ناوخـۆی  کۆڵۆنیالیسـتی  دەوڵەتـی  باڵـی  ژێـر  چوونـە  و  کوردسـتان 
سـەرکردایەتی  پێشـمەرگەو  هێـزی  دژی  داگیرکـەر  هێزەکانـی  شانبەشـانی 
بارزانـی جەنـگان. جیابوونـەوەی ئـەم باڵە گوایە لەبەر بڕوانەبوونی بارزانی بوو 
بەکاری حیزبی و گوێ نەدان بە راو بۆچوونی مەکتەبی سیاسـی و سـوربوون 
لەسـەر بڕیاردانـی تاکـە کەسـی خـۆی. گریمـان ئـەم قسـانە هەموویـان راسـتن، 
بـەڵام ئـەوە هەرگیـز پاسـاو نیـە بـۆ ئـەوەی هێـزی نەتـەوەی بندەسـت و وڵات 
کۆڵۆنیکـراو بچێتـە سـەنگەری دوژمـن، یـان پشـتگیری کۆڵۆنیالیسـتی ناوخـۆی 
وڵاتەکـەی بـکات بـە دژی نەتەوەکـەی. خاڵێکـی تـری لاوازی ئـەم ئاراسـتەیەش 
ئـەوە بـووە کـە پێیان وا بووە لە سـایەی دەوڵەتـی داگیرکەردا خەباتی نەتەوەیی 
دەکـەن. بێگومـان ئەگـەر ئەمـە لـەو روانگـەی ناسـیونالیزمی مەدەنیشـەوە سـەیر 
بکرێـت، ئـەوا دەبێتـە رازیبوونـی تەواوەتـی بـە پێکهێنانـی یـەک گـەل لـە وڵاتـدا 
بـێ لەبەرچاوگرتنـی ریشـەو بنەمـای ئیتنیکـی. بـەڵام لەبەرچاونەگرتنـی بنەمـای 
دەوڵەتەکـە  شوناسـی  بنەڕەتـدا  لـە  چونکـە  دەگرێتـەوە  کـورد  تەنیـا  ئیتنیکـی 

عەرەبیـەو لـە راستیشـدا دەوڵەتـی ناسـیونالیزمی شـۆڤێنی عەرەبیـە.
هـەروەک دەسـتەبژێرێک لـە رۆشـنبیرانی سـەربەم ئاراسـتەیەی کـە چوونـە 
ئـەوە  کـە گوایـە  باڵـی دەوڵەتـی داگیرکـەر، گۆڤـاری رزگارییـان دەرکـرد  ژێـر 
مینبەرێکـە بـۆ بڵاوکردنـەوەی بیـری ماویـزم و ئاشـناکردنی لاوانـی کـورد بـەو 

بیـرو بۆچوونانـە. ئـەم باڵـە سـەرباری ئـەوەی لـە ژێـر باڵی دەوڵەتـی داگیرکەردا 
بـوون و وایـان نیشـان دەدا کـە ئـەوان نوێنـەری راسـتەقینەی کـوردن، بـەڵام 
بڕیـاری  خاوەنـی  ئـەوان  کـە  دەرکـەوت  بـۆی  عێـراق  کۆڵۆنیالیسـتی  دەوڵەتـی 
کـوردی نیـن. هەربۆیـە دەوڵـەت بـێ ئـەوەی هیـچ حیسـابێک بـۆ ئـەوان بـکات، 
لەگـەڵ سـەرکردایەتی بارزانـی رێکەوتنـی ئـازاری کـرد، کـە بەپێـی ئـەوە دانـی نـا 

بـە مافـی ئۆتۆنۆمیـدا بـۆ گەلـی کـورد.
لە پاش روخاندنی دەسـەڵاتی پاشـایەتی لە عێراقدا، دەسـتەبژێرێکی رۆشنبیر 
کە خۆیان بە ناسیونالیستی رەسەن و راستەقینەی کورد دەناساند، رێکخراوێکی 
سیاسـی نەتەوەییـان دروسـتکرد کـە ئەویـش کاژیـک بـوو واتە کۆمەڵـەی ئازادی 
و ژیانـەوەو یەکێتـی کـورد، کـە کۆمەڵەیەکـی رۆشـنبیری سۆشـیالیزمی بـوو، 
بنچینـەی  لەسـەر  کاژیـک  دەرکـەوت.  کوردسـتان  باشـوری  لـە   ١959 سـاڵی 
بەرنامـەی  رێکخـراوە  ئـەم  دامەزرابـوو)39(.  سۆشـیالیزم  کـوردی  قوتابخانـەی 
سـەربەخۆیی و دروسـتکردنی دەوڵەتـی کوردسـتانی گـەورەی هەبـوو. بـەڵام لـە 
سـەر زەمینـەی واقیـع نەبـووە رێکخـراو یـان پارتێکـی جەماوەریـی و تەنیا وەکو 
رێکخـراوی گروپێکـی دیاریکـراو مایـەوە. ئـەوەش هـۆکاری سـەرەکی بـوو کـە 
رۆڵ و کاریگەرییەکـی ئەوتـۆی لـە بـواری خەباتـی چەکـداری و بڕیـاردا نەبێـت. 
بێگومـان یەکێـک لـە هۆکارەکانـی گەشـەنەکردنی ئـەم رێکخـراوە دەگەڕێتـەوە بۆ 
لاوازی لـە ئەنـدازە بـەدەری ناسـیونالیزمی کـوردی و تـا ئەندازەیەکی بەربڵاو و 
ئاشـکرا راهاتـن و رازیبوونـی کـورد لـە باشـور بـۆ پێکـەوە ژیـان لەگـەڵ عـەرەب 
و مانـەوە لـە چوارچێـوەی عێراقـدا، واتـە رازیبـوون بـە پێکهێنانـی گەلـی عێـراق 
رێکخـراوە  ئـەم  گەشـەنەکردنی  دووەمـی  هـۆکاری  عێراقیـدا.  عەرەبـی  لەگـەڵ 
ناکارایـی و خۆپارێـزی ئـەو دەسـتەبژێرە ناسیونالیسـتەی کـورد بـوو لـە بـواری 
کاری رێکخراوەیـی و کارکـردن لـە نـاو خەڵـک و لەسـەر زەمینـەی واقیـع، واتـە 
نەتوانینی گواسـتنەوەی بەرنامەی رێکخراوەکەیان بۆ پراکتیک و جێبەجێکردنی 

لـە نـاو کۆمەڵـگادا.
بـە  لکێنـدرا  کـە  کوردسـتان  بەشـەی  لـەو  واتـە  کوردسـتان،  رۆژئـاوای  لـە 
سـوریاوە، لـە کاتێکـدا سـوریا خـۆی کۆڵۆنـی فەرەنسـا بـوو، لـەم بـارەدا ئـەو 
بەشـەی کوردسـتان بـووە کۆڵۆنیەکـی ناوخـۆ بـۆ دەوڵەتـی کۆڵۆنـی سـوریا. لـە 
سـاڵی ١95١دا، سیسـتێمی پاشـایەتی لە سـوریا روخاو لە شـوێنیدا سیسـتێمێکی 

ناسیونالیسـتی عەرەبـی دامـەزرا. بارودۆخـی کـورد لـەم بەشـەی کوردسـتان، 
لـە بارودۆخـی کـوردی لکێنـدراو بـە عێراقـەوە نـەک باشـتر نەبـوو بەڵکـو زۆر 
خراپتریـش بـوو. حکومەتـی پاشـایەتی هیـچ بایەخـی بـە کـورد نـەدەداو ناوچـە 
سیاسـەتی  دەیانناڵانـد.  نەخوێندەواریـدا  و  دواکەوتوویـی  لەبـاری  کوردیـەکان 
گەلـی سـوریا دروسـت  کـە  بـوو  ئـەوە  لـە سـوریادا  فەڕەنسـی  کۆڵۆنیالیسـتی 
بـکات بـێ لەبەرچاوگرتنـی بنەمـای ئیتنیکـی و زمـان، واتـە لەسـەر بنەمـای یـەک 
نیشـتیمان کە ناوی سـوریا بوو، لەو سوریایەشـدا زمانی فەرمی زمانی عەرەبی 
بـوو. تەنانـەت خوێنـدن بـە زمانـی دایکیـش نـەک ئاسـانکاری بۆ نەکرابـوو، بەڵکو 
رێگاپێدراویـش نەبـوو. لـە سـاڵی ١957 دا، مەترسـی ئـەوە هەبـوو کـە.. تورکیـا 
چالاکیـان  بەشـدارییەکی  کـوردەکان  سـوریا،  سـەر  بکاتـە  سـەربازی  هێرشـی 
داواکاری  رەتکردنـەوەی  رێکخسـتنی  بـۆ  میللیـدا  گشـتی  شـاڵاوی  لـە  هەبـوو 
ئەنقـەرە)٤0(. لێـرەدا دەردەکەوێـت کـە کـوردی رۆژئـاوا، سـەرباری بـاری خراپـی 
سـەروەریدا،  خـاوەن  ئێسـتا  و  کۆڵۆنـی  پێشـتر  دەوڵەتـی  سـایەی  لـە  ژیانیـان 
ئینتیمـاو وابەسـتەبوونیان بـۆ سـوریا لا دروسـت بووبـوو، بۆیـە شـان بەشـانی 
عەرەبـی سـوریا راوەسـتان دژی خواسـت و ویسـتی تورکیـا بـۆ هێـرش کردنـە 

سـەر سـوریا.

دامـەزرا،  سـوریا  لـە  کوردسـتان  دیموکراتـی  پارتـی  دا،   ١957 سـاڵی  لـە 
ئـەم پارتـە لـە وێنـەی پارتـی دیموکراتـی کوردسـتانی عێـراق بـوو. بـڕوای بـە 
لـە چوارچێـوەی دەوڵەتـی  لـە مافەکانـی کـورد هەبـوو  بەدەسـتهێنانی بەشـێک 
مافـە  لـە  رێزگرتـن  جێگیرکردنـی  پێویسـتی  بـە  بـڕوای  پارتـە  سـوریادا..ئەم 
نەتەوەییەکانی کورد هەبوو لە دەسـتووری وڵاتدا، لەگەڵ رێزگرتنی دابونەریت 
و تایبەتمەندیە نەتەوەییەکانیدا، هەروەها زەمانەتی بەشداریکردنی کورد بکرێت 
لـە دامەزراوەکانـی دەوڵـەت و رێکخـراوە کۆمەڵایەتیەکانـدا)٤١(. پارتـی دیموکراتی 
کوردسـتانی سـوریا لـە بەرنامەکەیـدا داوای دانپێدانانـی کـرد بـە کـورددا وەکـو 
گروپێکـی ئیتنیکـی جیـاواز، هەروەهـا داوای مافـە کەلتورییـەکان و حکومەتێکـی 
دیموکراتـی لـە دیمەشـق کـرد)٤2(. لێـرەدا بەئاشـکرا دیـارە کـە ئـەم پارتـە هیـچ 
پرۆژەیەکی ناسیونالیستی تەواوی نەبووە، بەڵکو هەڵگری بەشێک لە داواکاریە 
ناسیونالیسـتیەکانی کـورد بـووە وەکـو داننان بە رەگوڕیشـەی جیاوازی کورددا 

لەگـەڵ مافـە کەلتورییەکانیـدا. ئەمـەش دەیسـەلمێنێت لـەو بەشـەی کوردسـتان 
ئۆتۆنۆمـی.  نەگەیشـتووەتە داواکردنـی  تەنانـەت  ئاسـتی داخوازییەکانـی کـورد 
ئەمـە بێجگـە لـەوەی کـە ئـەم پارتـە وەکو نوێنـەری ناسـیونالیزمی لاوازی کورد، 
ئەمـەش  دەکات.  سـوریا  بـۆ  دیموکراتـی  حکومەتێکـی  دروسـتکردنی  داوای 
ئەوەمـان پێدەڵێـت کـە ئـەم پارتـە بـڕوای وابـووە کە کێشـەی کـورد زیاتر لەوەی 
کێشـەی نەتەوەیـەک بێـت کـە کراوەتـە کۆڵۆنـی ناوخـۆ لـە لایـەن کۆڵۆنیالیسـتی 
عەرەبی سـوریاوە، کێشـەی دیموکراسـیە. هەروەک باسـکردن لە دروسـتکردنی 
حکومەتێکـی دیموکراتـی بـۆ سـوریا، ئـەوە دەردەخـات کـە کـوردی ئـەو بەشـە 
بـڕوای بـەوە هەبـووە کـە ئەگـەر حکومەتێکـی دیموکراتـی لـە دیمەشـق هەبێـت، 
ئەوا کورد رازیە بە ژیان لە سـایەی ئەو حکومەتەدا. لە پشـتی ئەم بۆچوونەوە 
ئەوە ئاشـکرا دەبێت کە کوردی رۆژئاوا ئامادەباشـی هەبووە بۆ دروسـتکردنی 
یـەک گـەل بـە نـاوی گەلی سـوریاوەو هەر بەو پێیەش دروسـتکردنی دەوڵەتێکی 
دیموکراتی بە ناوی دەوڵەتی سوریاوە، کە بێگومان ئاشکرایە لە بارێکی وەهادا 
ئـەو دەوڵەتـە دەوڵەتـی نەتـەوەی هەژموونـدار دەبێت کە نەتـەوەی عەرەبە. ئەمە 
بێجگـە لـەوەی کـە نـەک هـەر ناسـیونالیزمی عەرەبـی سـوری لـە ناسـیونالیزمی 
کوردی بەهێزتر بووە، بەڵکو سـوریا بە گوێرەی دەرکەوتنی ناسـیونالیزم وەکو 
پێشـەنگی نیشـتیمانی عەرەبـی دادەنرێـت. هەربۆیـە بەهێزبوونـی ناسـیونالیزمی 
عەرەبی سـوری لەو کاتەداو بۆ دواتریش، هۆکارێک بووە کە هەرگیز دەوڵەتی 
ناسیونالیسـتی عەرەبـی سـوریا ئامـادە نەبێـت دان بەبوونـی کـورددا بنێـت وەکو 

ئیتنیکێکـی جیـاوازو خـاوەن شـوناس لـەو وڵاتـە تـازە دروسـتکراوەدا.
عەرەبـی  کۆمـاری  دا،   ١958 سـاڵی  لـە  میسـر  سـوریاو  ئاشـکرایە  وەکـو 
یەکگرتوویـان دروسـتکرد. بێگومـان ئـەوەش کاریگـەری نەرێنـی زیاتری لەسـەر 
بوون و پێگەی کورد هەبوو لەو کۆمارە یەکگرتووەدا، هەم لە رووی ژمارەوە، 
هـەم لـەو رووەوە کـە سـوریاو میسـر دوو دەوڵەتـی عەرەبـی بـوون کـە تیایانـدا 
لەبـەر  ناسـیونالیزمەش  ئـەو  زیاتـر گەشـەی کردبـوو.  ناسـیونالیزمی عەرەبـی 
ئـەوەش  دوای  نـە  ئەوکاتـەو  نـە  ئایینیانـەی  خێڵەکیانـەو  رەگوڕیشـەی  بنەمـاو 
بنێـت  تـردا  نەتەوەیـی  و  ئیتنیکـی  گروپێکـی  هیـچ  بوونـی  بـە  دان  نەیتوانیـووە 

لەسـەر ئـەو خاکـەی کـە بـە روانینـی ئـەو نیشـتیمانی رەسـەنی عەرەبیـە. 

لـە دوای هەڵوەشـاندنەوەی کۆمـاری عەرەبـی یەکگرتـوو لـە سـاڵی ١96١دا، 
لـە رەشنووسـی دەسـتووری کاتـی سـوریادا بـە هیـچ شـێوەیەک باسـی بوونـی 
کـورد لـەو وڵاتـەدا نەکـراوە.. سـوریا بـە فەرمـی بـۆ یەکـەم جـار بـە کۆمـاری 
عەرەبـی سـوریا باسـکراوە)٤3(. پاشـانیش کـە بەعـس وەکـو پارتی ناسیونالیسـتی 
شـۆڤێنی عەرەبی هاتە سـەر کورسـی دەسـەڵات بە گوێرەی کورد بارودۆخەکە 
لـە عێـراق و سـوریاش خراپتـر بـوو، بەتایبەتـی لەگـەڵ تێپەڕبوونـی کات و زیاتر 
گەشـەکردنی ناسـیونالیزمی عەرەبیدا لە رێگای فشـاری زیاترەوە هەوڵدەدرا کە 
یـەک شوناسـی نەتەوەیـی لـە هەریـەک لـەم دوو دەوڵەتـەدا هەبێـت، کـە ئەویـش 
شوناسـی عەرەبـی بـوو. ئەمـەش هاوشـێوەی سیاسـەت و سـتراتیژی هـەردوو 
دەوڵەتـی تورکیـای نـوێ و ئێـران بـوو، کە نکوڵی بوونـی کوردیان دەکرد. لێرەدا 
دەردەکەوێـت کـە ناسـیونالیزمی کـوردی لـە بارێکـی هێجـگار لاوازدا بـووەو لـە 
کاتێکـدا ناسـیونالیزمی عەرەبـی لـە هەوڵـی دروسـتکردنی دەوڵەتـی نەتەوەیـی 
و بنیادنانـی نەتـەوەدا بـووە، ناسـیونالیزمی کـوردی داوای جێگیرکردنـی مافـی 
لـەم  دەدات  نیشـان  ئـەوە  ئەمـەش  وڵاتـدا.  دەسـتووری  لـە  دەکات  کەلتـوری 
قۆناغـەدا ناسـیونالیزمی کـوردی نەبووەتـە ناسـیونالیزمێکی خـاوەن شـوناس و 
خـاوەن گوتـاری ناسـیونالیزم کـە لـە ئـەو گوتـارە لـە دەوڵەتـدا پێناسـە دەکرێـت.

شـوباتی  کودەتـای  دوای  مانگێـک  واتـە  ١963دا،  ئـازاری  لـە  بێگومـان 
بەعسـیەکان لـە عێـراق، لـە سـوریاش بەعسـیەکان لـە رێـگای کودەتـاوە هاتنـە 
سـەر کورسـی دەسـەڵات. لە ماوەیەکی زۆر کورتدا هەردوو دەوڵەتی بەعس لە 
عێـراق و سـوریا کـە دەوڵەتـی ناسـیونالیزمی عەرەبـی بـوون، لەسـەر هاریـکاری 
و یارمەتیدانـی یەکتـری دژی کـورد هـاوڕا بـوون و رێکەوتـن. لـە پایـزی هەمـان 
ساڵدا، دەوڵەتی ناسیونالیستی عەرەبی سوریا هێزی سەربازی پیادەو تەنانەت 
ئەفسـەرانی فڕۆکەوانـی نـارد بـۆ یارمەتیدانـی سـوپای عێـراق دژی راپەڕینـی 
کـورد. هـەروەک حکومەتـی سـوریا پەیوەنـدی لەگـەڵ ژمارەیـەک لـەو سـەرخێڵە 
کوردانـەدا بەسـت کـە سـەرکۆنەی راپەڕینـی کـوردو سـەرکردایەتی بارزانییـان 
لـە  بەرگـری  و  عـەرەب  بووینەتـە  ئێمـە  رایانگەیانـد:  ئـەو سـەرخێڵانە  دەکـرد. 
وڵاتەکەمـان سـوریا دەکەیـن. هـەروەک دیمەشـق لەگـەڵ هاتنـی حافـز ئەسـەددا 
بوونـی کێشـەی  پێـش خـۆی  بـۆ سـەر کورسـی دەسـەڵات، وەکـو سـەردەمی 

ناوخـۆی  کۆڵۆنالیزمـی  کەواتـە  رەتکـردەوە)٤٤(.  لـە سـوریا  کوردیـی  نەتەوەیـی 
عەرەبـی هـەر ئـەوە نەبـوو کـە رێـگا لـە سـەربەخۆبوونی کۆڵۆنیـە ناوخۆییەکانی 
کورد بگرێت، بەڵکو بە هەموو شێوەیەک بەردەوامبوو لە سەپاندنی هەژموونی 
خـۆی بەسـەر کـوردداو لـە کۆششـی بەردەوامـی تواندنـەوەی ئـەم پێکهاتەیـەدا 
بـوو لەنـاو نەتـەوەی عەرەبـدا بـە ئامنجـی ناچارکردنـی کـورد بـۆ رازیبوونـی 
لـەم سیاسـەتەش ناچارکردنـی  بـە سـووریبوون. مەبەسـت  بـە عێراقیبـوون و 
کـورد بـوو بـۆ لـە بیرکردنـی شـوناس و رەگوڕیشـەی جیاوازیـان و ملـدان بـە 
پێکهێنانـی گەلـی عێراقـی و گەلـی سـوری کـە هەردووکیـان هەڵگـری شوناسـی 
عەرەبیـن و دەوڵەتەکانیشـیان دەوڵەتـی ناسـیونالیزمی عەرەبیـن. لـە بەرامبـەردا 
لـە باشـترین باریـدا، دەولـەت دانبنێـت بـە مافـی خۆبەڕێوەبـردن و ئۆتۆنۆمـی و 
مافـی کەلتوریـدا بـۆ کـورد، لەبـری هەڵوەشـاندنەوەی کۆڵۆنیالیـزم و کۆتاییهێنان 
بە باری کۆڵۆنیبوونی خۆی و بەدەسـتهێنانی سـەربەخۆی و بنیادنانی دەوڵەت 

و بەدەسـتهێنانی سـەروەری نەتەوەیـی. 

بارودۆخـی کـورد لـە باکـوری کوردسـتان لە شکشـتی راپەڕینی دەرسـیمەوە 
سیاسـەتی  دیاربـوو.  پێـوە  خامۆشـی  لـە  جۆرێـک  شەسـتەکان  سـاڵانی  هەتـا 
توندوتیـژی دەوڵەتـی کۆڵۆنیالیسـتی تورکـی وەکـو دەوڵەتێکـی ناسیونالیسـتی 
شـۆڤێنی بـە جۆرێـک تووندبـوو، بـواری بـۆ هیـچ جوڵەیەکـی دیـارو کاریگـەری 
کـورد نەهێشـتبووەوە. بـە تایبەتـی دەسـتووری تورکیـا نـەک هـەر دانـی نەنابـوو 
بـە بوونـی کـورد لـەو وڵاتـەدا، بەڵکـو بەئاشـکرا نکوڵـی بوونی کوردیشـی دەکرد. 
باشـوری  لـە  چەکـداری  راپەڕینـی  سـەرهەڵدانی  شەسـتەکاندا  سـەرەتای  لـە 
کوردسـتان بەلای تورکەکانەوە جێگای مەترسـی بوو، هەوڵیان دەدا کاریگەری 
دەوڵەتـی  مەبەسـتەش  ئـەو  بـۆ  کوردسـتان.  باکـوری  نەگاتـە  راپەڕینـە  ئـەو 
کۆڵۆنیالیسـتی ناوخۆی تورک بە هەموو شـێوەیەک هەوڵی دەدا رێگری لە هەر 
جوڵەیـەک بـکات پەیوەنـدی بـە کـوردەوە هەبێـت. لە تەموزی ١96١دا، سـەرۆکی 
دەوڵـەت جەمـال گۆرسـیل لـە وتارێکـدا لـە دیاربەکـر رایگەیانـد: ئێمـە هەموومـان 
تورکیـن و کـورد بوونـی نیـە)٤5(. دەوڵەتـی تورک بە هەموو شـێوەیەک هەوڵیدەدا 
رێـگا لـە دەرکەوتنـی هەسـتی نەتەوەیـی کـوردی و دەرکەوتنـی هـەر چالاکیـەک 
بگرێـت کـە نیشـانەی کوردبوونـی پێـوە دیاربێـت. لەگـەڵ ئەوەشـدا بەردەوامبـوو 

لەسـەر سیاسـەتی خـۆی بـۆ تواندنـەوەی کـوردو سـڕینەوەی شوناسـەکەی. لەم 
قۆناغـەدا دەوڵەتـی تـورک بەردەوامبـوو لەسـەر دەسـتگیرکردنی هـەر کوردێـک 

کـە چالاکیەکـی نەتەوەیـی هەبووایـە.
ئەسـتەمبوڵ  لـە  کـورد  رۆشـنبیرانی  لـە  دەسـتەیەک  ١963دا،  سـاڵی  لـە 
»گۆڤـاری دەنـگ و رۆژنامـەی رۆژا نو«یـان دەرکـرد. هـەر لەگـەڵ دەرچوونـی 
و  گـرت  دەرچوونیـان  لـە  رێـگای  بـوو،  تـوڕە  دەوڵـەت  ژمارەیانـدا،  یەکـەم 
نووسـەرەکانی دەسـتگیرکردو تاوانـی ئـەوەی دایـە پاڵیـان کـە پڕوپاگەنـدە بـۆ 
کوردایەتـی دەکـەن. بێگومـان لـە باکـوری کوردسـتان لـە سـاڵانی شەسـتەکاندا، 
چەنـد گروپـی رێکخـراوی سیاسـی کـوردی دروسـتبوون، کـە داوای کردنـەوەی 
دەوڵـەت  بـەڵام  دەکـرد،  کوردیـان  کەلتـوری  و  زمـان  بوژانـەوەی  قوتابخانـەو 
بەهەمـوو شـێوەیەک هەوڵیـداوە ئـەم دەنگانـە نەبیسـترێن. بێگومـان کـۆی ئـەم 
جوڵـەو چالاکیانـەی کـورد دوو هـۆکاری هەبـووە، یەکەمیـان سیاسـەتی توونـدو 
تیـژی کۆڵۆنیالیسـتی ناوخـۆی تـورک و رەتکردنـەوەی بوونـی کـورد لە باکوری 
کوردسـتان، دووەمیشـیان دەرکەوتنی هەسـتی نەتەوەیی وەکو سـەرەتایەک بۆ 

لـە باکـوردی کوردسـتان. دەرکەوتنـی ناسـیونالیزمی کـوردی 
بێگومـان بـە پێـی دەسـتووری تورکیـا، رێـگا نـەدەدرا بـە دروسـتبوونی پارتی 
بـە بوونـی  نەنرابـوو  لـە دەسـتووری تورکیـادا دان  سیاسـی کـوردی، چونکـە 
کـورددا لـە تورکیـا. بـەڵام لەگـەڵ ئەوەشـدا هەنـدێ لـە کەسـێتیە ناسیونالیسـتە 
کوردەکان لە ناوەڕاسـتی سـاڵانی شەسـتەکاندا پارتی دیموکراتی کوردسـتانیان 
لـە تورکیـا دروسـت کـرد. ئەم پارتە دەسـتیکرد بە دەرکردنـی بڵاوکراوەی نهێنی 
بـە زمانـی کـوردی و تورکـی. ئـەم پارتـە.. بەدەسـتهێنانی مافـی خۆبەڕێوەبردن- 
ئۆتۆنۆمـی- ئیـداری و رۆشـنبیری بـۆ گەلـی کـورد لـە چوارچێـوەی دەوڵەتـی 
تورکیـادا کردبـووە ئەرکـی خـۆی. هـەروەک لـەم قۆناغـەدا بـە شـێوەی نهێنـی 
کـورد،  رزگاری  پارتـی  وەکـو  دروسـتبوون  کـوردی  تـری  رێکخـراوی  چەنـد 
رایەڵـەی ئـازادی، رێکخسـتنی تێکۆشـەرانی کوردسـتان....هەر یەکـە لـەم پـارت 
و رێکخـراوە نهێنیانـە داوای مافـی خۆبەڕێوەبـردن و رۆشـنبیرییان دەکـرد لـە 
چوارچێوەی دەوڵەتی تورکیادا. ئەمەش بەئاشـکرا دەریدەخات کە لەم قۆناغەدا 
ناسـیونالیزمی کـوردی لـە باکـوری کوردسـتان لـە ئاسـتێکی زۆر لاوازدا بـووەو 
ناڕاسـتەوخۆش ئەوەی پەسـەندکردووە کە ئەم بەشـەی کوردسـتان بەشـێکە لە 

دەوڵەتـی تورکیـاو ئەمیـش دەیەوێـت لـە چوارچێـوەی ئـەو دەوڵەتـەدا بمێنێتـەوە، 
کـە  دەردەکەوێـت  لێـرەوە  دەکات.  خـۆی  سـادەی  مافـی  هەنـدێ  داوای  بـەڵام 
ناسـیونالیزمی کوری لە چ ئاسـتێکی لاوازو ناکارادا بووەو دەتوانرێت بگوترێت 
لە ئاستی نەبووندا بووە. ئەو چالاکیە کەم و سنووردارەشی کە هەبوو چالاکی 
دوای  لـە  بگوترێـت  دەتوانرێـت  هەربۆیـە  بـوو.  ناسیونالیسـتەکان  کەسـە  تاکـە 
شکسـتی راپەڕینەکـەی سـەید رەزای دەرسـیمەوە، لـە باکـوری کوردسـتان هەتـا 
دەرکەوتنـی پارتـی کرێکارانـی کوردسـتان لەسـەر گۆڕەپانـی چالاکی سیاسـی و 
گەریلایـی خەباتـی دژە کۆڵۆنیالیـزم لـە باکـوری کوردسـتان لـە ئاسـتی نەبوونـدا 

بووە.
پارتـی کرێکارانـی کوردسـتان لـە سـاڵی ١978 دامـەزرا، لـە سـاڵی ١98٤دا، 
ئایدیۆلۆجیـای پارتـی کرێکارانـی کوردسـتان  خەباتـی چەکـداری دەسـتیپێکرد. 
لەسـەر بنەمـا شۆڕشـگێڕییەکانی مارکسـیزم- لینینیـزم و نەتەوایەتـی کـوردی 
سـەربەخۆی  دەوڵەتێکـی  دروسـتکردنی  سـەرەکی  ئامانجـی  کـە  دامەزرابـوو، 
لـە کوردسـتانی گـەورەدا. واتـە پارتـی کرێـکاران  کـوردی سۆشیالیسـتی بـوو 
وەکـو پارتـی هـەر چوارپارچـەی کوردسـتان سـەیری خۆیـی دەکردو سـەرباری 
پێگـەی بەهێـزی لـە باکـوری کوردسـتان، لـە بەشـەکانی تـری کوردسـتانیش ئـەم 
پارتە خاوەنی هەواداری خۆی و تەنانەت پارتی هاوشـێوەی خۆیەتی. بێگومان 
لـە سـاڵی هەشـتاکاندا رابوونەوەیەکـی ئاشـکرا لـە باکـوری کوردسـتان دەسـتی 
پێکرد. راسـتە بەشـێکی ئەو رابوونەوەیە دەرئەنجامی پەرەسـەندنی کۆمەڵایەتی 
رابوونـەوە  ئـەو  بزوێنـەری  بـەڵام جوڵێنـەرو  کاتـەدا،  لـەو  کوردیـە  کۆمەڵـگای 
نەتەوەییە بە پلەی یەکەم پارتی کرێکارانی کوردستان بوو. بێگومان سەرباری 
دواکەوتوویـی ناوچـە کوردییەکانـی باکـوری کوردسـتان بەهۆی سیاسـەتی دژە 
کـوردی کۆلۆنیالیسـتی ناوخـۆی تورکـەوە، بـەڵام لـە هەناوی کۆمەڵـگای کوردی 
باکـوردا جۆرێـک لـە هەسـتی کوردبـوون دەرکـەوت. لـە سـەرەتای هەشـتاکانی 
سـەدەی رابردووەوە هاوشـان لەگەڵ چالاکیە رێکخراوەیی و رۆشـنبیریەکان و 
پاشانیش چالاکیە گەریلاییەکانی پارتی کرێکاراندا، نەک هەر هەستی نەتەوایەتی 
گەشـەی کـرد، بەڵکـو ناسـیونالیزمی کـوردی لـە باکـور بـە شـێوەیەکی لەبەرچـاو 
پەرەی سـەند، کە خواسـت و ویسـتی ئەو ناسـیونالیزمە لە بەرنامەی سـەرەتای 
پارتی کرێکاراندا بەرجەسـتە دەبوو، کە بریتی بوو لە دروسـتکردنی دەوڵەتێکی 

سـەربەخۆی نەتەوەیـی کـوردی سۆشیالیسـتی لـە کوردسـتانی گـەورەدا. کەواتە 
لێـرەدا دەردەکەوێـت کـە خەباتـی پارتـی کرێکارانـی کوردسـتان بریتـی بـوو لـە 
خەباتـی دژە کۆڵۆنیالیـزم یـان خەباتـی کۆڵۆنیەکـی ناوخـۆ بـۆ هەڵوەشـاندنەوەی 
پرۆسێسـی کۆڵۆنیالیـزم و رزگارکردنـی نیشـتیمان و دروسـتکردنی دەوڵەتـی 

سـەربەخۆی نەتەوەیـی و بەدەسـتهێنانی سـەروەری نەتەوەیـی.
بێگومـان پارتـی کرێکارانـی کوردسـتان هەرچـۆن لـە رووی جەماوەرییـەوە 
تـری  بەشـەکانی  کـوردی  تەنانـەت  باکـورو  کـوردی  فراوانـی  رووبەرێکـی 
کوردسـتانی لەگەڵـدا بـوو، لـە رووی چالاکـی گەریلاییشـەوە فشـارێکی سـەختی 
لەسـەر کۆڵۆنیالیسـتی تورکیا داناوە. لە دوای راپەڕینی باشـوری کوردسـتان و 
دروستبوونی حکومەتی هەرێمی کوردستان، گۆڕانکاری لە هەڵوێستی دەوڵەتی 
کوردسـتان  باشـوری  سـەرەکیەکەی  پارتـە  هـەردوو  بـە  بەرامبـەر  تورکیـادا 
روویـدا. بـە جۆرێـک هـەردوو پـارت رێگایـان پێدرا لە تورکیا بە فەرمی ئۆفیسـی 
پەیوەندییەکانیـان بکەنـەوە. لـە دوای راپەڕینی باشـوری کوردسـتان، قسـەکەری 
پارتـی  دەشـێت  کـە  کـرد  ئـەوە  بـۆ  ئامـاژەی  کوردسـتان  کرێکارانـی  پارتـی 
لـە چوارچێـوەی  فیدراڵـی  لـە چارەسـەرێکی  پێشـوازی  کرێکارانـی کوردسـتان 
تورکیـادا بـکات)٤6(. هـەر ماوەیەکـی کـورت دوای ئەوە، رۆژنامەنووس عیسـمەت 
عیسـمەت لـە عەبـدوڵا ئوچالانـی پرسـی: ئایـا دەشـێت بـە چارەسـەرێکی فیدراڵـی 
»بێگومـان  گووتـی  دایـەوەو  پرسـیارەی  ئـەو  وەڵامـی  ئوچـالان  ببێـت،  رازی 
ئەمـە ئەوەیـە کـە ئێمـە دەمانەوێـت- چاوەڕوانـی دەکەیـن-«)٤7(. هەرەهـا عەبدوڵا 
ئوچـالان چەنـد رۆژێـک پێـش نـەورۆزی ١993، بـۆ مـاوەی مانگێـک یەکلایەنـە 
ئاگربەسـتی راگەیاندو پاشـانیش ئاگربەسـتەکەی نوێ کردەوەو لەناو قسەکانیدا 
زمانـی  بـە  پەخشـکردنمان  مافـی  و  کەلتـوری  ئـازادی  ئێمـە  پێویسـتە  گووتـی: 
کـوردی پێبدرێـت. پێویسـتە سیسـتێمی پاسـەوانی گونـد هەڵبوەشـێتەوەو یاسـای 
رێوشـوێنی  تورکیـا  دەسـەڵاتدارانی  پێویسـتە  پێبێـت.  کۆتایـی  نائاسـایی  بـاری 
و  هەڕەمەکـی-  کوشـتنی-  تاوانـی  لـە  رێگاگرتـن  بـۆ  لەبەربگـرن  پێویسـت 
هەروەهـا پێویسـتە دان بنێـن بـە مافـە سیاسـیەکانی رێکخسـتنی کوردیـدا)٤8(. لـە 
درێـژەی قسـەکانیدا ئوچـالان باسـی بڕیاردانـی چارەنووسـی نەکـرد)٤9(. دوای 
نزیکـەی پانـزە سـاڵ لـە دامەزراندنـی و نـۆ سـاڵ خەباتـی سـەختی چەکـداری، 
پارتـی کرێکارانـی کوردسـتان داواکارییەکانـی لـە سـەربەخۆیی و دروسـتکردنی 

دادەبەزێنێـت  گـەورە،  کوردسـتانی  بـۆ  سۆشیالیسـتی  نەتەوەیـی  دەوڵەتێکـی 
پاشـتریش  تورکیـاداو  دەوڵەتـی  چوارچێـوەی  لـە  فیدراڵـی  بەدەسـتهێنانی  بـۆ 
ئاسـتی داواکارییـەکان زیاتـر دادەبەزێـت بـۆ ئـازادی کەلتـوری و پەخشـکردن 
بـە زمانـی کـوردی. بێگومـان دواتـر باسـی دیموکراتـی گـەلان و بـە دیموکراتـی 
کردنـی تورکیـاو پێکەوەژیانـی هاوولاتیانـی تورکیا دەبیسـترێت. ئێسـتاش باسـی 

دیموکراتـی رۆژهەلاتـی ناوەڕاسـت دەکرێـت.
بەرنامـەی سـەرەتای پارتـی کرێکارانی کوردسـتان، بەرنامەی ناسـیونالیزمی 
خـاوەن شوناسـی کـوردی بـوو. هـەر ئـەوەش وای لـەو پارتـە کـرد بەهێـزو بـە 
هەژموون و جەماوەردار بێت، چونکە ئاشکرایە سەرباری لاوازی ناسیونالیزمی 
لـە  بابەتێکـە  دەوڵـەت  دروسـتکردنی  و  سـەربەخۆیی  خەونـی  بـەڵام  کـوردی، 
ئامادەبوونـی هەیـە. هـەر  ئاسـتی جیـاواز  بـە  کۆنەسـتی کۆمەڵایەتـی کوردیـدا 
پـارت و رێکخراوێکـی کـوردی بتوانێـت بـە ڕاسـتی و بە بەردەوامـی نوێنەرایەتی 
ئـەم خواسـتە نەتەوەییـە بـکات، دەبێتـە هەڵگـری گوتـاری ناسـیونالیزمی کـوردی 
کـە لـە بارێکـی وەهـادا ئەو گوتارە دەبێتە ئایدیۆلۆجیایەکی جەماوەری. هۆکاری 
جەمـاوەرداری پارتـی کرێـکاران لـە رابـردوودا لەبـەر ئـەوە بـووە، کـە هەڵگـری 
پـرۆژەی سـەربەخۆیی و دەوڵـەت بـووە. واتـە لـەو قۆناغـەدا پارتـی کرێـکاران 
نوێنـەری ناسـیونالیزمی کـوردی بـووە وەکـو ناسـیونالیزمی کۆڵۆنیەکـی ناوخـۆ 
پـرۆژەی  لـە  پاشەکشـە  پارتـە  ئـەم  کاتێـک  بـەڵام  ناوخـۆ.  کۆڵۆنیالیسـتی  دژی 
بـە زمانـی  پەخشـکردن  فیدراڵـی و  باسـی  دەوڵـەت دەکات و  سـەربەخۆیی و 
کـوردی دەکرێـت، مانـای وایـە گوتاری ناسـیونالیزمی تـەواو نەک هەر دەگۆڕێت 
بـۆ گوتـاری ناتـەواو، بەڵکـو دەگۆڕێـت بۆ گوتـاری هەرە ناتەواوی ناسـیونالیزم. 
لـە بارێکـی وەهاشـدا نەتـەوەی بندەسـت یـان کۆڵۆنـی ناوخـۆ ئـەوە پەسـەند 
دەکات کە بەشێک بێت لە پێکهێنەری گەل لە چوارچێوەی دەوڵەتێکی نەتەوەییدا 
کـە تیایـدا دەوڵـەت، دەوڵەتـی ئـەو نەتەوەیـە کـە وڵاتەکـەی ئەمـی کۆڵۆنیکردووە. 
لێـرەدا سروشـتی خەباتـی دژە کۆڵۆنیالیـزم دەکەوێتـە بـەردەم گومانـەوە. هـەر 
ئەوەشـە کـە ئێسـتا پارتـی کرێکارانـی کوردسـتان لەبـری ئـەوەی باسـی خەباتـی 
بڵاوکراوەکانیـدا  زیاتـر  سـەربەخۆیدا،  پێنـاوی  لـە  بـکات  کۆڵۆنیالیسـت  بـە  دژ 
بنیادنانـی  و  دیموکراسـی  پێنـاوی  لـە  دەکات  خەبـات  کـە  رادەگەیەنێـت  ئـەوە 
تورکیایەکـی دیموکراتیـدا، کـە هەمـووان بـێ لەبەرچاوگرتنـی جیـاوازی ئیتنیکـی 

وەکـو هاووڵاتـی  لـە سـایەیدا بژیـن. ئەمـەش سـەرنجمان بـۆ ئـەوە رادەکێشـێت 
کـە خەباتـی ئێسـتای پارتـی کرێکارانـی کوردسـتان زیاتر بە ئاراسـتەی گەیشـتنە 
بـە ئامانجێـک کـە لەجیاتـی ئـەوەی دروسـتکردنی دەوڵەتـی نەتـەوە  بێت لە سـەر 
بنەمای ئیتنیکی، دروسـتکردنی دەوڵەتی نەتەوەیە لەسـەر بنەمای دروسـتکردنی 
هەسـتی  هاوبـەش،  زمانـی  رەگوڕیشـەو  بـری  لـە  کـە  مەدەنـی،  ناسـیونالیزمی 
هاوبـەش و چارەنووسـی هاوبـەش و بەرژەوەنـدی هاوبـەش و دیموکراسـی و 

دادپـەروەری و چەمکـی هاووڵاتیبـوون تیایـدا دەبنـە بنەمـا.
 کەواتە ئەگەر ئەم لێکدانەوەیەی سـەرەوە لە جێگای خۆیدا بێت، ئەوا مانای 
وایـە پارتـی کرێکارانـی کوردسـتان خەباتـی دژە کۆڵۆنیالیزمـی بەجێهێشـتووەو 
ئێسـتا خەبـات بـۆ ناسـیونالیزمی مەدەنـی دەکات. هـەر لـەم رووەشـەوە پرسـیار 
لەسەر بەردەوامی لە بەکارهێنانی چەک دێتە ئاراوە. ئوچالان خۆی لە سەرەتای 
نەوەدەکان هەسـتی بەوە کردووەو پێیوایە ئەوە دەوڵەتی ناسیونالیسـتی تورکە 
کـوردی ناچارکـردووە کـە بـۆ بەرگریکـردن لـە خـۆی دەسـت بداتـە چـەک. لـە 
بەهـاری سـاڵی ١993 دا، ئوجـالان گووتـی: ئەگـەر دەوڵەتی تورک وەڵامدانەوەی 
هەبێـت، هیـچ هۆکارێـک نیـە بـۆ ئـەوەی ئاگربەسـتەکەمان درێژنەکەینەوە...مـن 
وەکـو کەسـی خـۆم حەزدەکـەم بتوانیـن بەبـێ چـەک بگەڕێینـەوە بـۆ باشـوری 

رۆژهـەڵات بـۆ ئـەوەی خەریکـی چالاکـی سیاسـی بین)50(. 
بێگومـان بارودۆخـی رۆژهەڵاتـی کوردسـتان لـە دوای روخاندنـی کۆمـاری 
سیاسـەتی  سـەرباری  ئیسـلامی،  سـەروبەندی شۆڕشـی  هەتـا  کوردسـتانەوە، 
خراپـی کۆڵۆنیالیسـتی ناوخـۆی ئێرانـی، نـە راپەڕیـن و نـە چالاکـی لەبەرچـاوی 
باشـوری  لـە  ئەیلـول  راپەڕینـی  سـەرهەڵدانی  دوای  لـە  نابینرێـت.  ئەوتـۆ 
کوردسـتان وەکـو پێشـتریش ئاماژەمـان بـۆ کـرد، دەسـتەبژێرێکی سیاسـی و 
حیزبـی کـە زیاتـر سـەرکردایەتی پارتـی دیموکراتـی کوردسـتانی ئێـران بـوون، 
هاتبوونـە باشـورو ئەوانیـش لەسـەر شـێوەی دابەشـبوونی مەکتەبـی سیاسـی و 
سـەرکردایەتی بارزانی دابەشـبوون. بەشـێکیان لایەنگری سەرکردایەتی بارزانی 
زیانـی  ئـەوەش  بـوون.  سیاسـی  مەکتەبـی  لایەنگـری  بەشێکیشـیان  و  بـوون 
گـەورەی لـێ دان، نـەک هـەر لـە رووی سیاسـیەوە بەڵکـو بـوو بەهـۆی کوشـتنی 
بەشـێکیان لـە باشـوری کوردسـتان. لـە سـەرهەڵدانی راپەڕینەکانـی ئێرانـدا لـە 

کۆتایـی حەفتاکانـدا، لـە سـەر ئاسـتی سیاسـی لـە رۆژهـەڵات پارتـی دیموکراتـی 
لـە ژێـر سـەرکردایەتی دکتـۆر عەبدوڕەحمانـی قاسـملۆ و  ئێـران  کوردسـتانی 
کۆمەڵـەش وەکـو رێکخراوێکـی چـەپ لـە سـەر گۆڕەپانـی سیاسـی دەرکەوتن. لە 
راپڕیـن و روخاندنـی سیسـتێمی شاهەنشـایدا، رووبەرێکـی فراوانـی رۆژهەڵاتـی 

کوردسـتان کەوتـە ژێـر دەسـتی خەڵـک و هێـزە کوردیـەکان.
لـە ئاسـتێکی  ئێـران کـە  لـە  هەڵبـەت سیسـتێمی فەرمانڕەوایـی شاهەنشـایی 
باشـی پەرەسـەندنی پیشەسـازی و تەکنۆلۆجیادا بوو، بە دروسـتبوونی کۆماری 
ئیسـلامی کۆتایـی بـەو سیسـتێمە هـات کـە سیسـتیمێکی ناسیونالیسـتی عیلمانـی 
بـوو. بێگومـان رۆژئـاواو بەتایبەتـی ئەمەریـکا لـە روخاندنـی ئەو سیسـتێمەی کە 
سـەربە ئەمەریـکا بـوو، دەوری دیاریـان هەبـوو. بـەوەش خەباتـی جەمـاوەری 
ئێـران کـە زیاتـر لـە ئیسـلامیەکان، خەباتی چەپ و دیموکـرات و ئازادیخوازەکان 
بـوو، درایـە دەسـتی پیاوانـی ئایینی شـیعەو ئەوانیش سیسـتێمێکی فەرمانڕەوایی 
ئایینـی داخراویـان دروسـتکرد لەسـەر بنەمـای شـیعەگەرێتی. لـە رووی ئازادیـە 
تاکە کەسیەکانەوە ئێران بە ئاشکرا بەرەو دواوە گەڕایەوە. لە رووی مەسەلەی 
بارودۆخێکـی  ئێرانـەوە،  جۆراوجۆرەکانـی  ئیتنیکـە  پێکهاتـە  مافـی  و  سیاسـی 
خراپتـر لـەوەی پێشـتر هاتـە ئـاراوە. چونکـە دەوڵەتـی نوێـی شـیعە وەکـو هـەر 
دەوڵەتێکـی ئایینـی تـر بـڕوای بـە جیـاوازی نەتەوەیـی و ئیتنیکـی نەبـوو.  لـە 
کاری  شـیعە  مەزهەبـی  بنەمـای  نوێیـەوە،  دەوڵەتـە  ئـەم  بەرنامـەی  روانگـەی 
پێدەکـراو هەمـوو ئەوانـی تـری غەیری شـیعە تەنانەت ئەگەر فارسـیش بن وەکو 
ئەویتر سـەیر دەکرێن. ئەمە لە کاتێکدا ئەوی شـیعە ئەگەر بڕوای بە دەسـەڵاتی 
ناوەنـدی شـیعە هەبێـت، ئـەوا جیاوازی ئیتنیکی و رەگوڕیشـە بایەخێکی ئەوتۆی 
نیـە. لـە راستیشـدا بەشـێکی هـەرە زۆری پیاوانـی ئایینـی لوتکـەی دەسـەڵاتی 
کۆمـاری ئیسـلامی لـە رەگـەزو ئیتنیکەکانـی تـری دەرەوەی فارسـن وەکو بەلوج 

و ئـازەری و ئەوانـی تـر.
ئاشـکرایە کـە ناسـیونالیزمی فارسـی لـە رووی دەرکەوتـن و پەرەسـەندنەوە، 
دەکەوێتـە پێـش دەرکەوتنـی ناسـیونالیزمی کوردیـەوەو مێـژووی دەوڵەتـداری 
فارسـیش مێژوویەکـی کۆنـەو مێـژووی ژێردەسـتەیی کوردیـش بـۆ دەسـەڵاتی 
شـەڕی  دوای  لـە  تایبەتیـش  بـە  دوورودرێـژە.  مێژوویەکـی  دیسـان  فارسـی 

فراوانـی  رووبەرێکـی  بەسـەر  فارسـی  دەوڵەتـی  هەژموونـی  چاڵدێرانـەوە، 
هێشـتا  کـە  کاتێکـدا  لـە  هەبـووە،  تەقلیـدی  داگیرکردنـی  کوردسـتاندا، خاسـێتی 
باسـی چەمکـی کۆڵۆنیالیـزم لـە ئـارادا نەبـووە. بـەڵام لـە دوای شۆڕشـی ١905لە 
ئێرانـدا، دەسـەڵاتی دەوڵەتـی ئێرانـی بەسـەر کوردسـتانەوە خاسـێتی دەوڵەتـی 
بارێکـی وەهاشـدا رۆژهەڵاتـی کوردسـتان  لـە  ناوخـۆ وەردەگرێـت و  کۆڵۆنـی 
دەبێتـە کۆڵۆنیەکـی ناوخـۆ. ئەمـەس بەتایبەتـی لـە دوای  جەنگـی یەکەمـەوەو 
لـە گەیشـتنی رەزا شـا بـە کورسـی دەسـەڵات زیاتـر سـیماکانی ئاشـکرا دەبێـت. 
لـەم رووەوە کـورد وەکـو نەتەوەیەکـی وڵات کۆڵۆنیکـراو لـە کۆتایـی جەنگـدا، بە 
تایبەتـی لـە سـێ بەشـی باشـورو باکـورو رۆژهەڵاتـدا، دەسـتی داوەتـە راپەڕیـن. 
ئـەو راپەڕینانـەش سـەرباری لاوازی و نائامادەیـی ناسـیونالیزمی کـوردی، بـە 

بەشـێک لـە رەگەزەکانـی ناسـیونالیزم بـارگاوی کـراون.
 راپەڕینی دیار لە رۆژهەڵاتی کوردستان دژی کۆڵۆنیالیستی ئێرانی راپەڕینی 
ئیسـماعیل ئاغـای شـکاک بـووە، کـە سـەرئەنجام خـۆی وەکـو سـەرکردەیەکی 
ناسیونالیست دەکەوێتە داوی دەوڵەتەوەو بەوەش راپەڕینەکە شکست دەهێنێت. 
لـەم بەشـەی کوردسـتاندا لـە سـەروبەندی کۆتاییهاتنـی جەنگـی دووەمـداو بـە 
و  ناسیونالیسـت  هـەوڵ و خەباتـی دەسـتەبژێرێکی  بـە  و  کاریگـەری سـۆڤێت 
مهابـاد  لـە  کوردسـتان  کۆمـاری  محەمـەد،  قـازی  هەمووشـیانەوە  لەسـەروی 
دروسـت دەبێت، کە سـەرباری لاوازی ناسـیونالیزمی کوردی لەو سەروەختەدا، 
بـەڵام بەکاریگـەری ئـەو دەسـتەبژێرە ناسیونالیسـتە کۆمـاری کوردسـتان وەکـو 
دەکات.  نمایـش  خـۆی  لەوکاتـەدا  کـوردی  ناسـیونالیزمی  دیـاری  دەسـەڵاتێکی 
هەروەهـا دیسـان لەبـەر لاوازی و نائامادەیـی ناسـیونالیزمی کـوردی بەجۆریـک 
نەیتوانـی  کۆمـار  جەماوەریـی،  بزووتنەوەیەکـی  ئایدیۆلۆجیـای  بووبێتـە  کـە 
بەرگـری لەمانـەوەی خـۆی بـکات. هەڵبـەت رەنگـە بەهەڵـەدا نەچووبیـن ئەگـەر 
بڵێیـن یەکێـک لـە هـۆکارە سـەرەکیەکانی شکسـتی کۆی راپەڕینەکانـی کورد هەر 
لـە راپەڕینـی بەردخـان پاشـاوە، لـە ناویانـدا کۆمـاری کوردسـتانیش لـە مهابـاد، 
هەتـا راپەڕینـی بارزانـی لـە سـاڵی ١975دا، دەگەڕێتـەوە بـۆ لاوازی و نائامادەیی 
ناسـیونالیزمی کـوردی لـە لایـەک و رۆڵـی تاکـە کـەس وەک رێکخـەرو جوڵێنـەر 
لـە بەڕێوەبـردن و سـەرکردایەتی کردنـی راپەرینەکانـدا لـە لایەکـی تـرەوە، بـە 
هەردوو دەسەڵاتی حوکمدارێتیەکەی شێخ مەحمودو کۆماری کوردستانیشەوە 

ناسیونالیسـتەوە سـەرکردایەتی  دەسـتەبژێری  یـان  کـەس  تاکـە  لایـەن  لـە  کـە 
کـراون نـەک ناسـیونالیزم. ئەمـەش دەمانگەیەنێت بـەو ئەنجامەی کاتێک راپەڕین 
یـان رابوونـەوەی کـوردی لـە مەترسـی شکسـت و هـەرەس رزگاری دەبێـت کـە 
لـە بـری تاکەکـەس یـان دەسـتەبژێری ناسیونالیسـت، ناسـیونالیزم دروسـتکەرو 
جوڵێنـەرو بەرنامەدانـەرو بڕیـاردەرو رابەرایەتیکـەری بێـت. ئایـا لـە روخاندنـی 
کۆمـاری کوردسـتانەوە هەتـا دروسـتبوونی کۆمـاری ئیسـلامی، لـە رۆژهەڵاتـی 

کوردسـتان چ گۆڕانکارییـەک بەسـەر ناسـیونالیزمی کوردیـدا هاتـووە؟ 
پارتـی دیموکراتـی کوردسـتانی ئێـران لـە ئەیلولی ١973دا کۆنگرەی سـییەمی 
خۆیـی بەسـت و سـەرکردایەتی نوێـی هەڵبـژاردو پەیـڕەوی ناوخـۆ و بەرنامـەی 
نوێـی خۆیـی دانـا. ئـەوەی پەیوەسـت بـە باسـەکەی ئێمـە گرنگـە ئەوەیـە کـە لـە 
بەرنامـەی نوێیـدا، ئـەم پارتـە بابەتـی »دیموکراتـی بـۆ ئێـران و ئۆتۆنۆمـی بـۆ 
کوردسـتان«ی کـردە دروشـم و بەرنامـەی کاری خـۆی. هـەروەک لـە راپەڕینـی 
خەڵکـی  بەشـداریکردنی  سـەرباری  حەفتاکانـدا،  کۆتایـی  لـە  ئێرانیشـدا  گەلانـی 
کوردسـتان لـە راپەڕینـدا بـۆ روخاندنی رژێمی شاهەنشـایی، پارتی دیموکرات و 
کۆمەڵـەو و کـورد بەگشـتی هەمـان دروشـمیان بەرزکـردەوەو داوای روخاندنـی 
سیسـتێمی شاهەنشـاییان کـرد. دوای روخاندنـی ئـەو رژێمـە و دروسـتبوونی 
کۆمـاری ئیسـلامی، کـورد لەسـەر هەمـان داواکاری گفتوگۆیـان لەگـەڵ رژێمـی 
نـوێ کـرد. بـەڵام ئاشـکرایە هەرچـۆن پێشـتر رژێمـی شـا بـڕوای بـە یـەک گەلـی 
ئێرانـی هەبـوو بـێ لەبەرچاوگرتنـی جیـاوازی ئیتنیکـی، رژێمـی نوێـی ئیسـلامیش 
بـڕوای بـە یـەک گـەل یـان یـەک ئومەتـی ئێرانی هەبوو، کە بنەمای دروسـتبوونی 
بـوو.  مەزهەبـی شـیعە  دیاریکراویـش  بـە  و  ئیسـلام  ئایینـی  پێکەوەبەسـتنی  و 
تێڕوانینـی رژێمـی ئیسـلامی ئـەوە بـوو کە ئێران لە یەک گـەل- ئومە- پێکهاتووە 
کـە ئەویـش گەلـی ئیسـلامەو شـتێک نیـە نـاوی جیـاوازی ئیتنیکـی و نەتەوەیـی 
بێـت. ئـەوەی بـڕوای بـە بنەماکانـی شـیعەی ئیسـلامی هەیـە دەبـێ ملکەچـی ئـەو 
بۆچوونـە بێـت، ئەوەشـی بـڕوای بـەو بۆچوونـەو بـە یەک گەلی ئیسـلامی ئێرانی 
نەبێـت، ئێرانـی نیـەو هیـچ مافێکـی لـە ئێرانـدا نیـەو لەسـەر ئـەم بنەمایـەش کـەس 
کۆمـاری  دامەزراوەکانـی  دەرەوەی  لـە  دامەزراوەیـەک  هیـچ  باسـی  نیـە  بـۆی 
ئیسـلامی بـکات. ئەمـەش مانـای رەتکردنـەوەی هـەر داواکارییەکـی کـوردە لـە 

گوتـارو بەرنامـەو سـتراتیژی کۆمـاری ئیسـلامیدا.

دیموکراتـی  پارتـی  شـادا،  رژێمـی  روخانـی  لـە  ١979و  سـاڵی  بەهـاری  لـە 
کوردستانی ئێران و کۆمەڵەو رێکخراوەکانی ترو جەماوەری خەڵکی کوردستان 
دەستیان گرت بەسەر رووبەرێکی فراوانی رۆژهەڵاتی کوردستانداو ئەنجومەنی 
داوای  هـاوکات  و  کاروبـارەکان  بەڕێوەبردنـی  بـۆ  دروسـتکرد  شـارەکانیان 
خەباتیـان دەکـرد لـە پێنـاوی ئۆتۆنۆمیـدا لـە چوارچێـوەی دەوڵەتـی ئێرانیـدا)5١(. 
هـەر لەسـەر بنەمـای ئـەم داواکاریـە کە لەڕاسـتیدا بەرنامەو دروشـمی سـەرەکی 
پارتـی دیموکراتـی کوردسـتانی ئێـران بوو، ئەم پارتە پرۆژەی ئۆتۆنۆمی خسـتە 
بەردەمـی دەسـەڵاتدارانی نوێـی کۆمـاری ئیسـلامیەوە. هەرچەنـدە رژێمـی نوێـی 
وەکـو  کـورد  کێشـەی  بەچارەسـەرکردنی  بڕوایەکـی  هیـچ  ئیسـلامی  کۆمـاری 
بابەتێکـی نەتەوەیـی لـە ئێرانـدا نەبـوو، بـەڵام وەکو تاکتیک بـۆ ماوەیەک درێژەی 
بـە گفتوگـۆ دا لەگـەڵ کـورددا بەمەبەسـتی کات بەڕێکـردن و خۆئامادەکـردن 
بـۆ هێرشـکردنە سـەر کوردسـتان و دووبـارە داگیرکردنـەوەی ئـەو ناوچانـەی 
بێگومـان سـەرئەنجام  بـوون.  کـورد خۆیـدا  لەژێـر دەسـەڵاتی  کـە  کوردسـتان 
ئێـران لەبـری رازیبـوون بـە پـرۆژەی پارتـی دیموکراتـی کوردسـتانی ئێـران بـۆ 
دیموکراتی بۆ ئێران و ئۆتۆنۆمی بۆ کوردستان، پەلاماری کوردستانی دایەوەو 
بـە ئاگـرو ئاسـن وەڵامـی کـوردی دایـەوەو جارێکـی تـر ناوچـە ئازادکراوەکانـی 
داگیرکـردەوە. ئـەوەی گرنگـە لێـرەدا سـەرنجدانە لە بەرنامـەی پارتی دیموکراتی 
کوردسـتانی ئیـران و هێـزو پارتـە سیاسـیە کوردییەکانـی تـری رۆژهـەڵات کـە 
بریتیە لە دیموکراتی بۆ دەوڵەتی کۆڵۆنیالیسـتی ناوخۆ و ئۆتۆنۆمی بۆ کۆڵۆنی 
ناوخـۆی کـوردی. ئایـا ئـەم داواکاریـە لـە کوێـی پـرۆژەی ناسـیونالیزمدایە کـە 
بـۆ مـاوەی دوورو درێـژ دروشـم و بەرنامـەی بزووتنـەوەی کـوردی باشـورو 

رۆژهـەڵات بـووە؟ 
بزووتنەوەیەکـی  ئایدیۆلۆجیـای  وەکـو  ناسـیونالیزم  سروشـتیدا  لەبـاری 
هەمـوو  یەکخسـتنی  و  یەکبـوون  سـتراتیژی  لەگەوهەریـدا  کـە  کۆمەڵایەتـی 
پێکهاتەکانـی کۆمەڵـگا یـان ئیتنیکێکـی هەڵگرتـووە بـە مەبەسـتی دروسـتکردنی 
دەوڵەتـی نەتـەوە. واتـە ناسـیونالیزم لـەم روانگەیەوە هەڵگری پـرۆژەی دەوڵەتە. 
بـە گوێـرەی مێـژووی کـورد کـە لـە دوای دەسـەڵاتی میرنشـینەکانەوە چەندیـن 
راپەڕیـن سـەریان هەڵـداوە، هیچیـان هەڵگـری پـرۆژەی دروسـتکردنی دەوڵـەت 
نەبـوون. ئەمـەش نیشـانی دەدات کـە ئـەم بزووتنەوانـەی کـورد بزووتنـەوەی 

ناسـیونالیزمی خـاوەن شـوناس نەبـوون. لەگـەڵ دروسـتبوونی پارتـە سیاسـیە 
بـری  لـە  ئێسـتا  هەتـا  دووەمـەوە  کۆتایـی جەنگـی  لـە  کوردسـتاندا  دیارەکانـی 
پـرۆژەی سـەربەخۆیی و دەوڵـەت، بەرنامـەو دروشـمی دیموکراتـی بـۆ دەوڵەتی 
کۆڵۆنیالیسـت و ئۆتۆنۆمـی بـۆ ئـەو بەشـەی کوردسـتان کـە کۆڵۆنـی ناوخـۆی 
ئـەو دەوڵەتەیـە دەرکەوتـووە. ئاشـکرایە ئۆتۆنۆمـی لایەنی هەرە کەمی داواکاریە 
نەتەوەییەکانە و هاوشانی گوتاری ناتەواوە. واتە نە ئۆتۆنۆمی و نە داواکردنی 
دیموکراتی بۆ دەوڵەتی کۆڵۆنیالیسـت پرۆژەی ناسـیونالیزمی نەتەوەی بندەسـت 
یـان کۆڵۆنـی نیـن. هـەر لێـرەوە دەردەکەوێـت کـە داواکردنـی ئۆتۆنۆمی بۆ کورد 
لـە  داواکاریـە،  ئـەم  لەسـە  گفتوگۆکـردن  ئێرانیـدا و  دەوڵەتـی  لـە چوارچێـوەی 
خـوار بەرنامـەو پـرۆژەو ئەرکـی ناسـیونالیزمەوەیە. کەواتە لێـرەدا دەردەکەوێت 
دروسـتبوونی  سـەروەختی  لـە  رۆژهـەڵات  لـە  کـوردی  ناسـیونالیزمی  کـە 
کۆمـاری ئیسـلامیدا تـەواو لاوازو نادیـار بـووە. لـە ئاسـتی سـەرکردایەتیدا دیارە 
دەسـتەبژێرێکی ناسیونالیسـت هەبـوون، بـەڵام بوونـی ناسـیونالیزم لـە ئاسـتێکی 
لاوازدا بـووەو ئـەو دەسـتەبژێرەش نەیانتوانیـووە پـرۆژی ناسـیونالیزم بکەنـە 
پرۆژەی خۆیان و هەم خەبات و هەم گفتوگۆ لەسەر ئەوە بکەن. کەواتە لێرەدا 
دەردەکەوێت لەو قۆناغەداو هەتاکو ئێسـتاش نە پارتی دیموکراتی کوردسـتانی 
ئێـران و نـە کۆمەڵـەو نەهێـزە سیاسـیەکانی تـری رۆژهـەڵات نەبوونەتە نوێنەری 
و  سـەربەخۆیی  بەرنامەکـەی  کـە  کـوردی،  شوناسـی  خـاوەن  ناسـیونالیزمی 
دروسـتکردنی دەوڵەتـی نەتەوەیـە. ئەمـەش دەریدەخـات کـە خەباتـی کـورد لـەم 
بەشـەدا نەبووەتە خەباتی ناسـیونالیزمی دژە کۆڵۆنیالیزمی ناوخۆ. کە خەباتێک 
بووبێت لە پێناوی هەڵوەشـاندنەوەی کۆڵۆنیالیزم و بەدەسـتهێنانی سـەربەخۆیی 
و بنیادنانی دەوڵەتی نەتەوەو بەدەسـتهێنانی سـەروەری نەتەوەیی بەڕێخرابێت. 
و  گشـتکر  راپەڕینـی  کوردسـتان  رۆژئـاوای  کـرد،  باسـمان  پێشـتر  وەکـو 
دژایەتیکردنـی  و  ناڕەزایـی  بـەڵام  نەدیـووە.  بەخۆیـەوە  ئەوتـۆی  لەبەرچـاوی 
دروسـتبوونی  هەبـووە.  سـوری  ناوخـۆی  کۆڵۆنیالیسـتی  دژی  لـە  سـنووردار 
پارتـی خۆییبـوون کـە لـە بیحەمدونـی لوبنان دروسـتبوو، راسـتەوخۆ کاریگەری 
لەسـەر دەسـتەبژێری کـوردی رۆژئـاوا هەبـوو. بـەڵام لـە راسـتیدا لـە مێـژووی 
دروسـتبوونی پارتـی دیموکراتـی کوردسـتانەوە لـە سـاڵی ١957دا، لـەو بەشـەی 
کوردسـتان هەتـا دروسـتبوونی پارتـی یەکێتـی دیموکـرات- پەیـەدە - چالاکـی 

سیاسـی و نەتەوەیـی کـوردی لـەم بەشـەی کوردسـتاندا هێنـدە کاریگـەر نەبووە. 
پارتـی یەکێتـی دیموکـرات لـە سـاڵی 2003و وەکـو وێنەیەکـی لەبەرشـۆراوەی 
پارتی کرێکارانی کوردستان لە رۆژئاوا دروستبوو. بەڵام دەرکەوتنی ئاشکرای 
بەتـەواوی  20١١ەوە  سـاڵی  سـوریای  راپەڕینەکانـی  لـە  کوردیـە  پارتـە  ئـەم 
لێـرەوە پەیـەدە وەکـو یەکەمیـن پارتـی کـوردی جەمـاوەردار  کەوتـە بەرچـاو. 
لـە رۆژئـاوای کوردسـتان دەرکـەوت و لەسـەر ئاسـتی رۆژئـاوای کوردسـتان و 
سـوریاو ناوچەکـەو جیهانیشـدا وەکـو دەنگـی بیسـتراوی کـوردی رۆژئاوا خۆی 
نمایشـکردو خۆیشـی سـەلماند. پارتـی یەکێتـی دیموکـرات لە دەستپێشـخەریەکدا 
لـە سـاڵی 20١١دا، داوای دانپێدانانـی دەسـتووریی بـە بوونـی کـورددا کـرد وەکو 
دووەم گەورەترین نەتەوە لە وڵاتەکەدا- لە سوریادا- لەسەر بنەمای پاراستنی 
لـە  بەرنامـەی خـۆی  یەکێتـی دیموکـرات  پارتـی  ئـەو وڵاتـە. هـەروەک  یەکێتـی 
کتێبێکدا بڵاوکردەوە کە لە راسـتیدا سـەرباری بەرنامەی پارتەکە کتێبەکە وەکو 
کتێبێکـی مێژوویـی فەلسـەفیەو باسـی مێـژووی سـوریاو رۆژهەڵاتـی ناوەڕاسـت 
لە سـەردەمی پێش ئیسـلام و هاتنی ئیسـلام و قۆناغەکانی دواتریش دەکات)52(. 
هـەر لـە بەرنامـەی ئـەم پارتـەدا هاتـووە: دەبێت لە دەسـتووردا دان بە شوناسـی 
چارەسـەری  پێویسـتە  هاتـووە:  بەرنامەکەیـدا  لـە  دیسـان  بنرێـت)53(.  کوردیـدا 
بـە  دەسـتووریی  دانپێدانانـی  رێـگای  لـە  بکرێـت  کـورد  دۆزی  دیموکراتیانـەی 
بوونـی کـوردو بەدەسـتهێنانی مافـە نەتەوەییـە رەواکانـی لە رێـگای دامەزراندنی 
دەسـەڵاتی خۆسـەری بـۆ ناوچـە کوردیـەکان لـە چوارچێـوەی یەکێتـی وڵاتـدا)5٤(. 
هەروەها ئەم پارتە داوای چەسپاندنی پەیوەندی لەگەڵ گەلی عەرەبیدا دەکات و 
پشتگیری یەکێتی عەرەبی دەکات لەسەر بنەمای یەکێتی دیموکراتی رۆژهەڵاتی 
ناوەڕاسـت و رەچاوکردنـی واقیعـی گەلانـی ناوچەکـە. ئـەم پارتـە لـە کۆنگـرەی 
لـە  دیموکراتـی  و خۆسـەریی  دیموکراتـی  دەسـەڵاتێکی  داوای  20١2دا،  سـاڵی 
رۆژئـاوای کوردسـتان دەکات. پاشـان لـە کۆنگـرەی سـاڵی 20١7دا، پشـتگیری 
پـرۆژەی فیدراڵـی بـۆ سـوریا دەکات)55(. هـەروەک باسـی کۆنفیدراڵی رۆژهەڵاتی 

ناوەراسـت-یش دەبیسـترێت.
کۆتاییهاتنـی  دوای  لـە  تایبەتـی  بـە  رۆژئـاوا  کـوردی  بارودۆخـی  بێگومـان 
بـۆ سـەر  ئینتیدابـی فەڕەنسـی و هاتنـی ناسیونالیسـتە عەرەبـەکان  دەسـەڵاتی 
کورسـی دەسـەڵات خراپتـر بـووە، بـە تایبەتیـش لـە هاتنـی پارتـی بەعـس و حافز 

وشـەی  یـان  کوردبـوون  تەنانـەت  کـە  دەسـەڵات،  کورسـی  بۆسـەر  ئەسـەددا 
کـورد لـە ناسـنامەی تایبەتـی کەسییشـدا قەدەغـە کـرا. هەتا قۆناغی سـەرهەڵدانی 
راپەڕینەکانـی بەشـێک لـە جیهانـی عەرەبـی، کـە ناودەبرێـت بـە بەهـاری عەرەبـی 
دا،   20١١ سـاڵی  لـە  سـوریا  خەڵکـی  راپەڕینـی  دەسـتپێکردنی  لەناویشـیدا  و 
دەسـتپێکردنی  لەگـەڵ  بەردەوامبـوو.  کـورد  بـۆ  هەمـوارە  نـا  بارودۆخـە  ئـەم 
بـە  کوردسـتان  رۆژئـاوای  لکاندنـی  لـە  سـاڵ  نـەوەد  مـاوەی  پـاش  راپەڕینـدا، 
سـوریاوە، جارێکـی تـر لـە رۆژئـاوا دەنگـی کـورد بیسـتراو رەنگـی کـورد بینـرا. 
جەمـاوەری خەڵکـی کـوردی رۆژئـاوا بەشـێک بـوون لـە راپەڕیـن و بێجگـە لـە 
بوونـی دەسـتەو گروپـی بچـووک، دوو پارتـی دیـاری سیاسـیش هەبـوون، کـە 
لـە رووی مێـژووی دامەزراندنـەوە، یەکەمیـان پارتـی دیموکراتـی کوردسـتانە، 
بـەڵام  لـە رووی جەمـاوەرداری و هێـزەوە پارتـی یەکێتـی دیموکـرات یەکەمیـن 
کـە  کوردسـتان  دیموکراتـی  پارتـی  گوێـرەی  بـە  رۆژئاوایـە.  کـوردی  پارتـی 
وێنەیەکـی پارتـی دیموکراتـی کوردسـتانی عێراقـەو بەرنامەکـەی هەمان شـێوەی 
بەرنامـەی سـاڵانی حەفتاکانـی پارتـی دیموکراتی باشـوری کوردسـتان بریتیە لە 
دیموکراتـی بـۆ دەوڵـەت و ئۆتۆنۆمـی بـۆ ئـەو بەشـەی کوردسـتان کـە لکێندراوە 
بـە سـوریاوە. دووەمیـان واتـە پەیەدەیـە، هەروەکـو لەسـەرەوە ئاماژەمـان بـۆ 
لـە  بریتیـە  کـرد،  کوردسـتان  رۆژئـاوای  ئایینـدەی  بـە  سـەبارەت  بەرنامەکـەی 
دەسـەڵاتی خۆبەڕێوەبردنـی- خۆسـەری- ناوچـە کوردیـەکان لـە لایـەن کـورد 
خۆیـەوەو لـە چوارچێـوەی پاراسـتنی یەکێتـی خاکـی سـوریادا. کەواتـە لێـرەدا 
دەردەکەوێـت ناسـیونالیزمی کـوردی لـە رۆژئـاوا کـە لـە لایـەن پەیـەدەو پارتـی 
و  سـەربەخۆیی  بەرنامـەی  دەکرێـت  نوێنەرایەتـی  کوردسـتانەوە  دیموکراتـی 
دروسـتکردنی دەوڵەتـی نەبـووەو تاکـو ئیسـتاش شـتێکی لەوجۆرە لە ئـارادا نیە. 
هـەروەک کـورد لـەم بەشـەی کوردسـتاندا پێداگـری لەسـەر پارسـتنی یەکێتـی 
خاکـی سـوریا دەکات. ئەمـەش مانـای ئەوەیـە کـە ناسـیونالیزمی کـوردی لـەم 
بەشـەی کوردسـتاندا دانـی نـاوە بـەوەی کـە کـورد لەم بەشـەدا بەشـێکە لە گەلی 
سـوریاو خاکەکەیشـی بەشـێکە لـە وڵاتـی سـوریا. کەواتـە خەباتـی کـورد لـەم 
بەشـەی کوردسـتاندا هاوشـێوەی بەشـەکانی تر خەباتی ناسـیونالیزمی کۆلۆنی 
ناوخـۆ نیـە لـە پێنـاوی هەڵوەشـاندنەوەی دەسـەڵات و هەژموونی کۆڵۆنیالیسـتی 
ناوخـۆدا. کەواتـە خەباتـی کـورد لێـرە خەبـات نیـە لـە پێنـاوی سـەربەخۆیی و 

سـەروەری  بەدەسـتهێنانی  نەتـەوەو  سـەربەخۆی  دەوڵەتـی  دروسـتکردنی 
نەتەوەییـدا، بەڵکـو خەباتکردنـە بۆ بەدەسـتهێنانی ئاسـتێک لـە مافەکانی کورد کە 

لـە شـێوەی دەسـەڵاتی خۆسـەری یـان ئۆتۆنۆمیـدا بەرجەسـتە دەبێـت.

لێـرەوە دەردەکەوێـت کـە لـە رۆژئـاوای کوردسـتانیش ناسـیونالیزمی کوردی 
هەڵگـری گوتـاری تـەواوی ناسـیونالیزم نیـە، بەڵکـو هەڵگـری گوتـاری ناتـەواوی 
ناسـیونالیزمی کوردیـە کـە لـە داننـان بـە بوونـی کورد لە دەسـتوری ئـەو وڵاتەو 
بەدەستهێنانی ئاستێکی سنوردار لە ماف و دەسەڵاتی ناوچەیی لە چوارچێوەی 
لـە سـایەی دەسـەڵاتی  تـر  بـە دەربڕینێکـی  یـان  دەسـەڵاتی نەتـەوەی یەکەمـدا 
کۆلۆنیالیسـتی ناوخـۆدا. واتـە بەرنامـەی کـوردی رۆژئـاوا لەبـری جیابوونـەوەو 
سـەربەخۆیی و بنیادنانـی دەوڵەتـی نەتـەوە، مانەوەیـە لە ژیر سـایەی دەسـەڵاتی 

کۆڵۆنیالیسـتی عەرەبی سـوریدا. 

کۆڵۆنیالیست و کۆڵۆنی ناوخۆی باشوری کوردستان:
دەوڵەتـی  کـوردو  نێـوان  لـە   ١970 ئـازاری  رێکەوتنـی  کـە  ئاشـکرایە  ئـەوە 
کۆڵۆنیالیسـتی ناوخـۆی عێراقـدا لەسـەر بنەمـای بەرنامـەی ئـەو کاتـەی پارتـی 
دیموکراتی کوردستان بوو، کە بریتی بوو لە دیموکراتی بۆ عێراق و ئۆتۆنۆمی 
بۆ کوردسـتان. سـەرئەنجام ئەم رێکەوتنە لە سـاڵی ١97٤دا کۆتایی پێهات و لە 
دوای سـاڵێک لـە شـەڕکردن بزووتنـەوەی کـوردی ئـەو کاتـە دوچـاری شکسـت 
هـات. هەڵبـەت  دوو هـۆکار بـۆ شکسـتپێهێنانی بزوتنەوەکـە دیـاری دەکرێـن. 
پارتیەوەیـە  لایەنگـران و شـوێنکەتوانی  و  پارتـی  لایـەن خـودی  لـە  یەکەمیـان 
کـە هەمـوو هـۆکاری شکسـتەکە دەخەنـە سـەر هـۆکاری دەرەکـی و سیاسـەتی 
هەرێمایەتی و نێودەوڵەتی. دووەمیان ئەو هۆکارەیە لە لایەن نەیارانی پارتیەوە 
و چوونـە  بـوون  بارزانـی  دژی سـەرکردایەتی  پێشـتر  ئەوانـەی   تایبەتـی  بـە 
پـاڵ کۆڵۆنیالیسـتی عێراقـی و شـوێنکەوتوانیان و هەنـدێ لـەو چەپانـەی کـە بـە 
رووکـەش لـە ژێـر کاریگـەری ماویزمـدا بـوون، بـەڵام لـە راسـتیدا پـەروەردەی 
جەلالی بوون. ئەمانە هەموو هۆکاری شکسـتەکەیان دەخسـتە ئەسـتۆی بارزانی 
بـە  هەریەکەیـان  لا  هـەردوو  بۆچوونـی  راسـتیدا  لـە  پارتـی.  سـەرکردایەتی  و 
ئاسـتێک راسـتیان تێدایـە. بـەڵام لەبـەر نابابەتـی هـەردوو ئاراسـتەکە واتـە پارتی 

هـۆکاری شكسـتەکە  بـۆ  لێکدانەوەکانیـان  هیـچ لایەکیـان  پارتیەکانیـش،  و دژە 
بابەتـی و دروسـت نەبـوو. لـە ڕاسـتیدا هـۆکاری سـەرەکی شکسـتەکە لاوازی و 
ناکارایـی ناسـیونالیزمی کـوردی بـوو. وەکـو پێشـتر ئاماژەمـان بـۆ رۆڵـی تاکـە 
کەسـە ناسیونالیسـتەکان کـرد لـە راپەڕینەکانـی کـورددا، راپەڕینـی ئەیلولیـش کە 
بارزانی سـەرکردایەتی دەکرد ئەو سـەرکردەیەکی ناسیونالیسـت بوو. هەروەها 
دەسـتەبژێرێک لـە کەسـانی ناسیونالیسـت بـە ئاسـت و توانانـی جیـاوازەوە لـە 
سـەرکردایەتی پارتـی و بزووتنەوەکـەدا بـوون، بـەڵام ناسـیونالیزم وەکـو بیـرو 
بەڕێوەبـەری  سـتراتیژدانەرو  بەرنامـەو  رێکخـەرو  دروسـتکەرو  ئایدیۆلۆجیـا 
راپەڕینەکـە نەبـوو. چونکـە ئەگـەر ناسـیونالیزمێکی خـاوەن بەرناومـەو گوتـاری 
تـەواوی ناسـیونالیزم جوڵێنـەرو بەڕێوەبـەری بزووتتنەوەکـە بوایە، ئەوا بڕیاری 
چارەنووسی بزووتنەوەکە لە دەستی خۆیدا دەبوو. نە ئێران و نە هیچ دەوڵەتێکی 
تـر نەیدەتوانـی بڕیـار بـۆ مانـەوە یـان نەمانـەوەی بـدات. کەواتـە راسـتە بڕیـاری 
دەرەوە بزووتنەوەکـی شکسـت پێهێنـا، چونکـە زیاتـر لـەوەی ئـەم بزووتنەوەیـە 
بەسـتبوو.  دەرەوە  بـە  پشـتی  ببەسـتێت،  بـە جەماوەرەکـەی  و  بەخـۆی  پشـت 
هـۆکاری ئـەوە چـی بـوو؟ بێگومـان ناهوشـیاری و بـێ ئاگایـی نـەک هـەر بەشـی 
خـوارەوەی پارتـی و کۆمەڵـگای کـوردی لەو کاتەدا، بەڵکو سەرکردایەتیەکەشـی 
تەنیـا چاویـان لـە خـودی بارزانـی و ئەڵقـەی داخـراوی بنەماڵـەی بارزانـی بـوو. 
هەربۆیـە بڕیـارەکان تاکـە کەسـی بـوون و نـە سـەرکردایەتی و نـە رێکخسـتنی 
کـە  بـوو  ئـەوە  نەبـوو. هۆکارەکەیشـی  نـە جەمـاوەر هیـچ رۆڵێکیـان  پارتـی و 

ئاسـتی هوشـیاری نەتەوەیـی هێجـگار لاواز بـوو. 
لـە راپەرینـی ئەیلولـدا، پێکهاتـەی حیزب و جەماوەر هەمان شـێوەی پێکهاتەی 
راپەڕینەکانی رابردوو کە لە پیاوانی خێڵ و عەشـیرەتەکان پێکهاتبوون بەدوای 
دا،  وەسـتانی شـەڕی  بڕیـای  بارزانـی  کاتێـک  دەبـوون.  کێـش  سـەرکردایەتیدا 
هیـچ کـەس نەیتوانـی بەپێچەوانـەی بڕیارەکـەی ئـەوەوە هەڵوێسـت وەربگرێـت. 
ئەمـەش بەڵگـەی لاوازی هەسـت و هوشـیاری نەتەوەیـی و بەوپێیـەش لاوازی 
ناسـیونالیزمی کـوردی بـوو لـەو کاتـەدا. چونکـە ئەگـەر ناسـیونالیزمی کورد لەو 
کاتـەدا بەهێـز بووایـە، پشـتی لـە بڕیـاری بارزانـی دەکـردو درێـژەی بـە خەبـات 
دەداو بڕیـاری دەرەوە نەیدەتوانـی شکسـت بـە بزووتنەوەکـە بهێنێـت. کەواتـە 
ئاشـکرایە لە سـەروەختی شکسـتی ڕاپەڕینی ئەیلولدا، ناسـیونالیزمی کوردی لە 

ئاسـتێکی هێجگار لاوازدا بووەو تەنانەت نەیتوانیووە لە ئاسـتی سنوورداریشـدا 
پارێـزگاری لـە مانـەوەو بوونـی راپەڕینەکـە بـکات.

لـە دوای شکسـتی سـاڵی ١975، جارێکـی تـر بزووتنـەوەی چەکـداری کـورد 
لەم بەشـەی کوردسـتان سـەریهەڵدایەوە. ئەمجارەیان چەند پارتێکی سیاسـی لە 
بزووتنەوەکەدا بەشداربوون. سەرەتا هێزی باڵادەست لە رووی ئامادەبوونەوە 
بـە تایبەتـی لـە جوگرافیـای سـلیمانی و گەرمیـان و کەرکـوک یەکێتـی نیشـتیمانی 
و لـە نـاو یەکێتیشـدا رێکخـراوی کۆمەڵـە بـوو. هـەروەک پارتـی سۆشیالیسـت 
سـەرەتا وەکو بەشـێک لە یەکێتی ئەویش لە هەولێرو دەوروبەری و لە پشـدەر 
لەوانـی تـر بەهێزتـر بـوو. بەرنامـەی یەکێتـی نیشـتیمانی کوردسـتان ئۆتۆنۆمـی 
و پاشـان ئۆتۆنۆمـی راسـتەقینە بـوو لـە چوارچێـوەی عێراقێکـی دیموکراتیـدا. 
بـە  عێراقـی  فاشـیزمی  کۆڵۆنیالیسـتی  دەوڵەتـی  نیشـتیمانی  یەکێتـی  تەنانـەت 
رەفتـار فاشـی ناودەبـرد و سـەرباری ئـەوەی باسـی سیاسـەتی بەعەرەبکـردن و 
راگواسـتنی دەکـرد، بـەڵام خـۆی لـەوە دەپاراسـت دەوڵەتـی عێراقـی کـە دەوڵەتی 
نەتـەوەی سەردەسـتی عـەرەب بـوو، وەکـو کۆڵۆنیالیسـتی ناوخـۆ و کوردسـتان 
وەکـو کۆڵۆنـی ناوخـۆ ناوببـات. هـەروەک لـە راگەیاندنـدا بـە تایبەتـی رادیۆکـەی 
بـۆ ماوەیـەک بەنـاوی دەنگـی شۆڕشـی عێراقـەوە دەدواو هاوپەیمانیشـی لەگـەڵ 
ئـەو حیزبـەش بەرنامـەی لابـردن و  ئاراسـتەیەکی حیزبـی بەعـس هەبـوو کـە 
دوورخسـتنەوەی ئـەو دەسـتەبژێرەی حیزبـی بەعـس بـوو، کـە لەسـەر کورسـی 
دەسـەڵات بـوو لـە بەغـداو دەیانوویسـت خۆیـان ببنـە فەرمانـڕەوای عێـراق. واتـە 
بـوو  عێراقـی  دەسـەڵاتی  لوتکـەی  گۆڕینـی  یەکیێتیـش  بەرنامـەی  ناڕاسـتەوخۆ 

لەگـەڵ بەدەسـتهێنانی ئۆتۆنۆمـی راسـتەقینە بـۆ کوردسـتان.
نیسـتیمانی  یەکێتـی  چەکدارەکانـی  دەسـتە  دەرکەوتنـی  لەگـەڵ  بێگومـان 
کوردستاندا، دەستە چەکدارەکانی پارتی دیموکراتی کوردستان- سەرکردایەتی 
کاتـی دەرکەوتـن. بـەڵام لـە راسـتیدا هەتـا رووخاندنـی دەسـەڵاتی شاهەنشـای 
بەگشـتی  چەکدارییەکـە  بزووتنـەوە  ئیسـلامی  کۆمـاری  دامەزراندنـی  و  ئێـران 
سـڵێمانی  لـە  پارتـی  هێزەکانـی  تایبەتـی  بـە  نەبـوو.  ئەوتـۆی  ئامادەبوونێکـی 
ئـەوە پەیوەنـدی  لـە ئاسـتی نەبوونـدا بـوون. رەنگـە  و گەرمیـان و کەرکوکـدا 
بنەماکانـی  بـە  پەیوەسـت  هەبووبێـت  شاهەنشاییشـەوە  رژێمـی  رێگرتنـی  بـە 
تایبەتـی  بـە  تـر  پارتـی جارێکـی  پاشـتر  ئێـران.  رێکەوتنـی جەزائیـری عێـراق- 

ئامادەبوونـەوە  هێـزو  رووی  لـە  ئێـران  عێـراق-  جەنگـی  دەسـتپێکردنی  دوای 
دەرکەوتـەوەو بێگومـان ئاشکرایشـە کـە پەیوەنـدی نێـوان ئـەم دوو لایەنـە هەتـا 

بـوو. بارێکـی خراپـدا  لـە  بـەرەی کوردسـتانی  دروسـتبوونی 
ئـەو  هەمـان  کوردسـتانیش  دیموکراتـی  پارتـی  بەرنامـەی  دەیزانیـن  وەکـو 
بەرنامەیـە بـوو کـە لـە ئـازاری ١970دا لەگـەڵ رژێمـی کۆڵۆنیالیسـتی عێراقـی 
رێککەوتنـی لەسـەر کردبـوو، کـە بریتـی بـوو لـە ئۆتۆنۆمـی بـۆ کوردسـتان و 
دیموکراتی بۆ عێراق. ئاشـکرایە لەم قۆناغەشـدا بە ئەسـتەم دەنگی سـەربەخۆیی 
دەبیسترا. هەڵبەت دەزانین کە پارتێکی بچوکی وەکو پاسۆک کە لە بەرنامەکەیدا 
و  جەماوەریـی  پارتێکـی  نەبـووە  هەرگیـز  بـەڵام  دەکـرد،  سـەربەخۆیی  باسـی 
پاشـکۆی  وەکـو  ئاشـکراش  ئاسـتێکی  تـا  هەبـوو،  لاوازی  پێگەیەکـی  هەمیشـە 
پارتـی دەردەکـەوت. یەکێتـی لـە پایـزی ١983دا یەکلایەنـە گفتوگۆی لەگەڵ بەغدا 
ئامـادە  دانیشـتن  عێـراق دوای چەندیـن  بـەڵام  ئۆتۆنۆمـی،  لەسـەر  دەسـتپێکرد 
نەبـوو هیـچ رێکەتنێـک لەگـەڵ ئـەم پارتـە ئیمزا بـکات. بێگومـان لایەنەکانی تریش 
هەوڵـی گفتوگۆیـان لەگـەڵ بەغـدا هەبـووە.، بەڵام ئاشـکرایە هەموو هەوڵەکان بێ 
ئەنجـام بـوون، چونکـە کۆڵۆنیالیسـتی ناوخـۆی عێراقـی تەنیـا لـە پێنـاوی سـوود 
وەرگرتـن لـە کات ئـەو گفتوگۆیانـەی دەکـرد، بەتایبەتـی لـە کاتێکـدا کـە لەگـەڵ 

ئێرانـدا لـە جەنگـدا بـوو.
ئێسـتا ئاشـکرایە کـە پارتـە سیاسـیەکانی کـورد لـەم قۆناغەدا کـە نوێنەرایەتی 
ئۆتۆنۆمـی  داواکارییەکانیـان  ئاسـتی  دوا  دەکـرد،  کوردییـان  ناسـیونالیزمی 
ئـەوەش  یەکگرتـوودا.  عێراقـی  لـە چوارچێـوەی  بـوو  راسـتەقینە  ئۆتۆنۆمـی  و 
دەریدەخـات کـە هێشـتا ناسـیونالیزمی کـوردی نەبـوو بـوو بـە خاوەنـی گوتـاری 
کوردسـتان  بەشـەی  ئـەم  کـە  نەبـوو  بـەوە  بـڕوای  و  ناسـیونالیزم  تـەواوی 
کۆڵۆنیەکـی ناوخۆیـە و لـە لایـەن کۆڵۆنیالیسـتی ناوخـۆی عێراقـی یـان عەرەبـی 
عێراقیـەوە کۆڵۆنیکـراوە. لـە بارێکـی تردا دەردەکەوێت کە ناسـیونالیزمی لاوازی 
کـوردی کـە پارتـە سیاسـیەکان نوێنەرایەتیـان دەکـرد، بـڕوای بـە دروسـتکردنی 
عێراقێکـی دیموکراتـی هەبـوو. ئەمەش لە ئاسـتیکی تـردا مانای بڕوابوون بوو بە 
دروسـتکردنی گەلـی عێراقـی و دەوڵەتـی دیموکراتی عێراقی، بێ لەبەرچاوگرتنی 
جیاوازی ئیتنیکی و نەتەوەیی. کەواتە لێرەدا دەردەکەوێت خەباتی ناسیونالیزمی 
ئۆتۆنۆمـی  بەدەسـتهێنانی  و  عێـراق  دیموکراتیکردنـی  بـە  پێنـاوی  لـە  کـوردی 

بـووە بـۆ کوردسـتان. ئەمـە لـە کاتێکـدا خەباتـی ناسـیونالیزمی وڵات کۆڵۆنیکـراو 
خەباتکردنی دژە کۆڵۆنیالیزمە، واتە خەباتکردن بۆ هەڵوەشاندنەوەی هەژموون 
و دەسـەڵاتی کۆڵۆنیالیزم و گەیشـتن بە سـەربەخۆیی و دروسـتکردنی دەوڵەتی 

نەتـەوەو بەدەسـتهێنانی سـەروەرێتی نەتەوەیـی.
بەهـۆی  بـوو  باشـوری کوردسـتان  بەهـاری سـاڵی ١99١ی  راپەڕینـی  ئایـا 
روودانـی گۆڕانـکاری لـە بەرنامـەی پارتـە کوردیەکانـی باشـوری کوردسـتاندا؟ 
ئاشـکرایە دوو هۆکاری سـەرەکی ئەم راپەڕینەیان دروسـتکرد. یەکەمیان زەبرو 
زەنـگ و فشـاری لـە ئەنـدازە بـەدەری رژێمـی فەرمانـڕەوای عێراقی و دووەمیان 
داگیرکردنـی داگیرکردنـی کوەیـت و هێرشـی هاوپەیمانـان بـۆ دەرکردنـی عێـراق 
لـە کوەیـت و ئابڵوقـەی ئابـوری و لاوازبـوون و نزیکبوونەوەی دەسـەڵاتی بەغدا 
لـە روخـان. نـەک هـەر خەڵکـی باشـوری کوردسـتان دژی رژێـم راپەڕیـن، بەڵکـو 
راپەڕیـن هەمـوو عێراقـی گرتـەوە. ئـەم راپەڕینـەش سـەرباری هـۆکاری جەنـگ 
لـە داوی جەنگـی عێـراق و پاڵنـەری دەرەکیـش، لـە راسـتیدا وەکـو راپەڕینێکـی 
خۆڕسـکی خەڵـک و تەنانـەت هێـزە چەکدارەکانی سـەربە رژێمیش سـەیر دەکرا. 

هـەر بۆیـە راپەڕیـن هەڕەمەکـی و بـێ بەرنامـە بـوو.
لـە کوردسـتان راپەڕینـی خەلـک سـەریهەڵدا، بـەڵام دواتـر پارتـە سیاسـیەکان 
کە بەگسـتی پاشەکشـەیان کردبوو، لەو دیوی سـنوورەکانەوە بوون و ئومێدی 
گەڕانەوەشـیان نەمابـوو، دوای رووداوەکان خۆیـان کـرد بـە ئەندازیارو خاوەنی 
راپەڕیـن، بـەڵام لـە راسـتیدا راپەڕینـی خەڵـک بوو. لـە راپەڕیندا خەڵکی باشـوری 
رزگارکـرد.  خۆیانیـان  کۆڵۆنیکراوەکـەی  نیشـتیمانە  زۆری  بەشـی  کوردسـتان 
واتـە ئـەوەی لـە مـاوەی هەشـتا سـاڵی لکاندنـی باشـوری کوردسـتان بـە عێراقـی 
راپەڕینـدا  هەفتـەی  سـێ  مـاوەی  لـە  بکرێـت.  رزگار  بـوو  نەتوانـرا  عەرەبـەوە 
رزگارکـراو لـە ژێـر دەسـەڵات و هەژموونـی کۆڵۆنیالیسـتی ناوخـۆی عەرەبـی 
عێراقی دەرهێنرا. کەواتە لە سەروەختی راپەڕیندا، ئەگەر ناسیونالیزمی کوردی 
بوونێکـی  واقیـع  زەمینـەی  لەسـەر  ئامادەبوونیشـەوە  و  دەرکەوتـن  رووی  لـە 
ئامادەبوونـی  ناسـیونالیزم  تـەواوی  گوتـاری  بەرنامـەو  و  نەبووبێـت  ئەوتـۆی 
نەبووبێـت و هێشـتا لـە لایـەن ئـەو پارتـە سیاسـیانەوە نوێنەرایەتـی کرابێـت کـە 
بەرنامـەی ئۆتۆنۆمیـان هەبـوو، کـە لە رووی کردەیەوە ئامادەبوونێکی ئەوتۆیان 

نەمابـوو، چونکـە کرابوونـە دەرەوەی جوگرافیـای باشـوری کوردسـتان. بـەڵام 
گەوهـەری راپەڕیـن کـە رزگارکردنـی رووبەرێکی فراوانی باشـوری کوردسـتان 
بـوو، بەرزتریـن ئاسـتی خەباتـی کـورد بـوو کـە تا ئـەو کاتە کورد پێیگەیشـتبوو، 
لـە گەوهـەردا جێبەجێکردنـی گوتـاری ناسـیونالیزم بـوو، بـەڵام لـە کاتێکـدا کـە 
جەماوەریـی  بزووتنەوەیەکـی  ئایدیۆلۆجیـای  وەکـو  کـوردی  ناسـیونالیزمی 

ئامادەبوونـی نەبـوو. 
ئاشـکرایە لـە ماوەیەکـی کوردتـدا ئـەم راپەڕینە تێکشـکێنرا، هۆکاری شکسـتی 
راپەڕینەکـەش هـەر ئـەوە بـوو کـە راپەڕینێکـی خۆڕسـکی هەڕەمەکـی بـوو، نـە 
رێکخـەرو نـە بەڕێوەبـەرو نـە بڕیـاردەری نەبـوو. بەڵکـو بەرهەمـی هەڵچوونـی 
کۆنەسـتی کۆمەڵایەتـی جەمـاوەری خەڵکـی کوردسـتان بـوو بەهەمـوو چیـن و 
توێـژو بیـرو بۆچوونەکانیـەوە. تەنانـەت زۆرینـەی ئـەو کوردانـەی چەکیـان بـۆ 
رژێمـی کۆڵۆنیالیسـت هەڵگرتبـوو، پێـش جەمـاوەر کەوتـن بـۆ هەڵکوتانـە سـەر 
دامودەزگاکانـی داگیرکـەر. هـەروەک دەشـزانین لـە شکسـتی راپەڕینـدا، پارتـە 
کوردییـەکان جارێکـی تـر گەڕانـەوە بـۆ گفتوگۆکـردن لەگەڵ داگیرکـەری عێراقی 
نیشسـاندا،  ئەوەیـان  کوردیـەکان  پارتـە  ناڕاسـتەخۆ  واتـە  ئۆتۆنۆمـی.  لەسـەر 
باشـوری  بەرفراوانـی  رووبەرێکـی  لـە  داگیرکـەری  دەسـەڵاتی  کـە  راپەڕیـن 
کوردسـتاندا کۆتایـی پێهێنـا، ئـەوە بەرنامـەو سـتراتیژی ئـەوان نەبـوو، تەنانـەت 
بەشـداریکردنیان لـە رزگارکردنـی کەرکـوک و خانەقیـن و هەنـدێ شـوێنی تـر 
لـە رۆژانـی کۆتایـی راپەرینـدا، بـۆ سـەلماندنی بوونـی خۆیـان بـوو نـەک بـە پێـی 
بەرنامـەو سـتراتیژی کارکردنیـان، واتـە بـە ناجـاری دوای شـەپۆلی هەڵچـووی 
خۆڕسـکی جەمـاوەر کەوتـن. ئـەوەی کـە راپەڕینـی خەڵـک رزگاری کـرد، پارتـە 
کوردیـەکان وەکـو ئـەوەی دان بـەو رزگارکردنـەدا نەنێـن جارێکی تـر پێداگرییان 
لەسەر داننانی داگیرکەر کرد بە ئۆتۆنۆمیدا لە چوارچێوەی عێراقی یەکگرتوودا. 
کەواتـە راپەڕیـن هیـچ گۆڕانکارییەکـی لە بەرنامەو سـتراتیژی پارتە کوردیەکاندا 
نەکـردو ئـەوان پارێزگارییـان لـە هەمـان گوتـاری خۆیـان کـرد، کـە دیموکراتـی 
بـۆ عێـراق و ئۆتۆنۆمـی یـان ئۆتۆنۆمـی راسـتەقینە بـوو بـۆ کوردسـتان. ئەمـەش 
نیشـانی دەدات کـە ناسـیونالیزمی کـوردی لـە راپەڕیـن و دوای راپەڕینیشـدا لـە 
هەمـان بـاری نادیـارو نائامـادەی خۆیـدا ماوەتـەوەو لەو ئاسـتەدا بـووە کە پارتە 

کوردییـەکان لـە رێـگای داواکردنـی ئۆتۆنۆمیـەوە گوزارشـتی لێبکـەن.



گوتاری ناسیونالیزمی کوردی

372

دوای ناچارکردنـی عێـراق لـە لایـەن ئەنجومەنـی ئاسایشـەوە بـۆ کشـانەوە لە 
بەشێکی باشوری کوردستان، کە لە راستیدا ئەو بەشە بوو راپەڕینی خۆڕسکی 
خەڵـک لـە راپەڕینـدا رزگاری کـردو ئـەو بڕیـارە ئـەو ناوچانـەی نەگرتـەوە کـە 
لەبەرچـاوی هێـزی پێسـمەرگەی  بـە بەشـداری  لـە رۆژانـی کۆتایـی راپەڕینـدا 
پارتـە کوردییـەکان بـۆ ماوەیەکـی زۆر کـورت رزگارکـران. پارتـە کوردییـەکان 
توانییـان  ئۆتۆنۆمـی،  لەسـەر  بەغـدا  لەگـەڵ  گفتوگـۆ  لـە  شکسـتهێنانیان  دوای 
هەڵبـژاردن بکـەن و حکومەتـی هەرێمـی کوردسـتان دابمەزرێنن. پاش ماوەیەکی 
کەمیـش پەرلەمانـی کوردسـتان کـە هـەر دوو پارتـە سـەرکیەکە پێکیانهێنابـوو، 
بڕیارێکـی دا کـە بـەراورد بـە بیسـت سـاڵی رابـردووی خۆیـان بڕیارێکـی گرنـگ 
بـوو، کـە ئەویـش گۆڕینـی ئاسـتی داواکارییەکانـی باشـوری کوردسـتان بـوو لـە 
ئۆتۆنۆمیـەوە بـۆ فیدراڵـی لـە چوارچێـوەی عێراقـدا. راسـتە فیدراڵـی داواکاریـی 
تەواوەتـی نەتەوەیەکـی کۆڵۆنیکـراوی ناوخـۆ نیـە، بـەڵام بـەراورد بـە ئۆتۆنۆمی، 
ناتـەواوە  گوتـاری  لـە  گواسـتنەوەیە  پێشـەوەو  بـەرەوە  هەنگاونانێکـە  فیدراڵـی 

بـەرەو گوتـاری نیمچـە تـەواو. 
لـە سـاڵی ١992، واتـە لـە دروسـتکردنی حکومەتـی هەرێمـی کوردسـتانەوە 
هەتـا روخاندنـی رژێمـی سـەدام لـە لایـەن هاوپەیمانانـەوە، کـورد خۆی بەشـێکی 
فراوانـی باشـوری کوردسـتانی لـە ژێـر دەسـتدا بـوو، خـۆی بەڕێـوەی دەبـرد، 
هەرچەندە چەندین کێشـەی دەرەکی و ناوەکی هەبوو، هەر لە شـەڕی ناوخۆوە 
هەتا فشارو ئابڵوقەی عێراق و دەوڵەتانی تری کۆڵۆنیالیستی کوردستان. بەڵام 
بـۆ یەکەمجـار لـە مێـژووی لکاندنـی باشـوری کوردسـتان بە عێراقـەوە، کورد بۆ 
یەکەمجـار بـۆ مـاوەی زیاتـر لـە دەیەیـەک، فەرمانڕەوایـی بەشـێک لـە وڵاتەکـەی 
خۆیی کردووە. لەم قۆناغەدا کورد لەم بەشەی کوردستاندا سەرباری نەبوونی 
کـردووەو  خۆیـی  وڵاتـی  فەرمانڕەوایـی  خـۆی  بـەڵام  نەتەوەیـی،  سـەروەریی 
وەکـو دەوڵەتێکـی دانپێدانەنـراو بـووە. لـەم قۆناغـەدا سـەرباری کێشـەکان، بەڵام 
جەماوەری باشوری کوردستان لە رووی نەستی کۆمەڵایەتیەوە لەگەڵ جۆرێک 
لـە سـەربەخۆیی راهاتبـوو. بێگومـان ئـەم بـاری خۆبەڕێوەبردنـە ئەگـەر کەمیـش 
هەسـتی  دەرکەوتنـی  زیاتـر  لەسـەر  هەبـووە  کاریگـەری  لـە  جۆرێـک  بووبێـت 
نەتەوەیـی، واتـە سـەرەتایەک بـۆ دەرکەوتنی ناسـیونالیزمێکی بەهێزتر هاتووەتە 
لـە  لـە باشـوری کوردسـتان  ئـەوەی بڕیـاری کـوردی  ئـاراوە. بـەڵام بێگومـان 

دەستدا بوو، جەماوەر یان ناسیونالیزمی کوردی خاوەن گوتاری تەواو نەبوو، 
بەڵکـو ئـەو پارتـە سیاسـیانەی کوردسـتان بـوون کـە لـە پەرلەمـان یـەک لایەنانـە 
بڕیاری فیدراڵیان بۆ باشـوری کوردسـتان پەسـەند کرد. هەر بۆیە لە روخاندنی 
دەسـەڵاتی کۆڵۆنیالیسـتی عێراقدا، سـەرکردایەتی سیاسـی باشـوری کوردسـتان 
کۆڵۆنیالیسـتی  دەوڵەتـی  دروسـتکردنەوەی  بـۆ  بەغـدا  جوونـەوە  تـر  جارێکـی 
عێراقـی بـە ئومێـدی ئـەوەی کـە سیسـتێمی فیدراڵـی لـە عێراقـی دوای سـەدامدا 
بچەسـپێت و ئـەوەی کـورد پێشـتر یەکلایەنـە وەکـو فیدراڵـی رایگەیاندبـوو، لـە 

رووی دەسـتووریەوە بکرێتـە سیسـتێمی نوێـی فەرمانڕەوایـی عێـراق.
سیاسـی  سـەرکردایەتی  سـەدام،  روخاندنـدی  دوای  دەردەکەوێـت،  لێـرەوە 
باشوری کوردستان دەیویست لە دانانی دەستووری نوێی عێراقدا، کورد وەکو 
پێکهێنەرێکـی سـەرەکی ئـەم وڵاتـە دانیپێـدا بنرێـت. ئەمـەش مانـای رازیبوونـی 
کـورد بـوو بـەوەی عێراقـی بێـت و بەشـێک بێـت لـە گەلـی عێـراق. کەواتـە لـەم 
ناوخـۆ  کۆڵۆنیەکـی  ناسـیونالیزمی  وەکـو  کـوردی  ناسـیونالیزمی  قۆناغەشـدا 
دەسـەڵاتی  و  هەژمـوون  هەڵوەشـێنێتەوەو  کۆڵۆنیالیـزم  پرۆسێسـی  نەیتوانـی 
کۆڵۆنیالیستی ناوخۆ رەتبکاتەوەو لە بری گەڕانەوە بۆ بەغدا هەوڵی بەهێزکردنی 
پایەکانـی ئـەو فەرمانڕەواییـە بـدات، کـە لەسـەر رووبەرێکـی فراوانـی باشـوری 
کوردسـتان دروسـتی کردبـوو. لەگـەڵ هەوڵدانـدا بـۆ بەدەسـتهێنانی سـەبەخۆیی 
و دروسـتکردنی دەوڵەتـی نەتـەوەو بەدەسـتهێنانی سـەروەری نەتەوەیـی، واتـە 
تـەواوی  ئاسـتی جێبەجێکردنـی گوتـاری  بـە  ناسـیونالیزمی کـوردی  گەیشـتنی 

ناسـیونالیزم.
بێگومـان لـە رووی مەعنـەوی و سیاسیشـەوە گەڕانـەوەی کـورد بـۆ بەغـداو 
بەشـداریکردنی لـە دروسـتکردنەوەی دەوڵەتـی ناسـیونالیزمی عەرەبـی عێراقیـدا 
کاریگـەری نەرێنـی هەبـوو لەسـەر کۆنەسـتی کۆمەڵایەتـی کـوردی و جارێکـی 
هەڵبـەت  نیشـاندایەوە.  کـوردی  ناسـیونالیزمی  پەراوێزبوونـی  و  ناکارایـی  تـر 
لـە گەڕانـەوەدا بـۆ بەغـداو بەشـداریکردنی کـورد لـە پێكهێنانـی فەرمانڕەوایـی 
تـا  کـورد  لای  عێراقیبـوون  لاوازبـووی  هەسـتی  ناڕاسـتەوخۆ  عێراقـدا،  نوێـی 
ئەندازەیـەک بەهێزکـردەوە، بەجۆرێـک لەسـەر ئاسـتی دەسـەڵات کاتێـک کـورد 
بـوو بـە سـەرۆک کۆمـاری عێـراق و سـکرتێری یەکێتـی نیشـتیمانی کوردسـتان 
ئـەو پۆسـتەی وەرگـرت، ئـەو بۆچوونـە تۆخبـووەوە کـە کـورد ئەگەر بەگشـتیش 

نەبووبێت، ئەوا لەسەر ئاستی حیزبی رووبەرێکی فراوانی لە پێناوی روخاندنی 
دەسـەڵاتی فاشـیزمی بەغـدا و دروسـتکردنی سیسـتێمێکی دیموکراتیـدا خەباتـی 
کـردووە. کەواتـە ئـەو بۆچوونـە دووبـارە دەبێتـەوە کـە هـەر چـۆن پێشـتر کـورد 
خەباتـی کـردووە لـە پێنـاوی دیموکراتـی بـۆ عێراقـی کۆڵۆنیالیسـت و ئۆتۆنۆمـی 
بـۆ کوردسـتان وەکـو کۆڵۆنیەکـی ناوخـۆ، لـە ئێستاشـدا کـورد دەیەوێـت عێـراق 
ببێتـە دەوڵەتێکـی دیموکراتـی فیدراڵـی و کوردیـش لـەو سیسـتێمە نوێیـەدا لـە 
شـێوەی فیدراڵیداو لە چوارچێوەی عێراقدا بەشـێک لە مافەکانی بەدەسـتبهێنێت. 
کـە دیـارە ئـەو مافانـەش لـە ئاسـتی گوتـاری ناسـیونالیزمی هێشـتا ناتەواودایـە. 
بێگومـان ئـەو سیسـتێمە دیموکراتـی و فیدراڵیـەی کـە بەشـێک لـە دەسـتەبژێری 
سیاسـی کـوردی بەتایبەتـی لەنـاو سـەرکردایەتی و پێکهاتەی پارتـە کوردیەکاندا 
چاوەڕاونیـان دەکـرد، دەرکـەوت بـێ بنەمایەوعێراق بە گوێرەی کورد هەر وەکو 
بـە کۆڵۆنـی  هـەر  ناوخـۆ دەمێنێتـەوەو کوردسـتانیش  دەوڵەتـی کۆڵۆنیالیسـتی 
ناوخـۆ دەمێنێتـەوە، ئیتـر هیـچ گرنـگ نیـە کە کورد سـەرۆک کۆمـار بێت و کورد 
بەشـداری پەرلەمـان و حکومەتیـش بـکات، چونکـە کەلتـوری عێراق و رۆژهەڵات 
کەلتورێکە پەیوەست بە پەرەسەندنی کۆمەڵایەتی کەلتورێکی شێواو و نائاسایی 
و ئاسـۆ داخـراوی عەقڵـی خێڵایەتـی و ئایینـی ئەم جـۆرە کۆمەڵگایانەیەو بنەمای 
بوون بە دیموکراتی لە زەمینەی لەمجۆرەدا زۆر لاوازە. واتە ئەو دیموکراتیەی 
کـە پارتـە کوردیەکانـی باشـورو دواتریـش پارتـە سیاسـیەکانی بەشـەکانی تـری 
کوردسـتان لـە جەنگـی دووەمـی جیهانیـەوە بەدوایـەوەن، بێجگـە لـە وەهم هیچی 

تـر نیە.
و  خۆسـەریی  راسـتەقینەو  ئۆتۆنۆمـی  و  ئۆتۆنۆمـی  ئـەو  ئاشـکرایە  ئـەوە 
فیدراڵیەی کە کورد داوای دەکات لەسەر بنەمای دیموکراتی بەدەست دێت. واتە 
کاتێـک ئەگـەری بەدیموکراتـی کـردن زۆر لاواز بێت، یان لە ئاسـتی نەبوودا بێت 
لـە چوارچێـوەی ئـەو دەوڵەتـە کۆڵۆنیالیسـتانەدا کـە کوردسـتانیان کردۆتـە چوار 
کۆڵۆنـی ناوخـۆ یـان کۆڵۆنیەکـی نێودەوڵەتـی، ئەگەری بەدەسـتهێنانی ئۆتۆنۆمی 
یـان ئۆتۆنۆمـی راسـتەقینە یـان فیدراڵـی یان خۆسـەری، زۆر ئەسـتەمەو هەرگیز 
دەوڵەتـی کۆڵۆنیالیسـت بـەوە رازی نابێـت. ئـەوەی لـە باشـوری کوردسـتان و 
تەنانەت لە رۆژئاوای کوردسـتان دروسـتبووە، بەرهەمی دوو دیفاکتۆ بوون لە 
دوو سەردەمی گۆڕانکاری جیاوازدا، کە یەکەمیان واتە لە باشوری کوردستان، 

دەرئەنجامـی کەوتنـە هەڵـە یـان بـەداواوە بوونـی کۆڵۆنیالیسـتی عێراقـی بـوو لـە 
داگیرکردنـی کوەیتـدا، کـە بووە هۆی راپەڕینی جەماوەری خەڵکی کوردسـتان و 
لـە شکسـتی راپەڕینیشـدا کـۆڕەوی جەماوەریـی روویـدا، کـە ئەویـش بووە هۆی 
دروسـتکردنی ناوچـەی دژە فڕیـن، کـە حکومەتـی هەرێـم لـە ئەنجامـی ئـەوەدا 

دروستبوو. 
ئـەوەی دووەمیشـیان دەرئەنجامـی بەهـاری عەرەبـی بـوو، کـە بـە گوێـرەی 
داو   20١١ سـاڵی  لـە  وڵاتـە  ئـەو  خەڵکـی  راپەڕینـی  سـوریا  کۆڵۆنیالیسـتی 
بەشـداریکردنی  و  خەلافـەت  دەوڵەتـی  دروسـتبوونی  و  دەرکەوتـن  پاشـانیش 
وەکـو  کـورد  دەرکەوتنـی  تـر  جارێکـی  پاشـانیش  راپەڕینەکانـداو  لـە  کـورد 
بەرامبـەر هێزەکانـی دەوڵەتـی خەلافەتـداو رزگارکردنـی  لـە  هێزێکـی کاریگـەر 
رووبەرێکی فراونی رۆژئاوای کوردسـتان لە هێزەکانی کۆڵۆنیالیسـتی ناوخۆی 
سـوریا و پاشـانیش پاراسـتنی ئـەو رووبـەرەو رزگارکردنـی چەندیـن ناوچـە لـە 
دەسـتی هێـزە تیرۆریسـتەکانی دەوڵەتـی ئیسـلامی، بـوو بـە دیفاکتـۆ بـۆ ئـەوەی 
کـورد خـۆی کاروبـاری ناوچەکانـی خـۆی بەڕێوەببـات کـە ئـەوەش دواتـر لـە 
شـێوەی دامەزراوەکانی خۆسـەریدا بەرجەسـتبوو. ئەوەش ئاشـکرایە نەک هەر 
کۆڵۆنیالیسـتی سـوریا هەوڵـدەدات دەسـەڵاتی کـورد لـە رۆژئـاوای کوردسـتان 
لەنـاو ببـات، تەنانـەت دەوڵەتـی عێراقیـش نـەک هەر لەسـەردەمی سـەدامدا بەڵکو 
لە دوای سـەدامیش کە کورد بەشـدارە تێیدا، دەوڵەتی کۆڵۆنیالیسـتی عێراقی بە 
هەمـوو جۆرێـک فشـاردەکات بـۆ لاوازکـردن و ناکاراکردنـی دەسـەڵاتی هەرێمی 
کوردسـتان و لـەو رووەشـەوە تەنانـەت ئـەو دەستوورەشـی کـە دانـراوە هەموو 
رۆژیـک پێـی لـێ دەنرێـت. کەواتـە لێرەدا بە ئاشـکرا دیارە کە تێروانینی نەتەوەی 
هەژموونـدارو خـاوەن دەوڵەتی ناسـیونالیزمی عەرەبـی عێراقی ناتوانێت هەنگاو 
بـە ئاراسـتەی دروسـتکردنی ناسـیونالیزمی مەدەنـی و دروسـتکردنی دەوڵەتـی 
ناسـیونالیزمی مەدەنـی بنێـت لـەم وڵاتـەدا، کـە چ عـەرەب و چ بەشـێکی دیـار لـە 
دەسـتەبژێری سـەرەوەی پارتی کوردی باسـی عێراقی هەمووان و دیموکراسـی 

و سیسـتێمی فیـدراڵ دەکـەن.
مەبەسـت لـە دەوڵەتـی ناسـیونالیزمی مەدەنـی ئەوەیـە کـە یـەک گەلـی عێراقی 
هەبێـت و لـە هیـچ روویەکـەوە رەگوڕیشـەو رەچەڵـەک و بنەمـای ئیتنیکـی بـۆ 
بەشـداریکردن لـەو دەوڵەتـەو چۆنێتـی بەڕێوەبردنیـدا لەبەرچـاو نەگیرێت و تاک 

هـەر پاشـخانێکی ئیتنیکـی و ئایینـی و زمانـی هەبێـت بەپێـی توانـاو لێهاتوویـی 
خـۆی لـەو دەوڵەتـەدا شـوێنی دیـاری بکرێـت، نـەک لەسـەر بنەمـای ئیتنیـک و 

زمـان و ئاییـن و مەزهـەب و پشـک پشـکێنە وەکـو ئـەوەی ئێسـتا هەیـە.
پێیـەش  بـەو  و  مەدەنـی  ناسـیونالیزمی  دروسـتبوونی  ئەگـەری  بێگومـان 
دروسـتبوونی دەوڵەتی ناسـیونالیزمی مەدەنی لە عێراقدا زۆر لاوازە. هەر بۆیە 
هـەر سیسـتێمێکی فەرمانڕەوایـی لـەم وڵاتـەدا دروسـت بێـت، بەغـدا نوێنەرایەتـی 
کۆڵۆنیالیستی ناوخۆ دەکات و باشوری کوردستانیش کۆڵۆنیەکی ناوخۆ دەبێت 
بـێ لەبەرچاوگرتنـی ئـەوەی کـورد لـە بەغـدا چەنـد پۆسـتی بـاڵای هەیـە، چونکـە 
ئـەو پۆسـتانە عیراقیـن و هەرکـەس لەسـەر کورسـی ئـەو پۆسـتانە دابنیشـێت لـە 
جومگەیەکـی دەوڵەتـی کۆڵۆنیالیزمـی عیراقیدایـەو دەبێتـە بەشـێک لـە بەرنامـەو 
سیاسـەتی کۆڵۆنیالیسـت بەرامبـەر بـە کۆڵۆنـی ناوخـۆی باشـوری کوردسـتان. 
لـە  کوردسـتانیش  تـری  بەشـەکانی  کـوردی  بەشـداریکردنی  بـۆ  قسـەیە  ئـەم 
دامەزراوەکانـی دەوڵەتـی کۆڵۆنیالیسـتی ئـەو بەشـەدا راسـتە، هەتـا ئـەو کاتـەی 
کـردەوە  بـە  کـە  ئاسـتێک  دەگاتـە  کـوردی  کۆڵۆنیالیزمـی  دژە  ناسـیونالیزمی 
خـۆی  سـەربەخۆی  دەوڵەتـی  هەڵدەوەشـێنیتەوەو  کۆڵۆنیالیکـردن  پرۆسێسـی 

دروسـت دەکات و سـەروەری نەتەوەیـی بەدەسـت دەهێنێـت. 

بەشی دەیەم
ناسیونالیزمی کوردی و ریفراندۆم

سـەرەتا: پەیوەنـدی نێـوان ناسـیونالیزم و ریفرانـدۆم چیـە؟ ریفرانـدۆم چیـەو 
بۆچـی دەکرێـت؟ لـە بارودۆخـی کوردسـتاندا، ئایـا ریفراندۆم پێویسـت بوو؟ ئایا 
ریفرانـدۆم رەنگدانـەوەی پەرەسـەندنی ناسـیونالیزمی کـوردی بـوو، یـان کاری 
بەشـداریکردنی  بـوو؟  ناسیونالیسـت  تاکەکەسـی  یـان  پـارت  یـان  دەسـتەبژێر 
جەماوەریـی لـە ریفراندۆمـدا لـە چ ئاسـتێکدا بـوو؟ نەخشـەی بەشـداریکردن چـی 
ئاماژەیـەک لەسـەر گوتـاری پارتـە سیاسـیەکانی کوردسـتان پێشـکەش دەکات؟ 
دەدات  دەنگـدەران  بـە  بـوار  میکانیزمێکـە  ریفرانـدۆم  چیـە؟  ریفرانـدۆم 
بابەتێکـی  نێـوان رێـڕەوی کاری جێگـرەوەدا لەسـەر  لـە  کـە هەڵبـژاردن بکـەن 
دیاریکـراو)١(. هـەروەک لـە ویکیپیدیـادا هاتـووە: ریفرانـدۆم بریتیـە لـە دەنگدانـی 
راسـتەخۆ و گشـتی کە تیایدا هەموو دەنگدەران بانگهێشـت دەکرێن بۆ دەنگدان 
لەسـەر پێشـنیارێکی دیاریکـراو کـە دەشـێت لەسـەر ئاسـتی فراوانـی نەتەوەیـی- 
فەرهەنگـی  لـە  هـەروەک  بێـت.  ناوچەیـەک  ئاسـتی  لەسـەر  یـان  بێـت،  وڵات- 
کامبیریجـدا هاتـووە: ریفرانـدۆم دەنگدانێکـە تیایـدا هەموو دانیشـتوانی وڵات، یان 
دانیشـتوانی ناوچەیـەک پرسـیاریان لێدەکرێـت بـۆ ئەوەی رای خۆیان سـەبارەت 
بە پرسێکی سیاسی یان کۆمەڵایەتی گرنگ دەرببڕن، واتە لە ڕێگای دەنگدانەوە 
دەخرێتـە  پرسـیارە  ئـەو  ریفراندۆمـدا  لـە  ئاشـکرایە  دەدەن.  لەبـارەوە  بڕیـاری 
بـەردەم دەنگـدەران، کـە تەنیـا بـە یەکێـک لـە دوو وەڵامـی بەڵێ یـان نەخێر وەڵام 
دەدەنـەوە. ئەمـەش ریفرانـدۆم لـە هەڵبـژاردن جیادەکاتـەوە کـە لـە هەڵبژاردنـدا 

دەنگـدەر دەتوانێـت دەنـگ بـە کەسـێک یـآن بـە لیسـتێک بـدات یـان دەنـگ نـەدات.
وەکـو دەزانیـن لـە باشـوری کوردسـتان دوو ریفرانـدۆم کراوە، کـە یەکەمیان 
لـە 30�١� 2005دا لەگـەڵ هەڵبژاردنەکانـی عێراقـدا. لـە دوای روخاندنـی رژیمـە 
سـەدام، لـە قەڵەمـڕەوی حکومەتـی هەرێمی کوردسـتاندا بزووتنەوەی ریفراندۆم 
کـە ژمارەیـەک رۆشـنبیر دروسـتیان کردبـوو، لـە 30�١�2005دا، ریفراندۆمێکـی 
ناڕەسـمییان ئەنجامـدا سـەبارەت بـەوەی ئایـا کـوردی ئـەو بەشـەی باشـوری 
کوردسـتان ریفراندۆمەکـەی تیـادا ئەنجـام درا، دەیانەوێـت سـەربەخۆ بـن، یـان 
لەگـەڵ عێراقـدا بمێننـەوە. ئەنجامـی راپرسـیەکە بەپێـی ئـەوەی راگەیەنـدرا ٪98 
ی بەشـداربووان لـە راپرسـیەکەدا دەنگیـان بـۆ سـەربەخۆیی کوردسـتان دابـوو.
راپرسـی دووەم لـە 9/25/ 20١7دا لـە لایـەن مەسـعود بارزانیـەوە بڕیـاری 
ئەنجامدانـی درا، کـە بـە ریفراندۆمێکـی رەسـمی دادەنرێـت لـەو رووەو ئـەو کاتـە 
مەسـعود بارزانـی کـە سـەرۆکی هەرێمـی کوردسـتان بـوو، بڕیـاری ئەنجامدانـی 
دا. هەرچەنـدە ئـەو کاتـە بۆچوونـی لەوجـۆرە هەبـوو کـە دەیگـووت پێویسـتە 
لەنـاو پەرلەمـان دەنـگ لەسـەر ئەنجامـدان یـان ئەنجامنەدانـی ریفرانـدۆم بدرێـت. 
پاسـاوی ئـەم بوچوونـەش ئـەوە بـوو کـە پەرلەمـان دامـەزراوەی تەشـریعیە و 
ریفرانـدۆم پێویسـتی بـە دەرکردنـی یاسـایەو ئـەوەش لە دەسـەڵاتی پەرلەماندایە 
نـەک لـە دەسـەڵاتی سـەرۆکایەتی هەرێـم و حکومەتـدا وەکـو دوو دامـەزراوەی 

جێبەجێکـردن.
ئایـا ئـەو هۆکارانـە چـی بـوون کـە وایـان لـە مەسـعود بارزانـی کـرد بڕیـاری 
ئەنجامدانـی ریفرانـدۆم بـدات؟ ئایـا ناسـیونالیزمی کـوردی لـەو قۆناغـەدا تـەواو 
یـان  ناسـیونالیزم،  گوتـاری  هەڵگـری  بووبێتـە  کـە  بەجۆریـک  پێگەیشـتبوو، 
پەرەسـەندنی  ئایـا  دەوڵـەت؟  پـرۆژەی  خاوەنـی  بووبێتـە  تـر  دەربڕینێکـی  بـە 
ناسـیونالیزمی کـوردی گەیشـتبووە ئاسـتێک کـە بەسـەر کۆسـپ و بەربەسـتی 
پارتایەتیـدا پەڕیبێتـەوەو کۆمەڵـگای کردبێتـە یەکەیەکـی یەکگرتـوو، بـە جۆرێـک 
کـە بووبێتـە خاوەنـی یـەک بڕیـارو یـەک جوڵـە؟ بێگومـان وەڵامی ئەم پرسـیارانە 
ئاشـکرایە. نـە پێـش ریفرانـدۆم و نـە ئێسـتاش گۆڕانکارییەکـی ئەوتـۆ بەسـەر 
ئاسـتی  گەیشـتبێتە  کـە  نەهاتـووە،  کوردیـدا  پەراوێزیـی  لاوازو  ناسـیونالیزمی 
بـوون بـە خاوەنـی پـرۆژەی سـەربەخۆیی و دەوڵەت و بەسـەر هەموو سـنوورە 

جوگرافیـدا  هەرێمـی  ناوچـەو  و  عەشـیرەت  و  خێـڵ  و  حیـزب  ناوخۆییەکانـی 
یەکگرتـوو.  یەکەیەکـی  کردبێتـە  کۆمەڵـگای  پێکهاتەکانـی  هەمـوو  پەریبێتـەوەو 
لـە هـەردوو ریفراندۆمەکـەدا  بڵێیـن رێـژەی دەنگـدان  لێـرەدا دەتوانیـن  کەواتـە 
بـۆ سـەربەخۆیی دەرئەنجامـی هەسـتی سـادەی نەتەوایەتـی بـوو لـە یەکەمیانداو 
لـە دووەمیشـیاندا، دەرئەنجامـی دەنگدەرانـی پارتـی و لایەنگرانـی ئـەو پارتـەو 
دەسـتەبژێری ناسیونالیسـت و کەسـانی سـەربەخۆو ئازادیخـوازو هەمـوو ئـەو 
سـەربەخۆو ناحیزبیانە بوو کە دژی دەسـەڵاتی کۆڵۆنیالیسـتی ناوخۆی عێراقی 
بـوون و هیواخـواز بـوون بـە یەکجـاری دەسـەڵاتی کۆڵۆنیالیـزم لـە کوردسـتان 
کـورد سـەربەخۆیی خۆیـی هەبێـت و دەوڵەتـی سـەربەخۆی  هەڵبوەشـێتەوەو 

خـۆی دروسـت بـکات و سـەروەری نەتەوەیـی بەدەسـتبهێنێت.
دیموکراتـی  پارتـی  بەرنامـەی  کـە  کـرد  ئـەوە  بـۆ  ئاماژەمـان  پێشـتر  ئێمـە 
کوردسـتان بریتـی بـوو لـە دیموکراتـی بـۆ عێـراق و ئۆتۆنۆمـی بـۆ کوردسـتان. 
لـە دوای پێکهێنانـی حکومەتـی هەرێمـی کوردسـتان، پەرلەمانـی کوردسـتان کـە 
لـە یەکێتـی و پارتـی پێکهاتبـوو، بڕیـای چارەنووسـی باشـوری کوردسـتانی لـەو 
قۆناغـەدا لـە چوارچێـوەی فیدراڵیـدا دا، کـە ئەویـش لـە سـنوری دەوڵەتـی عێراقی 
دوای روخاندنـی  لـە  دەبـوو.  بەرجەسـتە  عێراقـدا  یەکێتـی خاکـی  پاراسـتنی  و 
رژێمـی بەعـس و گەڕانـەوەی کـورد بـۆ بەغـداو لـە نووسـینەوەی دەسـتووری 
نوێـی عێراقـدا، ئـەم بڕیـارەی پەرلەمانـی کوردسـتان و پێداگـری سـەرکردایەتی 
کـوردی لەبەرچاوگیـراو عێـراق وەکـو دەوڵەتێکـی فیدراڵـی پێناسـە کـرا. واتـە لـە 
دەسـتووردا ئەوە جێگیرکرا کە سیسـتێمی فەرمانڕەوایی لە عێراقدا سیسـتێمێکی 
فیدراڵیـە. بێگومـان پارتـی و یەکێتـی لـەو رووەوە وەکـو دوو پارتـی کـوردی کـە 
نوێنەرایەتـی کوردیـان دەکـرد، بەرنامـەی هـەردوو پارتەکـە لـەم قۆناغـەدا بریتی 
بـوو لـە بوونـی دەسـەڵاتێکی فیدراڵی کـوردی لە چوارچێـوەی دەوڵەتی عێراقیدا. 
لایـەن  لـە  ناڕەزاییەکـی  هیـچ   20١0 سـاڵی  دەوروبـەری  هەتـا  بەرنامەیـە  ئـەم 
پارتیـەوە لەسـەر نەبـوو. بـە گوێـرەی یەکێتـی بارودۆخەکـە جۆرێکـی تـر بـوو، 
ئەویش لەبەر ئەوەی یەکەم مام جەلال سەرۆک کۆماری عێراق بوو، کە بەپێی 
پێگەکـەی پاراسـتنی دەسـتوورو جێبەجێکردنـی لـە ئەسـتۆی ئـەو بـوو. هەروەهـا 
خەونـی سـەرۆک کۆمـاری عێـراق و پەیوەسـتبوونی مـام جـەلال بـە عێراقـەوە 
مێژوویەکـی کۆنـی هەبـوو، کـە لەهیـچ قۆناغێکـی ژیانیـدا هەڵوێسـتی جیابوونەوە 

بـە یەکێتـی خاکـی عێـراق و عیراقیبوونـی کـورد  لـە عێراقـی نەبـووەو بـڕوای 
هەبـووەو سـەربەخۆیی و دەوڵەتـی کوردیشـی بـە خەیاڵـی شـیعری و خەونـی 
شـاعیران ناوبـردووە. هـەروەک نزیکـی یەکێتـی نیسـتیمانی لـە جەمسـەری ئێران 
و شـیعەوە هۆکارێکـی تـر بـووە بـۆ ئـەوەی مـام جەلال وەکو عێراقیەکی دڵسـۆز 
لەسـەر کورسـی سـەرۆک کۆماری عێراق دابنیشـێت و لەوێشـەوە بڕوای وابێت 
و وای ببینێـت کـە کـورد بەشـێکە لـە گەلـی عێـراق و لـەو رووەشـەوە هەمـان 
شـێوەی عەرەبـی عێـراق و کەمایەتیەکانـی تـر چـۆن مافـی عێراقیبوونیـان هەیـە، 
بەهەمـان ئەنـدازە ئەرکـی عێراقیبوونیشـیان لە ئەسـتۆیەو دەبـێ جێبەجێی بکەن. 
بێگومـان دیـدو بۆچوونـی مـام جـەلال واتـە دیـدو بۆچـوون و بەرنامـەی یەکێتـی 
نیشـتیمانی کوردسـتان. کەواتـە لێـرەوە دەبـێ ئـەوە ئاشـکرا بێـت هەتـا یەکێتـی 
خـۆی بـە حیزبـی مـام جـەلال بزانێـت و مێـژووی مـام جـەلال مێـژووی یەکێتـی 
بێـت و یەکێتـی دابـڕان لەگـەڵ قۆناغـی مـام جەلالـدا نـەکات، ئـەوا بەرنامـەی ئـەم 

پارتـە مانەوەیـە لـە چوارچێـوەی عێراقـدا.
نیشـتیمانی  یەکێتـی  واقیعـی  سیاسـەتی  بەرنامـەو  کـە  ئاشـکرایە  لێـرەوە 
بەپشتبەسـتن  تێداکردنـی  بەشـداری  و  ریفرانـدۆم  ئەنجامدانـی  بـۆ  کوردسـتان 
بـەو پاشـخانەی باسـمان کـردو بـە دەرئەنجامەکانـی هەڵوێسـتی دواتـری یەکێتی 
و رادەسـتکردنەوەی کەرکـوک بـە دەوڵەتـی کۆڵۆنیالیسـتی عێراقـی سـەلمێنەری 
ئـەو بۆچوونـەن کـە یەکێتـی نـە لەگـەڵ ریفرانـدۆم بـووەو نـە هەرگیـز لەگـەڵ 
جیابوونـەوە بـووە. هەڵبـەت تـا ئێـرە هەموو شـتەکان ئاسـاییە چونکـە هەر پارت 
و گـروپ و تاکەکەسـێک مافـی خۆیەتـی چ بەرنامەیەیـەک خـۆی دادەنیت و چۆن 
کاری بـۆ دەکات. بـەڵام ئـەوەی نائاسـاییە بـۆ یەکێتـی بە پیی بروا بیروبۆجوونی 
خـۆی کـەری نەکـرد بەڵکـو بەناچـاری بـووە پاشـکۆی گوتارێـک کـە بـڕوای پێـی 
نەبـوو. لـە راسـتیدا بـە گوێـرەی بەرنامـەی کردەیـی یەکێتـی دەبـوو نە بەشـداری 
هیـچ کوبوونەوەیەکـی بـۆ ئەنجامدانـی ریفراندۆم بکردایە و نە بەشداریشـی تیادا 
بکردایـەو بـە ئاشـکراش رایبگەیاندایـە کـە ئـەو بـڕوای بـە جیابوونـەوە لـە عێـراق 

نیـە، هـەر لەبەرئـەوەش بەشـداری ریفرانـدۆم نـاکات.
بـە گوێـرەی پارتـی دیموکراتـی کوردسـتان، کە ئەو پێشـنیارکەرو بڕیاردەری 
دروسـتکردنی  و  کوردسـتان  سـەربەخۆیی  بـە  بـڕوای  ئایـا  بـوو،  ریفرانـدۆم 
دەوڵەتـی کـوردی هەبـوو؟ بێگومـان بـۆ ئـەم مەبەسـتە دەبـێ هەنـدێ سـەرنج 

لـەو بارودۆخـە بدەیـن کـە پارتـی و بـە تایبەتیـش مەسـعود بارزانـی گەیانـدە ئەو 
بڕوایـەی کـە دەبێـت ریفرانـدۆم ئەنجـام بدات. ئەوە ئاشـکرایە کە سـلێمانی وەکو 
شـارێکی نوێ هەر لە سـەردەمی میرنسـینی بابانەوە ئاسـتێکی سـادە لە هەسـتی 
یەکەمـی  جەنگـی  کۆتاییهاتنـی  سـەروبەندی  لـە  دەرکەوتـووە.  تیـادا  نەتەوەیـی 
دامەزراندنـی  بانگەشـەی  شـارەدا  لـەم  حەفیـدزادە  مەحمـودی  شـێخ  جیهانیـدا، 
دەسـەڵاتی سـەربەخۆی کـوردی کـرد. لەگـەڵ دروسـتبوونی دەوڵەتـی عێراقـی و 
لکاندنی باشـوری کوردسـتانیش بەم دەوڵەتە تازە دروسـتکراوەوە، سەقامگیری 
لەم شارەو دەوروبەریدا دروست نەبووە. لە دوای جەنگی دووەمیش زەمینەی 
رابوونەوەو چالاکی سیاسی و حیزبی و رۆسنبیری بووەو لە روخاندنی رژێمی 
پاشـایەتی و دروسـتبوونی کۆمـاری عێراقیشـەوە بووەتـە زەمینـەی ململانێـی 
و پێکدادانـی سیاسـی نێـوان پارتـی و حیزبـی شـیوعی و قورسـایی راپەڕینـی 
ئەیلولـی ١96١ زیاتـر لـەم شـارەو دەوروبەریدا بـووەو پێگەی ململانێکانی نێوان 
مەکتەبـی سیاسـی پارتـی و سـەرکردایەتی بارزانیـش زیاتـر لـە شـوێنەکانی تری 
کوردسـتان، ئەم شـارەو دەورەبەری گرتووەتەوە. لە دوای شکسـتی ١975یش، 
سـەرەتای رابوونـەوەو چالاکیەکانـی کۆمەڵـەی رەنجـدەران و پاشـان یەکێتـی 
نیسـتیمانی کوردسـتان زیاتر لە جوگرافیای ئەم شـارەدا بوو. لە دوای شکسـتی 
عێراقیـش لـە جەنگـی کوەیتـدا، یەکەمیـن شـاری دیـاری کوردسـتان کـە راپـەڕی 
و لـە دوای لکاندنـی باشـوری کوردسـتان بـە عێراقـەوە، کۆتایـی بـە دەسـەڵاتی 
دەوڵەتـی کۆڵۆنیالیسـتی عەرەبـی عێراقـی هێنـا، دیسـان سـلێمانی بـوو. ئەمانـە 
هیچـی نـە پیاهەڵدانـە بـەم شـارەدا، نـە شـارچێتی و نـە هەوڵدانـە بـۆ بەرزتـر 
دەرخسـتنی سـلێمانی لـە هـەر شـارو شـوێنێکی تـری کوردسـتان، بەڵکـو ئەمـە 
راسـتی شـاری سـلێمانیە لـە مێـژوودا. هـەر ئـەوەش وایکـردووە کـە ئـەم شـارە 
وەکو پێشڕەوی خەباتی کوردایەتی و شاری رۆشنبیری بناسرێت و ناوببرێت. 
کەواتـە لێـرەدا ئـەو پرسـیارە سـەرهەڵدەدات ئایـا رۆڵ و کاریگـەری سـلێمانی لـە 

ریفراندۆمـدا چـی بـوو؟
واتە پەیوەست بە بارودۆخی باشوری کوردستان و تەنانەت عێراقیش هەتا 
راپەڕینی سـالی ١99١ سـلێمانی بەشـێک لە بنەماکان و خاسـێتی شـاری هەبوو، 
چی لە رووی کەلتوری و چی لە رووی پێشکەوتن و پەرەسەندنەوە. هەر بۆیە 
لـە رووی راسـتیەوە پەیوەسـت بـەو واقیعـەی کـە هەبـوو، دەبـوو پەرەسـەندنی 

ناسیونالیزمی کوردی و خواستی سەربەخۆیی و دروستکردنی دەوڵەتی کوردی 
پێـش هـەر شـوێنێکی تـری کوردسـتان لـەم شـارەوە سـەرچاوەی بگرتایـە. بەڵام 
بوونـی ئـەم شـارە بـە زەمینـەی یەکێتـی نیشـتیمانی و پەیوەسـتبوونی یەکێتـی 
نیسـتیمانیش بە عێراقەوە وەکو لەسـەرەوە باسـمان کرد، رۆڵی هەبووە لەوەی 
سـلێمانی سـەرکردایەتی خـۆی لـە رابەرایەتیکردنـی رەتکردنـەوەی هەژموونـی 
کۆڵۆنالیسـتی عیراقی لەدەسـت بدات و بکەوێتە دەسـت کەسـانی ترو پارتی ترو 

شـوێنی تـر لـە رووی دەنگدانەوە لەسـەر سـەربەخۆیی لـە ریفراندۆمدا.
پێشـتر باسـی گوتاری پارتی دیموکراتی کوردسـتانی عێراقمان کردو لەوەش 
دوایـن هەتـا دروسـتبوونی پەرلەمانـی کوردسـتان لـە سـاڵی ١992 دا، بەرنامـەی 
ئەم پارتە ئۆتۆنۆمی بۆ کوردستان و دیموکراتی بۆ عێراق بوو، بەڵام لە رێگای 
دەنگدانـی پەرلەمانـەوە کـە پەرلەمـان لـە یەکێتـی و پارتـی پێکهاتبـوو، دروشـمی 
ئۆتۆنۆمـی گـۆڕا بـۆ فیدراڵـی. واتـە هەتـا کۆنگـرەی سـیانزەیەمی پارتـی کـە لـە 
مانگـی کانونـی یەکەمـی 20١0دا بەسـترا، پارتـی هەڵگـری دروشـمی دیموکراتـی 
بـۆ عێـراق و ئۆتۆنۆمـی بـۆ کوردسـتان و دواتریـش فیدراڵی بۆ کوردسـتان بوو. 
بـەڵام لـەم کۆنگرەیـەدا، پارتـی لـە بەرنامـەی خۆیـدا پەیوەسـت بـە چارەنووسـی 
کـوردو نەتەوەکانـی تـر، باسـی مافـی بڕیاردانـی چارەنووسـی هێنایـە پێشـەوە. 
لـەم رووەوە لـە مـادەی دووەمـی پەیـڕەوی پارتـی دا، کـە دیـارە لـە کۆنگـرەی 
کوردسـتان،  دیموکراتـی  پارتـی  هاتـووە:  کـراوە.  گۆرانکاریـە  ئـەو  سـیانزەدا 
پارتێکـی دیموکراتـی نیشـتیمانیە، بـڕوای بـە مافەکانـی مـرۆڤ و دادپـەروەری 
لـە  هەیـە  تـر  نەتەوەکانـی  کـوردو  مافـی  و  تـاک  ئازادییەکانـی  و  کۆمەڵایەتـی 
لـەم رووەوە رۆڵیـان  بێگومـان چەنـد هۆکارێـک  بڕیاردانـی چارەنووسـیاندا)2(. 
بینیـووە، کـە پێکـەوە بوونەتـە هۆی جۆریک لە پەروەردەکردنی نەتەوەیی لە نێو 
پارتیـدا، یـان بەلایەنـی کەمـەوە بـۆ دەرکەوتنی هەسـتێکی نەتەوەیـی لە پێکهاتەی 
پارتیـدا. ئەگـەر تەنانـەت ئـەو هەسـتە ناسروشـتی و دروسـتکراویش بێت و تەنیا 
لـە شـێوەی فەرمانـدا لـە لوتکەی هەرەمی حیزبیی پارتیـەوە گەیەندرابێتە هەموو 
پێکهاتـەی پارتـی و بەگشـتی پێکهاتـەی حیـزب وتـەو دەربڕینەکانـی بارزانـی لـە 
رووی نەتەوەییـەوە دووبـارە بکەنـەوە، دیسـان ئـەوە جێـگای تێڕامـان و لەسـەر 
ناسیونالیسـت  سـەرکردەی  ئایـا:  دەکات  دروسـت  پرسـیارە  ئـەو  راوەسـتانەو 
دەتوانێـت پـارت یـان بزووتنـەوە یـان کۆمەڵـگا هەمـووی بـکات بـە ناسیونالیسـت 

هەمـوو  و  سیاسـی  کۆمەڵایەتـی  دیاردەیەکـی  ببێتـە  ناسـیونالیزم  بەمـەش  و 
جەسـتەی نەتـەوە بگرێتـەوە؟ کەواتـە لـەم روانگەیەوە ئایا لـە قەڵەمرەوی پارتیدا 
ناسـیونالیزمی کوردی زیاتر لە شـوێنەکانی تری کوردسـتان گەشـەی کردووە؟ 

ئەگـەر وایـە هـۆکارەکان چیـن؟
کردبێـت،  زیاتـری  لـەو رووبـەرەدا گەشـەی  کـوردی  ناسـیونالیزمی  ئەگـەر 
قەڵەمـڕەوی  لـە  کـە  هەبێـت  پەرەسـندنەوە  بـەو  پەیوەنـدی  بەشـێکی  دەشـێ 
پارتیـدا روویـداوە بـەراورد بـە قەڵەمـڕەوی یەکێتـی. دووەم مانـەوەی سـەرۆکی 
پارتـی دیموکـرات لـە کوردسـتان و وەرگرتنـی سـەرۆکایەتی هەرێـم و ئـەوەش 
بۆچوونێکـی لـەو جـۆرەی دروسـت کردبێـت کـە پارتـی و بـە تایبەتـی بنەماڵـەی 
بارزانـی وەکـو خاوەنـی باشـوری کوردسـتان سـەیری خۆیـان بکـەن، هەروەهـا 
جۆرێـک لـە بـەراورد لـە نێـوان خۆیـان و شـێخ و میرنشـینە عەرەبیەکانـی نیمچـە 
ببینـن کـە  ئاسـتەدا  لـەو  لـەو بەراودەشـدا خۆیـان  بکـەن و  دورکـەی عەرەبـی 
ببنـە خاوەنـی دەسـەڵاتی سـەربەخۆو  ئـەوان  ئـەوەن ئەمانیـش وەکـو  شـایانی 
خـاوەن شوناسـی خۆیـان. سـێیەم هەوڵـدان و حـەزو ئـارەزووی مـام جـەلال بـۆ 
چوونە بەغداو بوون بە سـەرۆک کۆماری عێراق و لە رێگای مام جەلالیشـەوە 
پەیوەستبوونی زیاتری یەکێتی بە عێراقەوەو لاوازی یەکێتی لە سەر گۆڕەپانی 
سیاسـی کوردسـتان لە غیابی مام جەلالدا و دروسـتبوونی بزووتنەوەی گۆڕان 
کـە هـەم لـە جەسـتەی یەکێتـی جیابـووەوە، هـەم هیـچ بەرنامەیەکـی نەتەوەیـی 
هێـزی  هـەم  ئەمـەش  کـە  نەبـوو،  یەکێتـی  بەرنامـەی  لـە  جیـاوازی  ئاشـکراو 
پێشـتر  هـەم جەمـاوەری جوگرافیـای  کـرد،  زیاتـر لاواز  جوگرافیـای سـەوزی 
سـەوزی سـەرقاڵکرد بـە هەنـدێ دروشـمی ناوخۆیـی و ناوچەییـەوەو بابەتـی 
چارەنووسـی نەتـەوەی بەتەواوەتـی گرێـدا بـە دروشـمە ناوخۆییەکانـی وەکـو 
چاکسـازی و لاوازکردنـی دەسـەڵاتی هـەردوو بنەماڵـەی بارزانـی و تاڵەبانیەوەو 
ئـەوەش وایکـرد لـە لایـەک بزووتنـەوەی گـۆڕان خـۆی وەکـو بزووتنەوەیەکـی 
ناوچەیـی سـنووری سـلێمانی و گەرمیـان و پشـدەر دەربکەوێـت و لەراستیشـدا 
بزووتنەوەکـە نەیتوانـی بپەڕێتـەوە بـۆ قەڵەمـڕەوی پارتـی. لەگـەڵ خۆیـدا گـۆڕان 
یەکێتیشـی بـە دروشـمە ناوخۆییـەکان و بـە ململانێـی ناوخـۆوە خەریـک کـرد. 

ئـەوەش هێنـدەی تـر پێگـەی یەکێتـی لـە بەرامبـەر پارتیـدا لاواز کـرد.
ئەنجامـی  لەسـەر  بـوون  ململانـێ  سـەرقاڵی  گـۆڕان  و  یەکێتـی  کاتێکـدا  لـە 

هەڵبژاردنـی سـنووری سـەوزو لەسـەر پارێـزگاری سـلێمانی و لەسـەر موچـەی 
کابانـی مـاڵ و لەسـەر ئـەوەی کامیـان هێـزی یەکەمـی ئـەم رووبەرەیـەو لەپـاڵ 
ئەوەشـدا یەکتـری تاوانبارکردنـی تاڵەبانـی و نەوشـیروان مسـتەفا بـە کوشـتنی 
لەتـی  دوو  کـە  گـۆڕان  و  یەکێتـی  لەکاتێکـدا  پشـتەوە.  لـە  یەکێتـی  نەیارەکانـی 
هەمـان هەمـان پێکهاتـە بـوون و بەردەوامبـوون لە ململانێی تایبەتی و شەخسـی 
پێگـەی  تەنانـەت ناسیاسـی و لاوزکردنـی  نـا نیشـتیمانی و  نـا نەتەوەیـی و  و 
خۆیـان لەبەرامبـەر جەمـاوەرو پارتیشـدا، پارتـی بـە وریاییەوە کەوتە قسـەکردن 
لەبـارەی مەسـەلەی نەتەوایەتـی و مافـی کـورد وەکـو هـەر نەتەوەیەکـی تـر بـۆ 
سـەربەخۆیی و دروسـتکردنی دەوڵـەت. هەڵبـەت لێـرەدا مەبەسـت ئـەوە نیـە کـە 
پارتی تا چ ئاسـتێک بڕوای بە مەسـەلەی سـەربەخۆیی هەبوو، کاری بۆ دەکرد 
یان نا. بەڵکو مەبەسـت ئەوەیە کە چۆن لاوازی بەرامبەرو نەیارە مێژوویەکەی 
لـە لەراندنـەوەی ژێیـە هەسـتیارەکانەوە کـە ژێـی هەسـتی نەتەوەیـی و بابەتـی 
سـەربەخۆیی بـوو لەرانـدەوەو نەیارەکەشـی لـەم روانگەیـەوە هەڵویسـتی لاواز 
بـوو چونکـە وابەسـتەیی بـۆ عێـراق و بۆ ئێرانیش وەکـو پارێزەری عێراق پێگەی 
نەتەوەیـی یەکێتـی لاواز کـردووە، هـاوکات گۆڕانیـش ئـەو قورسـیەی نەبـوو لـە 
بەرامبـەر پارتیـدا چونکـە گـۆڕان پـرۆژە نەبـوو، بەڵکـو سـەرئەنجام یاریـی نێوان 
تاڵەبانی و نەوشـیروان مسـتەفا بوو بۆ لەباربردنی ئەگەری دروسـتبوونی هەر 

ئۆپۆزسـیۆنیکی سروشـتی لـە جوگرافیـای یەکێتیـدا. 
ئاسـتی  لەسـەر  کوردسـتانیبوونەوە  خۆنمایشـکردنی  رووی  لـە  هەروەهـا 
هەبـوو  بەهێزیـان  تـری  کێبڕکێکـەری  بارزانـی  و  پارتـی  پێشـتر  کوردسـتان، 
کـە ئەوانیـش پارتـی کرێکارانـی کوردسـتان و عەبـدوڵا ئوچـالان بـوون. پارتـی 
کرێکارانی کوردسـتان و عەبدوڵا ئوچالانیش، پێش دەسـتگیرکردنی وەها وێنای 
خۆیانیـان دەکـرد کـە پارتەکـە واتـە پارتـی کرێـکاران پارتـی یەکەمـی کوردیـەو 
هەڵگری راسـتەقینەی گوتاری ناسـیونالیزمی کوردیەو بەرنامەی دروسـتکردنی 
دەوڵەتـی سـەربەخۆی کـوردی هەیـەو سـەرۆک ئاپـۆش سـەرکردەی یەکەمـی 
هەمـوو کوردسـتانە. پارتـی کرێکارانـی کوردسـتان بانگەشـەی یەکەمـی بۆ خۆی 
و سـەرۆکەکەی دەکـرد. لـە باشـوریش تاکـە کێبڕکێکـەری مەسـعود بارزانـی، 
مـام جـەلال بـوو. مـام جـەلال لەبـەر ئـەوەی پێیوابـوو سـەرۆک کۆمـاری عێـراق 
گەورەتـرە لـەوەی سـەرۆکی هەرێمـی کوردسـتان بێـت، بۆیـە هەمـوو هەوڵـی 

ئەوە بوو ببێتە سـەرۆک کۆماری عێراق، لەوەشـدا مەسـعود بارزانی پشـتگیری 
کـردو بـەوەش مـام جـەلال بـوو بـە سـەرۆک کۆمـاری عێـراق و ئـەو کێبڕکێیـە 

خـاو بـووەوە.
هەرچەندە پێشـتر واتە پێش دەسـتگیرکردنی عەبدوڵا ئوچالان، مام جەلال و 
یەکێتیـش هـەم خوازیـاری ئـەوە بـوون ئاپـۆ ببێتـە تاکـە سـەرکردەی بـێ هاوتای 
ببێتـە پارتـی یەکەمـی هەمـوو  کـورد و هـەم پارتـی کرێکارانـی کوردسـتانیش 
کوردسـتان، بەتایبەتـی کاتـێ بۆیـان دەرکەوتبـوو کـە پێگـەی پارتـی و بارزانـی 
لـەوە بەهێزتـرە ئەمـان لـە کێبڕکێـدا پێشـی بکـەون. بـەڵام نـە ئاواتەکـەی ئاپـۆو 
پارتـی کرێـکاران و نـە ئـاوات و خواسـتەکەی مـام جـەلال و یەکێتـی نیشـتیمانی 
لـەو روەوە نەهاتـە دی. ئاپـۆ دوای دەسـتگیرکردنی، لـە چرکەسـاتێکدا وێنەکـەی 
ئـاوەژوو کـردەوە ئەویـش ئـەو کاتـەی کـە هـەر بـە زووی لـە بـەردەم لێکۆڵـەرو 
دادگای تورکیـادا وەکـو ئـەوەی چـاوەڕان دەکـرا رانەوەسـتاو لاواز دەرکـەوت. 
لێـرەوە بارزانـی و پارتـی ئـەو هەسـتەیان لادروسـت بـوو کە ئیتـر کیبڕکێکەریان 
نەمـاوە، بـە تایبەتـی دوای ئـەوەی کـە پارتـی کرێکارانی کوردسـتان پاشەکشـەی 
لـە دروشـمی دروسـتکردنی دەوڵەتـی سـەربەخۆی کوردسـتانی گـەورە کـردو 
دروشمی پێکەوەژیان و دیموکراتی گەلان و کۆنفیدراڵی رۆژهەڵاتی ناوەڕاست 
دەوڵەتـی  دروسـتکردنی  و  کوردسـتان  سـەربەخۆیی  باسـی  ئـاراوەو  هاتـە 

سـەربەخۆی کـوردی پاشەکشـەی لێکـرا.
فاکتەرێکـی تـری یارمەتیـدەر بـۆ ئەم هەڵویسـتەی پارتی، شـێوازی کارکردنی 
هاوپەیمانـە شـیعەکانی کـورد بـوو لـە بەغـدا لـە دەوڵەتـداری و لـە پێشـێل کردنی 
جار لە دوای جاری دەسـتووردا. واتە حکومەتی نوێی عێراق تەنیا لە روکەشـدا 
نـوێ بـوو، ئەگینـا لـە رووی عەقـڵ و بەڕێوەبـردن و بنەماکانـی دیموکراسـی و 
مافـی مـرۆڤ و روانیـن بـۆ ئەوانـی غەیـرە شـیعە جیاوازییەکـی ئەوتـۆی نەبـوو 
لەگەڵ دەسەڵاتی دەوڵەتە کۆڵۆنیالیستەکانی پێشتری عێراق سەبارەت بە کورد. 
ئـەو بەندانـەی دەسـتوور کـە پەیوەندییـان بـە کـوردەوە هەبوو هیچیـان جێبەجێ 
نەدەکران، وەکو مادەی ١٤0 و چەسپاندنی بنەماکانی فیدراڵی و دەرکردنی یاسا 
گرنگەکانی وەکو یاسـای نەوت و گازو پشـتگوێ خسـتنی ئەو تاوانانەی رژێمی 
پێشـتر بەرامبـەر بـە کـورد ئەنجامـی دابـوون وەکـو بەکارهێنانـی چەکـی کیمیایی 
و ئەنفـال و کۆمـەڵ کـوژی و وێرانکردنـی سـەرجەم لادێ و شـارۆچکەکانی 

بـە سیاسـەتی  درێـژەدان  تەنانـەت  بەڵکـو  ئەوانـەش  هـەر  نـەک  و  کوردسـتان 
راگواسـتن و بـە عەرەبکردنـی ئـەو رووبـەرە فراوانـەی باشـوری کوردسـتان 
مابـووەوە،  عێراقیـدا  ناوخـۆی  کۆڵۆنیالیسـتی  دەسـەڵاتی  ژێـر  لـە  هێشـتا  کـە 
بەردەوامبـوو. ئـەم سیاسـەتانەی دەسـەڵاتی حکومەتـی نوێـی عێـراق یارمەتیدەر 
بـوو بـۆ ئـەوەی بارزانـی و پارتـی باسـی ئـەوە بکـەن کـە شـتێکی ئەوتۆ لـە بەغدا 
نەگـۆڕاوەو ئـەو عەقڵیەتـەی حکومـەت بەڕێوەدەبـات جیاوازییەکـی ئەوتـۆی نیـە 
لەگـەڵ عەقڵـی ناسیونالیسـتی فەرمانـڕەوای پێشـتری عێراقـدا. بۆیـە ئەگـەر ئـەو 
دەسـتوورەی کـە دانـراوەو لـە راپرسـیدا دەنگـی زۆرینـەی جەمـاوەری عێراقـی 
بەدەسـتهێناوە وەکو خۆی جێبەجێ نەکرێت، ئەوا سـەرکردایەتی سیاسـی کورد 
ناچاردەبێـت بگەڕێتـەوە بـۆ لای خەڵـک و لـە رای ئەوان بپرسـێت لەسـەر مانەوە 

لـە چوارچێـوەی عیراقـدا، یـان بڕیاردانـی جیابوونـەوە.
ئـەم بارودۆخـە لـە نێـوان بارزانـی و پارتـی لـە لایـەک و حکومەتـی عێراقیـدا 
لـە لایەکـی تـرەوە بـەردەوام بـوو هەتـا دەرکەوتنـی دەوڵەتی ئیسـلامی لـە عێراق 
و شـام. وەک دەزانیـن لـە ماوەیەکـی کورتـدا دەوڵەتـی ئیسـلامی رووبەرێکـی 
فراوانـی لـە عێـراق داگیرکـردو سـوپای عێـراق لەبەردەمـی ژمارەیەکـی کـەم لـە 
چەکدارەکانـی ئـەو هێـزە تیرۆریسـتەدا هەرەسـی هێنـا. ئەم هێزە تیرۆریسـتیە بە 
درێژایـی سـنووری هەرێمـی کوردسـتان و دەسـەڵاتی دەوڵەتـی عێراقـی کەوتـە 
نێـوان هـەردوو لاوە. ئـەو ناوچـە جێناکۆکانـەی کـە لەراسـتیدا تـا ئـەو کاتـە لـە 
ژێر سـایەی دەسـەڵاتی کۆڵۆنیالیسـتی عێراقیدا بوون، کەوتنە بەردەم مەترسـی 
چەکدارانـی دەوڵەتـی ئیسـلامیەوە. مەسـعود بارزانـی کـە ئـەو کاتـە سـەرۆکی 
ژێـر  لـە  بـوو.  هەرێـم  چەکدارەکانـی  هێـزە  فەرمانـدەی  هـاوکات  بـوو،  هەرێـم 
فەرمـان و سـەرکردایەتی ئـەودا، بـە تایبەتـی دوای ئەوەی کە دەوڵەتی ئیسـلامی 
پەلاماری کوردسـتانی دا، هێزی پێشـمەرگەی کوردسـتان بەرگرییەکی دلێرانەی 
کـردو سـەرئەنجام توانـی بەشـی هـەرە زۆری ناوچە جێناکۆکـەکان رزگار بکات 
و هێـزی پێشـمەرگەی کوردسـتان نزیـک بـووەوە لـە سـنووری جوگرافـی نێـوان 
باشـوری کوردسـتان و عێراقـی عەرەبـی یـان عێراقـی عەجەمـی. ئاشـکرایە ئـەو 
ناوچانە دەبوو بەپێی مادەی ١٤0ی دەسـتووری عێراقی چارەنووسـیان دیاری 
بکرایـە، بـەڵام حکومەتـی عێراقـی لـە مـاوەی دەسـەڵاتی پێـش هاتنـی هێزەکانـی 
دەوڵەتی ئیسـلامیدا مادەی ١٤0 پشـتگوێ خسـت و نەیدەویسـت جێبەجێی بکات. 

ئێسـتا بەکردەوە ئەو ناوچانە کەوتنەوە ژێر دەسـەڵاتی هێزی پێشـمەرگە، بەڵام 
هێشـتا لـە رووی بەڕێوەبردنـەوە سـەربە حکومەتـی عێراقـی بـوون. لـە راسـتیدا 
ئەگەر ئەو کاتە کورد لە رووی ئیداریشـەوە ئەو ناوچانەی بخسـتایەتەوە سـەر 
تـردا  ئاراسـتەیەکی  بـە  هەرێمـی کوردسـتان، رەنگـە سـەرئەنجام رووداوەکان 

بڕۆیشـتنایە کـە لەبەرژەوەنـدی کـورد بوونایـە.
ئیسـلامیدا  دەوڵەتـی  هاتنـی  پێـش  لەسـەروبەندی  کـورد  دەزانیـن  وەکـو 
دەسـتیکرد بـە فرۆشـتنی نـەوت. دیـارە دەوڵەتـی کۆڵۆنیالیسـتی ناوخـۆی عێـراق 
بـۆ  ئابووریـە  سـەرچاوەی  دروسـتبوونی  مانـای  نـەوت  فرۆشـتنی  دەیزانـی 
کوردسـتان و بوونـی ئابـووری و سـەرچاوەی ئابووریـش یەکێکـە لـە پایەکانـی 
سـەربەخۆیی و سـەرئەنجام رەتکردنـەوەی دەسـەڵاتی کۆڵۆنیالیسـتی ناوخۆیـە. 
حکومەتی بەغدا بودجەی کوردستانی بڕی، لە کاتێکدا ژمارەیەکی هێجگار زۆر 
لە عەرەبی موسـڵ و ئەنبارو سـونەی ناوچە شـیعیەکانیش ئاوارەی کوردسـتان 
بـوون. ئـەوەی جێـگای سـەرنج بـوو، حکومەتـی عێراقی بودجەو موچەی موسـڵ 
ژێـر دەسـەڵاتی دەوڵەتـی  کـە کەوتبوونـە  نەبـڕی  تـری  ئەنبـارو شـوێنەکان  و 
ئیسـلامیەوە. کەواتـە لـەو بارەشـدا کـە هێزەکانـی دەوڵەتی ئیسـلامی رووبەرێکی 
هێجگار فراوانی عێراقیان داگیرکردبوو، سـوپای عێراق لەبەردەمیاندا هەرەسـی 
هێنابـوو، هێشـتا دەوڵەتـی ناسـیونالیزمی عەرەبـی عێراقی دەوڵەتـی خەلافەتی لە 
کـورد لاپەسـەندتر بـوو، بێگومـان هـۆکاری سـەرەکیش ئـەوە بـوو کـە شوناسـی 

دەوڵەتـی خەلافەتـی ئیسـلامی هـەم ئیسـلامی و هـەم عەرەبـی بـوو. 
سەرکەوتنەکانی هێزی پێشمەرگە لە باشوری کوردستان و شەڕڤانانی کورد 
لـە رۆژئـاوای کوردسـتان، شانبەسـانی هێزەکانـی هاوپەیمانـان دژی هێزەکانـی 
دەوڵەتـی ئیسـلامی و وەسـتانی مەسـعود بارزانـی لـە لوتکـەی بڕیـاری هێـزی 
پێشـمەرگەی  هێـزی  لەبەرچـاوی  کاراو  بەشـداری  کوردسـتانداو  پێشـمەرگەی 
یەکێتـی شانبەشـانی هێزەکانـی پارتـی و سۆشیالیسـت و کەسـانی خۆبەخـش و 
ئامادەبوونـی فەرمانـدە سـەربازیە دیارەکانـی یەکێتـی کەمێـک لـە دوای شـانی 
باشـوری  کـوردی  یەکبوونـی  و  یەکێتـی  رووکەشـدا  لـە  بارزانیـەوە  مەسـعود 
لـە ئاسـتی بەرگریـدا دەردەخسـت. ئامادەنەبوونـی بزووتنـەوەی گـۆڕان و دوو 
پارتـە ئیسـلامیەکە، ئـەوەی نیشـان دەدا کـە چارەنووسـی کـورد لـە باشـوری 
کوردستان پەیوەستە بە پارتی و یەکێتیەوەو بوون و نەبوونی ئەوانی تر رۆڵ 

و کاریگەرییەکـی ئەوتـۆی نیـە، بـە تایبەتـی هەوڵەکانی گۆڕان و ئیسـلامیەکان لە 
نـاو پەرلەمـان بـۆ دوورخسـتنەوەی مەسـعود بارزانـی لـە سـەرۆکایەتی هەرێـم 
لـە هێـزی  نـاکارای خۆیـان و  قـەوارەی  لـە  تینەگەیشـتنیان  لـەو بارودۆخـەداو 

یەکێتـی و پارتـی ئەگـەر پێکـەوە رێـک بـن. 
سـەرئەنجام هەڵوێسـتە لەسـەر وەهم بنیادنراوەکانی گۆڕان و ئیسـلامیەکان، 
لەوێـوە  گـۆڕان  دا. هەرەسـی  بەدەرکـردن  پەرلەمـان و حکومـەت  لـە  گۆڕانـی 
دەستی پێکردو روو لە هەرەسکردنی ئێستاشی دەرئەنجامی لە ئاستی یەکەمدا 
نەتوانینـی خوێندنـەوەی واقیـع بـوو لـەو کاتەدا، لە ئاسـتی دووەمـدا ئەوە بوو کە 
گـۆڕان هێزێکـی رێکخـراو نەبـوو لـە رووی فیکـری و ئایدیۆلۆجـی و بەرنامـەوە، 
بەڵکو زۆرینەی شـوێنکەوتووانی دەروێشـی نەوشـیروان مسـتەفا بوون ئەویش 
لەبـەر یـەک هـۆی سـادە کـە هەڵوێسـتی دژە ماڵـی بارزانـی بـوو. هـەر لەبـەر 
ئـەوەش بـوو مردنـی نەشـیروان مسـتەفا مانـای هەرەسـی بزووتنـەوەی گـۆڕان 
بـوو بـەو شـێوەیەی کـە ئـەو دایڕشـتبوو. یەکگرتـووی ئیسـلامی وەکـو حیزبێـک 
کـە لـەو هەمـان سـەرچاوەیە ئـاو دەخواتـەوە کە فاشـیزمێکی وەکو ئـەردۆگان و 
پارتـی دادو گەشـەپێدان ئـاوی لێدەخۆنـەوەو پارتیـش بـە کاریگـەری جوگرافیـاو 
بەکاریگـەری دابەشـبوونی تەوەرەکانـی شـیعەو سـونە لەهەمـان تـەوەرە، بۆیـە 
ئـەوەی لەگـەڵ بزووتنـەوەی گـۆڕان کـردی لەگەڵ یەکگرتووی ئیسـلامی نەیکرد. 
کۆمەڵـی ئیسـلامیش لەبـەر ئـەوەی سـەربە ئێرانـەو لەگـەڵ یەکێتـی لـە هەمـان 
تـەوەری شـیعەن، ئامادەبوونـی ئێـران و رەچاوکردنـی پێگـەو رۆڵـی یەکێتیـش 

نەیهێشـت کۆمەڵـی ئیسـلامی بـەدەردی گـۆڕان بچێـت.
مەسـعود  لابردنـی  باسـی  ئیسـلامیەکان  و  گـۆڕان  کـە  بارودۆخـەدا  لـەم 
بارزانیـان دەکـرد لـە لوتکـەی دەسـەڵات، مەسـعود بارزانـی و پارتـی چێژیـان لـە 
سـەرکەوتنەکانی هێـزی پێشـمەرگە وەردەگـرت و باسـی ئەوەیـان دەکـرد هیـچ 
پەیوەندییـەک لـە نێـوان هەرێمـی کوردسـتان و بەغـدا نەمـاوەو بەغـدا بەتـەواوی 
بڕیاردانـی  لـە  بیـر  خۆیەتـی  مافـی  کـورد  بۆیـە  کـردووە،  پێشـێل  دەسـتووری 
چارەنووسـی خۆی بکاتەوە. بە پشتبەسـتن بەم هەڵوێسـتە، لە رووی راگەیاندن 
تەنانـەت جەمـاوەری  پارتـی و کادیـران و  لـە زاری زۆرینـەی بەرپرسـانی  و 
پارتیەوە بەردەوام باسـی سـەربەخۆی و دەوڵەتی کوردی دەبیسـترا. لە کاتێکدا 
ئـەو دەنگـە لـەلای بزووتنـەوەی گـۆڕان و ئیسـلامییەکان یان دژایەتـی دەکرا یان 

گاڵتـەو سـوکایەتی پێدەکـرا. کەمینەیەکـی یەکێتـی لایەنگـری ریفرانـدۆم بـوون و 
زۆرینـەی یەکێتـی بێدەنـگ بـوون، دەسـتەبژێرێکیش لەنـاو یەکێتیـدا بـە ئاشـکرا 
دژایەتی ریفراندۆمیان دەکرد، کە سـەرئەنجام لە پاداشـتی ئەو دژایەتیکردنەداو 
لـە دوا کۆنگـرەی یەکێتیـدا لایەنگرانـی ریفرانـدۆم و سـەربەخۆیی کوردسـتان 
لـە نـاو یەکێتـی خرانـە دەرەوەی بڕیـارو نەیارانـی سـەربەخۆیی و ریفرانـدۆم 
کرانـە خاوەنـی یەکێتـی و بڕیـاری یەکێتـی. ئەمـان پێیـان وایە کە شـوێنکەوتووی 
راسـتەقینەو راسـتگۆی مـام جـەلال و بەرنامـەی یەکێتیـن چونکـە پێیـان وایە مام 
جـەلال و یەکێتـی هەمیشـە لەگـەڵ پاراسـتنی یەکێتـی خاکی عێراقـدا بوون و هەر 
هەنگاوێـک بـە ئاراسـتەی دابەشـکردنی عێـراق لەگـەڵ روانیـن و هەڵوێسـت و 
بەرنامـەی مـام جـەلال و یەکێتیـدا یەکناگرێتـەوە. لـە بەرامبـەر ئـەم هەڵوێسـتەدا 
کـە شوناسـی یەکێتـی وەکـو پارتێکـی نیشـتیمانی عێراقـی و پارێـزەری یەکێتـی 
خاکـی عێـراق دووپـات دەکاتـەوە، لایەنگرانـی ریفرانـدۆم و سـەربەخۆیی نـاو 
سـەرکردایەتی یەکێتـی لـە لایـەن ئاراسـتەی عێراقچێتـی یەکێتیـەوە بـەوە تاوانبار 

کـران کـە خۆیـان فرۆشـتووە بـە پارتـی.    
کوردسـتان  دیموکراتـی  پارتـی  و  بارزانـی  مەسـعود  بارودۆخـەدا  لـەم 
بزانرێـت  هەتـا  پێکردنـی،  پـرس  و  میللـەت  لای  بـۆ  گەڕانـەوە  باسـی  کەوتنـە 
ئـەم مەبەسـتەش  بـۆ  نـا.  یـان  بمێنیتـەوە  لەگـەڵ عێراقـدا  ئایـا کـورد دەیەوێـت 
بابەتـی ریفرانـدۆم هاتـە ئـاراوە. بـۆ ئـەو ئامانجـە لەسـەر داواکاری سـەرۆکی 
هەرێمـی ئـەو کاتـە کـە مەسـعود بارزانـی بـوو، لـە مانگـی حوزەیرانـی 20١7دا، 
کوردسـتان  پێکهاتەکانـی  و  سیاسـیەکان  لایەنـە  و  پـارت  بـۆ  کۆبوونەوەیـەک 
رێکخـرا، کـە بێجگـە لـە بزووتنـەوەی گـۆڕان و کۆمەڵـی ئیسـلامی ئەوانـی تـر 
بەشـداریی ئـەو کۆبوونەوەیـان کـرد. لـەو کۆبوونەوەیـەدا یەکێتـی بـە شـاندێکی 
بـاڵا بەشـداریان کـرد و هـەر لـەو کۆبوونەوەیەشـدا رۆژی 25ی ئەیلولـی هەمـان 
سـاڵ بـۆ ئەنجامدانـی ریفرانـدۆم دیاریکـرا. هـەروەک بڕیـار درا لـە کەرکـوک و 
ناوچـە جیناکۆکەکانیـش ریفرانـدۆم ئەنجـام بدرێـت. کۆمیسـیۆنی هەڵبژاردنـەکان 
ئامادەسـازی بـۆ ئەنجامدانـی ریفرانـدۆم کـردو ریفرانـدۆم لەکاتـی دیاریکـراودا 
ئەنجامـدرا. وەکـو پێشـتر ئاماژەمـان بـۆ کـرد لەسـەر ئاسـتی ناوخـۆ، بـە تایبەتـی 
دەنگـدان  و  بەشـداریکردن  بـۆ  جەمـاوەر  هاندانـی  کەوتـە  پارتـی  راگەیاندنـی 
کۆبوونـەوەی  کوردسـتان  دیارەکانـی  شـارە  لـە  بارزانـی  مەسـعود  بەڵـێ.  بـە 

جەمـاوەری ئەنجامـدا، لەناویانـدا هاتـە شـاری سـلێمانی و لـە یاریـگای سـلێمانی 
وتارێکی پێشـکەش کرد، کە هێرۆ ئیبراهیم ئەحمد وەکو کەسـی بڕیاربەدەسـتی 
یەکێتی لە شـانی مەسـعود بارزانیەوە راوەسـتابوو. بێجگە لە گۆڕان و کۆمەڵی 
ئیسـلامی بەرپرسـانی پارتەکانـی تـر لـە ئاسـتی جیاجیـادا بەشـداری کۆبوونـەوە 
کاتـی  نزیکبوونـەوەی  لەگـەڵ  دەکـرد.  هەرێمیـان  سـەرۆکی  جەماوەرییەکانـی 
ریفراندۆمـدا، هەڵوێسـتی یەکێتـی بـۆ پشـتگیری ریفرانـدۆم پاشەکشـەی دەکـرد، 
کـە بەئاشـکرا دیاربـوو لەگـەڵ ئەنجامدانـی ریفراندۆمـدا نیـن، هەرچەنـدە پێشـتر 
سووربوون لەسەر ئەوەی کە ریفراندۆم لە کەرکوک و ناوچە جێناکۆکەکانیش 
ئەنجـام بدرێـت. بـەڵام سـەرباری پەشـیمان بوونـەوە کـە دیـارە فشـاری ئێـران و 
هاوپەیمانـە شـیعەکانی عێراقیشـیان لەسـەر بـوو، یەکێتـی نەیتوانـی بـە رەسـمی 
بـەڵام  نـاکات.  بەشـداری  لەبەرئـەوە  نیـەو  ریفرانـدۆم  لەگـەڵ  کـە  رایبگەیەنێـت 
وەکـو ئاسـتی دەنگـدان دەریخسـت کـە لـە جوگرافیـای سـەوزو نیلیـدا رێـژەی 
بەشـداریکردن گەلێـک کەمبـووە. بەهەرحـاڵ لەسـەر ئاسـتی کوردسـتان رێـژەی 
دەنگدانـی ئەوانـەی بەشـدارییان کـرد، لەسـەروی لـە 90٪ ەوە بـە بەڵـێ دەنگیـان 

دابـوو. 
خەڵکـی  ئایـا  بزانرێـت  تـا  بـوو  ئـەوە  ریفرانـدۆم  لـە  مەبەسـت  ئاشـکرایە 
کوردسـتان دەیانەویـت لەگـەڵ عێـراق بمێننـەوە یان جیاببنـەوە. رێژەی دەنگدانی 
بەشـداربووان بە بەڵی بۆ جیابوونەوە ئەوەی نیشـاندا کە دانیشـتوانی باشـوری 
بـۆ  دەنگـەش  ئـەم  بمێننـەوە.  عێراقـدا  چوارچێـوەی  لـە  نایانەوێـت  کوردسـتان 
هـەم  و  عێراقـی  عەرەبـی  ناوخـۆی  کۆڵۆنیالیسـتی  دەوڵەتـی  هـەم  یەکەمجـار 
سـێ کۆڵۆنیالیسـتەکەی تـری سـێ بەشـەکەی تـری کوردسـتان و هـەم دنیـای 
بڕیاربەدەسـت کـە هەمیشـە بریتـی بـوون لـە کۆڵۆنیالیسـتەکان و ئیمپریالیزمـی 
جیهانی بۆ یەکەم جار بە ئاشکرا گوێیان لە دەنگی کوردی باشوری کوردستان 
بـوو بـە ناوچـە جێناکۆکەکانیشـەوە کـە خواسـتی خۆیـان بـۆ دەرچـوون لەژێـر 
هـەرە  خاڵـی  کـە  بەرزکـردەوە.  عێراقـی  عەرەبـی  کۆڵۆنیالیسـتی  هەژموونـی 
گرنگیـش بـە گوێـرەی ریفراندۆمەکـە ئەوەیـەو هەمـوو ئەوانەشـی کـە ئـەو کات 
و دوای ریفراندۆمەکـەو ئێسـتاش دژایەتـی ریفراندۆمیـان کـردو دەیکـەن، دژی 
خواسـتی راسـتەقینەی گەلـی کـوردن لـە باشـوری کوردسـتان و هـەر پاسـاوێک 
و هـەر بیانوویەکیـان هەبێـت، هیـچ لـەو راسـتیە ناگۆڕێـت کـە هەڵوێسـتەکەیان نا 

نەتەوەییانەیـەو دژی خواسـتی کـوردی باشـور بـووەو هـاوکارو یارمەتیـدەرو 
هاوهەڵوێسـتی داگیرکەرانی کوردسـتان بوون بۆ مانەوەی باشـوری کوردستان 
وەکـو کۆڵۆنیەکـی ناوخـۆ لـە ژێـر هەژموونـی کۆڵۆنیالیسـتی عەرەبـی عێراقیـدا. 
هـەروەک هەڵوێسـتی دژ بەرامبـەر بـە ریفرانـدۆم دەریخسـت کـە خاوەنـی ئـەو 
هەڵوێسـتە لـە بنەڕەتـەوە خەباتیـان لـە پێنـاوی گۆڕینی سیسـتیمی فەرمانڕەوایی 
عێراقدا کردووە لە دەسـتی حیزبی بەعس و عەرەبێکی فاشیسـتی وەکو سـەدام 
حسـێنەوە بـۆ دەسـتی چەنـد حیزبێکـی مەزهەبـی شـیعەو سـونەی ناسیونالیسـت 
و ریزێـک عەمامـە بەسـەرو شـیعەی ئەفەنـدی، واتـە خەباتـی کـۆی ئـەو پـارت 
و کەسـانەی دژی ریفرانـدۆم بـوون خەباتـی عێـراق بـووە بـۆ گۆڕینـی سـەری 
رژێـم نـەک خەبـات بـۆ سـەربەخۆیی باشـوری کوردسـتان. بێگومـان یەکەمیـن 
فراوانـی  نەرێنـی رووبەرێکـی  ریفرانـدۆم رۆلـی  ئەنجامـی  بەدینەهێنانـی  هـۆی 
پارتـە سیاسـیەکانی باشـوری کوردسـتان خـۆی بـوو. هەمـووش بینیوومانـە کـە 
چـۆن لـە کورتتریـن مـاوەدا لـە ژێـر سەرپەرشـتی ئێرانیەکانـدا بەشـێک لـە کـورد 
کەرکـوک و ناوچـە جێناکۆکەکانـی تریـان خسـتەوە ژێـر دەسـەڵاتی هێزەکانـی 

کۆڵۆنیالیسـتی عێراقـی.
گرنگی گێڕانەوەی رووداوەکان وەکو خۆی، بە مەبسـتی ئەوەیە لەسـەر ئەو 
بنەمایـە بزانیـن ئایـا ناسـیونالیزمی کـوردی تـا چ ئاسـتێک ئامادەبوونـی هەبـوو 
لـە ریفراندۆمـدا؟ هەروەهـا تـا بزانیـن ئایـا گوتـاری پارتە سیاسـیەکانی باشـوری 

کوردسـتان لـە کوێـی گوتـاری ناسـیونالیزمی کوردیدایە؟ 
و  ناسـیونالیزم  ئاخاوتنـی  کـورددا  راپەڕینەکانـی  گوتـاری  باسـی  لـە  ئێمـە 
ناسیونالیسـتمان کـردووە. کـە یەکەمیـان واتـە ناسـیونالیزم وەکـو ئایدیۆلۆجیـای 
بزووتنەوەیەکـی جەماوەریـی ئامادەبوونـی نەبـووە، بـەڵام ناسیونالیسـت وەکـو 
ئامادەبوونـی  لـە ئاسـتێکی سـادەو لاوازیشـدا وەکـو دەسـتەبژێر  تاکەکـەس و 
هەبـوو، بـە تایبەتـی لـە لوتکـەی راپەڕینەکانـدا کەسـانی ناسیونالیسـت هەبـوون. 
مەحمـودی  شـێخ  بارزانـی،  عەبدولسـەلامی  شـێخ  نەهـری،  عوبەیـدوڵای  شـێخ 
حەفیـدزادە، ئیسـماعیل ئاغـای شـکاک، شـێخ سـەعیدی پیـران و ئیحسـان نـوری 
پاشـا و سـەید رەزای دەرسـیم و مـەلا مسـتەفای بارزانـی و قـازی محەمـەد...
ئـەوەش  هـەر  ناسـیونالیزمدا.  نەبوونـی  لـە  بـوون  ناسیونالیسـت  سـەرکردەی 

وایکـردووە کـە گوتـاری راپەڕینـەکان بـە بەشـێک لـە رەگەزەکانـی ناسـیونالیزم 
بـارگاوی بکرێـن.

باسـکران،  سـەرەوە  لـە  هۆکارانـەی  ئـەو  لەبـەر  بـەدواوە،   2003 سـاڵی  لـە 
پارتـی  شـێوە  ناسـیونالیزمی  بـە  دەشـێت  کـە  سـادە  ناسـیونالیزمی  هەسـتێکی 
ناوببرێـت لـە بەرنامـەو پەروەردەی حیزبیی پارتیدا دەرکەوتووەو بە شـێوەیەک 
ئـەوەش  هـەر  پارتـەی گرتووەتـەوە.  ئـەو  رووبـەری رێکخسـتن و لایەنگرانـی 
وایکـردووە لـە رووی بـەراوردەوە بـە پـارت و رێکخراوەکانـی تری کوردسـتان، 
لـە رووکەشـدا پارتـی وەکـو پارتێکـی ناسـیونالیزم دەربکەوێـت. بـەڵام کـە قـوڵ 
دەبیتـەوە بـۆ شـیکردنەوەی چەمکـی ناسـیونالیزم و بـە تایبەتـی ناسـیونالیزمی 
نەتەوەیەکـی کۆڵۆنیکـراو، ئـەوا ناسـیونالیزمی شـێوە پارتـی دیـدو تێڕوانیـن و 

ئامرازەکانـی ناسـیونالیزمێکی پێگەیشـتووی بـۆ دروسـت نەبـووە.
تەنیـا لـە بەئەنجـام گەیاندنـی پرۆسێسـی یەکێتـی و یەکبـوون و یەکخسـتنی 
هەمـوو پێکهاتـە چیانەیەتـی و کۆمەڵایەتـی و ئایینـی و مەزهەبـی و خێڵایەتـی 
کـە  پتـەودا  یەکگرتـووی  یەکەیەکـی  لـە  حیزبایەتیەکانـدا  و  عيشـیرەتایەتی  و 
ناسیونالیزم دەبێتە ئایدیۆلۆجیای ئەم یەکە یەکگریووە وەکو هێزێکی جەماوەری 
دژە کۆڵۆنیالیـزم، ناسـیونالیزمی خـاوەن شـوناس و پێگەیشـتوو بوونـی دەبێـت 
بـە  یەکبوونـە  و  یەکێتـی  بـەم  گەیشـتن  رێـگای  هـەروەک  دەکرێـت.  پێناسـە  و 
ئامرازکردنـی هەمـوو شـتێکە لـە پێنـاوی نەتـەوەو بەرژەوەنـدی نەتەوایەتیـدا بـە 
حیـزب و بـە هەمـوو بەرژەوەندیـە تایبەتیەکانـەوە. بەڵام ئاشـکرایە کە پارتی ئەو 
گوتـارەی وەکـو گوتـاری ناسـیونالیزمی کـوردی بەرزی کردۆتـەوە، نەیتوانیووە 
بیـکات بـە گوتـاری باشـوری کوردسـتان، بەڵکـو وەکـو گوتـاری پارتـی یـان لـە 
بـاردا گوتـاری جوگرافیـای زەرد ماوەتـەوە. کاتێـک گوتـاری شـێوە  باشـترین 
ناسـیونالیزمی پارتـی دەشـێت ببێتـە گوتـاری ناسـیونالیزمی خـاوەن شـوناس و 
بەلایەنـی کەمـەوە ببێتـە گوتـاری باشـوری کوردسـتان، کـە ئـەو گوتـارە دیمەنـی 

پارتایەتـی پێـوە نەمێنێـت، بەڵکـو دیمەنـی کوردایەتـی تـەواو وەربگرێـت.
کـە زیاتـر  پارتـی دەرکـەوت  ناسـیونالیزمێکی شـێوە  قۆناغـەدا  لـەم  کەواتـە 
دەسـتەبژێری  و  بارزانـی  مەسـعود  ناسیونالیسـتانەی  دیـدی  لـە  سرۆشـی 
پارتیـەوە وەرگـرت و سـەرهەڵدانی بیرۆکـەی ریفرانـدۆم لەوێـوە دەسـتی پێکـرد. 

واتـە بیرۆکـەی ریفرانـدۆم لـە هەناوی ناسـیونالیزمی شـێوە پارتیـەوە لەدایکبوو. 
گرفتی یان کەموکورتی سـەرەکی ئەوە بوو کە ئەم ناسـیونالیزمە سـادەیەی کە 
بیرۆکـەی ریفراندۆمـی هێنایـە پێشـەوەو ئامادەسـازی بـۆ کـرد و کۆبوونـەوەی 
بـۆ رێکخسـت و کاتـی بـۆ دیاریکـرد، پێداویسـتی سـەرەکی ریفراندۆمەکـە کـە 
ئامادەکردنی زەمینەی یەکێتی و یەکبوون بوو، هیچ هانگاوێکی کردەیی ئەوتۆی 
بۆ نەنرابوو. ئەمەش راست و دروست پەیوەندی بە لاوازی ئەو ناسیونالیزمەوە 
ئـەو  دەگەیەنێـت  ئـەوە  بوو.،ئەمـەش  ریفراندۆمەکـەوە  پشـتی  لـە  کـە  هەبـوو 
ناسـیونالیزمە نەیتوانیبـوو لـە سـنووری رێکسـتنی پارتـی بپەڕێتـەوەو هەمـوو 
جەسـتەی کۆمەڵگا، یان نەتەوە بەگشـتی لەسـەر ئاسـتی جەماوەر بگرێتەوە. ئەم 
بـێ توانایـی و لاوازیـەی ناسـیونالیزمی کـوردی کە لە پشـتی ریفراندۆمەوە بوو، 
وایکـرد کـە ریفراندۆمەکـە لـە بـری ئـەوەی روخسـارێکی نەتەوەیـی وەربگرێـت، 
زیاتـر روخسـارێکی پارتیانـەی وەرگـرت. هـەر ئەمـەش هۆکاربـوو بـۆ ئـەوەی 
نەیارەکانـی پارتـی، ریفراندۆمەکـە وەکـو خۆنمایشـکردنێکی پارتـی بـاس بکـەن 
دەنگـی  کوردسـتان  تـری  رێکخراوەکانـی  و  پـارت  زۆرینـەی  راستیشـدا  لـە  و 
پێنـەدەن. بـەڵام ئـەو پـارت و رێکخراوانـەی تـر لـەوە لاوازتـرو ناکاراتـر بـوون، 
هەڵوێسـتی روونـی خۆیـان دیـاری بکـەن، بەڵکـو لـە کـۆڕو کۆبونەوەکانـدا وەکـو 
پاشـکۆی پارتی کێش دەبوون و لە روخساریشـیاندا ناڕەزایی و بێزاری رەنگی 
دەدایـەوە. هەژموونـی پارتـی و ناسـیونالیزمی شـێوە پارتـی پشـتی ریفرانـدۆم 
وایکردبـوو، کـە کادیرانـی لایەنگـری ریفرانـدۆم لـە نـاو پـارت و لایەنەکانـی تـرو 

کەسـانی ناسیونالیسـتی سـەربەخۆ، بەشـوێنکەوتووی پارتـی بدرێنـە قەڵـەم. 
لـەم هەلومەرجـەدا بـە تایبەتـی لـە لایـەن نەیارانـی ریفراندۆمـەوە هەڵەیەکـی 
گـەورە ئەنجامـدرا کـە سـەرباری دژایەتیکردنیـان بـۆ ریفرانـدۆم، لەبـەر رق و 
کینەیـان لـە پارتـی و ناکارایـی و لاوازییان لەبەردەمی پارتیدا، هەموو کۆمەڵگای 
کوردییـان دابـەش دەکـرد بـۆ سـەنگەری پارتی و سـەنگەری دژە پارتی. ئەوەش 
دەرئەنجامـی ئـەو روانینـە تەسـک و ئاسـۆ لێڵەیـە بـوو کـە بـەردەوام دنیا دابەش 
دەکات بۆ دوو جەمسـەر، دۆسـت و دوژمن. ئەم هەڵوێسـتە ناجۆرەی نەیارانی 
نەیارانـی  ریفرانـدۆم  لایەنگرانـی  نێـوان  لـە  سـنوورێک  کێشـانی  و  ریفرانـدۆم 
ریفراندۆمـدا کـە دەرهاوێشـتەی عەقـڵ و کەلتـوری داخـراوی ئایینـی، خێڵایەتـی، 

یـان پارتـە ئایدیۆلۆجیـە داخـراو و تەنانـەت تۆتالیتارەکانـە. 

سـەرباری نەتوانینی جێبەجێکردنی دەرئەنجامی ریفراندۆم کە بەپێی رێژەی 
دەنگـدان دەبـوو سـەربەخۆیی و دروسـتکردنی دەوڵەتـی کـوردی رابگەیەندرایـە، 
بـەڵام ئـەوە رووینـەدا. لەبـەر ئـەوەی پارتـی دیموکراتـی کوردسـتان و مەسـعود 
بارزانـی وەکـو سـەرۆکی هەرێـم و سـەرۆکی پارتـی بڕیـاردەر و ئەنجامـدەری 
ریفرانـدۆم بـوو، بێگومـان کارنەکـردن بـە ئەنجامـی ریفراندۆمیـش لـە ئەسـتۆی 
بـۆ  پارتـی  نەتوانینـی  بەرامبـەر  لـە  بـەڵام  بـوو.  پارتـی  و  هەرێـم  سـەرۆکی 
یـەک  رێکەوتنێکـی  نیشـتیمانی  یەکێتـی  ریفرانـدۆم،  ئەنجامـی  جێبەجێکردنـی 
لایەنـەی لەگـەڵ هێزەکانـی کۆڵۆنیالیسـتی عێراقـی و بـە چاودێـری ئێـران کـردو 
کەرکـوک و خانەقیـن و رووبەرێکـی فراوانـی لـە قەڵەمڕەوی خۆی خسـتەوە ژێر 
دەسـتی هێزەکانـی داگیرکـەری عێراقـی. هەڵبـەت ئامانجی یەکێتی لەم هەڵویسـتە 
لاوازو چـاوەڕون نەکـراوەی ئـەوە بـوو بـە تەواوەتـی پارتـی لاواز بـکات و لـە 
بەرامبەریشـدا داگیرکـەری عێراقـی پشـتگیری بـکات و  بەلایەنـی کەمـەوە بیـکات 
بـە خاوەنـی راسـتەقینەی کەرکـوک و خانەقیـن و ناوچـە جێناکۆکەکانـی تـرو 
پشتگیریشـی بـکات بـۆ زیاتـر فشـار خسـتنە سـەر پارتـی بـەو ئومێـدەی پارتـی 
ناچـار بێـت زیاتـر گـوێ لـە یەکیتی بگرێت. بـەڵام یەکێتی لەم کارەی کردی، نەک 
هیچـی دەسـت نەکـەوت، بەڵکـو ئـەوەی پێشـتر لـە کەرکوک و خانەقیـن و هەندێ 
شـوێنی تـر هەیبـوو ئەوەشـی لـە دەسـتداو لەبەردەمـی پارتیشـدا نـەک پێگـەی 

بەهێـز نەبـوو، بەڵکـو لاوازتـر بـوو. 
وەکـو لێکدانـەوە بـۆ پێگـەی پارتـی لـە دوای ئەنجامدانـی ریفرانـدۆم، نەیارانـی 
ریفرانـدۆم لـە نـاو یەکێتـی و گـۆڕان و کۆمەڵـی ئیسـلامی و کەسـانی تریـش، 
پێیـان وابـوو پارتـی لـە هەڵبژاردنەکانی دواتردا بەهۆی ریفراندۆم و سـوربوونی 
لەسـەر ئەنجامدانـی و ئـەو کێشـانەی کـە بەهـۆی ریفراندۆمـەوە دروسـتبوون، 
دەنگەکانـی تـەواو کـەم دەکات و ئـەو پێگـەو قورسـاییەی نامێنێـت. ئـەوەش وای 
لێـدەکات نـە لـە کوردسـتان و نـە لـە عێـراق هیـج قورسـاییەکی نەمێنێـت، بـەڵام 
ئـەم بۆچوونـەش بـە پێچەوانـەی لێکدانـەوەی نەیارانـی ریفراندۆمـەوە، ئـاوەژوو 
دەرچـوو. سـەرباری یارمەتـی ئێـران بـۆ دۆسـتەکانی، بـەڵام دەنگەکانـی پارتـی 

پێگـەی ئـەوی زیاتـر بەهێـز کـرد.
سـەرئەنجام، جارێکـی تـر هاریـکاری سـوپای داگیرکـەری عێراقـی لـە لایـەن 
ناوچـە  و  کەرکـوک  بەسـەر  دەسـتگرتنەوە  بـۆ  خۆیـەوە  کـورد  لـە  بەشـێک 

داگیرکەرانـی  نیشـانی  کـوردی  ناشـیرینی  وێنەیەکـی  تـردا،  جیناکۆکەکانـی 
کوردسـتان و جیهانیـش دا. بـەم شـێوە ئیشـکردنە پارتـە کوردیـەکان.. جارێکـی 
بەربـڵاو  بەشـێوەیەکی  کـوردی  ناسـیونالیزمی  هێشـتا  کـە  دەریانخسـتەوە  تـر 
بەدەسـت ململانێـی هێـزە ناوخۆییەکانـەوە ئـازار دەچێژێـت)3(. بەڵـێ دەرئەنجامی 
رووداوەکانـی پێـش و کات و دوای ریفرانـدۆم دەری دەخـەن، کـە لـە روخاندنـی 
ئێسـتاش،  تاکـو سـاتەوەختی ریفرانـدۆم و هەتـا  بەعسـەوە  فاشـیزمی  رژێمـی 
ناسـیونالیزمی کـوردی نەبووەتـە ئایدیۆلۆجیـای بزووتنەوەیەکی جەماوەریی کە 
هەموو کۆمەڵگای کوردی کردبێتە یەکەیەکی یەکگرتوو. گوتاری ناسـیونالیزمی 
کـوردی لـەم قۆناغـەدا زیاتـر بـارگاوی بـووە بـە رەگەزەکانـی ناسـیونالیزم و 
ئەگـەر لـە ئاسـتێکی تـا ئەندازەیـەک شـەرمن و رووکەشیشـدا بێـت وەکـو پێشـتر 
رابـردوو  لـە  جیـاواز  بـەڵام  کـرد،  وەسـفمان  پارتـی  شـێوە  ناسـیونالیزمی  بـە 
باسـکردنی سـەربەخۆیی و دروسـتکردنی دەوڵـەت دەبیسـترێت.  ئەگـەر ئـەوە 
تاکـو ئێسـتاش نەبووبێتـە یەکەمیـن دەنگـی بیسـتراو بـەڵام دەنگێکـە دەبیسـترێت 
و بێگومـان رۆژ لـە دوای رۆژیـش گەشـە دەکات و پـەرە دەسـەنێت. ئەگەرچـی 
کـوردی  سیاسـی  گۆڕەپانـی  لەسـەر  ئاراسـتە  دوو  پارتایەتـی  ئاسـتی  لەسـەر 
کاردەکـەن  کوردیـەوە  ناسـیونالیزمی  راسـتەقینەی  ئاراسـتەی  پێچەوانـەی  بـە 
و دەجوڵێـن. ئـەو دوو ئاراسـتەش، یەکەمیـان ئاراسـتەی خوازیـاری پێکهێنانـی 
یـەک گەلـە لەگـەڵ عەرەبـی عێراقـدا کـە یەکێتـی نیشـتیمانی کوردسـتان و گـۆڕان 
وەکو ئاراسـتەی نائایینی نوێنەرایەتی دەکەن. دووەمیان ئاراسـتە ئیسـلامیەکانن 
هەیـەو  ئومەمیـەت  بـە  بڕوایـان  ئـەوان  نەکـەن  بـۆ  بانگەشەیشـی  ئەگـەر  کـە 
ئینتیمـای ئایینـی بـۆ ئـەوان لـە پێـش ئینتیمای نەتەوەیـی یـان ئیتنیکیەوەیە. ئەوان 
ئاواتەخـوازی ئەوەبـوون کـە بیانتوانیایـە ببنـە ناسـیونالیزمی ئایینـی وەکو پارتی 
دادو گەشـەپێدان یان ناسـیونالیزمی مەزهەبی وەکو شـیعەی ئێرانی دەسەڵاتیان 
بەسـەر باشـوری کوردسـتاندا بکردایـە. ئەگـەر ئەوەیـان پێبکرایـە، ئـەوا دەوڵەتی 
ئیسـلامی کوردییان دروسـت دەکرد. بەڵام لە بارودۆخی باشـوری کوردسـتاندا 
ئـەوە ئەگەرێکـی تـەواو لاوازە، بـە تایبەتـی کـە پێگـەی ئیسـلامی سیاسـی لێـرە 
بـەرەو لاوازی دەچێـت نـەک بەهێـزی. هـەر لـەم روانگەیـەوە، لەبەرئـەوەی پارتـە 
ئێـران،  ئیسـلامی هاوشـێوەی  ناتوانـن سیسـتێمێکی  ئیسـلامیەکانی کوردسـتان 
تورکیـا یـان عێـراق دروسـت بکـەن، پێیـان باشـە باشـوری کوردسـتان سـەربە 

عێـراق بێـت ئەگـەر لـە عێراقـدا دەوڵەتێکـی ئیسـلامی هەبێـت کـە ئـەو دەوڵەتـە لـە 
روانگـەی یەکگرتـووەوە وەکـو دەوڵەتـی پارتـی دادو گەشـەپێدانی تورکیـا بێـت، 
یـان لـە روانگـەی کۆمەڵـی ئیسـلامیەوە  هاوشـێوەی ئێـران بێـت بـەڵام لەبـری 
لـەوەی  باشـترە  بێـت.،  فەرمانـڕەوا  تیایـدا  سـونە  مەزهەبـی  شـیعە،  مەزهەبـی 

دەولەتێکـی کـوردی عیلمانـی لـە کوردسـتاندا هەبێـت. 
وەکـو گوتمـان ناسـیونالیزمی کـوردی، کـە بێگومـان بـە گوێـرەی زەمینـەو 
واقیعـی کۆمەڵایەتـی باشـوری کوردسـتان پێشـبینی ناسـیونالیزمێکی عیلمانـی 
دەکرێـت، تـا ئێسـتا نەبووەتـە ئەو هێـزە یەکلاییکەرەوە کە هەموو بەربەسـتەکان 
رابماڵێـت و دەوڵەتـی نەتـەوە دروسـت بـکات و لەوێشـەوە بـە چەمکـی مۆدێـرن 
ریفرانـدۆم  دەرئەنجامەکانـی  لـە  بڕیـاردان  نەتوانینـی  بـکات.  دروسـت  نەتـەوە 
پەیوەسـتبوو بـە لاوازی ناسـیونالیزمی کوردیـەوە. ئـەو ناسـیونالیزمە لاوازەش 
کـە لـە پشـتی ریفراندۆمـەوە بـوو، پارتـی دیموکراتـی کوردسـتان نوێنەرایەتـی 
پیـادە  واقیـع  زەمینـەی  لەسـەر  ریفرانـدۆم  ئەنجامەکانـی  نەیتوانـی  کـە  دەکات، 
و  خـاوەن شـوناس  ناسـیونالیزمە  ئـەو  ئێسـتا  هەتـا  ئاشـکرایە،  کەواتـە  بـکات. 
خـاوەن پرۆژەیـە لـە کوردسـتاندا دروسـتنەبووە کـە دەرئەنجامەکانـی ریفراندۆم 

لەسـەر زەمینـەی واقیـع جێبەجـی بـکات. 

بەشی یانزەیەم
ناسیونالیزمی ژێر کاریگەری و شوناسی ناتەواو

پرسـیارە  ئـەو  پێویسـتە  ناونیشـانە  ئـەم  لەسـەر  ئاخاوتـن  بـۆ  سـەرەتا: 
بەرزبکەینەوە: ئایا ناسـیونالیزمی کوردی خاوەنی شوناسـی خۆیەتی؟ مەبەسـت 
لەم پرسـیارەش ئەوەیە ئایا ناسـیونالیزمی کوردی بەرهەمی کۆمەڵگای کوردی 
و سروشـتی ئـەم کۆمەڵگایەیـە، یـان خواسـتراو و وەرگیـراوە؟ ئایـا کاریگـەری 
و  سـەرهەڵدان  و  دەرکەوتـن  لەسـەر  کـوردی  کۆمەڵـگای  واقیعـی  دەرەوەی 
کاریگـەری  سـنووری  لـە  تەنیـا  چەنـدە،  کـوردی  ناسـیونالیزمی  گەشـەکردنی 
ژێـر  لـە  ناسـیونالیزمە  ئـەم  سـەرهەڵدانی  راسـتیدا  لـە  یـان  کارلێکردندایـە،  و 
کاریگـەری ئەوانیتـردا بـووە؟ واتـە ئەگـەر دەرکەوتنـی ناسـیونالیزمی کـوردی 
لـە ژێـر کاریگـەری ئەوانیتـردا دروسـت بووبێـت، ئایـا لـە راسـتیدا گواسـتنەوەی 
ئایدیۆلۆجیـاو بەرنامـەو پـرۆژەی ناسیونالیسـتەکانی تـرە، واتـە ئایدیۆلۆجیـای 
ناسـیونالیزمی نەتەوەکانـی دەوڵەتانـی کۆڵۆنیالیسـتی ناوخـۆی کوردسـتان؟ ئایـا 
ناسـیونالیزمی کـوردی کـەی دەتوانێـت شوناسـی تـەواو بەرهـەم بهێنێـت؟ ئایا چ 
پەیوەندیـەک لـە نێـوان گوتـاری ئۆتۆنۆمـی و ناسـیونالیزمی کوردیـدا هەیـە؟ ئایـا 
گوتـاری ئۆتۆنۆمـی وەکـو گوتارێکـی ناتـەواو تـا چەنـد بەرهەمـی دابەشـبوون و 
مانەوەی کۆمەڵگای کوردیە لە قۆناغی پێش نوێگەریدا؟ ئایا نوێگەری دەرەوە چ 
دەورێکی هەبووە لەسـەر ناسـیونالیزمی کوردی و تا چەند نزیکی کردووەتەوە 
بەدەسـتهێنانی  لەوێشـەوە زەمینـەی  تـەواو و  ببێتـە خاوەنـی گوتـاری  لـەوەی 
ئایدیۆلۆجیاکانـی  ئایـا گواسـتنەوەی  ببێـت؟ هەروەهـا  ئامـادە  تـەواو  شوناسـی 

دوورتـر کـە دەسـت پێـدەکات بـە ئایدیۆلۆجیـای ئیسـلامی، ئایدیۆلۆجیـای چەپ-  
مارکسـیزم، لینینیـزم، ترۆتسـکیزم، گیڤاریـزم، ماویـزم و کۆمۆنیسـتی ئەوروپی- 
و لیبـراڵ و فاشـیزم و رەیسـیزم و شـۆڤێنیزم و فاندەمێنتالیزمـی ئیسـلامی چ 
کاریگەرییەکیـان لەسـەر دەرکەوتنـی ناسـیونالیزمی کـوردی و سروشـتی ئـەو 

ناسـیونالیزمە هەبـووەو هەیـە؟
کـوردی  کۆمەڵـگای  کـە:  کـردووە  ئـەوە  بـۆ  ئاماژەمـان  پێشـتر  ئێمـە 
پەرەسـەندنێکی ناسروشـتی هەبـووەو ئـەوەش وایکـردووە کە لە هیـچ قۆناغێکی 
مێژوویـدا ئـەم کۆمەڵگایـە نـە خاسـێتەکانی ئەو قۆناغە بـە تەواوی وەربگرێت، نە 
پێکهاتـە کۆمەڵایەتیەکانـی ئـەو قۆناغـە بـە سروشـتی پێکبێـن، نـە پەیوەندییەکانـی 
بەرهەمهێنانـی ئـەو قۆناغـەو نـە سیسـتێمی ئابـووری ئـەو قۆناغـە بخەمڵێـن)١(. 
بێگومـان هـەر لەسـەر ئـەم بنەمایـەش ئەو رەگەزو بنەما مادییانەی کە پێویسـتن 
بـۆ دەرکەوتنـی ناسـیونالیزم بـە شـێوەیەکی سروشـتی نەخەمڵیـون. بـۆ نموونـە 
گیلنـەر بـڕوای وایـە بـە پیشەسـازیکردن و گواسـتنەوە لـە کۆمەڵـگای لادێـوە بـۆ 
کۆمەڵگای شـار بنەمای کۆمەڵایەتی پێویسـتن بۆ دەرکەوتنی چینی ناوەندو بەو 
پێیەش دەرکەوتنی ناسـیونالیزم. ئەندێرسـۆن پێیوایە دەرکەوتن و پەرەسـەندنی 
گشـتی  بـە شوناسـی  کۆمەڵایەتـی سـەبارەت  بوونـی هوشـیاری  و  چاپەمەنـی 
کۆمەڵـە خەیاڵیـەکان مەرجـی پێویسـتن بـۆ دەرکەوتنـی ناسـیونالیزم. هۆبسـباوم 
رای وایـە دەرکەوتنـی ئابـووری نەتەوەیـی و چینـە کۆمەڵایەتیـەکان بنچینـەی 
ناسـیونالیزمی  سـەیری  تێڕوانینانـەوە  لـەم  هـەرکام  لـە  ئەگـەر  ناسـیونالیزمن. 
کـوردی بکەیـن، ئـەوا بـە ئاشـکرا دەبینیـن هیـچ کام لـەم پێـش مەرجـە بابەتیانـە 
لـە رابـردووی کۆمەڵـگای کوردیـدا ئامادەبوونیـان لـەو ئاسـتەدا نەبـووە کـە ببنـە 

بنەمـا بـۆ دەرکەوتنـی ناسـیونالیزمی کـوردی.
دەوروبـەری  نەتەوەکانـی  ناسـیونالیزمی  دەرکەوتنـی  ئاشـکرایە،  هـەروەک 
لـە  بەگشـتی  رۆژهەڵاتیـش  و  ناوەڕاسـت  رۆژهەڵاتـی  تەنانـەت  و  کوردسـتان 
رۆژئـاواوە.  ناسـیونالیزمی  دەرکەوتنـی  دوای  دەکەوێتـە  مێژووییـەوە  رووی 
لـە جوگرافیـای رۆژهەڵاتـی ناوەڕاستیشـدا، دەرکەوتنـی ناسـیونالیزمی کـوردی 
دەکەوێتە دوای دەرکەوتنی ناسیونالیزمی نەتەوەکانی رۆژهەڵاتی ناوەڕاستەوە 
کە بریتین لە تورک و فارس و عەرەب و هەریەکەشیان کۆڵۆنیالیستی بەشێکی 

کوردسـتانە.

کاتـێ باسـی ناسـیونالیزمی کـوردی دەکەیـن، ئەوەمـان لا روونـە کـە باسـی 
کۆڵۆنیالیـزم  دژە  ناسـیونالیزمی  و  کۆڵۆنیکـراو  نەتەوەیەکـی  ناسـیونالیزمی 
دەکەین. بەشێوەیەکی سروشتی ناسیونالیزمی هەموو نەتەوەیەکی کۆڵۆنیکراو، 
لـە لایـەک لـە ژێـر کاریگـەری ناسـیونالیزمی کۆڵۆنیالیسـتدا دروسـت دەبێـت، لـە 
لایەکـی تـرەوە لـە ئەنجامـی ترسـی لەناوچـوون و وەکـو کاردانـەوە دەروسـت 
دەبێـت. دەبـێ لـە باسـکردنی دەرکەوتنـی ناسـیونالیزمی کوردیـدا ئـەم بارودۆخە 
لـە بیـر نەکرێـت. هـەروەک سـەرباری ئـەوەی کـە کۆڵۆنیالیکردن رۆڵـی نێگەتیفی 
هەیـە لـە سـەر شـێوەی دەرکەوتـن و دروسـتبوونی ناسـیونالیزم، بـە گوێـرەی 
کۆمەڵـگای کـوردی بارودۆخەکـە ئاڵؤزتریشـە. ئەویـش لەبـەر دوو هـۆکار، کـە 
یەکەمیـان ئەوەیـە کوردسـتان کراوەتـە چـوار کۆڵۆنی و لە لایـەن چوار دەوڵەتی 
لـە  مانـەوە  بێگومـان  کۆڵۆنیکـراوە.  نەتەوەییـن  دەوڵەتـی  کـە  کۆڵۆنیالیسـتەوە 
ژێـر کاریگـەری و هەژموونـی فەرمانڕەوایـی کۆڵۆنیالیسـتدا، بنەمـا سروشـتی و 
خۆڕسـکەکانی یەکێتـی و یەکبوونـی نەتەوەیـی لاوازکردووە. دووەم دوو بەشـی 
کوردسـتان کە باشـورو رۆژئاوان، کراونەتە کۆڵۆنی دوو دەوڵەتی کۆڵۆنیکراو. 
ئەمـەش رۆڵـی هێجـگار نەرێنـی هەبـووە لـە شـێواندن و ونکردنـی ئاراسـتەی 
دروسـتی سـەرهەڵدانی هەسـتی ناسیونالیسـتی کوردیدا، لەو روانگەیەوە کە ئایا 
بـۆ رزگاربـوون لـە کۆڵۆنیالیسـتی دەرەکـی ئاراسـتە بکرێت، یان بـۆ رزگاربوون 
لـە کۆڵۆنیالیسـتی ناوخـۆ؟ بێگومـان ئەمـەش لـە لایـەک هـەر لەسـەرهەڵدانەوە 
ئـەو هەسـتە سـادە نەتەوەییـەی دابەشـکردووە، لـە لایەکـی تـرەوە هەژمـوون و 
دەسـەڵاتی سـتەمکارانەی کۆڵۆنیالیسـتی دەرەکـی هاوچارەنووسـیەکی لـە نێـوان 
ئـەو  کـردووەو  دروسـت  ناوخـۆدا  کۆڵۆنـی  کـوردی  و  ناوخـۆ  کۆڵۆنیالیسـتی 
بۆچوونـە دروسـتبووە کـە کـورد لـە چوارچێـوەی ئـەم دەوڵەتـە کۆڵۆنیکـراوەدا 
کـە ئەمـی پێـوە لکێنـدراوە، بەشـێکە لـە گەلی ئـەو وڵاتەو ئەرکـی یەکەمی خەباتی 

هاوبەشـە بـۆ رزگاربـوون لـە کۆڵۆنیالیسـتی دەرەکـی.
بەرهەمـی  دەبینرێـت  ئێسـتا  کـە  شـێوەیەوەی  بـەو  کـوردی  ناسـیونالیزمی 
ئـەم بارودۆخـە ئاڵـۆزو بەناویەکداچـووە پـڕ لـە گـرێ و کێشـەیەیە، کـە ئـەوەش 
رۆڵـی لەبەرچـاوی هەبـووە لـە ناسروشـتی شـێوازی پێکهاتـن و دەرکەوتنیـدا. بە 
تایبەتـی لـە زەمینەیەکـدا کـە ئەو سـێ بۆچوونەی لەسـەرەوە وەکو پێش مەرجی 
دروسـتبوون و دەرکەوتنـی ناسـیونالیزم باسـکران لـە زەمینـەی کوردسـتان و 

کۆمەڵـگای کوردیـدا بوونیـان نەبـووە. بۆیـە لێرەوە دەبێت ئامـاژە بۆ دەرکەوتنی 
دروسـتبوویەکی  وەکـو  یەکەمـدا  ئاسـتی  لـە  بکرێـت  کـوردی  ناسـیونالیزمی 
ژێـر کاریگـەری دەرەکـی یـان کاریگـەری ئەوانیتـر، لـە ئاسـتی دووەمـدا باسـی 
کاردانـەوە بەرامبـەر بـە هەژموونـی ناسـیونالیزمەکانی تـرو ترسـی لەناوچـوون 
نێـوان  لـە  هاوشـێوەبوونیان  بنەمـای  کاریگەرییانـە  ئـەم  ئاشـکرایە  بکرێـت. 
ناسـیونالیزمی سـادەی کوردی و ناسـیونالیزمی کۆڵۆنیالیسـتەکانی کوردسـتاندا 
لـە  کـورد  تەنانـەت  کـردووە  ئەوەمـان  باسـی  پێشـتر  ئێمـە  کـردووە.  دروسـت 
واتـە  گرتۆتەبـەر)2(.  هاوشـێوەکردنی  رێـگای  خۆیـدا  مێـژووی  خوێندنـەوەی 
مێژووی خۆیی لەسـەر بنەمای لێکچواندن بە مێژووی ئەوانی تر خوێندۆتەوەو 
لـەو رووەوە چوارچێوەیـەک ئامادەکـراوەو کـوردو مێـژووی کـورد بـە پێوانـەی 
ئـەو چوارچێوەیـە پێـوراوە. لـەم رونگەیـەوە بـێ لەبەرچاوگرتنـی بـاری واقیعـی 
گـەل  مێـژووی  لەگـەڵ  بەهاوشـێوەکردن  مێژووەکـەی  کـوردەواری  کۆمەڵـگای 
و نەتەوەکانـی تـردا وەکـو مێـژووی کۆمەڵگایەکـی ئاسـایی و پەرەسـەندو کـە 

رەوتێکـی کۆمەڵایەتـی سروشـتی هەبووبێـت، خوێندراوەتـەوە.
ئێمە پێشتر باسی کاریگەری دەرەوەمان کرد، واتە کاریگەری ناسیونالیزمی 
رۆژئاوا لەسەر دەرکەوتنی ناسیونالیزمی رۆژهەڵات و لەناویشیدا ناسیونالیزمی 
کـوردی. هـەر خـۆی لـە راسـتیدا کۆڵۆنیالیـزم و دواتریـش ئیمپریالیـزم بەرهەمی 
دەوڵەتـی  کۆڵۆنیالیکردنـدا،  پرۆسێسـی  ئەنجامـی  لـە  رۆژئـاوان.  ناسـیونالیزمی 
بـە بەرهەمەکانـی مۆدێرنێتـەوە،  بـە کەلتـوری ناسـیونالیزمیەوە،  کۆلۆنیالیسـت 
هەژموونـی خۆیـی بەسـەر کۆڵۆنیـدا سـەپاندووەو ئـەوەش سـەرئەنجام دەوری 
پێکهاتـەی کۆڵۆنیکـراو. کـە  نەتەوەیـی لای  لـە دروسـتبوونی هەسـتی  هەبـووە 
دەرکەوتنـی  بـە  پەیوەسـت  کۆڵۆنیالیـزم  ئەرێنـی  روویەکـی  وەکـو  ئەمەیـان 
لێکدەدرێتـەوە. هەروەهـا هەژموونـی کۆڵۆنیالیسـت  ناسـیونالیزمی کۆڵۆنیکـراو 
لەسـەر  هەبـووە  کاریگـەری  روویەکـەوە  چەنـد  لـە  کۆڵۆنیکـراوەوە  بەسـەر 

دەرکەوتنـی ناسـیونالیزمی کۆڵۆنیکـراو، بـۆ نموونـە تـرس لـە لەناوچـوون.
تـرس دیاردەیەکـە کـە هەژموونـی کۆڵۆنیالیـزم لـە لای کۆڵۆنیکـراو دروسـتی 
لەناوچـوون. بۆچوونێـک  لـە  لـە سـەرکوتکردن، ترسـە  دەکات، ئەویـش ترسـە 
هەیـە کـە پێیوایـە تـرس لـە کۆمەڵـگای کۆڵۆنیکـراودا دەوری کاریگـەری هەیـە بۆ 
بەهێزکـردن و جوڵاندنـی ناسـیونالیزم بەرامبـەر بـە کۆڵۆنیالیسـت. واتـە ترس لە 

کۆمەڵگایەکی کۆڵۆنیکراوداو ژیان لە سایەی ئەو ترسەدا نابیتە هۆی روخاندن 
و هەرەس، بەڵکو دەبێتە هۆی دروسـتبوونی هەسـتی پەیوەسـتبوون بەژیانەوە، 
رووداوەسـتان  لـە  هەسـتی  ئـەوەش  کـە  خاکـەوە،  بـە  پەیوەسـتبوون  هەسـتی 
دروسـت دەکات. واتـە لـە رووداوەسـتانی کۆمەڵـگای کۆڵۆنیکـراو بەرامبـەر بـە 
هەژمـوون و دەسـەڵاتی کۆڵۆنیالیسـت. ئـەو هەسـتەش راسـتەوخۆ دەبێتـە هـۆی 
دروستکردنی دووانەیەک لای کۆلۆنیکراو، کە بریتیە لە دووانەی ئێمەی بەردەم 
مەترسـی و هەڕەشـە لێکـراو لـە بەرامبـەر ئەوانـی مەترسـیدارو هەڕەشـەکەردا. 
ئەو هەسـتەی لە پشـتی دروسـتکردنی ئەم دووانەیەوەیە، هەسـتی ناسیونالیزمە. 
واتـە تـرس لـەوی تـر دەبێتـە هـۆی دروسـتبوون و دەرکەوتنـی ناسـیونالیزم و 
تەنانـەت لەگـەڵ بەردەوامـی و رۆیشـتنی کاتـدا دەبێتـە هـۆی بەهێزکردنـی. ئـەم 
ترسـی لەناوچوونـە، بـە شـێوەیەکی خۆڕسـک دەبێتـە هۆی دروسـتکردنی گیانی 
بەرگـری. بـە گوێـرەی کـورد، ترسـی بـەردەوام لـە لەناوچـوون رۆڵـی هەبووە لە 
دروسـتکردنی گیانـی بەرگـری لای کـوردو لـە قۆناغەکانی دواتریشـدا ئەو گیانی 

بەرگریـە تێکـەڵاوی هەسـتی نەتەوەیـی یـان ناسـیونالیزم بـووە. 
کۆڵۆنیکـراو  کۆمەڵـگای  تـر لای  مەترسـیەکی  کۆڵۆنیالیکردنـدا  ئەنجامـی  لـە 
دروسـت دەبێـت، ئەویـش مەترسـی بوونـی کۆڵۆنیـە بـە بەشـێک لـە یەکەیەکـی 
گەورەتـر کـە ئـەو یەکەیـەش دەوڵەتـی کۆڵۆنیالیسـتە. ئاشـکرایە کۆڵۆنیالیسـت 
بـەو عەقڵیەتـە وڵاتـان یـان کۆمەڵگاکانـی تـر کۆڵۆنـی دەکات کـە بـۆ هەتەهەتایـە 
بەرژەوەندیـە  پێنـاوی  لـە  ئـەوەش  بیانهێڵێتـەوە،  خۆیـدا  ژێردەسـتی  لـە 
بکاتـە  بارێکـی وەهـادا کۆڵۆنیالیسـت دەیەوێـت کۆڵۆنـی  لـە  ئابوورییەکانیدایـە. 
هەسـتەش  ئـەو  و  دەکات  مەترسـیە  بـەو  هەسـت  کۆڵۆنـی  خـۆی.  لـە  بەشـێک 
دەکات،  دروسـت  کۆڵۆنیالیسـتدا  ئـەوی  و  کۆڵۆنـی  ئەمـی  نێـوان  لـە  دیوارێـک 
کـە سـەرئەنجام ئـەو هەسـتە وەکـو هەسـتێکی ناسیونالیسـتی دەردەکەوێـت و 
ئامانجەکەشـی لـە ئاسـتی یەکەمـدا رەتکردنـەوەی بوونـی کۆڵۆنیـە بـە بەشـێک لە 
یەکەیەکـی گەورەتـر کـە کۆڵۆنیالیسـتە. بـۆ نموونـە هـەوڵ و کۆششـی نەتـەوەو 
ئیتنیکـە جیاوازەکانـی ژێـر سـایەی دەوڵەتـی عوسـمانی بۆ جیابوونـەوە، هەوڵ و 
کۆششـی نەتەوەو ئیتنیکەکانی ژیر سـایەی دەسـەڵاتی سـۆڤێتی بۆ جیابوونەوە 
لـە هەڵوەشـاندنەوەی یەکێتـی سـۆڤێتدا بـۆ خۆپاراسـتنی کۆڵۆنیەکانـە لـەوەی کـە 
نەبنـە بەشـێک لـە دەوڵەتـی کۆڵۆنیالیسـت. تەنانـەت جیابوونـەوەی بەریتانیـا لـە 

یەکێتـی ئەوروپـا وەکـو دەوڵەتێکـی ناسـیونالیزمی بەهێـز لـە ترسـی بـوون بـە 
بەشـێکی یەکەیەکـی گەورەتـر کـە کۆمەڵـەی ئەوروپیـە، کە دەشـێت بەریتانیەکان 
گـەورەو  بەڵکـو وەکـو کۆڵۆنیالیسـتێکی  نیـن  نـەک کۆڵۆنـی  ئـەوەی  سـەرباری 
ون  گەورەتـرەدا  یەکـە  ئـەو  لەنـاو  هەبێـت  ئەوەیـان  ترسـی  هێشـتا  بەهێزیـش 
ببـن. هەڵبـەت لێـرەدا بـە گوێـرەی دەوڵەتێکـی بەهێـزی وەکـو بەریتانیـا مەترسـی 

ونبوونـی شـوناس یـان لاوازبـوون و دیارنەمانیشـی دێتـە ئـاراوە.  
جێگیربـووە،  کوردناسـانیش  لـە  زۆرێـک  و  خـۆی  کـورد  لای  بۆچوونیـک 
ئەویـش ئەوەیـە کـە پێیـان وایـە کـورد لـە بنەڕەتـدا نەتەوەیـەو نەتەوەییبوونـی 
لەسـەر  بۆچوونـەش  ئـەم  دەوڵەتـەوە.  بوونـی  بـە  نیـە  پەیوەسـت  هیـچ  کـورد 
بنەمـای هاوشـێوەکردنی کـورد لەگـەڵ نەتەوەکانـی تـردا دروسـتبووە، کـە زیاتـر 
بۆچوونی پریمۆدێرالیستەکانە. بۆچوونی پریمۆدێرالیستەکان ئەوەیە کە نەتەوە 
بووەیەکـی سروشـتیەو خـۆی لـە پێـش بوونـی دەوڵەتـدا هەیـەو لەبـری ئـەوەی 
دەوڵـەت نەتـەوە دروسـت بـکات، نەتـەوە دەوڵەت دروسـت دەکات و لەسـەر ئەم 
بنەمایـەش مێـژووی نەتـەوەکان لـە مێـژووی دەوڵـەت کۆنتـرە. لـەم رووەشـەوە 
پایەکانـی دروسـتبوونی نەتـەوە بریتیـن لـە نـەژاد یـان رەگوڕیشـەو رەچەڵـەک، 
خـاک، زمـان. مێـژووی هاوبـەش، داب و نەریـت و فۆلکلـۆرو ئەفسـانەو هێمـای 
هاوبـەش و هەندێجـار ئایینـی هاوبەشـیش لـەم رووەوە بـە یەکێـک لـە بنەماکانـی 
بوونـی نەتـەوە دادەنرێـت. لێـرەدا هەوتەریـب بوونێـک لـە نێـوان ئـەم بۆچوونـەو 
بۆچوونـی مۆدێرنێتـە لەسـەر پەیوەنـدی زمـان و فۆلکلـۆرو ئەفسـانەو کەلەپورو 

کەلتـور بەگشـتی لەگـەڵ ناسـیونالیزم یـان بوونـی نەتـەوەوە دەردەکەوێـت.
کۆڵۆنیالیسـتەوە  لایـەن  لـە  لەناوبردنیـان  یـان  رەگەزانـە  ئـەم  لەناوچوونـی 
چـی کۆڵۆنیالیسـتی دەرەکـی بێـت وەکـو کۆڵۆنیالیسـتی بەریتانـی و فەرەنسـی 
کـە هەریەکەیـان کۆڵۆنیالیسـتی دەرەکـی بەشـێک لـە کوردسـتان بـوون، یـان لـە 
لایـەن کۆڵۆنیالیسـتی ناوخـۆوە وەکـو کۆڵۆنیالیسـتی فـارس و تـورک و عـەرەب 
هەوڵیانـداوە  بەهەمـوو شـێوەیەک  و  کوردسـتانن  ناوخـۆی  کۆڵۆنیالیسـتی  کـە 
ئـەو پایـە گرنگانـەی نەتەوایەتـی یـان بـوون بـە نەتـەوەی کـورد لەنـاو ببـەن. لـە 
روانگەی مۆدێرنێتەوە، ترس لە لەناوچوونی ئەم رەگەزانە کە دەشێت بەگشتی 
پێویسـتبوونی  ناوببرێـن،  سـەرخان  رەگەزەکانـی  یـان  کەلتـوری  رەگـەزە  بـە 

و  خەڵکـن  کەلتـوری  و  میـرات  کـە  رەگەزانـە  ئـەم  ئـاراوە.  دێنیتـە  پاراسـتنیان 
بەرهەمـی ژیانـی کۆمەڵایەتـی و چالاکـی رۆژانـەی میللیـن، دەبێـت بپارێزرێـن. 
هـەروەک ئـەم رەگەزانـە وەکـو بنەماکانـی شـوناس سـەیر دەکرێـن، هـەر بۆیـە 
لەناوبردنیـان دەبێتـە هـۆی لەناوبردنـی شـوناس کـە ئـەوەش مانـای ونبـوون و 
لەناوچوونـە. پێویسـتبوونی پاراسـتنی میـرات و کەلەپـورو فۆلکلـۆرو ئەفسـانەو 
هێمـاکان و بەگشـتی کەلتـور دەبێتـە بنەمایەکـی بەهێز بۆ دروسـتکردنی هەسـتی 
پەیوەسـتبوون و ئینتیمـا بـە بەرهەمهێنـی ئـەم رەگەزانەوە کـە خەڵک یان گروپی 
بـۆ دروسـتبوونی هەسـتی  ئـەو هەسـتە دەروازەیەکـە  ئیتنیکیـە. دروسـتبوونی 
پاراسـتنی  هەسـتی  دروسـتبوونی  لێـرەوە  هـەر  دەرکەوتنـی.  و  ناسـیونالیزم 
ئـەو رەگەزانـە بـە هەسـتی پێویسـتبوونی پاراسـتنی سـەروەرییەکانی رابـردوو 

دەوڵەمەنـدو بەهێـز دەکرێـت.
بـۆ زیاتـر ئاشـکراکردنی ئـەم بۆچوونـە دەتوانیـن بڵێیـن کاتـێ کـورد سـەرنج 
زێڕیـن  یادەوەریـدا سـەردەمێکی  لـە  راسـتەوخۆ  دەدات،  رابـردووی خـۆی  لـە 
ئەویـش  کـە  دەکات،  داگیـر  کـوردی  یـادەوەری  رووبـەری  کـە  دەبێـت  ئامـادە 
یـادەوەری رابـردووی دەوڵەتـی میـدە کـە ئـەم وەکـو رابـردووی زێڕینـی خـۆی 
سـەیری دەکات و دووبـارە ئامادەکردنـەوەی ئـەو رابـردووە لەسـەر رووبـەری 
کـوردی  کەسـێتی  ئامادەبوونـی  و  هەسـتبەخۆکردن  لـە  جۆرێـک  یـادەوەری 
دێنێتـە ئـاراوەو ئەمـەش لـە لایەکـی تـرەوە هەسـتی ناسـیونالیزم بەهێـز دەکات. 
ئەفسـانەی کاوەی ئاسـنگەرو ئەژدیهـاک و ئاگـری نـەورۆز سـەرباری ئـەوەی 
بۆچوونـی جیـاواز لەسـەر راسـتی ئـەو مێـژووەو شـوێنی کەسـەکان لـە درێژەی 
رووداوەکانـدا هەیـە، بـەڵام ئـەم ئەفسـانەیە رووبەرێکـی فراوانـی لـە یـادەوەری 
کورد داگیرکردووەو پاڵنەرێکی بەهێزە بۆ دروسـتبوون و دەرخسـتنی هەسـتی 
ناسـیونالیزمی کـوردی. هـەروەک ئاشـکرایە یەکێـک لـە پایەکانـی ناسـیونالیزم 
ئەفسـانەیە، بۆیە ئەو ئەفسـانانەی پەیوەندییان بە سـەروەری رابردووەوە هەیە  
پێویسـتە بپارێزرێـن ئەگـەر بـوون و سـەرچاوەی بـوون و پەیوەسـتبوونیان بـە 

ئـەوەی لـە ئێسـتادا هەیـە تەمومژاویـش بێـت.
فشـارو زەبروزەنگـی کۆڵۆنیالیسـت بەرامبـەر بـە کۆڵۆنـی لەگـەڵ رۆیشـتنی 
کاتـدا هەسـتی خۆپاراسـتن لای کۆڵۆنـی دروسـت دەکات و لـەوەش تێـدەگات 

کـە خۆپاراسـتن بـە تاکەکـەس و بـە پـەرش و بـڵاوی ناکرێـت، بەڵکـو پێویسـتی 
بـە هێـزی هەمـووان هەیـە. هێـزی هەمـووان واتـە لێکتـر نزیکبوونـەوەی کـۆی 
کـە  یەکگرتنیـان،  و  کۆلۆنـی  دەنیشـتوانی  هەمـوو  یـان  کۆمەڵـگا  پێکهاتەکانـی 
ئەمەش تێکەڵاوبوون و هەسـتی هاوبەش لە نێوانیاندا دروسـت دەکات. هەسـتی 
هاوبەش و هەستی پێویستبوون بە یەکتری پێکهاتەکانی کۆڵۆنی بەرەو یەکێتی 
و یەکبـوون دەبـات، کـە ئـەوەش هاوتەریبـە لەگـەڵ دروسـتبوون و دەرکەوتنـی 
ئـەم هەسـتە سـادەیەی  کۆڵۆنیالیـزم.  بـە  دژ  بەرامبـەرو  ناسـیونالیزم  هەسـتی 
و  نـوێ  چەمکـی  بـە  کۆڵۆنیالیـزم  هەژمونـی  لـە  خۆپاراسـتن  و  بەرگریکـردن 
دەسـەڵاتی دەرەوەو نامـۆ بـە چەمکـی کـۆن، لـە مێـژووی کـورددا گیانی بەرگری 
بارەیـەوە عەباسـی وەلـی دەڵێـت: دیالکتیکـی نکوڵیکـردن  لـەم  دروسـتکردووە. 
دیـاری  کـوردی  ناسـیونالیزمی  خاسـێتی  و  شـێوەی سیاسـی  بەرگریکـردن  و 
دەکات)3(. بەرەنگاربوونـەوەی دە هـەزار کەسـی یۆنانـی لـە لایـەن دانیشـتوانی 
لـە  بەرگریکردنەیـە  ئـەو  کۆنـی  نموونەیەکـی  زاکرۆسـەوە،  ناوچـە چیاییەکانـی 
پێناوی خۆپاراستندا. لە رووداوەستانی سوپای فەتحی ئیسلامی لە شارەزوورو 
ناوچەکانی تر لە لایەن کوردەوە دیمەنێکی تری ئەو بەرگریکردنەیە. دەسـەڵاتە 
ناوچەییەکانی کورد لە دەسەڵاتی خێڵەکان و پاشانیش دەسەڵاتی میرنشینەکان 
بـەردەوام رووبەڕووبوونەوەیـان هەبـووە لەگـەڵ دەسـەڵاتی ئیمپراتۆرێتـەکان. 
هـەروەک دوای روخاندنـی میرنشـینەکانیش، راپەڕینـە ناوچەییەکانی کورد دژی 
دەسـەڵات و هەژموونی هەردووی ئیمپراتۆرێتی عوسـمانی و فارسـی نموونەی 
ئـەم بەرگریکردنـەن. بـە جۆرێـک ئەگـەر لـە قۆناغـی دەسـەڵاتی میرنشـینەکان و 
پێشـتردا بەرگریکـردن تەنیـا هـۆکار بووبێـت بـۆ خۆپاراسـتن لـە دەسـەڵات و 
هەژمونـی ئـەوی دەرەکـی و بێگانـەو نامـۆ، ئـەوا لـە راپەڕینـی بەدرخانیەکانـەوە 
واتـە لـە ناوەڕاسـتی سـەدەی نۆزدەیەمـەوە فشـاری داگیرکـەران بووەتـە هـۆی 
ناسـیونالیزمی  سـەرەتای  دەرکەوتنـی  یـان  نەتەوەیـی  هەسـتی  دروسـتکردنی 
کـوردی. هـەر ئـەوەش وایکـردووە کـە گوتـاری بزووتنەوەکان تـا ئەندازەیەک بە 

بەشـێک لـە رەگەزەکانـی ناسـیونالیزم بـارگاوی بکرێـت.
کۆمەڵـگاوە  گواسـتنەوەی  و  کۆمەڵایەتـی  پەرەسـەندنی  رووی  لـە  هەڵبـەت 
چینـی  دەرکەوتنـی  و  سـەرمایەداری  قۆناغـی  بـۆ  فیودیالیـەوە  قۆناغـی  لـە 
ناوەنـد یـان بـۆرژوای نیشـتیمانی و پیشەسـازی و دروسـتبوونی گۆرانـکاری 

بـۆ  لـە لادێـوە  پەیوەندییەکانـی بەرهەمهێنـان و گواسـتنەوەی دەسـتی کار  لـە 
شـار و دروسـتبوونی بـازاڕی هاوبـەش زەمینـەی دروسـتبوون و دەرکەوتنـی 
لـە  هەروەهـا  و  مارکسـیزم  روانگـەی  لـە  بـارە  ئـەم  دەخەمڵێـت.  ناسـیونالیزم 
روانینـی گیلنـەرەوە کـە پاشـخانێکی مارکسـی هەیـە بۆ دەرکەوتنی ناسـیونالیزم، 
رێـگای سروشـتی دەرکەوتنـی ناسـیونالیزمە وەکـو بیـرو ئایدیۆلۆجیـای چینـی 
ناوەنـد. بـە گوێـرەی کۆمەڵـگای کـوردی کـە پەرەسـەندنێکی سروشـتی نەبـووە 
وەکـو ئـەوەی لـە کۆمەڵگا ئاسـاییەکاندا روودەدات، ئەم گواسـتنەوەیە لە قۆناغی 
فیودیالیـەوە بـۆ قۆناغـی سـەرمایەداری رووینـەداوە، هـەر بۆیە ناسـیونالیزمیش 
وەکـو ئایدیۆلۆجیایەکـی کۆمەڵایەتـی جەماوەریـی دروسـت نەبـووە. ئەگەرچـی 
نکوڵی ئەوە ناکرێت کە جوڵەیەکی سـادە لە کۆتایی سـەدەی نۆزدەو سـەرەتای 
سـەدەی بیسـتدا لـە کۆمەڵـگای کوردیـدا روویـداوەو بەردەوامیـش بـووە، وەکـو 
دەرکەوتنـی سـادەی دەسـتەبژێری چینـی ناوەنـدو سـەرەتایەکی سـادەی پیشـەو 
ئیشـی دەسـت و هاتنـی بەرهەمەکانـی پیشەسـازی لـە دەرەوە بـە شـێوەیەکی 
و  پەیوەندیکـردن  گواسـتنەوەو  هۆیەکانـی  و  چاپەمەنـی  دەرکەوتنـی  سـاکارو 
دروسـتبوونی سـەرەتایەکی سـادەی بـازاڕی شـار یـان بـازاڕی هاوبـەش، بـە 
تێـدا  کـوردی  کۆمەڵـگای  دواکەوتـووی  و  بچـووک  شـاری  بـارەی  ئـەو  پێـی 
بـووە، کـە هەمـوو ئەمانـە بوونەتـە هـۆکار بـۆ جۆرێـک لـە تێکەڵاوبـوون. ئـەو 
تێکەڵاوبوونـەش دەبێتـە هـۆی دروسـتبوونی جۆرێـک لـە هەسـتی هاوبـەش و 
هەسـتکردن بـە هاوچارەنووسـی، کـە ئـەوەش جۆرێکـە لـە هەسـتی ناسـیونالیزم 
کـە ئـەم جـۆرە هەسـتە بـە لایەنـی کەمـەوە لـە راپەڕینەکـەی شـێخ عوبەیـدوڵای 

دەرکەوتـووە. نەهرییـەوە 
بێگومـان سـەرباری بوونـی جۆرێـک لـە ناسـیونالیزم بـە نـاوی ناسـیونالیزمی 
ئایینـی وەکـو پێشـتریش باسـمان کـرد، ئاییـن لـە روویەکـی تـرەوە کـە ئەویـش 
لـەو رووەوە  لـە دەرکەوتنـی ناسـیونالیزمدا،  ریفۆرمـی ئایینیـە رۆڵـی هەبـووە 
دەرکەوتنـی  و  نەتەوەیـی  پێکهێنانـی شوناسـی  لـە  بـکات  بەشـداری  ئاییـن  کـە 
ناسـیونالیزم و پێکهێنانـی دەوڵەتـی نەتەوەیـی ئایینیـدا. ئەمـەش تـا ئەندازەیەکـی 
ئاشـکرا لەگـەڵ شـێوەی گشـتی ناسـیونالیزمدا بـاش یەکناگرێتـەوە، ئەویـش لـەو 
رووەوە کـە ناسـیونالیزم بـە تایبەتـی ناسـیونالیزمی رۆژئـاوا زیاتر سروشـتێکی 
ئەندازەیەکـی  تـا  کـە  ئایینیـەکان  ریفۆرمییـە  بزووتنـەوە  بـەڵام  هەیـە.  عیلمانـی 

دیـار کرانـەوە بـە ئاییـن دەبەخشـن. لـەو رووەوە دەشـێ ئاییـن وەکـو رەگەزێکی 
دەرکەوتنـی ناسـیونالیزم رۆڵـی دیـارو کاریگـەر ببینێت. هەڵبـەت دەبێ ئاماژە بۆ 
ئەوە بکەین رۆڵی ئایین لە دروستبوونی ناسیونالیزمی عەرەبیدا لەسەر بنەمای 
ریفۆرمـی ئایینـی نەهاتـووەو ئـەو ریفۆرمـە ئایینیـەی کـە جەمالەدینـی ئەفغانـی و 
محەمەد عەبدەو رەشـید رەزاو و کەمێک دواتریش عەلی عەبدولرەزاق باسـیان 
دەکـرد، کـە کرانـەوەی ئیسـلام و دووبـارە خوێندنـەوەی دەقە ئیسـلامیەکان بوو 
بـە شـێوەیەکی عەقڵانـی و پاکژکردنـەوەی ئیسـلام لـە خورافـات و شـتی بێبنەما. 
بەڵکو بە پێچەوانەوەی ریفۆرمی ئایینیەوە، ناسـیونالیزمی عەرەبی و فارسـی و 
تەنانـەت ناسـیونالیزمی تورکـی نـوێ، واتـە ئەوەی لە باڵادەسـتبوونی ئاراسـتەی 
ئیسـلامی  ریفۆرمـی  ئاراسـتەی  دەرەوەی  لـە  هەیـە،  تورکیـادا  لـە  ئیسـلامیەوە 
پەیدابـوون و زیاتـر سـوودیان لـە لایەنـە داخراوەکانـی ئیسـلام وەرگرتـووەو 
ئـەوەش یەکێکـە لـە هـۆکاری توونـدو تیـژی و شۆڤینیسـتی و رەگەزپەرسـتی و 
فاشـیزمبوونی ناسـیونالیزمی ئـەم سـێ نەتـەوەی کـە هەرسـێکیان کۆلۆنیالیزمـی 

ناوخـۆی کوردسـتانن. 
رەنگـە ئـەو پرسـیارە سـەرهەڵبدات ئایـا شـتێک هەیـە لـە کۆمەڵـگای کوردیـدا 
رۆڵـی  باسـی  بنەمایـە  ئـەو  لەسـەر  ئـەوەی  بـۆ  بێـت  ئایینـی  ریفۆرمـی  نـاوی 
ریفۆرمـی ئایینـی لەسـەر سـەرهەڵدانی ناسـیونالیزمی کـوردی بکەیـن؟ بێگومـان 
ئایینـی.  ریفۆرمـی  بزووتنـەوەی  بەنـاوی  نیـە  شـتێک  کوردیـدا  کۆمەڵـگای  لـە 
هەیـە  ئاییـن  بـە  پەیوەسـت  دیاردەیەکـی  کوردسـتان  لـە  دەزانیـن  وەک  بـەڵام 
ئەویـش  ئاسـتی،  دیارتریـن  گەیشـتووەتە  نـۆزدەدا  سـەدەی  سـەرەتای  لـە  کـە 
لـە  جیاوازەکانیـەوە  رێبـازە  بـە  تەسـەوف  دەزانیـن  ئێمـە  تەسـەوفە.  دیـاردەی 
مێژوویەکی زووەوە لە جیهانی ئیسـلامیدا وەکو جۆرێک لە ئۆپۆزسـیۆن بوون 
سـەریهەڵداوە. بەڵام سروشـتی تەسـەوف و پەیوەندی نێوان ئەو دوو رێبازەی 
لـە کوردسـتان هەبـوون جیـاوازی هەیـە لەچـاو هەمـان دیـاردە لـە شـوێنەکانی 
تری جیهانی ئیسـلامیدا بە تایبەتی لەو مێژووەدا. ئاشـکرایە تەسـەوف بەگشـتی 
جۆرێکـە لـە ئۆپۆزسـیۆنبوون لـە ناوەنـدی دەسـەڵاتی ئیسـلامی، یان لـە ناوەندی 
دەسـەڵاتی خەلافـەت کـە مەبەسـت ئـەو ناوەنـدەی دەسـەڵاتە کـە کەسـانی وەکـو 
جەمالەدینـی ئەفغانـی و شـێخ محەمـەد عەبـدەو کەواکیبـی و کەسـانی تریـش 
دەیانویسـت ریفۆرمـی تێـدا بکـەن. هـەروەک ئاشـکرایە تەسـەوفیش سـەرباری 

ئـەوەی سـەرچاوەکانی قورئـان و فەرمودەکانـی پێغەمبـەرە، بەڵام ئامانجی ئەوە 
بـووە کـە کەمێـک لـەو داخراویـەی کـەم بکاتـەوە.

زیاتریـن ئاسـتی پەرەسـەندن و ململانێـی دوو رێبـازی دیـاری تەسـەوف لـە 
پەرەسـەندنی  و  ناسـیونالیزم  گەشـەی  و  دەرکەوتـن  هاوتەمەنـی  کوردسـتاندا 
سـادەی  زۆر  هەسـتێکی  مەگـەر  قۆناغـەدا  لـەم  رۆژئـاوا.  لـە  کۆلۆنیالیزمـن 
لـە  بـەڵام  نـاوی ناسـیونالیزمی کـوردی.  بـە  نەتەوەیـی، ئەگینـا شـتێک نەبـووە 
لـە  کـورد  راپەڕینەکانـی  زۆرینـەی  دەبینرێـت  میرنشـینەکان،  روخاندنـی  دوای 
لایـەن رابـەرو شـێخەکانی ئـەم دوو رێبـازەوە سـەرکردایەتی کـراون. هەڵبـەت 
رێبـازی قـادری زیاتـر پەیوەسـتە بـە ناوەنـدی دەسـەڵاتی ئیسـلامەوەو لە رێگای 
تەسـەوفەوە دەیەوێـت زیاتـر بنەماکانـی ئایینـی ئیسـلام پتەو و بەهێـز بکات، یان 
بـە دەربڕینێکـی تـر ئـەم رێبـازە دەیەوێـت لـە رێـگای تەسـەوفەوە پەیوەسـتبوون 
و دڵسـۆزی زیاتـر بـۆ ئایینەکـە فەراهـەم بـکات. بێگومـان لـەم رووەشـەوە ئـەم 
رێبـازە هیـچ لادانێکـی لـە پرینسـیپەکانی ئایینەکـەو لـە ناوەنـدی بڕیـاری ئایینەکـە 
نەبـووەو نیـە. بـەڵام دەشـیا ئـەم رێبـازە ببوایەتـە بنەمـاو هەوێنـی ناسـیونالیزمی 

ئایینـی کـوردی.
 لە بەرامبەررێبازی قادریدا، رێبازی نەقشبەندی لە رووی پرینسیپەکانیەوەو 
لـە رووی رەچەڵـەک و درەختـی بنەماڵـەی شـێخی ئەم رێبـازەوە، جیاوازی هەیە 
لە رێبازی قادری لە کاتێکدا پرینسـیپەکانی رێبازی قادری تەنیا لەسـەر بنەمای 
پەیوەسـتبوون بـە ناوەنـدی ئیسـلام و بـە ئایینـەوە بنیادنـراوەو شـێخ لـە رێبازی 
قادریدا دەبێ سـەید بێت، واتە بە رەچەڵەک بچێتەوە سـەر پێغەمبەری ئیسـلام. 
لـە بەرامبـەر ئەمـەدا، سـەرباری ئـەوەی سـەرچاوەکانی  رێبـازی نەقشـبەندی 
وەکـو هەمـو رێبازەکانـی تـری تەسـەوف قوریـان و فەرمـودەن، ئـەم رێبـازە تـا 
ئەندازەیـەک بنەمـای پێکـەوە کۆکردنـەوەی دیـن و دنیـای هەیـە. هـەروەک ئـەم 
رێبـازە بـە رێبـازی خەڵکـی ئاسـایی ناودەبرێت، واتە رێبـازی خەڵکی خوارەوەی 
کۆمەڵگاو ئەهلی کار و پیشەیە. هەروەک شێخ لە رێبازی نەقشبەندیدا مەرج نیە 
سـەید بێت و بە ڕەچەڵەک بچێتەوە سـەر پێغەمبەری ئیسـلام. ئەم نەگەڕانەوەی 
شـێخ لـە رووی رەگوڕیشـەوە بـۆ سـەر پێغەمبـەری ئیسـلام، واتـە نەگەڕانـەوە 
بـۆ سـەر ئیتنیکـی عەرەبـی، ئەمـەش شوناسـی لـە ریشـەدا نـا عەرەبـی دەداتـە 

شـێخی ئەم رێبازە. هەروەها کۆکردنەوەی دین و دنیا پێکەوە و پەیوەسـتبوون 
بـە ئاسـتی خـوارەوەی کۆمەڵـگاو ئەهلـی کار و ناڕاسـتەخۆ پێداویسـتیەکانیان، 
هەڵبەت لە چوارچێوەی ئاییندا، لە خۆیدا وەکو شـێوەیەکی تری ئەو ریفۆرمەیە 

کـە ریفۆرمیسـتەکان داوایـان دەکـرد لـە ئایینـی ئیسـلامدا بکرێت.
لێـرەرەوە دەردەکەوێـت پەیوەسـت بـە کۆمەڵـگای کـوردی و ئایینـی ئیسـلام، 
کـە بێگومـان ئایینـی کۆمەڵـگای کوردیـە، رێبـازی نەقشـبەندی وەکـو شـێوەیەک 
لـە بزووتنـەوەی ریفۆرمـی ئایینـی دەردەکەوێـت بـە تایبەتـی لـە پێکەوەبەسـتنی 
عەرەبـەکان  لای  ئایینـی  ریفۆرمـی  لـە  ئاسـتیک  کاتێکـدا  لـە  دنیـادا،  و  دیـن 
کـە  ریفـۆرم  ئـەو رووبـەرەی  دەوڵـەت دەکات.  ئاییـن و  داوای جیاکردنـەوەی 
لـە  رێژەیـی  دورکەوتنەوەیەکـی  وەکـو  هەیـە  نەقشـبەندیدا  پرینسـیپەکانی  لـە 
ناوەنـدی بڕیـاری ئیسـلامی رۆڵـی هەبـووە لـە دروسـتکردنی هەسـتی نەتەوەیـی 
یـان ناسـیونالیزمی کوردیـدا و ئەگـەری ئـەوەش هەبـوو کـە پرینسـپیەمانی ئـەم 
رێبـازە بـە لەیەکتـر نزیکبوونـەوەو یەکگرتـن لەگـەڵ هەسـتی نەتەوەیـی کوردیـدا 
ببوونایەتـە بنەمـا بـۆ دروسـتبوونی ناسـیونالیزمی ئایینی- ئیسـلامی- کوردی)٤(. 
و  کـوردی  تێکشـکاوی  کەسـێتی  بنیادنانـەوەی  بـۆ  بنەمـا  ببوونایەتـە  تەنانـەت 
یەکێـک لـە پایەکانـی رێنیسانسـی نەتەوەیـی کـوردی)5(، هەرچـۆن پرینسـیپەکانی 
شـێعەگەرێتی بوونەتـە بنەمـا بـۆ رێنیسانسـی فارسـی و بـۆ بنیادنانـی کەسـێتی 

فارسـی و دروسـتکردنی ناسـیونالیزمی فارسـی.
هـەروەک گەڕانـەوەی کـورد بـۆ نووسـین بـە زمانـی کـوردی و بایەخـدان بـە 
فۆلکلـۆرو ئەفسـانەو گۆرانـی و رەگـەزە کەلتورییەکانـی تـری کـوردی، دەوریـان 
لـە  دیسـان  کوردیـدا،  ناسـیونالیزمی  هەسـتی  دەرخسـتنی  زیاتـر  لـە  هەبـووە 
روویەکـی تریشـەوە بایەخـدان بـەم بوارانـە وەکـو دەرئەنجامـی دروسـتبوونی 
هەسـتی ناسـیونالیزمی کـوردی دەردەکەوێـت. بێگومـان هەریەکـە لـەم خاڵانـەی 
کاریگەرییـان  ئاسـتی جۆراوجـۆر رۆڵ و  بـە  باسـکران دەشـێت  کـە  سـەرەوە 
لەسـەر دەرکەوتنـی ناسـیونالیزم هەبێـت. بـەڵام لـە پـال ئەمانـەدا دەشـێ باسـی 
دەرەوەی  ناسیونالیسـتەکانی  یـان  تـر  ناسیونالیسـتەکانی  کاریگـەری  و  رۆڵ 
کۆمەڵـگای کـوردی بکەین لەسـەر دەرکەوتنی ناسـیونالیزمی کـوردی. لە کاتێکدا 
یەکێـک لـە هـەرە بنەمـا سـەرەکیەکانی دەرکەوتنـی ناسـیونالیزم کـە نوێگـەری 
ئەوتـۆی  ئامادەبوونێکـی  هیـچ  رەهەندەکانیـەوە  هەمـوو  بـە  پێشـکەوتنە  یـان 

نەبـووە لـە کۆمەڵـگای کوردیـدا.  دیـارە مەبەسـت لـە نوێگـەری و پێشـکەوتن 
بەپیشەسـازییبوونی کۆمەڵـگاو دروسـتبوونی کۆمەڵـگای شـارو عەقڵـی شـارو 
کەلتوری شارو دەرکەوتنی بنەماکانی کۆمەڵگای مەدەنی و سیستێمی ئابووری 
بـۆرژوازی و پەیوەندیەکانـی بەرهەمهێنانـی ئـەم سیسـتێمە ئابووریەیـە، لەگـەڵ 
کارکردنـی هەمـوو ئەمانـەش بـۆ گواسـتنەوەی کۆمەڵـگا بـە چەمکـی هیگڵـی لـە 
خێزانـەوە بـۆ کۆمەڵـگای مەدەنـی و هەتـا لەوێشـەوە دەوڵـەت بەرهـەم بهێنێـت)6(. 
نەبوونـی ئـەم بنەمـا پێویسـتانە هـۆکاری سـەرەکیە بـۆ دواکەوتنـی دەرکەوتنـی 
ناسـیونالیزمی  دەرکەوتنـی  زەمینـەی  نەبوونـی  لەپـاڵ  کـوردی.  ناسـیونالیزمی 
کوردیدا، لەژێر کاریگەری ئەو هۆکارانەی پێشـتر باسـکران، هەسـتێکی سـادەی 
نەتەوەیی یان ناسـیونالیزمی دەرکەوتووە کە لەگەڵ ئەو هەسـتەدا لە کۆمەڵگای 
کوردیـدا تاکەکـەس یـان دەسـتەبژێری ناسیونالیسـت دەرکەوتـووە بەبـێ بوونـی 
کۆمەڵایەتـی  ئایدیۆلۆجیایەکـی  بیـرو  لـە  ناسـیونالیزمی  ئـەوەش  ناسـیونالیزم. 
جەماوەرییـەوە کـردووە بـە بیـرو ئایدیۆلۆجیای تاکەکەس یان لە باشـترین باردا 
بیـرو ئایدۆلۆجیـای دەسـتەبژێری بەژمـارە کـەم و ناکاریگـەر. ئـەم بۆشـاییە بـۆ 
دروسـتبوون و دەرکەوتنـی ناسـیونالیزمی کـوردی دەوری هەبـووە لـەوەدا کـە 
ناسیونالیزمی دەرەوەو بیرو ئایدیۆلۆجیا جۆراوجۆرەکان کاریگەری ئاشکرایان 
لەسـەر کـوردو ناسـیونالیزمی کـوردی هەبێـت. لـەم رووەشـەوە ناسـیونالیزمی 
کـوردی لـە لایـەک بـە ناسروشـتی و نەبەکامـی لـە دایـک ببێـت، لـە لایەکـی ترەوە 
کـوردەواری  واقیعـی  دەرەوەی  ئەوانـی  بیـری  تەنانـەت  و  بۆچـوون  دیـدو  بـە 
دروسـت ببێت. ئەوەش هۆکاری سـەرەکیە بۆ ئەوەی کە ناسـیونالیزمی کوردی 
نەتوانێـت هەڵگـری خواسـت و گوتـاری راسـتەقینەی نەتەوەیەکـی کۆلۆنیکـراو 
بێـت. هەروەهـا نەتوانێـت ببێتـە ئایدیۆلۆجیایەکـی کۆمەڵایەتـی جەماوەریـی بـۆ 

دروسـتکردن و بەکارخسـتنی پرۆسێسـی یەکێتـی و یەکبـوون.
ئەگەر بەپێی ئاستی کاریگەری و لە روانگەی پێشینەی مێژووییەوە سەیری 
کاریگـەری ئەوانـی تـر بکەیـن لەسـەر کـورد بەگشـتی و لەسـەر ناسـیونالیزمی 
کـوردی بـە تایبەتـی، ئـەوا کاریگـەری بیـرو ئایدیۆلۆجیـای ئایینی کـە بە گوێرەی 
کـورد بیـرو ئایدیۆلۆجیـای ئیسـلامیە پێـش بیـرو ئایدیۆلۆجیاکانـی تـر کاریگەری 
خۆیی لەسەر کورد داناوە. هەر بیرو ئایدیۆلجیایەکیش کە هاتووەتە ناو ژینگەو 
سـەرزەمینی نائامـادەی کوردیـەوە، بـە ئاسـانی شـوێنی خۆیـی گرتـووەو نـەک 

هـەر کاریگـەری لەسـەر واقیعەکـە دەرکەوتـووە، بەڵکـو بۆتە بیـرو ئایدیۆلۆجیای 
ئامـادەو هەژمونـدارو بڕیـاردەر، کـە لە راسـتیدا نامۆ بووە بـە واقیعی کۆمەڵگای 
کـوردی. کاتـێ ئایینـی ئیسـلام دەگاتـە کوردسـتان، بـە جۆرێـک جێـگا دەگرێـت 
وەکـو ئـەوەی لـە پێـش هاتنـی ئـەو ئایینـەدا کـورد هیـچ بیـرو باوەڕێکـی ئایینـی 
یـان بنەمایەکـی ئەوتـۆی ژیانـی تایبەتـی  تـری نەبووبێـت و هیـچ ئامادەبـوون 
خۆیـی نەبووبێـت کـە بەلایەنـی کەمـەوە لـە توانـەوەی تەواوەتـی لەنـاو ئیسـلامدا 
ئیسـلام،  بـە  نەبێـت  کـورد  کـە  نیـە  ئـەوە  بۆچوونـە  لـەم  بیپارێزێـت. مەبەسـت 
نەخێـر، بەڵکـو مەبەسـت ئەوەیـە کـە ئەگەر کورد بوو بە ئیسـلام لەناو ئایینەکەدا 
ئایینەکـەو  بـە خاوەنـی  لـە ئومەتێـک کـە خـۆی  بـە بەشـێک  ببێـت  نەتوێتـەوەو 
زمانـی ئاینەکـەش دەزانێـت و ئـەو ئایینەکـە لـە پێنـاوی دەسـەڵات و زمـان و 
شوناسـی خۆیـدا بەکاردەهێنێـت. کێشـەی کـورد ئـەوە بـووە لەنـاو ئایینەکـەدا 
تواوەتـەوەو نـەک نەیتوانیـووە ئـەم ئایینە بکاتە بنەما بۆ بەدەسـتهێنانی شـوناس 
و پارێـزگاری لەخۆکردنـی، بەڵکـو ئـەو شوناسـە سـادەو ناوچەییـەی کـە پێشـتر 
هەیبـووە ئەویـش لەنـاو ئایینەکـەدا تواوەتـەوە.  لێـرەوە ئـەو بۆچوونـە دروسـت 
دەبێـت کـە کۆنەسـتی کۆمەڵایەتـی کـوردی لـە لایـەن ئایینەکـەوە داگیرکـراوەو لە 
نێوان وابەسـتەبوونی ئیتنیکی و ئایینیدا هەمیشـە وابەسـتەبوونی ئایینی بەهێزتر 
بـووە. ئـەم بـارەش بـە گوێـرەی کـورد تەنیـا بـۆ ئایینـی ئیسـلام وانەبـووە، بەڵکـو 
بـۆ بیـرو ئایدیۆلۆجیـا نائایینیەکانیـش هاوشـێوەیە.  بارودۆخێکـی لەمجـۆرەش 
بـوار بـۆ رۆڵـی بیـرو ئایدیۆلۆجیـای هاتـوو لـە سـنوری کارلێکـردن و بوونـی 
کاریگەریـدا ناهێڵێتیـەوە، بەڵکـو بیـرو ئایدیۆلۆجیـای هاتـوو دەبێـت بەجێگـرەوەو 

رۆڵـی بیـرو ئایدیۆلۆجیـای یەکـەم دەبینێـت.
ئـەم بـارو دۆخـە رەنگـە هەتـا سـەروەختی دەرکەوتنـی هەسـتی ناسـیونالیزم 
ئاسـایی بووبێـت، بـەڵام لەگـەڵ دەرکەوتنـی ناسـیونالیزمدا کاریگـەری نەرێنـی 
دوو  کـورد  لەسـەر  ئیسـلامی-  ئایینـی-  گوتـاری  نەرێنـی  کاریگـەری  دەبێـت. 
ئاراستەی هەبووە. یەکەمیان پەیوەستکردنی کورد بە گوتاری کۆڵۆنیالیستەکانی 
کوردسـتانەوە لـە عـەرەب و تـورک و فـارس، لـە کاتێکـدا ئـەم کۆڵۆنیالیسـتانەی 
کوردسـتان پەیڕەوکـەری هەمـان ئاییـن بـوون و گەوهـەری گوتـاری دەسـەڵاتی 
دەوڵەتـی ئـەم سـێ نەتەوەیـە سـەپاندنی هەژموونـی نەتـەوەی یەکەم بـووە، واتە 
هەژموونی نەتەوەی عەرەب و تورک و فارس بەسـەر کورددا، چونکە گوتاری 

دەوڵەتیـی ئەمانـە یەکگرتنـی گوتـاری نەتەوەیی و ئایینی بـووەو ئایینیش بووەتە 
کـە  وایکـردووە  ئـەوەش  و  ئـەوان  نەتەوەیـی  گوتـاری  تەواوکـەری  بەشـێکی 
هاوئایینـی ئـەو بۆچوونـە لای کـوردی پاشـکۆو کۆڵۆنیکـراو دروسـت بـکات کـە 
بەشـێکە لـە پێکهاتـەی ئـەو دەوڵەتـە، واتـە دەوڵەتـی کۆڵۆنیالیسـت. ئەمـەش ئـەوە 
دەردەخـات بـە گوێـرەی کورد گوتاری ئایینی بووەتە فاکتەرێک بۆ ئامادەکردنی 
کـورد بـۆ پێکهێنانـی گـەل لەگـەڵ نەتـەوەی سەردەسـت یـان کۆڵۆنیالیسـتدا، کـە 
ئەوەش کاریگەری نەرێنی لەسـەر ناسـیونالیزمی کوردی هەبووە. ئایین یەکێک 
لـە هۆکارەکانـی دروسـتبوونی گوتـاری یـەک گـەل یـان یـەک نەتـەوە بـووە بـە 
نـاوی نیشـتیمانەوە وەکـو گەلـی عێـراق، گەلی ئێران ،گەلی تورکیا، گەلی سـوریا، 
لەبـەردەم  کوردیـش  بـووەو  یەکـەم  نەتـەوەی  دەوڵەتـی  دەوڵـەت  تیایانـدا  کـە 

پرۆسێسـی توانـەوەدا بـووە.
دابەشـکردنی  لەسـەر  ئایینیـە  گوتـاری  نەرێنـی  رۆلـی  دووەم،  ئاراسـتەی 
زیاتـری کـورد. لەگـەڵ کۆتاییهاتنـی جەنگـی یەکەمـی جیهانیـدا لـە سـاڵی ١9١8دا، 
کوردسـتان جارێکـی تـر دابەشـکرایەوەو ئەمجـارە لەبـری دابەشـبوون بـۆ دوو 
بەش و مانەوە لە ژێر دەسـەڵاتی دوو دەوڵەتی ئیمپراتۆری تەقلیدی عوسـمانی 
و سـەفەوی و پاشـان قاجاریـدا، کرایـە چواربەشـەوە، کـە دوو بەشـیان وەکـو 
پێشـتریش ئاماژەمـان بـۆ کـرد کرانـە پاشـکۆی دوو دەوڵەتـی تـازە پێکهێنـراوی 
کۆڵۆنیالیسـت کـە ئەوانیـش عێـراق و سـوریا بـوون. باشـوری کوردسـتان زیاتـر 
لـە هـەر هۆکارێکـی تـر، بـە هـۆکاری ئایینـی- مەزهەبـی- لکێنـدرا بـە عێراقـەوە، 
لـە  لـە نێـوان مەزهەبـی شـیعەو سـونە  ئەویـش بـۆ دروسـتکردنی هاوسـەنگی 

پێکهاتـەی ئـەو دەوڵەتـە نوێیـەدا. 
و  ئابـووری  و  سیاسـی  و  جوگرافـی  رووی  لـە  کـورد  قۆناغـەدا،  لـەم 
دیمۆگرافیـەوە کرایـە چواربـەش. بـەڵام لـە لایەکـی تریشـەوە فـرە ئایینـی و فـرە 
مەزهەبـی و رێبـازی جیـاوازی تەسـەوفیش لـە کۆمەڵـگای کوردیـدا هاوشـانی 
دابەشـبوونەکانی تـری وەکـو خێڵایەتـی و عەشـیرەتایەتی و دابەشـبوونی زمـان 
بـۆ زاری جۆراوجـۆر هـۆکار بـوون بـۆ زیاتـر دابەشـکردنی ناوخـۆی کۆمەڵـگای 
کوردی. هەر دابەشکردنێک لەم بوارانەدا دەبێتە هۆی دابەشکردن لە سەرخانی 
پێکهێنەرەکانیەتـی.  رەگـەزو  زۆرینـەی  کەلتـورو  مەبەسـت  کـە  کۆمەڵـگادا، 
ئـەوەش سـەرئەنجام دەبێتـە هـۆی دابەشـکردنی بنەماکانـی پێکهێنانـی شـوناس، 

بـە شوناسـی  یەکسـانە  ئەویـش  کـە  نەتەوەیـی  تاکـە شوناسـێکی  لەبـری  واتـە 
دەوڵـەت- نەتـەوە، شوناسـی پارچـە پارچـە بـوو یـان دابەشـبوو بەرهـەم دێـت. 
کـە ئـەوەش دەبێتـە هۆی دابەشـبوون لەهەسـتی ناسیونالیسـتی و بەرهەمهێنانی 
هەڵگرتنـی  ئاسـتی  لـە خـوار  گوتارێکـە  کـە  ناسـیونالیزمدا،  ناتـەواوی  گوتـاری 
پـرۆژەی دەوڵەتەوەیـە. هـەر لێـرەوە ئاشـکرا دیـارە لـە دابەشـبوونی دووەمـی 
دەوڵەتـی  پـرۆژەی  هەڵگـری  کـوردی  بزووتنەوەیەکـی  هیـچ  کوردسـتانەوە 
سـەربەخۆی نەتەوەیـی نەبـووە نـەک لەسـەر ئاسـتی کوردسـتانی گـەورە، بەڵکـو 
تەنانـەت لەسـەر ئاسـتی تاکـە بەشـێکی کوردسـتانی دابەشـکراویش. بـە درێژایی 
سـەدەی بیسـت هەتـا ئـەو سـاتەی پەرلەمانـی باشـوری کوردسـتان بـە فەرمـی 
ئاسـتی  نیـوەی یەکەمـی نەوەدەکانـدا هەنگاوێکـی کەمـێ زیاتـری هەڵهێنـاو  لـە 
خواسـتەکانی کـوردی باشـوری بـۆ فیدراڵـی بەرزکـردەوە، کـە دیـارە ئەویـش 
دیسـان هـەر گوتـاری ناتـەواوەو بەرهەمـی ئـەو دابەشـبوونەیە کـە لـە لایـەک لـە 
رووی سیاسـیەوە جێبەجێکـراوە، لەلایەکـی تـرەوە بە گاریگـەری گوتارەکانی تر 
لـە نێویانـدا گوتـاری ئایینـی، واقیعی دابەشـبوون کراوەتە دیفاکتۆو لە کۆنەسـتی 

کۆمەڵایەتـی کوردیـدا شـوێنی خۆیـی گرتـووە.
لـە ئاسـتێکی تریشـدا، ئاییـن کاریگـەری نەرێنـی هەبـووەو هەتـا ئیسـتاش ئـەو 
کاریگەرییـە نەرێنیـەی لەدەسـتنەداوە بـۆ دابەشـکردنی زیـاری کـورد نـەک هـەر 
بـۆ چـوار بـەش بەڵکـو لەهـەر بەشێکیشـدا دابەشـبوونی زیاتری دروسـتکردووە. 
ئێسـتا بـا سـەیری دابەشـبوون لـە چوارچێـوەی بڕوادارانـی ئیسـلام بکەیـن لـە 
کوردسـتاندا. دابەشـبوونی ئاشـکرا بۆ شـوێنکەتووانی مەزهەبی سـونە و شـیعە 
لـە رۆژهـەڵات کـوردی کردۆتـە دوو بەشـەوە. لـە باشـور کـوردی کردۆتـە دوو 
بەشـەوە. لـە باکـور کـوردی مسـوڵمان دابـەش دەبن بـۆ پەیڕەوکەرانی مەزهەبی 
کـە  دەریدەخـات  ئەمـەش  رۆژئـاواش.  لـە  شـێوە  بەهەمـان  عەلـەوی  سـونەو 
پارچەبوونـی زیاتـر لـە جەسـتەی کوردیـدا روویـداوەو هەمـوو دابەشـبوونێکی 
و  لاوازی  مانـای  ئـەوەش  و  شـوناس  زیاتـری  دابەشـبوونی  مانـای  زیاتـر، 
ناکارایـی ناسـیونالیزم هەڵدەگرێـت بەجۆرێـک کـە نەبێتە هەڵگـری گوتاری تەواو 
کـە گوتـاری یەکێتـی و یەکبوونـە و بارگاویکـراوە بـە رەگەزەکانـی دەوڵـەت و 

بنیادنانـی دەوڵەتـی نەتـەوە.

هەڵبـەت لـە ئاسـتیکی تریشـدا ئاییـن کاریگەری نەرێنی لەسـەر ناسـیونالیزمی 
کـوردی هەیـە چونکـە بـە ئاراسـتەیەکی جیاواز لەو ئاراسـتەیەی ئیسـلام کوردی 
دابەشـکردووە، ئاییـن بەگشـتی کـوردی دابەشـی چەندیـن بەشـی تـر کـردووە. 
راسـتە شـوناس بریتیە لە پەیوەندی خودو ئەویتر لەسـەر بنەمای جیاوازییان)7(. 
ئایینـی،  ئیتنیکـی،  جۆراوجۆرێتـی  کـە  دەبیسـترێت  ئـەوە  بـەردەوام  هـەروەک 
رەنـگ، زمـان، کەلتـور سـەرچاوەی هێـزن، بـەڵام ئـەوە بـۆ کاتێـک راسـتە کـە 
سیسـتێمێکی دەوڵەتـی دیموکراتـی و مەدەنـی بنیادنـراو لەسـەر بنەمـای چەمکـی 
هاووڵاتیبـوون بوونـی هەبێـت و کارا بێـت، نـەک بـۆ کۆمەڵگایـەک کـە هەریـەک 
لـەم پێکهاتانـە لەبـەردەم مەترسـی لـە دەسـتدانی شـوناس و تەنانـەت بوونیشـدا 
بێـت و هەریەکـە لـە پێنـاوی مانـەوەی خۆیـدا لـە کۆششـی بەردەوامـدا بێـت و 
بەمەبسـتی پاراسـتن و مانـەوەی خـۆی بشـێت بچێتـە رووبـەری ئەوانـی ترەوەو 
پێنـاوی خۆیـدا.  لـە  ئەوانیتـر  بـۆ سـڕینەوەی  هەوڵـدان  ئاسـتی  بگاتـە  تەنانـەت 
کـورد دابـەش دەبێـت بـۆ شـوێنکەوتووانی ئیسـلام، مەسـیحی، پێشـتر جولەکـە، 
یارسـان، ئیزیـدی و زەردەشـتی و سـابئەو...تاد. تەنانـەت ئـەم فـرە ئایینیـە ئەگەر 
نەشـبووبێتە هـۆی پێکـدادان، بـەڵام بووەتـە هـۆی دابەشـبوون. ئاشـکرایە ئاییـن 
وەکـو رەگەزێکـی شـوناس سـەیر دەکرێـت. دابەشـبوونی ئایینـی دەبێتـە هـۆی 
دابەشـبوون لـە شوناسـدا. هـەر دابەشـبوونێکی شـوناس خـودی شوناسـەکە لـە 
تاکـە شوناسـێکی گشـتیەوە دەهێنێتـە خـوارەوە بـۆ ئاسـتی شوناسـی بەشـێک 
کـە ئـەوەش دابەشـبوونە لـە ناسـیونالیزم و گوتارەکەیـدا. هـەر دابەشـبوونێک 
واتـە  ناتـەواو،  گوتارێکـی  بـە  دەکات  ناسـیونالیزم  گوتـاری  ناسـیونالیزمدا  لـە 
گوتارێـک کـە ناگاتـە ئاسـتی بەرهەمهێنانـی دەوڵـەت. ئەمـەش مانـای لاوازکردنی 

بنیـادی ناسـیونالیزمە.
بیـرو ئایدیۆلۆجیـای چـەپ لـە دوای شۆڕشـی ئۆکتۆبـەری ١9١7ی سـۆڤێتی، 
بـە  زیاتـر  کاریگەرییـەش  ئـەو  کاریگـەرو  ئایدیۆلۆجیایەکـی  بیـرو  بووەتـە 
ئاراسـتەی ئـەو شـوێنانە رۆیشـتووەو بڵاوبووەتـەوە کـە کـراون بـە کۆلۆنـی بـۆ 
چـەپ  کاریگـەری  دەرکەوتنـی  بـەڵام  رۆژئـاوا.  ئیمپریالیسـتی  و  کۆڵۆنیالیسـت 
لەسە ر رۆژهەڵاتی ناوەڕاست و کۆڵۆنیالیستەکانی کوردستان و کوردستانیش 
وەکـو چـوار کۆلۆنـی ناوخـۆ لەگـەڵ دروسـتبوونی پارتـە کۆمۆنیسـتەکانی ئـەم 
وڵاتانـەدا دەرکـەوت. دوا بـەدوای یـەک پارتە کۆمۆنیسـتەکان لـەم چوار دەوڵەتە 

کۆمۆنیسـتی  پارتـی  دروسـتبوون.  جـۆرە  بـەم  کوردسـتاندا  کۆڵۆنیالیسـتەی 
ئێـران سـاڵی ١920 دروسـتبوو، پارتـی کۆمۆنیسـتی تورکیـا سـاڵی ١920، پارتی 
کۆمۆنیسـتی سـوریا سـاڵی ١92٤ و پارتـی کۆمۆنیسـتی عێـراق سـاڵی ١93٤. 
بێگومـان سـەرەتاش ئـەم پارتـە کۆمۆنیسـتانە لـە لایـەن دەسـتەبژێری نەتـەوەی 
یەکـەم یـان نەتـەوەی سەردەسـتی ئـەم دەوڵەتانـەوە دروسـتکران. هەڵبـەت ئەوە 
ئاشـکرایە ئەم پارتە کۆمۆنیسـتانە کە بە رێنومایی و پشـتگیری یەکێتی سـۆڤێت 
لـەم  بـوو  سۆشیالیسـتی  سیسـتێمی  دامەزراندنـی  ئامانجیـان  دروسـتبوون، 
وڵاتانـەدا. دیـارە ئـەوەی کـە پارتـە کۆمۆنیسـتەکانی ئـەم وڵاتانـەی کـە کوردیـان 
بەسەردا دابەشکرابوو، دەیانوویست و مەبەستیان بوو، دروستکردنی دەوڵەتی 
نیشـتیمانی سـەربە سـۆڤێت بـوو. بـۆ ئـەو مەبەسـتەش ئـەوان بڕوایان بـە بوونی 
یـەک گـەل هەبـوو لـە چوارچێـوەی دەوڵەتەکـەدا، کـە ئەویـش بێگومـان دەوڵەتـی 
نەتـەوەی سەردەسـت بـوو، یـان بـە گوێـرەی کوردسـتانی دابەشـکراو دەوڵەتـی 

کۆڵۆنیالیسـتی ناوخـۆ بـوون.
لـەم بـارەدا کـورد لـە هەرچـوار دەوڵەتەکەدا وەکو بەشـێک لە گەلی هەر یەکە 
لـەو دەوڵەتانـە سـەیردەکراو بەئاشـکراش لـە رێـگای توونـدو تیـژی و فشـارو 
هێزەوە تا ئاسـتی تواندنەوە، هەوڵدەدرا بکرێتە بەشـێک لە گەلی ئەو دەوڵەتەی 
بـە  کۆتاییهێنـان  رێـگای  لـە  دەیانوویسـت  کۆمۆنیسـتەکان  پارتـە  هەبـوو.  کـە 
دەسـەڵاتی کۆڵۆنیالیزم و پاشـکۆکانی کۆڵۆنیالیزمەوە سیسـتێمی سۆشیالیسـتی 
ژێـر  جیاوازەکانـی  ئیتنیکـە  نەتـەوەو  شـێوەی  لەسـەر  هـەر  دابمەزرێنـن.  تێـدا 
بـۆ دەوڵـەت و مافـی  بنەمـای دیموکراتـی  لەسـەر  یەکێتـی سـۆڤێت و  سـایەی 
خۆبەڕێوەبـردن بـۆ نەتـەوەی بندەسـت واتـە بـۆ کـورد، دەوڵەتێکـی یەکگرتـووی 
ببێـت.  دەوڵەتـەدا دروسـت  لـەم چـوار  یەکـە  لەهـەر  بەهێـزی سـەربە سـۆڤێت 
لێـرەوە پارتـە کۆمۆنیسـتەکانی ئـەم چـوار دەوڵەتـە هـەر چۆن سـەیری جیاوازی 
نەتەوەیـی فـارس و تـورک و عەرەبیـان دەکـرد، وەکـو چـوار نەتـەوەی جیـاواز، 
سـەرباری ئـەوەی کـە عێـراق و سـوریا هەردووکیـان عـەرەب بـوون، بەهەمـان 
شـێوە سـەیری کوردیـان دەکـرد وەکـو ئەوەی چـوار ئیتنیک بێـت و هەریەکەیان 
بەشـێک بێـت لـەو چـوار دەوڵەتـەی کـە هەریەکەیـان بەشـێکی کوردسـتانی پێـوە 
لکیندرابوو. پارتە کۆمۆنیستەکان بەم روانینەیان رەوایەتییان دا بە دابەشکردنی 
و  دانیشـتوان  و  ئابـوری  تەنیـا جوگرافیـاو  دابەشـکردنە  ئـەو  کـە  کوردسـتان. 

سیاسـەتی کورددیـان دابـەش نەکردبـوو، بەڵکـو بنەمـای سـەرەکی شـوناس، کـە 
یەکبوونە، ئەوەشـیان دابەشـکردبوو. بەوەش کورد شوناسـی خۆیی وەکو یەک 

شوناسـی نەتەوەیـی لـە دەسـت دابـوو.====
داوەو  کوردسـتان  دابەشـکردنەی  بـەم  رەوایەتییـان  کۆمۆنیسـتەکان  پارتـە 
خەباتیـان بـۆ دروسـتکردن و پێکهێنانـی یـەک گـەل کـردووە لـە هەریەکـە لـەم 
ئیتنیکـی  و  فـارس  و  تـورک  و  عـەرەب  نەتـەوەی سەردەسـتەی  لـە  وڵاتانـەدا 
نەتـەوەی  وەکـو  کـورد  لایـەک  لـە  هەلومەرجـەدا،  لـەم  کـوردی.  بندەسـتی 
بندەسـت لـە ژێـر هەژموونـی ئـەم دەوڵەتانـەدا بـوو وەکـو کۆڵۆنیالیسـتی ناوخـۆ. 
ئاشکرایشـە عێـراق و سـوریا کـە هێشـتا خۆیـان کۆڵۆنـی بەریتانیـاو فەڕەنسـا 
بـوون، هـاوکات کۆلۆنیالیسـتی دوو بەشـی کوردسـتانیش بـوون. ئەمـەش ئـەوە 
دەگەیەنێـت لـە لایـەک کـورد لـە ژێـر سـایەو هەژمـوون و چاودێـری بیانیـدا بوو، 
لـە لایەکـی تریشـەوە کرابـووە پاشـکۆی نەتـەوەی سەردەسـتی ئـەو دەوڵەتـەی 
پێـوەی لکێندرابـوو. ئەمـەش لـە پـاڵ دابەشـبووندا رۆڵـی هەبوو لە دروسـتبوونی 
گوتـاری ناتـەواوی خۆبەڕێوەبـردن یـان ئۆتۆنۆمی بۆ کورد لە سـایەی دەوڵەتی 
کۆڵۆنیالیستی ناوخۆدا کە ئەمەش زیاتر داهینانێکی ئایدیۆلۆجیای چەپ و پارتە 
کۆمۆنیسـتەکان بـوو.. جارێکـی تـر عەباسـی وەلـی دەڵێـت: چاودێریکردنـی بیانی 
و پاشـکۆیەتی ناوخۆ، دوو رەگەزی بنچینەیین لە دروسـتکردنی ئەو بزووتنەوە 
کوردییانـەی بـەدوای ئۆتۆنۆمیـەوەن، کـە هەرووکیـان واتـە چاودێرکردنی بیانی 
لـەم  مەبەسـت  کوردیـن)8(.  نەتەوەیـی  ناسـنامەی  دژی  ناوخـۆ،  پاشـکۆیەتی  و 
قسـەیەش ئەوەیـە کـە شوناسـی تـەواو پەیوەسـتە بـە بوونـی دەوڵەتـەوە، واتـە 
سـەروەری نەتەوەیـی لـە بوونـی دەوڵەتـی نەتەوەدا بەدەسـت دێـت. ئەو دەوڵەتە 
نەتەوەییەش بەرهەمی ناسیونالیزمێکە لە سەر ئاستی ناوخۆ هەموو دابەشبوونە 
ناوخۆییەکانـی کۆتایـی پێهێنابێـت و کۆمەڵـگای کردبێتـە یەکەیەکـی یەکگرتوو. لە 
بارێکـی وەهاشـدا دامـەزراوە ناوخۆییەکانـی وەکـو حیـزب و دەسـتە و گـروپ و 
خێـڵ و عەشـیرەت و...ناتوانـن بەرنامـەی سـنورداری خۆیـان بەسـەر بەرنامـەی 
ناسـیونالیزمدا بسـەپێنن، بەڵکو بە پێچەوانەوە، هەموو ئەم دامەزراوە ناوخۆییە 
سـنوردارانە دەبێـت ببنـە بەشـێک لـەو بزووتنەوە کۆمەڵایەتیـە جەماوەرییەی کە 
هێزو بەرنامەی رێکخسـتن و جوڵاندنی ناسـیونالیزمە. بەرنامەی ناسـیونالیزمی 
دروسـتکردنی  چوارچێـوەی  لـە  تـەواوەو  بەرنامەیەکـی  شوناسـیش  خـاوەن 

یـان  ئیتنیـک  بـۆ  تـر  بەرنامەیەکـی  هـەر  دەکرێـت.  پێناسـە  نەتـەوەدا  دەوڵەتـی 
دەوڵەتـی  دروسـتکردنی  و  سـەربەخۆیی  لـە  بێجگـە  کۆڵۆنیکـراو،  نەتەوەیەکـی 
نەتـەوە لـە دەرەوەی بەرنامـەی ناسـیونالیزمە. هـەر بزووتنەوەیەکـی نەتـەوەی 
دروسـتکردنی  بـۆ  کار  و  نەبێـت  دەوڵەتـی  بەرنامـەی  ئەگـەر  کۆلۆنیکراویـش 

دەوڵـەت نـەکات، بـە بزووتنـەوەی ناسـیونالیزمی ناونابرێـت.
لێـرەوە سـەرباری ئـەوەی بزووتنەوەکانـی کـورد بـە هەنـدێ لـە رەگەزەکانـی 
بزووتنـەوەی  نەبوونەتـە  راسـتیدا  لـە  بـەڵام  بارگاویکـراون،  ناسـیونالیزم 
لـە  ئـەوەش  تـەواو.  گوتـاری  هەڵگـری  یـان  شـوناس،  خـاوەن  ناسـیونالیزمی 
ئاسـتی یەکەمـدا دەگەڕێتـەوە بـۆ نەڕەخسـاندنی زەمینـەی ناوخۆیـی پێویسـت لـە 
رووی پەرەسـەندنی کۆمەڵایەتیـەوە. لـە ئاسـتی دووەمـدا، دەگەڕێتـەوە بـۆ رۆلی 
نەرێنـی کۆڵۆنیالیسـتی دەرەکـی و ناوخـۆ و کەریگـەری بیـرو ئایدیۆلۆجیاکانـی 
دەرەوەی کۆمەڵـگای کـوردی، کـە ئەوانیـش لـە لایـەک بوونەتـە یارمەتیـدەری 
جێبەجێکردنـی پرۆسێسـی کۆڵۆنیالیکردنـی کەلتوریـی کـوردی، لـە لایەکی ترەوە 
راهاتـن  و  دابەشـبوون  پەسـەندکردنی  بـە  رازیبـوون  بـۆ  راهێنـاوە  کوردیـان 
لەگەڵیـداو لەگـەڵ رۆیشـتنی کاتیشـدا گەیاندوویانەتـە ئـەو بـارەی کـە هەسـتی 
خـۆ بـە بەشـێک زانیـن لـە گەلـی دەوڵەتـی کۆڵۆنیالیسـتی ناوخۆیـی هـەر بەشـێک 
رووبەرێکـی فـراوان لـە کۆنەسـتی کۆمەڵایەتـی کـوردی داگیربـکات و ئاراسـتەی 
پەیوەسـتبوون بـە ناوەنـدی دەوڵەتـی کۆڵۆنیالیسـتی ناوخـۆوە بەهێزتـر بێـت لـە 
لەبـەر  کـە  یەکێتیـەی  ئـەو  نەتەوەییـەوە.  یەکێتـی  بـە  پەیوەسـتبوون  ئاراسـتەی 
لاوازی ناسـیونالیزمی کوردی تاکو ئێسـتا دروسـت نەبووە. ئەمەش ئاراسـتەی 
دابەشـبوونی شوناسـی بەهێزتـر کـردووەو بووەتـە هۆکارێـک بـۆ ئـەوەی هـەر 
بەشـێکی کوردسـتان بـە تەنیـا لـە خـۆی و لـە کۆڵۆنیالیسـتی ئـەو بەشـە بڕوانێـت 
و لـە هەوڵـی بەدەسـتهێنانی ئاسـتێک لـە مافـدا بێـت لـە چوارچێـوەی یەکێتـی ئـەو 

دەوڵەتـەدا کـە ئـەو بەشـەی پێـوە لکێنـدراوە.
ئـەم شـێوازە کارکردنـەش لـە جەنگـی دووەمـی جیهانـی بـەدواوە زیاتـر بـە 
کاریگەری پارتە کۆمۆنیسـتەکان و یەکێتی سـۆڤیەت بووە. ئەوەش  لەو گوتارە 
ناتـەواوەدا بەرجەسـتە کـراوە کـە دەڵێـت دیموکراتـی بـۆ دەوڵەتـی کۆڵۆنیالیسـت 
لـە  کۆڵۆنیالیسـتەدا.  دەوڵەتـەدا  ئـەو  چوارچێـوەی  لـە  کـورد  بـۆ  ئۆتۆنۆمـی  و 

بارێکـی وەهاشـدا نەبوونـی دیموکراتـی و مانـەوەی بـە دیموکراتیکردنی دەوڵەت 
تەنیـا لـە چوارچێـوەی دروشـمداو هەوڵدانـی ناچارکردنـی کـورد بـۆ داننـان بـە 
هاووڵاتیبوونـی ئـەو دەوڵەتـەدا لـە رێـگای هێـزو فشـارو تواندنـەوەوە تەنیـا یەک 
شوناسـی لـەو دەوڵەتـەدا بەرهەمهێناوە کە شوناسـی نەتـەوەی خاوەن دەوڵەتە، 
واتـە شوناسـی تـورک و فـارس و عـەرەب. کەواتـە لەچوارچێـوەی مانـەوەی 
کورد بە هەر داڕشـتنێک بێت لە سـنوری دەوڵەتی ئەویتردا، ئەم نابێتە خاوەنی 
شـوناس. واتـە کـورد لـە ئاسـتی پێکهاتـەی دووەمـدا دەمێنێتـەوە بـە شوناسـێکی 

دابەشـبووەوەو لـە دەرەوەی سـەروەری نەتەوەیـی. 

